
1. ADVERTENSIETEKENS EN DIE ONTSIERING VAN DIE VOORKANT OF FRONTE VAN STRATE

Doel van Verordening

· Om die netheid van die omgewing asook die veiligheid van inwoners te bevorder.

· Om voorsiening te maak vir prosedures, metodes en praktyke waarvolgens die oprigting of aanbring van advertensietekens gereguleer word.

Woordbepaling

1. 
In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -

“diepte” van ‘n teken beteken die vertikale afstand tussen die hoogste en laagste rande van so ‘n teken.

“dikte” van ‘n teken wat uitsteek beteken die horisontale afmeting van sodanige teken, gemeet ewewydig met die vlak van die hoofmuur waaraan sodanige teken aangebring is.

“flitsteken” beteken enige verligte teken waarvan die uitgestraalde lig nie in alle opsigte konstant bly nie.

  
“hoofmuur” van ‘n gebou beteken enige buitemuur van sodanige gebou, maar omvat nie ‘n borswering, balustrade of reling van ‘n veranda of ‘n balkon nie.

   
“lopende lig” beteken ‘n deel van ‘n advertensie in die vorm van ‘n verligte strook, waarvan die verligting periodiek sodanig wissel dat dit die indruk wek van ‘n patroon van liggies wat voortdurend langs sodanige strook beweeg.

   
“lugteken” beteken enige teken wat bokant die dak van ‘n gebou, uitgesonderd ‘n dak van ‘n veranda of ‘n balkon  bevestig is en omvat enige sodanige teken wat uit ‘n enkel reël vrystaande, afsonderlike, uitgesnyde silhoeëtletters, simbole of embleme bestaan.

   
“nuwe teken” beteken enige teken wat vir die eerste maal na die afkondiging van hierdie verordening vertoon word.

    
“onbelemmerde hoogte” van ‘n teken beteken die vertikale afstand tussen die laagste rand van sodanige teken en die vlak van die grond, voetpad of ryweg onmiddellik onderkant sodanige teken.

    
“openbare pad” beteken enige pad, straat of deurgang of enige ander plek wat gewoonlik deur die publiek of ‘n deel daarvan gebruik word of waartoe die publiek of ‘n deel daarvan die reg van toegang het en ook –

(a)
die soom van enige sodanige pad, straat of deurgang;

(b)
enige voetpad, sypaadjie of soortgelyke voetganger gedeelte van ‘n padreserwe;

(c)
enige brug, pont of drif waarvoor of waardeur enige sodanige pad, straat of deurgang loop;

(d)
enige ander werk of voorwerp wat ‘n deel uitmaak van of verbind is met of behoort tot daardie pad, straat, deurgang, voetpad of sypaadjie, en 

(e)
enige perseel, met of sonder geboue of strukture daarop, wat gebruik word of daargestel is as ‘n openbare parkeerarea of openbare parkeerplek vir die parkering van motorvoertuie ongeag of toegang tot sodanige parkeerplek of parkeerarea gratis is al dan nie.

“persoon”, met betrekking tot die vertoning of verandering van of die toevoeging tot ‘n teken, of met betrekking tot die voorgenome of gepoogde vertoning of verandering van of toevoeging tot ‘n teken, omvat die persoon op wie se versoek sodanige teken vertoon, verander of daaraan toegevoeg word, of op wie se versoek dit die voorneme is of gepoog word om sodanige teken te vertoon, te verander of daaraan toe te voeg, na gelang van die geval; en die persoon na wie, of na wie se goedere, produkte, dienste, bedrywighede, eiendom of perseel in sodanige teken verwys word, word geag sodanige persoon te wees tensy sodanige persoon  die teendeel bewys.

“munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998, en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  

“plakkaat” beteken enige aanplakbiljet of dergelike middel wat aan die een of ander vaste voorwerp bevestig is en waardeur enige advertensie of kennisgewing in die openbaar vertoon word.

“plat teken” beteken ‘n teken wat aan ‘n hoofmuur bevestig of regstreeks daarop geverf is, en wat nêrens meer as 250 mm voor die oppervlakte van sodanige muur uitsteek nie, maar omvat nie ‘n plakkaat nie;  met dien verstande egter dat ‘n plakkaat wat aan ‘n hoofmuur bevestig is, as ‘n plat teken beskou word as sodanige plakkaat –

(a)
‘n oppervlakte van minstens 0,80 m2 het;

(b)
omrand is deur ‘n permanente omlysting wat aan sodanige hoofmuur bevestig is; en

(c)
te alle tye in ‘n ongeskonde en sindelike toestand gehou word.

“sweefteken” beteken enige teken wat aan ‘n vlieër, ballon, vliegtuig of enige ander toestel bevestig is waardeur dit in die lug hang bokant enige deel van die gebied onder die jurisdiksie van die munisipaliteit.

“teken” beteken enige teken, uithangbord, skerm, private lamp, blinding of ander toestel deur middel waarvan ‘n advertensie of kennisgewing in die openbaar vertoon word.

“teken wat uitsteek” beteken enige teken wat aan ‘n hoofmuur bevestig is en wat op die een of ander punt meer as 250 mm voor die oppervlakte van sodanige muur uitsteek.

“totale hoogte” van ‘n teken beteken die vertikale afstand tussen die heel boonste rand van sodanige teken en die natuurlike of afgewerkte vlak van die grond,  voetpad of ryweg onmiddellik onderkant sodanige teken.

“tydelik” beteken geheg by wyse van plak- of kleefmiddel en wat nie ‘n aaneenlopende tydperk van dertig dae oorskry nie;

“vertoning van ‘n teken” omvat die oprigting van enige struktuur indien sodanige struktuur uitsluitend of hoofsaaklik bedoel is om sodanige teken te dra; en die uitdrukking “om ‘n teken te vertoon” het ‘n ooreenstemmende betekenis.

Ontsiering

2.  (a)     Niemand mag deur middel van plakkate of ander tekens die voorkant      of front van enige pad, openbare pad, muur, heining, grond, rots, boom of ander natuurvoorwerp, of die voorkant of front of dak van enige gebou op enige ander wyse ontsier as dié waarvoor in hierdie verordening voorsiening gemaak word nie, en iedereen wat die bepalings van hierdie artikel oortree, is skuldig aan ‘n misdryf.

(b) ‘n Munisipaliteit kan, onderworpe aan die voorwaardes wat hy goeddink, toestemming daartoe verleen dat plakkate tydens spesiale geleenthede, soos verkiesings, feesvierings, universiteite se jooloptogte, ens. vertoon word.

Indiening en goedkeuring van aansoek om ‘n teken te vertoon.

3. (1) Uitgesonderd soos in artikel 22(2) bepaal, moet iedereen wat voornemens is om ‘n nuwe teken te vertoon of om ‘n bestaande teken te verander of daaraan toe te voeg (hierna die “aansoeker” genoem), skriftelik op die vorm wat in die bylae van hierdie verordening voorgeskryf word, by die aansoek doen en daarmee planne indien wat in ooreenstemming met die volgende vereistes geteken is:-

(i)  Die planne moet met swart ink op natreklinne of stewige duursame tekenpapier geteken wees, of hulle moet linne-afdrukke met swart strepe op ‘n wit agtergrond wees.  Bedoelde vorm en planne moet in duplo wees (waarvan een stel die eiendom van die munisipaliteit word) en moet deur die aansoeker, of deur iemand wat skriftelik deur die aansoeker gemagtig is om namens die aansoeker te teken, met ink gedateer en onderteken wees, en alle wysigings en verbeterings aan sodanige vorm en planne moet op dergelike wyse gedateer en onderteken wees.

(ii)   Waar die teken aan ‘n gebou bevestig moet word, moet die planne ‘n vertikale aansig en ‘n deursnee van die fasade en, waar nodig, van die dak van die gebou insluit, geteken volgens ‘n skaal van 1:100, waarop die teken, enige ander tekens wat aan sodanige fasade of dak bevestig is, en genoeg van die vernaamste boukundige eienskappe van bedoelde fasade of dak geteken is om die posisie van die teken met betrekking tot sodanige ander tekens en eienskappe aan te dui.  Die posisie van die teken in verhouding tot die grondhoogte en, waar nodig, die randsteenlyn moet ook op sodanige vertikale aansig en deursnee aangetoon word.

(iii)  Waar die teken nie aan ‘n gebou bevestig gaan word nie, moet die posisie van die teken in verhouding tot die grondhoogte en, waar nodig, die randsteenlyn aangetoon word op ‘n vertikale aansig, plan en deursnee wat volgens ‘n skaal van 1:100 geteken is.

(iv)  Vertikale aansigte, insluitende volledige besonderhede van die inhoud soos in artikel 6 omskryf, planne en deursneë van die teken self, soos wat nodig is om aan te dui of dit aan hierdie verordeninge voldoen, akkuraat geteken volgens ‘n skaal wat groot genoeg is (maar in geen geval minder as 1:50 nie), moet ook ingesluit word.

(v)  Die planne moet ook volledige besonderhede van die struktuurstutte van die teken aantoon, geteken volgens ‘n skaal van 1:20.

(vi)   Die planne moet ook ‘n terreinplan insluit, geteken volgens ‘n skaal van 1:200 waarop die posisie van die teken en die gebou, indien daar is, waaraan dit bevestig gaan word, duidelik en akkuraat aangetoon word in verhouding tot enige van die grense van die erf wat deur sodanige posisie geraak word en waarop die naam van die aangrensende straat en die afstand na en die naam van die naaste dwarsstraat waaraan ‘n naam toegewys is, vermeld word, en die rigting van die geografiese noorde aangedui word.

(vii) Op die planne moet aangedui word die materiaal waaruit die teken vervaardig gaan word, die wyse waarop die belettering daarop uitgevoer gaan word, die kleure wat gebruik gaan word, en of die teken verlig gaan wees al dan nie; en in laasgenoemde geval moet die planne aandui of die teken ‘n flitsteken is of nie, en indien die teken ‘n flitsteken is, moet volledige besonderhede van die periodisiteit daarvan en wisselings of veranderings in voorkoms verstrek word.

(2)       (a) Ondanks die bepalings van subartikel (1) is dit wettig, onderworpe aan die bepalings van artikel 6(1), om sonder die toestemming van die munisipaliteit enige plakkaat te vertoon en om ‘n plakkaat deur ‘n ander plakkaat van dieselfde grootte te vervang indien sodanige plakkaat soos voornoem, vertoon word by ‘n bioskoop of skouburg, of ander openbare vermaaklikheidsplek, of op ‘n skutting waarvan die oprigting en gebruik vir hierdie doel deur die munisipaliteit gemagtig is, of as dit 'n plakkaat is wat ingevolge artikel 1 as ‘n plat teken beskou word.

  (b) ‘n Munisipaliteit kan, onderworpe aan die voorwaardes wat hy goed dink, toestemming daartoe verleen dat plakkate tydens spesiale geleenthede soos verkiesings, feesvierings, universiteite en jooloptogte, ens. vertoon word.

(3)          Die munisipaliteit moet, binne 30 dae na ontvangs van die vorm en planne waarna in subartikel (1) verwys word, aan die aansoeker besonderhede verstrek van die bepalings, indien daar is, van hierdie verordeninge of van enige ander wette wat die munisipaliteit gelas of gemagtig is om toe te pas, en waaraan sodanige vorm of planne nie voldoen nie; en die munisipaliteit moet, indien hy dit nodig ag, die vorm en planne aan die aansoeker terugstuur.

(4)       As die vorm en planne aan hierdie verordening en enige ander   wette soos voornoem, voldoen, moet die munisipaliteit hulle goedkeur en een stel daarvan aan die aansoeker stuur.

(5)        Goedkeuring wat ooreenkomstig subartikel (4) toegestaan word, is  van nul en gener waarde indien die teken nie binne twaalf maande van die datum van sodanige goedkeuring ooreenkomstig die goedgekeurde vorm en planne voltooi is nie.

Bestaande tekens moet aan verordening voldoen

4.  (1)   Elke teken wat op die datum van afkondiging van hierdie verordening bestaan, moet in alle opsigte daarmee in ooreenstemming gebring word binne ‘n tydperk van een jaar van die datum van sodanige afkondiging.  Waar enige teken na voornoemde tydperk van een jaar nie aldus daaraan voldoen nie, moet dit onverwyld verwyder word.

 (2)     Waar ‘n teken wat nie aan die bepalings van hierdie verordening voldoen nie, nie binne bovermelde tydperk van een jaar daarmee in ooreenstemming gebring is nie, of waar ‘n teken opgerig is wat nie daarmee in ooreenstemming is nie, kan die munisipaliteit die eienaar daarvan gelas om sodanige teken te verwyder. By versuim om aan gemelde lasgewing te voldoen kan die munisipaliteit self die teken verwyder en die koste daaraan verbonde van die persoon wat dit opgerig of laat oprig het, verhaal.

        (3)  Wanneer ook al ‘n nuwe teken weens verandering van eiendomsreg of okkupasie of verandering in die aard van die besigheid, nywerheid, bedryf of beroep wat op ‘n perseel uitgeoefen word of weens die oprigting van nuwe verkeerseinligte of weens ‘n veranderig in die hoogte of posisie van enige straat, voetpad of randsteen, of weens enige ander rede hoegenaamd, ophou om aan hierdie verordening te voldoen, moet sodanige teken onmiddellik deur die persoon wat sodanige teken vertoon, verwyder, uitgewis of verander word om aan hierdie verordening te voldoen.

Toepassing

5. (1)  Iedereen wat sonder die voorafverkreë goedkeuring van die munisipaliteit, verleen ingevolge artikel 3,  waar sodanige goedkeuring ingevolge genoemde artikel 3 vereis word, ‘n nuwe teken vertoon of probeer vertoon, of ‘n bestaande teken verander of daaraan toevoeg of probeer om dit te verander of daaraan toe te voeg, is skuldig aan ‘n misdryf.

(2)     Enige sodanige persoon moet, nadat ‘n skriftelike lasgewing te dien effekte van die munisipaliteit op hom gedien is, onmiddellik alle werk in verband met die vertoning van sodanige nuwe teken staak of laat staak, of enige verandering aan of toevoeging tot sodanige bestaande teken staak of laat staak, na gelang van die geval, en enige sodanige persoon wat in gebreke bly om sodanige lasgewing na te kom, is skuldig aan ‘n misdryf.

(3)     Iedereen wat, nadat so ‘n persoon sodanige goedkeuring verkry het, enigiets in verband met ‘n teken doen wat afwyk van enige vorm of plan wat deur die munisipaliteit goedgekeur is, is skuldig aan ‘n misdryf.

(4)     Enige sodanige persoon moet, nadat ‘n skriftelike lasgewing te dien effekte gegee onder die hand van die gemagtigde werknemer van die munisipaliteit op sodanige persoon gedien is, onmiddellik sodanige afwyking staak of laat staak, en iedereen wat in gebreke bly om sodanige lasgewing na te kom, is skuldig aan ‘n misdryf.

(5)    Ongeag of sodanige lasgewing waarna in subartikels (2) en (4) verwys word, op enige sodanige persoon gedien is of nie, kan die munisipaliteit op so iemand ‘n skriftelike lasgewing dien, waarin van so iemand vereis word om onmiddellik ‘n begin te maak met die verwydering of uitwissing van sodanige teken of enigiets waarna in subartikel (3) verwys word, en om sodanige verwydering of uitwissing te voltooi voor of op ‘n datum wat in sodanige lasgewing bepaal word, en wat deur die munisipaliteit verleng kan word al na hy goed dink.

(6)   Waar iemand wat ‘n teken vertoon, ‘n bepaling van hierdie verordening, uitgesonderd dié met betrekking tot die sake waarna in subartikels (1) en (3) verwys word, oortree, kan die munisipaliteit ‘n skriftelike kennisgewing op sodanige persoon dien, en in sodanige kennisgewing moet hy die bepalings aanhaal, wat oortree is en in besonderhede die dinge vermeld wat gedoen moet word ten einde aan sodanige bepalings te voldoen.

(7)     Iedereen wat in gebreke bly om ‘n lasgewing waarna in subartikel (5) verwys word, of die bepalings van ‘n kennisgewing waarna in subartikel (7) verwys word, na te kom, is skuldig aan ‘n misdryf, en daarbenewens kan die munisipaliteit self op koste van sodanige persoon gevolg gee aan sodanige lasgewing of kennisgewing.

Inhoud van tekens

6.   (1) Geen teken op enige perseel mag enige woorde, letters, syfers, simbole, prente of ander middels (hierna die “inhoud” genoem) bevat nie, tensy elke deel van sodanige inhoud in een of meer van die volgende kategorieë val –

(a)Die naam, adres en telefoonnommer van sodanige perseel of gedeelte daarvan.

(b)Die naam van die okkupeerder van sodanige perseel of gedeelte daarvan.

(c)‘n Algemene beskrywing van die soort handel, nywerheid, besigheid of beroep wat wettiglik op sodanige perseel of gedeelte daarvan deur die okkupeerder daarvan bedryf of uitgeoefen word.

(d)  Enige inligting, aanbeveling of aanprysing in verband met, of enige naam, beskrywing, besonderhede of ander aanduiding van-

(i) enige goedere wat nie monsters is nie en wat gereeld en wettiglik op sodanige perseel vervaardig, gehou en verkoop word, of vir verkoop gehou en aangebied word; of

(ii)  enige dienste wat gereeld en wettiglik op sodanige  perseel gelewer of aangebied word; of

(iii) enige verversingsdiens of enige onthaal of vermaaklikheid of enige kulturele, opvoedkundige, ontspannings-, sosiale of dergelike geriewe wat wettig op sodanige perseel verskaf of beskikbaar gestel word, of enige vergadering, byeenkoms of samekoms wat wettig op sodanige perseel plaasvind;

met dien verstande dat hierdie paragraaf nie vertolk moet word as sou dit enige inhoud toelaat wat na die mening van die munisipaliteit ‘n ontwyking van of nie in ooreenstemming met die bedoeling van hierdie paragraaf is nie.

         (2) Ondanks die bepalings van subartikel (1), in die geval van ‘n perseel wat gedeeltelik of geheel en al vir woondoeleindes gebruik word, mag geen teken behalwe die naam van sodanige perseel vertoon word op die deel van sodanige perseel wat vir woondoeleindes gebruik word nie tensy sodanige perseel vir sakedoeleindes gesoneer is in terme van die munisipaliteit se dorpsaanleskemaregulasies.

        (3)  Die bepalings van hierdie artikel is nie van toepassing op enige teken waarna in paragraaf (i), (ii), (iv), (vi), (vii), (viii), (ix), (x), (xi), (xv) of (xvi) van artikel 22(2) verwys word nie.

        (4)  Waar ‘n teken vertoon word deur middel van ‘n toestel waardeur ‘n reeks opeenvolgende tekens op een plek vertoon word, is die bepalings van subartikel (1), onderworpe aan die volgende voorwaardes, nie van toepassing op enige sodanige teken wat aldus vertoon word nie:-

(a)Geen teken in sodanige reeks, uitgesonderd ‘n teken wat kragtens subartikel (1) toegelaat word, mag vir ‘n tydperk van langer as twintig sekondes op ‘n keer vertoon word nie.

(b) Die afsonderlike tekens wat agtereenvolgens binne enige bepaalde tydperk van 10 minute vertoon word, moet almal geheel en al van mekaar verskil vir sover dit inhoud betref; met dien verstande dat hierdie paragraaf nie van toepassing is op enige teken wat kragtens subartikel (1) toegelaat word nie.

(c) Waar sodanige toestel in staat is om nuus te vertoon of om vermaaklikheid te verskaf, mag dit nie in werking gestel word in ‘n posisie of plek waar sodanige werking, na die mening van die munisipaliteit, ophoping van voertuig- of voetgangerverkeer kan veroorsaak of vererger nie.

(d) Ongeag of sodanige toestel in staat is om nuus te vertoon of vermaaklikheid te verskaf of nie, mag dit nie in werking gestel word in ‘n posisie of plek waar sodanige werking of enige samekoms van persone wat daardeur veroorsaak word, na die mening van die munisipaliteit, afbreuk kan doen aan die geriewe van die omgewing of die waarde van eiendom kan laat verminder of ‘n openbare oorlas kan veroorsaak nie.

(e) Geen sodanige teken mag ‘n onbelemmerde hoogte van  minder as 5 m hê nie.

(f) Ondanks die feit dat die munisipaliteit goedkeuring verleen het vir die vertoning van die tekens waarna in hierdie subartikel verwys word, besit die  munisipaliteit die reg om te eniger tyd daarna sodanige goedkeuring in te trek as hy oortuig is dat die vertoning van sodanige tekens in stryd is met paragraaf (a), (b) of (e) of die oorsaak is dat die toestande waarna in paragraaf (c) of (d) verwys word, ontstaan of ontstaan het.

(5) (a)  Waar die munisipaliteit, deur middel van ‘n skriftelike kennisgewing, enige persoon wat die tekens vermeld in subartikel (4) vertoon, in kennis stel dat sy goedkeuring van sodanige vertoning ingetrek is, moet sodanige persoon onmiddellik ophou om sodanige tekens te vertoon en die toestel deur middel waarvan sodanige tekens vertoon word, verwyder voor of op ‘n datum wat in sodanige kennisgewing bepaal moet word, en sodanige datum kan deur die munisipaliteit na goeddunke verleng word.

(b) Iedereen wat in gebreke bly om aan ‘n kennisgewing waarna in paragraaf (a) verwys word, te voldoen, is skuldig aan ‘n misdryf en daarbenewens kan die munisipaliteit self op koste van sodanige persoon aan sodanige kennisgewing uitvoering gee.

Tekens op geboue toegelaat

7.  Die volgende tekens en geen ander nie kan aan geboue bevestig of daarop geverf word;  met dien verstande dat die munisipaliteit die oprigting van enige van of al die onderstaande tekens of die gebruik van sekere kleure daarin kan verbied:-

(a)Plat tekens.

(b)Tekens wat uitsteek.

(c)Lugtekens.

(d)Tekens wat aan verandas of balkonne bevestig of daarop geverf is.

(e)Tekens geverf op sonblindings wat aan geboue bevestig is.

(f)Enige teken waarna in paragrawe (i), (ii), (iv), (vii), (viii), (ix), (x), (xi), (xii), (xiii), (xiv), (xv) en (xvi) van artikel 22(2) verwys word, mits al die voorwaardes van toepassing op sodanige teken nagekom word.

Plat tekens

8.     (1) Die totale oppervlakte van plat tekens mag hoogstens 40 m2 wees of een-kwart van die totale oppervlakte van die hoofmuur waaraan hulle bevestig of waarop hulle geverf is, watter ook al die kleinste oppervlakte is;  met dien verstande dat die munisipaliteit ‘n kleiner totale oppervlakte vir enige plat teken kan vasstel.

(2) Geen plat teken mag bokant sodanige hoofmuur of verby enige ent van sodanige hoofmuur uitsteek nie.

(3) (a)Waar ‘n gebou wat aan ‘n ander gebou grens en wat uitsteek oor die grenslyn van die toekomstige breedte van ‘n geproklameerde pad of openbare pad, òf geheel en al òf gedeeltelik gesloop word en op so ‘n wyse herbou word dat dit nie meer oor voornoemde grenslyn uitsteek nie, word geen plat teken toegelaat op die symuur van sodanige ander gebou wat uitsien op die gebou wat aldus herbou is, vir sover genoemde symuur oor die voornoemde grenslyn uitsteek nie.

(b)  Vir sover dit hierdie artikel betref, beteken-

                      (i)“toekomstige breedte”, met  betrekking tot ‘n geproklameerde pad, die wetlike breedte soos beoog by enige wetgewing afgekondig deur enige wetgewende liggaam wat die bevoegdheid het om sodanige wetgewing oor sodanige saak te maak, en met betrekking tot ‘n openbare pad beteken dit die breedte waartoe dit verbreed gaan word in ooreenstemming met ‘n dorpsaanlegskema, ongeag of dit opgestel word, op goedkeuring wag of in werking is;

(ii) “aangrensend” of “grens aan” ‘n afstand van 6 m of minder.

Tekens wat uitsteek

9.  (1)   Geen deel van ‘n teken wat uitsteek, mag voor die hoofmuur waaraan sodanige teken bevestig is, verder uitsteek nie as –

                 (i)1,5 m in die geval van ‘n teken wat ‘n onbelemmerde hoogte van minstens 5 m het; of

                 (ii)1m in die geval van enige ander teken;

met dien verstande egter dat waar ‘n teken ‘n onbelemmerde hoogte van minder as 5 m het- 

               (a) enige deel van sodanige teken wat nie meer as 600 mm in diepte is nie, meer as 1 m maar nie meer as 1,5 m nie kan uitsteek soos voormeld;  met dien verstande dat daar ‘n onbelemmerde vertikale afstand van minstens 3,6 m moet wees tussen enige twee agtereenvolgende dele, indien daar is, wat aldus uitsteek; en

               (b) enige sodanige teken wat nie meer as 600 mm in diepte is nie, meer as 1 m maar nie meer as 1,5 m nie kan uitsteek soos voormeld;  met dien verstande dat daar ‘n onbelemmerde vertikale afstand van minstens 3,6 m moet wees tussen enige twee sodanige tekens, indien daar is, wat in dieselfde vertikale vlak is.

(2)   Geen teken wat uitsteek, mag bokant die bopunt van die hoofmuur waaraan dit bevestig is, uitsteek nie.

(3)    Die diepte van ‘n teken wat uitsteek, mag nie een-en-‘n-kwart maal die onbelemmerde hoogte van sodanige teken oorskry nie.

(4)    ‘n Teken wat uitsteek, mag nie ‘n dikte van meer as 600 mm hê nie.

Lugtekens

10.  (1) Die diepte van ‘n lugteken mag nie meer wees as een-sesde van die onbelemmerde hoogte van sodanige lugteken nie.

       (2)Geen lugteken mag voor ‘n hoofmuur van ‘n gebou uitsteek sodat dit, volgens bo-aansig, verby die dak van sodanige gebou in enige rigting uitsteek nie.

       (3)Die lengte van ‘n lugteken mag nie meer wees as –

(i)14 m  as die diepte van sodanige lugteken nie meer as 4,5 m is nie, 

     of

(ii)18 m as die diepte van sodanige lugteken meer as 4,5 m is nie.

4. Onderworpe aan die voorafgaande bepalings van hierdie artikel kan die munisipaliteit ‘n lugteken van langer as 18 m toelaat as die straatfront van ‘n perseel 55 m oorskry; met dien verstande dat –

(i) sodanige lugteken uit ‘n enkele reël vrystaande, afsonderlike, uitgesnyde silhoeët-letters, simbole of embleme moet bestaan, en

(ii) die lengte van sodanige lugteken hoogstens een-derde van die lengte van die padfront van so ‘n perseel mag wees, en

(iii) sodanige lugteken parallel met die padfront van sodanige perseel opgerig moet word, en

(iv) as sodanige lugteken nie langer voldoen aan die voorafgaande bepalings van hierdie artikel nie weens die vermindering van die lengte van die padfront van sodanige perseel, die eienaar van sodanige perseel onverwyld sodanige lugteken moet verwyder of dit moet verander sodat dit aan sodanige bepalings voldoen.

Tekens op verandas en balkonne

11.  (1) Die volgende tekens en geen ander nie mag aan verandas en balkonne bevestig of daarop geverf word: -

(i) Tekens wat plat bevestig is aan of geverf is op ‘n borswering, balustrade of reling van ‘n veranda of ‘n balkon.

(ii) Tekens wat plat bevestig is aan of geverf is op ‘n balk of fassie van ‘n veranda of ‘n balkon.

(iii) Tekens wat onderkant die dak van ‘n veranda of die vloer van ‘n balkon hang.

(2) Geen teken wat aan ‘n borswering, balustrade of reling van ‘n veranda of ‘n balkon bevestig is, mag meer as 1 m in diepte wees, of bokant of onderkant of verby enige ent van sodanige borswering, balustrade of reling uitsteek of meer as 250 mm voor sodanige borswering, balustrade of reling uitsteek nie.  

(3)  Geen teken wat aan ‘n balk of fassie van ‘n veranda of balkon bevestig is, mag meer as 600 mm in diepte wees, of bokant of onderkant of verby enige ent van sodanige balk of fassie uitsteek, of meer as 250 mm voor sodanige balk of fassie uitsteek nie.  Waar enige sodanige teken bevestig is aan ‘n balk wat reghoekig met die boulyn en onderkant die dak van ‘n veranda of die vloer van  ‘n balkon is, mag sodanige teken nie langer as 1,8 m wees nie.  

(4)  Geen teken wat onderkant die dak van ‘n veranda of die vloer van ‘n balkon hang, mag meer as 1,8 m in lengte of 600 mm in diepte wees nie.  Elk sodanige teken moet reghoekig met die boulyn wees.  

(5) Ondanks die voorafgaande is dit toelaatbaar om ‘n teken op die dak van ‘n veranda of balkon op te rig, onderworpe aan die volgende voorwaardes:-  

(i) Sodanige teken moet uit ‘n enkele reël afsonderlike, alleenstaande, uitgesnyde silhoeëtletters bestaan.  

(ii) Sodanige teken moet geplaas word in die vertikale vlak wat deur die voorste rand van sodanige dak gaan, naamlik ‘n rand parallel met die randsteenlyn.  

(iii) Die inhoud van sodanige teken moet beperk wees tot dié waarna in paragrawe (a), (b) en (c) van artikel 6(1) verwys word.  

(iv)Die diepte van sodanige teken mag hoogstens 600 mm wees.

(6) Ondanks die bepalings van artikel 17(1) is dit toelaatbaar dat ‘n advertensie wat onderkant die dak van ‘n veranda of die vloer van ‘n balkon hang, van ‘n rand bestaande uit lopende lig voorsien kan wees;  met dien verstande dat sodanige lopende ligrand hoogstens 75 mm breed mag wees.

Tekens oor Voetpaaie en Ryvlak

12.     (1) Enige teken wat uitsteek oor ‘n voetpad wat deel van ‘n openbare  pad uitmaak moet ‘n onbelemmerde hoogte van minstens 2.4 m hê;  met dien verstande dat ‘n plat teken in die vorm van ‘n uitstalkas vir die vertoning van goedere hoogstens 50 mm bo sodanige voetpad mag uitsteek indien sodanige voetpad minstens 1.5 m breed is, ongeag die onbelemmerde hoogte van sodanige uitstalkas.

(2) Enige teken wat meer as 150 mm uitsteek oor enige plek waar mense kan loop, indien sodanige plek nie ‘n voetpad is wat deel van ‘n openbare pad uitmaak nie, moet ‘n onbelemmerde hoogte van minstens 2,1 m hê.

(3) Geen deel van ‘n teken wat uitsteek oor ‘n voetpad wat deel van ‘n openbare pad uitmaak, mag nader as 300 mm aan ‘n vertikale vlak deur die randsteenlyn van sodanige voetpad wees nie.

(4) Waar ‘n openbare pad geen voetpad het nie, kan tekens oor die ryvlak van sodanige openbare pad uitsteek as sodanige tekens ‘n onbelemmerde hoogte van minstens 6m het.

Verbode tekens

13.  (1)  Ondanks enigiets in hierdie verordening vervat, word die volgende soorte tekens verbied:-

(a) Swaaitekens, los draagbare tekens (uitgesonderd tekens wat ontwerp is vir die doel om deur die strate gedra te word en tekens op draagbare rame of ander voorwerpe om goedere te bevat en te vertoon), sweeftekens en ander tekens wat nie onbeweeglik bevestig is nie.

(b)  Plakkate, uigesonderd-

(i) enige plakkaat waarna in artikel 3(2) van hierdie verordening verwys word;

(ii) enige plakkaat wat ‘n teken behels waarna in paragraaf (i), (ii), (iii), (iv), (v), (vi), (vii), (x), (xv) of (xvi) van artikel 22(2) van hierdie verordening verwys word.

(c) Enige teken wat so geplaas is dat dit die doeltreffende werking van enige verkeersteken versper, onduidelik maak, belemmer of andersins moontlike verwarring daarin kan veroorsaak.

(2)  Niemand mag enige advertensie, aanplakbiljet, plakkaat, gravure, prent, tekening, afdruk of foto van ‘n onbetaamlike, onsedelike, weersinwekkende, walglike of aanstootlike aard of van ‘n aard wat ‘n skadelike of verderflike invloed op die publiek of ‘n bepaalde klas persone kan hê, vertoon op ‘n plek waartoe die publiek toegang het of dit blootstel op ‘n plek waar die publiek dit kan sien nie.

(3)  Iedereen wat die bepalings van subartikel (2) oortree, is skuldig aan ‘n misdryf.

Tekens aan mure, heinings en Skuttings

14.  (1)  Uitgesonderd soos in artikel 22 bepaal, mag geen teken aan ‘n muur (behalwe ‘n muur van ‘n gebou), ‘n heining of ‘n skutting bevestig of daarop geverf word nie, tensy sodanige muur, heining of skutting na die mening van die munisipaliteit in die eerste plaas daartoe dien om ‘n toestand of eienskap van die eiendom waarop sodanige muur, heining of skutting opgerig is, te verberg, waar sodanige toestand of eienskap onooglik is as gevolg van die doeleindes waarvoor sodanige eiendom wettig gebruik word, of tensy sodanige muur, heining of skutting ‘n tydelike maatreël is om die publiek in die omgewing van bou- of slopingswerk of dergelike bedrywighede te beskerm.

(2)  By die verlening van die munisipaliteit se goedkeuring ooreenkomstig artikel 3 vir die bevestiging of verf van enige sodanige teken, kan die munisipaliteit sodanige goedkeuring net vir ‘n beperkte tydperk verleen, en die bepalings van artikel 6 is nie op sodanige teken van toepassing nie.

(3)  Elk sodanige teken wat ooreenkomstig hierdie artikel bevestig of geverf is, moet aan die volgende vereistes voldoen:-

(i) Geen sodanige teken mag meer as 3m in diepte of 4,2 m in totale hoogte wees nie.

(ii) Plakkaattekens moet in bepaalde panele wat eenvormig van grootte en vlak moet wees,  omsluit wees.

Advertensies aan pale en ander strukture

15.  (1)    Behalwe soos in artikel 22 bepaal, mag geen advertensie bevestig word aan of geverf word op ‘n paal of enige ander struktuur wat nie ‘n gebou, muur, heining of skutting is nie, tensy–

(i) sodanige advertensie onontbeerlik is vir die doeltreffende bestuur van die bedrywigheid in verband waarmee dit vertoon word, en

òf

(ii) dit ondoenlik is om ‘n advertensie doeltreffend op die betrokke perseel te vertoon behalwe deur ‘n advertensie aan ‘n paal of ander struktuur soos voornoem, te bevestig of ‘n advertensie daarop te verf, òf

(a) na die mening van die munisipaliteit ‘n bepaalde advertensie wat bedoel is om aan ‘n paal of ander struktuur soos voornoem, bevestig of daarop geverf te word, nie afbreuk sal doen aan die aantreklikheid van die omgewing of die waarde van aangrensende eiendomme in ‘n groter mate sal verminder as wat ‘n advertensie wat op die perseel vertoon kan word ooreenkomstig enige ander artikel van hierdie verordening, sou doen nie.

(b) Waar, na die mening van die munisipaliteit, ernstige moeilikheid deur die publiek ondervind word om die weg na ‘n fabriek in ‘n nywerheidsone te vind, kan die munisipaliteit toelaat dat ‘n advertensiebord aan ‘n paal op ‘n onbeboude erf in sodanige sone opgerig word met die doel om die rigting na sodanige fabriek aan te dui, onderworpe aan die volgende voorwaardes:-

(2.)  Hoogstens een sodanige advertensiebord mag op een enkele erf opgerig word;  maar dit is toelaatbaar om die rigting na meer as een fabriek op enige sodanige advertensiebord aan te dui.

(i) Die inhoud van die advertensies op sodanige advertensiebord moet tot die name van die betrokke fabrieke, die name van hul okkupeerders, en noodsaaklike rigtingsinligtinge beperk wees; en die letters wat gebruik word, mag nie meer as 100 mm hoog wees nie.

  (3)    Waar dit na die munisipaliteit se mening redelikerwys vereis word, kan die munisipaliteit die oprigting van ‘n advertensiebord aan ‘n paal op ‘n onbeboude erf in ‘n dorpsgebied toelaat met die doel om ‘n kaart daarop te vertoon wat die straatname en erfnommers van sodanige dorpsgebied aantoon, tesame met die naam en adres van die eienaar van of agent vir sodanige dorpsgebied en die naam van die dorpsgebied.  Sodanige advertensiebord mag nie 3,6 m2 in oppervlakte oorskry nie, en die letters wat daarop gebruik word, mag nie 100 mm in hoogte oorskry nie.

(4) Wanneer die munisipaliteit sy goedkeuring kragtens artikel 3 verleen vir die vertoning van enige advertensie waarna in subartikel (1), (2) of (3) van hierdie artikel verwys word, kan hy sodanige goedkeuring net vir ‘n beperkte tydperk verleen;  by die verstryking van sodanige tydperk moet die persoon wat sodanige advertensie vertoon, dit onmiddellik verwyder.

Tekens op voertuie en tekens wat deur die straat gedra word

16.  (1)  Niemand mag ‘n plakkaatbord, lantern, vlag, banier, skerm of ander beweegbare advertensiemiddel in ‘n openbare pad dra of laat dra indien sodanige bord, lantern, vlag, banier, skerm of ander middel die verkeer in sodanige pad hinder of versper of dit waarskynlik kan doen nie.

(2) Niemand mag ‘n advertensiebestelwa of ander beweegbare advertensietoestel in ‘n openbare pad bestuur of aandryf of laat bestuur of aandryf indien sodanige bestelwa of toestel die verkeer in sodanige pad hinder of versper of dit waarskynlik kan doen nie.

(3)  Iedereen wat die bepalings van subartikels (1) of (2) oortree, is skuldig aan ‘n misdryf.

Verligte tekens

17.  (1) Geen flitsteken mag ‘n onbelemmerde hoogte van minder as 5 m hê nie, en geen verligte teken mag in so ‘n posisie vertoon word dat dit ‘n gevaar vir die verkeer is of waarskynlik kan wees of verwarring met die verkeerstekens kan veroorsaak nie.

       (2) Geen teken wat so skerp verlig is dat dit ‘n oorlas veroorsaak, mag vertoon word nie.

Struktuurvereistes

18. (1)  Elke teken wat aan ‘n gebou of struktuur bevestig is, moet stewig daaraan vasgemaak wees.  Elke teken wat aan die grond bevestig is en elke struktuur wat ‘n teken stut en wat aan die grond bevestig is, moet onbeweeglik aan die grond geanker wees.  Elke teken en die stutte en verankerings daarvan, en die gebou of struktuur, indien daar is, waaraan dit bevestig is, moet sterk genoeg wees om, met ‘n veiligheidsfaktor van 4, die rustende belasting van die teken en ‘n opgelegde horisontale winddruk van 1.5 kPa te kan weerstaan.

(2)    Alle tekens en die stutte daarvan wat aan messel- of klipwerk bevestig is, moet daaraan bevestig wees deur middel van uitdyboute of deur middel van boute wat deur sodanige messel- of klipwerk loop en aan die teenoorgestelde kant daarvan bevestig is.  Sodanige boute moet minstens 12 mm in diameter wees.

(3)     Elke teken wat aan ‘n gebou of ‘n muur bevestig is, moet gestut wees deur minstens vier onafhanklike stutte wat op so ‘n wyse ontwerp en geplaas is dat enige twee van sodanige stutte die teken veilig sal stut met ‘n veiligheidsfaktor van 2.

(4)     Alle oop metaalwerk in ‘n teken of die stutte daarvan moet geverf of op ‘n ander wyse behandel word om korrosie te voorkom, en alle houtwerk in ‘n teken of die stutte daarvan moet met kreosoot of ‘n ander bewaarmiddel behandel word om verwering te voorkom.

(5)    Iedereen wat ‘n teken vertoon, moet sodanige teken en die stutte daarvan te alle tye in ‘n veilige toestand laat onderhou, en iedereen wat die bepalings van hierdie subartikel oortree, is skuldig aan ‘n misdryf.

Gebruik van glas

19 . Alle glas wat in tekens gebruik word (uitgesonderd glasbuise wat in neon- en dergelike tekens gebruik word) moet spieëlglas wees wat minstens 5 mm dik is.

Voorsorgmaatsreëls teen brand

20. Uitgesonderd soos in artikel 22 bepaal, moet alle verligte tekens en die stutte daarvan van onbrandbare materiaal wees;  met dien verstande dat die munisipaliteit kan toelaat dat enige teken wat kragtens artikels 14 en 15 goedgekeur is en enige stut vir enige sodanige teken van brandbare materiaal mag wees.

Elektritsiteitsvereistes

21. (1) Geen teken mag verlig word nie behalwe deur middel van elektrisiteit van die munisipaliteit se hoofleiding waar sodanige toevoer beskikbaar is.

       (2) Elke teken in verband waarmee elektriese stroom gebruik word, moet voorsien wees van ‘n buite-skakelaar in ‘n posisie wat deur die munisipaliteit vasgestel moet word, deur middel waarvan die elektrisiteitstoevoer na sodanige teken afgeskakel kan word.

Vrystellings

22.  (1) Die bepalings van hierdie regulasies is nie op enige teken binne ‘n gebou, uitgesonderd verligte tekens in winkelvensters, van toepassing nie.

(2)Enige teken wat onder die een of ander van die volgende kategroieë resorteer, word van die bepalings van artikels 3, 14, 15 en 20 vrygestel:

(i)Enige teken wat deur die munisipaliteit of deur enige bus- of  tremmaatskappy wat wettig gemagtig is om ‘n vervoerstelsel vir gebruik deur die publiek te bestuur, vertoon word, en enige teken wat met die skriftelike toestemming van die munisipaliteit aan ‘n straatpaal bevestig is.

(ii)Enige tydelike teken binne ‘n winkelvenster.

(iii)Enige advertensie wat in ‘n koerant of tydskrif wat in die strate verkoop word, verskyn, en enige plakkaat in verband daarmee.

(iv) Enige teken wat tydelik vertoon word by geleentheid van-

(a)enige openbare danksegging, vreugde- of roubetoning, of

(b)enige ander openbare plegtigheid of geleentheid waarop die munisipaliteit die bepalings van hierdie paragraaf van toepassing maak.

(v)Enige teken wat vertoon word op ‘n voertuig wat gewoonlik op die openbare paaie beweeg, en enige teken wat daardeur gedra word.

(vi) Enige onverligte teken wat nie oor ‘n openbare pad uitsteek nie en hoogstens 0,60 m2  in oppervlakte is, wat alleenlik bekend maak dat die perseel waaraan dit bevestig is, verkoop gaan word op ‘n datum in sodanige teken vermeld, of dat ‘n verkoping van meubels of huisraad daarin gaan plaasvind op ‘n datum in sodanige teken vermeld (geeneen van sodanige datums mag meer as een maand wees na die datum waarop die teken vir die eerste maal vertoon word nie); met dien verstande dat net een sodanige teken op enige openbare pad-front van sodanige perseel vertoon word en dat dit verwyder word binne sewe dae na genoemde datum wat vermeld moet word.

(vii)Enige onverligte teken wat nie oor ‘n openbare pad uitsteek nie en hoogstens 0,20 m2 in oppervlakte is, wat alleenlik bekend maak dat die perseel waaraan dit bevestig is, te koop of te huur is of dat loseerders en kosgangers daarin opgeneem kan word;  met dien verstande dat net een sodanige teken op enige openbare pad-front van sodanige perseel vertoon word.

(viii)Enige onverligte teken wat nie oor ‘n openbare pad uitsteek nie en hoogstens 1,2 m2 in oppervlakte is,  wat net die naam, adres en telefoonnommer bevat van ‘n gebou of perseel wat nie vir nywerheids- of bedryfsdoeleindes gebruik word nie, en wat aan sodanige perseel bevestig is;  met dien verstande dat net een sodanige teken op enige openbare pad-front van sodanige perseel vertoon word.

(ix) Enige onverligte teken wat nie oor ‘n openbare pad uitsteek nie en hoogstens 0,20 m2 in oppervlakte is, wat alleenlik die soort bedryf, besigheid, nywerheid of beroep bekend maak wat wettiglik deur enige okkupeerder van die perseel waaraan dit bevestig is, gedryf of uitgeoefen word, die naam van sodanige okkupeerder, die adres en telefoonnommer van sodanige perseel en die spreekure (indien daar is);  met dien verstande dat net een sodanige teken deur ‘n okkupeerder op enige openbare pad-front van sodanige perseel vertoon word.

(x)Enige onverligte teken wat nie oor ‘n openbare pad uitsteek nie en hoogstens 0,60 m2 in oppervlakte is, wat ‘n byeenkoms adverteer wat op ‘n datum in sodanige teken bepaal en op die perseel waaraan dit bevestig is, gaan plaasvind;  met dien verstande dat sodanige byeenkoms nie vir eie rekening van enige persoon plaasvind nie;  voorts met dien verstande dat sodanige datum nie later is as een maand na die datum waarop sodanige teken vir die eerste keer vertoon word nie; en ten slotte met dien verstande dat net een sodanige teken op enige openbare pad-front van sodanige perseel vertoon word en dat dit binne sewe dae na genoemde bepaalde datum verwyder word.

(xi)Enige onverligte teken wat nie oor ‘n openbare pad uitsteek nie, wat alleenlik bedoel is as ‘n waarskuwing of aanduiding van rigting  met betrekking tot die perseel waaraan sodanige teken bevestig is, en wat nie groter of hoër is as wat redelik nodig is vir die doeltreffende werkverrigting daarvan nie.

(xii)Enige teken wat regstreeks geverf is op, of deel uitmaak van die permanente struktuurwerk van ‘n muur van ‘n gebou.

(xiii)Enige teken wat op die glas van ‘n venster geverf of op ‘n ander wyse daarop uitgewerk is.

(xiv)Enige teken wat regstreeks op ‘n veranda of balkon geverf is as dit aan artikel 11 voldoen.

(xv)Enige teken wat ingevolge die wet vertoon moet word.

(xvi) Enige teken wat op ‘n perseel waarop bouwerksaamhede plaasvind, vertoon word in verband met enige dienste wat gelewer word, of enige werk wat verrig word, of enige goedere wat verskaf word in verband met sodanige werksaamhede;  met dien verstande dat enige sodanige teken onmiddellik verwyder moet word sodra die lewering van sodanige dienste of die verrigting van sodanige werk of die verskaffing van sodanige goedere, na gelang van die geval, opgehou het.

Voorbehoud

23.  Geen bepaling van hierdie verordening moet vertolk word as sou dit op enige wyse enige regte wat behoort aan, of pligte wat opgelê is aan, die munisipaliteit as die liggaam by wie die eiendomsreg op, of die beheer oor, enige openbare pad of ander plek of ding wat ook al binne sy regsgebied wettiglik berus, raak nie.

Afstanddoening

24. (1)  Die munisipaliteit kan, indien hy dit wenslik ag, afstand doen van voldoening aan die bepalings van hierdie verordening of sodanige bepalings verslap:  Met dien verstande dat enigeen wie se regte nadelig geraak word deur sodanige afstanddoening of verslapping nie daardeur gebind is nie.

(2) In elk geval waar sodanige afstand of verslapping aan ‘n persoon toegestaan is moet die munisipaliteit ‘n skriftelike kennisgewing aan sodanige persoon beteken, waarin die betrokke bepaling waarvan afstand gedoen is of wat verslap is en die mate waarin daar van sodanige bepaling afstand gedoen is, aangegee word.  Daarbenewens moet die munisipaliteit ‘n register met ‘n identiese afskrif van elk sodanige kennisgewing hou wat op die kantoor van die munisipaliteit vir lede van die publiek ter insae beskikbaar moet wees.

Strafbepaling

25.  Iedereen wat enige bepaling van hierdie verordening oortree of nalaat om daaraan te voldoen is aan ‘n misdryf skuldig en by skuldigbevinding strafbaar met ‘n straf van hoogstens –

(1) ‘n boete of gevangenisstraf vir ‘n tydperk van ses maande, of óf sodanige boete of sodanige gevangenisstraf óf beide sodanige boete en sodanige gevangenisstraf;

(2) in die geval van ‘n voortdurende misdryf, met ‘n addisionele boete of ‘n addisionele tydperk van gevangenisstraf van 10 dae, of óf sodanige addisionele boete of sodanige addisionele gevangenisstraf, òf beide sodanige addisionele boete en gevangenisstraf vir elke dag wat sodanige misdryf voortduur, en

‘(3) n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

AANSOEK OM ‘N TEKEN OP TE RIG

Ek, die ondergetekende, doen hierby aansoek om toestemming om ‘n teken op te rig in ooreenstemming met die besonderhede wat hieronder vermeld word en die planne wat hierby aangeheg is.

Aansoeker

Naam voluit:  …………………………………………………………………………………

Adres:  …………………………………………………………………………………………

Handtekening:  ..……………………………………….… Datum:  ………………..……….

Telefoonnommer:  ……………………..…….

Perseel waaraan teken bevestig gaan word.

Adres van perseel: ........................................................................................................

Naam van okkupeerder van perseel: ............................................................................

Doeleindes waarvoor perseel gebruik word: .................................................................

Eienaar van perseel: .....................................................................................................

Adres van eienaar: ........................................................................................................

Indien teken oor openbare pad, ens., uitsteek.

Naam en adres van die persoon wat die nodige ooreenkoms met die munisipaliteit ten opsigte van die teken wat uisteek, sal aangaan :-

.......................................................................................................................................

Besondherhede van teken

Materiaal waarvan vervaardig:  .....................................................................................

Massa by benadering van teken (indien dit aan ‘n gebou bevestig gaan word) ....... kg

Word die teken verlig of nie verlig nie? .........................................................................

Indien verlig, watter kleure word gebruik? .....................................................................

Indien verlig, flits dit of nie? ...........................................................................................

2. BEHEER OOR BEGRAAFPLASE

Doel van Verordening

· Om voorsiening te maak vir die daarstelling van begraafplase vir die teraardebestelling van lyke;

· Om voorsiening te maak vir prosedures, metodes en praktyke om die teraardebestelling en opgrawing van lyke, die voorsiening van grafpersele en die instandhouding daarvan te reguleer.

Woordbepaling
1.   In hierdie Verordening sluit woorde wat die manlike geslag aandui, ook  die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -

“begraafplaas” ‘n begraafplek wat, soos in artikel 3 bedoel, behoorlik deur die munisipaliteit afgesonder is vir die teraardebestelling of wegdoening van lyke binne die munisipale gebied van   Prins Albert;

“begrafnisorder” ‘n order wat kragtens die Wet op Registrasie van Geboortes en Sterfgevalle, 1992 (Wet 51 van 1992), uitgereik is;

“berm” ‘n betonstrook deur die Munisipaliteit op ‘n grafperseel gelê, waarop ‘n gedenksteen, indien daar een gaan wees, opgerig moet word;

“houer van ‘n reserveringsertifikaat” iemand aan wie ‘n sertikaat ingevolge artikel 10 uitgereik of ingevolge artikel 11 oorgedra is; 

“lyk” die liggaam van ‘n dooie mens, met inbegrip van die liggaam van ‘n doodgebore kind;

“munisipale gebied” die gebied soos beskryf in klousule 2(1) van die Instellingskennisgewing gepubliseer per  ;

“naam” ook ‘n identifiserende beskrywing van ‘n afgestorwe mens wat geen naam gehad het nie of wie se naam onbekend  is;

“teraardebestelling” begrawing onder  die grond of ‘n ander vorm van graflegging, en omvat dit enige ander manier van wegdoening van ‘n lyk.

Toepassing
2. Hierdie verordening is van toepassing in die munisipale gebied van   Prins Albert.

Aanleg
3. Die munisipaliteit kan enige gebied as ‘n begraafplaas afsonder vir die teraardebestelling van die oorledenes van enige kerkgenootskap of ander liggaam of gemeenskap; met dien verstande dat sodanige afsondering aan niemand die reg verleen om in ‘n bepaalde plek in ‘n begraafplaas begrawe te word nie.

Beheer
4.   Begraafplase staan onder beheer van die munisipaliteit.

Magtiging vir teraardebestelling

5. (1) Niemand mag ‘n lyk binne die munisipale gebied elders as in ‘n begraafplaas deur begrawing ter aarde bestel of laat bestel nie. 

      (2) (a) Geen lyk mag sonder die munisipaliteit se toestemming in ‘n begraafplaas  binne die munisipale gebied deur begrawing ter aarde bestel word nie.

(b) Sodanige toestemming word nie gegee  nie tensy ‘n begrafnisorder wat sodanige teraardebestelling magtig deur die munisipaliteit uitgereik is en die betrokke gelde, soos deur die munisipaliteit bepaal, betaal is.  Indien die grafperseel ingevolge artikel 10 gereserveer is, moet die betrokke sertifikaat vertoon word in plek daarvan dat die betrokke gelde betaal word.

      (3) Die munisipaliteit kan na goeddunke, op ‘n manier wat hy geskik ag, die kostelose teraardebestelling van ‘n lyk toelaat in dié gedeelte van ‘n begraafplaas wat vir die doel bestem is.

Ure van teraardebestelling

6. Uitgesonderd met die toestemming van die gematigde beampte wat die omstandighede aanteken waarin sodanige toestemming verleen word, mag niemand ‘n lyk gedurende die ure tussen sononder en sonop in ‘n begraafplaas ter aarde  bestel nie.

Register van teraardebestellings
7.   (1) Die munisipaliteit moet ‘n register  van teraardebestellings en grafte hou.

      (2)Sodanige register moet sover moontlik onmiddellik nadat ‘n teraardebestellling plaasvind het, ingevul word.

Afbakening van grafpersele

8. Die munisipaliteit moet grafpersele ooreenkomstig ‘n goedgekeurde uitlegplan afbaken.

Algemene bepalings insake begraafplase en teraardebestellings

9.  (1) Niemand onder die ouderdom van 12 jaar mag ‘n begraafplaas binnegaan nie tensy hy onder die sorg van ‘n volwassene is nie. 

       (2) Niemand mag ‘n begraafplaas binnegaan of verlaat nie behalwe deur die hekke wat daarvoor verskaf is; ook mag niemand ‘n kantoor of geslote ruimte in ‘n begraafplaas binnegaan nie behalwe om sake  te doen.

        (3) Niemand mag enige beroep uitoefen of bestellings werf met die doel om sake te doen, of enige sakekaart of advertensie binne ‘n begraafplaas tentoonstel, versprei of laat nie, behalwe op persele wat spesifiek vir sodanige doeleindes bepaal en afgesonder is.

       (4) Niemand mag op enige graf, grafsteen, werk, hek, muur, heining of gebou in ‘n begraafplaas sit staan of daaroor klim nie.

       (5) Niemand mag enige dier in ‘n begraafplaas inbring of laat inbring sonder die toestemming van die gemagtigde beampte nie.

(a)  Niemand mag enige werknemer van die munisipaliteit in die uitoefening van sy plig hinder, weerstaan of teenwerk, of weier om enige bevel of versoek wat sodanige werknemer kragtens hierdie verordening kan gee of rig, na te kom nie.

(b)  Niemand mag enige graf, grafsteen, monument, muur, gebou, heining, traliewerk of ander bouwerk of enige pad in ‘n begraafplaas vernietig of beskadig, of laat beskadig, of merke daarop maak of daarop teken, of enige advertensie, plakkaat of aanpakbiljet daarop aanbring of oprig, of dit op enige ander manier skend nie.

(c)   Behalwe waar dit uitdruklik by hierdie verordening toegelaat word, mag niemand in ‘n begraafplaas die grond verstoor, of enige plant, struik of blomplant plant of ontwortel, of op enige manier met enige graf of bouwerk peuter nie.

(d)  Niemand mag in ‘n begraafplaas enige spel speel of aan enige sport deelneem, of enige wapen afvuur of enige windbuks of rekker afskiet, of enige persoon hinder of lastig val nie.

Reservering van grafpersele

10 (1) (a) Uitgesonderd in geval van graf-persele wat kragtens subartikel (2) gereserveer is, moet elke grafperseel ten opsigte waarvan ‘n teraardebestelling ingevolge hierdie verordening gemagtig is, op naam van die naasbestaande gereserveer word en ingeval daar geen bekende naasbestaande is nie, op naam van die persoon wat om die graf aansoek doen.

(b) Waar ‘n teraardebestelling op aansoek van ‘n liggaam, vereniging of inrigting of die Staat gemagtig is, word die perseel wat vir sodanige teraardebestelling toegestaan is, op naam van sodanige liggaam, vereniging of inrigting of die Staat, na gelang van die geval, gereserveer.

(2) ‘n Grafperseel vir ‘n persoon van vyf-en sewentig jaar of ouer, soos in artikel 15 (1) gespesifiseer, kan na goeddunke van die munisipaliteit vooruit gereserveer word op aansoek by die gemagtigde beampte en teen betaling van die onderskeie grafperseelgelde soos deur die munisipaliteit bepaal; met dien verstande dat geen reservering wat kragtens hierdie subartikel teweeggebring is, die reg verleen op teraardebestelling in die grafperseel ten opsigte waarvan sodanige reservering teweeggebring is, van die liggaam van ‘n persoon wat ten tyde van sy afsterwe aanspreeklik was vir die betaling van die bykomende gelde soos deur die munisipaliteit bepaal nie, tensy sodanige bykomende tariewe betaal word.

(3) ‘n Reserveringsertifikaat in die vorm wat in die Eerste Bylae van hierdie verordening voorgeskryf word, word uitgereik ten opsigte van elke grafperseel wat ingevolge hierdie verordening gereserveer word.

Bepalings betreffende  die oordrag van reserveringsertifikate

11. (1) ‘n Reserveringsertifikaat ten opsigte van ‘n grafperseel kan met die skriftelike toestemming van die munisipaliteit in die vorm voorgeskryf in die Tweede Bylae van hierdie verordening oorgedra, oorgemaak of vervreem word.

(2) Alle besonderhede met betrekking tot elke reservering en oordrag ingevolge artikel 10 en subartikel (1) van die artikel moet in die register van teraardebestellings en grafte ingeskryf en weergegee word.

(3) Op versoek van enige kerkgenootskap kan die munisipaliteit, op ‘n manier wat hy goedvind, in ‘n begraafplaas ‘n stuk grond wat die munisipaliteit nodig ag, afsonder vir die teraardebestelling van die lyke van persone wat tot sodanige kerkgenootskap behoort en vir die gebruik van persone wat tot sodanige genootskap behoort vir enige ander doeleindes wat na goeddunke van die munisipaliteit met die doeleindes van die begraafplaas in verband staan; met dien verstande dat die munisipaliteit na goeddunke die grond wat aldus afgesonder is, vir ander doeleindes kan gebruik.

(4) Niemand verkry enige titel of eiendomsreg ten opsigte van enige grafperseel wat ingevolge artikel 10 gereserveer is of ten opsigte van enige grond wat kragtens sub-artikel (3) afgesonder is nie, en niemand verkry enige reg op of belang in enige sodanige grafperseel of grond in ‘n begraafplaas  nie, behalwe die  regte of belange  wat  kragtens hierdie verordening toegelaat word.

Begrafnisorders:  Nommer van grafte

12.  (1) ‘n Kennisgewing van elke teraardbestelling in die vorm wat in die Derde Bylae van hierdie verordening voorgeskryf word, moet saam met die betrokke begrafnisorder minstens agt werksure voordat die teraardebestelling moet plaasvind, by die munisipaliteit afgelewer word, met dien verstande dat waar ‘n graf vir ‘n tweede teraardebestelling heropen of ‘n nuwe graf gegrawe moet word, genoemde kennisgewing minstens 24 uur voordat sodanige teraardebestelling moet  plaasvind, afgelewer moet word tensy teraardebestelling van die lyk na die mening van die munisipaliteit spoedeisend is, in welke geval die tydsbeperking wat in hierdie subartikel bepaal word, nie geld nie.

        (2) Elke sodanige kennisgewing moet vergesel gaan van die gelde wat deur die munisipaliteit bepaal is, en, in die geval van die voorafgaande reservering van ‘n grafperseel, ook van die betrokke reservering- of oordragsetifikaat, na gelang van die geval.

        (3) Die gemagtigde beampte reik so gou moontlik die nodige magtiging vir sodanige teraardebestelling uit.

Verwydering van monumente of strukture
13. Indien daar ‘n monument of ander struktuur vir die doel van ‘n teraardebestelling verwyder moet word, moet dit deur die houer van die reserveringsertifikaat ten opsigte van sodanige perseel of deur sy behoorlike gemagtigde verteenwoordigers minstens agt werkure voor die teraardebestelling moet plaasvind, verwyder word.

Graf moet geïdentifiseer word

14.  In elke geval waar ‘n teraardebestelling ingevolge Artikel 12 gemagtig is word die graf deur die munisipaliteit genommer en niemand mag ‘n lyk in enige ander graf as dié wat die munisipaliteit vir sodanige doel toegewys het, begrawe nie.

Afmetings van grafte

15. (1) Die uitgrawing vir ‘n enkelgraf vir ‘n oorledene van nege jaar of ouer moet minstens 1 800mm diep, 2 200mm lank en 750mm breed wees.

      (2)  Die uitgrawing vir ‘n enkel graf vir ‘n  oorledene onder die ouderdom van nege jaar moet minstens 1 300mm diep, 1 200mm lank en 750mm breed wees.

Bepalings betreffende grafpersele

16.   (1) Die grootte van ‘n grafperseel vir ‘n oorledene van nege jaar of ouer moet 2 500 mm by 1 500mm wees; met dien verstande dat in die geval van ‘n grafperseel wat van ‘n berm voorsien is, die breedte met 300mm verminder moet word.

(2) Die grootte van ‘n grafperseel vir ‘n oorledene onder die ouderdom van nege jaar moet 1 500mm by 1 000mm wees.

(3) Die breedte van ‘n randsteen op ‘n grafperseel moet 150mm wees.

(4) Die grootte van ‘n dubbelgrafperseel is dubbel die grootte van ‘n enkelgrafperseel.

(5) Waar daar ‘n dieper, langer of breër graf as die voormelde verlang word, moet daar by kennisgewing van teraardebestelling daarom aansoek gedoen word en ‘n addisionele bedrag soos deur die munisipaliteit bepaal, betaal word.

(6) Die munisipaliteit laat alle grafte voorberei uitgesonderd grafte wat met bakstene of beton uitgevoer word, in welke geval die messelwerk of betonwerk deur die ondernemer volgens die spesifikasies wat vir gewone grafte geld, verrig moet word.

Teraardebestellings in een graf

17 . In die geval van ‘n gesin kan daar meer as twee lyke in een enkelgraf ter aarde bestel word; met dien verstande dat daar nie meer as twee doodkiste gebruik word nie; voorts met dien verstande dat die deksel van die tweede doodkis wat in die graf geplaas word, in geen geval minder as 900mm van die oppervlakte af is nie, dat ingeval die graf vir die teraardebestelling van nog ‘n lyk heropen word, ‘n laag grond van min-stens 150mm dik onverstoord boop die doodkis wat tevore in die graf geplaas is, gelaat  moet word, en dat, as daar by die heropening van ‘n graf bevind word dat die grond afstootlik is, daar nie met die heropening voortgegaan word nie, maar dat die graf weer opgevul word.

Voorbereiding van grafte  en doodkiste

18.  (1) Alle grafte moet volgens die munisipaliteit se voorskrifte voorberei word.

(2) Lyke moet in doodkiste geplaas word vir teraardebestelling.

(3) ‘n Doodkis wat nie van bederfbare materiaal gemaak is nie, mag nie in ‘n graf geplaas of laat plaas word nie.

Bepalings betreffende begrafnisse

19. (1) Niemand mag sonder die voorafverkreë toestemming van die munisipaliteit enige godsdienstige plegtigheid of diens volgens die gebruike van enige kerkgenootskap in enige gedeelte van ‘n begraafplaas wat deur die munisipaliteit ingevolge artikel 11 (3) vir die gebruik van ‘n ander kerkgenootskap afgesonder is, hou nie.

(2) Niemand mag ‘n lykwa, terwyl dit in ‘n begraafplaas is, van die paaie af laat loop nie, en elke lykwa moet die begraafplaas so gou moontlik na die begrafnis waarvoor dit gebruik is, verlaat.

(3) Iedereen wat aan enige begrafnistoet of  plegtigheid deelneem, moet voldoen aan die voorskrifte van die munisipaliteit ten opsigte van die roete wat binne die begraafplaas gevolg moet word.

Bepalings betreffende opgrawings

20.  (1) Niemand mag ‘n lyk opgrawe of laat of laat opgrawe nie, tensy hy by wyse van ‘n skriftelike magtiging deur die toepaslike owerheidsinstelling daartoe gemagtig is.

(2) Iedereen wat ingevolge subartikel (1) behoorlik daartoe gemagtig is om ‘n lyk op te grawe, moet die magtiging daarvoor aan die munisipaliteit oorhandig en  minstens agt werksure vooraf aan die munisipaliteit kennis gee van die voorgenome dag en tyd vir die opgrawing van sodanige lyk en terselfdertyd die gelde betaal soos deur die munisipaliteit bepaal.

(3) Niemand mag ‘n lyk opgrawe of verwyder nie, tensy die werknemer van die munisipaliteit wie in beheer van begraafplase is, teenwoordig is.

(4) Indien die munisipaliteit dit vereis, moet die graf waaruit ‘n lyk verwyder moet word, tydens die opgrawing doeltreffende afgeskerm word sodat dit uit die gesig is.

Bepalings betreffende werk in verband met gedenkstene of monumente
21. (1) Niemand mag enige materiaal in ‘n begraafplaas inbring of laat inbring met  die doel om enige werk in verband met ‘n gedenksteen of steen- of klipwerk op enige graf uit te voer nie, en niemand mag enige grafsteen, randsteen, monument of enige soort bouwerk hoegenaamd op ‘n graf oprig of aanbring nie, tensy en totdat –

(a) die grafperseel ingevolge artikel 10 (1) gereserveer is op naam van die persoon wat sodanige werk magtig;

(b) daar minstens drie werkdae voordat die werk aanvang neem aan die munisipaliteit ‘n tekening wat die afmetings en die posisie van die voorgestelde werk aandui, tesame met ‘n spesifikasie van die materiaal wat gebruik sal word, en ‘n afskrif van die voorgestelde grafskrif of versiering oorhandig is;

(c) alle gelde deur die munisipaliteit bepaal, wat ten opsigte van sodanige werk verskuldig is, betaal is;

 (d) die munisipaliteit se skriftelike toestemming vir die voorgestelde werk aan die houer van die reserveringsertifikaat of sy gemagtigde verteenwoordiger oorhandig is.

(2) Die munisipaliteit kan weier om toestemming te verleen  vir enige  voorgestelde werk in verband met ‘n gedenksteen of monument waarvan die plan en spesifikasie aan die lig bring dat dit die begraafplaas moontlik sal ontsier, of wat ‘n grafskrif daarop het wat aanstootlik kan wees vir gebruikers van die begraafplaas of besoekers daaraan.

(3) Niemand mag enige klip- of steenwerk of monumente of enige gedeelte daarvan binne ‘n begraafplaas vervoer met enige voetuig of vragwa wat nie van wiele met lugbande voorsien is nie en wat van ‘n soort is wat moontlik die paaie en terrein van sodanige begraafplaas sal beskadig nie.

(4) Niemand wat besig is met werk in verband met ‘n gedenksteen of monumente mag te eniger tyd ‘n aangrensende grafperseel versteur of die grafperseel by voltooiing van die werk verlaat voordat dit in ‘n skoon en netjiese toestand is nie. 

(5) Alle werk in verband met ‘n monument wat binne enige begraafplaas gedoen word, moet volgens die tekening en spesifikasie wat ingevolge subartikel (1) goedgekeur is, voltooi word.

(6) Iedereen wat enige werk in verband met gedenkstene of monumente verrig, moet aan die volgende bepalings voldoen:

(a) Alle afsonderlike dele van enige gedenksteen of monument, behalwe messelwerk, moet vasgeheg word met koper- of sinkystertappenne wat lank en dik genoeg is om die permanente stewigheid van die werk te verseker;

(b) Enige deel van sodanige werk wat op enige klip- of ander fondamente rus, moet heeltemal haaks afgewerk en gevoeg word;

(c) Die onderkant van elke plat klip-gedenksteen en die voetstuk of fondament van elke monument of kopsteen moet minstens 50mm onderkant die natuurlike vlak van die grond wees;

(d) Elke kopsteen moet stewig aan die voetstuk vasgeheg wees;

(e) In die geval van ‘n enkelgrafperseel moet die voetstuk uit een soliede stuk bestaan;

(f) Alle randstene of monumente op enkelgrafpersele moet op betonfondamente minstens 610mm breed en 205mm diep oor die hele breedte opgerig word; 

(g) Alle randstene of persele groter as enkelgrafpersele moet aan soliede betonlae by die vier hoeke en oral waar daar lasse is, geheg word;

(h) Die munisipaliteit kan eis dat enige betonfandament op enige grafperseel versterk word waar dit ten gevolge van die massa van die monument of kopsteen in die belang van veiligheid nodig is.

a. Niemand mag enige gedenksteen binne ‘n begraafplaas oprig nie, tensy die nommer en seksieletter van die perseel waarop sodanige steen geplaas moet word, onuitwisbaar daarop gegraveer is op ‘n plek waar dit te alle tye van ‘n voetpad af leesbaar is.

(b) Met die toestemming van die geregistreerde sertifikaathouer kan slegs die naam van die maker van sodanige gedenksteen op die voetstuk aangebring word.

(8) Niemand mag, sonder die toestemming van die munisipaliteit, van twaalfuur middag op ‘n Saterdag tot die openingsuur die volgende Maandag enige gedenksteen of materiaal binne ‘n begraafplaas bring of enige werk in verband met gedenkstene of monumente binne ‘n begraafplaas onderneem nie.

(9) Iedereen wat werk binne ‘n begraafplaas onderneem, moet in alle opsigte voldoen aan die opdragte van die munisipaliteit.

Grafpersele wat van ‘n berm voorsien is

22. ‘n Grafperseel wat van ‘n berm voorsien is, is ondanks andersluidende bepalings in hierdie verordening vervat, onderworpe aan die volgende voorwaardes.

(a) Geen randsteen mag op ‘n perseel aangebring word nie.

(b) Die voetstuk van ‘n gedenksteen mag nie groter as 610mm by 260mm wees nie; met dien verstande dat die voetstuk van ‘n gedenksteen wat oor twee aangrensende grafpersele opgerig word, 1220mm by 260mm  kan wees.

(c) ‘n Gedenksteen wat opgerig word, mag nie oor die voetstuk uitgesteek nie en moet minstens 120mm van die voorrand van die berm af wees.

Instandhouding van grafte
23. (1) (a) Enige gedenksteen of monument wat op ‘n graf opgerig is, moet te alle tye deur die houer van ‘n reserveringsertifikaat ten opsigte van sodanige graf in goeie orde en in ‘n goeie toestand gehou word.

(b) Indien enige sodanige gedenksteen of monument toegelaat word om te verval of om gevaarlik te word of die begraafplaas te  ontsier, kan die munisipaliteit by wyse van ‘n skriftelike kennisgewing per geregistreerde pos wat aan die houer van die reserveringsertifikaat by sy jongs bekende posadres gerig is, vereis dat hy die herstelwerk wat nodig is, moet doen.

(c) Versuim van die houer van die reserveringsertifikaat om die vereiste herstelwerk binne een maand na die datum van sodanige kennisgewing te doen, is ‘n oortreding van hierdie verordening en die munisipaliteit kan die herstelwerk laat doen, of hy kan die gedenksteen of monument laat verwyder, na gelang hy dit goed ag, en die uitgawe van sodanige herstelwerk of verwydering op die houer van die reserveringsertifikaat verhaal.

a. Enige gedenksteen of monument wat vir die doel van ‘n verdere teraardebestelling afgebreek is, moet deur die houer van die reserveringsertifikaat binne twee maande na die datum van sodanige afbreking of heroprig  uit die begraafplaas verwyder word.

(b) Versuim om dit te doen is ‘n oortreding van hierdie verordening.

(c) n geval van sodanige versuim is die munisipaliteit geregtig om sonder verdere kennisgewing aan die houer van die reserveringsertifikaat enige sodanige afgebreekte gedenksteen of monument van die begraafplaas te verwyder en die koste van sodanige verwydering op hom te verhaal.

a. Die munisipaliteit is nie aanspreeklik vir enige verlies van of skade aan enige gedenksteen of monument of enige voorwerp wat op enige grafperseel geplaas is, wat te eniger tyd weens enige oorsaak hoegenaamd voorkom nie, en ook nie vir enige vergoeding ten opsigte van enige gedenksteen of monument wat kragtens subartikels (1) en (2) herstel of verwyder is nie.

i. Niemand mag sonder die voorafverkreë skriftelike toestemming van die munisipaliteit enige boom, struik, bos of enige ander plant op enige grafperseel, plant nie; ook mag sodanige boom, struik, bos of plant nie in enige ander gedeelte van sodanige perseel as die wat deur die munisipaliteit aangewys is, geplant word nie.

1. Geen houer van ‘n reserveringsertifikaat mag enige struik, bos of plant oor die grense van sodanige grafperseel laat oorhang of uitstrek nie.

a. Die munisipaliteit het die reg om enige plant wat oor die grense van die grafperseel waarop dit geplant is, strek of wat slordig is, te verwyder, te knip of te snoei.

Bepalings betreffende persone wat buite die munisipale gebied

 te sterwe kom

24. (1) Die bepalings van hierdie verordening is mutatis mutandis van toepassing op enige teraardebestelling binne die munisipale gebied van die menslike oorskot van iemand wat buite sodanige gebied oorlede is.

(2) Elke aansoek en elke stuk wat betrekking het op enige teraardebestelling, moet voorsien word  van ‘n nommer wat ooreenstem met die nommer in die register in artikel 7 gemeld, en dit moet in volgorde geliasseer word en deur die munisipaliteit vir ‘n tydperk van minstens 10 jaar bewaar word.

Gelde betaalbaar
25.  Alle gelde ten opsigte van teraardebestellings word van tyd tot tyd deur die munisipaliteit bepaal.

Misdrywe en strafbepalings
26.  Iedereen wat die bepalings van hierdie verordening oortree, is skuldig aan ‘n misdryf en by skuldigbevinding strafbaar met- 

(1) ‘n boete of gevangenisstraf vir ‘n tydperk van ses maande, of met sodanige gevangenisstraf sonder die keuse van ‘n boete of met beide sodanige boete en sodanige gevangenisstraf en,

(2) in die geval van ‘n voortdurende misdryf, met ‘n addisionele boete of ‘n addisionele tydperk van gevangenisstraf van 100 dae, of met sodanige addisionele gevangenisstraf sonder die keuse van ‘n boete of met beide sodanige addisionele boete en gevangenisstraf vir elke dag wat sodanige misdryf voortduur en,

(3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

EERSTE  BYLAE

MUNISIPALITEIT   PRINS ALBERT

BEGRAAFPLASE

Reserveringsertifikaatnr. .......................................................…………………………….

(Uitgereik  ingevolge  artikel 10)

Hierby word gesertifiseer 

dat ………………............................................. van  ……...............................………die voorgeskrewe geld van R……......................  betaal het en geregtig is om die perseel/persele wat hieronder beskryf word, vir die doeleiendes van teraardebestelling te gebruik:

Grafperseelnr.…….................…………   

Seksie ............……..............…………..

Grootte …………..............……………

Begraafplaas …………………......................................

Gedateer te ……................................................……hede die..................………….dag van………………...........……….  20 ……………..

……………………………...............

Gemagtigde Beampte

TWEEDE BYLAE

MUNISIPALITEIT   PRINS ALBERT

BEGRAAFPLASE

Oordrag van Reserveringsertifikaatnr. .......................................................…………….

(Uitgereik ingevolge artikel 11)

Hierby word gesertifiseer dat Reservering Nr.……………………ten opsigte van grafperseelnr. ……….......... oorgedra is van …………………………………………….

Adres…………………………………………….................................................................

Aan………………………………………………................................................................

Adres…………………………………………….................................................................

………………………………...............

Oordraer

Namens die Munisipaliteit bevestig hede die …………..... dag van …..................….. ..............

20……… …

…………………………......................

Gemagtigde Beampte

DERDE  BYLAE

MUNISIPALITEIT   PRINS ALBERT

Aansoek om teraardebestellingnr. ......................................................………………….

Aan die Gemagtigde Beampte van Begraafplase

…………………………………..20………….

Verskaf asseblief ‘n graf in 

…………………………...................................................................................................

Kerkgenootskap 

……………………………………….................................................................................

Grootte van deksel van doodkis……………..........................

Tyd by hek …………………………………….

Vir wyle (vermeld volle naam en van) 

……………………………………………….......................................................................

Nasionaliteit……………………………………............

Geslag…………… …........

Ouderdom …………………………..

(1)  Adres waar oorlede

…………………….....………………………………..........................................................

(2)  Adres waar woonagtig 

…………………………………………..............................................................................

Datum waarop oorlede ………………………........................

Oorsaak van dood …………………………….................................................................

Naam van naasbestaande …………………...................................................................

Naam van aansoeker ……………………….. .................................................................

.............................................................

Ondernemer 

Opmerking – Moet by begrafnisorder aangeheg en by die kantoor van die munisipaliteit ingedien word voordat die teraardebestelling ooreenkomstig artikel 12 kan plaasvind.

3. BRANDVEILIGHEID

Doel  van Verordening

· Om die verwesenliking van 'n brandveilige omgewing te bevorder tot voordeel van alle persone binne die regsgebied van die munisipaliteit;

· Om voorsiening te maak vir prosedures, metodes en praktyke om brandveiligheid binne die regsgebied van die munisipaliteit te reguleer.

Toepassing van hierdie Verordening

Hierdie Verordening is van toepassing op alle persone binne die regsgebied van die Munisipaliteit. 

WOORDOMSKRYWING

1.    In hierdie verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van 'n teenstrydigheid tussen die verskillende tekste, en tensy dit uit die samehang anders blyk, beteken -

"afskortingskeidingselement" 'n bou-element of komponent wat een area in 'n gebou van 'n ander skei en 'n brandweerstand het van minstens dié wat deur die Nasionale Bouregulasies (T1), gelees met SABS 0400, vereis word;

"beheerowerheid" 'n brandweerhoof, 'n munisipale bestuurder of hulle onderskeie afgevaardigdes soos in artikels 2 en 3 van hierdie Verordening bedoel;

"bevolking" die bevolking wat ingevolge die Nasionale Bouregulasies (A21) bepaal is;

"bewaarplek vir vlambare stowwe" 'n bewaarplek wat vir die opberging van vlambare vloeistowwe gebruik word en wat voldoen aan die maatstawwe uiteengesit in artikel 49 van hierdie Verordening;

"bogrondse opgaartenk" 'n tenk wat bo die grond geleë is vir die opgaring van 'n vlambare vloeistof;

"brandbare afval" brandbare afvalmateriaal wat herwin, behou of versamel kan word as afval of vir herverwerking en kan insluit alle brandbare vesels, hooi, strooi, hare, vere, dons, houtskaafsels, afdraaisels, alle tipes papierprodukte, vuil materiaalafsnysels en ‑afval, rubberafsnysels en -skuursels, metaalfyngoed en enige mengsel van bogenoemde items, of enige ander herwinbare brandbare afvalmateriaal;

"brandbare materiaal" brandbare afval, brandbare vullis of enige ander materiaal wat kan ontbrand;

"brandbare vullis" brandbare vullis, vuilgoed of materiaal wat weggegooi, geweier, verwerp of as waardeloos beskou word;

"brandbeskermingstelsel" enige toestel of stelsel wat ontwerp en geïnstalleer is om -

'n brand op te spoor, te bestry of te blus; of

okkupeerders of die brandweerdiens, of albei, van 'n brand bewus te maak,

maar uitgesonderd draagbare en mobiele brandblussers;

"brandblusser" 'n draagbare of mobiele herlaaibare houer wat 'n brandblusstof bevat wat uitspuit deur die werking van interne druk met die doel om 'n brand te blus;

"branddemper" 'n outomatiese demper en sy samestel wat voldoen aan die vereistes vervat in SABS 193;

"branddeur" 'n outomatiese of selfsluitende deur of luiksamestel wat spesiaal gebou is om die deurgang van vuur vir 'n bepaalde tydperk te voorkom;

"brandgang" die pad, roete of ander deurgang wat gebou of aangewys is om toegang vir noodvoertuie te bied;

"brandgevaar" enige situasie, proses, materiaal of toestand wat 'n brand of ontploffing kan veroorsaak of 'n geredelike brandstoftoevoer kan verskaf om die verspreiding of intensiteit van die brand of ontploffing te vergroot en wat 'n bedreiging vir lewe of eiendom inhou;

"brandmuur" 'n muur wat die gevolge van brand vir 'n spesifieke tydperk kan weerstaan soos bedoel in die Nasionale Bouregulasies (T1), gelees met SABS 0400;

"brandweerhoof" die persoon in beheer van 'n diens, of die waarnemende hoof, soos in die Wet op Brandweerdienste bedoel;

"diens" 'n brandweerdiens soos in die Wet op Brandweerdienste omskryf;

        "eienaar" -

(a) met betrekking tot 'n perseel, uitgesonderd 'n gebou, 'n natuurlike of regspersoon wie se identiteit deur regswerking bepaal word;

(b) met betrekking tot 'n gebou, 'n natuurlike of regspersoon op wie se naam die grond waarop sodanige gebou opgerig is of word of sodanige grond, na gelang van die geval, in die onderhawige aktekantoor geregistreer is;

(c) met betrekking tot 'n installasie, 'n natuurlike of regspersoon op wie se naam 'n kontrak aangegaan is met betrekking tot die goedkeuring, oprigting en instandhouding van die installasie: Met dien verstande dat so 'n persoon nie die eienaar in (b) genoem is nie; en

(d)  indien die beheerowerheid nie in staat is om die identiteit van 'n persoon in (a), (b) en (c) bedoel te bepaal nie, enige persoon wat geregtig is op die voordeel van die gebruik van sodanige perseel, gebou of installasie of wat sodanige voordeel geniet;

"gebou" -

(a)  enige struktuur, hetsy van 'n tydelike of permanente aard en ongeag die materiaal wat by die bou daarvan gebruik is, wat opgerig is of gebruik word vir of in verband met -

(i)  die akkommodasie of gerief van mense of diere;

(ii) die vervaardiging, verwerking, opberging of verkoop van enige goedere;

(iii) die lewering van enige diens;

(iv) die vernietiging of behandeling van brandbare afval of brandbare vullis;

(v) die kweek of verbouing van enige plant of gewas;

(b) enige muur, swembad, swemdam, reservoir of brug of enige ander struktuur wat daarmee verband hou;

(c) enige brandstofpomp of enige tenk wat in verband daarmee gebruik word;

(d) enige deel van 'n gebou, insluitende 'n gebou soos omskryf in paragraaf (a), (b) of (c);

(e) enige fasiliteite of stelsel, of 'n deel of 'n gedeelte daarvan, binne of buite maar gepaardgaande met 'n gebou, vir die voorsiening van 'n watertoevoer, dreinering, riolering, stormwaterwegdoening, elektrisiteitsvoorsiening of ander soortgelyke diens ten opsigte van die gebou;

"gevaarhoudende goedere" ‘n vlambare gas, vloeistof of vaste stof soos in SABS 0228 beoog;

"grens" enige laterale of straatgrens van 'n terrein;

“Grondwet” die Grondwet van die Republiek van Suid-Afrika, 1996 (Wet 109 van 1996);

"hierdie verordening" ook die bylaes wat kragtens hierdie Verordening gepubliseer is;

"keermuur" 'n stuitmuur rondom 'n bogrondse opgaartenk, wat gebou is van 'n ondeurlatende materiaal en ontwerp is om 110% van die inhoud van die tenk te bevat;

"Munisipale Bestuurder" 'n persoon aangestel ingevolge artikel 82 van die Munisipale Strukturewet of sy gedelegeerde;

"Munisipale Stelselswet" die Wet op Plaaslike Regering: Munisipale Stelsels, 2000 (Wet 32 van 2000);

"Munisipale Strukturewet" die Wet op Plaaslike Regering: Munisipale Strukture, 1998 (Wet 117 van 1998);

“munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,   en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  

"Nasionale Bouregulasies" die regulasies afgekondig kragtens artikel 17(1) van die Wet op Nasionale Bouregulasies en Boustandaarde, 1977 (Wet 103 van 1977), en beteken -

(a) Nasionale Bouregulasies (A2) die bepalings rakende die voorlegging van bouplanne en besonderhede aan die Munisipaliteit;

(b) Nasionale Bouregulasies (A20) die bepalings rakende die klassifikasie en aanwysing van okkupasies;

(c) Nasionale Bouregulasies (A21) die bepalings rakende die bevolking van 'n gebou;

(d) Nasionale Bouregulasies (T1) die bepalings rakende algemene vereistes vir brandbeskerming van 'n gebou; en

(e) Nasionale Bouregulasies (T2) die bepalings rakende die misdrywe vir nie-nakoming van die Nasionale Bouregulasies (T1);

"Nasionale Padverkeerswet" die Nasionale Padverkeerswet, 1996 (Wet 93 van 1996);

"nie-brandbaar" 'n stof of materiaal geklassifiseer as nie-brandbaar wanneer dit ooreenkomstig SABS 0177: Deel 5 getoets word;

"noodontruimingsplan" 'n plan wat spesifiek ontwerp is om te help met die ontruiming van okkupeerders uit 'n gebou in geval van 'n brand of ander dreigende gevaar en wat verantwoordelikheid aan verskeie personeellede toewys, ontsnaproetes aandui wat gebruik moet word en voorsiening maak vir algemene gebeurlikhede vir die veilige en vinnige ontruiming van 'n gebou;

"noodroete" die deel van 'n ontsnaproete wat brandbeskerming bied aan die okkupeerders van 'n gebou en wat na 'n ontsnapdeur lei;

"noodvoertuig" enige brandweer-, reddings- of ander voertuig wat bedoel is vir gebruik by brande en ander dreigende gevare;

"okkupasie" die bepaalde gebruik of tipe gebruik waarvoor 'n gebou of deel daarvan normaalweg aangewend word of bedoel is om aangewend te word soos in die Nasionale Bouregulasies (A20) bepaal;

"okkupasieskeidingselement" 'n bou-element of komponent wat een okkupasie in 'n gebou skei van 'n ander en wat 'n brandweerstand het van minstens dié vereis by die Nasionale Bouregulasies (T1), gelees met SABS 0400;

"okkupasie vir vermaak en openbare byeenkoms" 'n plek waar mense bymekaarkom om te eet, te drink, te dans of aan ander ontspanning deel te neem;

"ondergrondse tenk" 'n tenk gebruik word of bedoel is om gebruik te word vir die opberging van vlambare vloeistof en wat heeltemal in die grond versink is en onder die oppervlak van die grond is;

"ontsnapdeur" die deur in 'n ontsnaproete wat op grondvlak regstreeks na 'n straat of openbare plek lei, of na 'n goedgekeurde oop ruimte wat na 'n straat of openbare plek lei;

"ontsnaproete" die hele roete van die verste punt in enige kamer in 'n gebou tot by die naaste ontsnapdeur en kan dit 'n noodroete insluit;

"ontsnaproeteplan" 'n diagram wat die vloeruitleg, die okkupeerder se huidige posisie en die roete na die naaste primêre en sekondêre ontsnaproetes in die gebou toon, asook die stappe wat gedoen moet word in die geval van 'n brand of ander dreigende gevaar;

“openbare pad” enige pad, straat of deurgang of enige ander plek wat gewoonlik deur die publiek of ‘n deel daarvan gebruik word of waartoe die publiek of ‘n deel daarvan die reg van toegang het en tensy onbestaanbaar met die  sinsverband, sluit dit ook in –

die soom van enige sodanige pad, straat of deurgang;

enige voetpad, sypaadjie of soortgelyke voetganger gedeelte van ‘n padreserwe;

enige brug, pont of drif waarvoor of waardeur enige sodanige pad, straat of deurgang loop;

enige ander voorwerp wat ‘n deel uitmaak van sodanige pad, straat of deurgang.

"openbare plek" enige plein, park, ontspanningsgrond of oop terrein wat -

by die Munisipaliteit berus;

(a)    die publiek die reg het om te gebruik, of

(b) getoon word op 'n algemene plan van 'n dorpsgebied in 'n akteregistrasiekantoor of die kantoor van 'n landmeter-generaal en wat verskaf is vir of gereserveer is vir die gebruik van die publiek of die eienaars van erwe in sodanige dorpsgebied;

"operateur" die persoon verantwoordelik vir die gebruik van 'n motorvoertuig en wat geregistreer is as die operateur van so 'n voertuig ingevolge die Nasionale Padverkeerswet;

"opgaarhouer" 'n drukhouer soos omskryf in die regulasies vir drukhouers afgekondig kragtens die Wet op Beroepsgesondheid en Veiligheid;

"outomatiese oophou-en-los toestel" 'n toestel wat gebruik word om 'n branddeur oop te hou en die branddeur toemaak wanneer 'n brand bespeur word;

"perseel" enige gebou, strand, grond, terrein, pad of voertuig en kan dit 'n vaartuig, trein of vliegtuig insluit;

"persoon in beheer" -

(a) met betrekking tot 'n perseel, 'n natuurlike of regspersoon wat permanent of tydelik verantwoordelik is vir die bestuur, instandhouding of benutting van die perseel;

(b) met betrekking tot 'n gebou, 'n natuurlike of regspersoon wat permanent of tydelik verantwoordelik is vir die bestuur, instandhouding of benutting van die gebou;

(c)met betrekking tot 'n installasie, 'n natuurlike of regspersoon wat permanent of tydelik verantwoordelik is vir die bestuur of benutting van die installasie: Met dien verstande dat so 'n persoon nie die persoon in (a) bedoel is nie; en

(d)indien die beheerowerheid nie in staat is om die identiteit van 'n persoon in (a), (b) en (c) bedoel te bepaal nie, enige persoon wat na die mening van die beheerowerheid geag word in beheer van sodanige perseel, gebou of installasie te wees;

"SABS-kodes" die Suid-Afrikaanse Buro vir Standaarde se SABS-praktykkodes en Spesifikasies uitgereik ingevolge die Wet op Standaarde;

"Staat" :

(a) enige departement van die staat of administrasie in die nasionale, provinsiale of plaaslike sfeer van regering, of

(b)  enige ander ampsbekleër of instansie wat

(i) 'n gesag uitoefen of 'n funksie ingevolge die Grondwet of 'n provinsiale konstitusie verrig, of

(ii) 'n publieke gesag uitoefen of 'n publieke funksie ingevolge enige wetgewing verrig, maar 'n hof- of regterlike amptenaar word nie hierby ingesluit nie;

"summiere bedwinging" om 'n toestand onmiddellik te evalueer as 'n brandgevaar of ander dreigende gevaar vir lewe of eiendom en om te gelas dat sodanige toestand onmiddellik reggestel word;

"tenk", vir die doeleindes van Hoofstuk 9 van hierdie verordening, 'n houer wat permanent of tydelik op 'n voertuig gemonteer is of daarin ingebou is en wat so gebou is dat dit geskik is om vlambare vloeistof of gas as vrag te bevat;

"terrein" enige erf, lot, kleinhoewe, standplaas of enige ander stuk grond waarop 'n gebou opgerig is, word of gaan word;

"vlambare gas", soos in SABS 0228 bedoel, 'n gas wat by 20 °C en teen 'n standaard druk van 101,3 kilopascal -

kan ontsteek in 'n mengsel van 13% of minder (per volume) met lug, of

'n vlambare bestek met lug van minstens 12 persentasiepunte het, ongeag die laagste vlamperk;

"vlambare stof" 'n vlambare vloeistof of 'n vlambare gas;

“vlambare vaste stof”, soos in SABS 0228 beoog, ‘n vaste stof wat maklik ontsteek word deur eksterne bronne soos vonke en vlamme, vaste stowwe wat geredelik brandbaar is, vaste stowwe wat ‘n brand kan veroorsaak of daartoe kan bydra deur wrywing, of vaste stowwe wat gedesensitiseerde (benatte) plofstowwe is wat kan ontplof as dit nie voldoende verdun word nie;

"vlambare vloeistof" 'n vloeistof, of mengsel van vloeistowwe, of 'n vloeistof wat vaste stowwe in oplossing of in suspensie bevat, wat 'n vlambare damp afgee by of onder 60,5 °C en ook 'n vloeistof binne die gevaargroepe soos in SABS 0228 bepaal:  Sien Bylae 1

"voertuig" 'n voertuig soos omskryf in die Nasionale Padverkeerswet, en ook die volgende:

"padtenkvoertuig" 'n tenkvragmotor, tenksleepwa of 'n kombinasie van 'n voorspanmotor en 'n tenkleunwa;

"tenkleunwa" 'n voertuig met 'n tenk daarop gemonteer of gebou as 'n integrale deel daarvan en so gebou dat, wanneer die leunwa deur 'n voorspanmotor of ander sleepwa gesleep word, deur 'n vyfdewielverbinding, 'n deel van die las op die sleepvoertuig rus;

"tenksleepwa" 'n voertuig met 'n tenk daarop gemonteer of gebou as 'n integrale deel daarvan en so gebou dat wanneer die tenksleepwa deur 'n tenkvragmotor gesleep word, feitlik sy hele las op sy eie wiele rus;

"tenkvragmotor" 'n enkele, selfaangedrewe voertuig met 'n tenk daarop gemonteer;

"voorspanwa" 'n selfaangedrewe voertuig wat gebruik word om 'n tenkleunwa te sleep, en

enige ander voertuig wat na die mening van die beheerowerheid 'n voertuig is soos in Hoofstuk 9 van hierdie Verordening bedoel.

"Wet op Beroepsgesondheid en Veiligheid" die Wet op Beroepsgesondheid en Veiligheid, 1993 (Wet 85 van 1993);

"Wet op Brandweerdienste" die Wet op Brandweerdienste, 1987 (Wet 99 van 1987);

"Wet op Gevaarhoudende Stowwe" die Wet op Gevaarhoudende Stowwe, 1973 (Wet 15 van 1973);

"Wet op Standaarde" die Wet op Standaarde, 1993 (Wet 29 van 1993).

ADMINISTRATIEWE BEPALINGS

Administrasie en afdwinging

2. (1) Die brandweerhoof is verantwoordelik vir die administrasie en afdwinging van hierdie verordening.

(2) Waar daar nie 'n brandweerhoof ingevolge die Wet op Brandweerdienste aangestel is nie, is die munisipale bestuurder verantwoordelik vir die administrasie en afdwinging van hierdie verordening.

(3) Waar daar nie 'n diens in die regsgebied van die munisipaliteit ingestel is nie, is die munisipale bestuurder verantwoordelik vir die administrasie en afdwinging van hierdie verordening.

Delegering

3. (1) 'n Brandweerhoof kan enige bevoegdheid wat ingevolge hierdie verordening aan hom verleen is, delegeer in ooreenstemming met artikel 19 van die Wet op Brandweerdienste.

(2) 'n Munisipale bestuurder kan enige bevoegdheid wat ingevolge hierdie verordening aan hom verleen is, delegeer in ooreenstemming met die delegeringstelsel van die munisipaliteit wat ingevolge artikel 59 van die Munisipale Stelselswet ontwikkel is.

Afdwingingsbepalings

4. (1) 'n Beheerowerheid kan, wanneer hy dit nodig of dienstig ag om dit te doen, enige perseel op enige redelike tyd betree om nakoming van hierdie verordening te verseker.

(2) `n Beheerowerheid het die gesag om enige toestand wat 'n skending van enige bepaling van hierdie verordening is en wat 'n onmiddellike brandgevaar of ander dreigende gevaar inhou, summier te bedwing.

(3) 'n Beheerowerheid moet enige skending in subartikel (2) bedoel, regstel deur enige daad te verrig, en kan ook -

(a)versoek dat die perseel onmiddellik ontruim word;

(b)gelas dat die perseel gesluit word tot tyd en wyl die skending reggestel is;

(c)gelas dat enige aktiwiteit gestaak word; en

(d)gelas dat die onmiddellike bedreiging verwyder word.

(4) Enige koste van sodanige daad moet gedra word deur die persoon wat deur 'n beheerowerheid geag word vir die bestaan van sodanige toestand verantwoordelik te wees.

Gesag om te ondersoek

5.  Ondanks enige andersluidende bepalings vervat in enige ander wet, het 'n beheerowerheid die gesag om die oorsaak, oorsprong en omstandighede van enige brand of ander dreigende gevaar te ondersoek.

Versuim om aan bepalings te voldoen

6. (1) Wanneer 'n beheerowerheid bevind dat daar nie-nakoming van die bepalings van hierdie verordening is, uitgesonderd die situasie in artikel 4(2) bedoel, moet 'n skriftelike kennisgewing uitgereik word en dit moet die volgende insluit:

(a) bevestiging van die bevindings;

(b) die bepalings van hierdie verordening wat oortree word;

(c) die regstellende stappe wat vereis word, en

(d) n datum vir nakoming.

(2) 'n Lasgewing of kennisgewing wat ingevolge hierdie verordening uitgereik word, moet beteken word deur persoonlike aflewering of per geregistreerde pos aan 'n persoon wat na die mening van die beheerowerheid geag word die geskikte persoon te wees.

(3) Vir onbewaakte of verlate persele moet 'n afskrif van sodanige lasgewing of kennisgewing op 'n opvallende plek by of naby die ingang tot sodanige perseel opgeplak word en moet die lasgewing of kennisgewing per geregistreerde pos gepos word na die laaste bekende adres van die eienaar, die persoon in beheer van die perseel of albei.

Weiering, opskorting of intrekking van 'n goedkeuring of 'n sertifikaat

(7) 'n Beheerowerheid kan 'n goedkeuring of 'n sertifikaat wat by hierdie verordening vereis word, weier, opskort of intrek vir - 

(a) versuim om aan die bepalings van hierdie verordening vir die uitreiking van die goedkeuring of sertifikaat te voldoen; of

(b) nie-nakoming van die bepalings van die goedkeuring of sertifikaat.

Rekords benodig
8.  Die veilige bewaring van alle tersaaklike rekords en dokumente is die veantwoordelikheid van die beheerowerheid.

Heffings

9.  (1) Die munisipaliteit kan die gelde bepaal wat betaalbaar is deur 'n persoon namens wie die beheerowerheid 'n diens gelewer het soos in artikel 10 van die Wet op Brandweerdienste bedoel.

(2) Die munisipaliteit kan gelde hef vir die verskaffing van 'n inspeksie, herinspeksie of enige ander diens asook die uitreiking van permitte, goedkeurings of sertifikate in ooreenstemming met die toepaslike plaaslike regeringswetgewing wat die hef van gelde reël.

Aanmelding van brandgevaar en ander dreigende gevaar

10. 'n Eienaar of die persoon in beheer van die perseel moet, by ontdekking van enige bewyse van 'n brandgevaar of ander dreigende gevaar waarop hierdie verordening betrekking het, die beheerowerheid onmiddellik in kennis stel.

BRANDBESKERMING VAN GEBOUE

Algemeen

11. Die beheerowerheid moet ingevolge artikel 4(3) of artikel 6(1) van hierdie verordening 'n oortreding van die Nasionale Bouregulasies rakende brand en die veiligheid van geboue bedwing.

Toegang vir noodvoertuie
12.  (1) Wanneer 'n perseel na die mening van die beheerowerheid nie geredelik vanaf openbare paaie toeganklik is nie, moet dit voorsien word van toegang vir noodvoertuie en kan daar ondanks die bepalings van die Nasionale Bouregulasies (T1) vereis word dat dit aan die volgende voldoen:

(a) 'n Toegangspad moet gebou word sodat dit die massa van die swaarste noodvoertuig kan dra wat nodig is om vir die risiko van die perseel voorsiening te maak.

(b) 'n Gemotoriseerde of elektronies beheerde hek moet op so 'n wyse toegerus word dat toegang tot die perseel verkry kan word sonder die gebruik van 'n motor of enige ander elektroniese toestel.

(c) Brandgange moet verskaf word vir alle persele wat meer as 45 meter van 'n openbare pad is of hoër as nege meter is en meer as 15 meter van 'n openbare pad is.

(d) Brandgange moet minstens vier meter breed wees, en die ligging van die brandgange moet beslis word na oorleg met die beheerowerheid, en die gebied van grondvlak tot 'n hoogte van vier meter bo die brandgang moet vry van obstruksies gehou word.

(e) 'n Doodloopstraat wat langer as 90 meter is, moet voorsien word van 'n draaisirkel aan die doodlooppunt van die straat wat groot genoeg is vir die grootste noodvoertuig wat nodig om vir die risiko van die perseel voorsiening te maak.

(2) Die ontwerp, merke, gebruik en instandhouding van brandgange wat nie deel van 'n openbare pad uitmaak nie, moet aan die vereistes van die beheerowerheid voldoen.

(3) Dit is onwettig om 'n voertuig in 'n brandgang te parkeer of om 'n brandgang andersins te blokkeer.

Afskorting- en okkupasieskeidingselemente

13.     'n Eienaar of persoon in beheer van 'n gebou mag nie 'n afskorting- of okkupasieskeidingselement verander op 'n wyse wat dit minder doeltreffend sal maak of toelaat dat vlamme, hitte of verbrandingsprodukte na die aanliggende kompartement of struktuur deurdring nie.

Branddeure en -samestelle

14. (1) Behoudens die bepalings van SABS 1253 moet 'n branddeur en ‑samestel so in stand gehou word dat dit in geval van 'n brand sy integriteit, isolasie en stabiliteit sal behou vir die tydperk wat vir daardie bepaalde klas deur vereis word.

(2) 'n Branddeur mag oop gehou word slegs wanneer dit toegerus is met 'n outomatiese oophou-en-lostoestel wat deur die munisipaliteit goedgekeur is.

(3) 'n Branddeur en -samestel mag nie minder doeltreffend gemaak word deur die volgende dade nie:

(a)die integriteit, isolasie of stabiliteit van 'n bepaalde klas deur verander;

(b)die selfsluitmeganisme ontkoppel;

(c)die deur vaswig, blokkeer of versper sodat dit nie kan toemaak nie;

(d)die smeltbare skakelaansitmeganisme van 'n deur verf;

(e)n elektriese of elektroniese ontkoppelmeganisme diskonnekteer of minder doeltreffend maak;

(f)enige ander daad wat 'n branddeur of -samestel minder doeltreffend maak.

Ontsnaproetes

15. (1) 'n Komponent wat deel van 'n ontsnaproete uitmaak, soos die toevoerroetes, toegangsdeure, noodroetes en ontsnapdeure, mag op geen manier versper of minder doeltreffend gemaak word wat enige persoon kan hinder of verhinder om in die geval van ' n brand of enige ander noodgeval uit die gebou te ontsnap nie.

(2) 'n Sluittoestel wat aan 'n toegangsdeur of 'n ontsnapdeur aangebring is, moet van 'n tipe wees wat deur die munisipaliteit goedgekeur is.

(3) Waar die beheerowerheid dit vereis, moet 'n ontsnaproete duidelik aangedui word met tekens wat aan SABS 1186 voldoen en die rigting aandui waarin daar in die geval van 'n brand of enige ander noodgeval beweeg moet word.

Tente

16. (1) Voordat 'n tent opgerig en gebruik word as 'n okkupasie in die Nasionale Bouregulasies (A20) beoog, moet 'n aansoeker -

(a) 'n aansoek ingevolge die Nasionale Bouregulasies (A2) vir die oprigting en gebruik van die tent aan die munisipaliteit voorlê, en

(b) 'n aansoek vir 'n tydelike bevolkingsertifikaat ingevolge artikel 21 van hierdie verordening aan die beheerowerheid voorlê.

(2) Die aansoek wat ingevolge subartikel (1)(a) voorgelê word, moet aan die volgende voldoen:

(a) Die tent moet minstens 4,5 meter van 'n grens, bewaarplek vir brandbare stowwe of brandbare materiaal opgerig word, en die beheerowerheid kan vereis dat hierdie afstand vergroot word indien die situasie dit vereis.

(b)Waar tente langs mekaar opgeslaan word, moet 'n onversperde minimum afstand van 4,5 meter tussen hulle verskaf word en waar van toepassing tussen die tentpenne en tenttoue van die naasliggende tente, ten einde toegang vir noodvoertuie te verskaf.

(c)Die vereistes uiteengesit in die Nasionale Bouregulasies (T1), moet in die volgende gevalle nagekom word:

(i)waar die bevolking van 'n tent meer as 25 mense is;

(ii)waar 'n tent gedurende die nag geokkupeer word;

(iii)vir sitplekreëlings en afmetings van gangetjies, en

(iv)vir die verskaffing van brandblussers.

(d) Die bevolkingsdigtheid van 'n tent moet aan die Nasionale Bouregulasies (A21) voldoen.

(e)Geen voedselbereiding mag gedoen word nie in 'n tent wat deur die publiek geokkupeer word, en as voedselbereiding gedoen moet word, moet dit geskied in 'n afsonderlike tent of in 'n gebied waartoe die publiek nie toegang het nie.

(f) Daar mag geen oop vure in 'n tent gemaak word nie, en enige ander toestel wat vlamme afgee, soos 'n kers, lantern of fakkel, maar nie daartoe beperk nie, word in 'n tent toegelaat slegs na goedkeuring deur die beheerowerheid.

(g)Geen oop vuur of vlam word binne vyf meter van 'n tent, tentpen of tenttou toegelaat nie.

(h) Rook is verbode in 'n tent, en 'n "Rook Verbode"-teken moet prominent vertoon word by elke ingang en moet aan SABS 1186: Deel 1 voldoen.

(i) Verligting en bedrading wat in 'n tent geïnstalleer word, moet voldoen aan die vereistes uiteengesit in SABS 0142 op so 'n wyse dat dit nie direkte kontak maak met brandbare materiaal nie en die uitgestraalde hitte nie 'n ontbrandingsgevaar inhou nie.

3. Ondanks die bepalings van subartikels (1) en (2) kan die beheerowerheid die aansoeker versoek om aan bykomende vereistes vir die opslaan en en gebruik van 'n tent te voldoen.

BRANDVEILIGHEIDSTOERUSTING
Brandblussers

17.   (1) Brandblussers moet verskaf en geïnstalleer word op 'n perseel soos deur die beheerowerheid vereis en in ooreenstemming met die Nasionale Bouregulasies (T1) en (T2).

(2) Brandblussers moet streng ooreenkomstig die vereistes van die regulasies kragtens die Wet op Beroepsgesondheid en Veiligheid, SABS 1475: Deel 1, SABS 1571, SABS 1573 en SABS 0105: Deel 1 in stand gehou word.

(3) 'n Natuurlike of regspersoon mag nie 'n brandblusser ingevolge SABS 1475: Deel 1 volmaak, hervul, vernuwe, verander, herstel, inspekteer of toets nie tensy sodanige persoon die houer is van 'n permit uitgereik deur die Suid-Afrikaanse Buro vir Standaarde of 'n bevoegdheidsertifikaat uitgereik deur die Suid-Afrikaanse Kwalifikasiesertifiserings-komitee.

(4) Die eienaar of persoon in beheer van 'n perseel mag nie toelaat dat 'n brandblusser volgemaak, hervul, vernuwe, verander, herstel, geïnspekteer of getoets word nie deur 'n persoon wat nie in besit is nie van 'n permit of sertifikaat in subartikel (3) bedoel.

(5) Wanneer die beheerowerheid bevind dat 'n brandblusser volgemaak, hervul, vernuwe, verander, herstel, geïnspekteer of getoets is deur 'n persoon wat nie in besit is nie van 'n permit of sertifikaat in subartikel (3) bedoel, moet die beheerowerheid die eienaar of persoon in beheer van 'n perseel gelas om die werk te laat doen deur 'n persoon wat in besit van so 'n permit of sertifikaat is.

(6) Wanneer 'n brandblusser na die mening van die beheerowerheid onveilig of ondoeltreffend is as gevolg van agteruitgang, ontwerp of konstruksie, moet die beheerowerheid die eienaar of persoon in beheer van die perseel gelas om die toestel te laat inspekteer en toets ingevolge SABS 1475: Deel 1 en SABS 1571.

(7) 'n Brandblusser mag nie van 'n perseel verwyder word om volgemaak, hervul, vernuwe, verander, herstel, geïnspekteer of getoets te word nie tensy die toestel tydelik vervang word deur 'n soortgelyke toestel in 'n goeie werkende toestand.

(8) 'n Brandblusser mag nie geïnstalleer, uitmekaar gehaal, hervul, ontkoppel, versien, verander, herstel of getoets word in 'n gebied waar so 'n handeling 'n gevaar of bedreiging sal skep nie.

Toets en instandhouding van brandbeskermingstelsels
18. (1) 'n Brandbeskermingstelsel moet op 'n gereelde basis getoets en in stand gehou word en die eienaar of persoon in beheer van 'n perseel moet 'n gedetailleerde rekord van die toets en instandhouding van die stelsel hou.

(2) 'n Persoon mag nie 'n brandbeskermingstelsel toets nie voordat hy die okkupeerders van die betrokke perseel in kennis gestel het van die tye vir die begin en afhandeling van die toets en, waar van toepassing, die partye wat die brandbeskermingstelsel moniteer.

(3) 'n Brandbeskermingstelsel wat ontwerp is om 'n brand op te spoor, te bestry, te beheer en te blus, moet in stand gehou word in ooreenstemming met die Nasionale Bouregulasies (T2), gelees met 'n erkende nasionale kode of standaard, en by gebrek aan 'n nasionale kode of standaard moet 'n toepaslike internasionale kode of standaard gebruik word.

(4) 'n Brandbeskermingstelsel mag nie geïnstalleer, uitmekaar gehaal, hervul, ontkoppel, versien, verander, herstel of getoets word in 'n gebied waar so 'n handeling 'n gevaar of bedreiging sal skep nie.

(5) Die persoon wat die instandhouding van 'n brandbeskermingstelsel doen, moet die eienaar of persoon in beheer van 'n perseel skriftelik in kennis stel van enige gebreke wat hy ontdek het en instandhouding wat gedoen is of nog gedoen moet word, en waar die persoon in beheer sodanige kennisgewing ontvang het, moet hy die eienaar onverwyld dienooreenkomstig inlig.

(6) Die eienaar of persoon in beheer van 'n perseel moet die beheerowerheid onmiddellik in kennis stel wanneer die brandbeskermingstelsel of 'n komponent daarvan ondiensbaar geraak het of aan diens onttrek is en moet die beheerowerheid in kennis stel sodra die stelsel herstel is.

(7) Die eienaar of persoon in beheer van 'n perseel moet alle stappe doen wat nodig geag word deur die beheerowerheid om alternatiewe toerusting te verskaf ten einde die vlak van veiligheid in die perseel te handhaaf.

Inmenging met en toegang tot brandbeskermingstelsels en brandblussers
19. 'n Persoon word nie toegelaat om 'n brandblusser of brandbeskermingstelsel minder doeltreffend, ondiensbaar of ontoeganklik te maak of daarmee te peuter of in te meng nie, behalwe soos wat nodig is tydens noodgevalle, instandhouding, oefening of voorgeskrewe toetsing.

Brandalarms en brandkrane

20. (1) Sonder vergoeding aan die eienaar van 'n betrokke perseel kan die beheerowerheid -

(a)'n brandalarm;

(b)'n transmissie-instrument vir oproepe van brand of ander noodgevalle, of

(c)'n transmissie-instrument om inwoners teen 'n brand of ander noodgeval te waarsku, 

aan enige gebou, muur, heining, paal of boom laat aanbring.

(2)
Sonder vergoeding aan die eienaar van 'n betrokke perseel kan die beheerowerheid die posisie van 'n brandkraan en brandalarm laat merk aan enige gebou, muur, heining, paal, boom, pad, randsteen of brandkraandeksel met 'n bord, metaalplaat of geverfde merker of op enige ander wyse.

(3)
Die beheerowerheid kan te eniger tyd 'n brandalarm, ander transmissie-instrument in subartikel (1) bedoel, bord, metaalplaat of geverfde merker laat verwyder sonder vergoeding aan die eienaar van die betrokke perseel.

(4)
'n Ongemagtigde persoon word verbied om 'n brandalarm, ander transmissie-instrument in subartikel (1) bedoel, bord, metaalplaat of geverfde merker te verwyder, te ontsier, te verander of te beskadig of daarmee te peuter.

(5)
'n Persoon mag nie 'n brandkraan minder doeltreffend, ondiensbaar of ontoeganklik maak of daarmee peuter of inmeng nie

OPENBARE VEILIGHEID

Voorkoming en beheer van oorbevolking

21. (1) Voordat 'n perseel vir vermaak of openbare byeenkoms gebruik word, moet die eienaar of persoon in beheer van sodanige perseel 'n aansoek om 'n bevolkingsertifikaat aan die beheerowerheid voorlê, soos in Bylae 2 van hierdie verordening voorgeskryf.

(2) Die beheerowerheid kan bykomende inligting van die aansoeker versoek.

(3)  Ondanks die bepaling van subartikel (1) kan die beheerowerheid die eienaar of persoon in beheer van die perseel gelas om aansoek te doen om 'n tydelike of 'n permanente bevolkingsertifikaat, indien die perseel gebruik word ten opsigte van enige ander okkupasie in die Nasionale Bouregulasies (A20) beoog.

(4) 'n Tydelike bevolkingsertifikaat is geldig vir 'n tydperk van hoogstens 30 kalenderdae.

(5) Die beheerowerheid moet weier om die tydelike of permanente bevolkingsertifikaat uit te reik as die perseel nie aan die vereistes van die Nasionale Bouregulasies (T1) voldoen nie, en waar die beheerowerheid van mening is dat die nie-nakoming van die perseel reggestel kan word, moet hy die eienaar of persoon in beheer van sodanige perseel skriftelik gelas om alle redelike stappe te doen om die perseel veilig te maak voordat die perseel gebruik word en die tydelike of permanente bevolkingsertifikaat uitgereik word.

(6) Indien die beheerowerheid te eniger tyd bewus word dat die gebruik van die perseel nie in ooreenstemming met die tydelike of permanente bevolkingsertifikaat is nie, moet hy ingevolge artikels 4(2) of 6(1) en artikel 7 van hierdie verordening optree.

(7) Die tydelike en permanente bevolkingsertifikaat is geldig net vir die perseel of deel van die perseel waarvoor dit uitgereik is, en wanneer veranderinge van okkupasie plaasvind of wysigings aangebring word aan die perseel waarvoor die sertifikaat uitgereik is, moet die eienaar of persoon in beheer weer om die sertifikaat aansoek doen in ooreenstemming met subartikel (1).

(8) Die tydelike of permanente bevolkingsertifikaat moet vertoon word op 'n duidelik sigbare en opvallende plek in of op die perseel waarvoor die sertifikaat uitgereik is.

(9) Die eienaar of persoon in beheer van die perseel moet oorbevolking voorkom deur die maksimum bevolking te beperk tot dit wat op die tydelike of permanente bevolkingsertifikaat vermeld word.

(10) 'n Persoon moet die perseel wat oorbevolk is, ontruim wanneer hy of sy gelas word om dit te doen deur die beheerowerheid of die eienaar of persoon in beheer van die perseel.

Verskaffing van 'n diens

22. (1) Wanneer die beheerowerheid van mening is dat 'n diens teenwoordig moet wees tydens 'n funksie op 'n plek wat vir vermaak of openbare byeenkoms gebruik word, kan hy in belang van openbare veiligheid en behoudens die vereistes van die diens, een of meer lede, 'n voertuig of toerusting van 'n diens verskaf om vir die duur van die funksie of 'n deel daarvan op die perseel teenwoordig te wees.

(2)  Wanneer die verskaffing van 'n diens tydens 'n funksie op 'n plek wat vir vermaak of openbare byeenkoms gebruik word koste behels, kan die koste wat deur die munisipaliteit aangegaan is, in ooreenstemming met artikel 9 van hierdie verordening verhaal word van die persoon in beheer van die funksie.

Formulering van 'n noodontruimingsplan

23. (1)Die eienaar of persoon in beheer van 'n skool, hospitaal, residensiële instelling, hotel, gastehuis, hostel of ander soortgelyke okkupasie wat 'n bevolking van meer as 25 persone (insluitende personeel) het, moet 'n noodontruimingsplan formuleer waarin die gepaste stappe uiteengesit word wat in die geval van 'n brand of ander dreigende gevaar deur die personeel of die okkupeerders gedoen moet word.

(2) Die beheerowerheid kan die eienaar of persoon in beheer van 'n perseel, uitgesonderd dié in subartikel (1) bedoel, gelas om 'n noodontruimingsplan te formuleer waarin die gepaste stappe uiteengesit word wat in die geval van 'n brand of ander dreigende gevaar deur die personeel of die okkupeerders gedoen moet word.

(3)  Die plan in subartikels (1) en (2) bedoel, moet hersien word as 'n aspek daarvan nie meer toepaslik is nie of as die gebou waarvoor die plan ontwerp is, verander het.

(4) Die noodontruimingsplan moet in sy geheel getoets word met 'n tussenpose van hoogtens ses maande of wanneer die plan hersien is, en 'n rekord van die toetsing moet in 'n register gehou word.

(5)  Die register in subartikel (4) bedoel, moet die volgende inligting bevat:

(a) die datum en tyd van die toets;

(b)die aantal deelnemers;

(c)die resultaat van die toets en enige regstellende stappe wat nodig is, en

(d)die naam en handtekening van die persoon wat oor die toets toesig gehou het.

(6)   Die register, tesame met die noodontruimingsplan, moet op die perseel beskikbaar wees vir insae deur die beheerowerheid.

(7)   Die beheerowerheid kan die formulering en implementering van die noodontruimingsplan evalueer en kan enige aanbevelings of regstellende stappe amptelik meedeel om die plan te verbeter of foute daarin reg te stel.

Vertoon van ontsnaproeteplanne

24.  (1) In 'n hospitaal, residensiële instelling, hotel, gastehuis, hostel of ander soortgelyke okkupasie wat ontwerp of bedoel is vir gebruik deur pasiënte, inwoners of persone wat 'n tyd lank vertoef, ongeag die bevolking, moet die ontsnaproeteplan op 'n opvallende plek vertoon word in enige kamer wat vir slaapdoeleindes ontwerp is.

(2)  Die vertoning van ontsnaproeteplanne vir enige ander perseel is onderhewig aan die goedkeuring van die beheerowerheid.

Versperring van leë geboue

25.   Die eienaar of persoon in beheer van 'n gebou of deel daarvan wat leeg is, moet alle brandbare afval of vullis daaruit verwyder en alle vensters, deure en ander openinge in die gebou sluit, versper of andersins beveilig tot tevredenheid van die munisipaliteit, wat die skepping van 'n brandgevaar as gevolg van die betreding deur 'n ongematigde persoon sal voorkom.

HUISHOUDINGS

Brandbare afval en vullis

26. (1)Die eienaar of persoon in beheer van 'n perseel of 'n deel daarvan mag nie toelaat dat brandbare afval of vullis in enige gebied of op enige wyse ophoop sodat dit 'n brandgevaar of ander dreigende gevaar skep nie.

       (2) Brandbare afval en vullis moet behoorlik opgeberg of weggedoen word ten einde 'n brandgevaar of ander dreigende gevaar te voorkom soos voorgeskryf in die toepaslike wetgewing wat oor die opberging en wegdoening van daardie spesifieke tipe brandbare afval en vullis handel, of by gebrek aan toepaslike wetgewing, soos deur die beheerowerheid bepaal.

Stof

27.   Die eienaar of persoon in beheer van 'n perseel of deel daarvan mag nie toelaat dat stof ophoop in hoeveelhede wat 'n brandgevaar of ander dreigende gevaar skep nie, en moet die stof opberg of wegdoen soos voorgeskryf in die toepaslike wetgewing wat oor die opberging en wegdoening van daardie spesifieke tipe stof handel.

Brandbare of vlambare stowwe en verbindings vir vee van vloere

28. (1)Ondanks enige andersluidende bepalings in enige ander wet mag slegs goedgekeurde waterbasisoplossings of -skoonmaakmiddels, verbindings vir die vee van vloere en vetabsorbeermiddels vir skoonmaakdoeleindes gebruik word.

        (2)Die gebruik van saagsels of soortgelyke brandbare materiaal om brandbare of vlambare stowwe op te suig wat in die loop van 'n proses gestort of gemors is, is verbode.

Aanpaksels in skoorstene, rookgaskanale en -gange

29.   Die eienaar of persoon in beheer van die perseel of 'n deel daarvan mag nie toelaat dat roet of enige ander brandbare stof in sulke hoeveelhede in skoorstene, rookgaskanale en -gange van die perseel aanpak dat dit 'n brandgevaar of ander dreigende gevaar skep nie.

Bronne van ontbranding

30. (1)Rook en die dra van vuurhoutjies, die gebruik van verwarmings- of ander toestelle wat 'n oop vlam gebruik of die gebruik van enige vonktoerusting is verbode in gebiede wat brandbare of vlambare stowwe bevat, en waar toerusting of gereedskap nodig is vir die verrigting of instandhouding van 'n bedrywigheid, moet dit intrinsiek veilig en spesifiek vir daardie doel ontwerp wees.

       (2) Warm as, sintel of smeulende kole moet in nie-brandbare houers geplaas word en die houers moet op 'n nie-brandbare oppervlak of staander geplaas word.

       (3) 'n Toereikende afstand, soos geskik geag deur die beheerowerheid, moet verskaf en gehandhaaf word tussen brandbare stowwe en verwarmings- of verligtingstoerusting of ander bronne van ontbranding.

       (4) Draagbare verwarmers moet beveilig word sodat dit nie kan omval nie, en die beheerowerheid kan die gebruik van draagbare verwarmers verbied ten opsigte van okkupasies of situasies waar sodanige gebruik of werking 'n brandgevaar of ander dreigende gevaar sal skep.

Rook

31. (1) Indien daar toestande bestaan wat rook 'n brandgevaar op 'n perseel maak, is rook verbode en moet "Rook Verbode"-tekens vertoon word soos deur die beheerowerheid gelas, en die tekens moet aan SABS 1186: Deel 1 voldoen.

        (2) 'n Persoon mag nie 'n "Rook Verbode"-teken verwyder nie.

        (3) n Persoon mag nie 'n sigaar, sigaret, pyp, tabak of ander stof aansteek of rook nie of andersins ander materiaal aan die brand steek nie of enige brandende of smeulende stof hou, besit, weggooi of plaas nie op enige plek waar dit uitdruklik verbode is om dit te doen.

        (4) Waar rook toegelaat word, moet daar voorsiening gemaak word vir die veilige wegdoening van die rookmateriaal en vuurhoutjies ten einde die skepping van 'n brandgevaar of ander dreigende gevaar te voorkom.

        (5) 'n Persoon mag nie 'n brandende vuurhoutjie, brandende sigaret of ander brandende materiaal of enige materiaal wat spontaan kan ontbrand, op 'n pad of enige ander plek weggooi, neersit of laat val nie.

Elektriese toebehore, toerusting en toestelle

32. (1) 'n Persoon mag nie 'n elektriese kragpunt laat oorlaai of toelaat dat   dit oorlaai word nie.

      (2) 'n Persoon mag nie 'n elektriese toestel of verlengkoord op 'n manier wat waarskynlik 'n brandgevaar of ander dreigende gevaar kan skep, laat gebruik of toelaat dat dit so gebruik word nie.

Oopvlamtoestel

33. 'n Persoon mag nie 'n oopvlamtoestel soos 'n kers, lantern of fakkel, maar nie daartoe beperk nie, op 'n manier wat waarskynlik 'n brandgevaar of ander dreigende gevaar kan skep, laat gebruik of toelaat dat dit so gebruik word nie.

BRANDGEVARE

Brandbare materiaal

34. (1) 'n Persoon mag nie enige brandbare materiaal of 'n vlambare stof, hetsy binne of buite enige perseel, opberg, vervoer, gebruik of vertoon of veroorsaak of toelaat dat dit opgeberg, vervoer, gebruik of vertoon word nie in hoeveelhede of in 'n posisie of op 'n wyse dat dit waarskynlik 'n brandgevaar of ander dreigende gevaar sal veroorsaak of skep nie.

       (2) Die eienaar of persoon in beheer van enige perseel mag nie toelaat dat plantegroei daarop groei of ophoop of dat ander brandbare materiaal daarop ophoop nie op 'n wyse dat dit waarskynlik 'n brandgevaar of ander dreigende gevaar sal veroorsaak nie.

Aansteek van vure en verbranding van brandbare materiaal

35.  (1) Die aansteek van vure en die wegdoen van brandbare materiaal deur verbranding is verbode, uitgesonderd in die omstandighede in hierdie artikel uiteengesit.

      (2) 'n Persoon mag 'n vuur aansteek of 'n oopvlamtoestel gebruik vir die doel van voedselbereiding of vir enige ander huishoudelike doel op 'n wyse wat nie 'n brandgevaar of ander dreigende gevaar sal veroorsaak nie of waar so ‘n vuur nie deur enige ander wetgewing verbied word nie.

      (3) Die eienaar of persoon in beheer van die perseel wat gebruik word ten opsigte van 'n okkupasie van vermaak of openbare byeenkoms, moet toesien dat 'n kookvuur of oopvlamtoestel in aangewese gebiede geplaas word ten einde 'n brandgevaar of ander dreigende gevaar te voorkom.

      (4)Verbranding kan plaasvind op Staatsgrond, ‘n plaas, ‘n kleinhoewe of grond binne ‘n geproklameerde dorp wat nie vir woondoeleindes gebruik word nie, mits daar vooraf goedkeuring van die beheerowerheid verkry word, en daar moet skriftelik om sodanige goedkeuring aansoek gedoen word nadat goedkeuring verkry is ingevolge die toepaslike wetgewing in Bylae 2 uiteengesit.

VLAMBARE STOWWE

Toepassing van hierdie Hoofstuk

36. Ondanks die bepalings van die Wet op Gevaarhoudende Stowwe of die Wet op Beroepsgesondheid en Veiligheid reël hierdie hoofstuk vlambare stowwe in die  regsgebied van die munisipaliteit ten einde brandgevare of ander dreigende gevare te voorkom en te verminder.

      Opberging en gebruik van 'n vlambare stof

37.  (1) Voor die konstruksie van 'n nuwe installasie of die verandering van 'n bestaande installasie, hetsy tydelik of permanent, vir die opberging van 'n vlambare stof moet die eienaar of persoon in beheer van die installasie 'n bouplan aan die Munisipaliteit voorlê in ooreenstemming met die Nasionale Bouregulasies, en 'n afskrif van die goedgekeurde plan moet beskikbaar wees op die terrein waar die installasie gebou word.

(2) Voor die ingebruikstelling van 'n bogrondse of ondergrondse opgaartenkinstallasie, vloeibarepetroleumgasinstallasie of gepaardgaande pype moet die eienaar of persoon in beheer van die installasie verseker dat dit gedruktoets word in ooreenstemming met die bepalings van die Nasionale Bouregulasies (T1), SABS 0131: Dele 1 en 2, SABS 089: Deel 3 en SABS 087: Dele 1, 3 en 7 (wat ook al van toepassing is), in teenwoordigheid van die beheerowerheid.

(3)  Ondanks subartikel (2) kan die beheerowerheid vereis dat 'n bestaande bogrondse of ondergrondse opgaartenkinstallasie, vloeibarepetroleumgasinstallasie of gepaardgaande pype gedruktoets word in ooreenstemming met die bepalings van die Nasionale Bouregulasies (T1).

(4)   Die beheerowerheid moet minstens 48 uur voor die druktoets in kennis gestel word.

(5)   Voor die verandering van die perseel wat die brandveiligheid van 'n bestaande bogrondse of ondergrondse opgaartenkinstallasie, vloeibarepetroleumgasinstallasie of gepaardgaande pype beïnvloed, moet die eienaar of persoon in beheer van die perseel die beheerowerheid in kennis stel, wat kan vereis dat die perseel of installasie veilig gemaak moet word.

(6)    Die eienaar of persoon in beheer van 'n perseel mag nie -

(i)
'n vlambare gas van meer as 19 kilogram, of

(ii)
'n vlambare vloeistof van 'n gevaargroep (i), (ii), (iii) of (iv) van meer as 200 liter, 

opberg of gebruik nie tensy hy 'n sertifikaat vir vlambare stowwe van die beheerowerheid verkry het.

Sertifikaat vir vlambare stowwe

38. (1)Die eienaar of persoon in beheer van die perseel wat 'n sertifikaat vir vlambare stowwe benodig, in artikel 37(6) bedoel, moet 'n aansoek aan die beheerowerheid voorlê, soos in Bylae 2 van hierdie verordening voorgeskryf.

(2) Die beheerowerheid kan bykomende inligting van die aansoeker verlang.

(3)  Die beheerowerheid moet weier om die sertifikaat vir vlambare stowwe uit te reik indien die perseel nie aan die vereistes van die Nasionale Bouregulasies (T1) asook bykomende vereistes in hierdie verordening uiteengesit, voldoen nie, en waar die beheerowerheid van mening is dat die nie-nakoming van die perseel reggestel kan word, moet hy die eienaar of persoon in beheer van die perseel skriftelik gelas om alle redelike stappe te doen om die perseel veilig te maak voordat die perseel in ooreenstemming met artikel 37(6) gebruik word en die sertifikaat uitgereik word.

(4)  'n Sertifikaat vir vlambare stowwe moet jaarliks hernu word voor of op die datum op die sertifikaat vir vlambare stowwe aangedui, en telkens wanneer die hoeveelheid of klas van die vlambare stowwe verander moet word of wanneer artikel 37(5) van toepassing is.

(5)  Indien die beheerowerheid te eniger tyd bewus word dat die gebruik van 'n perseel nie in ooreenstemming met die sertifikaat vir vlambare stowwe is nie, moet hy ingevolge artikel 4(2) of 6(1) en artikel 7 van hierdie Verordening optree.

(6) Ondanks subartikel (5), wanneer na die mening van die beheerowerheid 'n vlambare stowwe opgeberg of gebruik word vir enige proses op 'n wyse wat gevaarlik is vir lewe of eiendom, of 'n installasie ongemagtig is, kan 'n bevel uitgereik word vir die verwydering van die vlambare stowwe of installasie van die perseel.

'(7)  n Verskaffer mag nie vlambare stowwe aan die eienaar of persoon in beheer van die perseel verskaf nie tensy die eienaar of persoon in beheer van die perseel in besit is van 'n geldige sertifikaat vir vlambare stowwe wat deur die beheerowerheid uitgereik is.

(8)  'n Sertifikaat vir vlambare stowwe is geldig net -

      (i)vir die installasie waarvoor dit uitgereik is;

      (ii)vir die toestand van die perseel ten tyde van uitreiking, en

      (iii)vir die hoeveelhede in die sertifikaat vermeld.

(9)  Die sertifikaat vir vlambare stowwe moet te alle tye op die perseel beskikbaar wees vir insae.

(10) Die beheerowerheid moet rekords hou van alle persele ten opsigte waarvan 'n sertifikaat vir vlambare stowwe uitgereik, gewysig of hernu is.

Permanente of tydelike bogrondse opgaartenk vir 'n vlambare vloeistof

39.  (1) In hierdie artikel word net 'n permanente of tydelike bogrondse tenk wat vir die opberging van vlambare vloeistowwe gebruik word, gereguleer.

(2) 'n Tydelike bogrondse opgaartenk, uitgesonderd by 'n massaopgaardepot, is na goeddunke van die beheerowerheid toelaatbaar volgens die meriete van die situasie, mits daar aan die volgende vereistes voldoen word:

      (a) Dit moet 'n kapasiteit van hoogstens 9 000 liter hê en mag nie vir die opberging van vlambare stowwe met 'n flitspunt onder 40 °C gebruik word nie.

      (b) Dit moet vir 'n tydperk van hoogstens ses maande op die perseel wees.

      (c) Die hele installasie moet voldoen aan SABS 0131: Deel 1 of SABS 0131: Deel 2, wat ook al toepaslik is.

     '(d) n Skriftelike aansoek tesame met 'n plan moet aan die beheerowerheid gestuur word minstens 14 dae voor die oprigting van die tenk, en skriftelike toestemming vir die oprigting van die tenk moet vooraf van die beheerowerheid verkry word.

(3)  Ondanks artikel 37(1), as 'n bogrondse opgaartenk met 'n groter kapasiteit nodig is of as die tenk 'n permanente installasie moet wees, moet 'n aanvaarbare rasionele ontwerp, gebaseer op 'n tersaaklike nasionale of internasionale kode of standaard, aan die munisipaliteit voorgelê word vir goedkeuring ingevolge die Nasionale Bouregulasies (T1).

(4)   Die ontwerpvereistes en konstruksie van 'n permanente tenk moet in ooreenstemming met 
tersaaklike nasionale of internasionale kodes wees.

(5)  Die aangeslane kapasiteit van 'n permanente of tydelike tenk moet voldoende vryruimte bied om voorsiening te maak vir die uitsetting van die produk wat daarin gehou word as gevolg van die styging in temperatuur tydens opberging.

(6)  'n Permanente of tydelike tenk moet minstens 3,5 meter van grense, geboue en ander vlambare stowwe of brandbare materiaal opgerig word.

(7)  'n Permanente of tydelike tenk moet op stewige gelyk grond geplaas word en die grond moet sterk genoeg wees om die massa van die tenk en die inhoud daarvan te dra.

(8)    'n Permanente of tydelike tenk moet 'n keermuur hê.

(9)  Voldoende voorsorgmaatreëls moet getref word om storting te voorkom wanneer 'n tenk volgemaak word.

(10) Voldoende brandblussers, soos deur die beheerowerheid bepaal, moet in weervaste kaste naby 'n tenk verskaf word.

(11) Simboliese veiligheidstekens wat "Rook verbode", "Geen onbedekte ligte" en "Gevaar" aandui, moet by 'n tenk verskaf word, en die tekens moet aan SABS 1186: Deel 1 voldoen.

(12) Die vlambare vloeistof in die tenk moet duidelik geïdentifiseer word deur gebruik te maak van die Hazchem-plakkate in SABS 0232: Deel 1 gelys.

(13) 'n Elektriese of 'n binnebrandenjinaangedrewe pomp moet verskaf word en so geplaas word dat die gevaar dat die vlambare vloeistof kan ontsteek, uitgeskakel word.

(14) Die elektriese installasie wat met die bogrondse opgaartenk gepaard gaan, moet aan SABS 0108 en SABS 089: Deel 2 voldoen.

Ondergrondse opgaartenk vir 'n vlambare vloeistof

40. Die installasie van ondergrondse opgaartenks, pompe, voerders en pype by vulstasies en verbruikersinstallasies moet in ooreenstemming met die Nasionale Bouregulasies (T1) gelees met SABS 0400, SABS 089: Deel 3 en SABS 0131: Deel 3 wees.

Massaopgaardepot vir vlambare stowwe

41.  Die hantering, opgaring en verspreiding van vlambare stowwe by grootmaatdepots moet in ooreenstemming met die Nasionale Bouregulasies (T1) gelees met SABS 089: Deel 1 wees.

Klein installasies vir vloeibare petroleumgas

42.  Vloeibare petroleumgasinstallasies wat gasopbergingshouers met 'n individuele waterkapasiteit van hoogstens 500 liter en 'n gekombineerde waterkapasiteit van hoogstens 3 000 liter per installasie behels, moet in ooreenstemming met SABS 087: Deel 1 geïnstalleer en hanteer word.

Vloeibare petroleumgasinstallasies in mobiele eenhede en klein nie-permanente geboue

43.  ‘n Vloeibare petroleumgasinstallasie in mobiele eenhede en klein nie-permanente geboue moet in ooreenstemming met SABS 087: Deel 2 wees.

Brandstofvoorsiening aan vurkhyswaens en ander vloeibare petroleumgasaangedrewe voertuie

44. Die brandstofvoorsiening aan vurkhyswaens en ander vloeibare petroleumgasaangedrewe voertuie moet in ooreenstemming met SABS 087: Deel 8 wees.

Die opberging en volmaak van hervulbare vloeibare petroleumgashouers

45. Opbergings- en volmaakterreine wat vir hervulbare vloeibarepetroleumgashouers met ‘n kapasiteit van hoogstens 9 kg gebruik word, moet in ooreenstemming met SABS 087: Deel 7 wees.

Massahouer vir vloeibare petroleumgas

46.  Die uitleg, ontwerp en bedryf van installasies vir die opberging van 'n massa vloeibare petroleumhouer en verwante fasiliteite moet in ooreenstemming met die Nasionale Bouregulasies (T1) gelees met SABS 087: Deel 3 wees.

Beëindiging van die opberging en gebruik van vlambare stowwe

47. (1) As 'n bogrondse of ondergrondse tenkinstallasie, vloeibarepetroleumgasinstallasie of verwante pype nie meer vir die opgaring of gebruik van 'n vlambare stof nodig is nie, moet die eienaar of persoon in beheer van die perseel waarop die installasie opgerig is -

      (a)  binne sewe dae na die beëindiging, die beheerowerheid skriftelik daarvan in kennis stel;

      (b)  binne 30 dae na die beëindiging, die vlambare stowwe van die installasie verwyder en dit veilig maak;

      (c)    binne ses maande na die beëindiging, die installasie, insluitende enige verwante pype, volledig vanaf die perseel verwyder, tensy die beheerowerheid anders gelas, en

      (d)   'n openbare voetpad of pad wat versteur is deur die verwydering, tot tevredenheid van die munisipaliteit herstel binne 'n tydperk van sewe dae na afhandeling van die verwydering van die installasie.

(2)  Indien die verwydering van 'n ondergrondse tenkinstallasie die stabiliteit van 'n perseel nadelig raak, moet die eienaar of persoon in beheer van die installasie skriftelik by die beheerowerheid aansoek doen om die tenk met vloeibare sementflodder te vul.

Aanmelding van ongelukke

48.  Indien 'n ongeluk plaasvind waarby 'n vlambare stof betrokke is en wat lei tot 'n brand, 'n ontploffing, storting of verlies van 'n vlambare stof, asook persoonlike besering of dood, moet die eienaar of persoon in beheer van die perseel die beheerowerheid onmiddellik in kennis stel.

Bewaarplekke vir vlambare stowwe

49. (1)Die konstruksie van 'n bewaarplek vir vlambare stowwe moet in ooreenstemming met die Nasionale Bouregulasies (T1) gelees met SABS 0400 wees.

        (2) Die vloer moet van betonkonstruksie of ander ondeurlatende materiaal wees en moet onder die deurvlak versink wees of 'n drumpel insluit

         (3)Die versinking of drumpel moet so diep of hoog wees dat dit in die geval van 'n storting die hoeveelheid vlambare vloeistof soos op die sertifikaat vir vlambare stowwe getoon en 'n bykomende 10% van die hoeveelheid in die sertifikaat vermeld, kan bevat.

        (4) Ondanks die Nasionale Bouregulasies (T1) gelees met SABS 0400 -

          (a) moet die daksamestel van 'n bewaarplek vir vlambare stowwe     bestaan uit 'n betonblad wat 'n brandweerstand van twee uur kan bied, as dit deel van ‘n ander gebou uitmaak;

        (b)  moet die ventilasie van 'n bewaarplek vir vlambare stowwe geskied deur die gebruik van lugstene in die buitemure in 'n verhouding van een lugsteen nominaal bokant die drumpelvlak en een lugsteen in die boonste derde van die muur per 5 m2 van die muuroppervlakte of deel daarvan, sodat dampe nie in die bewaarplek kan versamel nie;

         (c)  moet die lugstene aan die binnekant en die buitekant bedek word met diggeweefde korrosiebestande draadgaas met 'n minimum maastelling van 1 100 per meter, en

          (d)  moet die draadgaas met metaalstroke, 'n metaalraam of sement in posisie gehou word.

(5)  Indien die beheerowerheid dit vereis, moet die bewaarplek vir vlambare stowwe geventileer word deur 'n meganiese ventilasiestelsel wat deur die munisipaliteit goedgekeur is en aan die volgende vereistes voldoen:

(a)
Die ventilasiestelsel moet intrinsiek veilig wees en 30 lugveranderings per uur verskaf en deurlopend funksioneer.

(b)
Die waaieruittrekpunt moet nominaal bokant drumpelhoogte wees en moet uitblaas deur 'n vertikale metaalkanaal wat minstens 1 meter bo dakhoogte of minstens 3,6 meter bo grondvlak eindig, wat ook al die grootste is.

(c)
Kanaalmateriaal wat buite die bewaarplek is maar verbind is met die res van die gebou, moet op die plek waar dit die bewaarplek verlaat, toegerus word met 'n branddemper met 'n brandweerstand van twee uur.

(d) 
Die kanaal moet so kort as moontlik wees en mag nie skerp draaie hê nie.

(6)   Ondanks die Nasionale Bouregulasies (T1), gelees met SABS 0400, moet 'n bewaarplek vir vlambare stowwe se deur gemaak wees van materiaal met 'n brandweerstand van twee uur, mits alle toepaslike veiligheidsafstande nagekom word, en die deur moet na buite oopmaak.

(7)   Indien die beheerowerheid dit vereis, moet 'n bewaarplek vir vlambare stowwe se deur 'n D-klas branddeur wees wat aan SABS 1253 voldoen.

(8)  Ondanks die Nasionale Bouregulasies (T1), gelees met SABS 0400, moet kunsmatige verligting in die bewaarplek vir vlambare stowwe geskied deur elektriese ligte met dampbestande toebehore waarvan die drade deur naatlose staalleipype loop, en die skakelaars vir sodanige ligte moet buite die bewaarplek geleë wees.

(9)  Geen ander elektriese apparaat mag in die bewaarplek vir vlambare stowwe geïnstalleer word nie.

(10) 'n Bewaarplek vir vlambare stowwe moet voorsien word van 'n skuiminlaat bestaande uit 'n snelinpaskoppeling van 65 millimeter en weekstaalpype wat na die binnekant van die bewaarplek lei, en die skuiminlaat moet geïdentifiseer word deur middel van 'n teken met die woord "Skuiminlaat" in blokletters van 100 millimeter.

(11) Rakke wat in die bewaarplek vir vlambare stowwe opgerig word, moet van nie-brandbare materiaal wees.

(12)  Die bewaarplek vir vlambare stowwe moet geïdentifiseer word deur die woorde "Bewaarplek vir Vlambare Stowwe - Flammable Store - Isitoro Indawo Yokugcina Izixhobo Ezithatha Lula Umlilo", en die toelaatbare hoeveelheid wat in die bewaarplek vir vlambare stowwe toegelaat word, aangedui in blokletters van 100 millimeter aan die binnekant en buitekant van alle deure wat regstreeks na die bewaarplek lei.

(13) Die eienaar of persoon in beheer van 'n bewaarplek vir vlambare stowwe moet verseker dat die bewaarplek vir vlambare stowwe se deure gesluit gehou word wanneer die bewaarplek nie gebruik word nie.

'(14) n Persoon mag nie 'n bewaarplek vir vlambare stowwe binnegaan of toelaat dat dit binnegegaan word nie sonder die toestemming van die eienaar of persoon in beheer van die perseel.

(15) Voldoende brandblussers, soos deur die beheerowerheid bepaal, moet teen die buitemuur van die bewaarplek vir vlambare stowwe gemonteer word op 'n opvallende en maklik bereikbare plek.

(16) Enige handgereedskap wat in die bewaarplek vir vlambare stowwe gebruik word, moet intrinsiek veilig wees.

(17)  'n Persoon mag nie 'n bewaarplek vir vlambare stowwe vir enige ander doel as die doel wat op die sertifikaat vir vlambare stowwe aangedui word, gebruik of toelaat dat dit aldus gebruik word nie, tensy die bewaarplek nie as 'n bewaarplek vir vlambare stowwe gebruik word nie en die beheerowerheid in kennis gestel is deur die volgende prosedure:

· binne sewe dae na die beëindiging, stel die beheerowerheid skriftelik in kennis daarvan;

· binne 30 dae na die beëindiging, verwyder die vlambare stowwe uit die bewaarplek vir vlambare stowwe en maak dit veilig, en

· binne 30 dae na die beëindiging, verwyder alle tekens.

(18)  Behoudens die bepalings van hierdie artikel kan die beheerowerheid bykomende vereistes stel om die brandveiligheid van 'n bewaarplek vir vlambare stowwe te verbeter.

Hantering en opberging van houers

50. (1) Alle houers vir vlambare stowwe moet toe gehou word wanneer dit nie gebruik word nie.

     (2)n Persoon mag nie vlambare vloeistowwe uit 'n houer met 'n kapasiteit van meer as 20 liter neem nie tensy die houer met 'n behoorlik geseëlde pomp of kraan toegerus is.

(3) Houers vir vlambare vloeistowwe moet geëtiketteer en gemerk wees met woorde en dekals wat die vlambare stowwe daarin vervat en die gevaar van die vloeistowwe aandui.

(4) Houers vir vlambare vloeistowwe moet deur 'n bevoegde persoon gas- of dampvry verklaar word voordat enige verandering of herstelwerk daaraan gedoen word.

(5) Alle houers vir vlambare stowwe moet so vervaardig en in stand gehou word dat dit redelikerwys veilig is teen beskadiging en dat lekkasie van vlambare stowwe of dampe daaruit voorkom word.

(6) 'n Leë houer vir vlambare stowwe moet in 'n bewaarplek vir vlambare stowwe geplaas word.

(7)   Waar 'n bewaarplek vir vlambare stowwe nie vir die opberging van leë houers vir vlambare stowwe beskikbaar is nie, kan die beheerowerheid sodanige opberging in die ope lug toelaat, mits -

       (a)  die opbergingsgebied in 'n posisie en so groot is dat dit na die mening van die beheerowerheid nie 'n brandgevaar of ander dreigende gevaar sal veroorsaak nie;

       (b) die opbergingsgebied goed geventileer en omring is deur 'n draadmaasheining en -

(i)die heiningpale van staal of gewapende beton is;

(ii)'n hek het wat na buite oopmaak en wat gesluit gehou word wanneer dit nie gebruik word nie, en

(iii)wanneer die vloeroppervlakte groter as 10 m2 is, 'n bykomende ontsnaphek geïnstalleer is, toegerus met 'n grendel of ander soortgelyke sluittoestel wat van binne af sonder 'n sleutel oopgemaak kan word;

(c)die opbergingsgebied vry is van plantegroei en 'n nie-brandbare stewige gelyk basis het;

(d)'n afstand van twee meter rondom die omheinde gebied vry is van gras, onkruid en soortgelyke brandbare materiaal;

(e)wanneer die opbergingsgebied 'n dak het, die konstruksie van die dak en steunstruktuur van nie-brandbare materiaal is;

(g)oop vlamme, sweiswerk, snywerk en rook verbode is in of naby die opbergingsgebied en tekens prominent vertoon word op die heining en aan SABS 1186: Deel 1 voldoen, en brandbestrydings-toerusting geïnstalleer is soos deur die beheerowerheid bepaal.

8.     'n Leë houer vir vlambare stowwe moet dig toe wees met 'n prop of ander geskikte stopper.

Spuitkamers of -hokkies

51. 'n Spuitkamer of -hokkie of gebied aangewys vir die toediening van 'n vlambare stof moet op so 'n wyse gebou en toegerus wees dat dit voldoen aan die Algemene Gesondheidsregulasies uitgevaardig kragtens die Wet op Beroepsgesondheid en Veiligheid.

Vloeibare petroleumgashouers

52. (1)'n Vloeibare petroleumgashouer moet vervaardig, in stand gehou en getoets word in ooreenstemming met SABS 087: Deel 1 en SABS 019.

      (2) 'n Vloeibare petroleumgashouer moet op so 'n wyse gebruik en opgeberg word dat skade of lekkasie van vloeistof of damp daaruit voorkom word.

      (3) 'n Vloeibare  petroleumgashouer met 'n kapasiteit van hoogstens nege kilogram moet in ooreenstemming met SABS 087: Deel 7 volgemaak en opgeberg word.

VERVOER VAN GEVAARHOUDENDE GOEDERE

Sertifikaat vir gevaarhoudende goedere

53. (1) Die operateur van 'n voertuig wat vir die vervoer van gevaarhoudende goedere ontwerp is, mag nie sodanige voertuig in die jurisdiksie van die beheerowerheid bedryf nie tensy hy 'n sertifikaat vir gevaarhoudende goedere verkry het wat deur ‘n brandweerdiens ingevolge die Nasionale Padverkeerswet uitgereik is.

  (2)'n Operateur van 'n voertuig in subartikel (1) bedoel, moet 'n aansoek aan die beheerowerheid voorlê soos in Bylae 2 van hierdie Verordening voorgeskryf.

(3) Die beheerowerheid kan bykomende inligting van die aansoeker aanvra.

(4)   Die beheerowerheid moet weier om die sertifikaat vir gevaarhoudende goedere uit te reik indien 'n voertuig nie voldoen nie aan die vereistes van SABS 087: Deel 4, SABS 089: Deel 1, SABS 0230, SABS 1398 en SABS 1518 (wat ook al op die voertuig van toepassing is), en waar die beheerowerheid van mening is dat die nie-nakoming van 'n voertuig reggestel kan word, moet hy die operateur van 'n voertuig skriftelik gelas om alle redelike stappe te doen om die gebreke reg te stel alvorens die voertuig in ooreenstemming met subartikel (1) en die sertifikaat vir gevaarhoudende goedere gebruik word.

(5)   'n Sertifikaat vir gevaarhoudende goedere moet jaarliks hernu word, voor of op die datum op die sertifikaat vir gevaarhoudende goedere aangedui of telkens wanneer groot instandhouding of herstelwerk aan die voertuig gedoen is.

(6)   Indien die beheerowerheid te eniger tyd bewus word dat die gebruik van 'n voertuig nie in ooreenstemming met die sertifikaat vir 9gevaarhoudende goedere is nie, moet hy ingevolge artikel 4(2) of 6(1) en artikel 7 van hierdie Verordening optree.

(7)   'n Afsender mag nie 'n vlambare stof aan die operateur van 'n voertuig in subartikel (1) bedoel verskaf nie tensy die operateur in besit is van 'n geldige sertifikaat vir gevaarhoudende goedere wat deur die beheerowerheid uitgereik is.

(8)   'n Geadresseerde mag nie 'n vlambare stof van 'n operateur van 'n voertuig in subartikel (1) bedoel, ontvang nie tensy die operateur aan die vereistes in subartikel (7) voldoen.

(9)    'n Sertifikaat vir gevaarhoudende goedere is geldig slegs -

· vir die voertuig waarvoor dit uitgereik is;

· vir die toestand van die voertuig ten tyde van uitreiking, en

· vir die hoeveelhede op die sertifikaat vermeld.

(10) Die sertifikaat vir gevaarhoudende goedere moet te alle tye vir insae beskikbaar wees in die voertuig in subartikel (1) bedoel.

(11) Die beheerowerheid moet rekords hou van alle voertuie ten opsigte waarvan 'n sertifikaat vir gevaarhoudende goedere uitgereik, gewysig of hernu is.

ALGEMENE BEPALINGS

Staat gebind

54. Hierdie Verordening bind die Staat en enige persoon in diens van die Staat.

Misdrywe en strawwe

55. Enige persoon wat -

· enige van die bepalings van hierdie verordening oortree of versuim om daaraan te voldoen, of

· enige bevel wat hierkragtens gemaak is of enige kennisgewing wat in verband hiermee beteken is, oortree of versuim om daaraan te voldoen, 

is skuldig aan 'n misdryf en by skuldigbevinding strafbaar met- 

(i)
‘n boete of gevangenisstraf vir ‘n tydperk van hoogstens ses maande, of óf sodanige boete of sodanige gevangenisstraf óf beide sodanige boete en sodanige gevangenisstraf;

(ii)
in die geval van ‘n voortdurende misdryf, met ‘n addisionele boete, of ‘n addisionele tydperk van gevangenisstraf van 10 dae, of óf sodanige addisionele boete of sodanige addisionele gevangenisstraf, òf beide sodanige addisionele boete en gevangenisstraf vir elke dag wat sodanige misdryf voortduur, en

(iii)
‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

	SCHEDULE 1

BYLAE 1

DANGER GROUP BASED ON FLAMMABILITY.

GEVAARGROEP GEGROND OP VLAMBAARHEID.

1

2

3

Danger Group

Gevaargroep

Closed Cup Flash Point (0C)

Geslotebakkieflitspunt (°C)

Initial Boiling Point(0C)

Aanvanklike kookpunt (°C)

 i 

-

35 (0C)

 Ii

<23 (0C)

>35 (0C) 

 Iii

23-60,5 (0C)

>35 (0C)

 Iv

>60,5 – 100 (0C)

>35 (0C)




BYLAE 2

Vorms

A.
Aansoek om bevolkingsertifikaat

B.
Bevolkingsertifikaat

C.
Aansoek om sertifikaat vir vlambare stowwe

D.
Sertifikaat vir vlambare stowwe

E.
Aansoek om sertifikaat vir gevaarhoudende stowwe

F.
Sertifikaat vir gevaarhoudende stowwe

A.
Aansoek om bevolkingsertifikaat

	Net vir amptelike gebruik

Permanent / Tydelik   (Skrap wat nie van toepassing is nie)

Aansoek No. _________________________                                          

Lêer No.   ____________________________
	MUNISIPALITEIT  PRINS ALBERT

	Aansoek om Bevolkingsertifikaat

Aansoek om 'n bevolkingsertifikaat word gedoen ingevolge artikel 21(1) van die Verordening op Gemeenskapsbrandveiligheid.



	Naam van aansoeker:
	Telefoon No.

	
	Sel No.

	Naam van besigheid:
	Telefoon No.

	
	Sel No.

	Tipe besigheid, bv kroeg, nagklub, ens.:

	Erf No:
	

	Op watter vloer van die gebou is die plek? bv grond, 1ste ens.

	Straatadres:

	Voorstad:
	Kode
	

	Besonderhede van perseel

	Hoeveel vloere het die gebou?
	
	Hoeveel vloere word deur die plek beslaan waarvoor hierdie aansoek gedoen word?
	

	Vierkante meter bruikbare oppervlakte per vloer van plek

Dui 'n afsonderlike vierkante oppervlakte aan vir elke vloer wat deur die plek beslaan word in die blokkies hieronder
	Verwagte bevolking
	

	
	Getal uitgange per vloer

Dui uitgange per vloer afsonderlik aan in die blokkies hieronder

	Vloer

(    )
	Vloer

(    )
	Vloer 

(    )
	Vloer

(    ) 
	Vloer

(    ) 
	Vloer

(    )
	Vloer

(    )
	Vloer

(    )
	Vloer 

(    )
	Vloer

(    ) 
	Vloer

(    ) 
	Vloer

(    )

	
	
	
	
	
	
	
	
	
	
	
	

	Die Beheerowerheid kan weier om die sertifikaat waarom aansoek gedoen word, uit te reik as die perseel nie aan die vereistes van die Nasionale Bouregulasies voldoen nie.

Die Beheerowerheid kan enige bykomende voorwaardes voorskryf wat nodig geag word om die perseel veilig te maak voordat die sertifikaat uitgereik word.

Die sertifikaat is geldig net vir die perseel waarvoor dit uitgereik is en is nie oordraagbaar nie.

As die okkupasie of eienaarskap van die perseel verander, moet die eienaar of persoon in beheer aansoek doen om 'n nuwe sertifikaat.

	Handtekening van aansoeker
	

	Naam in drukskrif
	

	Datum
	

	Adres

	Vir Beheerowerheid: (Handtekening)
	

	Naam in drukskrif
	

	Datum
	

	Sertfikaatgeld van R_________is betaalbaar aan DIE MUNISIPALITEIT  PRINS ALBERT ten opsigte van hierdie aansoek en die daaropvolgende inspeksie.


B.
Bevolkingsertifikaat

	Net vir Amptelike gebruik

Permanent / Tydelik   (Skrap wat nie van toepassing is nie)

Aansoek No.   ________________________

Lêer No. __________________________

 
	MUNISIPALITEIT  PRINS ALBERT

	Bevolkingsertifikaat

Hierdie bevolkingsertifikaat word uitgereik ingevolge artikel 21 van die Verordening op Gemeenskapsbrandveiligheid.



	Naam van gesertifiseerde eienaar:
	Telefoon No.

	
	Sel No.

	Naam van gesertifiseerde besigheid:
	Telefoon No.

	
	Sel No.

	Okkupasie:
	

	Erf No:
	

	Die plek is geleë op die           vloer van die perseel (grond, 1ste, 2de ens.)

	Straatadres:

	Voorstad:
	Kode
	

	 Besonderhede van Perseel

	Getal vloere in die gebou
	
	Getal vloere deur die plek beslaan
	

	Vierkante meter bruikbare oppervlakte per vloer van die plek


	Goedgekeurde bevolking
	

	
	Getal uitgange per vloer


	Vloer

(    )
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )

	
	
	
	
	
	
	
	
	
	
	
	

	
	Maksimum bevolking per vloer

	
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )
	Vloer

(    )

	
	
	
	
	
	
	

	Die sertifikaat word uitgereik ingevolge artikel 21 van die Verordening op Gemeenskapsbrandveiligheid en is geldig net vir die perseel waarvoor dit uitgereik is.

Indien die okkupasie of eienaarskap van die perseel verander, moet die eienaar of persoon in beheer aansoek doen om 'n nuwe sertifikaat.

Die sertifikaat moet op 'n duidelik sigbare en opvallende plek vertoon word in die perseel waarvoor dit uitgereik is.

	Vir Beheerowerheid (Handtekening)
	

	Naam in drukskrif
	

	Datum
	


C.
Aansoek om sertifikaat vir vlambare stowwe

	Net vir amptelike gebruik

Aansoek No.                                          

Lêer No.
	MUNISIPALITEIT  PRINS ALBERT

	Aansoek om Vlambare Stof 

Aansoek om die berging en gebruik van vlambare stowwe ingevolge artikel 38(1) van die Verordening op Gemeenskapsbrandveiligheid



	Naam van aansoeker:
	

	Handeldrywend as:
	

	Tipe besigheid, bv winkel:
	

	ERF No.
	

	Straatadres:
	

	Voorstad:
	
	Kode
	

	Wyse van berging

 Elke installasie/tenk of  bewaarplek vir vlambare stowwe moet individueel vermeld word
	Hoeveelheid produkte per item

bv. 1x23 m3-tenk, 5x5x48 kg VPG-spruitstuk, inhoud van bewaarplek vir vlambare stowwe
	Produk 

bv petrol, diesel, VPG

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	Kyk keersy vir bykomende inligting

	Opmerkings:

	

	

	Handtekening van aansoeker:

	Adres:

	Telefoon No:

	Vir Beheerowerheid: (Handtekening)
	

	Naam in drukskrif:
	

	Sertifikaatgeld van R________________ is betaalbaar aan DIE MUNISIPALITEIT  PRINS ALBERT ten opsigte van hierdie aansoek en die daaropvolgende inspeksie.

Beheerowerheid: ____________________________                  Datum: ______________________                                                                         

Naam van ontvangende beampte:___________________    Ampsbenaming :  ________________                                                          




	Wyse van berging

 Elke installasie/tenk of bewaarplek vir vlambarestowwe
	Hoeveelheid produkte per item

bv 1x23 m3-tenk, 5x5x48 kg VPG-spruitstuk, inhoud van bewaarplek vir vlambare stowwe
	Produk 

bv. petrol, diesel, VPG

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


D.
Sertifikaat vir vlambare stowwe

	Net vir amptelike gebruik

Aansoek No. ____________

Lêer No. _______________

Sertifikaat No. __________
	MUNISIPALITEIT  PRINS ALBERT

	Sertifikaat vir Vlambare Stowwe

Toestemming vir die berging en gebruik van vlambare stowwe ingevolge artikel 37(6) van die Verordening op Gemeenskapsbrandveiligheid



	Naam van aansoeker:
	

	Handeldrywend as:
	

	Tipe besigheid, bv winkel:
	

	ERF No.
	

	Straatadres:
	

	Voorstad:
	
	Kode
	

	Ingevolge artikel 37(6) van die Verordening op Gemeenskapsbrandveiligheid word die bogemelde perseel gesertifiseer om die volgende vlambare stowwe te berg en/of te gebruik:

	Wyse van berging

 Elke installasie/tenk of bewaarplek vir vlambare stowwe moet individueel vermeld word
	Hoeveelheid produkte per item

e.g. 1x23 m3-tenk, 5x5x48 kg VPG-spruitstuk, bewaarplek vir vlambare stowwe
	Produk 

bv. petrol, diesel, VPG

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	Kyk keersy vir bykomende inligting

	Hierdie sertifikaat word deur DIE MUNISIPALITEIT  PRINS ALBERT uitgereik en is geldig tot _________________                           

Hernuwingsdatum_____________________________

Vervaldatum   _____________________________

Vir Beheerowerheid (Handtekening)__________________  Datum van uitreiking ______________ .
Naam van uitreikende beampte (Naam in drukskrif)__________ Ampsbenaming.__________________         

   


	Wyse van berging

 Elke installasie/tenk of bewaarplek vir vlambare stowwe
	Hoeveelheid produkte per item

bv 1x23 m3-tenk, 5x5x48 kg VPG-spruitstuk, inhoud van bewaarplek vir vlambare stowwe
	Produk 

bv. petrol, diesel, VPG

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	

	
	
	


E.
Aansoek om sertifikaat vir gevaarhoudende stowwe

	Net vir amptelike gebruik

Aansoek No.  ____________                                        

Lêer No. ________________
	MUNISIPALITEIT  PRINS ALBERT

	Aansoek om Sertifikaat vir Gevaarhoudende Goedere ten opsigte van vlambare materiaal 

Aansoek om 'n  sertifikaat vir gevaarhoudende goedere ingevolge die Nasionale Padverkeerswet, 1996 (Wet 93 van 1996)

	Adres van operateur

	Naam van operateur:
	

	Handeldrywend as:
	

	ERF No.
	

	Straatadres:
	

	Voorstad:
	
	Kode
	

	Stad
	

	Ligging van voertuig

	ERF No.
	

	Straatadres:
	

	Voorstad:
	
	Kode
	

	Stad
	

	Besonderhede van voertuig waarvoor 'n registrasiesertifikaat verlang word

	Tipe of klas voertuig
	

	Voertuigregistrasienommer
	

	Tarra
	

	Vrag
	

	Fabrikaat
	

	Getal tenks
	

	Kapasiteit van tenks
	

	Jaar van vervaardiging van tenk
	

	Enjinnommer (indien van toepassing)
	

	Onderstelnommer.
	

	Hoeveelheid vlambare stof wat vervoer gaan word
	

	Vlambare vloeistof (l)
	

	Vlambare gas (kg)
	

	Vlambare vaste stof (kg)
	

	Opmerkings:

	

	

	Operateur (handtekening)

	Adres:
	Naam in drukskrif:

	Telefoon No:
	Faks No: 

	Vir Beheerowerheid: (handtekening)

	Net vir amptelike gebruik

Sertifikaatgeld is betaalbaar aan DIE MUNISIPALITEIT  PRINS ALBERT ten opsigte van hierdie aansoek en die daaropvolgende inspeksie.

Handtekening van ontvangende beampte______________                  Datum: _________________                                                                         

Naam van ontvangende beampte:_____________________              Ampsbenaming:  __________                                                         




F.
Sertifikaat vir gevaarhoudende goedere

	Net vir amptelike gebruik

Aansoek No. _____________                                      

Lêer No. ________________
	MUNISIPALITEIT  PRINS ALBERT

	Sertifikaat vir Gevaarhoudende Goedere ten opsigte van vlambare materiaal

Sertifikaat vir gevaarhoudende goedere uitgereik kragtens die Nasionale Padverkeerswet, 1996 (Wet 93 van 1996).

	Hierby word gesertifiseer dat die voertuig waarvan besonderhede hieronder verstrek word, ondersoek is en dat daar bevind is dat dit voldoen aan die toepaslike dele van SABS 0230 vir die vervoer van vlambare stowwe, maar sodanige voertuig is aan alle ander toepaslike wetgewing onderhewig.

	Besonderhede van Operateur

	Naam van Operateur
	

	Handeldrywend as
	

	Straatadres
	

	Voorstad
	
	Kode
	

	Stad
	

	Besonderhede van Voertuig

	Tipe of klas voertuig
	

	Registrasienommer
	

	Registrasienommer vir Gevaarhoudende Goedere
	

	Tarra
	

	Vrag
	

	Fabrikaat
	

	Getal tenks
	

	Kapasiteit van tenks
	

	Jaar van vervaardiging
	

	Enjinnommer (indien van toepassing)
	

	Onderstelnommer
	

	Hoeveelheid vlambare stof wat vervoer moet word
	

	Vlambare vloeistof (l)

BYLAE 3

Toepaslike wetgewing

Met verwysing na artikel 35(4) -

	Titel
	No.

	Wet op Voorkoming van Lugbesoedeling, 1965
	Wet 45 van 1965

	Wet op die Bewaring van Landbouhulpbronne, 1983
	Wet 43 van 1983

	Boswet, 1984
	Wet 122 van 1984

	Nasionale Wet op Bosse, 1998
	Wet 84 van 1998

	Nasionale Wet op Veld- en Bosbrande, 1998
	Wet 101 van 1998

	Nasionale Waterwet, 1998
	Wet 36 van 1998


BYLAE 4

SABS-praktykkodes en Spesifikasies

	SABS-kode
	Titel

	SABS 019
	Verplaasbare metaalhouers vir saamgeperste glas: Basiese ontwerpmaatstawwe, gebruik en instandhouding

	SABS 087: Deel 1
	Die hantering, bewaring en distribusie van vloeibare petroleumgas in huishoudelike, kommersiële en nywerheidsinstallasies Deel 1: Houers vir die bewaring van vloeibare petroleumgas met waterinhoudsvermoë van hoogstens 500 l en 'n gekombineerde waterinhoudsvermoë van hoogstens 3 000 l per installasie

	SABS 087: Deel 3
	Die hantering, bewaring en distribusie van vloeibare petroleumgas in huishoudelike, kommersiële en nywerheidsinstallasies Deel 3: Installasies vir vloeibare petroleumgas met bewaarhouers met individuele waterinhoudsvermoë van meer as 5 000 l


	SABS-kode
	Titel

	SABS 087: Deel 4
	Die hantering, bewaring en distribusie van vloeibare petroleumgas in huishoudelike, kommersiële en nywerheidsinstallasies Deel 4: Grootmaatpadvervoer van VPG

	SABS 087: Deel 7
	Die hantering, bewaring en distribusie van vloeibare petroleumgas in huishoudelike, kommersiële en nywerheidsinstallasies Deel 7: Bewaar- en vulterreine vir houers van hervulbare vloeibare petroleumgas (VPG) met 'n inhoudsvermoë van hoogstens 9 kg

	SABS 089: Deel 1
	Die petroleumnywerheid Deel 1: Die massahantering, bewaring en distribusie van petroleumprodukte in bogrondse installasies

	SABS 089: Deel 2
	Die petroleumnywerheid Deel 1: Elektriese installasies in die distribusie- en bemarkingsektor

	SABS 0105: Deel 1
	Die klassifikasie, gebruik en kontrole van brandbestrydingsuitrusting Deel 1: Draagbare brandblussers

	SABS 0108
	Die klassifikasie van gevaarlike gebiede en die kies van apparaat vir gebruik in sulke gebiede

	SABS-kode
	Titel

	SABS 0131: Deel 2
	Die bewaring en hantering van vloeibare brandstof Deel 2: Groot verbruikersinstallasies

	SABS 0142
	Die bedrading van persele

	SABS 0177: Deel 5
	Brandtoetse op materiaal, komponente en elemente wat in geboue gebruik word Deel 5: Nie-brandbaarheid by 750 °C van boumateriaal

	SABS 193
	Branddempers

	SABS 0228
	Die identifisering en klassifisering van gevaarlike stowwe en goedere

	SABS 0230
	Vervoer van gevaarlike goedere – Inspeksievereistes vir padvoertuie

	SABS 0232: Deel 1
	Vervoer van gevaarlike goedere – Noodinligtingstelsels Deel 1: Noodinligtingstelsel vir padvervoer

	SABS 0400
	Die toepassing van die Nasionale Bouregulasies

	SABS 1186: Deel 1
	Simboliese veiligheidstekens Deel 1: Standaardtekens en algemene vereistes

	SABS 1253
	Branddeure en brandluike

	SABS 1398
	Padtenkwaens vir vlambare vloeistof met petroleum as basis

	SABS-kode
	Titel

	SABS 1475: Deel 1
	Die produksie van vernude brandbestrydingstoerusting Deel 1: Draagbare hervulbare brandblussers

	SABS 1518
	Vervoer van gevaarlike goedere – Ontwerpvereistes vir padtenkwaens

	SABS 1571
	Vervoerbare hervulbare brandblussers

	SABS 1573
	Draagbare hervulbare brandblussers –Skuimtipe brandblussers


4. AANHOU VAN DIERE

Woordbepaling

1)   In hierdie verordening, tensy onbestaanbaar met die sinsverband, beteken​

"diere" enige perde, muile, donkies, beeste, varke, skape, bokke, inheemse soogdiere en enige ander wilde diere;

"oorlas" onder meer enige handeling, versuim of toestand wat na die mening van die plaaslike owerheid skadelik vir die gesond​heid of aanstootlik of nadelig is of wat wesenlik inbreuk maak op die gewone gemak of gerief van die publiek of die veiligheid van die publiek nadelig rank of wat inbreuk maak op die stilte van die omgewing;

"plaaslike owerheid" 'n munisipaliteit, 'n streeksdiensteraad of 'n afdelingsraad ten opsigte van 'n verklaarde plaaslike gebied, maar omvat dit nie 'n plaaslike owerheid ingestel ingevolge die Wet op Swart Plaaslike Besture, 1982 (Wet 102 van 1982) nie, en

"troeteldiere" enige honde, katte, marmotjies, hamsters, konyne, pelsmuise of voëls wat nie vir aanteel- of handelsdoeleindes aangehou word nie; en het enige ander woord of uitdrukking, wanneer dit in hierdie verordening gebruik word, die betekenis wat daaraan geheg word in die Munisipale Ordonnansie, 1974 (Ordonnansie 20 van 1974)

Skriftelike toestemming

2.     Niemand mag sonder die skriftelike toestemming van die plaaslike owerheid enige diere (uitgesonderd troeteldiere) op enige perseel of eiendom aanhou of toelaat dat dit daarop aangehou word nie, en sodanige toestemming kan teruggetrek word indien daar te eniger tyd 'n oorlas ontstaan of die vereistes van hierdie verordening nie nagekom word nie met dien verstande dat hierdie bepaling nie geld in gevalle waar ‘n besigheid bedryf word soos bedoel in die Wet op Besighede, 1991 (Wet 71 van 1991) nie”.

Getal diere

3.   Ten einde die aanhou van diere binne dorpsgebiede te beheer en te beperk, kan plaaslike owerhede van tyd tot tyd by spesiale besluit die getal, soorte en geslag diere wat per eenheidsgebied aangehou mag word, bepaal asook die gebiede waarbinne sodanige diere verbied word.

Planne vir strukture moet goedgekeur word
4. (1) 'n Aansoek om toestemming om diere aan te hou, moet vergesel gaan van 'n gedetailleerde terreinplan waarop alle bestaande en voorgestelde strukture en heinings op die perseel aangedui word. 

(2)  Gedetailleerde planne en spesifikasies moet voorgelê word aan en goedgekeur word deur die plaaslike owerheid ten opsigte van alle strukture waar diere gehuisves gaan word.

(3)   Die getal, soorte en geslag van diere moet op die plan aangedui word.

(4)   Ondanks enige andersluidende bepalings in hierdie verordening vervat, kan die plaaslike owerheid weier om die aansoek en planne goed te keur indien hy van mening is dat die eiendom, vanweë die ligging of geografiese kenmerke daarvan, ongeskik is vir die aanhou van diere daarop.

Strukture moet aan vereistes voldoen

5. 
(1) Alle strukture waarin diere gehuisves word, moet op 'n deeglike wyse gebou word en van materiaal wat die plaaslike owerheid goedkeur.

(2)  Geen struktuur mag geleë wees binne 'n afstand van 15 m van enige woning en personeelkamers of die grens van 'n woonperseel en 8 m van enige padgrens nie.

(3)   Elke deel van die struktuur moet behoorlik in stand gehou en geverf word so dikwels as wat die plaaslike owerheid nodig ag.

(4)
Geen diere mag aangehou word in 'n struktuur of op grond wat na die mening van die plaaslike owerheid onwenslik of aanstootlik is vanweë die ligging of bou daarvan of die wyse waarop dit gebruik word nie.

Perseel moet skoon gehou word

6. 
(1) Alle mis wat van diere afkomstig is, meet opgeberg word op 'n wyse wat deur die plaaslike owerheid goedgekeur is en moet op 'n ge​reelde grondslag weggedoen word ten einde te verhoed dat 'n oorlas ontstaan.

(2)    Alle voer meet op 'n knaagdierdigte plek opgeberg word.

(3)    Die perseel moet in so 'n toestand gehou word dat dit nie knaagdiere aanlok of 'n skuilplek daaraan bied nie.

Diere wat op 'n onbevredigende wyse aangehou word

 7.   Wanneer ook al, na die mening van die plaaslike owerheid, enige diere wat op enige perseel aangehou word, ongeag of sodanige perseel kragtens hierdie verordening deur die plaaslike owerheid goedgekeur is of nie, 'n oorlas of gevaar vir die gesondheid is, kan die plaaslike owerheid by wyse van 'n skriftelike kennisgewing die eienaar of okkupeerder van sodanige perseel aansê om, binne 'n tydperk wat in sodanige kennisgewing aangedui moet word, maar minstens 24 uur na die datum van sodanige kennisgewing, die oorsaak van sodanige oorlas of gevaar vir die gesondheid te verwyder en genoemde oorlas of gevaar vir die gesondheid te verhelp en om die werk te verrig of die dinge te doen wat die plaaslike owerheid vir genoemde doel nodig ag.

HONDE- EN KATTEHERBERGE 

Perseelvereistes

8.    Niemand mag 'n honde- of katteherberg aanhou nie tensy daar aan die volgende vereistes voldoen word:

(a)    Elke hond of kat moet aangehou word in 'n omheinde plek wat aan die volgende vereistes voldoen:

(i) 
Dit moet van duursame materiaal gebou wees en die toegang daartoe   moet toereikend vir skoonmaakdoeleindes wees.

(ii)
Die vloer meet van beton of ander duursame en ondeurdring​bare materiaal gebou wees wat glad afgewerk is en afgeskuins is na 'n geut van 100 mm breed wat strek oor die volle breedte van die vloer en geleë is binne die omheinde plek, welke geut afgeskuins meet wees en meet dreineer na 'n rioolput wat met die plaaslike owerheid se rioolstelsel verbind is deur middel van 'n erdepyp of 'n pyp van enige ander goedgekeurde materiaal met 'n deursnee van ten minste 100 mm, of met 'n ander goedgekeurde rioolstelsel.

(iii) 
'n Rand met 'n hoogte van 150 mm meet our die volle lengte van die geut in subparagraaf (ii) gemeld, en aan die kant daarvan wat langs die omliggende buite-gebied is, verskaf word om te verhoed dat vloedwater uit sodanige gebied die geut binnekom.

(b)   Elke omheinde plek in paragraaf (a) gemeld, moet 'n oordekte skuiling vir die huisvesting van honde en katte hê wat aan die volgende vereistes voldoen:

(i) 
Elke muur moet van baksteen, klip, beton of ander duursame materiaal gebou wees en moet 'n gladde binneoppervlak hê sonder barste of oop voeë.

(ii)   Die vloer moet van beton of ander ondeurdringbare en duursame materiaal gebou wees wat glad afgewerk is sonder barste of oop voeë, en die oppervlak tussen die vloer en die mure van 'n permanente struktuur moet holrond wees.

(iii)
Elke skuiling moet toereikende toegang daartoe hê vir die skoonmaak daarvan en die vernietiging van ongediertes.

(c)
In die geval van honde kan 'n hondehok van gevormde ashes of ander soortgelyke materiaal, wat verplaasbaar is en geplaas is op 'n voetstuk van beton of ander duursame materiaal met 'n afwerking wat maklik skoongemaak kan word, sonder barste of oop voeë verskaf word in plaas van 'n skuiling soos beoog in paragraaf (b), en as die voetstuk van sodanige hondehok nie waterdig gemaak is nie, moet 'n slaapplank wat die hond in staat stel om droog te bly in elke sodanige hondehok verskaf word.

(d)   'n Betonskort wat tot ten minste 1 m breed is, moet by die ingang van die omheinde plek, oor die volle breedte daarvan, verskaf  word, welke skort afgeskuins moet wees sodat dit water van die omheinde plek af wegvoer.

(e)
'nToevoer drinkbare water wat toereikend is vir drink- en skoonmaak- doeleindes moet in of aanliggend om die omheinde plek verskaf word.

(f)    Alle voedsel moet opgeberg word in 'n knaagdierdigte pakkamer, en alle onverpakte voedsel moet opgeberg word in knaagdierdigte houers met digsluitende deksels in so 'n pakkamer.

(g)   Daar moet ten minste 5 m oop en onbelemmerde ruimte verskaf word tussen enige skuiling of omheinde plek en die naaste punt van enige woonhuis, ander gebou of struktuur wat vir menslike bewoning gebruik word of enige plek waar voedsel vir menslike verbruik opgeberg of berei word.

(h)  Afsonderingsgeriewe vir honde en katte wat sick is, moet ten genoeë van die plaaslike owerheid verskaf word.

(i)    As hokke voorsien word vir die aanhou van katte, moet sulke hokke van duursame, ondeurdringbare materiaal wees en so gebou word dat dit maklik skoongemaak kan word.

TROETELDIERWINKELS

Perseelvereistes

9. 
Niemand mag die saak van 'n troeteldierwinkel op enige perseel dryf nie tensy die perseel ooreenkomstig die volgende vereistes gebou en toegerus is:

(a)   Elke muur, met inbegrip van enige afskorting van enige gebou, moet  gebou wees van baksteen, beton of ander duursame ma​teriaal, 'n gladde binneoppervlak hê en met 'n ligkleurige wasbare verf geverf wees of 'n ander goedgekeurde afwerking hê.

(b)
Die vloer van enige gebou moet van beton of ander duursame en ondeurdringbare materiaal wat glad afgewerk is, gebou wees.

(c)   Die plafon van enige gebou moet van duursame materiaal gebou wees, glad afgewerk wees, stofdig wees en met 'n ligkleurige wasbare verf geverf wees.

(d)
Sanitêre geriewe moet voorsien word ingevolge die Nasionale Bouregulasies.

(e)
'n Knaagdierdigte pakkamer moet voorsien word ten genoeë van die plaaslike owerheid.

(f)   Fasiliteite vir die was van hokke, panne en ander toerusting moet voorsien word ten genoeë van die plaaslike owerheid.

(g)
Kleedkamer- of sluitkasfasiliteite moet, indien vereis, voorsien word ten genoeë van die plaaslike owerheid.

(h)   Geen deur, venster of ander opening in enige muur van 'n gebou op die perseel mag nader as 2 m wees van enige ander deur, venster of ander opening in enige ander gebou waarin voedsel berei, opgeberg of vir menslike verbruik verkoop word of deur mense verbruik word nie.

(i)    Daar mag geen direkte toegang tot enige bewoonbare vertrek of enige vertrek waarin klere of voedsel vir menslike verbruik opgeberg word, wees nie.

Sakevereistes

10.  
Elke persoon wat die saak van 'n troeteldierwinkel bedryf, moet​

(a) 
aparte, verwyderbare hokke verskaf vir die huisvesting van diere, pluimvee of voëls, en die volgende vereistes moet nagekom word:-

(i) 
Die hokke moet geheel en al van metaal of ander duursame, ondeurdringbare materiaal gebou wees en toegerus wees met 'n venwyderbare metaalpan onder die vloer daarvan, om die skoonmaak daarvan te vergemaklik.

(ii) 
Elke hok moet vry van enige duik of holte wees wat nie redelik toeganklik vir die skoonmaak daarvan is nie en die binneholte van elke buis- of hol toebehore wat in verband daarmee gebruik word, moet verseël wees.

(iii) 
Indien konyne in 'n hok aangehou word, moet die metaalpan in subparagraaf (i) gemeld, in 'n verwyderbare houer dreineer.

(iv) 
Elke hok moet toegerus wees met 'n drinkbak wat vol water gehou moet word en vir troeteldiere wat in die hok aangehou word, toeganklik is;

(b)  knaagdierdigte houers van ondeurdringbare materiaal en met digpassende deksels in die pakkamer verskaf waarin alle troeteldierkos opgeberg moet word;

(c)
die perseel en elke hok, pan, houer, bak, mandjie en alle apparate, toerusting en toestelle wat in verband met die troeteldierwinkel gebruik word, in 'n skoon, higiëniese en goeie toestand en vry van ongedierte in stand hou;

(d)
doeltreffende maatreëls tref om te voorkom dat vlieë, kakkerlakke, knaagdiere en ander ongediertes geherberg word of uitbroei en dit te vernietig, en om aanstootlike reuke wat uit die aanhou van troeteldiere op die perseel voortspruit, te voorkom;

(e)
oorpakke of ander beskermende klere verskaf vir die gebruik van persone wat in verband met die troeteldierwinkelbedrywighede staan en toesien dat sodanige klere deur elke werknemer gedra word wanneer hy op diens is;
.

(f) 
te alle tye elke troeteldier in die gebou op die perseel hou tensy die raad andersins goedkeur;

(g)
afsonderingsfasiliteite verskaf waarin elke troeteldier wat siek is of lyk, aangehou moet word terwyl dit op die perseel is;

(h)
toesien dat daar 'n standhoudende toevoer drinkbare water vir drink- en skoonmaakdoeleindes is;

(i) 
toesien dat die perseel te alle tye so geventileer is dat daar genoegsame beweging van lug vir die gerief en oorlewing van die troeteldiere is, en

(j) 
toesien dat die getal troeteldiere per hok nie sodanig is dat die vrye beweging van sodanige troeteldiere aan bande gelê word nie. 

TROETELDIERSALONNE

Perseelvereistes

11. Niemand mag die saak van 'n troeteldiersalon in of op enige perseel dryf nie tensy die perseel gebou en toegerus is in ooreenstemning met die volgende vereistes:

(a)   'n Vertrek moet voorsien word wat 'n minimum vloeroppervlakte van 6,5 m2 het vir die was en droogmaak van honde of katte en die knip van hul hare.

        Die vloer van so 'n vertek moet gebou wees van beton of ander duursame, ondeurdringbare materiaal wat glad afgewerk is en afgeskuins is na 'n geut wat in ooreenstemming met die Nasionale Bouregulasies dreineer.

(c)    Die oppervlak tussen die vloer en die muur van so 'n vertrek moet holrond wees en die holrond gedeelte moet 'n minimumstraal van 75 mm hê.

(d)   Elke binnemuuroppervlak moet glad afgepleister wees en geverf wees met 'n ligkleurige, wasbare verf.

(e)    Die vertrek moet toegerus wees met die volgende:​

(i)  
'n Bad of dergelike fasiliteit met 'n konstante toevoer warm en koue   water, wat dreineer ingevolge die Nasionale Bouregulasies;

(ii)  
'n tafel met 'n ondeurdringbare blad, en

(iii)
'n vullishouer van duursame, ondeurdringbare materiaal met 'n digsluitende deksel vir die opberging van afgesnyde hare totdat dit verwyder word.

(f)   As hokke voorsien word vir die aanhou van katte en honde moet sodanige hokke van duursame materiaal wees en so gebou wees dat dit maklik skoongemaak kan word.

Sakevereistes

12. Elke persoon wat die saak van 'n troeteldiersalon bedryf moet:-

(a) verseker dat alle hokke, met inbegrip van die bodem, van metaal gemaak is en verskuif kan word;

(b)   verseker dat alle plaagbestrydingmiddels en middels vir die was van honde en katte en die skoonmaak van toerusting en materiaal, opgeberg word in aparte metaalkaste;

(c) toesien dat alle tafels wat vir die droogmaak en versorging van honde en katte gebruik word, van metaal is, met duursame en ondeurdringbare blaaie;

(d) die perseel en elke hok, pan, houer, bak, mandjie en alle apparaat, toerusting en toestelle wat in verband met die troeteldierwinkel gebruik word, in 'n skoon, higieniëse en goeie toestand en vry van ongediertes in stand hou;

(e) te alle tye elke hond of kat in die gebou op die perseel hou, tensy die plaaslike owerheid andersins goedkeur;

(f)
verplaasbare opberghouers van ondeurdringbare materiaal met digpassende deksels verskaf vir die opberg van honde- en kattemis, en

(g) alle mis en ander afvalmateriaal minstens een keer al om die 24 uur uit die omheinde plek en skuiling verwyder en dit in opberghouers in paragraaf (f) gemeld, plaas.

Strafbepaling

13. Iedereen wat enige van die bepalings van hierdie verordening oortree of weier om te voldoen aan enige bevel wat wettig daarkragtens deur die plaaslike owerheid uitgereik is, is skuldig aan 'n misdryf en by skuidigbevinding strafbaar met 'n boete.

5. BEHEER OOR HONDE

Doel van Verordening

· Om voorsiening te maak vir beheer oor die getal honde wat aangehou mag word, die teel met honde, die beheer oor honde deur hulle eienaars, beslaglegging op rondloperhonde en die voorkoming van oorlaste deur die aanhouding van honde.

Woordbepaling

1.    In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -

        “aanhou” met betrekking tot ‘n hond, om toesig of beheer daaroor te hê of om dit in bewaring te hê of om skuilplek te bied aan sodanige hond;

         “eienaar”, met betrekking tot ‘n hond, iemand wat ’n hond aanhou en omvat dit  enige persoon aan wie ‘n hond toevertrou is of wat beheer oor ‘n hond het ten opsigte van enige terrein binne die regsgebied van die munisipaliteit waar sodanige hond aangehou word of toegelaat word om te lewe of te bly;

        “hond” vir doeleindes van artikels 4 en 5, ‘n hond bo die ouderdom van 6 maande;

        “munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,   en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  

         “openbare plek” enige plein, park, ontspanningsterrein, sportterrein, steeg, oop ruimte of omheinde plek wat by die Munisipaliteit of ander staatsgesag berus of as sulks op die Landmeter-Generaal se rekords aangetoon word of deur die publiek gebruik of wat as sulks ingevolge die toepaslike soneringskema gesoneer is of wat te enige tyd deur die munisipaliteit of enige ander bevoegde owerheid tot sodanig gemaak of verklaar is;

         “openbare pad” enige pad, straat of deurgang of enige ander plek wat gewoonlik deur die publiek of ‘n deel daarvan gebruik word of waartoe die publiek of ‘n deel daarvan die reg van toegang het en ook –

(a) die soom van enige sodanige pad, straat of deurgang;

(b)enige voetpad, sypaadjie of soortgelyke voetganger gedeelte van ‘n padreserwe;

(c)enige brug, pont of drif waarvoor of waardeur enige sodanige pad, straat of deurgang loop;

(d)enige ander werk of voorwerp wat ‘n deel uitmaak van of verbind is met of behoort tot daardie pad, straat, deurgang, voetpad of sypaadjie, en 

(e)enige perseel, met of sonder geboue of strukture daarop, wat gebruik word of daargestel is as ‘n openbare parkeerarea of openbare parkeerplek vir die parkering van motorvoertuie ongeag of toegang tot sodanige parkeerplek of parkeerarea gratis is al dan nie.

“perseel” enige stuk grond wat as deel van ‘n dorpsuitleg in ‘n aktesregistrasiekantoor geregistreer is as ‘n erf, perseel, hoewe of standplaas, en ook ‘n standplaas of perseel wat deel uitmaak van ‘n stuk grond wat uitgelê is as ‘n dorp, maar nog nie geregistreer is nie, of ‘n deel van sodanige erf, standplaas of perseel en sluit ook in woonpersele buite dorpsgebiede voorsien deur staatsdepartemente, semi-staatsinstellings of nywerhede;

Toepassing van verordening

2.  
Die bepalings van artikels 4 en 10 sal nie op persele wat vir landboudoeleindes gesoneer is, van toepassing wees nie, met dien verstande dat ‘n persoon wat honde aanhou op ‘n perseel wat vir landboudoeleindes soneer is, nie vrygestel word nie van nakoming van enige ander bepaling van hierdie verordening of enige ander wetgewing wat van toepassing mag wees.

3.  
Die bepalings van artikel 13 sal nie van toepassing wees op ‘n gidshond wat aangewend word vir die begeleiding van ‘n blinde persoon nie.

Getal honde

4.    Behoudens die bepalings van artikel 5, mag niemand meer as twee honde op enige erf of perseel aanhou sonder die voorafverkreë skriftelike toestemming van die munisipaliteit nie.

5. ‘n Teler van honde wat meer as twee honde wil aanhou op –

· ‘n perseel wat vir landboudoeleindes soneer is, sal geregtig wees om aldus te doen sonder enige beperkinge.

· ‘n perseel wat vir enige doeleindes anders as landboudoeleindes soneer is, moet vooraf skriftelike toestemming van die munisipaliteit verkry.

6.
‘n Aansoek vir die toestemming van die munisipaliteit ingevolge artikel 5 sal nie deur die munisipaliteit oorweeg word nie tensy die munisipaliteit tevrede is dat die grootte van die perseel waarop die honde aangehou sal word, nie minder as 500 m2 is nie

7.  Die munisipaliteit se toestemming ingevolge artikel 5(b), om meer as twee honde op ‘n perseel aan te hou, sal toegestaan word onderhewig aan sodanige voorwaardes en beperkings as wat die munisipaliteit mag nodig ag om op te lê.

8.
Die munisipaliteit mag te enige tyd die toestemming wat ingevolge artikel 5(b) toegestaan is, terugtrek.

Beheer oor honde

9.
Niemand mag –

· toelaat dat enige hitsige teef waarvan hy of sy die eienaar is of wat deur hom of haar aangehou word, sonder toesig in enige openbare pad of openbare plek is nie;

· enige hond aanspoor om enige persoon of dier aan te val, lastig te val of bang te maak nie, behalwe waar dit nodig is vir die verdediging van sodanige eersgenoemde persoon of sy of haar eiendom of van enige ander persoon;

enige hond aanhou wat –

· deur te blaf, te kef, te tjank of te huil;

· deur in die gewoonte te geraak het om af te storm op enige voertuie, diere, pluimvee, duiwe of persone buite enige perseel waar die hond aangehou word, of

· deur hom op enige ander wyse te gedra,

· die gewone gemak, gerief, vrede of rus van bure wesenlik versteur nie, of

toelaat dat enige hond waarvan hy die eienaar is of wat deur sodanige persoon aangehou word-

· in enige openbare pad of openbare plek is terwyl sodanige hond aan skurfte of enige ander besmetlike of aansteeklike siekte ly nie;

· wat wild, kwaai of gevaarlik is, in enige openbare pad of openbare plek is nie tensy sodanige hond gemuilband is en aan ‘n leiriem gehou word en onder beheer van ‘n verantwoordelike persoon is;

· op private eiendom oortree nie;

· ‘n gevaar uitmaak vir verkeer wat enige openbare pad gebruik nie;

· ‘n bron van gevaar of besering uitmaak of na sy wete waarskynlik ‘n bron van gevaar of besering sal uitmaak vir enige persoon buite die perseel waarop sodanige hond aangehou word nie, of

· in enige openbare pad of openbare plek is nie behalwe as sodanige hond aan ‘n leiriem gehou word en onder beheer van ‘n verantwoordelike persoon is.

Omheining van eiendom

10.   Niemand mag ‘n hond aanhou indien die perseel waarop die hond aangehou word nie behoorlik en voldoende omhein is om sodanige hond binne te hou wanneer dit nie aan ‘n leiband is nie.

Honde mag nie ‘n bron van gevaar wees nie

11.   Iedereen wat ‘n hond op enige perseel aanhou, moet sodanige hond op so ‘n wyse aanhou dat dit nie ‘n bron van gevaar is vir die munisipaliteit se werknemers wat sodanige perseel betree met die doel om hul pligte uit te voer nie.  ‘n Kennisgewing ten effekte dat ‘n hond op sodanige perseel aangehou word, moet op ‘n opvallende plek vertoon word.

Verwydering van aanstootlike stowwe

12.   Indien enige hond hom in enige openbare pad of openbare plek ontlas, moet enige persoon wat in beheer is van sodanige hond onmiddellik die ontlasting verwyder, dit in ‘n plastiek of papiersak plaas of toedraai en dit wegdoen deur dit in ‘n houer te plaas wat vir die wegdoen van rommel of vullis voorsien is.

Honde op persele waar voedsel verkoop word

13.   Iedereen wat die eienaar of persoon in beheer is van enige winkel of ander plek waar voedsel voorberei, verkoop of te koop uitgestal word, mag nie toelaat dat enige hond in sodanige winkel of op sodanige plek is of bly nie.

Inbeslagneming, skut en afmaak van honde

14.  Enige hond wat in ‘n openbare pad of openbare plek aangetref word en wat aan skurfte of ‘n ander besmetlike of aansteeklike siekte ly of wat kwaai, wild of gevaarlik is of ernstig beseer is, kan deur die munisipaliteit in beslag geneem en van kant gemaak word.

15.  Die munisipaliteit kan op enige hond wat in ‘n openbare pad of openbare plek gevind word strydig met die bepalings van hierdie verordening, beslag lê en skut op ‘n plek deur die munisipaliteit bepaal.

16.  ‘n Hond wat kragtens artikel 15 geskut is, kan aan die eienaar van so ‘n hond vrygestel word teen betaling van ‘n bedrag soos deur die munisipaliteit bepaal, bykomend tot enige kostes, boetes of belasting wat ten opsigte van so ‘n hond uitstaande mag wees.

Aanspreeklikheid

17. Die munisipaliteit is nie aanspreeklik vir enige besering of siekte opgedoen deur, of skade aangerig aan enige hond as gevolg van of gedurende die inbeslagneming, skut, aanhouding of afmaak daarvan kragtens hierdie verordening.

Strafbepaling

18.  edereen wat enige bepaling van hierdie verordening oortree of nalaat om daaraan te voldoen is aan ‘n misdryf skuldig en by skuldigbevinding strafbaar met  –

· ‘n boete of gevangenisstraf vir ‘n tydperk van hoogstens ses maande, of beide ‘n boete en sodanige gevangenisstraf;

· in die geval van ‘n voortdurende misdryf met ‘n addisionele boete of ‘n addisionele tydperk van gevangenisstraf van 10 dae, of òf sodanige addisionele boete of sodanige addisionele gevangenisstraf, of beide sodanige addisionele boete en gevangenisstraf vir elke dag wat sodanige misdryf voortduur;  en

· ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

HOOFSTUK I: ALGEMENE BEPALINGS

Deel 1: Woordomskrywings

Woordomskrywings

(1) In hierdie verordening sluit woorde wat in die manlike geslag gebruik word die vroulike geslag in, sluit enkelvoudige woorde die meervoud daarvan in en andersom, geld die Afrikaanse teks in die geval van ‘n teenstrydigheid en, tensy dit uit die samehang anders blyk, beteken:-

“behoorlik gekwalifiseerde toetser”
ŉ persoon wat monsters vir ontleding uit die rioolvuil-, stormwaterwegdoen-stelsels en openbare water haal en wat sertifisering vir sodanige werksaamheid van ŉ gevolmagtigde het;

“besoedeling”
die inbring van enige stof in die watervoorsieningstelsel, ‘n waterinstallasie of ŉ waterbron wat regstreeks of onregstreeks die fisieke, chemiese of biologiese eienskappe van die water daarin aangetref, sodanig kan verander dat dit – 


(a) minder geskik is vir die doel waarvoor dit redelikerwys verwag is om voor gebruik te word; of


(b) skadelik of potensieel skadelik is – 



(i) 
vir die welsyn, gesondheid of veiligheid van mense;



(ii)
vir enige waterlewende of ander organisme;

“beste uitvoerbare   

omgewingsopsie” 
die opsie wat op die lang- sowel as die korttermyn en teen koste wat vir die samelewing aanvaarbaar is, die grootste voordeel vir of die minste skade aan die omgewing as ŉ geheel inhou;

“boorgat” 
ŉ gat wat in die grond geboor is met die oog daarop om ondergrondse water op te spoor en te onttrek en sluit dit ŉ spruit in;

“Bouregulasies” 
die Nasionale Bouregulasies uitgevaardig ingevolge die Wet op Nasionale Bouregulasies en Boustandaarde, 1977 (Wet Nr 103 van 1977);

“brandkraan”
ŉ installasie waaruit water slegs vir brandbestrydingdoeleindes geneem mag word;

“dienspyp”
ŉ pyp wat deel uitmaak van ŉ waterinstallasie wat op enige perseel deur die eienaar of okkupeerder van die perseel voorsien en geïnstalleer is en verbind is of verbind staan te word met ŉ verbindingspyp om die waterinstallasie op die perseel te bedien;

“eienaar”
(a) die persoon in wie die eiendomsreg ten opsigte van die perseel van tyd tot tyd setel;


(b) in ‘n geval waar die eiendomsreg in ŉ persoon setel wat insolvent of oorlede is, of wat hoegenaamd onder enige aard van regsonbevoegdheid verkeer, die persoon by wie die bevoegdheid as kurator, trustee, eksekuteur, administreerder, geregtelike bestuurder, likwidateur of ander regsverteenwoordiger vir die administrasie en beheer van die perseel berus;


(c) in enige geval waar die munisipaliteit nie in staat is om die identiteit van so ŉ persoon vas te stel nie, ŉ persoon wat op die voordeel van die gebruik van sodanige perseel, of ŉ gebou of geboue daarop, geregtig is;


(d) in die geval van ŉ perseel waarvoor ŉ huurooreenkoms van 30 jaar of langer gesluit is, die huurder daarvan;

(e) met betrekking tot – 

(i) ŉ stuk grond afgebaken op ŉ deelplan wat ingevolge die Wet op Deeltitels, 1986 (Wet Nr 95 van 1986) geregistreer is, die ontwikkelaar of die regspersoon ten opsigte van die gemeenskaplike eiendom, of

(ii) ŉ gedeelte soos omskryf in die Wet op Deeltitels, 1986 (Wet Nr 95 van 1986), die persoon in wie se naam sodanige gedeelte ingevolge ‘n deeltitelakte geregistreer is, en sluit dit die regmatig aangestelde verteenwoordiger van sodanige persoon in;

“eindpunt-watertoebe-

hoorsels”
watertoebehoorsels by ŉ uitloop van ŉ waterinstallasie wat die loslaat van water uit ŉ waterinstallasie beheer;

“gevolmagtigde” 
ŉ persoon deur die munisipaliteit gemagtig om enige handeling, werksaamheid of plig uit te voer ingevolge, of enige bevoegdheid te verrig kragtens, hierdie verordening;

“gemeenskapswater-

dienstewerk” 
ŉ verbruikersverbinding waardeur waterdienste aan meer as een persoon verskaf word;

“goedgekeurde” 
goedgekeur deur die munisipaliteit;

“handelsperseel”
ŉ perseel waarop nywerheidsuitvloeisel gegenereer word;

“hoë konsentrasie

rioolvuil”
rioolvuil met ŉ konsentrasie of gehalte wat hoër is as standaard huishoudelike uitvloeisel;

“hooftoevoerpyp”
enige pyp, uitgesonderd ŉ verbindingspyp, wat in die munisipaliteit setel en deur die munisipaliteit gebruik word vir die vervoer van water na ŉ verbruiker;

“installasiewerk”
werk ten opsigte van die konstruksie van of uitgevoer in ŉ waterinstallasie;

“meetmiddel”
enige metode, prosedure, proses, instrument, apparaat of installasie wat die kwantifisering van gelewerde waterdienste moontlik maak en sluit dit ‘n metode, prosedure of proses in waarvolgens hoeveelheid geskat of vermoed word;

“meter”
ŉ watermeter soos omskryf in die Regulasies uitgereik ingevolge die Wet op Handelsmetologie, 1973 (Wet Nr 77 van 1973), of, in die geval van watermeters meer as 100mm in gootte, ‘n toestel wat die hoeveelheid water wat deur dit loop, meet;

“munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,   en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  

“natbedryf”
ŉ bedyf wat bedryfsuitvloeisel loslaat;

“nywerheidsuitvloeisel”
uitvloeisel wat uit die nywerheidsgebruik van water vooruitspruit, wat vir doeleindes van hierdie verordening alle uitvloeisels, met uitsondering van standaard huishoudelike uitvloeisel en stormwater, insluit

“noodgeval”
enige situasie wat ŉ risiko of potensiële risiko vir lewe, gesondheid, die omge- wing of eiendom inhou;

“okkupeerder”
ŉ persoon wat enige perseel of gedeelte daarvan okkupeer, sonder inagneming van die reg ingevolge waarvan hy of sy die perseel okkupeer;

“omgewingskoste”
die volle omvang van die nodige koste om die omgewing te herstel na dieselfde toestand waarin dit voor die skadelike voorval was;

“openbare kennisge-

wing” 
kennisgewing aan die publiek op ‘n wyse soos deur die raad bepaal;

“openbare water”
enige rivier, waterloop, baai, riviermonding, die see en enige ander water ten opsigte waarvan die publiek ‘n gebruiksreg of ŉ toegansreg geniet;

“perseel”
enige stuk grond waarop die buitenste oppervlakgrense aangedui is op – 

(a) ŉ algemene plan of diagram wat ingevolge die Opmetingswet , 1927 (Wet Nr 9 van 1927) of die Registrasie van Aktes Wet, 1937 (Wet Nr 47 van 1937) geregistreer is; of

(b) ŉ deelplan geregistreer ingevolge die Wet op Deeltitels, 1986 (Wet Nr 95 van 1986);

(c) ŉ register wat deur ‘n stamowerheid gehou word;

“perseelrioleringsinstal-

lasie”
‘n stelsel op enige terrein geleë waarvan die eiendom in die terreineienaar setel en wat gebruik word of beoog is om gebruik staan te word vir of in verband met die opvang, opgaring, behandeling of vervoer van rioolvuil op daardie terrein na die verbindingspunt, en sluit dit perseelriole, bybehoorsels, toestelle, septiese tenks, riooltenks, putlatrines en private pompinstallasies in wat deel uitmaak van of bykomstig is tot sodanige stelsel;

“perseelrioleringswerk”
die insluiting van enige perseelriool, sanitêre toestel, watervoorsieningsapparaat,


vuilwater- of ander pyp of enige werk wat in verband staan met die loslaat van vloeistof of vaste stof in enige perseelriool of riool of wat andersins in verband staan met die riolering van enige terrein;

“perseelriool”
daardie gedeelte van die perseelrioleringsinstallasie wat rioolvuil op enige terrein vervoer;

“persoon”
ŉ natuurlike persoon, plaaslike regeringsliggaam of soortgelyke owerheid, ŉ maatskappy wat ingevolge enige wet ingelyf is, ŉ groep persone, afgesien daarvan of hulle ingelyf is of nie, ŉ statutêre liggaam, openbare nutsliggaam of ŉ vrywillige vereniging of trust;

“riool”
enige pyp of leipyp wat die eindom is van of setel in die munisipalitiet of sy gevolmagtigde en wat gebruik kan word vir die vervoer van riool vanaf die verbindingsriool, met uitsluiting van ‘n perseelriool, soos omskryf;

“rioolvuil”
enige vuilwaterafvoer, nywerheidsuitvloeisel, standaard huishoudelike uitvloeisel, en ander vloeibare afval, hetsy afsonderlik, hetsy gesamentlik, maar met uitsluiting van stormwater;

“rioolvuilwegdoenstelsel” die strukture, pype, kleppe, pompe, meters of ander toebehoorsels wat in die vervoer van riool deur die rioolnetstelsel gebruik word en behandeling by die verwerkingsaanleg onder beheer van die munisipaliteit en wat ook deur die munisipaliteit in verband met die wegdoen van rioolvuil gebruik kan word;

“sanitêre dienste”
dieselfde as wat ingevolge die Wet daaraan geheg word en sluit dit vir doeleindes van hierdie verordening water vir nywerheidsdoeleindes en die wegdoen van nywerheidsafvloeisel in;

“standaard huishoude-

like uitvloeisel”
huishoudelike uitvloeisel met voorgeskrewe konsentrasie-eienskappe ten opsigte van chemiese suurstofvereistes en afsakbare vaste stowwe as synde geskik vir die loslaat van rioolvuil vanaf huishoudelike persele binne die gebied van jurisdiksie van die munisipaliteit, maar met uitsluiting van nywerheidsuitvloeisel;

“stormwater”
water wat die gevolg van natuurlike neerslag of versameling is, met insluiting van reënwater, ondergrondwater of fonteinwater

“uitvloeisel”
enige vloeistof, hetsy dit opgeloste stowwe of stowwe in suspensie bevat;

“verbindingspunt” 
die punt waar die perseelrioleringsinstallasie en die verbindingsriool by mekaar aansluit;

“verbindingspyp” 
ŉ pyp waarvan die eiendom in die munisipaliteit setel en wat deur die munisipaliteit geïnstalleer is met die doel om water vanaf ‘n hooftoevoer na ‘n waterinstallasie te voer en sluit dit ŉ “kommunikasiepyp” waarna in SABS 0252 Deel 1 verwys word in;

“verbindingsriool” 
ŉ pyp wat deur die munisipaliteit besit en geïnstalleer is met die doel om rioolvuil vanaf ŉ perseelrioleringsinstallasie op ‘n perseel weg te voer na ‘n perseelriool buite die grense van daardie perseel of binne ŉ serwituutsgebied of binne ŉ gebied wat aan ŉ toegangsverlof of ŉ ooreenkoms onderhewig is;

“verbruiker” 
(a) enige okkupeerder van enige perseel waartoe of waarop die munisipaliteit onderneem het om waterdienste te verskaf, of reeds verskaf, of, waar daar geen okkupeerder is nie, enige persoon met wie die munisipaliteit ŉ tans-geldende ooreenkoms aangegaan het vir die voorsiening van waterdienste na of op sodanige perseel, of, indien daar geen sodanige persoon is nie, die eienaar van die perseel; met dien verstande, waar waterdienste deur middel van ŉ enkelverbinding aan ŉ aantal okkupeerders voorsien word, dan die okkupeerder of persoon waarmee die munisipaliteit ooreengekom het om waterdienste te verskaf; of

(b) ŉ persoon wat toegang tot waterdienste verkry wat deur middel van ‘n gemeenskapswaterdienstewerk voorsien word;

“vloedhoogterand

(1 in 50 jaar)”
daardie hoogte wat deur vloedwater weens ‘n storm met ‘n frekwensie van 1 in 50 jaar bereik is;

“vloedvlakte” (1 in 50 jaar)”
  die area onderhewig aan oorstroming deur vloedwater weens ŉ storm met ‘n frekwensie van 1 in 50 jaar;

“voorgeskrewe tarief of heffing”
ŉ heffing deur die munisipaliteit voorgeskryf;

“waterdienste”
dieselfde as die betekenis ingevolge die Wet en sluit dit vir doeleindes van hierdie verordening water vir nywerheidsdoeleindes en die wegdoen van nywerheidsuitvloeisel in;

“waterinstallasie”
die pype en watertoebehoorsels wat op enige perseel geleë is en in die eienaar van die perseel setel en wat gebruik word of bedoel is om gebruik te word in verband met die gebruik van water op sodanige perseel, met insluiting van ‘n pyp en watertoebehoorsels buite die grense van die perseel geleë, wat óf verbind is aan die verbindingspyp met betrekking tot sodanige perseel óf andersins met die toestemming van die munisipaliteit gelê is.

“waterleweringstelsel vir ‘n vasgestelde hoeveelheid”
ŉ waterinstallasie wat ‘n vasgestelde hoeveelheid water op enige enkele dag aan ŉ verbruiker verskaf;

“watertoebehoorsel”
ŉ onderdeel van ŉ waterinstallasie, met uitsluiting van ŉ pyp, waardeur water beweeg of waarin dit geberg word;

“watervoorsieningsdienste”
dieselfde as die betekenis ingevolge die Wet en sluit dit vir doeleindes van hierdie verordening water vir nywerheidsdoeleindes en die wegdoen van nywerheidsafvloeisel in;

“watervoorsieningstelsel”
die strukture, brugkanale, pype, kleppe, pompe, meters of ander bybehoorsels wat daarmee in verband staan, wat in die munisipaliteit setel en deur die munisipaliteit gebruik word of bedoel is om gebruik te word in verband met die voorsiening van water, en sluit dit enige gedeelte van die stelsel in;

“werkdag”
ŉ dag uitgesonderd ŉ Saterdag, Sondag of openbare vakasiedag; 

“Wet” 
die Wet op Waterdienste, 1997 (Wet Nr 108 van 1997), soos van tyd tot tyd gewysig; en

“wooneenheid” 
met betrekking tot enige perseel, ŉ gebou of gedeelte van ŉ gebou, bewoon of gebruik of bedoel vir die bewoning of gebruik vir enige doeleinde;

(2) Enige woord wat in hierdie verordening gebruik word en waaraan ŉ betekenis geheg is in – 

(a) die Wet, sal daardie betekenis hê; en

(b) die Wet op Nasionale Bouregulasies en Boustandaarde, 1977 (Wet Nr 103 van 1977), die Bouregulasies

sal ten opsigte van Hoofstuk III daardie betekenis hê, tensy dit uit die samehang daarvan anders dui.

(3) Enige verwysing na waterdienste of dienste in Hoofstuk I van hierdie verordening, moet uitgelê word as verwysend na watervoorsieningsdienste of sanitêre dienste, afhangende van die dienste waarop dit van toepassing is.

Deel 2: Aansoek om waterdienste

Aansoek om waterdienste

2. (1)
Geen persoon sal vanuit die watervoorsieningstelsel, rioolvuilwegdoenstelsel of deur middel van enige ander sanitêre dienste toegang tot waterdienste bekom nie tensy hy of sy by die munisipaliteit op die voorgeskrewe vorm om sodanige dienste vir ‘n spesifieke doel aansoek gedoen het en daar daarop ooreengekom is.

(2)
Nadat ŉ perseel of verbruiker van waterdienste voorsien is, sal dit geag word dat ‘n ooreenkoms soos in subartikel (1) beoog, tot stand gekom het.

(3)
By ontvangs van ŉ verbruiker se aansoek om voorsiening van waterdienste, moet die munisipaliteit daardie verbruiker in kennis stel van die verskillende beskikbare diensvlakke, asook die tariewe en/of heffings van toepassing op elke vlak.

(4)
Die verbruiker moet sy/haar keuse uitoefen ten opsigte van die beskikbare diensvlak wat aan hom/haar verskaf moet word.

(5)
ŉ Verbruiker kan te eniger tyd aansoek doen om die wysiging van die vlak wat aanvanklik verkies is ingevolge die ooreenkoms aangegaan, mits sodanige dienste beskikbaar is en met dien verstande dat die verbruiker alle koste en uitgawes verbonde aan so ŉ verandering van diensvlak sal betaal.

(6)
ŉ Aansoek waartoe die munisispaliteit of sy gevolmagtigde ingestem het, sal ŉ ooreenkoms tussen die munisipaliteit en die verbruiker tot gevolg hê, en sodanige ooreenkoms sal op ‘n datum in die ooreenkoms na verwys of bepaal, in werking tree.

(7)
ŉ Verbruiker sal aanspreeklik wees vir alle voorgeskrewe tariewe en/of heffings ten aansien van waterdienste aan hom of haar voorsien, tot en met beëindiging van die ooreenkoms ingevolge hierdie verordening of tot tyd en wyl enige agterstallige rekening betaal is.

(8)
By voltooiing van ‘n aansoekvorm vir waterdienste, moet die munisipaliteit toesien dat die eienaar, verbruiker of enige ander aansoeker die dokument en die proses van interaksie verstaan. In geval van ongeletterde of soortgelyk benadeelde persone, moet die munisipaliteit redelike stappe doen ten einde te verseker dat die persoon bewus is van die inhoud van die aansoekvorm en dat hy of sy dit verstaan.

(9)
Minstens die volgende inligting moet op die aansoekvorm aangebring word:

(a)  sertifisering deur ŉ gemagtigde verteenwoordiger dat die aansoeker bewus is van en die inhoud van die vorm verstaan;

(b) aanvaarding deur die verbruiker van die bepalings van die verordening en aanvaarding van aanspreeklikheid vir die koste verbonde aan gelewerde waterdienste tot met beëindiging van die ooreenkoms of tot tyd en wyl enige agterstallige rekening betaal is;

(c) die naam van die verbruiker;

(d) die adres of erfnommer van die perseel waarheen of waarop waterdienste gelewer moet word of die gemeenskapswaterdienstewerk waar waterdienste gebruik sal word;

(e) die adres waarheen rekenings gestuur moet word;

(f) die bron van die aansoeker se inkomste;

(g) indien van toepassing, die naam en adres van die aansoeker se werkgewer;

(h) indien water voorsien sou word, die doel waarvoor die water aangewend sal word; en

(i) die ooreengekome datum waarop die verskaffing van waterdienste ŉ aanvang sal neem.

(10)
Waterdienste wat aan ŉ verbruiker verskaf word, is onderhewig aan die bepalings van hierdie  verordening en die ter saaklike ooreenkoms.

(11)
Indien die munisipaliteit ŉ aansoek om die voorsiening van waterdienste weier, of nie in staat is om sodanige waterdienste op die aangevraagde datum vir die aanvang van sodanige dienste te verskaf nie, of nie in staat is om die waterdienste te verskaf nie, moet die munisipaliteit die verbruiker in kennis stel van sodanige weiering en/of onvermoë en, indien van toepassing, wanneer die munisipaliteit in staat sal wees om sodanige waterdiens te lewer.

Spesiale ooreenkomste vir waterdienste

3.
Die munisipaliteit mag ‘n spesiale ooreenkoms sluit vir die voorsiening van waterdienste aan – 

(a)   ŉ aansoeker binne sy gebied van jurisdiksie, indien die dienste waarom aansoek gedoen is die oplegging van voorwaardes noodsaak wat nie in die voorgeskrewe vorm vervat is nie; en

(b)  ŉ aansoeker buite sy gebied van jurisdiksie, indien sodanige aansoek goedgekeur is deur die munisipaliteit met jurisdiksie in die gebied waarin die perseel geleë is.

Deel 3: Tariewe en heffings

Voorgeskrewe tariewe en heffings vir waterdienste

4.
Alle tariewe en heffings betaalbaar ten opsigte van waterdienste deur die munisipaliteit ingevolge hierdie verordening gelewer, insluitend, maar nie daartoe beperk nie, die betaling van aansluitingsfooie, vasgestelde tariewe of enige bykomende tariewe of rente ten aansien van die nie-betaling van sodanige tariewe of heffings teen die voorafbepaalde datum, sal deur die munisipaliteit bepaal word by wyse van ŉ besluit deur die Raad goedgekeur in ooreenstemming met – 


(i) 
sy tariewebeleid;


(ii) 
enige verordening ten opsigte daarvan; en


(iii)
enige regulasies ingevolge artikel 10 van die Wet.

Vasgestelde heffings vir waterdienste

5.(1)
Benewens die voorgeskrewe tariewe of heffings vir werklik gelewerde waterdienste, kan die munisipaliteit ŉ vasgestelde maandelikse heffing, ŉ vasgestelde jaarlikse heffing of ŉ vasgestelde eenmalige heffing ten aansien van waterdienste voorskryf, in ooreenstemming met – 

(a)
sy tariewebeleid;

(b)
enige verordening ten opsigte daarvan; en

(c)
enige regulasies ingevolge artikel 10 van die Wet.

(2)
Waar ŉ vasgestelde heffing ingevolge subartikel (1) voorgeskryf is, sal dit deur elke eienaar of verbruiker betaalbaar wees ten opsigte van waterdienste wat die munisipaliteit aan hom of haar voorsien het, ongeag of sodanige waterdienste deur hom of haar gebruik is, al dan nie.

Deel 4: Betaling

Betaling van deposito

6.(1)
Tydens aansoek om die voorsiening van waterdienste en voordat die munisipaliteit sodanige waterdienste voorsien, moet elke verbruiker ŉ som geld, bepaal ingevolge die munisipaliteit se kredietbeheerbeleid, by die munisipaliteit deponeer, behoudens wanneer die munisipaliteit ŉ vooruitbetalingsmeettoestel gebruik.

(2)
Die munisipaliteit kan van ‘n verbruiker aan wie waterdienste voorsien is en wat nie vantevore, vir watter rede ookal, om betaling van ‘n deposito gevra is nie, vereis om ŉ deposito binne ŉ redelike tydperk op versoek te betaal.

(3)
Die munsipaliteit of sy gevolmagtigde sal geen rente betaal op die depositoheffings wat dit ingevolge hierdie artikel hou nie.

(4)
ŉ Ooreenkoms vir die voorsiening van waterdienste mag ŉ bepaling bevat waarvolgens ŉ deposito aan die munisipaliteit verbeur sal word indien dit nie binne twaalf maande na beëindiging van die ooreenkoms opgeëis word nie.

Betaling vir gelewerde waterdienste

7. (1)
ŉ Verbruiker sal vir waterdienste wat deur die munisipaliteit aan hom of haar voorsien word, teen die voorgeskrewe tarief of heffing betaal wat in ooreenstemming met artikels 4 en 5 vir die bepaalde kategorie waterdiens voorgeskryf is.

(2)
Die verbruiker sal verantwoordelik wees vir betaling vir alle waterdienste wat vanaf die datum van sluiting van die ooreenkoms tot die datum van beëindiging daarvan aan hom of haar gelewer is.

(3)
Die munisipaliteit mag die hoeveelheid waterdienste wat in ŉ bepaalde periode of periodes binne die tydvak tussen agtereenvolgende metings voorsien is, beraam, en mag ŉ rekening aan ŉ verbruiker lewer vir die dienste waarvan die hoeveelheid aldus beraam is.

Deel 5: Rekenings

Rekenings

8. (1)
Maandelikse rekenings vir die bedrag uitstaande en betaalbaar moet aan verbruikers gelewer word by die laaste adres in die munisipaliteit se rekords aangeteken.

(2)
Versuim deur die munisipaliteit om ‘n rekening te lewer, onthef die verbruiker nie van sy of haar verpligting om enige bedrag uitstaande en betaalbaar te betaal nie.

Deel 6: Beëindiging, inkorting en staking van waterdienste

Beëindiging van ooreenkoms vir die voorsiening van waterdienste

9. (1)
‘n Verbruiker kan ‘n ooreenkoms vir die voorsiening van waterdienste beëindig deur skriftelik kennis van sy of haar voorneme om dit te doen, aan die munisipaliteit te voorsien.

(2)
Die munisipaliteit kan ŉ verbruiker van die beëindiging van sy of haar ooreenkoms vir die voorsiening van waterdienste in kennis stel deur middel van skriftelike kennisgewing indien – 

(a)   hy of sy nie die waterdienste tydens die voorafgaande ses maande gebruik het nie, en geen bevredigende reëlings met die munisipaliteit getref het vir die voortbestaan van die ooreenkoms nie;

(b)   hy of sy versuim het om ŉ bepaling van hierdie verordening na te kom en in gebreke gebly het om sodanige versuim in ooreenstemming met ŉ kennisgewing ingevolge artikel 17 te herstel.

(c)   ŉ reëling met ŉ ander waterdiensteliggaam aangegaan is om waterdienste aan daardie verbruiker te lewer.

(3)
Die munisipaliteit kan, nadat kennis gegee is, ŉ ooreenkoms vir die voorsiening van waterdienste beëindig indien die verbruiker die perseel ten aansien waarvan die ooreenkoms geld, ontruim het.

Inkorting en/of staking van gelewerde waterdienste

10 (1)
Die munisipaliteit kan die waterdienste wat ingevolge hierdie verordening voorsien word, inkort of staak – 

(a) by versuim om betaling te doen van die voorgeskrewe tariewe of heffings voor of op die datum in die munisipaliteit se verordening rakende kredietbeheer bepaal;

(b) by versuim om aan enige ander bepalings van hierdie verordening te voldoen nadat kennis ingevolge artikel 17 gegee is;

(c)   op die skriftelike versoek van ‘n verbruiker;

(d) indien die ooreenkoms vir die lewering van waterdienste ingevolge artikel 9 beëindig is en die munisipaliteit nie ŉ aansoek vir latere dienste na die perseel binne 90 (negentig) dae na sodanige beëindiging ontvang het nie;

(e)  die gebou op die perseel waarheen dienste voorsien is, gesloop is;

(f)   indien die verbruiker met ŉ ingekorte of gestaakte diens ingemeng het;

(g)  in ‘n noodgeval.

(2)
Die munisipaliteit sal nie vir enige skade of eise wat moontlik uit die in subartikel (1) bepaalde inkorting of staking mag voortspruit, aanspreeklik wees nie.

Deel 7: Algemene bepalings

Verantwoordelikeheid vir die nakoming van hierdie verordening

11. (1)Die eienaar van ’n perseel is daarvoor verantwoordelik om die nakoming van hierdie verordening ten opsigte van alle of enige aangeleenthede met betrekking tot enige installasie, te verseker.

(2)Die verbruiker is verantwoordelik vir die nakoming van hierdie verordening ten opsigte van aangeleenthede met betrekking tot die gebruik van enige installasie.

Vrystelling

12 (1)Die munisipaliteit kan ‘n eienaar, verbruiker, enige ander persoon of kategorie eienaars, verbruikers of ander persone skriftelik vrystel van die nakoming van ‘n bepaling van hierdie verordening, onderhewig aan sodanige voorwaardes as wat dit mag voorskryf, indien dit daarvan oortuig is dat die afdwinging of werking van daardie bepaling onredelik sou wees; met dien verstande dat die munisipaliteit nie vrystelling van enige artikel van hierdie verordening sal verleen nie indien dit kan aanleiding gee tot – 


(a) die verkwisting of buitensporige verbruik van water;


(b) die ontwyking of ontduiking van waterbeperkings;

(c) betekenisvolle negatiewe uitwerkings op openbare gesondheid, veiligheid of die omgewing;


(d) die nie-betaling vir dienste;

(e) die installering van pype en bybehoorsels wat nie ingevolge hierdie verordening goedgekeur is nie; en


(f) nie-nakoming van die Wet of enige regulasies uitgevaardig ingevolge daarvan.

(2)
Die munisipaliteit kan te eniger tyd na skriftelike kennisgewing van minstens dertig dae enige vrystelling wat ingevolge subartikel (1) verleen is, terugtrek.

Ongemagtigde gebruik van waterdienste

13. (1)
Geen persoon mag toegang tot waterdienste vanuit die watervoorsieningstelsel, rioolvuilwegdoen-stelsel of enige ander sanitêre dienste bekom nie tensy hy of sy ‘n ooreenkoms met die munisipaliteit vir die voorsiening van daardie dienste aangegaan het.

(2)
Afgesien van die instel van enige ander stappe ingevolge hierdie verordening teen ŉ persoon wat sonder ŉ ooreenkoms met die munisipaliteit vir die lewering van waterdienste, sodanige dienste vanuit die watervoorsieningstelsel, rioolvuilwegdoenstelsel of enige ander sanitêre dienste bekom het, kan die munisipaliteit so ‘n persoon by wyse van skriftelike kennisgewing aansê


(a) om aansoek te doen vir sodanige dienste ingevolge artikels 2 en 3; en

(b) om sodanige werk te onderneem as wat nodig mag wees om die verbruikersinstallasie waardeur toegang bekom is, aan die voorskrifte van hierdie verordening te laat voldoen.

(3)
Die bepalings van artikel 17 sal geld ten opsigte van ŉ kennisgewing ingevolge subartikel (2) hierbo.

Verandering van doel waarvoor waterdienste gebruik word

14. 
Wanneer die doel of omvang waarvoor waterdienste gebruik word, verander, moet die verbruiker ‘n nuwe ooreenkoms met die munisipaliteit aangaan.

Inmenging met watervoorsieningstelsel of enige sanitêre dienste

15.(1)
Niemand behalwe die munisipaliteit mag die watervoorsieningstelsel of enige sanitêre stelsel bestuur, bedien of onderhou sonder magtiging uit hoofde van hierdie verordening of deur ŉ gevolmagtigde nie.

(2)
Niemand behalwe die munisipaliteit mag ŉ verbinding aan die watervoor-sieningstelsel of rioolvuilwegdoenstelsel aanbring of enige ander sanitêre dienste verrig nie.

Versperring van toegang tot watervoorsieningstelsel of enige sanitêre dienste

16. (1)
Niemand mag fisieke toegang tot die watervoorsieningstelsel of rioolvuilwegdoenstelsel voorkom of beperk nie.

(2)
By die nie-nakoming van subartikel (1), kan die munisipaliteit – 


(a) sodanige persoon deur middel van skriftelike kennisgewing aansê om op sy of haar eie onkoste toegang binne ŉ bepaalde tydperk te herstel;

(b) indien dit van mening is dat die aangeleentheid ‘n saak van dringendheid is, sonder vooraf 
kennisgewing die toegang herstel en die koste van sodanige persoon verhaal.

Kennisgewings en dokumente

17. (1)
Enige kennisgewing of dokument wat ingevolge hierdie verordening deur die munisipaliteit uitgereik word, en deur die gevolmagtigde onderteken is, sal geag behoorlik gemagtig te wees.

(2)
Indien ŉ kennisgewing of dokument ingevolge hierdie verordening op ŉ eienaar, verbruiker of enige ander persoon beteken moet word, sal sodanige betekening uitgevoer word – 


(a) deur dit persoonlik aan hom of haar of sy of haar gevolmagtigde te lewer;

(b) deur dit by sy of haar woonplek, dorp of sakeperseel of werkplek aan ‘n persoon te lewer wat nie jonger as sestien jaar oud is nie en wat oënskynlik daar woon of werk.

(c)  indien hy of sy ŉ adres vir regsdoeleindes aangewys het, die aflewering daarvan by so ŉ adres;

(d)  indien hy of sy nie ŉ adres vir regsdoeleindes aangewys het nie, die aflewering daarvan by die adres wat hy of sy in sy of haar aansoek vir die voorsiening van waterdienste aangewys het as die adres vir die ontvangs van rekenings vir die voorsiening van waterdienste;

(e)  deur dit per vooruitbetaalde geregistreerde of gesertifiseerde pos na sy of haar laaste bekende adres te versend;

(f)  in die geval van ‘n regspersoon, deur die aflewering daarvan by die geregistreerde kantoor of sakeperseel van sodanige regspersoon; of

(g)  indien beteking nie ingevolge subparagrawe (a) tot (f) uitgevoer kan word nie, deur dit op die hooftoegangsdeur van die betrokke perseel aan te heg.

(3)
Wanneer nakoming van ŉ kennisgewing binne ŉ bepaalde aantal werkdae geverg word, sal die tydperk geag word ŉ aanvang te neem op die dag van lewering of versending van sodanige kennisgewing.

Bevoegdheid om kennisgewings te beteken en nakoming van kennisgewings

18.(1)Die munisipaliteit kan by wyse van skriftelike kennisgewing ŉ eienaar, verbruiker of enige ander persoon wat deur sy optrede of late versuim om te voldoen aan die bepalings van hierdie verordening of aan enige voorwaarde ingevolge daarvan opgelê, gelas om sodanige versuim of nie-nakoming aan te suiwer of te herstel binne ŉ tydperk in die kennisgewing vermeld.

 (2)
Indien ‘n persoon versuim om binne die voorgeskrewe tydperk aan ‘n kennisgewing van die munisipaliteit ingevolge hierdie verordening te voldoen, kan dit sodanige stappe doen as wat dit nodig ag om nakoming te verseker, insluitend – 

(a) om self die nodige werk te verrig en die koste verbonde aan sodanige werk of optrede van daardie eienaar, verbruiker of ander persoon te verhaal;

(b) die inkorting of staking van die lewering van dienste; en

(c) die instel van regsaksie.

(3) 
ŉ Kennisgewing ingevolge subartikel (1) moet – 


(a) besonderhede verskaf van die verordening waaraan nie voldoen is nie;

(b) die eienaar, verbruiker of ander persoon ŉ redelike geleentheid bied om vertoë te rig en sy of haar saak binne ‘n voorgeskrewe tydperk skriftelik aan die munisipaliteit te stel, tensy sodanige geleentheid voor die uitreiking van die kennisgewing aan die eienaar, verbruiker of ander persoon gegun was;

(c) die stappe wat die eienaar, verbruiker of ander persoon te doen staan ten einde die versuim te herstel, voorskryf;

(d) die tydperk waarbinne die eienaar, verbruiker of ander persoon die voorgeskrewe stappe moet uitvoer ten einde sodanige versuim te herstel; en

(e) aandui dat die munisipaliteit – 

(i) sodanige werk as wat nodig mag wees om die versuim te herstel, self mag onderneem indien daar nie aan die kennisgewing voldoen word nie en dat enige koste wat met sodanige werk gepaard mag gaan, van die eienaar, verbruiker of ander persoon verhaal mag word; en

(ii) enige ander stappe wat dit goed dink mag instel ten einde nakoming te verseker.

(4)
In ŉ noodgeval mag die munisipalitiet of sy gevolmagtigde sonder vooraf kennisgewing enige werk wat ingevolge subartikel (3)(e)(i) vereis word, self onderneem en die koste daaraan verbonde van sodanige persoon verhaal.

(5)
Die koste wat ingevolge subartikels (3) en (4) deur die munisipaliteit verhaalbaar is, is die volle omvang van die koste wat met sodanige werk gepaard gaan, met insluiting, sonder om daartoe beperk te wees, van enige opsporingsondersoek, opnames, planne, spesifikasies, bylaes van hoeveelhede, toesig, administratiewe heffings, die gebruik van gereedskap, die arbeidskoste verbonde aan die versteuring of herstel van enige gedeelte van ‘n straat of terrein wat deur die werksaamheid geraak word, sowel as die omgewingskoste.

Bevoegdheid om te betree en te inspekteer

19.(1)
ŉ Munisipalitiet of sy gevolmagtigde mag enige perseel betree en inspekteer – 

(a) vir die doeleindes uiteengesit in en ingevolge die bepalings van artikel 80 van die Wet;

(b) te alle redelike tye, vir enige oogmerk wat in verband staan met die uitoefening of afdwinging van hierdie verordening, na die lewering van skriftelike kennisgewing van die voorneme om aldus op te tree, tensy dit ŉ noodgeval is.

Vals verklarings of inligting

20.
Niemand mag ŉ vals verklaring maak of vals inligting verskaf aan die munisipaliteit nie, of ŉ dokument ingevolge hierdie verordening uitgereik, vervals nie.

Misdrywe

21(1)
Niemand mag – 

(a) wederregtelik en opsetlik of nalatig met enige waterdienstewerke van die munisipaliteit inmeng nie;

(b) vals inligting verkaf, of weier of versuim om inligting te voorsien, wat redelikerwys deur die munisipaliteit aangevra word nie;

(c) weier om toegang ingevolge artikel 19 aan die munisipaliteit te verleen nie;

(d) ŉ munisipaliteit in die uitoefening van sy magte, werksaamhede of pligte ingevolge hierdie verordening belemmer of hinder nie;

(e) ŉ voorskrif van hierdie verordening oortree of versuim om daaraan te voldoen nie;

(f) ŉ voorwaarde of verbod opgelê ingevolge hierdie verordening oortree of versuim om daaraan te voldoen nie;

(g) enige voorwaardes voorgeskryf by die verlening van enige aansoek, instemming, goedkeuring, toegewing, vrywaring of magtiging ingevolge hierdie verordening oortree of versuim om daaraan te voldoen nie; of

(h) versuim om aan die bepalings van ‘n kennisgewing wat ingevolge hierdie verordening op hom of haar beteken is, te voldoen nie.

(2) 
Enige persoon wat enige van die bepalings van subartikel (1) oortree, is skuldig aan ŉ misdryf en by skuldigbevinding strafbaar met:

(a)   ŉ boete of gevangenisstraf vir ŉ tydperk wat nie ses maande oorskry nie of met sodanige gevangenisstraf sonder die keuse van ‘n boete of met beide sodanige boete en sodanige gevangenisstraf en,

(b)  in die geval van ŉ deurlopende misdryf, met ŉ bykomende boete of ‘n bykomende tydperk van gevangenisstraf van 10 dae, of met sodanige bykomende gevangenisstraf sonder die keuse van ‘n boete of met beide sodanige bykomende boete en gevangenisstraf vir elke dag waarop sodanige misdryf voortgesit word en,

(c)  ŉ verdere bedrag gelykstaande aan enige koste en uitgawes wat die hof mag bevind deur die plaaslike owerheid aangegaan is as gevolg van sodanige oortreding of versuim.

HOOFSTUK II: WATERVOORSIENINGSDIENSTE

Deel 1: Verbinding aan watervoorsieningstelsel

Voorsiening van verbindingspyp

22.(1)
Indien ŉ ooreenkoms vir watervoorsiningsdienste ten aansien van ŉ perseel gesluit is en geen verbindinspyp ten aansien van daardie perseel bestaan nie, moet die eienaar op die voorgeskrewe vorm aansoek doen en die voorgeskrewe heffing betaal vir die installering van sodanige pyp.

(2)
Indien aansoek gedoen is vir watervoorsieningsdienste wat van so ŉ aard of ligging is dat dit nodig is om die watervoorsieningstelsel te verleng, aan te pas, of op te gradeer ten einde water aan die perseel te verskaf, kan die munisipaliteit op sodanige voorwaardes as wat dit mag goeddink, tot die verlenging instem.

Plasing van verbindingspyp

23. (1)
ŉ Verbindingspyp wat deur die munisipaliteit voorsien en geïnstalleer is, moet – 

(a) geplaas word op ŉ plek waaroor tussen die munisipalitiet of sy gevolmagtigde en die eienaar ooreengekom is en van ŉ toepaslike grootte wees, soos bepaal deur die munisipaliteit;

(b) eindig by – 

(i) die grens van die grond wat die eiendom is van of setel in die munisipaliteit, of waaroor dit ‘n serwituut of ander reg geniet; of

(ii) die uitlaat van die watermeter indien dit op die perseel geleë is; of

(iii) die isolasieklep indien dit op die perseel geleë is.

(2)
By die aangaan van die ooreenkoms met die eienaar rakende die plasing van ‘n verbindingspyp, moet die munisipaliteit toesien dat die eienaar bewus is van

(a)   praktiese beperkings wat met betrekking tot die plasing van ŉ verbindingspyp mag bestaan;

(b) die koste-implikasies van die verskillende moontlike plasings van die verbindingspyp;

(c)  of die munisipaliteit van die eienaar verlang of nie verlang nie om die plasing van die verbindingspyp aan te dui deur middel van die voorsiening van ŉ gedeelte van sy of haar waterinstallasie by of buite die grens van sy of haar perseel, of sodanige ooreengekome ligging binne of buite sy of haar perseel waar die aansluiting verlang word, vir die munisipaliteit om by sodanige installasie aan te sluit.

(3)
‘n Munisipaliteit mag, onderhewig aan sodanige voorwaardes as wat dit mag goeddink, op versoek van enige persoon instem om ŉ verbinding aan ŉ ander hooftoevoerpyp te maak as die hooftoevoerpyp wat mees geredelik beskikbaar is vir die voorsiening van water aan die perseel; met dien verstande dat die eienaar verantwoordelike sal wees vir enige verlenging van die waterinstallasie na die verbindingspunt deur die munisipaliteit aangewys, sowel as vir die verkryging, op eie koste, van sodanige serwitute oor ander ander persele as wat nodig mag wees.

(4)
ŉ Eienaar moet die voorgeskrewe aansluitingsheffing betaal.

Voorsiening van enkelwaterverbinding vir lewering aan verskeie verbruikers op dieselfde perseel

24.  (1)Ondanks die bepalings van artikel 22 mag slegs een verbindingspyp na die watervoorsieningstelsel voorsien word vir die lewering van water na enige perseel, ongeag die aantal wooneenhede, sake-eenhede of verbruikers teenwoordig op sodanige perseel.

(2)
Waar die eienaar, of die persoon in beheer of aan die bestuur van enige perseel waarop verskeie wooneenhede geleë is, die voorsiening van water na sodanige perseel verlang, met die oog op die voorsiening daarvan aan die verskeie wooneenhede, kan die munisipaliteit, in eie diskresie, een van die volgende voorsien en installeer – 

(a)  ŉ enkelmeettoestel ten aansien van die perseel as ŉ geheel of enige aantal sodanige wooneeenhede;

(b)  ‘ n afsonderlike meettoestel vir elke wooneenheid of enige aantal wooneenhede.

(3)
Waar die munisipaliteit ŉ enkelmeettoestel soos in subartikel (2)(a) beoog, geïnstalleer het, sal die eienaar, of die persoon aan die bestuur of in beheer van die perseel, na gelang van die geval, - 

(a)  indien die munisipaliteit dit versoek, op elke takpyp wat vanaf die verbindingspyp tot by die verskillende wooneenhede strek, die volgende moet installeer en onderhou –



(i) ŉ afsonderlike meettoestel; en



(ii) ŉ isolasieklep; en

(b)   teenoor die munisipaliteit aanspreeklik wees vir die tariewe en heffings vir alle water wat aan die perseel deur sodanige enkelmeettoestel verskaf is, ongeag die verskillende hoeveelhede wat deur die verskillende verbruikers wat deur sodanige meettoestel bedien word, verbruik is.

(4)
Ondanks subartikel (1) kan die munisipaliteit magtiging verleen dat meer as een verbindingspyp op die watervoorsieningstelsel voorsien word vir die verskaffing van water aan enige perseel wat uit deeltiteleenhede bestaan  indien, na die mening van die munisipaliteit, die voorsiening van slegs een verbindingspyp onnodige ontbering of ongerief aan enige verbruiker op sodanige perseel tot gevolg sal hê.

(5)
Waar die munisipaliteit die voorsiening van meer as een verbindingspyp ingevolge subartikel (4) gemagtig het, is die tariewe en heffings vir die voorsiening van ŉ verbindingspyp betaalbaar ten opsigte van elke waterverbinding aldus voorsien.

Interverbinding tussen persele en waterinstallasies

25.
ŉ Perseeleienaar sal verseker dat dat geen tussenverbinding tussen – 

(a) die waterinstallasie op sy of haar perseel en die waterinstallasie op ander persele; of

(b) waar verskeie wooneenhede op dieselfde perseel geleë is, die waterinstallasies van die wooneenhede;

sal bestaan nie, tensy hy of sy skriftelike toestemming vooraf van die munisispaliteit of sy gevolmagtigde ontvang het en aan alle voorwaardes wat moontlik voorgeskryf kon wees, voldoen het.

Diskonnektering van waterinstallasie vanaf verbindingspyp

26.
Die munisipaliteit mag ŉ waterinstallasie vanaf die verbindingspyp diskonnekteer en die verbindingspyp verwyder indien – 

(a) Die voorsieningsooreenkoms ingevolge arikel 9 beëindig is en geen aansoek binne 90 dae na sodanige beëindiging vir ‘n verdere voorsiening van water na die perseel wat deur die pyp bedien is, deur die munisipalitiet of sy gevolmagtigde ontvang is nie; of

(b) die gebou op die perseel gesloop is.

Deel 2: Gemeenskapswaterdienstewerke

Voorsiening van ‘n waterdienstewerk vir waterverskaffing aan verskeie verbruikers

27.
ŉ Munisipaliteit kan ŉ gemeenskapswaterdienstewerk vir die voorsiening van waterdienste aan verskeie verbruikers by ŉ plek wat die munisipaliteit geskik ag, installeer, met dien verstande dat  die verbruikers aan wie waterdienste deur daardie waterdienstewerk voorsien sal word, geraadpleeg is met betrekking tot die diensvlak, tarief betaalbaar en die plek waar die werk geleë sal wees.

Deel 3: Tydelike voorsiening

Water vanaf brandkraan voorsien

28.(1)
Die munisipaliteit mag tydelike watervoorsiening van een of meer brandkrane wat deur die munisipaliteit aangewys is, magtig, onderhewig aan sodanige voorwaardes as wat dit mag goeddink.

(2)
‘n Persoon wat tydelike watervoorsiening verlang, soos na in subartikel (1) verwys, moet ingevolge artikel 2 aansoek doen vir sodanige waterdienste.

(3)
Die verskaffing van waterdienste ingevolge subartikel (1) moet gemeet word.

(4)
Vir doeleindes van meting, kan die munisipaliteit ŉ draagbare watermeter voorsien wat by beëindiging van die tydelike voorsiening aan die munisipaliteit terugbesorg moet word en welke draagbare watermeter en alle ander toerusting en bybehoorsels wat vir die verbinding gebruik is, die eindom van die munisipaliteit sal bly en wat slegs onderhewig aan enige voorwaardes wat deur die munisipaliteit opgelê mag word, voorgeskryf sal word.

Deel 4: Standaarde en algemene voorwaardes van voorsiening

Hoeveelheid, gehalte en druk

29.
Watervoorsieningsdienste wat deur die munisipaliteit verskaf word, sal aan die minimum standaarde voldoen wat ingevolge artikel 9 van die Wet bepaal is.

Algemene voorwaardes van voorsiening

30. (1)
Die munisipaliteit kan die maksimum hoogte aanwys waarteen water vanuit die watervoorsieningstelsel voorsien sal word. Waar ŉ verbruiker verlang dat water teen ‘n groter hoogte of druk voorsien word, sal die verbruiker daarvoor verantwoodelik wees.

(2)
In ŉ noodgeval mag die munisipaliteit sonder vooraf kennisgewing die watervoorsiening na enige perseel onderbreek.

(3)
Indien die munisipaliteit van mening is dat die waterverbruik van ŉ bepaalde verbruiker die watervoorsiening na ŉ ander verbruiker benadeel, mag die munisipaliteit sodanige beperkings op die watervoorsiening na die eerste verbruiker plaas was wat dit mag goeddink ten einde die lewering van ‘n redelike hoeveelheid water na die ander verbruiker te verseker, en sal daardie verbruiker van sodanige beperkings in kennis gestel word.

Deel 5: Meting van watervoorsieningsdienste

Meting van hoeveelheid water verskaf

31. (1) Die munisipaliteit sal die hoeveelheid water wat verskaf is by gereelde tussenposes meet.

(2)
Enige meettoestel waardeur water deur die munisipaliteit aan ŉ verbruiker verskaf word, sowel as die verwante toerusting, sal deur die munisipaliteit voorsien en geïnstalleer word, die eindom van die munisipaliteit bly, en mag slegs deur die munisipaliteit verander of onderhou word wanneer die munisipaliteit dit nodig ag.

(3)
Die munisipaliteit kan ŉ meettoestel, en die toestel se verwante toerusting, by enige punt aan die dienspyp op die perseel installeer.

(4)
Wanneer die munisipaliteit ŉ meettoestel aan ‘n dienspyp ingevolge subartikel (3) installeer, mag dit ŉ pypseksie en verwante bybehoorsels tussen die eindpunt van sy verbindingspyp en die meter installeer, en sodanige seksie sal geag word deel uit te maak van die watervoorsieningstelsel.

(5)
Indien die munisipaliteit ‘n meettoestel en sy verwante toerusting ingevolge subartikel (3) aan ŉ dienspyp installeer, moet die eienaar – 

(a)   ŉ plek tot bevrediging van die munisipaliteit voorsien waarbinne dit geïnstalleer moet word;


(b) toesien dat onbelemmerde toegang daartoe te alle tye beskikbaar is;

(c)  met uitsluiting van redelike slytasie, verantwoordelikheid vir die beskerming daarvan en aanspreeklikheid vir die koste voortspruitend uit enige skade daaraan, aanvaar;

(d)   toesien dat geen verbinding na die pyp waarin die meettoestel gehuisves is, tussen die meettoestel en die verbindingspyp wat die installasie dien, gemaak word nie; en

(e)   voorsiening maak vir die dreinering van water wat vanaf die pyp waarin die meettoestel gehuisves is in die uitoefening van werk deur die munisipaliteit op die meettoestel uitgevoer, losgelaat mag word.

(6)
Niemand behalwe ‘n gevolmagtigde mag – 

(a)  ŉ meettoestel en sy verwante toerusting van die pyp waarin dit geïnstalleer is, diskonnekteer nie;

(b) ‘n seël wat die munisipaliteit op ŉ meter aangebring het, breek nie;

(c) op enige nader wyse met ŉ meetoestel en sy verwante toerusting inmeng nie.

(7)
Indien die munisipaliteit van mening is, in ŉ geval waar die meettoestel ŉ meter is, dat die meter van onvoldoende grootte vir die hoeveelheid water is wat aan die perseel voorsien word, kan dit ŉ meter van sodanige grootte as wat dit nodig ag installeer en van die betrokke perseeleienaar die voorgeskrewe heffing vir die installering van die meter verhaal.

(8)
Die munisipaliteit kan, op rekening van die eienaar, aandring op die installering van ‘n meettoestel vir elke wooneenheid in afsonderlike bewoning op enige perseel, vir gebruik by die vasstelling van die hoeveelheid water wat aan elkeen sodanige eenheid verskaf word; met dien verstande dat waar vaste-hoeveelheid-watervoorsieningstelsels gebruik word, ‘n enkelmeettoestel gebruik mag word om meer as een eenheid te voorsien.

Hoeveelheid water aan gebruiker verskaf

32.(1)
Vir doeleindes van die vasstelling van die hoeveelheid water wat deur ŉ meettoestel wat deur die munisipaliteit op die perseel van ‘n verbruiker geïnstalleer is, gemeet is, of, waar van toepassing, deur die munisipaliteit ingevolge enige bepaling van hierdie verordening geskat of bepaal is, sal dit vir doeleindes van hierdie verordening, tensy die teendeel bewys kan word, geag word dat – 

(a) die hoeveelheid verteenwoordig word deur die verskil in metings wat aan die begin en einde van enige bepaalde tydperk geneem is;

(b) die meettoestel akkuraat was tydens sodanige tydperk;

(c) die inskrywings in die rekords van die munisipaliteit korrek gedoen is; en

(d dat die skatting deur die munisipaliteit van die hoeveelheid water wat aan ŉ verbruiker voorsien of deur ŉ verbruiker ontvang is, sonder dat sodanige water deur ŉ meettoestel beweeg het, korrek is.

(2)
Waar water wat deur die munisipaliteit voorsien is op enige wyse deur ŉ verbruiker bekom word sonder dat daardie water deur enige meettoestel beweeg wat deur die munisipaliteit voorsien is, kan die munisipaliteit, vir doeleindes van die lewering van ŉ rekening, ŉ beraming ingevolge subartikel (3) doen van die hoeveelheid water wat aan die verbruiker voorsien is vanaf die laaste vorige lesing van die watermeter tot by die datum waarop dit ontdek is dat die verbruiker water op hierdie manier bekom.

(3)
Afhangende van die munisipaliteit se besluit, sal ŉ beraming van die hoeveelheid water wat vir doeleindes van subartikel (2) aan ‘n verbruiker verskaf is, op een van die volgende wyses gedoen word:

(a) die gemiddelde maandelikse waterverbruik op die perseel tydens enige drie agtereenvolgende metingsperiodes tydens die tydperk van 12 maande onmiddellik voorafgaande die ontdekking van die bekomming van water soos in subartikel (2) vermeld; of

(b) die gemiddelde maandelikse verbruik op die perseel wat oor drie agtereenvolgende metingsperiodes na die datum in subartikel 3(a) na verwys, geregistreer.

(4)
Niks in hierdie verordening sal só uitgelê word dat dit ŉ verpligting op die munisipaliteit plaas om toe te sien dat enige meettoestel wat op enige perseel deur die munisipaliteit geïnstalleer is aan die einde van elke maand of ander bepaalde tydperk gemeet sal word nie, en die munisipaliteit mag die hoeveelheid water skat wat oor enige tydperk tydens die pouse tussen twee agtereenvolgende metings van die meettoestel verskaf is en ‘n rekening aan die verbruiker lewer vir die hoeveelheid water wat aldus geskat is.

(5)
By ontvangs van minstens 7 (dae) skriftelike kennisgewing van ŉ verbruiker, en onderhewig aan betaling van die voorgeskrewe heffing, moet die munisipaliteit die hoeveelheid water wat aan die verbruiker verskaf is, op ŉ ander tyd of dag meet as dit waarop die meting gewoonlik gedoen sou word.

(6)
By ŉ oortreding van artikel 31(6), sal die verbruiker die koste van die hoeveelheid water wat na die mening van die munisipaliteit aan hom of haar gelewer is, aan die munisipaliteit betaal.

(7)
Tot tyd en wel ŉ meettoestel ten aansien van water aan ‘n verbruiker gelewer, geïnstalleer is, moet die geskatte of veronderstelde verbruik van daardie verbruiker gebaseer word op die gemiddelde gebruik van gelewerde water tydens ŉ bepaalde tydperk aan die sone waarbinne die verbruiker se perseel geleë is.

(8)
Waar dit na die mening van die munisipaliteit nie redelikerwys moontlik of kostedoeltreffend is om die watervoorsiening aan elke verbruiker in ‘n bepaalde sone te meet nie, kan die munisipaliteit ingevolge sy tariefbeleid ‘n basiese tarief of heffing vasstel wat deur elke verbruiker in daardie sone betaal moet word, afgesien van die hoeveelheid water wat werklik verbruik is.

Foutiewe meting

33.
Indien ŉ verbruiker rede het om te vermoed dat ‘n meettoestel wat vir die meet van water gebruik word en deur die munisipaliteit aan hom of haar voorsien is, foutief is, is hy of sy geregtig om sodanige stappe te doen as waarvoor daar in die munisipaliteit se verordening rakende kredietbeheer voorsiening gemaak word.

Spesiale meting

34.(1)
Indien die munisipaliteit weens ander redes as om die heffing vir waterverbruik te bepaal, die hoeveelheid water wat in ŉ gedeelte van ‘n waterinstallasie gebruik word, wil meet, kan dit die betrokke eienaar skriftelik in kennis stel van sy voorneme om ŉ meettoestel by sodanige punt in die waterinstallasie as wat dit mag aanwys, te installeer.

(2)
Die installering van ‘n meettoestel verwys na in subartikel (1), die verwydering daarvan en die herstel van die waterinstallasie na sodanige verwydering, sal op koste van die munisipaliteit uitgevoer word.

(3)
Die bepalings van artikels 31(5) en 31(6) sal geld vir soverre hulle van toepassing mag wees ten aansien van die meettoestel wat ingevolge subartikel (1) geïnstalleer is.

Geen afslag op bedrag betaalbaar vir verkwiste water

35.
‘n Verbruiker sal nie geregtig wees op enige afslag op die bedrag betaalbaar vir verkwiste water of waterverliese in ‘n waterinstallasie nie.

Deel 6: Installasiewerk

Goedkeuring van installasiewerk

36.(1)
Indien ‘n eienaar waterinstallasiewerk wil laat doen, moet hy of sy eers die munisipaliteit se skriftelike toestemming verkry; met dien verstande dat toestemming nie vereis sal word in die geval van waterinstallasies in wooneenhede of installasies waar geen brandinstallasie ingevolge SABS Kode 0400 vereis word nie, of vir die vervanging of herstel van ‘n bestaande pyp of waterbybehoorsel anders as ‘n vaste-waterverwarmer en die bybehorende beskermingstoestelle daarvan nie.

(2)
Aansoek vir die toestemming waarna in subartikel (1) verwys word, moet op die voorgeskrewe vorm gedoen word en vergesel wees van – 


(a) die voorgeskrewe heffing, indien dit van toepassing sou wees;

(b)  afskrifte van die sketse soos deur die munisipaliteit voorgeskryf, waardeur inligting in die formaat deur klousule 4.1.1 van SABS Kode 0252: Deel 1 voorgeskryf, verskaf word; en

(c)   ŉ sertifikaat dat die installasie in ooreenstemming met SABS Kode 0252: Deel 1 ontwerp is, of dat dit op ŉ rasionele basis ontwerp is.

(3)
Die bepalings van subartikels (1) en (2) sal nie op ŉ gekwalifiseerde loodgieter van toepassing wees wat ŉ vaste-waterverwarmer of die bybehorende beskermingstoestelle daarvan vervang nie.

(4)
Toestemming wat ingevolge subartikel (1) verleen is, sal na verloop van vier-en-twintig maande na die eerste dag van die maand volgend op die maand waarin die toestemming verleen is, verval.

(5)
Waar toestemming ingevolge subartikel (1) vereis is, moet ŉ volledige stel goedgekeurde sketse van die installasiewerk by die werkaanleg te alle tye tot by voltooiing van die werk beskikbaar wees

(6)
Indien installasiewerk strydig met subartikels (1) of (2) gedoen is, kan die munisipaliteit die betrokke eienaar by wyse van skriftelike kennisgewing gelas om – 


(a) binne ŉ bepaalde tydperk aan daardie regulasie te voldoen;


(b) indien werk onder hande is, werk te staak; en


(c) om al sodanige werk as wat nie aan hierdie verordening voldoen nie, te verwyder.

Voorsiening en instandhouding van waterinstallasies

37.(1)
ŉ Eienaar moet sy of haar waterinstallasie op eie koste voorsien en in stand hou en waar toestemming ingevolge subaryikel (2) verleen is, toesien dat die installasie binne die grense van sy of haar eiendom gesetel is.

(2)
Voordat enige werk in verband met die instandhouding van sodanige gedeelte van ŉ eienaar se waterinstallasie as wat buite die grense van sy of haar eiendom gesetel is, gedoen word, moet die eienaar, na gelang van die geval, die skriftelike toestemming van die munisipaliteit, of die eienaar van die grond waarop sodanige gedeelte gesetel is, bekom.

Gebruik van pype en waterbybehoorsels moet gemagtig word

38.(1)
Niemand mag sonder die voorafverkreë skriftelike toestemming van die munisipaliteit ŉ pyp of waterbybehoorsel in ŉ waterinstallasie binne die munisipaliteit se area van jurisdiksie installeer nie, tensy dit ingesluit is in die Bylae van Goedgekeurde Pype en Bybehoorsels, soos deur die munisipaliteit saamgestel.

(2)
Aansoek om insluiting van ŉ pyp of waterbybehoorsel in die Bylae waarna in subartikel (1) verwys word, moet op die vorm wat deur die munisipaliteit voorgeskryf is, gedoen word en van die voorgeskrewe heffing vergesel wees.

(3)
‘n Pyp of waterbybehoorsel kan in die Bylae waarna in subartikel (1) verwys word, ingesluit word, mits – 

(a) die standaardiseringsmerk van die Suid-Afrikaanse Buro vir Standaarde ten aansien van die ter saaklike SABS-voorskrif deur die Buro uitgereik, daarop verskyn; of

(b) ‘n sertifiseringsmerk daarop verskyn wat uitgereik is deur die SABS om te sertifiseer dat die pyp of waterbybehoorsel voldoen aan ‘n SABS Merkvoorskrif of ŉ voorwaardelike voorskrif wat deur die SABS uitgereik is, met dien verstande dat geen sertifiseringsmerk vir ŉ tydperk wat twee jaar oorskry, uitgereik sal word nie.

(4)
Die munisipaliteit mag, ten aansien van enige pyp of waterbybehoorsel wat in die Bylae vervat is, sodanige bykomende voorwaardes as wat dit ten opsigte van die gebruik of metode van die installasie daarvan mag nodig ag, voorskryf.

(5)
ŉ Pyp of waterbybehoorsel sal van die Bylae verwyder word indien dit – 


(a) nie meer aan die maatstawwe waarop die insluiting daarvan gebaseer was, voldoen nie; of

(b)    nie meer geskik is vir die doel waarvoor dit aanvaar is nie.

(6)
Die huidige Bylae sal te eniger tyd tydens werkure by die kantoor van die munisipaliteit ter insae beskikbaar wees.

Etikettering van eindpunt-waterbybehoorsels en –toestelle

39.
Alle eindpunt-waterbybehoorsels en -toestelle wat water gebruik of afvoer sal met die volgende inligting gemerk wees, of sodanige inligting op die verpakking daarvan bevat:

(a)   die drukomvang in kPa waarvoor die waterbybehoorsel of toestel ontwerp is om te funksioneer;

(b)  die stroomsnelheid, in liters per minuut, in verhouding met die ontwerp-drukomvang, met dien verstande dat sodanige inligting minstens vir die volgende waterdrukke voorsien sal word – 

(i)
20 kPa

(ii)
100 kPa

(iii)
400 kPa.

Deel 7: Waterbesoedeling, beperking en verkwistende gebruik van water

Eienaar moet waterbesoedeling voorkom

40. ŉ Eienaar moet goedgekeurde maatreëls voorsien en in stand hou ter voorkoming van die insypeling in – 

(a) die watervoorsieningsisteem; en

(b) enige deel van die waterinstallasie op sy of haar perseel,

van ‘n stof wat ‘n gesondheidsgevaar inhou of die drinkbaarheid van water nadelig beïnvloed of die geskiktheid vir die gebruik daarvan raak.

Waterbeperkings

41.(1)
Ter voorkoming van die verkwistende gebruik van water ingevolge artikel 42, of in die geval van ŉ watertekort, droogte of vloedwater, kan die munisipaliteit by wyse van openbare kennisgewing – 

(a) die verbruik van water in die geheel of ŉ gedeelte van sy gebied van jurisdiksie verbied of beperk vir algemene doeleindes of – 



(i)
vir bepaalde doeleindes;



(ii)
tydens bepaalde ure van die dag of op bepaalde dae; en 



(iii)
op ŉ bepaalde manier; en

(b)
(i)
inkortings op die hoeveelheid water wat oor ŉ bepaalde tydperk    verbruik mag 

word;

(ii)
bykomende heffings tot die heffings voorgeskryf vir watervoorsiening wat die beperkte hoeveelheid in subartikel (1)(b)(i) beoog, oorskry; en

(iii)
ŉ algemene boete op die voorgeskrewe heffings vir watervoorsiening;



bepaal en voorskryf; en

(c) beperkings of verbodsbepalings oplê met betrekking tot die gebruik of wyse van gebruik of die opstelling van ŉ toestel waardeur water gebruik of verbruik word, of die verbinding van sodanige toestelle aan die waterinstallasie.

(2)
Die munisipaliteit mag die toepassing van die bepalings rakende ŉ kennisgewing deur subartikel (1) beoog, tot bepaalde areas en kategorieë verbruikers, persele en aktiwiteite inkort, en mag afwykings, vrystellings of die verslapping van enige van die bepalings op redelike gronde toelaat.

(3)
Die munisipaliteit mag – 

(a) sodanige maatreëls instel, met insluiting van die installering van meetoestelle en toestelle vir die beperking van die vloei van water, of ŉ verbruiker by wyse van skriftelike kennisgewing gelas om sodanige maatreëls self en op sy of haar eie onkoste in te stel as wat in die oordeel van die munisipaliteit nodig mag wees ten einde nakoming van ŉ kennisgewing wat ingevolge subartikel (1) uitgereik is, te verseker; of

(b) vir sodanige tydperk as wat die munisipaliteit dit nodig ag, die watervoorsiening na enige perseel inkort, in die geval van ŉ oortreding of nie-nakoming op sodanige perseel van die bepalings van ‘n kennisgewing uitgereik ingevolge subartikel (1), onderhewig aan kennisgewing ingevolge artikel 18; en

(4)
Die bepalings van hierdie artikel sal ook van toepassing wees ten aansien van water wat regstreeks deur die munisipaliteit aan verbruikers buite die munisipaliteit se gebied van jurisdiksie voorsien word, nieteenstaande enigiets tot die teendeel in die voorwaardes wat sodanige voorsiening beheer, tensy anders aangedui in die kennisgewing ingevolge subartikel (1) uitgereik.

Waterverkwisting onregmatig

42 (1)
Geen verbruiker sal

(a) die doellose of verkwistende loslaat van water vanuit eindpunt-waterbybehoorsels;


(b) die lek van pype of waterbybehoorsels;


(c) die gebruik van swak-passende of defektiewe waterbybehoorsels;


(d) die voortdurende oorloop van water; of


(e) ŉ ondoeltreffende watergebruik wat voorduur,

toelaat nie.

(2)
ŉ Eienaar moet enige onderdeel van sy of haar waterinstallasie wat in sodanige toestand van vervallendheid verkeer dat dit enige van die gebeure in subartikel (1) uiteengesit veroorsaak, of waarskynlik sal veroorsaak, herstel of vervang.

(3)
Indien ŉ eienaar versuim om die maatreëls in subartikel (2) bedoel toe te pas, sal die munisipaliteit deur middel van skriftelike kennisgewing ingevolge artikel 18, van die eienaar verg om aan die bepalings van subartikel (1) te voldoen.

(4)
ŉ Verbruiker sal toesien dat enige uitrusting of toerusting wat aan sy of haar waterinstallasie gekoppel is, water op ŉ doeltreffende wyse gebruik.

(5)
Die munisipaliteit mag by wyse van skriftelike kennisgewing ŉ verbruiker verbied om enige bepaalde uitrusting in ŉ waterinstallasie te gebruik, indien die watergebruik van die uitrusting, na die mening van die munisipaliteit, ondoeltreffend is. Sodanige uitrusting mag nie weer gebruik word alvorens die doeltreffendheid daarvan herstel is en ŉ skriftelike aansoek om die hergebruik daarvan deur die munisipaliteit goedgekeur is nie.

Deel 8: Alemene bepalings

Kennisgewing van boorgate

43. (1)
Die munisipaliteit kan, by wyse van openbare kennisgewing, vereis dat – 

(a)
die eienaar van enige perseel binne die gebied van jurisdiksie van die munisipaliteit waarop ŉ boorgat teenwoordig is, of, indien die eienaar nie in besit van die perseel is nie, die okkupeerder daarvan, die munisipaliteit op die voorgeskrewe vorm in kennis sal stel van die bestaan van ŉ boorgat op sodanige perseel en voorts van sodanige inligting ten opsigte daarvan sal voorsien as wat die munisipaliteit mag vereis; en

(b)
die eienaar of okkupeerder wat voornemens is om ŉ boorgat op sodanige perseel te sink, die munisipaliteit op die voorgeskrewe vorm van sodanige voorneme in kennis sal stel, alvorens daar met werk in verband daarmee ‘n aanvang geneem word.

(2)
Die munisipaliteit kan van die eienaar of okkupeerder van ‘n perseel wat voornemens is om ‘n boorgat te sink, vereis om ŉ omgewingsinvloedstudie vir sodanige beoogde boorgat tot bevrediging van die munisipaliteit te onderneem, alvorens die boorgat gesink word.

(3)
Boorgate is onderhewig aan enige vereistes van die Nasionale Waterwet, 1998 (Wet Nr 36 van 1998).

(4)
Die munisipaliteit kan by wyse van skriftelike kennisgewing aan ŉ eienaar of okkupeerder van ŉ perseel waarop daar reeds ŉ boorgat vir gebruik van waterdienste bestaan, of by wyse van skriftelike kennisgewing aan sodanige eienaars of okkupeerders, vereis dat sodanige eienaar of okkupeerder – 


(a)
goedkeuring van die munisipaliteit sal verkry vir die gebruik van ŉ 



boorgat vir waterdienste in ooreenstemming met artikels 6, 7 en 22 van die Wet;

(b)
voorwaardes voorgeskryf deur die munisipaliteit ten aansien van die gebruik van ŉ boorgat vir waterdienste, nakom; en

(c)
ŉ vaste heffing opgelê deur die munisipaliteit ten aansien van die gebruik van so ŉ boorgat, betaal.

Monsterneming van water

44.(1)
Die munisipaliteit kan watermonsters neem uit ŉ bron ingevolge artikels 6 of 7 van die Wet geoorloof, buiten uit die watervoorsieningstelsel vir huishoudelike doeleindes, en die monsters laat toets vir voldoening daarvan aan enige nasionale standaarde wat ingevolge artikel 9 van die Wet voorgeskryf is.

(2)
Die voorgeskrewe heffing vir die neem en toetsing van die monsters waarna in subartikel (1) verwys word, sal betaal word deur die party aan wie goedkeuring ingevolge artikel 6 (1) van die Wet verleen is om die water as drinkwater te gebruik.

Voorsiening van nie-drinkbare water deur die munisipaliteit

45.(1)
Op aansoek ingevolge artikel 3, kan die munisipaliteit instem om nie-drinkbare water aan ‘n verbruiker te verskaf, onderhewig aan sodanige bedinge en voorwaardes as wat die munisipaliteit mag voorskryf.

(2)
Enige voorsiening van water waaroor instemming ingevolge subartikel (1) verleen is, sal nie vir huishoudelike of enige ander doel gebruik word wat na die mening van die munisipaliteit aanleiding tot ŉ gesondheisrisiko kan gee nie.

(3)
Geen waarborg, hetsy uitdruklik, hetsy regtens inbegrepe, sal ten aansien van die suiwerheid van nie-drinkbare water deur die munisipaliteit voorsien, of die geskiktheid vir die doeleindes waarvoor die watervoorsiening toegestaan is, geld nie.

(4)
Die voorsiening van nie-drinkbare water sal ten aansien van beide die toestand en die gebruik daarvan uitsluitlik op risiko van die verbruiker geskied en die verbruiker sal aanspreeklik wees vir enige gevolgskade of verlies wat hy of sy self, of andere regstreeks of onregstreeks as gevolg daarvan mag ly, met insluiting van gevolge weens enige bona fide fout deur die munisipaliteit, of die onklaarheid van ŉ verwerkingsaanleg.

Toetsing van druk in watervoorsieningstelsels

46. Op aansoek deur ‘n eienaar en teen betaling van die voorgeskrewe heffing, kan die munisipaliteit die meting van die druk in die watervoorsieningstelsel van toepassing op daardie perseel oor sodanige tydperk as wat die eienaar mag versoek, bepaal en aan die eienaar verskaf. 

Pype in strate of openbare plekke

47. Niemand mag vir doeleindes van die afvoer van water, ongeag van watter bron dit ookal bekom is, ŉ pyp of bybehorende bestanddeel op of onder ŉ straat, openbare plek of ander grond wat enige munisipaliteit se eiendom is of wat setel in of beheer word deur sodanige munisipaliteit, lê of bou nie, behalwe waar skriftelike toestemming vooraf van daardie munisipaliteit verkry is en onderhewig aan sodanige voorwaardes as wat dit mag voorskryf.

HOOFSTUK III: Sanitasiedienste

Deel 1: Standaarde en algemene bepalings

Standaarde vir sanitasiedienste

48. Sanitasiedienste wat deur die munisipaliteit voorsien word, sal aan die minimumvereistes wat vir die voorsiening van sanitasiedienste ingevolge artikel 9 van die Wet bepaal is, voldoen.

Aanstootlike loslaat na rioolvuilwegdoenstelsel

49.(1)
Niemand mag enige rioolvuil of ander stof in die rioolvuilwegdoenstelsel loslaat of die loslaat of toegang daarvan toelaat indien daardie rioolvuil of ander stof – 

(a)  nie aan die standaarde en maatstawwe wat artikels 66 tot 69 hieronder voorskryf, voldoen nie;

(b)  bestanddele in sodanige konsentrasie bevat as wat in die uitvloeiselproduk vir loslating by enige rioolvuilbehandelingsaanleg of uitlooploslatingspunte ter see of in enige openbare water enige aanstootlike, of andersins onaanvaarbare smaak, kleur, reuk, temperatuur of enige skuim tot gevolg sal hê of waarskynlik tot gevolg sal hê;

(c)  die hergebruik van behandelde rioolvuil benadeel of enige van die prosesse waardeur rioolvuil vir hergebruik gesuiwer word of behandel is om slyk vir beskikking daaroor te produseer, nadelig raak;

(d)   enige stof of voorwerp van watter aard ookal bevat wat nie tot ‘n bevredigende mate ontvanklik is vir behandeling by ‘n rioolvuilbehandelingsaanleg nie, of wat die staking of onderdrukking van die prosesse wat in sodanige aanleg gebruik word tot gevolg sal hê of waarskynlik tot gevolg sal hê;

(e)   enige stof of voorwerp van watter aard ookal bevat wat so sterk is, of wat slegs ontvanklik is vir behandeling tot so ‘n beperkte mate, dat dit tot gevolg het dat die uitvloeisel vanuit die rioolvuilbehandelingsaanleg of loslaat vanuit die loslatinspunte ter see nie aan die standaarde voorgeskryf deur die die Nasionale Waterwet, 1998 (Wet Nr 36 van 1998) voldoen nie;

(f)   ‘n gevaar vir die gesondheid of veiligheid van enige persoon kan inhou, of nadelig vir die struktuur of materiaal van die rioolvuilwegdoenstelsel kan wees, of wat ‘n nadelige uitwerking op enige grond wat deur die munisipaliteit vir die rioolvuilwegdoenstelsel gebruik word, kan hê, anders as in ooreenstemming met die toestemmings wat ingevolge hierdie verordening uitgereik is; en

(g)  die ongehinderde vloei van rioolvuil deur die rioolvuilwegdoenstelsel mag onderdruk.

(2)
Niemand sal die insypeling van enige stormwater in die rioolvuilwegdoenstelsel veroorsaak of toelaat nie.

(3)
Die munisipaliteit kan, by wyse van skriftlike kennisgewing, die eienaar of okkupeerder gelas om op sy of haar eie onkoste periodieke deskundige inspeksies van die perseel uit te voer ten einde voorkomingsmaatreëls wat nakoming van hierdie verordening sal verseker, te identifiseer en om sodanige bevindings aan ‘n gevolmagtigde verteenwoordiger oor te dra.

(4)
Indien enigiemand enige van die beplaings vervat in subartikel (1) of subartikel (2) oortree, moet sodanige persoon binne 12 uur, of indien moontlik, vroeër, die munisipaliteit van die besonderhede van die oortreding en die redes daarvoor in kennis stel.

Deel 2: In situ sanitasiedienste en verwante dienste

Aansoek om infrastruktuur

50.(1)
Indien ‘n ooreenkoms vir in situ sanitasiedienste en verwante dienste in ooreenstemming met artikel 2 bestaan, en geen infrastruktuur in verband daarmee op die perseel in stand is nie, moet die eienaar onmiddellik op die voorgeskrewe vorm daarom aansoek doen en – 


(a) die voorgeskrewe heffing vir die installering van die nodige infrastruktuur betaal; of


(b) met die goedkeuring van die munisipaliteit en op versoek van die eienaar,

die verbindingsriool of in situ sanitasiedienste in orreenstemming met die spesifikasies van die munisipaliteit installeer.

(2)
‘n Munisipaliteit kan die tipe in situ sanitasiediens wat geïnstalleer staan te word, spesifiseer.

Dienste verwant aan in situ sanitasiedienste

51.(1)
Die verwydering of versameling van riooltenkinhoud, nagvuil of die leegmaak van putlatrines, sal deur die munisipaliteit onderneem word in ooreenstemming met ‘n verwydering- en versamelingskedule wat deur die munisipaliteit vasgestel is.

(2)
Afskrifte van die verwydering- en versamelingskedule sal op versoek beskikbaar gestel word.

Heffings ten opsigte van dienste verwant aan in situ sanitasiedienste

52.(1)
Heffings ten opsigte van die verwydering of versameling van riooltenkinhoud, nagvuil of die leegmaak van putlatrines, sal alle operasionele- en onderhoudskoste vir die verwydering van die putinhoud, die vervoer daarvan na ‘n wegdoenplek, die behandeling van die inhoud ten einde ‘n sanitêre toestand te bereik en die finale beskikking oor soliede oorblyfsels, insluit.

(2)
Heffings sal betaal word ingevolge die munisipaliteit se tariefbeleid.

Deel 3: Wegdoen van rioolvuil

Voorsiening van ‘n verbindingsriool

53.(1)
Indien ‘n ooreenkoms vir die gebruik van ‘n rioolvuilwegdoenstelsel in oroenstemming met artikel 2 bestaan, en geen verbindingsriool ten opsigte van die perseel bestaan nie, moet die eienaar onmiddellik op die voorgeskrewe vorm daarom aansoek doen en – 


(a) die voorgeskrewe heffing vir die installering van sodanige verbidingsriool betaal; of

(b) op versoek van die eienaar en met toestemming van die munisipaliteit die verbindingsriool in ooreenstemming met enige spesifikasies van die munisipaliteit installeer.

(2)
Indien aansoek gedoen is vir gebruik van ‘n rioolvuilwegdoenstelsel na ‘n perseel wat sodanig geleë is dat dit nodig is om die riool te verleng ten einde die rioolvuilwegdoenstelsel met die perseel te kan verbind, kan die munsipaliteit tot die verlenging instem, onderhewig aan sodanige voorwaardes was wat dit mag voorskryf.

Plasing van verbindingsriool

54. (1)
‘n Verbindingsriool wat deur die munisipaliteit of die eienaar ingevolge artikel 54 voorsien en geïnstalleer is, moet – 

(a) geplaas wees in ‘n posisie waaroor die eienaar met die munisipaliteit ooreengekom gekom het en van ‘n grootte wees wat deur die munisipaliteit of sy gevomagtigde bepaal is;

(b) by ‘n verbindingspunt eindig ongeveer 1 meter binnekant die perseel vanaf die grens van die grond wat deur die munisipalitiet besit word of in die munisipaliteit setel, of waaroor die munisipaliteit ‘n serwituut of ander reg geniet, of, by die toepassing van subartikel (3), by die verbindingspunt ingevolge daardie subartikel aangewys.

(2)
By bereiking van ‘n ooreenkoms met die eienaar oor die plasing van ‘n verbindingsriool, moet die munisipaliteit toesien dat die eienaar bewus is van – 


(a) praktiese beperkings wat ten aansien van die plasing van ‘n verbindingsriool mag bestaan;


(b) die koste-implikasies van die verskillende moontlike plasings van die verbindingsriool;


(c) of die munisipaliteit van die eienaar verg, al dan nie, om die plasing van die verbindingsriool te bepaal deur ‘n gedeelte van sy of haar waterinstallasie by of buite sy of haar perseel se grense te voorsien, of sodanige ooreengekome posisie binne of buite sy perseel waar die verbinding vereis word, vir die munisipaliteit om aan sodanige installasie te verbind.

(3)
Onderhewig aan sodanige voorwaardes as wat ‘n munisipaliteit mag voorskryf, kan ‘n munisipaliteit, op versoek van enigiemand toestemming verleen vir die verbinding aan ‘n riool anders as een wat die mees geredelik beskikbaar is vir die riolering van die perseel; met dien verstande dat die applikant aanspreeklik sal wees vir enige verlenging van die perseelrioleringsinstallasie na die verbindingspunt deur die munisipaliteit uitgewys, asook vir die verkryging, op sy of haar eie onkoste, van enige sodanig serwitute oor ander persele as wat nodig mag wees.

(4)
‘n Eienaar moet die voorgeskrewe verbindingsheffing betaal.

(5)
Waar dit van ‘n eienaar vereis word om ‘n rioolvuilhyser soos deur die Bouregulasies voorgeskryf, the voorsien, sal die tempo en tyd van loslating in die riool onderhewig wees aan die goedkeuring daarvan deur die munisipaliteit.

Voorsiening van enkelverbindingsriool vir verskeie verbruikers op dieselfde perseel

55. (1)
Nieteenstaande die bepalings van artikel 54, mag slegs een verbindingsriool na die rioolvuilwegdoenstelsel voorsien word vir die wegdoen van rioolvuil vanaf enige perseel, ongeag die aantal wooneenhede of verbruikers wat op sodanige perseel teenwoordig is.

(2)
Wanneer die eienaar of die persoon in bevel of belas met die bestuur van enige perseel waarop verskeie wooneenhede aangetref word die wegdoen van rioolvuil vanaf sodanige perseel verlang vir doeleindes van die wegdoen daarvan vanaf die verskillende wooneenhede, kan die munisipaliteit, in eie diskresie – 

(a) ‘n enkelverbindingsriool ten opsigte van die perseel as ‘n geheel, of enige aantal sodanige wooneenhede, voorsien en installeer; of

(b) ‘n afsonderlike verbindingsriool vir elke wooneenheid, of enige aantal wooneenhede, voorsien en installeer.

(3)
Wanneer die munisipaliteit ‘n enkelverbindingsriool soos in subartikel 2(a) beoog, geïnstalleer het – 

(a) moet die eienaar of die persoon in bevel of belas met die bestuur van die perseel, na gelang van die geval, indien die munisipaliteit dit vereis, aan elke takpyp wat vanaf die verbindingsriool na die verskillende wooneenhede strek –


(i) ‘n afsonderlike verbindingsriool installeer en onderhou; en


(ii) ‘n isoleerklep installeer en onderhou; 

(b) sal die eienaar of die persoon in bevel of belas met die bestuur van die perseel, na gelang van die geval, aanspreeklike wees teenoor die munisipaliteit vir die tariewe en heffings ten opsigte van alle rioolvuilverwydering vanaf die perseel deur middel van sodanige enkelverbindingsriool, ongeag die verskillende hoeveelhede waarmee deur die verskillende verbruikers wat deur sodanige verbindingsriool bedien is, weggedoen is.

(4)
Ondanks subartikel (1), kan die munisipaliteit instem dat meer as een verbindingsriool aan die rioolvuilverwyderingstelsel voorsien word vir die wegdoen van rioolvuil vanaf enige perseel wat uit deeltiteleenhede bestaan, of indien, na die mening van die munisipaliteit, voorsiening van slegs ‘n enkelverbindingsriool onnodige ontbering en ongerief aan enige verbruiker op sodanige perseel tot gevolg sal hê.

(5)
Wanneer die voorsiening van meer as een verbindingsriool ingevolge subartikel (4) deur die munisipaliteit gemagtig is, sal die tariewe en heffings vir die voorsiening van ‘n verbindingsriool ten opsigte van elke rioolverbinding wat aldus voorsien is, betaalbaar wees.

Tussenverbinding tussen persele

56.
‘n Eienaar van ‘n perseel moet toesien dat geen tussenverbinding tussen die perseelrioleringsin-

        stallasie op sy of haar perseel en die perseelrioleringsinstallasie op ander persele bestaan nie, tensy hy of sy die skriftelike toestemming van die munisipaliteit vooraf verkry het en aan alle vorwaardes wat deur die munisipaliteit voorgeskryf mag wees, voldoen.

Diskonnektering van perseelrioleringsinstallasie van verbindingsriool

57.
Die munisipaliteit kan ‘n perseelrioleringsinstallasie van die verbindingsriool diskonnekteer en die verbindingsriool verwyder indien – 

(a) die ooreenkoms vir voorsiening van die verbindingsriool ingevolge artikel 10 beëindig is en geen aansoek vir die verdere voorsiening aan die perseel wat deur die riool bedien is binne 90 dae na sodanige beëindiging deur die munisipaliteit ontvang is nie; of

(b) die gebou op die betrokke perseel gesloop is.

Deel 4: Rioolvuil deur middel van padvervoer gelewer

Aanvaarding van lewering van rioolvuil deur middel van padvervoer

58.
‘n Munisipaliteit kan, in eie diskresie, en onderhewig aan sodanige voorwaardes as wat dit mag spesifiseer, rioolvuil vir wegdoening wat deur middel van padvervoer aan die munisispaleit se rioolvuilbehandelingsaanleg gelewer word, aanvaar.

Skriftelike toestemming vir lewering van rioolvuil deur middel van padvervoer

59.(1)
Niemand mag rioolvuil in die munisipaliteit se rioolvuilbehandelingsaanleg deur middel van padvervoer loslaat nie, behalwe met die skriftelike toestemming van die munisipaliteit en onderhewig aan sodanige tydperk en enige voorwaardes wat voorgeskrewe terme van die skriftelike toestemming mag uitmaak.

(2)
Die heffings betaalbaar vir enige rioolvuil wat aan die munisipaliteit se rioolvuilbehandelingsaanleg vir wegdoening gelewer is, sal deur die munisipaliteit in orreenstemming met die voorgeskrewe tariewe en heffings bepaal word.

Voorwaardes vir die lewering van rioolvuil deur middel van padvervoer

60.(1)
Wanneer rioolvuil deur middel van padvervoer gelewer word – 

(a) sal die tyd van aflewering met die munisipaliteit gereël word; en

(b) sal die aard en samestelling van die rioolvuil tot bevrediging van die munisipaliteit voor die loslating daarvan vasgestel word, en niemand mag rioolvuil lewer wat nie aan die standaarde voldoen wat ingevolge hierdie verordening voorgeskryf is nie.

Terugtrekking van toestemming vir lewering van rioolvuil deur middel van padvervoer

61.(1)Die munisipaliteit kan enige toestemming terugtrek nadat skriftelike toestemming van sodanige voorneme aan ‘n persoon wat toestemming bekom het om rioolvuil deur middel van padvervoer los te laat, gelewer is, indien sodanige persoon – 

(a) versuim om toe te sien dat die rioolvuil wat aldus gelewer is aan die standaarde wat in Bylae “A” of in die skriftelike toestemming voorgeskryf is, voldoen; of

(b) versuim of weier om aan enige kennisgewing wat regtens ingevolge hierdie verordening op hom of haar beteken is, te voldoen, of enige bepalings van hierdie verordening of enige voorwaarde aan hom of haar ingevolge enige toestemming voorgeskryf, oortree; en

(c) versuim om die bepaalde heffings ten opsigte van enige gelewerde rioolvuil te betaal.

Deel 5: Wegdoen van nywerheidsuitvloeisel en handelspersele

Aansoek om wegdoen van nywerheidsuitvloeisel

62.(1)
‘n Persoon moet aansoek doen ingevolge artikel 2(1) om toestemming vir die loslaat van nywerheidsuitvloeisel in ‘n rioolvuilwegdoenstelsel van die munisipaliteit.

(2)
Die munisipaliteit of sy gevolmagtige kan, indien dit van mening is dat die kapasiteit van ‘n rioolvuilwegdoenstelsel voldoende is om die vervoer en doeltreffende behandeling sowel as die regmatige wegdoen van nywerheidsuitvloeisel te behartig, vir sodanige tydperk en onderhewig aan sodanige voorwaardes as wat dit mag voorskryf, skriftelike toestemming vir die wegdoen van nywerheidsuitvloeisel verleen.

(3)
Die bepalings van Hoofstuk 1 sal mutatis mutandis van toepassing wees op enige toestemming  om nywerheidsuitvloeisel los te laat.

(4)
Enige persoon wat voornemens is om ‘n gebou wat as ‘n handelsperseel gebruik staan te word op te rig, of te laat oprig, sal ten tyde van die indiening van ‘n bouplan ingevolge artikel 4 van die Wet op Nasionale Bouregulasies en Boustandaarde, 1977 (Wet Nr 103 van 1977), ook aansoeke indien om die lewering van sanitasiedienste en om toestemming om nywerheidsuitvloeisel ingevolge subartikel (1) los te laat.

Ongemagtigde loslating van nywerheidsuitvloeisel

63.(1)
Niemand mag enige nywerheidsuitvloeisel in die rioolvuilwegdoenstelsel loslaat of veroorsaak of toelaat dat dit daarin losgelaat word nie, behalwe met en ingevolge die skriftelike toestemming van die munisipaliteit en in ooreenstemming met die bepalings van hierdie Deel.

(2)
‘n Persoon aan wie sodanige toestemming verleen is, sal enige voorgeskrewe heffings aan die munisipaliteit betaal.

Gehaltestandaarde vir wegdoening van nywerheidsuitvloeisel

64.(1)‘n Persoon aan wie toestemming ingevolge artikel 62 verleen is, moet toesien dat geen nywerheidsuitvloeisel in die rioolvuilwegdoenstelsel van die munisipaliteit losgelaat word nie, tensy dit aan die standaarde en maatstawwe in Bylae A hiervan uiteengesit, voldoen.

(2)
Die munisipaliteit kan die standaarde in Bylae A skriftelik in die betrokke toestemming verslap of wysig, met dien verstande dat die munisipaliteit daarvan oortuig sal wees dat enige sodanige verslapping die beste prakties uitvoerbare opsie sal wees.

(3)
By die vasstelling of die verslapping of wysiging van die standaarde in Bylae A die beste prakties uitvoerbare opsie tot gevolg sal hê, sal die munisipaliteit die volgende in ag neem – 


(a) of die aansoeker se onderneming teen optimale vlakke behartig en onderhou word;

(b) of die tegnologie wat die aansoeker aanwend die beste beskikbare opsie in die aansoeker se nywerheidsveld is, en indien nie, of die installasie van sodanige tegnologie onredelike kostes vir die aansoeker tot gevolg sal hê.

(c) of die aansoeker uitvoering gee aan ‘n program van afvalbeperking wat tot bevrediging van die munisipaliteit aan die nasionale en plaaslike afvalbeperkingstandaarde voldoen;

(d) die koste vir die munisipaliteit verbonde aan die toestaan van die verslapping of wysiging; en

(e) die omgewinsinvloed of potensiële invloed as gevolg van sodanige verslapping of wysiging.

(4)
Toetsmonsters kan te eniger tyd deur ‘n behoorlik gekwalifiseerde toetser geneem word ten einde vas te stel of die nywerheidsuitvloeisel aan Bylae A of aan enige ander standaard wat in ‘n skriftelike toestemming voorgeskryf is, voldoen.

Voorwaardes vir wegdoening van nywerheidsuitvloeisel

65. (1)Die munisipaliteit kan in die skriftelike toestemming of te eniger tyd by wyse van skriftelike kennisgewing, iemand gelas om – 

(a)  die nywerheiduitvloeisel aan sodanige voorlopige behandeling te onderwerp as wat na die menig van die munisipaliteit sal verseker dat die nywerheidsuitvloeisel aan die voorgeskrewe standaarde in Bylae A sal voldoen alvorens dit in die rioolvuilwegdoenstelsel losgelaat word;

(b)  sodanige gelykmakende tenks, kleppe, pompe, toestelle, meters en ander toerusting te installeer as wat na die mening van die munisipaliteit nodig sal wees om die tempo en tyd van die storting in die rioolvuilwegdoenstelsel te beheer in ooreenstemming met die voorwaardes wat deur die munisipaliteit voorgeskryf is;

(c)  ‘n perseelrioleringsinstallasie afsonderlik van die perseelrioleringsinstallasie vir vuilwaterafvoer en standaard huishoudelike uitvloeisel te installeer vir die wegvoer van sy of haar nywerheidsuitvloeisel na die rioolvuilwegdoenstelsel by ‘n gegewe punt, en sodanige persoon verbied om sy of haar nywerheidsuitvloeisel by enige ander punt los te laat of om sy of haar vuilwaterafvoer en standaard huishoudelike uitvloeisel op enige ander wyse mee weg te doen as in ‘n rioolvuilwegdoenstelsel;

(d)  aan enige pyp wat sy of haar nywerheidsuitvloeisel na enige riool toe wegvoer, ‘n dienstoegangsgat of afsluitklep aan te heg, in so ‘n posisie en van sodanige afmetings en materiaal as wat die munisipaliteit mag voorskryf;

(e)   al sodanige inligting te voorsien as wat die munisipaliteit benodig ten einde dit in staat te stel om die tariewe of heffings verskuldig aan die munisipaliteit te bepaal;

(f)  voldoende fasiliteite te verskaf, soos hoogtelynverklikkers of oorloopverklikkers, gereedheidsuitrusting, oorloop-vangbak of ander gepaste maniere om ‘n loslating in die rioolvuilwegdoenstelsel te voorkom wat ‘n oortreding ingevolge hierdie verordening tot gevolg sal hê;

(g)   toe te sien dat enige meter, meetglas of ander toestel wat ingevolge hierdie artikel geïnstalleer is, deur ‘n onafhanklike owerheid, op rekening van daardie persoon, gekalibreer word by sodanige tussenposes as wat deur die munisipaliteit vereis word en ook toe te sien dat afskrifte van die kalibrering aan die munisipaliteit voorsien word; en

(h)   toe te sien dat sy of haar nywerheidsuitvloeilsel so dikwels en op sodanige wyse as wat deur die munisipaliteit voorgeskryf mag word ontleed word, en dat die uitslae van sodanige ontledings aan die munisipaliteit voorsien word.

(2)
Die koste van enige behandeling, aanleg, werke of ontleding wat van die persoon in subartikel (1) vereis mag word om ingevolge subartikel (1) uit te voer, op te rig of te installeer, sal deur gemelde persoon gedra word.

(3)
Die skriftelike toestemming van die munisipaliteit moet bekom word vir enige voorgenome veranderings aan die samestelling van nywerheidsuitvloeisel wat in die rioolvuilwegdoenstelsel losgelaat word.

(4)
Ingeval nywerheidsuitvloeisel wat nie aan die standaarde voldoen wat in Bylae A voorgeskryf is nie, of wat nie aan die skriftelike toestemming voldoen wat ten aansien van daardie proses of perseel uitgereik is nie, in ‘n rioolvuilwegdoenstelsel losgelaat word, moet die munisipalitiet of sy gevolmagtigde binne 12 uur na sodanige loslating van die voorval en die redes daarvoor in kennis gestel word.

Terugtrekking van skriftelike toestemming vir wegdoening van nywerheidsuitvloeisel

66.(1)
Die munisipaliteit kan enige toestemming wat aan ‘n persoon vergun is om nywerheidsuitvloeisel in ‘n rioolvuilwegdoenstelsel los te laat, terugtrek, nadat skriftelike kennis van die munisipaliteit se voorneme aan die betrokke persoon gelewer is, indien daardie persoon – 

(a) versuim om toe te sien dat die nywerheidsuitvloeisel wat losgelaat is voldoen aan die nywerheidsuitvloeiselstandaarde wat in Bylae A van hierdie verordening of in die skriftelike toestemming voorgeskryf is;

(b) versuim of weier om te voldoen aan enige skriftelike kennisgewing wat wettig ingevolge hierdie verordening op hom of haar beteken is of wat enige voorskrif van hierdie verordening oortree of enige voorwaarde wat voorgeskryf is ingevolge enige toestemming aan hom of haar vergun, oortree; of

(c)  versuim om die vasgestelde tariewe ten opsifte van enige nywerheidsuitvloeisel wat losgelaat is, te betaal.

(2)
By die terugtrekking van enige skriftelike toestemming, kan die munisipaliteit – 

(a) bo en behalwe die stappe in hierdie verordening voorgeskryf, en by skriftelike kennisgewing, die sluiting of verseëling van die verbindingsriool van die besondere perseel aan enige riool magtig, teen sodanige heffing as wat in die munisipaliyeit of sy gevolmagtigde se tarief van heffings voorgeskryf mag wees; en

(b) weier om enige nywerheidsuitvloeisel te aanvaar tensy voldoende stappe, tot bevrediging van die munisipaliteit, ingestel is om te verseker dat die nywerheidsuitvloeisel wat losgelaat staan te word, aan die standaarde voldoen wat deur hierdie verordening voorgeskryf is.

Deel 6: Meting van hoeveelheid uitvloeisel losgelaat in rioleringsisteem

Meting van hoeveelheid standaard huishoudelike uitvloeisel losgelaat

67. (1)
Die hoeveelheid standaard huishoudelike uitvloeisel wat losgelaat is sal bepaal word deur ‘n persentasie water wat deur die munisipaliteit voorsein word; met dien verstande dat waar die munisipaliteit van mening is dat sodanige persentasie ten opsigte van ‘n bepaalde perseel, met inagneming van die doeleindes waarvoor water op daardie perseel verbruik word, buitensporig is, die munisipaliteit die persentasie van toepassing op daardie perseel mag verminder na ‘n syfer wat, na eie mening en in die lig van beskikbare inligting, die verhouding tussen die hoeveelheid rioolvuil wat vanaf die perseel losgelaat is en die hoeveelheid water wat aan die perseel voorsien is, weerspieël.

(2) Wanneer water vanaf ‘n bron buiten of benewens die munisipaliteit se watervoorsieningstelsel aan ‘n perseel voorsien word, met insluiting van die onttrekking van water vanuit ‘n rivier of boorgat, sal die hoeveelheid standaard huishoudelike uitvloeisel ‘n persentasie wees van die totale waterverbruik op daardie perseel soos wat redelikerwys deur die munisipaliteit vasgestel kan word.

Meting van hoeveelheid nywerheidsuitvloeisel losgelaat

68.(1)
Die hoeveelheid nywerheidsuitvloeisel wat in die rioolvuilwegdoenstelsel losgelaat is, sal bepaal word deur – 


(a) waar ‘n meettoestel geïnstalleer is, deur die hoeveelheid nywerheidsuitvloeisel losgelaat vanaf


‘n perseel soos deur daardie meettoestel gemeet; of


(b) tot tyd en wyl ‘n meettoestel geïnstalleer is, deur ‘n persentasie van die water wat deur die munisipaliteit aan daardie perseel voorsien is.

(2)
Wanneer water vanaf ‘n bron buiten of benewens die munisipaliteit se watervoorsieningstelsel aan ‘n perseel voorsien word, met insluiting van die onttrekking van water vanuit‘n rivier of boorgat, sal die hoeveelheid nywerheidsuitvloeisel ‘n persentasie wees van die totale waterverbruik op daardie perseel soos wat redelikerwys deur die munisipaliteit vasgestel kan word.

(3)
Wanneer ‘n gedeelte van die water wat aan ‘n perseel voorsien word deel uitmaak van die eindproduk van enige vervaardigingsproses of deur chemiese reaksie of verdamping gedurende die vervaardigingsproses of weens enige ander oorsaak verlore gaan, kan die munisipaliteit op aansoek die vasgestelde hoeveelheid nywerheidsuitvloeisel verminder.

Vermindering van die hoeveelheid bepaal ingevolge artikels 67 en 68

69. (1) In ‘n geval waar die hoevelheid water waarop die persentasie bereken is, in ‘n typerk gemeet is waartydens water verspil is of lekkasies nie ontdek is nie, sal ‘n persoon geregtig wees op ‘n vermindering van die hoeveelheid ingevolge artikels 67 en 68 bepaal, indien die verbruiker tot bevrediging van die munisipaliteit aandui dat die voormelde water nie in die rioolvuilwegdoenstelsel losgelaat is nie.

(2)
Die vermindering van die hoeveelheid sal gebaseer wees op die hoeveelheid waterverlies weens lekkasie of verspilling tydens die lekkasietyperk. 

(3)
Die lekkasietydperk sal óf die meettydperk onmiddellik voor die herstel van die lekkasie óf die meettydperk waartydens die lekkasie herstel is wees, welke een ookal die grootste vermindering tot gevolg sal hê.

(4)
Die hoeveelheid waterverlies sal bereken word as die verbruik tydens die lekkasietydperk minus die gemiddelde verbruik, gebaseer op die voorafgaande 3 (drie) maande, vir ‘n ooreenstemmende tydperk. Waar geen geskiedkundige gegewens van waterverbruik beskikbaar is nie, sal die gemiddelde waterverbruik, na oorweging van alle tersaaklike inligting, deur die munisipaliteit vasgestel word.

(5)
Daar sal geen vermindering in die hoeveelheid wees nie indien die waterverlies resgtreeks of onregstreeks die gevolg is van die verbruiker se versuim om aan hierdie verordening te voldoen of van die verbruiker se oortreding van hierdie verordening.

Deel 7: Perseelrioleringsinstallasies

Bou of installering van perseelrioleringsinstallasies

70.(1)
Enige geboude of geïnstalleerde perseelrioleringsinstallasie moet aan enig toepaslike standaarde ingevolge die Bouregulasies en enige standaarde deur die Wet voorgeskryf, voldoen.

(2)
(a)
Waar die perseelrioleringsinstallasie ‘n putlatrine is, moet dit van die geventileerde, verbeterde soort putlatrines of van ‘n gelykwaardige soort wees met – 



(i)
‘n put met ‘n inhoudsmaat van 2m³;



(ii)
voering soos vereis;



(iii)
‘n blad wat ontwerp is om die opgelegde las te kan dra; en



(iv)
beskerming wat moet voorkom dat kinders by die put inval.

(b)
Die geventileerde, verbeterde putlatrine moet aan die volgende vereistes voldoen – 

(i)
die put moet geventileer wees deur middel van ‘n pyp, aan die boonste punt verseël met duursame, insekbestande beskutting wat stewig in posisie geheg is;

(ii)
die ventilasiepyp moet nie minder nie as 0.5m bokant die naaste dak uitsteek, moet minstens 150mm in deursnee wees en moet vertikaal sonder kromming geïnstalleer word;

(iii)
die binnekant van die kloset moet egalig afgewerk wees ten einde dit in ‘n skoon en higiëniese toestand te hou. Die bowerk moet goed geventileer wees ten einde die vry vloei van lug na die binnekant van die put deur die pyp te laat ventileer;

(iv)
die opening in die blad moet voldoende wees ten einde besoedeling te voorkom. Die velling moet verhewe wees sodat vloestowwe wat gebruik word om die vloeroppervlakte mee te was, nie in die put vloei nie. Dit sal van ‘n deksel voorsien word ten einde die uittog van vlieë en ander insekte wanneer die toilet nie gebruik word nie, te voorkom;

(v)
die latrine moet in ‘n posisie onafhanklik van die woonstruktuur gelokaliseer wees;

(vi)
die latrine moet sodanig gelokaliseer wees dat dit toegang bied aan padvoertuie met ‘n breedte van 3.0m ten einde die leegmaak van die put moontlik te maak;

(vii)
in situasies waar die gevaar van besoedeling van ‘n waterdraer vanweë die deurdringbaarheid van die grond bestaan, moet die die put uitgevoer word met ‘n ondeurdringbare materiaal wat duursaam is en nie onder druk sal kraak nie;

(viii)
in situasies waar die grond waarin die put uitgegrawe staan te word onstabiel is, moet voldoende stutting voorsien word ten einde instorting van die grond te voorkom.

(ix)    Daar moet voldoende toegang tot water wees vir die was van hande.

Perseelriool in strate of openbare plekke

71.
Niemand sal vir doeleindes van die afvoer van vuilriool, vanuit watter bron ookal afkomstig, ‘n perseelriool op, in of onder ‘n straat, openbare plek of ander grond wat behoort aan of setel in of onder die beheer verkeer van die die munisipaliteit, lê of bou nie, behalwe met die voorafverkreë skriftelike toestemming van die munisipaliteit en onderhewig aan sodanige voorwaardes as wat die munisipaliteit mag voorskryf.

Bouwerk deur munisipaliteit

72.
Die munisipaliteit mag met die eienaar van enige perseel ooreenkom dat enige rioleringswerk wat sodanige eienaar verlang, of ingevolge hierdie verordening of die Bouregulasies verplig is om te bou, deur die munisipaliteit gebou sal word teen betaling, vooruit of op aanvraag, van alle onkoste wat met sodanige bouwerk in verband staan.

Instandhouding van perseelrioleringsinstallasie

73.(1)
Die eienaar of okkupeerder van enige perseel moet enige perseelrioleringsinstallasie en enige rioolverbinding op sodanige perseel in stand hou.

(2)
Enige persoon wat die munisipaliteit versoek om ‘n perseelrioleringsinstallasie skoon te maak sal aanspreeklik wees vir betaling van die voorgeskrewe tarief daarvoor.

(3)
Op die skriftelike versoek van die eienaar of okkupeerder van ‘n perseel, kan ‘n munisipaliteit die perseelrioolinstallasie of enige gedeelte daarvan op die bepaalde perseel inspekteer en toets en die koste verbonde aan sodanige inspeksie en toetsing, soos bereken volgens die spesifieke skaal aangedui in die voorgeskrewe tarief van heffings.

Installering van voorbehandelingsfasiliteit

74. ‘n Munisipaliteit mag vereis dat enige nuwe perseel van ‘n minimum-voorafbehandelde fasiliteit voorsien word, van ‘n tipe wat deur die munisipaliteit gespesifiseer mag word, voordat daardie perseel aan enige rioolvuilwegdoenstelsel verbind word.

Beskerming teen instroming van vloedwater

75. Waar ‘n perseel geleë is in die 1 in 50 jaar-vloedvlakte, moet die boonste hoogte van die dienstoegangsgate, inspeksiekamers en rioolputte bokant die 1 in 50 jaar-vloedvlaktehoogte, behalwe in die geval van dienstoegangsgate en inspeksiekamers waarvan die deksel op goedgekeurde wyse in posisie vasgeheg is.

Deel 8: Gehaltestandaarde

BYLAE A: Aanvaarding van nywerheiduitvloeisel vir loslating binne die rioolvuilwegdoenstelsel

Geen nywerheidsuitvloeisel sal aanvaar word vir loslating in die rioolvuilwegdoenstelsel nie tensy dit aan die volgende voorwaardes voldoen.

Die uitvloeisel mag geen hoër konsentrasies van stowwe as wat hieronder aangegee word, bevat nie: - 

Groot Werke se algemene gehaltegrense is van toepassing wanneer ‘n nywerheid se afvloeisel in ‘n opvangdam losgelaat word wat na ‘n rioolstortplek lei met ‘n inhoudsmaat wat 25 M/d oorskry. Klein Werke se gehaltegrense is van toepassing op opvangsdamme wat na rioolstortplekke lei met ‘n inhoudsmaat wat kleiner as 25 M/d is.

	ALGEMENE GEHALTEGRENSE
	GROOT WERKE >25M/d
	KLEIN WERKE <25M/d
	EENHEDE

	1. Temperatuur
	<44 C
	<44C
	Grade Celcius

	2. pH
	6<pH<10
	6,5<pH<10
	pH eenhede

	3. Olies, vetterighede, osokeriete van minerale oorsprong
	50
	50
	mg/

	4. Plantolies, plantvette en plantwasse
	250
	250
	mg/

	5. Totale suiker en stysel (as glukose)
	1 000
	500
	mg/

	6. Sulfate in oplossing (as SO=4)
	250
	250
	mg/

	7.Sulfiede, hidrosulfiede (as S=) en polisulfiede
	1
	1
	mg/

	8. Chloriede (as Cˉ)
	1 000
	500
	mg/

	9. Fluoriede (as Fˉ)
	5
	5
	mg/

	10. Fenole (as fenol)
	10
	5
	mg/

	11. Sianiede (as CNˉ)
	20
	10
	mg/

	12. Afsakbare vaste stowwe
	
	
	m/

	13. Gesuspendeerde vaste stowwe
	2 000
	1 000
	mg/

	14. Totale opgeloste vaste stowwe
	1 000
	500
	mg/

	15. Elektriese geleidingsvermoë
	-
	400
	MS/m

	16. Anioniese surfaktante
	-
	500
	mg/

	17. COD
	
	
	mg/

	Grense vir Swaar Metale
	
	
	

	18. Koper (as Cu)
	50
	5
	mg/

	19. Nikkel (Ni)
	50
	5
	mg/

	20. Sink (Zn)
	50
	5
	mg/

	21. Yster (Fe)
	50
	5
	mg/

	22. Borium (B)
	50
	5
	mg/

	23. Seleen (Se)
	50
	5
	mg/

	24. Mangaan (Mn)
	50
	5
	mg/

	25. Lood (Pb)
	20
	5
	mg/

	26. Kadmium (Cd)
	20
	5
	mg/

	27. Kwik (Hg)
	1
	1
	mg/

	28. Totale Chroom (Cr)
	20
	5
	mg/

	29. Arseen (As)
	20
	5
	mg/

	30. Titaan (Ti)
	20
	5
	mg/

	31. Kobalt (Co)
	20
	5
	mg/

	TOTALE METALE


	100
	20
	mg/


Spesiale beperkings

1
Geen kalsiumkarbied, radio-aktiewe afval of isotope

2
Geen gisstof en gisstofafvalle, melasse, uitgewoed al dan nie

3
Geen sianiede of verwante samestelling wat in staat is om HCN gas of siaangas vry te stel nie

4
Geen ontvettingsoplosmiddels, petroleumspiritus, vlugtig-ontvlambare oplosmiddels of enige stof wat ‘n ontvlambare damp by 21ºC voortbring nie

7. ELEKTRISITEITSVOORSIENINGSVERORDENING TC \l1 "
Doel van Verordening

· Om voorsiening te maak vir die lewering van elektrisiteit aan inwoners in die regsgebied van die  munisipaliteit;

· Om voorsiening te maak vir prosedures, metodes en praktyke om sodanige voorsiening van elektrisiteit te reguleer.

WOORDBEPALING

1. In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -

"aansitstroom van motor" ten opsigte van wisselstroommotors die wortel van die gemiddelde kwadraatwaarde van die simmetriese stroom wat deur 'n motor geneem word wanneer dit krag ontvang teen die aangeslane spanning met die aansitter in die aansitposisie en die rotor gesluit;

"bewoner" ten opsigte van enige perseel –

(a) enige persoon wat werklik sodanige perseel okkupeer;

(b) enige persoon wat wetlik daarop geregtig is om sodanige perseel te okkupeer;

(c) in 'n geval waar sodanige perseel onderverdeel is en aan loseerders of verskeie huurders verhuur word, die persoon wat die huurgeld wat deur sodanige loseerders of huurders betaalbaar is, ontvang ongeag of dit vir sy eie rekening is of as agent vir enige persoon wat daarop geregtig is of 'n belang daarby het, of

(d) enige persoon in beheer van sodanige perseel of wat verantwoordelik is vir die bestuur daarvan, met inbegrip van die agent van enige sodanige persoon wanneer hy/sy afwesig is uit die Republiek van Suid-Afrika, of as sy/haar verblyfplek onbekend is;

"bewys" die noodsaaklike element van 'n stelsel vir die meet van voorafbetaalde elektrisiteit wat gebruik word om inligting van 'n verkooppunt na 'n voorafbetaalmeter oor te dra en omgekeerd;

"diensaansluiting" alle kabels en toerusting wat nodig is om die hooftoevoerleiding aan die verbruiker se elektriese installasies by die punt van lewering te koppel;

"diensbeskermingstoestel" enige sekering of stroombreker wat geïnstalleer is vir die doel om die munisipaliteit se toerusting te beskerm teen oorbelasting of foute wat in die installasie of op die interne diensaansluiting voorkom;

"die wet" enige toepaslike wet, proklamasie, ordonnansie, wet van die parlement of bepaling wat die mag van die wet het;

"eienaar" ten opsigte van 'n perseel die persoon in wie die wetlike titel daartoe vestig, mits –

(a) in die geval van onroerende eiendom –

(i) dit vir 'n tydperk van nie minder as 50 jaar verhuur is nie, ongeag of die huurkontrak geregistreer is of nie, die huurder daarvan, of

(ii) dit voordelig geokkupeer word ingevolge 'n serwituut of reg gelyksoortig daaraan, die bewoner daarvan;

(b) indien die eienaar wat hierbo omskryf is –

(i) oorlede of insolvent is, sy boedel tot die voordeel van sy krediteure aangewys het, deur 'n hofbevel onder kuratele geplaas is of 'n maatskappy is wat ontbind word of wat onder geregtelike bestuur is, die persoon in wie die administrasie van sodanige eiendom vestig as eksekuteur, administrateur, trustee, gevolmagtigde, kurator, likwidateur of geregtelike bestuurder, wat ook al die geval mag wees, of

(ii) afwesig is uit die Republiek van Suid-Afrika, of as sy adres nie aan die munisipaliteit bekend is nie, enige persoon wat as agent of andersins die huur ten opsigte van sodanige perseel ontvang of daarop geregtig is, en 

(iii) indien die munisipaliteit nie in staat is om te bepaal wie sodanige persoon is nie, die persoon wat geregtig is op voordelige gebruik van sodanige eiendom,

sal geag word die eienaar daarvan te wees, met uitsluiting van die persoon in wie die wetlike titel daarop gevestig is;

"elektriese installasie" 'n elektriese installasie soos omskryf in die Regulasies;

"elektriese kontrakteur" 'n elektriese kontrakteur soos omskryf in die Regulasies;

"geakkrediteerde persoon" 'n persoon wat ingevolge die Regulasies  geregistreer is as 'n elektriese toetser vir enkelfasige krag, 'n installasie-elektrisiën of 'n meester-installasie-elektrisiën, wat die geval ook al mag wees;

"gereedheidstoevoer" 'n alternatiewe elektrisiteitsvoorsiening wat nie gewoonlik deur die verbruiker gebruik word nie;

"hoë spanning" die stel nominale spanningsvlakke wat in kragstelsels gebruik word vir massatransmissie van elektrisiteit tussen 44kV<Un  220 kV.   [SABS 1019];
"hooftoevoerleiding" enige deel van die munisipaliteit se elektrisiteitsnetwerk;

"konvensionele meter" 'n meter waar 'n rekening na die verbruik van elektrisiteit uitgereik word;

"lae spanning" die stel nominale spanningsvlakke wat gebruik word vir die verspreiding van elektrisiteit en waarvan die boonste grens gewoonlik aanvaar word as 'n ws-spanning van 1000V (of 'n gs-spanning van 1500 V). [SABS 1019];
"medium spanning" die stel nominale spanningsvlakke wat bo lae spanning en onder hoë spanning lê, tussen 1 kV < Un  44 kV. [SABS 1019];

"meter" 'n toestel wat die vraag na en/of die verbruik van elektriese energie bepaal en sluit konvensionele en voorafbetaalmeters in;

"motorontwerpvermoë" die maksimum aaneenlopende kW-uitset van 'n motor soos aangetoon op die vervaardiger se aanslagplaatjie;

"motorlading, totale gekoppelde" die totaal van die kW-insetbedryfsvermoë van al die individuele motors wat aan 'n installasie gekoppel is;

“munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,   en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  

"perseel" enige grond of enige gebou of struktuur bo of onder grondvlak, en sluit enige voertuig, vliegtuig of vaartuig in;

"punt van lewering" die punt wat deur die munisipaliteit bepaal word en waar elektrisiteit aan enige perseel deur die munisipaliteit gelewer word; 

"punt van meting" die punt waar die verbruiker se elektrisiteitsverbruik gemeet word en wat kan wees by die leweringspunt of by enige ander punt in die verspreidingstelsel van die munisipaliteit of die elektriese installasie van die verbruiker, soos gespesifiseer deur die munisipaliteit; met dien verstande dat al, en slegs, die verbruikers se elektrisiteitsverbruik gemeet sal word;

"punt van verbruik" 'n punt van verbruik soos omskryf in die Regulasies;

"Regulasies" Regulasies opgestel ingevolge die Wet op Beroepsgesondheid en Veiligheid, 1993 (Wet 85 van 1993), soos gewysig;

"sertifikaat van voldoening" 'n sertifikaat wat ingevolge die Regulasies deur 'n geakkrediteerde persoon ten opsigte van 'n elektriese installasie of 'n gedeelte van 'n elektriese installasie uitgereik is;

"spanning" die wortel van die gemiddelde kwadraatwaarde van elektriese potensiaal tussen twee geleiers;

"tarief" die munisipaliteit se tarief vir die lewering van elektrisiteit;
"toepaslike standaardspesifikasie" die standaardspesifikasie soos genoem in Bylae 1 wat by hierdie verordening aangeheg is;

"veiligheidstandaard" die Praktykkode vir die Bedrading van Persele, SABS 0142, geïnkorporeer in die Regulasies;
"verbruiker" ten opsigte van persele:

(i) enige bewoner daarvan of enige ander persoon met wie die munisipaliteit 'n kontrak aangegaan het vir die lewering van elektrisiteit, of waar die munisipaliteit in werklikheid elektrisiteit lewer; of

(ii) indien sodanige perseel nie geokkupeer is nie, enige persoon wat 'n geldige bestaande ooreenkoms met die munisipaliteit het vir die lewering van elektrisiteit aan sodanige perseel; of

(iii) indien daar geen sodanige persoon of bewoner is nie, die eienaar van die perseel;

"vooruitbetaalmeter" 'n meter wat geprogrammeer kan word om die vloei van vooraf gekoopte hoeveelhede energie in 'n elektriese stroom toe te laat.

Ander terme

2. Alle ander terme wat in hierdie verordening gebruik word, het, tensy anders vereis deur die konteks, die betekenis wat in die Elektrisiteitswet, 1987 (Wet 41 van 1987), soos gewysig, of die Wet op Beroepsgesondheid en Veiligheid, 1993 (Wet 85 van 1993), soos gewysig, daaraan geheg word. 

Opskrifte en titels

3. Die opskrifte en titels in hierdie verordening sal nie 'n effek op die opstel daarvan hê nie.

ALGEMENE VOORWAARDES VAN DIE LEWERING VAN ELEKTRISITEIT

Die lewering van Elektrisiteitsdienste

4. Slegs die munisipaliteit sal binne sy regsgebied elektrisiteit lewer of 'n kontrak vir die lewering van elektrisiteit aangaan, met die uitsondering van daardie gebiede waar elektrisiteit deur Eskom gelewer word.

Lewering volgens ooreenkoms

5. Geen persoon sal elektrisiteit wat deur die munisipaliteit gelewer word, gebruik of geregtig wees op die gebruik daarvan, tensy of totdat sodanige persoon 'n skriftelike ooreenkoms vir sodanige lewering met die munisipaliteit aangegaan het nie, en sodanige ooreenkoms saam met die bepalings van hierdie verordening sal sodanige lewering in alle opsigte beheer. Indien 'n persoon elektrisiteitsvoorsiening gebruik sonder dat 'n ooreenkoms aangegaan is, sal hy of sy aanspreeklik wees vir die koste van die elektrisiteit wat gebruik is, soos bepaal in artikel 44 van hierdie verordening.

Betekening van kennisgewing

6.   (1)
Enige kennisgewing of ander dokument wat ingevolge hierdie verordening aan enige persoon beteken word, word beskou as beteken te wees -
(a) wanneer dit persoonlik by daardie persoon afgelewer is;

(b) wanneer dit by die persoon se blyplek of besigheid in die Republiek gelaat is by 'n persoon wat oënskynlik bo die ouderdom van sestien jaar is;

(c) wanneer dit per geregistreerde of gesertifiseerde pos na daardie persoon se laaste bekende woon- of besigheidsadres in die Republiek gepos is en 'n bewys van die pos daarvan by die posdiens verkry is;

(d) indien daardie persoon se adres in die Republiek onbekend is, as dit aan daardie persoon se agent of verteenwoordiger in die Republiek beteken is op die manier waarvoor in paragraaf (a), (b) of (c) voorsiening gemaak is; of

(e) indien daardie persoon se adres en agent of verteenwoordiger in die Republiek onbekend is, as dit vertoon word op 'n opsigtelike plek op die eiendom of perseel, indien enige, waarmee dit verband hou.

(2) Wanneer enige kennisgewing of ander dokument gemagtig moet word of aan die eienaar, bewoner of houer van enige eiendom of reg op enige eiendom beteken moet word, is dit voldoende as die persoon in die kennisgewing of ander dokument beskryf word as die eienaar, bewoner of houer van die betrokke eiendom of reg, en dit is nie nodig dat die persoon se naam genoem word nie.

Voldoening aan kennisgewings

7. Enige persoon aan wie 'n kennisgewing ingevolge hierdie verordening behoorlik uitgereik of beteken word, sal binne die tydperk wat in sodanige kennisgewing gespesifiseer word, aan die voorwaardes voldoen.

Aansoek om die lewering van elektrisiteit

8.
(1)
Die voornemende verbruiker sal skriftelik op die voorgeskrewe vorm  aansoek doen om die  lewering van elektrisiteit. Die voorgeskrewe vorm is by die kantore van die munisipaliteit beskikbaar. Die benaderde belading, in kVA, van die installasie sal op die vorm genoem word. Sodanige aansoek sal so vroeg as moontlik gedoen word voordat die lewering van elektrisiteit verlang word om sodoende die werk van die munisipaliteit te vergemaklik.

(2) 'n Aansoek om die lewering van elektrisiteit vir 'n tydperk van minder as een jaar sal beskou word as 'n aansoek om tydelike elektrisiteitsvoorsiening en sal oorweeg word volgens die diskresie van die munisipaliteit, wat in so 'n geval enige spesiale voorwaardes waaraan voldoen moet word, kan spesifiseer.

Die verwerking van aansoeke om die lewering van elektrisiteit

9.
Aansoeke om die lewering van elektrisiteit sal verwerk word en die lewering sal binne die tydperke wat in NRS 047 gestipuleer word, beskikbaar gemaak word.

Gebruiksreg

10. (1)
Die munisipaliteit mag weier om 'n diensaansluiting bo of onder die grond te lê of op te rig op enige deurgang of grond wat nie in die munisipaliteit gevestig is nie of op enige privaat eiendom, tensy en totdat die voornemende verbruiker skriftelike toestemming en magtiging deur die eienaar van die genoemde privaat eiendom of deur die persoon in wie die wettige titel vir die grond of deurgang soos hierbo genoem, vestig, wat die geval ook al mag wees, vir die lê of oprigting van die diensaansluiting daarop, verkry en by die munisipaliteit ingedien het. 

(3) Indien sodanige toestemming te eniger tyd teruggetrek word of indien die bogenoemde privaat eiendom of deurgang van eienaar verander en die nuwe eienaar weier om sodanige toestemming te verleen of om voort te gaan daarmee, sal die koste van enige veranderinge wat aan die diensaansluiting aangebring moet word sodat die lewering van elektrisiteit kan voortgaan, of enige verwydering daarvan wat onder die omstandighede nodig mag wees, gedra word deur die verbruiker by wie se perseel die voorsiening van elektrisiteit voortgesit moet word.

Statutêre Serwituut

11.
(1)
Onderworpe aan die bepalings van subartikel (3) mag die munisipaliteit binne die munisipale gebied:

(a) elektrisiteitsdienste lewer, vestig en in stand hou;

(b) elektrisiteitshooftoevoerleiding verkry, oprig, lê, uitbrei, vergroot, herlei, in stand hou, herstel, uit gebruik stel, sluit en vernietig;

(c) enige elektrisiteitshooftoevoerleiding bou, oprig of lê op, oor, deur, bo-oor of onder enige straat of vaste eiendom en die eienaarskap van sodanige hooftoevoerleiding sal in die munisipaliteit vestig;

(d) enigiets anders doen wat nodig of wenslik is vir of insidenteel, aanvullend of bykomstig is tot enige ander saak wat in paragraaf (a) tot (c) bedoel word.

(2)
Indien die munisipaliteit enige elektrisiteitshooftoevoerleiding bou, oprig of lê op, oor, deur, bo-oor of onder enige straat of vaste eiendom wat nie die eiendom van die munisipaliteit is nie, of nie onder die beheer van of bestuur van die munisipaliteit is nie, sal die munisipaliteit aan die eienaar van sodanige straat of eiendom vergoeding betaal, waaroor die eienaar en die munisipaliteit ooreenkom. In die afwesigheid van 'n ooreenkoms, sal dit deur arbitrasie of 'n geregshof bepaal word.

(3) Die munisipaliteit sal, voordat daar begin word met enige werk anders as herstel- of instandhoudingswerk aan of in verband met enige elektrisiteitshooftoevoerleiding op vaste eiendom wat nie deur die munisipaliteit besit of beheer word nie, aan die eienaar of bewoner van sodanige eiendom redelike kennis gee van die voorgenome werk en die datum waarop daar waarskynlik met sodanige werk begin sal word.

Reg van toegang om inspeksie te doen, te toets en/of instandhoudingswerk te doen

12. (1)
Die munisipaliteit sal toegang hê tot of oor enige eiendom vir die doel om –

(a)
enigiets te doen  wat ingevolge hierdie verordening of enige ander wet deur die munisipaliteit gedoen moet word;
(b) enige verbruiksleiding en enigiets wat daarmee verband hou te inspekteer en te ondersoek;

(c) navraag te doen oor en ondersoek in te stel na enige moontlike bron van elektrisiteitsvoorsiening of die geskiktheid van vaste eiendom vir enige werk, skema of onderneming van die munisipaliteit en die maak van enige opname wat in verband daarmee nodig is;

(d) vas te stel of daar 'n oortreding van die bepalings van hierdie verordening of enige ander wet plaasvind of plaasgevind het, en 

(e) om te verseker dat daar voldoen word aan die bepalings van hierdie verordening of enige ander wet.

(2) Die munisipaliteit sal die aan enige persoon vergoeding betaal waarop die munisipaliteit en sodanige persoon ooreenkom, of indien daar nie 'n ooreenkoms is nie, soos wat deur middel van arbitrasie of deur 'n geregshof bepaal word, indien die persoon skade ly as gevolg van die uitoefening van die reg tot toegang soos bedoel in subartikel (1), behalwe waar die munisipaliteit gemagtig is om enige werk wat op die betrokke eiendom gedoen moet word op sodanige persoon of enige ander persoon se koste te doen of om op sodanige eiendom enige werk te doen en die koste daarvan van sodanige persoon of van enige ander persoon te verhaal.

(3) Die munisipaliteit mag, na skriftelike kennisgewing wat aan die eienaar of bewoner van enige eiendom beteken is, van sodanige eienaar of bewoner verlang om op die dag en tyd wat in sodanige kennisgewing genoem word, toegang tot sodanige eiendom te verleen aan 'n persoon en vir die doeleindes waarna in subartikel (1) verwys is.

(4) Die munisipaliteit mag sonder kennisgewing toegang tot en oor enige eiendom verkry en kan enige stappe doen wat na die mening van die munisipaliteit nodig of wenslik mag wees as gevolg van 'n staat van oorlog of die voorkoms van enige ramp, noodtoestand of ongeluk.

Weiering of versuim om inligting te verskaf

13.
Geen persoon sal weier of versuim om sodanige inligting te verstrek as wat redelik deur die munisipaliteit van hom verlang kan word, of enige vals inligting aan enige sodanige amptenaar te verskaf in verband met enige elektriese installasiewerk wat voltooi is of beoog word nie.

Weiering van toegang

14. Geen persoon sal opsetlik toegang aan enige behoorlik gemagtigde amptenaar van die munisipaliteit verhinder, belemmer, of weier of daarmee inmeng in die uitvoering van sy plig ingevolge hierdie verordening of van enige ander plig wat daaraan verbonde is of wat daarmee verband hou nie.

Onbehoorlike gebruik

15.
Indien die gebruiker die elektrisiteit hanteer op 'n manier of gebruik vir enige doel waarvoor die munisipaliteit redelike gronde het om te glo dit op 'n onbehoorlike of onveilige manier inmeng, of wat bereken word as op 'n onbehoorlike of onveilige manier in te meng met die doeltreffende lewering van elektrisiteit aan enige ander verbruiker, kan die munisipaliteit, met of sonder kennisgewing, die elektrisiteitsvoorsiening diskonnekteer, maar sodanige elektrisiteitsvoorsiening sal herstel word sodra die oorsaak vir diskonneksie permanent reggestel of verwyder is. Die fooi, soos deur die munisipaliteit voorgeskryf vir die diskonneksie en die heraansluiting, sal deur die verbruiker betaal word voordat die elektrisiteitsvoorsiening herstel word, tensy daar bewys kan word dat die verbruiker nie die elektrisiteit op 'n onbehoorlike of onveilige manier gebruik of mee gehandel nie.

Elektrisiteitstariewe en –fooie 

16.
Afskrifte van heffings en fooie is gratis beskikbaar by die munisipale kantore.

Deposito's

17.
Die munisipaliteit behou die reg voor om te vereis dat die verbruiker 'n bedrag geld inbetaal as sekuriteit vir die betaling van enige bedrae wat aan die munisipaliteit verskuldig is of verskuldig kan raak. Die bedrag van die deposito ten opsigte van elke elektrisiteitsinstallasie sal deur die munisipaliteit bepaal word, en elke sodanige deposito kan verhoog word indien die munisipaliteit die deposito wat gehou word as onvoldoende beskou. Sodanige deposito sal nie beskou word as betaling of gedeeltelike betaling van enige rekeninge vir die voorsiening van elektrisiteit vir die doel om enige afslag te kry waarvoor voorsiening gemaak is in die elektrisiteitstarief waarna in hierdie verordening verwys word nie. By die staking van die elektrisiteitsvoorsiening, sal die bedrag van sodanige deposito, vry van enige rente, minus enige betalings wat aan die munisipaliteit verskuldig is, aan die verbruiker terugbetaal word.

Die betaling van heffings

18. (1)
Die verbruiker sal aanspreeklik wees vir alle heffings wat in die voorgeskrewe tarief vir die elektrisiteitsdiens, soos goedgekeur deur die munisipaliteit, verskyn. 'n Afskrif van die voorgeskrewe tarief is gratis verkrygbaar by die munisipaliteit.

(2)
Alle rekeninge sal geag word as betaalbaar te wees wanneer hulle deur die munisipaliteit uitgereik word en elke rekening sal, op die voorkant daarvan, die betaaldatum en 'n waarskuwing vertoon wat aandui dat die elektrisiteitsvoorsiening afgesny kan word indien die koste ten opsigte van sodanige voorsiening na die betaaldatum nog nie betaal is nie.

(4) 'n Fout of weglating op enige rekening of versuim om 'n rekening te lewer, sal nie die verbruiker onthef van sy verpligting om die korrekte bedrag te betaal vir die elektrisiteit wat aan die perseel voorsien is nie, en die onus sal op die verbruiker wees om homself tevrede te stel dat die rekening gelewer is in ooreenstemming met die voorgeskrewe tarief ten opsigte van die elektrisiteit wat aan die perseel gelewer is.

(5) Waar ‘n behoorlik gemagtigde amptenaar van dioe munisipaliteit die perseel besoek het met die doel om die elektrisiteitsvoorsiening ingevolge subartikel (2) te diskonnekteer en hy verhinder of verhoed word om sodanige diskonneksie te bewerkstellig, sal die voorgeskrewe fooi betaalbaar wees vir elke besoek wat nodig is vir die doel van sodanige diskonneksie.

(6) Nadat elektrisiteitsvoorsiening as gevolg van die nie-betaling van 'n rekening gediskonnekteer is, sal die voorgeskrewe fooie en enige bedrae wat betaalbaar is vir elektrisiteit wat verbruik is, betaal word voordat die elektrisiteitsvoorsiening weer aangesluit word. 

Rente op uitstaande rekeninge

19.
Die munisipaliteit kan rente hef op rekeninge wat nie teen die betaaldatum wat op die rekening verskyn, betaal is nie, teen 'n rentekoers soos van tyd tot tyd deur die munisipaliteit goedgekeur.

Herverkoop van elektrisiteit

20.
(1)
Tensy anders gemagtig deur die munisipaliteit, sal geen persoon elektrisiteit wat ingevolge 'n ooreenkoms met die munisipaliteit aan sy perseel voorsien word, verkoop of verskaf aan enige ander persoon of persone vir gebruik op enige ander perseel, of toelaat dat  sodanige herverkoop of voorsiening plaasvind nie. Indien elektrisiteit herverkoop word vir gebruik op dieselfde perseel, sal sodanige herverkoop onderworpe wees aan die voorwaardes wat neergelê word in die Elektrisiteitswet, 1987 (Wet 41 van 1987), op voorwaarde dat die herverkoper toegelaat sal word om sy/haar werklike elektrisiteitskoste te verhaal, en met dien verstande dat hy/sy hierdie koste moet staaf indien daar van hom/haar verlang word om dit te doen.

(2)
Verder mag die herverkoper van elektrisiteit, ingevolge Regulasie 11.(3)(a) van die Elektrisiteitswet, 1987 (Wet 41 van 1987), die administrasiekoste wat ten opsigte van die meet, lees en lewering van rekeninge aangegaan is, verhaal van die persoon aan wie elektrisiteit voorsien is, op voorwaarde dat die herverkoper op versoek van sodanige persoon sodanige inligting as wat hy/sy nodig mag hê om te bepaal of die administrasiekoste billik en redelik is, moet verskaf.

Die reg om elektrisiteitsvoorsiening te diskonnekteer

21. (1)
Die munisipaliteit sal die reg hê om sonder kennisgewing die voorsiening van elektrisiteit aan enige perseel te diskonnekteer indien die persoon wat daarvoor aanspreeklik is om vir sodanige voorsiening te betaal, versuim om enige gelde wat aan die munisipaliteit verskuldig is ten opsigte van die voorsiening van elektrisiteit wat hy in enige stadium van die munisipaliteit ten opsigte van sodanige perseel ontvang het, of waar enige bepalings van hierdie verordening en/of die Regulasies oortree word, op voorwaarde dat die munisipaliteit die persoon 14 (veertien) dae kennis gegee het om die versuim reg te stel en die persoon versuim het om die wanbetaling reg te stel nadat hy/sy die kennisgewing ontvang het, of in die geval van 'n ernstige risiko vir 'n persoon of die eiendom, of soos beoog ingevolge Artikel 26 van hierdie verordening. Nadat die elektrisiteitsvoorsiening as gevolg van die wanbetaling van rekeninge of die onbehoorlike of onveilige gebruik van elektrisiteit gediskonnekteer is, sal die fooi soos deur die munisipaliteit voorgeskryf, betaalbaar wees.

(2) In die geval waar 'n installasie op 'n verbruiker se perseel onwettig geherkonnekteer is nadat dit voorheen wettig deur die munisipaliteit gediskonnekteer is, of in die geval waar daar met die munisipaliteit se elektriese toerusting gepeuter is om te verhoed dat die meter die volle verbruik registreer, kan die elektrisiteitsvoorsiening fisies van daardie perseel verwyder word.

Nie-aanspreeklikheid van die Munisipaliteit

22. Die munisipaliteit sal nie aanspreeklik wees vir enige verlies of skade, direk of indirek, wat 'n verbruiker ly as gevolg van die staking, onderbreking of enige ander abnormaliteit van die elektrisiteitsvoorsiening nie, tensy dit veroorsaak is deur nalatigheid aan die kant van die munisipaliteit.

Lekkasie van elektrisiteit

23. Onder geen omstandighede sal enige korting toegestaan word ten opsigte van die rekening vir elektrisiteit wat voorsien en gemeet is ten opsigte van elektrisiteit wat vermors is as gevolg van lekkasie of enige ander fout in die elektriese installasie nie.

Onderbreking van elektrisiteitsvoorsiening

24. Die munisipaliteit onderneem nie om aandag te gee aan 'n onderbreking van die elektrisiteitsvoorsiening as gevolg van 'n fout in die elektriese installasie van die verbruiker nie, tensy sodanige fout die gevolg is van die werking van die diensbeskermingstoestel van die munisipaliteit. Indien daar bevind word dat enige onderbreking van die elektrisiteitstoevoer die gevolg is van 'n fout in die elektriese installasie van die verbruiker of die verkeerde aanwending van apparaat wat in verband daarmee gebruik word, sal die munisipaliteit die reg hê om die fooi, soos voorgeskryf deur die munisipaliteit, ten opsigte van elke keer wat die elektrisiteitstoevoer herstel moes word, asook die koste ten opsigte van die aanvulling of herstel van enige skade wat as gevolg van sodanige fout of foutiewe gebruik soos hierbo gesê aan die hooftoevoerleiding en die meter veroorsaak is, van die verbruiker te verhaal.

Seëls van die Munisipaliteit

25. Die meter, diensbeskermingstoestelle en alle apparaat wat aan die munisipaliteit behoort, sal geseël of gesluit word deur die munisipaliteit en geen persoon wat nie 'n behoorlik gemagtigde amptenaar van die munisipaliteit is nie, sal op enige manier of om enige rede hoegenaamd sodanige seëls of slotte verwyder, breek, beskadig of daarmee peuter of inmeng nie.

Peuter met verbruikersaansluitings of hooftoevoerleidings

26. (1)
Geen persoon sal op enige manier of om enige rede hoegenaamd met enige meter of meettoerusting of verbruikersaansluitings of diensbeskermingstoestel of hooftoevoerleiding of enige ander toerusting van die Munisipaliteit peuter of inmeng nie.

(2)
Waar prima facie-bewys bestaan dat 'n verbruiker en/of enige ander persoon subartikel (1) oortree het, sal die munisipaliteit die reg hê om die elektrisiteitstoevoer onmiddellik en sonder vooraf kennisgewing aan die verbruiker, te diskonnekteer. Die persoon sal aanspreeklik wees vir alle gelde en heffings wat die munisipaliteit vir sodanige diskonneksie hef. 

(2) Indien 'n verbruiker en/of enige persoon subartikel (1) oortree het en sodanige oortreding daartoe gelei het dat die meterlesing minder as die werklike verbruik toon, sal die munisipaliteit die reg hê om die volle koste van die geskatte verbruik van die verbruiker te verhaal.

Beskerming van die Munisipaliteit se hooftoevoerleiding

27. (1)
Geen persoon sal, buiten met die toestemming van die munisipaliteit en onderworpe aan sodanige voorwaardes as wat gestel mag word –

(a) enige gebou, struktuur of ander voorwerp bou, oprig of lê of die bou, oprigting of lê daarvan toelaat, of bome of plante plant oor of in so 'n posisie of op so 'n manier dat dit met die hooftoevoerleiding inmeng of dit in gevaar stel nie;

(b) die grond bo, langs, onder of naby enige deel van die hooftoevoerleiding uitgrawe, oopmaak of verwyder nie;

(c) enige deel van die hooftoevoerleiding beskadig, in gevaar stel, verwyder of vernietig, of enigiets doen wat dit moontlik kan beskadig, in gevaar kan stel of kan vernietig nie;

(d) enige ongemagtigde konneksie maak aan enige deel van die hooftoevoerleiding of enige elektrisiteit van daar af herlei of veroorsaak dat elektrisiteit van daar af herlei word nie. Enige ongemagtigde konneksie of herleiding sal deur die munisipaliteit verwyder word en die koste vir sodanige verwydering verhaal van die eienaar of okkupeerder van die perseel waarop die ongemagtigde konneksie gemaak is of van waar die herleiding gemaak is.

(e) Die eienaar of bewoner sal die hoogte van bome of die lengte van takke wat in die nabyheid van oorhoofse lyne uitsteek, beperk, of 'n manier van beskerming voorsien wat na die mening van die munisipaliteit genoegsaam sal verhoed dat die boom met die geleiers inmeng indien die boom of 'n tak sou val of afgesaag sou word. Indien die eienaar sou nalaat om by hierdie bepalings te hou, sal die munisipaliteit die reg hê om na vooraf skriftelike kennisgewing, of te eniger tyd gedurende 'n noodsituasie, die bome of ander plantegroei op so 'n manier af te saag of in te kort dat dit aan die vereistes voldoen, en die munisipaliteit sal daarop geregtig wees om die perseel vir hierdie doel te betree.

(2) Die munisipaliteit mag, na kennisgewing van minstens 14 dae, enige gebou, struktuur of ander voorwerp wat strydig met die bepalinge van hierdie verordening gebou, opgerig of gelê is, sloop, verander of op enige manier daarmee handel.

(3) Die munisipaliteit mag in die geval van 'n noodtoestand of ramp enigiets verwyder wat enige gedeelte van die elektrisiteitsverspreidingstelsel beskadig, belemmer of in gevaar stel of wat dit moontlik kan beskadig, belemmer, in gevaar kan stel of kan vernietig.

Die voorkoming van peutery met verbruikersaansluiting of hooftoevoerleiding

28. Indien die munisipaliteit besluit dat dit nodig of wenslik is om spesiale voorsorg te tref om peutery met enige gedeelte van die hooftoevoerleiding, verbruikersaansluiting of diensbeskermingstoestel of meter of meettoerusting te voorkom, sal die verbruiker óf die nodige beskerming voorsien en installeer óf die koste verbonde aan sodanige beskerming wat deur die Munisipaliteit voorsien is, betaal.

Ongemagtigde aansluitings

29. Geen persoon anders as 'n persoon wat deur die munisipaliteit spesifiek skriftelik daartoe gemagtig is, sal direk of indirek enige elektriese installasie of gedeelte daarvan koppel, probeer om dit te koppel of veroorsaak of toelaat dat dit aan die hooftoevoerleiding of verbruikersaansluiting gekoppel word nie.

Ongemagtigde heraansluitings

30. (1)
Geen persoon anders as 'n persoon wat spesifiek skriftelik deur die munisipaliteit daartoe gemagtig is sal enige elektriese installasie of installasies wat deur die munisipaliteit gediskonnekteer is herkonnekteer, probeer om dit te herkonnekteer of veroorsaak of toelaat dat dit weer aan die hooftoevoerleiding of verbruikersaansluiting gekonnekteer word nie.

(2) Waar daar gevind word dat die elektrisiteitstoevoer wat voorheen gediskonnekteer is, geherkonnekteer is, sal die verbruiker wat die elektrisiteitstoevoer gebruik, aanspreeklik wees vir alle kostes vir elektrisiteit wat verbruik is tussen die datum waarop die toevoer gediskonnekteer is en die datum waar daar gevind is dat die elektrisiteitstoevoer weer gekonnekteer is, asook vir enige ander kostes wat in hierdie verband kan ontstaan. Verder behou die munisipaliteit die reg voor om 'n gedeelte van of al die elektrisiteitsvoorsieningstoerusting te verwyder totdat die volle betaling ontvang is. Hierbenewens sal die verbruiker verantwoordelik wees vir al die koste wat met die herinstallering van sodanige elektrisiteitsvoorsieningstoerusting verband hou.

Tydelike diskonneksie en heraansluiting

31.

(1)  Die munisipaliteit sal, op versoek van die verbruiker, die elektrisiteitstoevoer na die verbruiker se elektriese installasie tydelik diskonnekteer en dit heraansluit na die betaling van 'n bedrag soos deur die munisipaliteit vir elke sodanige diskonneksie en gevolglike heraansluiting voorgeskryf.



(2)  In geval dit nodig sou word dat die munisipaliteit die elektrisiteitstoevoer na 'n verbruiker se elektriese installasie tydelik moet diskonnekteer en heraansluit, en die verbruiker op geen manier daarvoor verantwoordelik is dat dit gedoen moet word nie, sal die munisipaliteit die betaling waarna hierbo verwys is, kwytskeld.


    (3)
 Die munisipaliteit mag slegs onder uitsonderlike omstandighede die elektrisiteitstoevoer na enige perseel sonder kennisgewing diskonnekteer vir die doel van herstelwerk of die doen van toetse of vir enige ander wettige doel. Onder alle ander omstandighede sal voldoende kennisgewing geskied.

Tydelike elektrisiteitstoevoer

32. Dit sal 'n voorwaarde van die verskaffing van enige tydelike elektrisiteitstoevoer, soos omskryf in hierdie verordening, wees dat, indien daar gevind word dat sodanige elektrisiteitstoevoer inmeng met die doeltreffende en ekonomiese lewering van elektrisiteit aan ander verbruikers, die munisipaliteit die reg sal hê om, na kennisgewing, of onder uitsonderlike omstandighede sonder kennisgewing, sodanige tydelike elektrisiteitstoevoer te eniger tyd te beëindig, en die munisipaliteit sal nie aanspreeklik wees vir enige verlies of skade wat die verbruiker as gevolg van sodanige beëindiging ly nie.

Tydelike werk

33.
Elektriese installasies wat tydelike elektrisiteitstoevoer nodig het, sal nie direk of indirek aan die hooftoevoerleiding gekoppel word nie, buiten met die spesiale skriftelike toestemming van die munisipaliteit. Volledige inligting in verband met die redes vir en die aard van sodanige tydelike werk sal die aansoek om die bogenoemde toestemming vergesel, en die munisipaliteit kan sodanige toestemming weier of kan toestemming verleen op sodanige voorwaardes en bedinge as wat die munisipaliteit wenslik en nodig mag ag.

Vermindering van lading

34. (1)
Gedurende tye van spitslas, of in 'n noodgeval, of wanneer dit na die mening van die munisipaliteit om enige rede nodig is om die lading op die elektrisiteitsvoorsieningstelsel van die munisipaliteit te verminder, mag die munisipaliteit die elektrisiteitstoevoer na enige verbruiker se elektriese geiser of enige spesifieke toestel of die hele installasie sonder kennisgewing onderbreek en vir sodanige tydperk as wat die munisipaliteit nodig ag, staak. Die munisipaliteit sal nie aanspreeklik wees vir enige verlies of skade wat direk of indirek as gevolg van sodanige onderbreking en staking van die elektrisiteitstoevoer veroorsaak word nie.

(2) Die munisipaliteit mag sodanige apparate en toerusting as wat nodig geag mag word om uitvoering te gee aan die bepalings van subartikel (1) op die perseel van die verbruiker installeer, en die munisipaliteit mag op enige redelike tyd die perseel binnegaan vir die doel van die installering, inspeksie, toetsing, aanpassing en/of of verandering van sodanige apparate en toerusting.

(3) Nieteenstaande die bepalings van subartikel (2), sal die verbruiker of die eienaar, wat die geval ook al mag wees, tydens die installering van 'n elektriese geiser sodanige nodige akkommodasie en bedrading verskaf as wat die munisipaliteit mag besluit nodig is om die later installasie van die apparaat en toerusting waarna in subartikel (2) verwys is, te vergemaklik.

Medium- en laespanningskakelgerei en -toerusting

35. (1)In gevalle waar elektrisiteit teen medium of lae spanning gelewer word, sal die voorsiening en installasie van die skakelgerei, kabels en toerusting wat deel vorm van die verbruikersaansluiting deur die verbruiker betaal word, tensy anders goedgekeur deur die munisipaliteit.

(2)
In die geval van mediumspanningselektrisiteitsvoorsiening, sal al sodanige toerusting deur die munisipaliteit goedgekeur  en geïnstalleer word.

(3)
Geen persoon sal mediumspanningskakelgerei sonder die skriftelike toestemming van die munisipaliteit bedryf nie.

(3) Alle aardverbinding en toetsing van mediumspanningtoerusting wat aan die munisipaliteit se netwerk gekoppel is, sal uitgevoer word deur of onder die toesig van die munisipaliteit.

(4) In die geval van laagspanningselektrisiteitsvoorsiening sal die verbruiker 'n laagspanningshoofskakelaar en/of enige ander toerusting wat deur die munisipaliteit verlang word, verskaf en installeer.

Substasie-akkommodasie

36.
Die munisipaliteit mag, op sodanige voorwaardes as wat hy goed dink, van die eienaar vereis om akkommodasie te verskaf en in stand te hou wat 'n substasie sal insluit en wat sal bestaan uit 'n afsonderlike kamer of kamers wat uitsluitlik gebruik sal word vir die doel van die akkommodasie van mediumspanningkabels en ‑skakelgerei,  transformators, laespanningkabels en –skakelgerei en ander toerusting wat nodig is vir die elektrisiteitslewering wat deur die aansoeker versoek is. Die akkommodasie sal geleë wees op 'n plek waartoe vrye, voldoende en onbeperkte toegang te alle tye beskikbaar is vir doeleindes wat verband hou met die bedryf en instandhouding van die toerusting.

Die munisipaliteit behou die reg voor om sy eie netwerke te voorsien uit sy eie toerusting wat in sodanige akkommodasie geïnstalleer is en indien addisionele akkommodasie deur die munisipaliteit verlang word, sal sodanige addisionele akkommodasie op die munisipaliteit se koste deur die aansoeker verskaf word.

Bedradingsdiagram en -spesifikasie

37. (1)
Wanneer meer as een elektriese installasie of elektrisiteitstoevoer van 'n gemeenskaplike hoofleiding of meer as een verdeelbord of meter vir enige gebou of blok geboue verlang word, sal die bedradingsdiagram vir die stroombane wat by die hoofskakelaar begin, asook 'n spesifikasie, op versoek in duplikaat aan die munisipaliteit verskaf word vir goedkeuring voordat die werk 'n aanvang neem.

(2)
Waar 'n elektriese installasie voorsien moet word vanaf 'n substasie op dieselfde perseel waarop die stroom van hoëspanning af omgeskakel word, of van een van die substasies van die munisipaliteit deur hoofleidings wat afsonderlik is van die algemene verspreidingstelsel, sal die verbruiker, indien dit verlang word, 'n volledige spesifikasie en tekeninge vir die aanleg wat geïnstalleer gaan word aan die munisipaliteit stuur vir goedkeuring voordat enige materiaal in verband daarmee bestel word.

Gereedheidstoevoer
38. Niemand sal geregtig wees op gereedheidstoevoer van die munisipaliteit vir enige perseel wat 'n afsonderlike bron van elektrisiteitsvoorsiening het nie, buiten met die skriftelike toestemming van die munisipaliteit en onderworpe aan sodanige voorwaardes en bedinge as wat deur die munisipaliteit neergelê mag word.

Die verbruiker se toerusting vir gereedheidstoevoer in noodgevalle

39. (1)
Geen toerusting vir gereedheidstoevoer wat ingevolge enige Regulasies of vir sy eie bedryfsvereistes deur 'n verbruiker verskaf word, sal sonder die vooraf skriftelike goedkeuring van die munisipaliteit aan enige installasie gekoppel word nie. Aansoek om sodanige goedkeuring sal skriftelik gedoen word en sal 'n volledige spesifikasie van die toerusting en 'n bedradingsdiagram insluit. Die toerusting vir gereedheidstoevoer sal so ontwerp en geïnstalleer word dat dit onmoontlik sal wees vir die munisipaliteit se hooftoevoerleiding om energie deur middel van terugvoer vanaf sodanige toerusting te kry. Die verbruiker sal verantwoordelik wees vir die verskaffing en installering van al sodanige beskermende toerusting.

(2) Waar die verbruiker se toerusting vir gereedheidstoevoer volgens 'n spesiale ooreenkoms met die munisipaliteit aan die munisipaliteit se hooftoevoerleiding gekoppel mag word, en waar dit parallel daarmee bedryf word, sal die verbruiker verantwoordelik wees vir die verskaffing, installering en instandhouding van al die nodige sinchroniserings- en beskermende toerusting wat vir sodanige veilige parallelle werking tot die tevredenheid van die munisipaliteit vereis word.

Omsendbriewe

40. Die munisipaliteit mag van tyd tot tyd omsendbriewe uitreik waarin die vereistes in verband met kwessies wat nie spesifiek in die Regulasies of in hierdie verordening gedek word nie, maar wat nodig is vir die veilige, doeltreffende bedryf en bestuur van die lewering van elektrisiteit, uiteengesit word.

VERANTWOORDELIKHEDE VAN VERBRUIKERS

Die verbruiker moet elektriese installasie oprig en in stand hou

41. Enige elektriese installasie wat aan die hooftoevoerleiding gekoppel is of wat daaraan gekoppel gaan word, en enige byvoegings of veranderings wat van tyd tot tyd daaraan gemaak word, sal deur die verbruiker op sy eie koste en in ooreenstemming met hierdie verordening en die Regulasies voorsien, opgerig, in stand gehou en in goeie toestand gehou word.

Fout in elektriese installasie

42. (1)
Indien enige fout wat 'n gevaar vir mense, lewende hawe of eiendom inhou in die elektriese installasie ontwikkel, sal die verbruiker die elektrisiteitsvoorsiening onmiddellik ontkoppel. Die verbruiker sal die munisipaliteit sonder versuim daarvan in kennis stel en onmiddellik die nodige stappe doen om die fout reg te stel.

(2)
Die munisipaliteit kan van die verbruiker verwag om enige uitgawes wat in verband met die fout in die elektriese installasie aangegaan is, terug te betaal.

Onderbreking van gebruik van elektrisiteitsvoorsiening

43.
Ingeval 'n verbruiker die elektrisiteitsvoorsiening wil beëindig, sal hy/sy minstens twee volle werksdae voor die tyd die munisipaliteit skriftelik in kennis stel van die beoogde beëindiging. Indien die verbruiker versuim om dit te doen, sal hy/sy aanspreeklik bly vir alle betalings wat gedoen moet word ingevolge die tarief vir die lewering van elektrisiteit totdat twee volle werksdae verstryk het nadat sodanige kennisgewing geskied het.

Verandering van bewoner

44. (1) 
‘n Verbruiker wat enige perseel ontruim, sal die munisipaliteit nie minder nie as twee volle werksdae skriftelik kennis gee van sy/haar voorneme om die gebruik van elektrisiteitsvoorsiening te beëindig.  Indien hy/sy versuim om dit te doen, bly hy/sy verantwoordelik vir sodanige voorsiening.

(2)
Indien die persoon wat okkupasie van die perseel oorneem, wil voortgaan om die elektrisiteitslewering te gebruik, sal hy/sy in ooreenstemming met die bepalings van artikel 5 van hierdie verordening aansoek doen om elektrisiteitsvoorsiening, en indien hy/sy versuim om binne tien werksdae vanaf okkupasie van die perseel aansoek te doen, sal die elektrisiteitsvoorsiening gestaak word en hy/sy sal teenoor die munisipaliteit aanspreeklik wees vir die elektrisiteitsvoorsiening vanaf die datum van okkupasie tot sodanige tyd wat voorsiening gestaak word.

(3) Waar persele met voorafbetaalmeters toegerus is, sal enige persoon wat op daardie oomblik die perseel bewoon, as die verbruiker beskou word. Totdat hierdie persoon aansoek doen om elektrisiteitsvoorsiening, ingevolge artikel 5 van hierdie verordening, sal hy/sy aanspreeklik wees vir alle kostes en gelde wat ten opsigte van die meetpunt aan die munisipaliteit verskuldig is, asook vir enige uitstaande heffings en gelde, ongeag of dit deur daardie persoon laat oploop is of nie.

Diensapparaat

45. (1)
Die verbruiker sal teenoor die munisipaliteit aanspreeklik wees vir al die kostes as gevolg van skade aan of verlies van enige meettoerusting, diensbeskermingstoestel, verbruikersaansluiting of ander apparaat op die perseel, tensy daar bewys kan word dat sodanige skade of verlies deur 'n natuurkrag of 'n handeling van of versuim deur die munisipaliteit veroorsaak is, of dat dit deur 'n abnormaliteit in die elektrisiteitsvoorsiening aan die perseel veroorsaak is.


(2)
Indien die verbruiksleiding, meettoerusting of enige ander diensapparaat, wat die eiendom van die munisipaliteit is en voorheen gebruik is, gedurende die tydperk wat 'n installasie van die hooftoevoerleiding gediskonnekteer is, sonder die toestemming van die Munisipaliteit verwyder is of sodanig beskadig is dat dit gevaarlik is om dit weer te koppel, sal die eienaar of bewoner van die perseel die koste verbonde aan die opknapping en/of vervanging van sodanige toerusting dra.

(3)
Waar daar 'n gemeenskaplike meetpunt is, sal die aanspreeklikheid wat in subartikel (1) uiteengesit is, na die eienaar van die perseel afwentel.

(4) Die bedrag verskuldig in gevolge subartikel (1) sal bevestig word deur 'n sertifikaat van die Munisipaliteit wat finaal en bindend sal wees.

SPESIFIEKE VOORWAARDES VIR ELEKTRISTEITSVOORSIENING

Verbruikersaansluiting

46. (1)
Die verbruiker sal die koste dra van die verbruikersaansluiting, soos goedgekeur deur die munisipaliteit.

(2)
Nieteenstaande die feit dat die verbruiker die koste van die verbruikersaansluiting dra, sal eienaarskap van die verbruikersaansluiting wat deur die munisipaliteit gelê of opgerig is, in die munisipaliteit vestig. Die munisipaliteit sal verantwoordelik wees vir die instandhouding van sodanige verbruikersaansluiting tot by die punt van voorsiening. Die verbruiker sal nie geregtig wees op enige vergoeding van die munisipaliteit ten opsigte van sodanige verbruikersaansluiting nie.

(3)
Die werk wat die munisipaliteit op die verbruiker se koste vir 'n verbruikersaansluiting na die verbruiker se perseel doen, sal deur die munisipaliteit bepaal word.

(4)
'n Verbruikersaansluiting sal ondergronds gelê word, ongeag of die hooftoevoerleiding ondergronds gelê is of oorhoofs opgerig is, tensy 'n oorhoofse verbruikersaansluiting spesifiek deur die munisipaliteit vereis word.

(5) Die verbruiker sal op sy perseel sodanige kanale, draadbane, slote en hegstukke voorsien, aanbring en/of in stand hou as wat die munisipaliteit nodig mag hê vir die installering van die verbruikersaansluiting.

(6) Die geleier wat vir die verbruikersaanleg gebruik word, sal 'n dwarssneeoppervlakte hê volgens die grootte van die elektrisiteitsvoorsiening, maar dit sal nie minder wees as 10 mm²  nie (koper of koperekwivalent), en alle geleiers sal dieselfde dwarssneeoppervlakte hê, tensy anders goedgekeur deur die munisipaliteit.

(7)
Die munisipaliteit sal, tensy anders goedgekeur, slegs een verbruikersaanleg aan elke geregistreerde erf voorsien. Ten opsigte van twee of meer persele wat aan een eienaar behoort en op aangrensende erwe geleë is, mag 'n enkele massa-elektrisiteitsvoorsiening beskikbaar gemaak word mits die erwe gekonsolideer is en notarieel verbind is.

(8)
Enige bedekkings van 'n draadbaan wat die toevoerbaan van die voorsieningspunt tot by die meettoerusting dra, sal so gemaak word dat die munisipaliteit se seëls daarop pas.

(9)
In die meterkas sal die diensgeleier of kabel, wat die geval ook al mag wees, in 'n opsigtelike posisie eindig, en die totale lengte van die geleiers sal sigbaar wees wanneer die dekplate, indien teenwoordig, verwyder word.

(10)
In die geval van blokke geboue wat deur 'n aantal individuele verbruikers bewoon word, sal afsonderlike draadbane en geleiers of kabels gelê word vanaf die gemeenskaplike meetkamer of meetkamers na elke individuele verbruiker in die blokke geboue. As alternatief sal die geleiers van die individuele stroombane, indien roetering gebruik word, duidelik geïdentifiseer word (elke 1,5 m saamgebind) oor die totale lengte daarvan.

Akkommodasie vir meettoerusting

47. (1)
Die verbruiker sal, indien verlang deur die munisipaliteit, akkommodasie in 'n goedgekeurde posisie, die meterbord en toereikende geleiers vir die munisipaliteit se meettoerusting, diensapparaat en beskermingstoestelle verskaf. Sodanige akkommodasie en beskerming sal verskaf en in stand gehou word tot die tevredenheid van die munisipaliteit, op die verbruiker of die eienaar se koste, soos omstandighede dit vereis, en dit sal, in die geval van konvensionele meters, geleë wees by 'n punt waartoe daar te alle tye vrye en onbeperkte toegang sal wees vir doeleindes wat met die bedryf en instandhouding van die dienstoerusting verband hou. Toegang op alle redelike tye sal verleen word vir die inspeksie van vooruitbetaalmeters. 
(2)
Waar toerusting vir submeting geïnstalleer word, sal akkommodasie afsonderlik van die munisipaliteit se meettoerusting verskaf word.

(3) Die verbruiker of, in die geval van 'n gemeenskaplike meterposisie, die eienaar van die perseel, sal voldoende elektriese beligting verskaf in die ruimte wat uitgesit is om die meettoerusting en diensapparaat te akkommodeer.

(4) Waar, na die mening van die munisipaliteit, die posisie van die meter, verbruikersaansluiting, beskermingstoestelle of hoofverdeelbord nie meer redelik toeganklik is nie of gevaarlik raak vir lewende wesens of eiendom, of op enige manier ongeskik raak, sal die verbruiker dit na 'n nuwe posisie verskuif en die koste van sodanige verskuiwing, wat teen 'n redelike spoed gedoen moet word, sal deur die verbruiker gedra word.

(5) Die akkommodasie vir die munisipaliteit se meettoerusting en beskermingstoestelle mag, indien goedgekeur, die verbruiker se hoofskakelaar en hoofbeskermingstoestelle insluit. Geen ander apparaat as dié wat in verband met die elektrisiteitsvoorsiening en die gebruik van elektrisiteit gebruik word, sal in sodanige akkommodasie geïnstalleer of gestoor word nie, tensy goedgekeur.

LEWERINGSTELSELS
Ladingvereistes

48. Wisselstroomvoorsiening sal geskied soos voorgeskryf in die Elektrisiteitswet, 1987 (Wet 41 van 1987), en in die afwesigheid van 'n ooreenkoms oor die gehalte van voorsiening, soos uiteengesit in 'n toepaslike standaardspesifikasie.

Ladingbeperkings

49. (1)
Waar die beraamde lading, bereken in terme van die veiligheidstandaard, nie meer as 15 kVA is nie, sal die elektriese installasie opgestel word vir tweedraad- enkelfasige elektrisiteitstoevoer, tensy anders goedgekeur deur die munisipaliteit. 

(2)
Waar driefasige vierdraad-elektrisiteitsvoorsiening verskaf word, sal die lading min of meer gebalanseer wees oor die drie fases, maar die maksimum ongebalanseerde lading sal nie meer as 15 kVA wees nie, tensy anders goedgekeur deur die munisipaliteit.

(3)
Geen stroomverbruikende toestel wat inherent enkelfasig van aard is, en wat 'n bedryfsvermoë van meer as 15 kVA het, sal sonder vooraf goedkeuring deur die munisipaliteit aan die elektriese installasie gekoppel word nie.

Steuring van ander mense se elektriese toerusting

50. (1)
Geen persoon sal elektriese toerusting gebruik met ladingseienskappe wat, individueel of gesamentlik, aanleiding gee tot spanningswisselinge, bofrekwensiestrome of bofrekwensiespanning, of ongebalanseerde strome wat buite die toepaslike standaardspesifikasie val nie. 

(2)
Die assessering van die steuring van ander mense se elektriese toerusting sal gedoen word deur middel van metings wat by die gemeenskaplike koppelpunt gedoen word.

(3)
Indien daar vasgestel sou word dat oormatige steuring inderdaad voorkom, sal die verbruiker, op sy/haar eie koste, die nodige toerusting installeer om die steuring uit te filtreer en om te verhoed dat dit die hooftoevoerleiding bereik.

Lewering aan motors

51.
Tensy anders deur die munisipaliteit goedgekeur, sal die bedryfsvermoë van motors soos volg beperk word:

(1) Beperkte grootte vir laagspanningsmotors –

Die bedryfsvermoë van 'n laagspanning- enkelfasige motor sal beperk word tot 2 kW en/of die aansitstroom sal nie meer as 70 A wees nie. Alle motors wat hierdie perke oorskry, sal bewikkel word vir drie fases teen lae spanning of sodanige hoër spanning as wat verlang word.

(2) Maksimum aansit- en versnellingstroom van driefasige wisselstroommotors -

Die aansitstroom van driefasige laespanningsmotors wat toegelaat word, sal soos volg verband hou met die kapasiteit van die verbruiker se verbruikersaansluiting:

	Geïsoleerde dienskabel, grootte in mm², koperekwivalent

mm²
	Maksimum toelaatbare aansitstroom

A
	Maksimum  bedryfsvermoë van motor in kW


	

	

	Direk op die lyn (6x vol-lasstroom) 
	Sterdelta (2,5 x vol-lasstroom)
	Ander maniere (1,5 x vol-lasstroom)

	

	

	kW
	           kW
	kW

	16

25

35

50

70

95

120

150
	72

95

115

135

165

200

230

260
	6

7,5

9

10

13

16

18

20
	13,5

18

22

25

31

38

46

52
	23

30

36,5

45

55

67

77

87


(3) Verbruikers met toevoer teen medium spanning – 

In 'n installasie met toevoer teen medium spanning, sal die aansitstroom van 'n laagspanningsmotor beperk wees tot 1,5 keer die geskatte vol-lasstroom van die transformator wat elektrisiteit aan sodanige motor lewer. Die aansitinrigting vir mediumspanningsmotors sal onderworpe wees aan die goedkeuring van die Munisipaliteit.


Arbeidsfaktor

52. (1)Indien dit deur die munisipaliteit verlang word, sal die arbeidsfaktor van enige lading gehandhaaf word tussen die grense 0,85 nayling en 0,9 vooryling.

(2) Waar, om aan die bepalings van subartikel (1) te voldoen, dit nodig is om arbeidsfaktorkorrigeerders te installeer, sal sodanige korrigeerders aan die individuele toestelterminale gekoppel word, tensy die korrigering van die arbeidsfaktor outomaties beheer word.

(3) Die verbruiker sal, op sy/haar eie koste, sodanige korrigeerders installeer. 

Beskerming

53.
Elektriese beskermingstoestelle vir motors sal so ontwerp wees dat dit doeltreffend volgehoue oorstroom en enkelfasering verhoed, waar van toepassing.

DIE MEET VAN ELEKTRISITEIT

Meting

54. (1)
Die munisipaliteit sal, op die verbruiker se koste in die vorm van 'n direkte heffing of voorgeskrewe fooi, meettoerusting met die toepaslike aanslag, by die meetpunt installeer vir die meet van die elektrisiteit wat gelewer word.

(2)
Buiten in die geval van meters vir voorafbetaalde elektrisiteit, sal die elektrisiteit wat 'n verbruiker gedurende enige metingsperiode verbruik, aan die einde van sodanige tydperk bepaal word deur die lesing van die toepaslike meter of meter wat deur die Munisipaliteit voorsien en geïnstalleer is, behalwe waar daar gevind word dat die meettoerusting defektief is, of indien die Munisipaliteit hom beroep op die bepalings van artikel 58(2) van hierdie verordening, in welke geval die verbruik vir die tydperk geskat sal word.

(3)
Waar daar verskillende tariewe gehef word vir elektrisiteit wat deur 'n verbruiker verbruik word, sal die verbruik afsonderlik gemeet word vir elke tarief.

(4) Die Munisipaliteit behou die reg voor om die lewering van elektrisiteit aan winkelsentrums en woonstelblokke, deelhuise en soortgelyke geboue vir die geboue as 'n geheel, of vir individuele eenhede, of vir groepe eenhede te meet.

(5) Geen veranderings, herstelwerk of byvoegings by elektriese konneksies van enige beskrywing sal gemaak word aan die leweringskant van die metingspunt nie, tensy spesifiek skriftelik goedgekeur deur die Munisipaliteit of enige behoorlik gemagtigde amptenaar van die Munisipaliteit.

Akkuraatheid van meting

55.
(1)
Daar sal aangeneem word dat 'n meter akkuraat meet indien daar bevind word dat die fout, wanneer die meter getoets word op die manier soos voorgeskryf in subartikel (5) hiervan, binne die perke van foute, soos bepaal in die toepaslike standaardspesifikasies, is.
(2)
Die munisipaliteit sal die reg hê om die meettoerusting te toets. Indien daar deur toetsing of andersins vasgestel word dat sodanige meettoerusting defektief is, sal die munisipaliteit-


(i)
in die geval van 'n konvensionele meter, die rekening wat gelewer is, aanpas;

(ii) in die geval van meters vir voorafbetaalde elektrisiteit (a) 'n rekening lewer waar die meter te min geregistreer het, of (b) 'n gratis bewys uitreik waar die meter te veel geregistreer het; in ooreenstemming met die bepalings van subartikel (6).

(3) Die verbruiker sal daarop geregtig wees om die meettoerusting deur die munisipaliteit te laat toets teen betaling van die voorgeskrewe bedrag. Indien daar bevind word dat die meettoerusting nie aan die akkuraatheidsvereistes van die stelsel, soos bepaal in die toepaslike standaardspesifikasie, voldoen nie, sal 'n aanpassing in ooreenstemming met die bepalings van subartikel (2) en (6) gemaak word, en die bogenoemde bedrag sal terugbetaal word. 

(4) In geval van 'n dispuut, sal die verbruiker die reg hê om op sy eie koste die meettoerusting waaroor die dispuut handel, deur 'n goedgekeurde onafhanklike toetsowerheid te laat toets, en die uitslag van sodanige toets sal finaal en bindend wees vir albei partye.

(5) Meters sal getoets word op die manier waarvoor in die toepaslike standaardspesifikasies voorsiening gemaak word.

(6) Wanneer daar ingevolge subartikel (2) of (3) 'n aanpassing gemaak word aan die elektrisiteitsverbruik wat op 'n meter geregistreer is, sal sodanige aanpassing gemaak word óf volgens die persentasiefout van die meter, soos bepaal deur die toets waarna in subartikel (5) verwys is, óf volgens 'n berekening deur die munisipaliteit op grond van verbruiksdata wat in sy besit is. Waar van toepassing, sal daar voorsiening gemaak word vir seisoenale of ander wisseling wat 'n invloed op die verbruik van elektrisiteit kan hê.

(7) Wanneer 'n aanpassing gemaak word soos bedoel in subartikel (6), mag die aanpassing nie 'n tydperk van ses maande voor die datum waarop agtergekom is dat die meettoerusting onakkuraat is, oorskry nie. Die toepassing van hierdie artikel sluit die verbruiker nie daarvan uit om oorbetaling vir enige langer tydperk te eis indien die verbruiker die eis in 'n normale regsproses kan bewys nie.

(8) Waar die werklike lading van 'n verbruiker tot so 'n mate verskil van die aanvanklike geskatte lading waarvoor ingevolge artikel 8(1) voorsiening gemaak is dat die munisipaliteit dit nodig ag om die meettoerusting te verander of te vervang om te pas by die lading, sal die koste van sodanige verandering of vervanging deur die verbruiker gedra word.


(9)   (a) Voordat die munisipaliteit enige opwaartse aanpassings ingevolge subartikel (6) maak, sal die munisipaliteit -

(i) die verbruiker skriftelik in kennis stel van die geldwaarde van die aanpassing wat gemaak gaan word, asook die redes waarom die aanpassings nodig is;

(ii) in sodanige kennisgewing voldoende besonderhede verskaf om die verbruiker in staat te stel om vertoë te rig, en

(iii) in sodanige kennisgewing 'n beroep op die verbruiker doen om binne 21 dae, of sodanige langer tydperk as wat die munisipaliteit mag toelaat, skriftelik redes, indien enige, te verstrek waarom sy/haar rekening nie aangepas moet word soos in die kennisgewing gemeld nie.

(b) Indien die verbruiker sou versuim om gedurende die tydperk waarna in subartikel 9(a)(iii) verwys is, enige vertoë te rig, sal die munisipaliteit daarop geregtig wees om die rekening aan te pas soos in kennis gestel in subartikel 9(a)(i). 

(c) Die munisipaliteit sal enige redes wat ingevolge subartikel (9)(a) deur die verbruiker verstrek word, oorweeg, en sal, indien die munisipaliteit tevrede is dat grondige redes aangevoer is, die nodige aanpassings aan die rekening aanbring.

(d) Indien die munisipaliteit na oorweging van die vertoë deur die verbruiker besluit dat sodanige vertoë nie grondige redes bevat vir die aanpassing van die geldwaarde wat ingevolge subartikel (6) vasgestel is nie, sal die munisipaliteit daarop geregtig wees om die rekening aan te pas soos in kennis gestel ingevolge subartikel 9(a)(i), onderworpe aan die verbruiker se reg om ingevolge artikel 62 van die Wet op Munisipale Stelsels, 2000, appèl teen die besluit van die munisipaliteit aan te teken.

Die lees van konvensionele meters

56. (1)
Tensy anders voorgeskryf, sal konvensionele meters gewoonlik gelees word met intervalle van een maand. 

(2)
Indien die konvensionele meter om enige rede nie gelees kan word nie, mag die munisipaliteit 'n rekening met 'n geskatte lesing lewer. Die elektriese energie wat verbruik is, sal in 'n volgende rekening aangepas word volgens die elektriese energie wat werklik verbruik is.

(3)
Wanneer 'n verbruiker 'n eiendom ontruim en dit nie moontlik is om 'n finale lesing te neem nie, kan 'n raming van die verbruik gemaak word en die finale rekening kan daarvolgens gelewer word.

(4) Indien 'n spesiale lesing van 'n meter deur 'n verbruiker verlang word, kan dit verkry word na betaling van die voorgeskrewe bedrag.

(5) Indien enige berekenings-, lees- of meetfout ontdek word ten opsigte van enige rekening wat aan 'n verbruiker gelewer is, sal die fout in volgende rekeninge reggestel word. Enige sodanige regstelling sal net van toepassing wees op rekeninge vir 'n tydperk van 6 maande voor die datum waarop die fout in die rekeninge ontdek is, en sal gebaseer word op die werklike tariewe wat gedurende daardie tydperk van toepassing was. Die toepassing van hierdie artikel verhoed nie die verbruiker om oorbetaling vir enige langer tydperk terug te eis indien die verbruiker in staat is om die eis in 'n normale regsgeding te bewys nie.


A. Die meet van voorafbetaalde elektrisiteit

57. (1)Geen terugbetaling van die bedrag wat vir die aankoop van elektrisiteitkrediet aangebied is sal by die verkooppunt gemaak word nadat die proses waardeur die bewys vir die voorafbetaalde elektrisiteit geproduseer word, aan die gang gesit is nie.

(2)
Afskrifte van bewyse wat voorheen uitgereik is vir die oordra van krediet na die meter vir voorafbetaalde elektrisiteit, kan op versoek van die verbruiker uitgereik word.

(3)
Wanneer 'n verbruiker enige perseel waar 'n meter vir voorafbetaalde elektrisiteit geïnstalleer is ontruim, sal die munisipaliteit geen terugbetaling aan die verbruiker maak vir die krediet wat op die meter oorbly nie.

a. Die munisipaliteit sal nie aanspreeklik wees vir die herstel van krediet in 'n vooruitbetaalmeter ten opsigte van krag wat verlore gegaan het as gevolg van peutery met die meter, die verkeerde gebruik of misbruik van meters en/of bewyse vir voorafbetaalde elektrisiteit, nie.

b. Waar 'n verbruiker aan die munisipaliteit geld verskuldig is vir elektrisiteit wat verbruik is of vir enige ander diens wat deur die munisipaliteit gelewer is (met inbegrip van belasting) of vir enige bedrae wat voorheen gehef is in verband met enige diens wat gelewer is, mag die munisipaliteit'n persentasie aftrek van die bedrag wat aangebied word om die bedrag wat aan die munisipaliteit verskuldig is te verminder, soos uiteengesit in die artikel 5-ooreenkoms vir die lewering van elektrisiteit.

c. Die munisipaliteit mag, volgens sy diskresie, handelaars vir die verkoop van krediet vir meters vir voorafbetaalde elektrisiteit aanstel en sal nie die voortgesette bedryf van enige handelaar waarborg nie.

ELEKTRIESE KONTRAKTEURS

58. Benewens die vereistes van die Regulasies, sal die volgende vereistes van toepassing wees:

(1) Waar daar by die  aansoek gedoen is om nuwe of verhoogde elektrisiteitslewering, mag die munisipaliteit volgens sy diskresie kennisgewing aanvaar van die voltooiing van enige gedeelte van 'n elektriese installasie, waarvan die stroombaaninrigting toelaat dat die elektriese installasie in goed gedefinieerde afsonderlike gedeeltes verdeel kan word, en sodanige gedeelte van die elektriese installasie mag, volgens die diskresie van die munisipaliteit , geïnspekteer, getoets en aan die hooftoevoerleiding gekoppel word asof dit 'n volledige installasie is.

(2) Die ondersoek, toets en inspeksie wat volgens die diskresie van die munisipaliteit uitgevoer kan word, onthef op geen manier die elektriese kontrakteur/geakkrediteerde persoon of die gebruiker of verhuurder, wat die geval ook al mag wees, van sy verantwoordelikheid vir enige defek in die installasie nie. Sodanige ondersoek, toets en inspeksie sal onder geen omstandighede (selfs waar die elektriese installasie aan die hooftoevoerleiding gekoppel is) beskou word as 'n aanduiding of waarborg dat die elektriese installasie doeltreffend en met die mees geskikte materiaal vir die doel uitgevoer is nie, of dat dit in ooreenstemming met hierdie verordening of die veiligheidstandaard is nie. Die munisipaliteit sal nie verantwoordelik gehou word vir enige defek of fout in sodanige elektriese installasie nie.

59. Die munisipaliteit sal nie verantwoordelik gehou word vir werk wat deur die elektriese kontrakteur/geakkrediteerde persoon op die verbruiker se perseel gedoen is nie en sal op geen manier verantwoordelik wees vir enige verlies of skade wat veroorsaak kan word deur brand of deur enige ongeluk as gevolg van die toestand van die bedrading op die perseel nie.

DIE KOSTE VAN WERK

60. Die munisipaliteit mag skade wat deur die oortreding van hierdie verordening of as gevolg van 'n oortreding van hierdie verordening veroorsaak is, herstel of goedmaak. Die koste van enige sodanige werk wat deur die munisipaliteit gedoen is en wat nodig was as gevolg van die oortreding van hierdie verordening, sal wees vir die rekening van die persoon wat strydig met hierdie verordening opgetree het.

STRAFBEPALINGS

61.    (1) Enige persoon wat enige van die bepalings van artikel 5, 7, 13, 14, 20, 25, 26, 27, 29 en 30 van hierdie verordening oortree of versuim om daaraan te voldoen, sal skuldig wees aan 'n oortreding en by skuldigbevinding strafbaar met-

(1) ‘n boete of gevangenisstraf vir ‘n tydperk van hoogstens ses maande, of met sodanige gevangenisstraf sonder die keuse van ‘n boete of met beide sodanige boete en sodanige gevangenisstraf en,

(2) in die geval van ‘n voortdurende misdryf, met ‘n addisionele boete of ‘n addisionele tydperk van gevangenisstraf van 10 dae, of met sodanige addisionele gevangenisstraf sonder die keuse van ‘n boete of met beide sodanige addisionele boete en gevangenisstraf vir elke dag wat sodanige misdryf voortduur en,

(3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

BYLAE 1

"toepaslike standaardspesifikasie" beteken

SABS 1607 Elektromeganiese watt-uurmeters,

SABS 1524 Deel 0,1 & 2 - Elektrisiteits dispensing stelsels,

SABS IEC 60211 Maximum demand indicators, Class1.0,

SABS IEC 60521 Alternating current electromechanical watt-hour meter (Classes 0.5, 1 & 2),

SABS 0142 Code of practice for die wiring of premises;

NRS 047 National Rationalised Specification for die Elektrisiteit Supply - Quality of Service

NRS 048 National Rationalised Specification for die Elektrisiteit Supply - Quality of Supply, and

NRS 057 Elektrisiteit Metering: Minimum Requirements

KAMPEERGEBIEDE

Doel van Verordening

1.
(a)
Om die verwesenliking van ‘n veilige en gesogte toerisme-omgewing vir besoekers en inwoners binne die regsgbied van die munisipaliteit te bevorder;

(b)
Om voorsiening te maak vir prosedures, metodes en praktyke om die gebruik en bestuur van kampeergebiede te reguleer.

Woordbepaling

2.
In hierdie verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -

“dier” enige soogdier, reptiel, amfibie of vis;

“eienaar” die persoon aan wie die munisipaliteit skriftelike toestemming verleen het om kampering toe te laat op private grond;

“kampeer” of “om te kampeer”  om grond te okkupeer deur piekniek daarop te hou of deur ‘n woonwa of voertuig daarop te laat staan of ‘n tent of tydelike struktuur daarop op te rig en sodanige woonwa, voertuig of tent vir woon- en/of slaapdoeleindes, onderdak of skuiling teen die weer te gebruik;

“kampeerder” die persoon wat kampeer en, met betrekking tot ‘n kampeergebied, die persoon aan wie ‘n kampeerpermit uitgereik is;

“kampeergebied” enige grond onder berusting van en afgesonder deur die munisipaliteit as ‘n openbare piekniek-, kampeer- of woonwaparkterrein of ‘n dergelike fasiliteit deur die munisipaliteit goedgekeur op private grond;

“kampeerpermit” ‘n dokument gedruk en uitgereik deur die munisipaliteit vir die doel soos by hierdie verordening beoog, of die munisipaliteit se amptelike kwitansie uitgereik teen betaling van die voorgeskrewe kampeergeld, ten opsigte van die okkupering van ‘n kampeergebied;

“kampeerperseel” enige gedeelte van ‘n kampeergebied wat afgemerk of aangewys is vir die doel om daarop te kampeer;

“munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,   en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  

“oorlas” enige handeling, versuim of toestand wat aanstootlik of nadelig of gevaarlik vir die gesondheid is of wat wesenlik inbreuk maak op die gewone gemak, gerief, vrede of rus van persone in ‘n kampeergebied of wat die  veiligheid van sodanige persone nadelig raak;

“opsigter” die beampte wat deur die munisipaliteit of ‘n eienaar aangestel is om toe te sien dat die bepalings van hierdie verordening nagekom word en sluit in enige werknemer van die munisipaliteit of eienaar wat in die hoedanigheid as opsigter waarneem of wat ingevolge ‘n opdrag of magtiging van die opsigter namens die opsigter optree;

 “voertuig” ‘n toestel ontwerp of aangepas om hoofsaaklik op wiele of rusperbande te loop en omvat dit ook ‘n sleepwa;

“voorgeskrewe gelde” die gelde wat deur die munisipaliteit voorgeskryf word vir toegang tot en gebruik van ‘n kampeergebied en die fasiliteite wat daarmee gepaard gaan;

“waters” riviere, strome, damme, reservoirs en vore, met inbegrip van die oewers daarvan en enige gedeelte van sodanige waters;

“woonwa” ‘n motorvoertuig of sleepwa wat permanent toegerus is vir gebruik deur persone vir woon- en slaapdoeleindes, en

“woonwapark” enige grond wat gebruik word of bedoel is om gebruik te word vir die akkommodasie van woonwaens en mobiele wonings.

Kampering op grond onder berusting of beheer van die munisipaliteit

3.
Niemand mag op enige grond onder berusting en/of beheer van die munisipaliteit kampeer nie behalwe op ‘n kampeerperseel binne die grense van ‘n kampeergebied, en dan alleenlik onderworpe aan die bepalings van hierdie verordening.

4.
Niemand mag op enige grond binne ‘n kampeergebied kampeer as so ‘n persoon nie in besit van ‘n geldige kampeerpermit is nie.

5.
Iedereen wat van ‘n kampeergebied of enige fasiliteit daarin gebruik maak vir welke doeleindes ook al, doen dit op eie risiko en by ontstentenis van bewys van nalatigheid aan die kant van die munisipaliteit of enige van sy werknemers, aanvaar die munisipaliteit geen aanspreeklikheid vir sodanige persoon se dood of besering of skade of verlies wat so ‘n persoon in die proses opdoen of ly nie.

6.
‘n Kampeerpermit word nie uitgereik nie alvorens die voornemende kampeerder-

(1)
die kampeerregister behoorlik ingevul het en deur sy of haar handtekening daarin aan te bring, bevestig het dat die inligting wat verstrek is korrek is, dat hy of sy onderneem om hom of haar en sy of haar kampeergeselskap te onderwerp aan die bepalings van hierdie verordening en alle reëls daarkragtens voorgeskryf asook aan die redelike opdragte van die opsigter;

(2)
die voorgeskrewe gelde vir die volle tydperk waarvoor die kampeerperseel geokkupeer gaan word, betaal het.

7.
(1)
‘n Kampeerpermit is net geldig vir die tydperk daarop aangedui en moet gehou en op aanvraag aan die opsigter getoon word.  Die opsigter kan sodanige permit hernieu of die hernuwing daarvan weier.

(2)
Niemand mag sonder die munisipaliteit se skriftelike toestemming vir ‘n langer tydperk as drie maande, hetsy ononderbroke of andersins, in enige tydperk van twaalf maande in ‘n kampeergebied kampeer nie.  Die munisipaliteit kan so ‘n aansoek weier of dit toestaan onderworpe aan die voorwaardes en vir die tydperk wat die munisipaliteit dienstig ag, maar wat nie langer as ‘n verdere drie agtereenvolgende maande is nie.

(3)
Nieteenstaande die bepalings van artikel 7(2) kan 10% van die totale getal persele in enige woonwapark tot ‘n maksimum van 10 persele watter ook al die minste is, afgesonder en vir enige langer tydperk/e wat die munisipaliteit bepaal, deur woonwaens geokkupeer word.

(4)
Indien toestemming ingevolge subartikels (1), (2) of (3) verleen word, word ‘n nuwe kampeerpermit uitgereik teen betaling van die gewone voorgeskrewe gelde vir die volle tydperk van verdere okkupasie.

8.
Die okkupeerder van ’n kampeerperseel moet die persoon wees wie se naam op die kampeerpermit verskyn en hy of sy mag nie sy regte daarkragtens onderverhuur, sedeer, afstaan of op enige wyse vervreem nie.

9.
(1)
Die bespreking van kampeerpersele word alleenlik oorweeg by ontvangs van ‘n skriftelike aansoek.

(2)
‘n Bedrag gelyk aan die volle bedrag ten opsigte van ‘n perseel vir die hele tydperk waarvoor bespreking verlang word, is betaalbaar voordat sodanige bespreking bekragtig word.

(3)
Indien skriftelike kennis van kansellering van ‘n bespreking minstens een-en-twintig dae voor die aanvang van die tydperk van bespreking deur die munisipaliteit ontvang word,  word die helfte van die bedrag wat reeds deur die houer van die kampeerpermit betaal is aan hom terugbetaal.  Alleenlik in buitengewone omstandighede oorweeg die munisipaliteit ‘n groter terugbetaling.

10.
(1)
Nieteenstaande enige kontrak tussen die munisipaliteit en enige persoon kan die opsigter enige kampeerder en/of lid van sy of haar kampeergeselskap gelas om die kampeergebied te verlaat as die opsigter op redelike gronde glo dat sodanige persoon ‘n misdryf gepleeg het, hetsy ingevolge hierdie verordening of enige ander wetsbepaling, of indien hy of sy hom of haar volgens die opsigter se mening op so ‘n wyse gedra het dat sy of haar  teenwoordigheid in die kampeergebied onwenslik is, of indien hy of sy versuim om die opsigter se redelike versoek of opdragte na te kom.

(2)
In die omstandighede in subartikel (1) vermeld, word die kampeerder se kampeerpermit ingetrek en word geen gelde ten opsigte van enige onverstreke tydperk waarvoor reeds betaal is, terugbetaal nie.

11.
Wanneer ‘n kampeerder se kampeerpermit weens tydsverloop of intrekking verval, moet so ‘n kampeerder –

(1)
sy of haar kampeerperseel vrywilliglik en sonder versuim ontruim en dit in ‘n skoon en netjiese toestand laat.  Hy of sy is verantwoordelik vir die wegdoen van alle vullis en die opvul van alle gate en vore wat hy of sy in die grond gemaak het en indien hy of sy dit nie ten genoeë van die opsigter doen nie, kan dit op sy of haar koste deur die munisipaliteit gedoen word, en

(2)
al sy of haar besittings en dié van sy of haar kampeergeselskap vanaf sodanige kampeerperseel en die kampeergebied verwyder.  Enige sodanige besittings wat in die kampeergebied agterbly nadat die kampeerder vertrek het, kan deur die opsigter op koste en risiko van die kampeerder verwyder en in bewaring gehou word en indien dit nie binne  een maand vanaf sodanige verwydering deur die eienaar opgeëis en afgehaal word nie, word dit die munisipaliteit se eiendom.

12.
(1)
Net een woonwa, met hoogstens twee sytente wat deel daarvan uitmaak, per kampeerperseel word toegelaat op daardie kampeerpersele wat binne ‘n kampeergebied afgesonder is vir die akkommodasie van woonwaens en mobiele wonings alleenlik.

(2)
Hoogstens drie tente per kampeerperseel sal toegelaat word op daardie kampeerpersele wat binne ‘n kampeergebied afgesonder is vir die akkommodasie van tente alleenlik.

13.
Geen kampeerder mag sy of haar kamp opslaan of piekniek hou op ‘n ander kampeerperseel as dié wat die opsigter aan hom of haar toewys nie of weier om sodanige beampte se redelike opdragte uit te voer of die opsigter se vereistes na te kom wat betref die wyse waarop sodanige kamp opgeslaan moet word.  Die opsigter het in dié verband  absolute diskresie en so ook wat betref die aanvaarbaarheid en genoegsaamheid, al dan nie, van enige woon/slaapakkommodasie, omheining, skerms, tydelike strukture, oprigtings en die getal en tipe voertuig/voertuie wat op ‘n kampeerperseel toegelaat word.

14.
Die opsigter kan enige kampeerder te eniger tyd gelas om sy of haar kamp na ‘n ander kampeerperseel te verskuif as die opsigter dit ag in die openbare belang te wees of ter wille van die veiligheid van persone en/of eiendom of ter uitvoering van dringende werke van die munisipaliteit.

15.
Geen kampeerder mag-


(1)
enige kampeerperseel vir enige ander doel as kampering gebruik nie en in die besonder mag hy of sy geen handel dryf of besigheid doen daarop nie;


(2)
op enige kampeerperseel ‘n oorlas skep of toelaat dat dit daarop geskep word deur enige lid van sy of haar kampeergeselskap of enige van sy of haar gaste nie.


(3)
In gebreke bly om sy of haar kampeerperseel in ‘n skoon higiëniese toestand te hou of versuim om die goeie orde en welvoeglikheid daarop te handhaaf nie;  ook mag hy of sy niks daarop toelaat wat inbreuk kan maak op die gerief en gemak van ander kampeerders of die algemene publiek nie;


(4)
huisgereedskap, vis of groente skoonmaak of toelaat dat dit skoongemaak word, of voedsel voorberei of toelaat dat dit voorberei word op ‘n ander plek as dié wat vir die doel aangewys is nie;


(5)
huishoudelike linnegoed of klere was en uithang of toelaat dat dit gewas of uitgehang word nie, behalwe ligte kledingstukke en benodigdhede wat nodig is vir die gerief van die individu, en dan alleenlik op die plekke wat vir die doel aangewys is;


(6)
aan enige persoon kos of losies verskaf vir geld of teen enige ander vergoeding nie;


(7)
enige dier of hoender, eend, gans, kalkoen of ander voël op ‘n kampeerperseel aanhou nie;  met dien verstande dat die opsigter na goeddunke die aanhou van kouvoëltjies in koue kan toelaat, en


(8)
in gebreke bly om die redelike opdragte van die opsigter in verband met die beskerming van gesondheid en die handhawing van sindelikheid, netheid en die goeie orde binne die kampeergebied te gehoorsaam nie.

16.
Niemand mag in ‘n kampeergebied-

(1) enige roerende of onroerende eiendom van die munisipaliteit, met inbegrip  van inligtingstekens, aanwysingsborde,  bome, bosse of plantegroei versteur, ontsier, beskadig, vernietig of verwyder nie;

(2) enige dier of voël beseer, doodmaak, vang of versteur of die nes of eiers van ‘n voël beskadig, versteur of vernietig nie;

(3) na of van enige kampeerperseel beweeg behalwe langs die erkende paaie nie;

(4) in ‘n voertuig ry of dit bestuur op ‘n wyse wat na die opsigter se mening die veiligheid van enige persoon, voertuig of eiendom in die gevaar kan stel nie;

(5) ‘n voertuig parkeer op ‘n kampeerperseel waarop ‘n ander persoon kampeer of in enige pad op so ‘n wyse dat dit ‘n versperring vir ‘n ander kampeerder of verkeer kan veroorsaak nie.  Die opsigter kan te eniger tyd wanneer hy of sy dit dienstig ag in belang van die kampeerders en/of die publiek, enige persoon  gelas om sy of haar voertuig elders te parkeer of om dit uit die kampeergebied te verwyder;

(6) enige herstelwerk aan enige voertuig doen nie;

(7) enige artikels of goedere of voedsel of enige ander handelsware smous, verkoop, uitstal vir verkoop of verwerk nie;

(8) enige godslasterlike, onwelvoeglike of beledigende woord, artikel, voorstelling of teken op enige perseel of eiendom skryf, teken, ophang of vertoon nie;

(9) enige daad verrig of enige taal besig wat godslasterlik, onwelvoeglik of beledigend is nie;

(10) enige handeling verrig waardeur enige persoon beseer of eiendom beskadig of verniel kan word nie;

(11) hom of haar op ‘n wanordelike of oproerige wyse gedra nie;

(12) urineer of hom of haar ontlas nie, behalwe in ‘n sanitêre gerief;

(13) in ‘n naakte toestand of onbetaamlik geklee buite ‘n kleedkamer, gemakhuisie of in die openbaar verskyn nie;

(14) enige sanitêre gerief of kleedkamer wat vir die teenoorgestelde geslag bedoel is, gebruik of binnegaan nie;

(15) bottels, stukkende glas of vullis weggooi behalwe in die houers wat die munisipaliteit vir die doel voorsien nie;

(16) enige oorlas veroorsaak nie;

(17) enige musiek maak, verskaf of voortbring op ‘n wyse wat inbreuk maak op die gerief, gemak en rus van kampeerders of van die algemene publiek nie;

(18) ‘n vuur maak nie;  behalwe op die plekke wat vir die doel afgesonder is;

(19) ‘n vuurwapen, windbuks of windpistool afvuur nie;

(20) enige rekker gebruik nie;

(21) enige vuurwerk afvuur nie;

(22) drentel nie, tensy hy of sy ‘n lid van ‘n kampeergeselskap of ‘n gas van ‘n kampeerder is;

(23) deur of oor enige hek of heining kruip of klim nie;

(24) om aalmoese bedel of dobbel nie;

(25) enige waters besoedel nie;

(26) behalwe met die toestemming van die opsigter en op die wyse wat die opsigter goedkeur enige elektriese verbinding na sy of haar kampeerperseel of enige ander plek binne die kampeergebied maak nie;

(27) meer as een elektriese verbinding na sy of haar kampeerperseel hê nie, en net een toevoerleiding per kampeerperseel word toegelaat;

(28) ‘n elektriese verbinding na sy of haar kampeerperseel vir ander doeleindes as ‘n kampeerder se bona fide kampeerbehoeftes gebruik nie;

(29) enige werknemer van die munisipaliteit hinder by die wettige uitvoering van sy of haar pligte nie;

(30) wanneer hy of sy daartoe versoek word deur die opsigter of ander gemagtigde werknemer van die munisipaliteit by die wettige uitvoering van sy of haar pligte, weier om-

(a) ‘n kaartjie of kampeerpermit wat deur die munisipaliteit uitgereik is in verband met die kampeergebied te toon nie, of

(b) sy naam en adres te verstrek nie;

(31) sonder die toestemming van die opsigter-

(a) enige gebied betree of gebou binnegaan wat nie vir die publiek toeganklik is nie;

(b) enige openbare vermaaklikheid aanbied of hou nie;

(c) enige geld insamel of kollekte hou nie;

(d) enige pamflet, boek, strooibiljet of enige ander gedrukte of geskrewe stof versprei nie;

(e) enige byeenkoms organiseer of toespreek nie;

17.
Geen georganiseerde dansery word binne die kampeergebied toegelaat sonder die skriftelike toestemming van die munisipaliteit nie.

18.
Die munisipaliteit kan –

(1) kennisgewing of tekens aanbring vir die beheer oor ‘n kampeergebied en die bepaling van die algemene sake wat hy nodig of geskik ag om die oogmerke van hierdie verordening te bereik, en

(2) voorts en sonder inkorting van die algemeenheid van sy   magte en bevoegdhede –

(i)
die gebruik van ‘n kampeergebied of enige gedeelte/s daarvan vir ‘n bepaalde doel afsonder;

(ii)
die tye wanneer persone tot ‘n kampeergebied toegelaat word of dit kan of moet verlaat, voorskryf;

(iii)
die maksimum getal persone voorskryf wat per kampeerperseel mag kampeer of wat die kampeergebied mag binnegaan;

(iv)
die gebruik van voertuie beheer, reël of beperk, en

(v)
die gelde voorskryf wat betaalbaar is vir toegang tot en die gebruik van enige kampeergebied en fasiliteite daarin.

Kampering op private grond

(1)
Niemand mag sonder die munisipaliteit se voorafverkreë skriftelike toestemming op private grond kampeer of toelaat dat daarop gekampeer word nie, hetsy vir wins of andersins.

(2) Die munisipaliteit kan na goeddunke enige sodanige aansoek om toestemming weier of dit toestaan onderworpe aan die bepalings van hierdie verordening en enige verdere voorwaardes wat die munisipaliteit dienstig ag.

(3) Die munisipaliteit kan enige toestemming wat soos voornoem toegestaan is, intrek indien die eienaar versuim om aan al die voorwaardes wat tydens goedkeuring deur die munisipaliteit voorgeskryf is of die bepalings van enige ordonnansie of wet na te kom nadat die eienaar skriftelik in kennis gestel  is om dit na te kom.

Strafbepaling

20.
Iedereen wat enige bepaling van hierdie verordening oortree of ‘n wettige opdrag van die opsigter verontagsaam of nalaat om daaraan te voldoen, is aan ‘n misdryf skuldig en by skuldigbevinding strafbaar met- 


(1)
‘n boete of gevangenisstraf vir ‘n tydperk van hoogstens ses maande, of óf sodanige boete of sodanige gevangenisstraf óf beide sodanige boete en sodanige gevangenisstraf;


(2)
in die geval van ‘n voortdurende misdryf, met ‘n addisionele boete, of ‘n addisionele tydperk van gevangenisstraf van 10 dae, of óf sodanige addisionele boete of sodanige addisionele gevangenisstraf, óf beide sodanige addisionele boete en gevangenisstraf vir elke dag wat sodanige misdryf voortduur, en


(3)
‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

8. MUNISIPALE PARKE 

Woordbepaling

1.In hierdie verordening, tensy strydig met die sinsverband, beteken – 

       "park" enige perseel of openbare plek soos omskryf in artikel 2 van die Munisipale Ordonnansie, 1974 (Ord. 20 van 1974), wat afgesonder is vir gebruik as 'n botaniese tuin, dieretuin, blomtuin, plesieroord, ontspanningsoord, speelpark of sportterrein onder beheer van die raad, en

"raad" die munisipale raad wat hierdie verordening aangeneem het. 

Kennisgewing waarin die tye aangegee word waarop 'n park vir die publiek toeganklik is

2. 
Die raad kan deur middel van kennisgewings wat duidelik sigbaar by elke ingang van 'n park of by elke ingang van enige deel daarvan vertoon word, die dae en ure aandui wanneer sodanige park of deel daarvan vir die publiek toeganklik is, asook waar vure aangesteek mag word.

Misdrywe

3. Iedereen wat, behalwe by die uitvoering van sy pligte as werknemer van die raad of waar hy behoorlik deur die raad daartoe gemagtig is – 

(a) in 'n park -

(i) eiendom beskadig;

(ii) 'n aanplakbiljet, kennisgewing of ander voorwerp aanbring of opplak;

(iii) 'n vuur aansteek of dit op enige ander wyse veroorsaak op 'n ander plek as die wat spesiaal deur die raad verskaf word, soos aan​gedui ingevolge artikel 2;

(iv) 'n voertuig, uitgesonderd 'n handbediende rolstoel of kinder​waentjie wanneer dit gebruik word vir die vervoer van 'n invalide of kind, bestuur of daarop ry of dit trek of laat voortbeweeg;

(v) hom op enige wyse bemoei met die dierelewe, tuine of natuur;

(vi) 'n vuurwapen of windbuks afvuur, enige vuurwerk, rekker of slinger afskiet of 'n klip of ander werptuig gooi;

(vii) bedwelmende drank drink of bedel;

(viii) enige artikel verkoop of te koop of te huur aanbied of uitstal, of enige pamflet, boek, strooibiljet of ander voorwerp versprei;

(ix) ablusie- of toiletgeriewe betree waarop aangedui word dat dit vir persone van die teenoorgestelde geslag verskaf word;

(x) 'n musiekinstrument bespeel, sing of 'n vergadering toespreek; 

(xi) 'n artikel onder 'n kraan of in 'n vywer, fontein of sierdam was of water op 'n ander wyse besoedel, of

(xii) op enige ander wyse 'n oorlas, belemmering, stoornis of ergernis vir die publiek veroorsaak;

(b) enige grond of water in 'n park verwyder of versteur op 'n ander plek as die wat spesiaal deur die raad verskaf word;

(c) in 'n park of enige deel daarvan gaan of is gedurende die ure wanneer sodanige park of deel daarvan vir die publiek gesluit is in ooreenstem​ming met 'n kennisgewing wat ingevolge artikel 2 vertoon word; 

(d) 'n voertuig in 'n park parkeer of 'n kraam, tent, swaai of ander dergelike struktuur daarin oprig;

(e) enige rommel of vullis in 'n park op 'n ander plek uitgooi as die wat spesiaal vir sodanige doel verskaf word;

(f) in 'n park of enige deel daarvan gaan of dit verlaat op 'n ander wyse as deur 'n ingang of uitgang wat vir die doel verskaf

(g) 'n hond of ander dier in 'n park inneem of toelaat dat dit in 'n park ingaan, is skuldig aan 'n misdryf en by skuldigbevinding strafbaar met 'n boete.

9. OPENBARE GERIEWE

Doel van Verordening

Om die verwesenliking van ‘n veilige en rustige omgewing te bevorder;

Om voorsiening te maak vir prosedures, metodes en praktyke om die gebruik en bestuur van openbare geriewe te reguleer.

Woordomskrywing

1.
In hierdie verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -


"kennisgewing" ‘n amptelike kennisgewing deur die munisipaliteit opgestel en wat vertoon word by elke ingang tot of op 'n opsigtelike plek in, by of op 'n openbare gerief waardeur die munisipaliteit bepalings of voorskrifte wat hy ingevolge hierdie verordening aangeneem het, bekend maak;


“munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,   en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  


"openbare gerief" –


(a)
enige grond, plein, kampeerterrein, swembadterrein, rivier, openbare oord, ontspanningsgrond, natuurreservaat, diere-, botaniese- of ander tuin, park, speelpark, sportterrein of wandelpad, met inbegrip van enige gedeelte daarvan en enige fasiliteit of apparaat daarin of daarop; 


(b)
enige gebou, struktuur, saal, kamer of kantoor met inbegrip van enige gedeelte daarvan en enige fasiliteit of apparaat daarin, wat die eiendom is van, of besit, beheer of gehuur word deur die munisipaliteit en waartoe die algemene publiek toegang het, hetsy teen betaling van toegangsgelde al dan nie;

 
maar uitgesonderd:


(i)
enige publieke pad of straat;


enige openbare gerief in paragrawe (a) en (b) bedoel, indien dit wettiglik ingevolge ‘n ooreenkoms deur ‘n ander persoon as die munisipaliteit beheer en bestuur word, en


enige openbare gerief wat van die munisipaliteit gehuur word.

Maksimum getal besoekers

2.(1)
Die munisipaliteit kan die maksimum getal besoekers wat op 'n bepaalde tydstip in of by 'n openbare gerief aanwesig mag wees, bepaal; met dien verstande dat verskillende getalle aldus vir verskillende openbare geriewe bepaal kan word.

    (2) Die getalle in subartikel (1) bedoel, word deur die munisipaliteit bekend gemaak by wyse van 'n kennisgewing.

Toegang tot en verblyf in 'n openbare gerief

3. (1)
‘n Openbare gerief is, behoudens die bepalings van hierdie verordeninge, oop vir die publiek op die tye wat die munisipaliteit bepaal; 

    (2)
Geen besoeker mag 'n openbare gerief binnegaan of verlaat op 'n ander plek as die wat vir daardie doel aangedui is nie.

    (3)
Die tye en plekke in subartikel (1) en (2) bedoel, word deur die munisipaliteit by wyse van 'n kennisgewing bekend gemaak. 

Toegangsgelde

4. (1)
'n Besoeker aan 'n openbare gerief betaal die toegangsgelde wat van tyd tot tyd deur die munisipaliteit vasgestel word en sodanige toegangsgelde word by wyse van kennisgewing bekend gemaak.

    (2)
Verskillende toegangsgelde kan aldus ten opsigte van besoekers van verskillende ouderdomme vasgestel word en die munisipaliteit kan sekere groepe persone vrystel van die betaling van enige toegangelde.

Oorlaste

5.
Geen persoon mag in of by 'n openbare gerief enigeen van die volgende handelinge verrig of toelaat dat dit verrig word nie –

(a) die gebruik van taal of die verrigting van enige ander handeling wat daarop bereken is om die goeie orde te versteur;

(b) die afvuur van vuurwapens, windbukse, windpistole, vuurwerke of die gebruik van rekkers, slingervelle of katapulte sonder die munisipaliteit se skriftelike toestemming;

(c) die brand van rommel of vullis;

(d) die veroorsaking van onaangename of aanstootlike reuke;

(e) die verwekking van rookoorlaste;

(f) die veroorsaking van steurings deur bakleiery, geskree, getwis of gesing of die speel van musiekinstrumente, of die gebruik van luidsprekers, radio-ontvangstoestelle, televisiestelle of soortgelyke toerusting; 

(g) te bedel vir geld, kos of werk of die aanbied van dienste, of

(h) op enige ander wyse 'n oorlas, belemmering, stoornis of ergenis vir die publiek veroorsaak.

Gesondheidsaangeleenthede

6.
Geen persoon mag in of by 'n openbare gerief –

(a) enige vullis, afvalstof, materiaal of enige stof of ding stort, laat val of neersit of toelaat dat dit gedoen word, behalwe in 'n houer wat vir daardie doel in of op die gerief verskaf is nie;

(b) op enige wyse die water in enige bad, swembad, dam, spruit, rivier of waterloop besmet of besoedel nie;

(c) in enige bad of swembad gaan nie terwyl hy aan 'n besmetlike of aansteeklike siekte ly of oop wonde aan sy liggaam het nie;

(d) enige handeling verrig wat die gesondheid van enige besoeker aan 'n openbare gerief kan benadeel nie.

Strukture

7.
Geen persoon mag sonder die voorafverkreë skriftelike toestemming van die munisipaliteit enige struktuur, skerm of enigiets anders, behalwe die parkering van 'n woonwa of tent wat vir kampeerdoeleindes opgerig is op 'n terrein wat spesifiek by kennisgewing daarvoor afgesonder is, in of op 'n openbare gerief oprig of aanbring nie.

Drank en voedsel

8.
(1)
Geen persoon mag in stryd met 'n bepaling van 'n kennisgewing enige alkoholiese of enige ander drank of enige voedsel van welke aard ook al in 'n openbare gerief inbring nie.


(2)Behoudens die bepalings van subartikel (1), mag geen persoon op, in of by 'n openbare gerief, in stryd met 'n bepaling van 'n kennisgewing, enige voedsel van welke aard ook al, gaarmaak of voorberei nie, behalwe op plekke wat vir so 'n doel by kennisgewing afgesonder is; met dien verstande dat die voorbereiding en gaarmaak van voedsel in of by 'n openbare gerief op 'n skoon en higiëniese  wyse moet plaasvind sodat dit nie aanleiding tot buitensporige rook of ander oorlaste, of enige gevaar vir die gesondheid inhou nie; met dien verstande voorts dat geen lewendige diere, pluimvee of visse op, in of by 'n openbare gerief doodgemaak of afgeslag mag word nie.

Diere

9.  (1)
Geen persoon mag enige lewendige dier, voël, vis of pluimvee in 'n openbare gerief inbring nie behalwe ooreenkomstig voorskrifte van die munisipaliteit; 

       (2)
Die voorskrifte in subartikel (1) bedoel, word by wyse van kennisgewing bekend gemaak.

Gebruik van openbare geriewe

10.(1)
Geen persoon mag sonder die toestemming van die munisipaliteit, of in stryd met enige voorwaardes wat die munisipaliteit by die verlening van sodanige toestemming mag oplê, in of by 'n openbare gerief -

(a) 'n openbare vermaaklikheid reël of aanbied nie; 

(b) geld of enige ander goedere vir liefdadigheid of enige ander doel van die algemene publiek insamel nie;

(c) enige pamflet, plakkaat, skildery, boek, strooibiljet of enige ander gedrukte, geskrewe of geskilderde werk vertoon of versprei nie;

(d) enige vergadering reël, hou of toespreek nie; 

(e) 'n openbare byeenkoms of optog, uitstalling of uitvoering reël of hou nie; 

(f) enige ambag, beroep of besigheid bedryf nie;

(g) enige ware of artikels uitstal, verkoop of verhuur of te koop of te huur aanbied nie;

(h) 'n veiling hou nie;

(i) teen vergoeding waarsêery beoefen nie;

   (2)
By die toepassing van hierdie verordening beteken "openbare byeenkoms of optog"  'n byeenkoms of optog van 15 of meer persone wat nie deur nasionale of provinsiale wetgewing gereël word nie.

Veiligheid en orde

11.(1)Geen persoon mag, behoudens subartikel (2) in of by 'n openbare gerief -

(a) enigiets binne so 'n gerief beskadig of ontsier nie;

(b) enigiets binne so 'n gerief gebruik of poog om dit te gebruik vir 'n ander doel as waarvoor dit bestem of by kennisgewing bepaal is nie;

(c) 'n vuur aansteek of voedsel voorberei nie, behalwe op 'n plek wat vir daardie doel by kennisgewing aangedui is;

(d) enige brandende of smeulende voorwerp weggooi nie;

(e) enige rots, klip of voorwerp van enige berg, koppie, skuinste, krans of wal gooi of afrol nie;

(f) enige boom, plant, struik, gewas of blom uittrek, pluk of beskadig nie;

(g) hom/haar op 'n onbehoorlike, onfatsoenlike, oproerige, geweldadige of onbetaamlike wyse gedra nie.

(h) 'n steurnis veroorsaak nie;

(i) 'n voertuig was, poleer of herstel nie; 

(j) in 'n blombedding loop, staan, sit of lê nie;

(k) enige dier, voël of vis doodmaak, beseer, agtervolg, pla, mishandel of vang of 'n voëlnes of eiers verplaas, versteur, vernietig of verwyder nie;

(l) in stryd met 'n bepaling van 'n kennisgewing op gras loop, staan, sit of lê nie;

(m) op 'n bank of sitplek lê of dit op so 'n wyse gebruik dat ander gebruikers of voornemende gebruikers dit onmoontlik vind om daarvan gebruik te maak nie;

(n) op speelparktoerusting speel of sit nie, behalwe indien die betrokke persoon 'n kind onder die ouderdom van 13 jaar is;

(o) in stryd met 'n bepaling van 'n kennisgewing in 'n visdam, spuitfontein, stroom of vyver swem, loop of speel nie, of

   (2)
Die munisipaliteit kan by wyse van kennisgewing enige van die handelinge in subartikel (1) bedoel en onderworpe aan die voorskrifte wat die munisipaliteit nodig ag en in die kennisgewing vermeld, magtig.

Water

12.   Geen persoon mag in of by enige openbare gerief enige waterbron of watertoevoer misbruik, besmet of besoedel, of water vermors nie.

Wasgoed en skottelgoed

13.
Geen persoon mag in of by enige openbare gerief enige skottelgoed of wasgoed was of klere uithang nie, behalwe op plekke wat vir daardie doel by 'n kennisgewing aangedui is.

Voertuie

14.(1)Geen persoon mag enige vragmotor, bus, motorkar, motorfiets, motordriewiel, fiets of enige ander voertuig, vaartuig of vliegtuig hetsy by wyse van meganiese, dierlike, natuurlike of menslike krag aangedryf, in 'n openbare gerief inbring nie, behalwe ooreenkomstig die voorskrifte van die munisipaliteit; 

    (2) Die munisipaliteit bepaal die snelheidsgrens wat van toepassing is in 'n openbare gerief; 

    (3) Die voorskrifte in subartikel (1) bedoel en die snelheidsgrens in subartikel (2) bedoel, word by wyse van kennisgewing deur die munisipaliteit bekend gemaak.

Spele

15.
Geen spel van welke aard ook al mag in of op 'n openbare gerief gespeel of bedryf word deur enige persoon of persone nie, behalwe op die plekke wat vir daardie doel by kennisgewing afgesonder is en ooreenkomstig die voorskrifte van die munisipaliteit wat by wyse van kennisgewing aldus bekend gemaak word.

Strafbepalings

16.
Enige persoon wat ‘n bepaling of voorskrif van hierdie verordeninge oortree of versuim om daaraan te voldoen, of ‘n kennisgewing of voorwaarde in terme van hierdie verordening oortree of versuim om daaraan te voldoen, ongeag of sodanige oortreding of versuim elders in hierdie verordeninge tot 'n misdryf verklaar is, al dan nie, is skuldig aan ‘n misdryf en by skuldigbevinding strafbaar met -

(1) ‘n boete of gevangenisstraf vir ‘n tydperk van hoogstens ses maande, of óf sodanige boete of sodanige gevangenisstraf óf beide sodanige boete en sodanige gevangenisstraf;

(2) in die geval van ‘n voortdurende misdryf, met ‘n addisionele boete, of ‘n addisionele tydperk van gevangenisstraf van 10 dae, of óf sodanige addisionele boete of sodanige addisionele gevangenisstraf, òf beide sodanige addisionele boete en gevangenisstraf vir elke dag wat sodanige misdryf voortduur, en

(3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

10. AANHOU VAN PLUIMVEE

Doel van Verordening

Om voorsiening te maak vir die aanhouding van pluimvee asook die omstandighede waaronder sodanige pluimvee aangehou mag word en die voorkoming van oorlaste deur die aanhouding van sodanige pluimvee.

Woordomskrywing

1.
In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -

"pluimvee" 'n hoender, gans, eend, kalkoen, pou, tarentaal, ma​kou of duif, hetsy mak of wild, en

“munisipaliteit”  die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,   en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  

"oorlas" onder meer enige handeling, versuim of toestand wat na die mening van die munisipaliteit skadelik vir die gesond​heid of aanstootlik of nadelig is of wat wesenlik inbreuk maak op die gewone gemak of gerief van die publiek of die veiligheid van die publiek nadelig raak of wat inbreuk maak op die stilte van die omgewing;

“perseel” enige stuk grond wat as deel van ‘n dorpsuitleg in ‘n aktesregistrasiekantoor geregistreer is as ‘n erf, perseel, hoewe of standplaas, en ook ‘n standplaas of perseel wat deel uitmaak van ‘n stuk grond wat uitgelê is as ‘n dorp, maar nog nie geregistreer is nie, of ‘n deel van sodanige erf, standplaas of perseel en sluit ook in enige woonpersele buite dorpsgebied voorsien deur staatsdepartemente, semi-staatsinstellings of nywwerhede;

Verbod op aanhouding

  (1) Niemand mag enige pluimvee op enige perseel aanhou of laat aan​hou sonder die skriftelike toestemming van die munisipaliteit nie; met dien verstande dat die bepalings van hierdie artikel nie van toepassing is op ‘n perseel of grond wat vir landboudoeleindes gesoneer is nie of op ‘n perseel of grond wat deur die munisipaliteit geïdentifiseer is waar die aanhou van pluimvee toelaatbaar is en as sodanig aangedui word in ‘n goedgekeurde ruimtelike ontwikkelingsraamwerk en soneringskema.

  (2) ‘n Aansoek om sodanige toestemming moet vergesel word van ‘n terreinplan waarop die ligging van alle strukture waarin die pluimvee aangehou gaan word, aangetoon word, asook die materiaal wat ge​bruik gaan word en die soort en getal pluimvee wat aangehou gaan word.

  (3) Die munisipaliteit het die reg om by die verlening van toestemming om pluim​vee aan te hou, die getal en soort pluimvee te bepaal wat aangehou kan word, en niemand mag ‘n groter getal pluimvee of pluimvee van ‘n ander soort aanhou as die wat die munisipaliteit bepaal het nie.

  (4) As dit uit die terreinplan blyk dat die vereistes van hierdie verorde​ning nie nagekom kan word nie, verleen die munisipaliteit nie toestemming vir die aanhou van pluimvee nie.

  (5) Die munisipaliteit kan sodanige toestemming intrek indien die vereistes van hierdie verordening in enige stadium nie nagekom word nie. Die munisipaliteit kan verbied dat enige pluimvee in enige gebied aangehou word indien die omgewing of digtheid van die bevolking sodanig is dat die aanhou van enige pluimvee ‘n oorlas of gevaar vir die gesondheid skep of kan skep.

3.
Niemand mag pluimvee in ‘n ander hok, kamp of struktuur aanhou as in ‘n pluimveehok, pluimveekamp of struktuur waarvoor die munisipaliteit toestemming verleen het nie, en niemand mag sodanige hok, kamp of struktuur verander of verskuif sonder die skriftelike toe​stemming van die munisipaliteit nie. Niemand, behalwe lede van ‘n bona fide duiwe​klub, mag pluimvee buite die pluimveehok en/of pluimveekamp waarvoor die munisipaliteit toestemming verleen het, loslaat nie.

Ligging van Hokke

4.
Niemand mag ‘n pluimveehok en/of pluimveekamp oprig of gebruik vir die doel om pluimvee aan te hou nie waarvan enige gedeelte:​ -


(1)
binne 1,5 m is van ‘n deur of venster na ‘n woning, huiswerkerskwar​tiere of bewoonde buitegeboue, of van ‘n gebou waar voedsel gehan​teer, opgeberg of berei word, of van ‘n straat, of


(2)
nader as 1,5 m is van enige gebou wat in sub-artikel (1) genoem is, of van enige heining, of


(3)
hoër as 2,4 m of laer as 1,2 m by enige punt is; met dien verstande dat waar duiwe aangehou word, die totale hoogte nie 3,6 m mag oorskry nie.

Aard van Hokke

5. Niemand mag ‘n pluimveehok oprig of gebruik vir die doel om pluim​vee aan te hou nie, wat nie aan die volgende vereistes voldoen en op vakkundige wyse ten genoeë van die munisipaliteit opgerig is nie: -​

(a)
Die mure, vloer en dak mag geen hol plekke, omheinde tussenruim​tes of gate hê wat skuiling aan knaagdiere, ongediertes of pluimveepa​rasiete kan verleen nie.

(b)
Die vloer moet van baksteen, beton, asfalt of ander materiaal wat deur die munisipaliteit goedgekeur is, wees, en die oppervlak daarvan moet glad wees en skuins loop sodat alle vuil en spoelwater kan wegloop.

(c)
Die mure moet van baksteen of beton of ander geskikte materiaal wees wat vir die doel deur die munisipaliteit goedgekeur is, en moet, behalwe in die geval van ‘n hok vir die aanhou van duiwe, met glad afgewerkte sementpleister gepleister wees, en moet aan die binnekant en buitekant afgewit of met olieverf geverf wees.

(d)
Die dak moet van asbes of golfyster of ander geskikte materiaal wees wat deur die munisipaliteit goedgekeur is.​

Voorkoming van oorlaste

6. Elke persoon wat pluimvee in ‘n pluimveehok en/of pluimveekamp aanhou of laat aanhou:​ 

  (1) moet sodanige pluimveehok en/of pluimveekamp te alle tye in ‘n deeglik skoon toestand en vry van knaagdiere, ongediertes en parasiete hou;

  (2) moet alle pluimveemis behoorlik opberg in ‘n nie-gegolfdemetaal​bak met ‘n dig passende deksel of ander houer soos deur die munisipaliteit goedgekeur;

  (3) moet sodanige pluimvee op ‘n behoorlike wyse voer sodat dit nie ‘n oorlas veroorsaak of knaagdiere, vlieë of ander ongediertes aanlok nie, en alle oorskietkos of ander verderfbare stof moet minstens een maal elke dag uit die pluimveehok en/of pluimveekamp verwyder word;

  (4) moet alle pluimveekos in metaal- of ander bakke bêre wat vir knaag​diere ontoeganklik is, en

  (5) mag nie ‘n groter getal pluimvee in een besondere pluimveehok en/of pluimveekamp as een voël, en in die geval van duiwe, twee voëls, per 0,36 vierkante meter van die totale vloerruimte van sodanige pluimveehok en/of pluimveekamp aanhou of laat aanhou nie, en mag geen pluimvee aan​hou wat ‘n oorlas veroorsaak deur te kraai of te kekkel nie.

Wegdoen van vullis

7. Niemand mag pluimveeskropgoed, vullis of mis op so ‘n wyse of vir so ‘n tydperk op ‘n perseel plaas, gooi, laat of toelaat dat dit daarop bly sodat dit die uitbroei van vlieë bevorder word of knaagdiere of ander ongediertes daardeur na sodanige perseel aangelok word nie.

8. Die munisipaliteit kan, deur middel van die betekening van ‘n skriftelike kennis​gewing aan iemand wat pluimvee in ‘n pluimveehok en/of pluimveekamp aanhou of laat aanhou, die gebruik van sodanige pluimveehok en/of pluimveekamp verbied indien dit na die mening van die munisipaliteit ongeskik, ongewens of aanstootlik is weens die ligging of bou daarvan of die wyse waarop dit gebruik word.

Verpakking

9. Niemand mag pluimvee in kratte wat nie aan die volgende vereistes voldoen nie plaas nie:

  (1) Die vloerruimte van ‘n krat wat kalkoene of ganse bevat, moet minstens 0,09 m2 per voël, wees wat daarin geplaas word, en die hoogte van sodanige krat moet minstens 750 mm wees.

  (2) Die vloerruimte van ‘n krat wat ander pluimvee bevat, moet min​stens 0,045 m2 per voël wees en die hoogte van sodanige krat moet minstens 500 mm wees.

  (3) Die vloere van sodanige kratte moet van soliede hout of ander solie​de materiaal wees.

  (4) Twee drinkbakke met vars water, wat in teenoorgestelde hoeke van die krat aangebring is, moet in elke krat verskaf word. Sodanige bakke moet van die onstortbare soort en minstens 125 mm diep en 100 mm in deursnee wees.

  (5) Elke krat moet geskikte bakke met kos bevat.

  (6) Verskillende soorte pluimvee mag nie in dieselfde krat geplaas word nie.

Strafbepaling

10. Iedereen wat enige bepaling van hierdie verordening oortree of nalaat om daaraan te voldoen is aan ‘n misdryf skuldig en by skuldigbevinding strafbaar met  –

  (1) ‘n boete of gevangenisstraf vir ‘n tydperk van hoogstens ses maande, of óf sodanige boete of sodanige gevangenisstraf óf beide sodanige boete en sodanige gevangenisstraf;

  (2) in die geval van ‘n voortdurende misdryf, met ‘n addisionele boete, of ‘n addisionele tydperk van gevangenisstraf van 10 dae, of óf sodanige addisionele boete of sodanige addisionele gevangenisstraf, òf beide sodanige addisionele boete en gevangenisstraf vir elke dag wat sodanige misdryf voortduur, en

  (3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

11. VOORKOMING VAN OORLASTE

Doel van Verordening

· Om die verwesenliking van ‘n veilige, rustige en gesonde omgewing tot voordeel van inwoners in die regsgebied van die munisipaliteit te bevorder;

· Om voorsiening te maak vir prosedures, metodes en praktyke om oorlaste te reguleer.

Woordomskrywing

1. In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -


"aanstootlike materiaal" tuinvullis, vuilgoed, afvalmateriaal, rommel, afval yster, voorwerp of ding, in onbruik geraakte motors, masjinerie of ander voertuie asook die in onbruik geraakte onderdele daarvan, vullis van enige bou werksaamhede, of enige vullis wat op enige grond of perseel gestort kan word, met inbegrip van nuwe of gebruikte boumateriaal wat nie noodwendig nodig is in verband met bona fide bou bedrywighede wat werklik op enige grond aan die gang is nie, en omvat dit enige vaste stof, vloeistof of gas wat aanstootlik of gevaarlik of nadelig vir die gesondheid is of kan word, of wat wesenlik inbreuk maak op die gewone gemak of gerief van die publiek;


"erf" enige grond, hetsy onbebou, ge-okkupeer of met geboue daarop;


"munisipale gebied" die munisipale gebied van   Prins Albert;


“munisipaliteit” die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,  .


“openbare oorlas” enige handeling, versuim of toestand wat aanstootlik is, wat nadelig of gevaarlik is vir die gesondheid, wat die gewone gemak, gerief, rus of stilte van die publiek wesenlik belemmer, of wat die veiligheid van die publiek nadelig raak;


“openbare pad” enige pad, straat of deurgang of enige ander plek (hetsy ‘n deurgang aldan nie) wat algemeen gebruik word deur die publiek of enige gedeelte daarvan of waartoe die publiek of ‘n deel daarvan die reg van toegang het, en ook – 


die soom van enige sodanige pad, straat of deurgang;


enige brug, pont of drif waaroor of waardeur enige sodanige pad, straat of deurgang loop; en


enige ander werk of voorwerp wat ‘n deel uitmaak van of verbind is met of behoort tot daardie pad, straat of deurgang;


“openbare plek” enige plein, gebou, park, ontspanningsoord of oop terrein wat -

  (1) by die Munisipaliteit berus;

  (2) die publiek die reg het om te gebruik, of

  (3) getoon word op ‘n algemene plan van ‘n dorpsgebied in ‘n akteregistrasiekantoor van ‘n landmeter-generaal en wat verskaf is vir of gereserveer is vir die gebruik van die publiek of die eienaars van erwe in sodanige dorpsgbied;


"raad" die raad van die Munisipaliteit   Prins Albert of enige politieke struktuur, politieke ampsdraer, raadslid, of enige amptenaar handelende ingevolge die raad se delegasies of subdelegasies.

Afdwingingsbepalings

2. Die Raad kan, wanneer hy dit dienstig en nodig ag om dit te doen, enige perseel op enige redelike tyd betree om nakoming van hierde verordening te verseker.

Gedrag en optrede

3. Ondanks die bepalings van enige ander verordening mag niemand –

(a) aanstootlike materiaal in of op enige erf, straat, riool, watersloot,  deurgang, openbare plein of dorpsgronde stort, ophoop of plaas of laat stort, ophoop of plaas of toelaat dat dit daarin of daarop gestort, opgehoop of geplaas word nie, behalwe op die plek of plekke wat die raad van tyd tot tyd vir sodanige doeleindes afsonder of goedkeur; met dien verstande egter dat die raad toestemming aan openbare garages, werkswinkels en ander bedrywe kan verleen, onderworpe aan die voorwaardes wat in elke geval gestel word, vir die hou, opberging, herstel, aftakeling of hermontering van enige motorvoertuig of ander voertuig of apparaat op persele wat deur die raad goedgekeur is;

(b) werk op enige erf uitvoer of ‘n gebou of gronde gebruik vir doeleindes wat daarop bereken is om sodanige erf in waarde te laat verminder of dit te ontsier of om inbreuk te maak op die gerief of gemak van die bure of om 'n bron van gevaar vir enige persoon te word nie. Indien die raad van mening is dat .hierdie bepaling verontagsaam word, kan hy gelas dat sodanige werk of gebruik onmiddellik gestaak word en dat die vorige toestand herstel word;

(c) enige handel, besigheid of beroep uitoefen op enige erf in die munisipale gebied wat na die mening van die raad 'n bron van ongerief of ergernis vir die omgewing is of kan word nie;

(d) enige vrugte- of groenteskille, gebreekte bottels, glas, vullis of enige aanstootlike materiaal of ding wat aanstootlik is of waarskynlik ergernis, gevaar of besering sal veroorsaak aan persone in of op enige erf, straat of openbare plek stort, laat bly, uitgooi, neergooi of plaas nie;

(e) toelaat dat enige erf met bosse, onkruid of gras of ander plantegroei, uitgesonderd gekweekte bome, struike en gras begroei word in so 'n mate dat dit na die mening van die raad gebruik kan word as ‘n skuilplek vir rondlopers, wilde diere of ongediertes of dat dit die gesondheid of die veiligheid van 'n lid van die gemeenskap kan bedreig of die verspreiding van brande kan bevorder nie;

(f) toelaat dat enige erf vuil, verwaarloos of met knaagdiere, slange, muskiete, vlieë, bosluise, luise of ander insekte wat skadelik is vir die gesondheid, besmet is, of toelaat dat enige onaangename reuke of gasse op sodanige erf afgegee word nie;

(g) toelaat dat die omheining van enige erf in ‘n vervalle, onooglike of verwaarloosde toestand raak nie;

(h) toelaat dat 'n gebou of struktuur of enige gedeelte daarvan op enige erf in ‘n vervalle, verwaarloosde of onooglike toestand raak nie, of in gebreke bly om die dakwaterwegdoenstelsel, pype, vuilriole, riole, water-, afvalwater- en spoelklosettoerusting en alle ander toebehore wat deel uitmaak van of bevestig is aan enige gebou of struktuur, in ‘n goeie en heel toestand te hou, of in gebreke bly om die mure van enige gebou of struktuur vogvry te hou nie;

(i) enige stoep en/of veranda van enige winkel of besigheidsperseel of onbeboude grond wat aan sodanige winkel of besigheidsperseel grens, gebruik of laat gebruik of toelaat dat dit gebruik word vir die doel om enige goedere, artikels of handelsware op te berg, op te stapel, te stort, weg te doen, uit te stal, te hou, te verkoop of vir verkoop aan te bied nie;

(j) enige winkel of besigheidsperseel of onbeboude grond wat aan sodanige winkel of besigheidsperseel grens of enige gedeelte daarvan wat vir die publiek toeganklik of sigbaar is, gebruik of laat gebruik of toelaat dat dit gebruik word vir die doel om enige afvalmateriaal, vullis, kratte, kartondose, houers of ander artikels van ‘n dergelike aard op te berg, op te stapel, te stort, weg te doen of te hou nie;

(k) enige stoep of veranda van enige winkel of besigheidsperseel deur middel van los of vaste strukture, voorwerpe, artikels of toestelle toemaak of laat toemaak of toelaat dat dit daardeur toegemaak word nie, behalwe deur die middels wat die raad goedkeur;

(l) op sy perseel ‘n dier of voël aanhou wat deur gedurig en te veel te lawaai, die bure steur of vir hulle tot oorlas is nie;

(m) nagvuil op 'n perseel stort of hou of laat stort of hou of toelaat dat dit daarop gestort of gehou word nie, behalwe in 'n behoorlike sanitêre gemak wat die raad goedgekeur het en ooreenkomstig enige verordening van die raad;

(n) op sy perseel ‘n sanitêre gemak hou of laat hou of toelaat dat dit daarop gehou word wat van so 'n aard is dat dit 'n oorlas of aanstootlik of nadelig of gevaarlik vir die gesondheid is nie;

(o) 'n openbare gemak of 'n gemak wat in 'n openbare gebou of openbare plek voorsien is, bevuil, misbruik of beskadig nie;

(p) enige aanstootlike materiaal of ding, vloeibaar of vas, wat aanstootlik of gevaarlik of nadelig vir die gesondheid is of kan word, deur of in 'n straat of openbare plek dra of vervoer of laat dra of vervoer of toelaat dat dit daardeur of daarin gedra of vervoer word nie, tensy sodanige aanstootlike materiaal of ding met geskikte materiaal bedek is om te voorkom dat 'n oorlas ontstaan;

(q) 'n lyk  op 'n onwettige plek begrawe of wegdoen nie;

(r) toelaat dat die karkas van 'n dier wat sy eiendom of onder sy beheer is en wat op sy perseel of elders in die munisipale gebied gevrek het, onbegrawe bly nie;

(s) duld of toelaat dat 'n spruit, poel, sloot, riool, geut, waterloop, opwasbak, bad, tenk, spoelkloset, privaat of urinaal op enige grond of perseel wat aan hom behoort of deur hom ge-okkupeer word of onder sy beheer is, so vuil word of in so 'n toestand verkeer of verval of so geleë is of gehou word dat dit aanstootlik of gevaarlik of nadelig vir die gesondheid is nie;

(t) duld of toelaat dat vuil of besoedelde water of enige vuil vloeistof of aanstootlike materiaal vanaf 'n perseel wat aan hom behoort of deur hom ge-okkupeer word, ongeag of dit vir handels-, besigheids-, fabrieks-, woon- of enige ander doeleindes ge-ok​kupeer word, in 'n straat of op enige grond afloop of vloei nie;

(u) 'n daad pleeg of laat pleeg of toelaat dat dit gepleeg word wat kan lei tot die besoedeling van water wat inwoners van die munisipaliteit die reg het om te gebruik of wat vir die gebruik van sodanige inwoners verskaf of afgesonder is nie;

(v) in 'n openbare stroom, dam of watertrog baai of hom of 'n dier of kledingstuk of 'n ander artikel of ding daarin of by 'n openbare brandkraan of fontein of op ‘n plek wat nie deur die raad vir enige sodanige doel afgesonder is, was nie;

(w) te eniger tyd gedurende die dag of nag die openbare vrede in ‘n straat of openbare plek versteur deur onbetaamlike geluide te maak of deur te skreeu, aanhoudend te toeter, te twis of rusie te maak, of deur 'n skare byeen te bring, of deur 'n betoging te reël, of deur bakleiery of 'n uitdaging tot 'n bakleiery, of deur met 'n stok of ander wapen te slaan of dit te swaai of op ‘n dreigende wyse te gebruik, of deur enige ander oproerige, geweldadige of onbetaamlike gedrag of deur in enige straat of openbare plek te slenter, of deur op sypaadjies te vergader of saam te drom nie;

(x) ware of dienste in 'n straat of openbare plek adverteer deur middel van 'n megafoon, luidspreker of dergelike toestel of deur aanhoudend te skreeu, op ‘n ghong te slaan, toeters te druk of klokke te lui op so 'n wyse dat dit 'n openbare oorlas in die buurt uitmaak nie;

(y) in of op enige eiendom of perseel die openbare vrede in die omgewing van sodanige perseel versteur deur daarin of daarop onbetaamlike geluide te maak, te skreeu, te twis, rusie te maak of te sing, of daarin of daarop 'n musiekinstrument bespeel of 'n musiekinstrument, radio, televisie of dergelike toestel of enige luidspreker of ander toestel vir die reproduksie of versterking van klank, gebruik of toelaat dat dit gebruik word op so ‘n wyse of op so ‘n tyd of  in sulke omstandighede dat die klank daarvan hoorbaar is buite die grense van sodanige eiendom of perseel en die gewone gerief, gemak, vrede en rus van die okkupeerders van omliggende eiendomme wesenlik versteur nie;

(z) in enige straat of openbare plek beledigende of dreigende taal besig of iets doen wat die vrede kan versteur of wat daarop bereken is om die vrede te versteur nie;

(za)
in enige straat of openbare plek om aalmoese bedel of deur die vertoning van wonde, sere, beserings, gebreke of bedelbriewe aalmoese probeer verkry nie, of

(zb)
'n voertuig of stuk gereedskap in 'n straat of openbare plek skoonmaak of was nie.

Versuim om aan bepalings te voldoen

4. (1)
Indien enige materiaal, voorwerp of ding van water aard ook al op enige erf opgehoop, gestort, opgeberg of geplaas is of waar enige erf met bosse, onkruid, gras of plantegroei oorgroei is in stryd met artikel 3(a), (d) en (e) kan die raad ‘n kennisgewing beteken aan​:


(a)
die persoon wat regstreeks of onregstreeks vir sodanige ophoping, storting, opberging of plasing verantwoordelik is;


(b)
die eienaar van sodanige materiaal, voorwerp of ding, ongeag of hy vir sodanige ophoping, storting, opberging of plasing verantwoordelik is of nie;


(c)
die eienaar van die erf waarop sodanige ophoping, storting, opberging of plasing plaasvind, ongeag of hy daarvoor verantwoordelik is of nie, of


(d)
Die eienaar van die erf wat met bosse, onkruid, gras of plantegroei oorgroei is,


waarin daar van sodanige persone of eienaars vereis word om sodanige materiaal, voorwerp of ding weg te doen, te vernietig of te verwyder of om sodanige oorgroeisel ten genoeë van die raad te verwyder. 

(2)
Indien enige persoon of eienaar in gebreke bly om binne die tydperk wat deur die raad bepaal is, aan die vereistes van ‘n kennisgewing ingevolge subartikel (1) te voldoen, kan die raad self sodanige materiaal, voorwerp of ding wegdoen, vernietig of verwyder of die oorgroeisel van enige erf verwyder op koste van enigeen of meer van die persone of eienaars in subartikel (1)(a), (b), (c) en (d) gemeld.

(3)
Waar daar op enige erf ‘n oortreding van artikel 3(f), (g), (h) en (t) plaasvind, kan die raad na goeddunke ‘n kennisgewing aan of die eienaar of die okkupeerder beteken om die oorlas te verwyder.

Sanitêre geriewe by konstruksiepersele

5. Iedereen wat met bouwerk, padbou of konstruksiewerk van enige aard besig is, moet, wanneer dit van hom vereis word, voldoende sanitêre geriewe vir hom en sy werknemers verskaf ten genoeë van en ooreenkomstig enige vereistes gestel deur die raad.

Onwettige bewoning

6. (1)

Niemand mag sonder die toestemming van die raad ‘n woonwa, tent of ander soortgelyke beskutting van enige aard vir menslike bewoning okkupeer of toelaat dat dit daarvoor ge-okkupeer word nie, behalwe op 'n gemagtigde woonwa- of kampeerterrein wat deur die raad beheer word of enige ander woonwa- of kampeerterrein wat voldoen aan die bepalings van die verordeninge wat op sodanige woonwaparke of kampeerterreine van toepassing is nie.

(2)
Die raad kan aan enige persoon wat 'n woonwa, tent of beskutting in stryd met subartikel (1) okkupeer, ‘n kennisgewing beteken om sodanige woonwa, tent of beskutting binne 3 dae na die betekening van sodanige kennisgewing te ontruim, by gebreke waarvan sodanige persoon skuldig is aan 'n misdryf.

Strafbepalings

7. Iedereen wat enige bepaling van hierdie verordening oortree of nalaat om daaraan te voldoen is aan ‘n misdryf skuldig en by skuldigbevinding strafbaar met  –

  (1) ‘n boete of gevangenisstraf vir ‘n tydperk van hoogstens  ses maande, of met sodanige gevangenisstraf sonder die keuse van ‘n boete of met beide sodanige boete en sodanige gevangenisstraf en,

  (2) in die geval van ‘n voortdurende misdryf, met ‘n addisionele boete of ‘n addisionele tydperk van gevangenisstraf van 10 dae, of met sodanige addisionele gevangenisstraf sonder die keuse van ‘n boete of met beide sodanige addisionele boete en gevangenisstraf vir elke dag wat sodanige misdryf voortduur en,

  (3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

12. BEHEER  OOR  STORTINGSTERREINE

Doel van Verordening

· Om die verwesenliking van ‘n veilige en gesonde omgewing te bevorder tot voordeel van inwoners binne die regsgebied van die munisipaliteit;

· Om voorsiening te maak vir prosedures, metodes en praktyke om die storting van vullis en die bestuur van stortingsterreine te reguleer.

Woordbepaling

1. In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -

“hinderlike stowwe”, enige sodanige stowwe, insluitende vloeistowwe, wat van tyd tot tyd as sulks deur die munisipaliteit geklassifiseer word;

“munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998 en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  

“opsigter” enige werknemer van die munisipaliteit of agent van die munisipaliteit wat behoorlik gemagtig is om beheer uit te oefen oor die stortingsterrein;

 “stortingsterrein”  enige terrein wat vir dié doel deur die munisipaliteit afgesonder is en wat as sulks geïdentifiseer kan word  deur middel van  ’n kennisgewing te dien effekte by of naby die ingang van die terrein.

Beheer  oor  stortingsterrein

2. Die munisipaliteit kan ’n stortingsterrein beheer of mag enige ander persoon of liggaam kontrakteer om ’n stortingsterrein namens hom ooreenkomstig die bepalings van hierdie verordening en die bepalings van enige ander wetgewing wat toepaslik mag wees, te beheer, te bestuur en te bedryf.

Toegang tot stortingsterrein

3. (1)
Geen persoon mag ’n stortingsterrein binnegaan of op so ’n terrein wees nie, behalwe op die dae en tye wat van tyd tot tyd deur die munisipaliteit bepaal mag word.   ’n Kennisgewing wat die dae en tye vermeld wanneer ’n stortingsterrein gewoonlik oop sal wees vir die storting van vullis, sal deur die munisipaliteit op ’n duidelike sigbare plek by of naby die ingang van die stortingsterrein, vertoon word.

(2)  Slegs persone wat vullis wil stort en wat die voorgeskrewe tariewe betaal het of wat in besit is van  ’n toestemmingsbrief uitgereik deur die munisipaliteit wat toestemming aan hul verleen om sodanige vullis by ’n stortingsterrein te stort en persone wat skriftelike toestemming van die munisipaliteit verkry het om enige materiaal of voorwerpe op so ’n terrein te herwin, sal geregtig wees om die stortingsterrein binne te gaan of daarop te wees.


(3)
Nieteenstaande enigiets andersduidends vervat in hierdie verordening, mag ’n werknemer van die munisipaliteit of enigiemand  wat  namens die munisipaliteit optree en behoorlik aldus gemagtig is, ’n stortingsterrein te eniger tyd binnegaan  ter uitvoering van sy of haar pligte.


(4)
Enige persoon wat van die stortingsterrein gebruik maak of die stortingsterrein binnegaan doen dit op sy of haar eie risiko en die munisipaliteit aanvaar geen aanspreeklikheid vir die veiligheid van so ’n persoon of enige skade of verliese wat so ’n persoon mag opdoen nie.


(5)
Iedereen wat ’n stortingsterrein binnegaan of op so ’n terrein  aangetref word, strydig met die bepalings van hierdie artikel,  sal  skuldig wees aan ’n misdryf.

Aflaai  van vullis, rommel, ens.

4. Enige persoon wat vullis of rommel of enige ander uitgediende voorwerp of ding van welke aard ook al by ’n stortingsterrein wil stort, moet sodanige vullis of rommel of uitgediende voorwerp of ding op sodanige plek binne die grense van die stortingsterrein aflaai soos wat die opsigter mag aandui.   Enige persoon wat die redelike opdragte van die opsigter verontagsaam, sal  skuldig wees aan ’n misdryf.

Verbod op die storting van hinderlike stowwe

5. Die munisipaliteit behou die reg voor om die storting van enige hinderlike of toksiese stowwe  by  ’n  stortingsterrein  te  verbied.

Eiendomsreg  op vullis

6. Vullis, rommel, uitgediende  voorwerpe of enige ander materiaal of afval wat by ’n stortingsterrein gestort word, word die eiendom van die munisipaliteit en niemand wat nie behoorlik deur die munisipaliteit daartoe gemagtig is nie, mag sodanige vullis, rommel, uitgediende voorwerp  of enige ander materiaal of afval verwyder of hom of haar daarmee bemoei nie.

Gelde

7. Die munisipaliteit mag van tyd tot tyd die gelde vasstel wat aan die munisipaliteit betaalbaar is vir die storting van vullis, rommel, uitgediende voorwerpe of enige ander materiaal of afval by enige stortingsterrein onder beheer van die munisipaliteit.

Strafbepaling

8. Iedereen wat enige bepaling van hierdie verordening oortree of nalaat om daaraan te voldoen is aan ‘n misdryf skuldig en by skuldigbevinding strafbaar met  –

  (1) ‘n boete of gevangenisstraf vir ‘n tydperk van hoogstens ses maande, of óf sodanige boete of sodanige gevangenisstraf óf beide sodanige boete en sodanige gevangenisstraf;

  (2) in die geval van ‘n voortdurende misdryf, met ‘n addisionele boete, of ‘n addisionele tydperk van gevangenisstraf van 10 dae, of óf sodanige addisionele boete of sodanige addisionele gevangenisstraf, òf beide sodanige addisionele boete en gevangenisstraf vir elke dag wat sodanige misdryf voortduur, en

  (3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

13. STRATE

Doel van Verordening

· Om die verwesenliking van ‘n veilige omgewing te bevorder tot voordeel van inwoners binne die regsgebied van die munisipaliteit;

· Om voorsiening te maak vir prosedures, metodes en praktyke om die gebruik en aanwending van strate binne die regsgebied van die munisipaliteit te reguleer.

Woordbepaling

1. In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -

“diere” enige perde, muile, donkies, beeste, varke, skape, bokke, volstruise, inheemse soogdiere en enige ander wilde diere;

 “straat” enige pad, straat of deurgang of enige ander plek wat gewoonlik deur die publiek of ‘n deel daarvan gebruik word of waartoe die publiek of ‘n deel daarvan die reg van toegang het en tensy onbestaanbaar met die  sinsverband, sluit dit ook in –

die soom van enige sodanige pad, straat of deurgang;

enige voetpad, sypaadjie of soortgelyke voetganger gedeelte van ‘n padreserwe;

enige brug, pont of drif waarvoor of waardeur enige sodanige pad, straat of deurgang loop;

enige ander voorwerp wat ‘n deel uitmaak van sodanige pad, straat of deurgang.

“sypaadjie”  dié gedeelte van ‘n straat tussen die buitegrens van die ryvlak en die grenslyne van aanliggende eiendomme of geboue wat bedoel is vir die gebruik van voetgangers;

“voertuig” ‘n toestel ontwerp of aangepas om hoofsaaklik op wiele of rusperbande te loop en ook so ‘n toestel wat met ‘n trekstang aan ‘n teëspoedwa verbind is en gebruik word as deel van die sleeptoerusting van ‘n teëspoedwa om enige of al die asse van ‘n motorvoertuig wat geberg word, te ondersteun, behalwe so ‘n toestel wat uitsluitlik op spore beweeg;

“werk” werk van watter aard ook al wat onderneem word op enige grond binne die regsgebied van   Prins Albert Munisipaliteit en, sonder om die gewone betekenis van die woord op enige wyse te beperk, omvat dit die oprigting van ‘n nuwe gebou of veranderings of aanbouings aan enige bestaande gebou, die stort van bou- of ander materiaal op enige plek in die straat, of die aflewering aan of verwydering vanaf enige perseel van enige grond of materiaal van watter aard ook al.

Sypaadjies en oorskrydings op strate

2. Niemand mag –

(a)
‘n sypaadjie  in ‘n straat bou of aanlê nie-

(i) behalwe met die skriftelike toestemming van die munisipaliteit, of

(ii) behalwe in ooreenstemming met die vereistes wat die munisipaliteit bepaal, of


(b)
behalwe met die skriftelike toestemming van die munisipaliteit ‘n veranda, muur of ‘n stoep, trappies of ander oorstek bou of ‘n paal oprig in ‘n straat nie.

Advertensies sigbaar vanaf strate

3. (1) Niemand mag ‘n advertensie, aanplakbiljet,  plakkaat of biljet in ‘n straat vertoon nie-



(a)
behalwe met die skriftelike toestemming van die munisipaliteit,  en


  (b)
behalwe in ooreenstemming met die voorwaardes wat die munisipaliteit stel.


(2)
Hierdie artikel  is nie van toepassing op tekens wat kragtens die bepalings van die munisipaliteit se verordening insake Advertensietekens en die Ontsiering van die Voorkant of Fronte van Strate,  vrygestel is nie.

Diere of voorwerpe wat ‘n versperring veroorsaak

4. Niemand mag -

(a)
goedere of artikels in ‘n straat neersit of laat bly nie, behalwe vir ‘n redelike tydperk terwyl dit op- of afgelaai of verwyder word, of

(b)
op enige wyse die voetgangverkeer op ‘n sypaadjie belemmer deur enige  dier, voorwerp of voertuig (uitgesonderd ‘n kinderwaentjie of rolstoel wat vir die vervoer van kinders of gestremdes gebruik word) daarop te bring of toe te laat dat dit daarop gebring word nie, of

(c)
‘n blinding, skerm, tou of ander voorwerp  oor of op ‘n straat laat uitsteek of span of toelaat dat  dit  daaroor  uitsteek of gespan word  nie- 

(i) behalwe met die skriftelike toestemming van die munisipaliteit, of

(ii) behalwe in ooreenstemming met die voorwaardes wat die munisipaliteit stel.

Bome in strate

5. (1) Niemand mag –

(a) behalwe met die skriftelike toestemming van die munisipaliteit, ‘n boom of struik in ‘n straat plant, of dit op enige wyse in ‘n straat afkap of daarvandaan verwyder nie;

(b) in ‘n boom klim wat in ‘n straat groei, of dit breek of beskadig nie, of

(c) ‘n boom wat in ‘n straat groei, op enige wyse merk of beskilder of ‘n advertensie daarop aanbring nie.

 
(2)  ‘n Boom of struik wat in ‘n straat geplant word, word die eiendom van die munisipaliteit.

Bome wat ‘n hindernis of versperring veroorsaak

6. (1)
Wanneer daar ook al op ‘n eiendom ‘n boom of ander gewas is wat lugdrade belemmer of wat ergernis, gevaar of ongerief veroorsaak vir persone wat ‘n straat gebruik, kan die munisipaliteit by skriftelike kennisgewing die eienaar of okkupeerder van sodanige eiendom gelas om sodanige boom of gewas te snoei of te verwyder in die mate en binne die tydperk wat in sodanige kennisgewing bepaal word.

(2)
Iedereen wat in gebreke bly om te voldoen aan ‘n kennisgewing wat ingevolge subartikel (1) uitgereik word, is skuldig aan ‘n misdryf.

(3)
Indien iemand versuim  om te voldoen aan ‘n kennisgewing ingevolge hierdie artikel, kan die munisipaliteit self die boom of gewas snoei of verwyder op koste van die persoon aan wie die kennisgewing beteken is.

Vullis, motorvoertuigwrakke, afvalmateriaal, ens.

7. Niemand mag –

(a) enige tuinvullis, motorvoertuigwrakke, onderdele van voertuie op ‘n plek stort of laat lê of ophoop nie, of

(b) toelaat dat sodanige voorwerpe of stowwe vanaf ‘n perseel waarvan hy die eienaar of okkupeerder is, in ‘n straat of op ‘n openbare plek gestort of geplaas word nie

behalwe met die skriftelike toestemming van die munisipaliteit en behalwe in ooreenstemming met die voorwaardes wat sodanige munisipaliteit stel.

Verbod op sekere werksaamhede in verband met voorwerpe in strate

8. Niemand mag  in ‘n straat –

(a) ‘n voertuig herstel of versien nie, behalwe waar dit nodig is om sodanige voertuig te kan verwyder van die plek waar dit in ‘n ongeluk betrokke was, of

(b) ‘n voertuig skoonmaak of was nie. 

Verbod op speletjies en ander handelinge in strate

9. Niemand mag –

(a) in, op of oor ‘n straat ‘n hoepel rol, ‘n vlieër oplaat, met ‘n pyl en boog of ‘n rekker skiet, vuurwerk afskiet of ‘n klip, stok of ander werptuig gooi nie, of

(b) enigiets in ‘n straat doen wat die lewe of veiligheid van ‘n persoon, dier of ding in gevaar kan stel of ‘n oorlas, belemmering of ergernis vir die publiek kan wees nie, tensy sodanige straat voorsien is van duidelike tekens en identifiseerbare plaveisel en straatmeublement wat dit onderskei as “woonerf” of “straatpark”. 

Gebruik van springstowwe

10. Niemand mag in of op ‘n straat springstowwe gebruik of skietwerk uitvoer nie –

(a) behalwe met die skriftelike toestemming van die munisipaliteit en

(b) behalwe in ooreenstemming met die voorwaardes wat die munisipaliteit stel.

Vervoer van karkasse van diere of ander afvalstowwe deur strate

11. Niemand mag die karkas van ‘n dier of afval, nagvuil, vullis, rommel, vuilgoed, mis, gruis of sand deur ‘n straat dra of vervoer nie –

(a) tensy dit behoorlik bedek is, en

(b) tensy dit in so ‘n tipe houer vervoer word dat aanstootlike vloeistowwe  of dele van die vrag nie in die straat gestort word nie.

Heinings op straatgrense

12. Behalwe met die skriftelike toestemming van die munisipaliteit mag niemand ‘n doringdraadheining of ander gevaarlike heining op die grens van ‘n straat oprig nie.

Boumateriaal in strate

13. Niemand mag in ‘n straat  klippe of stene boor of kap, kalk blus of sif, of enige boumateriaal meng nie, of boumateriaal opberg of plaas nie behalwe met die skriftelike toestemming van die munisipaliteit en dan slegs in ooreenstemming met die vereistes wat die munisipaliteit bepaal.

Balkonne en verandas

14. Behalwe met die skriftelike toestemming van die munisipaliteit, mag niemand 

(a) ‘n balkon of veranda wat verby die grenslyn van ‘n straat opgerig is, gebruik vir die doel van handeldryf of die opberg van  goedere, of vir die was of droog van klere daarop nie, of

(b) ‘n balkon of veranda wat verby die grenslyn van ‘n straat opgerig is of gedeelte daarvan as ‘n woon- of slaapvertrek omsluit of afskort nie.

Droogmaak van wasgoed op heinings op grense van strate

15. Niemand mag wasgoed op ‘n heining op die grens van ‘n straat droogmaak of dit daaroor hang nie.

Uitspan in strate

16. Niemand mag ‘n voertuig wat deur diere getrek word, in ‘n straat uitspan of laat uitspan, of enige sleepwa, woonwa of voertuig wat nie selfaangedrewe is, in ‘n straat afhaak of laat staan nie; met dien verstande dat dié bepaling nie van toepassing is op die werklike op- of aflaai van sodanige voertuig nie.

Beskerming van straatoppervlak

17. (1)  Niemand mag –

(a) ‘n voertuig in ‘n straat gebruik of toelaat dat dit daarin gebruik word indien sodanige voertuig in so ‘n gebrekkige toestand is dat dit skade aan ‘n straat sal veroorsaak of moontlik sal veroorsaak nie, en

(b) enige voorwerp, masjien of ander materiaal deur of langs ‘n straat bestuur, stoot, rol, trek of laat voortbeweeg op so ‘n wyse, of terwyl sodanige voorwerp, masjien of materiaal in so ‘n toestand is, dat die oppervlak van die straat op enige wyse daardeur beskadig, gebreek of vernietig kan word nie.


(2) Indien die munisipaliteit ‘n persoon identifiseer wat as gevolg van die handelinge in subartikel (1) vermeld die oppervlak van ‘n straat beskadig, gebreek of vernietig het, kan die herstelkoste, soos deur die munisipaliteit vasgestel, van die oortreder verhaal word.


(3)  Iedereen wat die eienaar is van enige grond waarop enige werk gedoen word, is aanspreeklik vir enige skade aan enige gedeelte van ‘n straat wat veroorsaak word deur of wat in verband staan met die uitvoering van sodanige werk deur sodanige eienaar, sy werknemer of enige onafhanklike aannemer wat namens sodanige eienaar handel.


(4)  Wanneer enige werk wat op enige grond onderneem moet word,  meebring dat voertuie oor randstene, sypaadjies of padrande moet ry, mag die eienaar van sodanige grond nie ‘n aanvang met enige sodanige werk maak of enige ander persoon toelaat om ‘n aanvang daarmee te maak nie, tensy en voordat so ‘n persoon ‘n bedrag by die munisipaliteit gedeponeer het wat vasgestel word as voldoende om die koste te bestry van die herstel van enige skade wat aan enige gedeelte van sodanige straat veroorsaak word as gevolg van of in verband met die  uitvoering van sodanige werk deur sodanige eienaar, sy werknemer of enige onafhanklike aannemer wat namens sodanige eienaar handel.


(5)  Na die voltooiing van sodanige werk onderneem die munisipaliteit self die herstel van enige gedeelte van sodanige straat wat deur sodanige werk beskadig is en verreken die munisipaliteit die koste van sodanige herstelwerk teen sodanige  deposito.  As sodanige koste minder is as die bedrag  van die deposito, betaal die munisipaliteit die saldo aan die deponeerder terug, maar indien die bedrag van die deposito nie sodanige koste dek nie, is die eienaar aanspreeklik vir die verskil, wat betaalbaar word by die ontvangs van ‘n rekening waarin die addisionele bedrag wat verskuldig is, aangetoon word.


(6)  Niemand behalwe ‘n gemagtigde amptenaar van die munisipaliteit by die vervulling van sy of haar pligte mag strepe, woorde, tekens of advertensies op die oppervlak van ‘n straat aanbring, merk, verf of skilder nie.

Beskadiging  van kennisgewingborde

18. Niemand mag ‘n kennisgewingbord, padverkeersteken, straatnaambord of ander soortgelyke teken of ‘n skutting wat deur of met die toestemming van die munisipaliteit in ‘n straat opgerig is, ontsier of beskadig of hom of haar op enige wyse daarmee bemoei nie.

Straat- en huis-tot-huiskollektes

19. Niemand mag –  

(a) in ‘n straat geld insamel of probeer insamel of sodanige insameling organiseer of op enige wyse behulpsaam wees met die organisering daarvan nie, behalwe met die skriftelike toestemming van die munisipaliteit en behalwe in ooreenstemming met die voorwaardes deur die munisipaliteit gestel, of

(b) van huis tot huis kollekteer, bedel of aalmoese vra of invorder nie, behalwe met die skriftelike toestemming van die munisipaliteit.

Uitgrawings in strate

20. Niemand mag in ‘n straat ‘n uitgrawing maak of laat maak of ‘n put, sloot of gat grawe of laat grawe nie –

(a) behalwe met die skriftelike toestemming van die munisipaliteit en

(b) behalwe in ooreenstemming met die vereistes wat die munisipaliteit bepaal.

Gif in strate

21. Niemand behalwe ‘n amptenaar van die munisipaliteit of ‘n gemagtigde persoon wat wettig goedgekeurde onkruiddoders of gifstof toedien, mag gif in ‘n straat plaas, gebruik of gooi nie.

Optogte

22.  (1) Behoudens die bepalings van sub-artikel (6) mag niemand in enige straat ‘n optog, of byeenkoms hou, organiseer, op tou sit of beheer of daadwerklik daaraan deelneem, of dans of sing of ‘n musiekinstrument bespeel, of enigiets doen wat waarskynlik ‘n byeenkoms van persone of ‘n verwarring of versperring van verkeer in sodanige straat sal veroorsaak, of enige luidspreker of ander toestel vir die reproduksie of versterking van klank gebruik nie sonder die skriftelike toestemming van die munisipaliteit ingevolge subartikels (2) en (3).

(2)  Iedereen wat voornemens is om een of meer van die handelinge in subartikel (1) beskryf, in enige straat te verrig of uit te voer, moet ‘n skriftelike aansoek om toestemming daartoe indien, wat die munisipaliteit moet bereik minstens sewe dae voor die datum waarop dit die voorneme is om een of meer van sodanige handelinge te verrig of uit te voer;  met dien verstande dat persone wat voornemens is om daadwerklik aan ‘n optog, byeenkoms in enige straat deel te neem, nie by die munisipaliteit om toestemming daartoe aansoek hoef te doen nie en dit nie vir sodanige persone onwettig is om daadwerklik aan sodanige optog of byeenkoms deel te neem nie indien die organiseerder, ondernemer of beheerder daarvan die toestemming van die munisipaliteit verkry het.  ‘n Aansoek wat hierkragtens gedoen word, moet die volgende bevat:

(a) volledige besonderhede van die naam, adres en beroep van die aansoeker;

(b) volledige besonderhede van die straat waar en roete waarlangs dit die voorneme is om een of meer van die handelinge beskryf in sub-artikel (1) te verrig of uit te voer, die voorgestelde aanvangs- en sluitingstyd van een of meer van voornoemde handelinge en, in die geval van optogte, en byeenkomste, die getal persone wat na verwagting teenwoordig sal wees, en

(c) algemene besonderhede en die doel van een of meer van voornoemde handelinge wat dit die voorneme is om te verrig of uit te voer.


(3)  Enige aansoek wat ooreenkomstig subartikel (2) ingedien word, moet deur die munisipaliteit oorweeg word, en indien een of meer handelinge wat verrig of uitgevoer gaan word soos in sodanige aansoek voorgestel, na die mening van die munisipaliteit waarskynlik nie in stryd met die belange van die openbare vrede, goeie orde of veiligheid sal wees nie, moet die munisipaliteit ‘n sertifikaat uitreik waarby toestemming en magtiging verleen word vir die verrigting of uitvoering van een of meer van sodanige handelinge, onderworpe aan die voorwaardes wat die munisipaliteit nodig ag vir die handhawing van die openbare vrede, goeie orde of veiligheid.


(4)  Die munisipaliteit kan weier om toestemming te verleen vir die verrigting of uitvoering van een of meer van die handelinge wat in sub-artikel (1)  beskryf word, indien die verrigting of uitvoering van sodanige handeling of handelinge na die mening van die munisipaliteit in stryd met die belange van die openbare vrede, goeie orde of veiligheid sal wees.


(5)  Die munisipaliteit kan enige toestemming wat kragtens subartikel (3) verleen is, terugtrek indien hy, as gevolg van nadere inligting van mening is dat die verrigting of uitvoering  van die betrokke handeling of handelinge in stryd met die belange van die openbare vrede, goeie orde of veiligheid sal wees.


(6)  Die bepalings van hierdie artikel is nie van toepassing nie op-

(a) optogte vir huwelike of begrafnisse;

(b) ‘n byeenkoms of betoging soos beoog by die Wet op die Reëling van Byeenkomste, No 205 van 1993 in welke geval die bepalings van die betrokke wet van toepassing sal wees.

Rolskaats en skaats op skaatsplanke 

23. Niemand mag, behalwe met die voorafverkreë skriftelike  toestemming van die munisipaliteit, met rolskaatse of ‘n skaatsplank of soortgelyke toestel in of op ‘n geproklameerde hoofpad, of in of op ‘n terrein waar dit deur ‘n toepaslike padverkeersteken verbied word, skaats nie.

Persone moet behoorlik gekleë wees

24. Niemand mag op straat verskyn sonder om geklee te wees op ‘n wyse wat aan die eise van welvoeglikheid voldoen nie.

Oorloop van water in strate

25. Niemand mag enige water,  behalwe reënwater, in ‘n straat laat loop of toelaat dat dit daarin loop nie.

Gedrag in strate

26. Niemand mag in ‘n straat – 

a. tot oorlas van ander persone slenter, staan, sit of lê nie;

b. slaap of oornag of enige skuiling oprig nie;

c. klere, komberse of ander huishoudelike artikels was, skoonmaak of droogmaak  nie;

d. skel-, beledigende, onwelvoeglike, dreigende of godslasterlike taal besig nie;

e. baklei of oproerig optree nie;

f. bedel of geld of bydraes van lede van die publiek vra nie;

g. tot ergernis of ongemak van enige ander persoon skreeu, gil of enige lawaai op watter wyse ook al maak nie;

h. homself was, ontlas of urineer nie; 

i. met die oog op prostitusie of onsedelikheid iemand aanspreek of lastig val nie;

j. dobbelary beoefen nie;

k. bedwelmende drank of ander dwelmmiddels gebruik nie, of

l. spuug nie.

Diere in ‘n straat

27. Geen eienaar of persoon-

(a) wat beheer het oor ‘n wilde of kwaai dier, aap of horingvee, mag toelaat dat dit te eniger tyd in ‘n straat sonder voldoende toesig is of los rondloop, of mag sodanige dier op so ‘n wyse aanhou dat dit gevaarlik of ‘n ergernis vir die publiek kan wees nie.

(b) mag duld, toelaat of veroorsaak dat enige dier in of op enige straat wei of rondloop nie.

Vertoning van straatnommer van plekke

28. (1) Die munisipaliteit kan by wyse van skriftelike kennisgewing aan die eienaar van enige perseel, voorskryf dat ‘n nommer wat deur die munisipaliteit aan so ‘n perseel toegeken is, op sodanige perseel vertoon moet word en die eienaar van sodanige perseel moet binne 30 dae na die datum van sodanige kennisgewing die toegekende nommer op die perseel aanbring.

(2) ‘n Nommer wat vertoon word soos beoog by sub-artikel (1) moet-

(a) op ‘n opsigtelike plek op die perseel vertoon word en moet te alle tye sigbaar en leesbaar vanaf die aangrensende straat wees; en

(b) deur die eienaar van die perseel vervang word so dikwels as wat dit uitgewis of geskend of onleesbaar word.

Brûe en oorgange oor vore en sypaadjies

29. Geen private oorgang, voetpaadjie, brug of duiker mag na of voor ‘n woning of ander perseel in ‘n straat of op ‘n openbare plek gemaak of gebou word nie –

(a) behalwe met die skriftelike toestemming van die munisipaliteit en

(b) behalwe in ooreenstemming met die vereistes wat die munisipaliteit bepaal.

Beheer oor vermaaklikheidsvertonings en –toestelle

30. (1)  Niemand mag ‘n sirkus, draaimeule, mallemeule of ander byvertoning of toestel vir die vermaak of ontspanning van die publiek in ‘n straat of op ‘n openbare plek oprig of gebruik nie –

(a) behalwe met die skriftelike toestemming van die munisipaliteit;

(b) behalwe in ooreenstemming met die voorwaardes wat die munisipaliteit stel;

(c) tensy geskikte sanitêre geriewe vir albei geslagte van die personeel aldaar verskaf is, en

(d) as dit enigsins gevaarlik of onveilig vir die gebruik van die publiek is.


(2)  ‘n Gemagtigde amptenaar van die munisipaliteit het vir inspeksiedoeleindes te alle redelike tye vrye toegang tot sodanige sirkus, draaimeule, mallemeule of ander byvertoning of toestel.

Beheer oor voertuie wat deur diere getrek word

31. (1) Niemand mag –

(a) tegelykertyd meer as een voertuig wat deur diere getrek word, in ‘n straat bestuur of beheer daaroor hê nie;

(b) ‘n voertuig wat deur diere getrek word, in ‘n straat bestuur of beheer daaroor hê nie as hy of sy onder die ouderdom van 16 jaar is, of

(c) as hy of sy in ‘n straat beheer het oor ‘n voertuig wat deur diere getrek word, iemand onder die ouderdom van 16 jaar toelaat om sodanige voertuig te bestuur of beheer daaroor te hê nie.

Slaap in voertuie

32. Niemand mag in ‘n straat in ‘n voertuig slaap nie, behalwe in ‘n motorvoertuig wat geparkeer is op ‘n huurmotor- of ander staanplek wat behoorlik deur die munisipaliteit aangewys is.

Munisipaliteit kan optree en koste verhaal

33. (1) Ondanks enige andersluidende bepalings van hierdie verordening kan die munisipaliteit –

(a) waar die toestemming van die munisipaliteit benodig is alvorens ‘n persoon ‘n sekere daad mag verrig of iets mag bou of oprig, en sodanige toestemming nie verkry is nie, en

(b) waar enige bepaling van hierdie verordening oortree word in omstandighede waar die oortreding beëindig kan word deur die verwydering van enige struktuur, voorwerp, materiaal of stof,


‘n skriftelike kennisgewing aan die eienaar van die perseel of die oortreder, na gelang van die geval, beteken om sodanige oortreding te beëindig, of die struktuur, voorwerp, materiaal of stof te verwyder, of die ander stappe te doen wat die munisipaliteit vereis om sodanige oortreding reg te stel binne die tydperk in sodanige kennisgewing vermeld.


(2)  Iedereen wat versuim om aan ‘n kennisgewing ingevolge subartikel (1) te voldoen, is skuldig aan ‘n misdryf, en die munisipaliteit kan, sonder inkorting van sy bevoegdhede om teen die oortreder op te tree, die nodige stappe doen om op koste van die eienaar van die perseel of die oortreder, na gelang van die geval, uitvoering aan sodanige  kennisgewing te gee.

Strafbepaling

34. Iedereen wat enige bepaling van hierdie verordening oortree of nalaat om daaraan te voldoen is aan ‘n misdryf skuldig en by skuldigbevinding strafbaar met -

  (1) ‘n boete of gevangenisstraf vir ‘n tydperk van hoogstens ses maande, of óf sodanige boete of sodanige gevangenisstraf óf beide sodanige boete en sodanige gevangenisstraf;

  (2) in die geval van ‘n voortdurende misdryf, met ‘n addisionele boete of ‘n addisionele tydperk van gevangenisstraf van 10 dae, of óf sodanige addisionele boete of sodanige addisionele gevangenisstraf, óf beide sodanige addisionele boete en gevangenisstraf vir elke dag wat sodanige misdryf voortduur;  en

  (3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

14. VERWYDERING EN WEGDOEN VAN VULLIS

Doel van Verordening

· Om die verwesenliking van ‘n gesonde en veilige omgewing tot voordeel van die inwoners binne die regsgebied van die munisipaliteit te bevorder;

· Om voorsiening te maak vir prosedures, metodes en praktyke om die stroting van vullis en die verwydering van vullis te reguleer.

Woordbepaling

1. In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -


"bedryfsafval" enige afval wat ontstaan vanweë vervaardigings-, instandhoudings-, produksie- en demonteerbedrywighede;


"bouersafval" enige vullis of afval wat veroorsaak word deur of ontstaan uit die bou, opknapping of sloping van 'n gebou of ander struktuur of werke;


"eienaar" beteken en sluit in:

· die persoon of persone by wie die wetlike eiendomsreg van enige onroerende eiendom berus;

· die persoon by wie die beheer van sodanige boedel as kurator, eksekuteur, gevolmagtigde of beheerder of boedelberedderaar berus in 'n geval waar 'n persoon by wie die wetlike titel berus insolvent of dood of van sy verstand is;

· die agent of persone wat die huur van die betrokke eiendom ontvang in gevalle waar die eienaar soos hierbo beskrywe afwesig is;

· die vruggebruiker van onroerende eiendom, of

· die fiduciarius van onroerende eiendom.


"gelde" die gelde wat deur die munisipaliteit vasgestel word;


"handelsvullis" enige handelsmateriaal of afval soos deur die munisipaliteit bepaal en met die eienaar of okkupeerder ooreengekom word;


"huisvullis" enige vullis of afval wat normaalweg afkomstig is van of in verband staan met die gewone okkupasie van 'n woning, woonstel, hotel, losieshuis, restaurant, gastehuis, hospitaal, skool, kafee, winkel, ouetehuis of kantoor, maar omvat dit nie klippe, grond, gruis, bakstene, afval vloeistof, nagvuil, of bedryfs-, bouers- of handelsvullis nie;


"lywige afval" enige afval, uitgesonderd bedryfsafval, wat afkomstig is van enige perseel en wat vanweë die massa, vorm, grootte of hoeveelheid daarvan nie maklik in 'n houer met 'n plastiekvoering opgegaar of daaruit verwyder kan word nie;


"munisipale diens", tensy anders vermeld, die voorsiening of verskaffing van water-, riool of elektrisiteit;


“munisipaliteit”     die munisipaliteit van   Prins Albert gestig in terme van Artikel 12 van die Munisipale Strukturewet, 117 van 1998,   en sluit in enige politieke struktuur, politieke ampsbekleder, raadslid, behoorlik gevolmagtigde agent daarvan of enige werknemer daarvan handelende ingevolge hierdie verordening uit hoofde van ‘n bevoegdheid van die munisipaliteit wat gedelegeer of gesubdelegeer is aan gemelde politieke struktuur, politieke ampsbekleder, raadslid, agent of werknemer;  


"okkupeerder" vir die toepassing hiervan die persoon wat beheer het oor onroerende goed en daarop woon of wat beheer daaroor het en dit andersins gebruik;


"plastiekvoering" ' n plastieksak soos deur die munisipaliteit voorgeskryf wat binne-in die houer geplaas word;


"raad houer" 'n standaard tipe vullishouer soos deur die munisipaliteit goedgekeur;


"tuinvullis" enige afval wat ontstaan as gevolg van normale tuinmaakbedrywighede soos grassnysels, blare, bome, plante, blomme, onkruid en ander dergelike ligte afval.

Huisvullisverwydering

2. Die munisipaliteit voorsien 'n diens vir die verwydering en wegdoen van huisvullis onderworpe aan die voorwaardes wat hy bepaal.

Gebruik van diens verpligtend

3. Die okkupeerder van 'n eiendom moet gebruik maak van die diens wat deur die munisipaliteit voorsien word vir die verwydering en wegdoen van huisvullis ten opsigte van alle huisvullis afkomstig van sodanige eiendom.

Munisipaliteit moet vullis verwyder

4. Niemand uitgesonderd die munisipaliteit of 'n persoon wat deur die munisipaliteit daartoe gemagtig is, mag huisvullis vanaf enige eiendom verwyder of dit wegdoen nie.

Opgaar en verwydering van huisvullis

5. (1)
Behoudens die bepalings van subartikel (6) hieronder kan die munisipaliteit vereis dat elke okkupeerder van 'n eiendom op sodanige eiendom 'n houer wat 'n inhoudsmaat van minstens 85 liter het, voorsien wat vervaardig is van 'n stof wat deur die munisipaliteit goedgekeur is en met 'n styfpassende deksel en twee handvatsels vir die opgaar van huisvullis.

(2)
Indien die munisipaliteit van mening is dat meer as een houer vir die opgaar van huisvullis op 'n bepaalde eiendom noodsaaklik is, kan hy, na gelang van die hoeveelheid huisvullis wat gewoonlik op sodanige eiendom opgegaar word, van die okkupeerder of okkupeerders daarvan vereis om soveel houers as wat hy bepaal, op sodanige eiendom te voorsien.

(3)
Indien 'n houer wat deur 'n okkupeerder gebruik word, nie aan die vereistes van die munisipaliteit voldoen nie, kan die munisipaliteit aan sodanige okkupeerder opdrag gee om 'n ander geskikte houer te kry en te gebruik.

(4)
Die munisipaliteit kan, waar hy dit nodig of wenslik ag, self houers aan bepaalde klasse okkupeerders of op bepaalde klasse eiendomme of in bepaalde gebiede verskaf, en in sodanige geval word die koste van sodanige houers op die eienaars van die eiendomme verhaal.

(5)
Alle houers moet toegerus wees met 'n plastiekvoering tensy die munisipaliteit anders bepaal.

(6)
Die munisipaliteit kan in die algemeen of in die besonder voorskrifte aan okkupeerders uitreik oor die wyse waarop die reëlings waarvolgens vullis of vullissakke in houers geplaas, daaruit verwyder, toegebind en daarna vir verwydering besorg moet word, en enige verontagsaming van sodanige voorskrifte word ingevolge hierdie verordening geag 'n oortreding te wees.

(7)
Geen materiaal, met inbegrip van enige vloeistof wat, weens die massa of ander eienskap daarvan, dit waarskynlik vir die munisipaliteit se werknemers te moeilik sal maak om sodanige plastiekvoerings of houers te hanteer of te dra, mag in sodanige plastiekvoerings of houers geplaas word nie.

(8)
Die munisipaliteit verwyder die houers of plastiekvoerings, of beide, met die tussenpose wat hy nodig ag, alleenlik indien sodanige houers of plastiekvoerings, of beide, op die voorgeskrewe plekke soos deur die munisipaliteit bepaal, geplaas is.

(9)
Die munisipaliteit aanvaar geen aanspreeklikheid vir die verlies van of skade aan 'n houer of plastiekvoering nie.

(10)
In enige geval waar die okkupeerder van 'n eiendom nie ook die eienaar is nie, kan die munisipaliteit die eienaar self, in plaas van die okkupeerder, aanspreeklik hou vir die nakoming van die bepalings van hierdie verordening.

(11)
Die munisipaliteit kan in spesifieke gevalle ander voorskrifte vir die opberging van vullis, ander dan die gebruik van ‘n 85 liter houer, neerlê.

(12)
Die munisipaliteit kan beleid bepaal met betrekking tot die herwinning van vullis of afval in welke geval voorskrifte uitgereik kan word ingevolge waarvan sekere soorte vullis of afval van mekaar geskei moet word en weggedoen moet word.

Opgaar van huisvullis

6. Die eienaar of okkupeerder van enige eiendom moet toesien dat alle huisvullis wat op sodanige eiendom ontstaan, slegs op ‘n wyse, soos by artikel 5 bepaal, en op geen ander wyse nie, opgegaar word.

Stort van vullis

7. Niemand mag​ -

  (1) enige afval in of op 'n openbare plek, straat, leë standplaas, onbeboude erf, stroom of watervoor gooi, laat val, stort of mors nie, of

  (2) enige vullis in 'n straatvoor op 'n openbare plek of in enige openbare straat vee nie.

Sypaadjies

8. Dit is die plig van elke okkupeerder of eienaar van 'n winkel of handelsperseel om toe te sien dat die sypaadjie voor of aangrensend aan sodanige winkel of perseel skoon en vry gehou word van vullis of afvalmateriaal wat van sodanige winkel of perseel afkomstig is of wat voortspruit uit die lewering van goedere aan sodanige winkel of perseel of die voorsiening of verkoop van goedere deur die okkupeerder van sodanige winkel of perseel aan die publiek.

Tuinvullis

(9)(1)
Tuinvullis kan vanaf die eiendom waar dit ophoop, verwyder word ooreenkomstig enige reëling wat die eienaar of okkupeerder van sodanige eiendom wil tref, met dien verstande dat indien enige ophoping van tuinvullis nie verwyder word nie en indien sodanige ophoping na die mening van die munisipaliteit 'n oorlas, gesondheidsgevaar of 'n onnodige brandgevaar vir nabygeleë eiendom uitmaak, die munisipaliteit sodanige eienaar of okkupeerder deur middel van 'n skriftelike kennisgewing kan gelas om sodanige ophoping binne 'n vasgestelde tydperk te laat verwyder. Indien hy voldoende geriewe beskikbaar het, kan die munisipaliteit na goeddunke en op aansoek van die eienaar of okkupeerder van 'n eiendom tuinvullis daarvan verwyder op koste van die eienaar of okkupeerder en kan die munisipaliteit in dié verband sekere reëls neerlê. 

(2)
Geen tuinvullis mag op enige sypaadjie of onbeboude grond gestort, gehou of geberg word nie.

Wegdoen van lywige- en bedryfsafval

10.(1)
Die okkupeerder of, as 'n perseel deur meer as een persoon geokkupeer word, die eienaar van 'n perseel waarop lywige- en bedryfsafval ontstaan, moet toesien dat sodanige afval ingevolge hierdie verordening weggedoen word binne 'n redelike tydperk nadat dit ontstaan het.

        (2)
  Lywige- en bedryfsafval moet, nadat dit verwyder is vanaf die perseel waarop dit ontstaan het, gestort word op 'n terrein watdeur die munisipaliteit aangewys is as 'n stortterrein.

         (3)
Die munisipaliteit aanvaar geen verantwoordelikheid vir die verwydering van lywige of bedryfsafval nie.

Bouersafval

11.
Bouersafval wat in die loop van die bou, verandering, opknapping of sloping van 'n struktuur of werke ophoop, moet vanaf die betrokke eiendom verwyder word ooreenkomstig toepaslike reëlings wat deur die eienaar van sodanige eiendom getref moet word. Indien daar 'n onnodige vertraging met die verwydering van sodanige vullis is nadat die betrokke werke voltooi is, kan die munisipaliteit deur middel van 'n skriftelike kennisgewing aan sodanige eienaar opdrag gee dat die vullis binne 'n bepaalde tydperk verwyder word na ‘n goedgekeurde stortingsterrein.

Handelsvullis

12. Die munisipaliteit kan met die eienaar of okkupeerder van 'n perseel 'n ooreenkoms aangaan vir die verwydering van handelsvullis deur die munisipaliteit teen die gelde wat deur die munisipaliteit vasgestel word.

Stortplekke vir huis- en tuinvullis en bouersafval

13. (1)
Die munisipaliteit sonder periodiek 'n plek of plekke af en hou dit in stand waar huis- en tuinvullis en bouersafval gestort moet word. Iedereen wat huis- en tuinvullis of bouersafval op enige ander plek stort, is skuldig aan 'n misdryf.

(2)
Die munisipaliteit kan ook van tyd tot tyd tariewe bepaal ten opsigte van die storting van sekere tipes afval.

Eiendomsreg op afval

14. Alle afval wat deur die munisipaliteit verwyder is en alle afval op afvalstort​terreine waaroor die munisipaliteit beheer uitoefen, is die eiendom van die munisipaliteit, en niemand wat nie behoorlik deur die munisipaliteit daartoe gemagtig is, mag sodanige afval verwyder of hom daarmee bemoei nie.

Voorwerpe wat agtergelaat word

15. Enigiets, behalwe 'n voertuig wat geag word ingevolge die Nasionale Padverkeerswet, 1996 (Wet 93 van 1996), iewers gelaat of gelos te gewees het, kan met die oog op faktore soos die plek waar dit aangetref is, die tydsduur waarvoor dit op sodanige plek gelaat is en die aard en toestand daarvan, redelikerwys deur die munisipaliteit as 'n agtergelate voorwerp beskou word, en die munisipaliteit kan dit na goeddunke verwyder en wegdoen.

Aanspreeklikheid

16. (1)
As die munisipaliteit enigiets ingevolge artikel 15 verwyder en weggedoen het, is die verantwoordelike persoon teenoor die munisipaliteit aanspreeklik vir die betaling van die gelde wat die munisipaliteit vasgestel het vir sodanige verwydering,  wegdoening, bewaring of aanhou.

(2)
Vir die toepassing van subartikel (1) is die verantwoordelike persoon​ –

(a) die eienaar van die voorwerp, met inbegrip van iemand wat daarop geregtig is om die voorwerp in sy besit te hê kragtens 'n huurooreenkoms of 'n huurkontrak op die tydstip toe die voorwerp daar gelaat of op die plek geplaas is waarvandaan dit aldus verwyder is, tensy hy kan bewys dat hy nie daarby betrokke was nie en nie geweet het dat dit daar geplaas is nie, of

(b) iemand wat die voorwerp op genoemde plek geplaas het, of

(c) iemand wat willens en wetens toegelaat het dat die voorwerp op genoemde plek geplaas is.

Gelde en deposito

17. Die gelde betaalbaar aan die munisipaliteit vir die instelling, voorsiening en instandhouding van 'n vullisverwyderingsdiens en die bedrag wat 'n persoon wat van so 'n diens gebruik maak by die munisipaliteit moet stort, word deur die munisipaliteit vasgestel.

Strafbepaling

18. Iedereen wat enige bepaling van hierdie verordening oortree of nalaat om daaraan te voldoen is aan ‘n misdryf skuldig en by skuldigbevinding strafbaar met ‘n straf van –

  (1) ‘n boete of gevangenisstraf vir ‘n tydperk van hoogstens ses maande, of met sodanige gevangenisstraf sonder die keuse van ‘n boete of met beide sodanige boete en sodanige gevangenisstraf en,

  (2) in die geval van ‘n voortdurende misdryf, met ‘n addisionele boete of ‘n addisionele tydperk van gevangenisstraf van 10 dae, of met sodanige addisionele gevangenisstraf sonder die keuse van ‘n boete of met beide sodanige addisionele boete en gevangenisstraf vir elke dag wat sodanige misdryf voortduur en,

  (3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

15. PARKE VIR WOONWAENS EN MOBIELE WONINGS

Doel van Verordening

· Om die verwesenliking van ‘n veilige en gesogte toerisme-omgewing te bevorder tot voordeel van besoekers en inwoners binne die regsgebied van die munisipaliteit te bevorder;

· Om voorsieniong te maak vir prosedures, metodes en praktyke om die gebruik en bestuur van parke vir woonwaens en mobiele wonings te reguleer.

Woordbepaling

1.   In hierdie Verordening sluit woorde wat die manlike geslag aandui, ook die vroulike geslag in, sluit die enkelvoud die meervoud in en omgekeerd, geniet die Afrikaanse teks voorrang in die geval van ‘n teenstrydigheid tussen die verskillende tekste, en tensy dit uit die samehang anders blyk, beteken: -
“mobiele woning” ‘n fabrieksgemonteerde struktuur, goedgekeur deur die munisipaliteit met die nodige diensaansluitings sodat dit op die perseel verskuifbaar is en sodanig ontwerp dat dit as ‘n permanente woning gebruik kan word;

“park” enige grond wat gebruik word of bedoel is om gebruik te word vir die akkommodasie van woonwaens of mobiele wonings of woonwaens en mobiele wonings;

“perseel” die grond wat binne ‘n park afgesonder is vir die akkommodasie van ‘n mobiele woning of ‘n woonwa met sy trekvoertuig, indien daar is;

 “woonwa” enige voertuig wat permanent ingerig is vir gebruik deur persone vir woon- en slaapdoeleindes, ongeag of sodanige voertuig ‘n sleepwa is of nie.

Toepassing van Verordening

2. Hierdie verordening is van toepassing op alle parke, hetsy geleë op private of openbare grond.

3. Hierdie verordening is nie van toepassing nie ten opsigte van –

(a) eiendom waarop net een of twee woonwaens of mobiele wonings geakkommodeer word of bedoel is om geakkommodeer te word;

(b) landbougrond waar woonwaens of mobiele wonings of woonwaens en mobiele wonings toegelaat word vir bona fide landboudoeleindes;

(c) eiendom waarop meer as twee woonwaens of mobiele wonings geakkommodeer word, waar sodanige woonwaens of mobiele wonings deur persone vir sakedoeleindes geokkupeer word en die sanitêre en ander reëlings rakende die openbare gesondheid wat die munisipaliteit nodig ag, verskaf word en die woonwaens en mobiele wonings net vir die tydperk en in die getalle geakkommodeer word wat die munisipaliteit wenslik ag met die oog op die aard van voormelde reëlings, of

(d) eiendom waarop meer as twee woonwaens geakkommodeer word waar sodanige woonwaens geokkupeer word deur lede van ‘n behoorlik gestigte klub en hul gaste vir die doel om deel te neem aan ‘n byeenkoms of uitstappie wat deur sodanige klub georganiseer word en die woonwaens nie vir ‘n ononderbroke tydperk van langer as ses dae geakkommodeer word nie.

Minimum vereistes

4. Elke eienaar van ‘n park moet aan artikel 5 tot 25 voldoen.

5. Elke eienaar van ‘n park moet oor ‘n plan beskik wat al die persele in die park aandui, en waarvan ‘n afskrif by die munisipaliteit geliasseer moet wees, en elke perseel moet duidelik op die grond afgebaken wees en ‘n minimum oppervlakte van 112 vierkante meter hê.

6. Hoogstens 50 persent van enige perseel mag geokkupeer word deur ‘n woonwa of mobiele woning en sodanige perseel moet van so ‘n aard wees dat ‘n woonwa of mobiele woning op enige gedeelte daarvan geakkommodeer kan word.

7. Niemand mag ‘n woonwa in enige park vir ‘n tydperk van langer as  drie maande, hetsy ononderbroke of andersins, in enige tydperk van twaalf maande okkupeer nie.

8. Ondanks artikel 7 mag hoogstens 10 persent van die persele in ‘n park of die ander groter persentasie wat die munisipaliteit onderworpe aan die voorwaardes wat hy nodig ag, goedkeur, permanent deur woonwaens of mobiele wonings of woonwaens en mobiele wonings geakkommodeer word.

9. Geen woonwa of mobiele woning mag meer persone huisves as die getal waarvoor sodanige woonwa of mobiele woning ontwerp is nie.
10. Geen woonwa of mobiele woning op enige perseel mag nader as 5 meter vanaf ‘n ander woonwa of mobiele woning geplaas word nie.

11. Toegang tot elke perseel moet verskaf word op so ‘n wyse dat dit nie nodig sal wees om oor ‘n ander perseel te gaan om sodanige toegang te verkry nie.
12. ‘n Vuurmaakplek of vuurmaakplekke moet verskaf word en so geleë wees dat dit nie ‘n brandgevaar uitmaak nie.
13. (1)
Brandblustoestelle soos vereis in die munisipaliteit se regulasies met betrekking tot brandveiligheid moet in elke park voorsien word;
(2)
Die toestelle waarna in subartikel (1) verwys word, moet in ‘n goeie werkende toestand gehou word.

14. (1)
Daar moet ‘n watertoevoer verskaf word wat, nadat dit deur die netwerkstelsel gegaan het –

(i) minstens 360 liter per perseel per dag lewer;  met dien verstande dat waar spoelsanitasie verskaf word, minstens 540 liter per perseel per dag gelewer moet word;

(ii) by enige staanpyp ‘n druk het wat voldoende is om 13,5 liter per minuut te lewer, en

(iii) water lewer wat na die mening van die munisipaliteit vir menslike gebruik geskik is.


(2)
Die watertoevoer en netwerkstelsel moet deur die munisipaliteit goedgekeur word en moet in ooreenstemming wees met die vereistes van subartikel (1).

15. Permanente waterstaanpype moet op so ‘n wyse verskaf word dat geen perseel verder as 20 meter van die naaste staanpyp af geleë is nie.

16. (1)
Vetvangers  wat in gekomde en behoorlike beraapte omrandings aangebring en met ‘n wegdoenstelsel verbind is, moet by elke waterstaanpyp verskaf word.

(2)
Die vetvangers moet skoon en in ‘n goeie werkende toestand gehou word.

17. Geriewe vir die was van potte, panne, breekware en mesware en vir die wegdoen van kombuis- en ander vuilwater moet verskaf word.

18. (1)
Alleenlik sanitêre geriewe wat deur die munisipaliteit goedgekeur word, mag verskaf word.

(2)
Alle sanitêre geriewe moet skoon en in ‘n goeie werkende toestand gehou word.

19. Daar moet vir elke geslag ten opsigte van die eerste ses persele ‘n minimum van twee sanitêre geriewe en twee handwasbakke verskaf word en daarna ‘n minimum van een sanitêre gerief en een handwasbak vir elke tien persele of gedeelte daarvan.

20. Vir elke geslag moet daar ten opsigte van elke twaalf persele of gedeelte daarvan ‘n minimum van een badkamer en een storthokkie verskaf word.

21. (1)
Geen stelsel vir die wegdoen op die plek van riooluitvloeisel of kombuis- en ander vuilwater mag opgerig word nie tensy dit deur die munisipaliteit goedgekeur is.

(2)
Enige stelsel waarna in subartikel (1) verwys word, moet in ‘n goeie werkende toestand en op so ‘n wyse gehou word dat dit nie ‘n oorlas uitmaak nie.

22. Die munisipaliteit kan die addisionele vereistes vir water-, riolering- en stormwaterdienste voorskryf wat hy nodig ag ten opsigte van persele wat op ‘n permanente basis geokkupeer word.

23. (1)
Vir die was van wasgoed moet daar ‘n gebied van minstens 100 vierkante meter verskaf word wat voorsien moet wees van –

(a) een permanente waterstaanpyp;

(b) een watertrog of ander toestel waarin klere en linnegoed gewas kan word, en

(c) een tafel of plank vir strykwerk.


(2)
Die gebied waarna verwys word in subartikel (1), moet op so ‘n wyse afgeskerm wees dat artikels wat uitgehang word om te droog, nie van buite genoemde gebied af gesien kan word nie.

24. (1)
Vliegdigte, draagbare vullisblikke ten genoeë van die munisipaliteit moet verskaf word en op so ‘n wyse geplaas word dat geen perseel verder as 20 meter van die naaste vullisblik af geleë is nie.

(2)
Die vullisblikke moet in ‘n goeie toestand gehou word en moet daagliks leeggemaak, skoongemaak en ontsmet word.

Algemeen

25. Niemand mag op ‘n perseel ‘n ander tent of struktuur as ‘n doeksonskerm wat aan die kant van die woonwa vasgeheg word, opslaan nie.

26. Niemand mag enige artikel elders was of uithang om droog te word as in die gebied wat in artikel 23 vermeld is nie.

27. Niemand mag vullis elders wegdoen as in die vullisblikke wat in gevolge artikel 24 verskaf word nie.

28. (1)
Die munisipaliteit kan van tyd tot tyd  elke park laat inspekteer vir die doel om vas te stel of hierdie verordening nagekom word.

(2)
Aan iedereen wat gestuur word om ‘n park ingevolge subartikel (1) te inspekteer, moet toegang tot die park verleen word.

Strafbepaling

29. Iedereen wat enige bepaling van hierdie verordening oortree of nalaat   om daaraan te voldoen is aan ‘n misdryf skuldig en by skuldigbevinding strafbaar met –

(1) ‘n boete of gevangenisstraf vir ‘n tydperk van ses maande, of óf sodanige boete of sodanige gevangenisstraf óf beide sodanige boete en sodanige gevangenisstraf;

(2) in die geval van ‘n voortdurende misdryf, met ‘n addisionele boete, of ‘n addisionele tydperk van gevangenisstraf van 10 dae, of óf sodanige addisionele boete of sodanige addisionele gevangenisstraf, òf beide sodanige addisionele boete en gevangenisstraf vir elke dag wat sodanige misdryf voortduur, en

(3) ‘n verdere bedrag gelyk aan enige koste en uitgawes wat na bevinding van die hof deur die munisipaliteit aangegaan is as gevolg van sodanige oortreding of versuim.

16. WET OP BESIGHEDE NO. 71 VAN 1991

[GOEDGEKEUR OP 15 MEI 1991]

[DATUM VAN INVOERING: 24 MEI 1991]

(Tensy anders vermeld)

(Engelse teks deur die Staatspresident geteken)

soos gewysig deur

Wysigingswet op Besighede, No. 186 van 1993

Wet op Films en Publikasies, No. 65 van 1996

[met ingang van 16 Januarie 1998]

Nasionale Padverkeerswet, No. 93 van 1996

[met ingang van 1 Augustus 2000]

WET

Om sekere wette betreffende die lisensiëring en dryf van besighede, en winkelure, te herroep of te wysig; sekere nuwe voorsiening betreffende sodanige lisensiëring en dryf van besighede te maak; en voorsiening te maak vir aangeleenthede wat daarmee in verband staan.

INDELING VAN ARTIKELS

1.
Woordomskrywing


2.
Lisensie-owerhede en lisensiëring van besighede


3.
Appèlle


4.
Wysiging van Bylae 2


5.
Strafbepalings


6.
Regulasies


6A.
Bevoegdhede van plaaslike owerheid


7.
Herroeping en wysiging van wette


8.
Kort titel en inwerkingtreding


Bylae 1
Besighede ten opsigte waarvan ’n lisensie vereis word


Bylae 2
Besighede uitgesonder van besighede in Bylae 1 bedoel


Bylae 3
Wette herroep of gewysig (artikel 7)


1.   Woordomskrywing.—

In hierdie Wet, tensy uit die samehang anders blyk, beteken—

,,Administrateur” ’n Administrateur soos omskryf in die Wet op Provinsiale Regering, 1986 (Wet No. 69 van 1986);

,,beampte”—


(a)
’n verkeersbeampte aangestel kragtens artikel 3 van die Padverkeerswet, 1989 (Wet No. 29 van 1989);


(b)
’n lid van die Mag soos omskryf in artikel 1 (1) van die Polisiewet, 1958 (Wet No. 7 van 1958);


(c)
’n vredesbeampte beoog in artikel 334 van die Strafproseswet, 1977 (Wet No. 51 van 1977);

,,besigheid”, by die toepassing van artikel 2, enige besigheid bedoel in Bylae 1, uitgesonderd ’n besigheid in Bylae 2 vermeld;

,,besigheid dryf” ook om enige perseel vir so ’n doel oop te maak of oop te hou;

,,besigheidsperseel”, met betrekking tot ’n besigheid bedoel in item 1 (1) of 2 van Bylae 1, die perseel waarop, waarin of waarvandaan die besigheid gedryf word of staan te word;

,,hierdie Wet” ook ’n regulasie;

,,lisensie”, met betrekking tot ’n besigheid, ’n lisensie in artikel 2 (3) bedoel;

,,lisensiehouer” ’n persoon wat die houer van ’n lisensie is;

,,lisensie-owerheid” enige plaaslike owerheid, of persoon of liggaam, wat kragtens artikel 2 as ’n lisensie-owerheid aangewys of aangestel is;

,,Minister” die Minister van Handel en Nywerheid en Toerisme, handelende na oorlegpleging met elke Administrateur of met die betrokke Administrateur, na gelang van die geval;

,,openbare pad” ’n openbare pad soos omskryf in artikel 1 van die Padverkeerswet, 1989;

,,perseel” ook enige grond, gebou, bouwerk, gedeelte van ’n gebou of van ’n bouwerk, of enige voertuig, vervoermiddel, vaartuig of lugvaartuig;

,,plaaslike owerheid” —

(a)
’n instelling of liggaam bedoel in artikel 84 (1) ( f ) van die Wet op Provinsiale Bestuur, 1961 (Wet No. 32 van 1961);

(b)
’n plaaslike bestuursliggaam ingestel uit hoofde van artikel 30 (2) (a) van die Swart Administrasie Wet, 1927 (Wet No. 38 van 1927);

(c)
’n plaaslike owerheid soos omskryf in artikel 1 (1) van die Wet op Swart Plaaslike Owerhede, 1982 (Wet No. 102 van 1982);

(d)
’n Plaaslike Ontwikkelingskomitee ingestel kragtens artikel 28A (1) van die Ontwikkelingswet (Raad van Verteenwoordigers), 1987 (Wet No. 3 van 1987);

(e)
’n bestuursraad of raad soos omskryf in artikel 1 van die Wet op Landelike Gebiede (Raad van Verteenwoordigers), 1987 (Wet No. 9 van 1987);

( f )
’n plaaslike raad ingestel kragtens artikel 2 van die Wet op Plaaslike Rade (Volksraad), 1987 (Wet No. 94 van 1987);

(g)
die Raad op Plaaslike Bestuursaangeleenthede ingestel by artikel 2 (1) van die Wet op die Raad op Plaaslike Bestuursaangeleenthede (Volksraad), 1989 (Wet No. 84 van 1989);

,,regulasie” ’n regulasie deur ’n Administrateur kragtens artikel 6 (1) of 6A (4) (a) (i) uitgevaardig;

[Omskrywing van ,,regulasie” vervang deur a. 1 van Wet No. 186 van 1993.]

,,smouslisensie” ’n lisensie om enige besigheid bedoel in item 3 (1) van Bylae 1 te dryf;

,,verkoop” ook om vir verkoop voor te berei, te verwerk, op te berg, aan te bied of uit te stal;

,,voedingsmiddel” ’n voedingsmiddel soos omskryf in artikel 1 van die Wet op Voedingsmiddels, Skoonheidsmiddels en Ontsmettingsmiddels, 1972 (Wet No. 54 van 1972);

,,voorgeskryf” by regulasie voorgeskryf;

,,voorwaarde”, met betrekking tot ’n lisensie, ’n voorwaarde kragtens artikel 2 (6) (b) of 2 (8) (a) opgelê en in die betrokke lisensie vermeld;

,,werkgewer” enige persoon hoegenaamd wat enige persoon in diens het of aan hom werk verskaf en wat daardie persoon beloon, of uitdruklik of stilswyend onderneem om hom te beloon, of wat enige persoon hoegenaamd toelaat om hom op enige wyse te help om sy besigheid voort te sit of te dryf;

,,werknemer” enige persoon wat in diens is by of werk verrig vir enige werkgewer en beloning ontvang of geregtig is om dit te ontvang, en enige ander persoon hoegenaamd wat op enige wyse help om die besigheid van ’n werkgewer voort te sit of te dryf.

2.   Lisensie-owerhede en lisensiëring van besighede.—

(1)  (a)  ’n Administrateur kan by kennisgewing in die Offisiële Koerant ’n plaaslike owerheid aanwys, of enige persoon of liggaam aanstel, as ’n lisensie-owerheid vir ’n gebied wat die Administrateur in die kennisgewing vermeld of omskryf, om vanaf ’n datum in die kennisgewing vermeld die lisensiëring van besighede in die betrokke gebied te onderneem.

(b)  ’n Plaaslike owerheid kan aldus aangewys of aangestel word vir enige gebied, hetsy binne of buite sy eie regsgebied geleë, maar binne die betrokke provinsie, met inbegrip van die regsgebied van ’n ander plaaslike owerheid of ’n deel van so ’n gebied.

(c)  Wanneer ’n Administrateur enige bevoegdheid kragtens paragraaf (a) uitoefen, moet hy dit doen met die instemming van—

(i)
die plaaslike owerheid, of persoon of liggaam, wat as lisensie-owerheid aangewys of aangestel word;

(ii)
in die geval van die aanwysing of aanstelling van ’n plaaslike owerheid as lisensie-owerheid vir ’n gebied wat die regsgebied van ’n ander plaaslike owerheid of ’n deel daarvan insluit, daardie ander plaaslike owerheid;

(iii)
in die geval van die aanstelling van ’n persoon of liggaam as lisensie-owerheid vir ’n gebied wat die regsgebied van ’n plaaslike owerheid of ’n deel daarvan insluit, daardie plaaslike owerheid.

(2)  ’n Administrateur kan ’n kennisgewing kragtens subartikel (1) te eniger tyd, na oorlegpleging met die betrokke lisensie-owerheid, by kennisgewing in die Offisiële Koerant wysig of intrek.

(3)  Niemand mag met ingang van die datum in ’n kennisgewing kragtens subartikel (1) ten opsigte van ’n bepaalde lisensie-owerheid vermeld, enige besigheid in die gebied van daardie lisensie-owerheid dryf nie—

(a)
tensy, in die geval van ’n besigheid bedoel in item 1 (1) of 2 van Bylae 1, hy die houer is van ’n toepaslike lisensie wat deur die lisensie-owerheid aan hom uitgereik is ten opsigte van die betrokke besigheidsperseel;

(b)
tensy, in die geval van ’n besigheid bedoel in item 3 (1) van Bylae 1, hy die houer is van ’n smouslisensie wat deur die lisensie-owerheid aan hom uitgereik is;

(c)
in stryd met ’n voorwaarde.

(Datum van inwerkingtreding van sub-a. (3) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(4)  ’n Lisensie-owerheid moet, behoudens die bepalings van subartikel (6), ’n lisensie uitreik waarom behoorlik aansoek gedoen word, tensy—

(a)
in die geval van ’n besigheid bedoel in item 1 (1) of 2 van Bylae 1, die besigheidsperseel nie voldoen nie aan enige vereiste met betrekking tot dorpsbeplanning of die veiligheid of gesondheid van die publiek van ’n wet wat op die perseel van toepassing is;

(aA)
in die geval van ’n besigheid bedoel in item 1 (1) of 3 (1) van Bylae 1, enige apparaat, toerusting, bergingsruimte, werkoppervlak, struktuur, voertuig, vervoermiddel of enige ander voorwerp of plek wat vir of in verband met die voorbereiding, hantering of verkoop van voedingsmiddels gebruik word, nie voldoen nie aan ’n vereiste van ’n wet met betrekking tot die gesondheid van die publiek;

[Par. (aA) ingevoeg deur a. 2 (a) van Wet No. 186 van 1993.]

(b)
in die geval van ’n besigheid bedoel in item 2 van Bylae 1, die lisensie-owerheid oortuig is dat—

(i)
die aansoeker, hetsy hy in werklike en effektiewe beheer van die besigheid is of sal wees al dan nie; of

(ii)
indien ’n ander persoon aldus in beheer is of sal wees, daardie ander persoon,

nie ’n geskikte persoon is om die besigheid te dryf nie, hetsy vanweë sy karakter, met inagneming van enige veroordeling teen hom aangeteken, sy vorige gedrag of om enige ander rede;

(c)
in die geval van ’n aansoek om ’n smouslisensie, so ’n lisensie waarvan die betrokke aansoeker die houer was, te eniger tyd gedurende die voorafgaande 12 maande kragtens subartikel (9) ingetrek is.

(Datum van inwerkingtreding van sub-a. (4) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(5)  (a)  Vir die doeleindes van subartikel (4) (b) kan ’n lisensie-owerheid van die Suid-Afrikaanse Polisie ’n verslag aanvra waarin besonderhede gemeld word van alle veroordelings (as daar is) wat teen ’n betrokke aansoeker of teen enige persoon bedoel in subartikel (4) (b) (ii) aangeteken is.

(b)  Vir die doeleindes van so ’n verslag kan enige lid van die Suid-Afrikaanse Polisie van die betrokke aansoeker of persoon vereis dat hy die inligting en besonderhede (met inbegrip van enige vingerafdruk, palmafdruk of voetafdruk) verstrek wat die lid nodig ag.

(Datum van inwerkingtreding van sub-a. (5) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(6)  By die oorweging van ’n aansoek om ’n lisensie kan ’n lisensie-owerheid—

(a)
die aansoek toestaan op voorwaarde dat—

(i)
voordat die lisensie uitgereik word, die betrokke besigheidsperseel voldoen aan ’n vereiste beoog in subartikel (4) (a) wat die lisensie-owerheid stel en skriftelik aan die aansoeker meedeel;

(ii)
voordat die lisensie uitgereik word, enige apparaat, toerusting, bergingsruimte, werkoppervlak, struktuur, voertuig, vervoermiddel, voorwerp of plek bedoel in subartikel (4) (aA) voldoen aan ’n vereiste beoog in daardie subartikel aldus gestel en meegedeel; of

(b)
die lisensie uitreik onderworpe aan enige voorwaarde daarin vermeld ingevolge waarvan die lisensiehouer in verband met die besigheidsperseel of enige sodanige apparaat, toerusting, bergingsruimte, werkoppervlak, struktuur, voertuig, vervoermiddel, voorwerp of plek—

(i)
aan ’n bepaalde vereiste beoog in subartikel (4) (a) of (aA), na gelang van die geval, moet voldoen; of


(ii)
binne ’n vermelde tydperk aan so ’n vereiste moet voldoen.

[Sub-a. (6) vervang deur a. 2 (b) van Wet No. 186 van 1993.]

(Datum van inwerkingtreding van sub-a. (6) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(7)  ’n Lisensie-owerheid kan, op aansoek van ’n lisensiehouer, by wyse van ’n aantekening op die lisensie—


(a)
’n voorwaarde wysig;


(b)
die tydperk bedoel in subartikel (6) (b) (ii) verleng;


(c)
’n voorwaarde intrek;

(d)
aandui dat daar aan ’n voorwaarde in die lisensie vermeld, voldoen is.

(Datum van inwerkingtreding van sub-a. (7) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(8)  (a)  ’n Lisensie-owerheid kan te eniger tyd, nadat hy die betrokke lisensiehouer ’n redelike geleentheid gebied het om aangehoor te word, indien hy dit nodig ag op grond van veranderde omstandighede met betrekking tot ’n besigheid of die betrokke besigheidsperseel, by wyse van ’n aantekening op die betrokke lisensie ’n voorwaarde wysig of ’n voorwaarde bedoel in subartikel (6) (b) oplê.

(b)  Vir die doeleindes van paragraaf (a) kan ’n lisensie-owerheid skriftelik versoek dat ’n lisensiehouer sy lisensie aan die lisensie-owerheid oorlê.

(Datum van inwerkingtreding van sub-a. (8) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(9)  ’n Lisensie-owerheid kan te eniger tyd, nadat hy die betrokke lisensiehouer ’n redelike geleentheid gebied het om aangehoor te word, ’n lisensie opskort of intrek—

(a)
op grond daarvan dat die besigheidsperseel nie voldoen aan ’n vereiste beoog in subartikel (4) (a) nie;

(b)
op grond daarvan dat die lisensiehouer versuim het om binne 14 dae na ontvangs van ’n skriftelike versoek bedoel in subartikel (8) (b) sy lisensie aan die lisensie-owerheid oor te lê;

(c)
in die geval van ’n besigheid bedoel in item 2 van Bylae 1, indien die lisensieowerheid oortuig is dat, indien op daardie tydstip aansoek om die betrokke lisensie gedoen sou word, die aansoek uit hoofde van subartikel (4) (b) geweier sou kon word;

(d)
in die geval van ’n besigheid bedoel in item 1 (1) of 3 (1) van Bylae 1, op grond daarvan dat—

(i)
enige voedingsmiddel deur die lisensiehouer verkoop, nie voldoen nie aan ’n vereiste van ’n wet met betrekking tot die gesondheid van die publiek;

(ii)
enige apparaat, toerusting, bergruimte, werkoppervlak, struktuur, voertuig, vervoermiddel of enige ander voorwerp of plek wat vir of in verband met die voorbereiding, hantering of verkoop van voedingsmiddels gebruik word, nie voldoen nie aan ’n vereiste van ’n wet met betrekking tot die gesondheid van die publiek.

[Subpar. (ii) vervang deur a. 2 (c) van Wet No. 186 van 1993.]

(Datum van inwerkingtreding van sub-a. (9) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(10)  Wanneer ’n lisensie-owerheid besluit om ’n aansoek om ’n lisensie te weier, of om so ’n aansoek toe te staan onderworpe aan ’n voorwaarde in subartikel (6) (a) beoog, of om ’n lisensie onderworpe aan ’n voorwaarde uit te reik, of om ’n voorwaarde kragtens subartikel (8) te wysig of op te lê, of om ’n lisensie in te trek of op te skort, moet hy so gou doenlik—

(a)
die betrokke aansoeker of lisensiehouer skriftelik van sy besluit in kennis stel;

(b)
die redes vir sy besluit skriftelik aan die betrokke aansoeker of lisensiehouer verstrek;

(c)
die betrokke aansoeker of lisensiehouer skriftelik van sy reg op appèl kragtens artikel 3 in kennis stel.

[Sub-a. (10) vervang deur a. 2 (d) van Wet No. 186 van 1993.]

(Datum van inwerkingtreding van sub-a. (10) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(11)  Die uitreiking van ’n lisensie onthef nie die lisensiehouer van voldoening aan enige wet of wetlike vereiste in verband met die betrokke besigheid of perseel nie.

(Datum van inwerkingtreding van sub-a. (11) in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

3.   Appèlle.—

(1)  Iemand wat hom veronreg voel deur ’n besluit van ’n lisensieowerheid kan teen die besluit appelleer ooreenkomstig die bepalings van ’n regulasie beoog in artikel 6 (1) (a) (vi).

(2)  Indien ’n lisensie-owerheid versuim om ’n besluit oor ’n aansoek ingevolge hierdie Wet te neem binne 21 dae na ontvangs van die aansoek of binne die langer tydperk waaroor ooreengekom word deur die lisensie-owerheid en die betrokke aansoeker, word daar vir die doeleindes van hierdie artikel vermoed dat die aansoek deur die lisensie-owerheid geweier is.

(Datum van inwerkingtreding van a. 3 in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

4.   Wysiging van Bylae 2.—

(1)  Die Minister kan, wanneer hy dit in die openbare belang of ter beter verwesenliking van die oogmerke van hierdie Wet nodig of dienstig ag, by kennisgewing in die Staatskoerant Bylae 2 wysig deur enige item te verander of by te voeg.

(2)  Verskillende wysigings kan aldus ten opsigte van verskillende gebiede aangebring word.

5.   Strafbepalings.—

(1)  Iemand wat ’n bepaling van artikel 2 (3) oortree, is skuldig aan ’n misdryf en by skuldigbevinding strafbaar—

(a)
met ’n boete van hoogstens R1 000 of gevangenisstraf vir ’n tydperk van hoogstens drie maande, of met daardie boete sowel as daardie gevangenisstraf; en

(b)
met ’n addisionele boete van hoogstens R10 vir elke dag wat die misdryf voortduur.

(2)  (a)  Wanneer iemand in beheer van ’n besigheid, of ’n direkteur, bestuurder, werknemer of verteenwoordiger, van ’n lisensiehouer enige handeling verrig wat kragtens subartikel (1), saamgelees met artikel 2 (3) (c), ’n misdryf sou wees as die lisensiehouer dit self sou verrig, word die lisensiehouer geag self die handeling te verrig het, en is hy by skuldigbevinding strafbaar met die strawwe in subartikel (1) genoem, tensy hy ten genoeë van die hof bewys dat—

(i)
toe die persoon in beheer, of die direkteur, bestuurder, werknemer of verteenwoordiger, die handeling verrig het, hy sonder sy medewete of toestemming opgetree het;

(ii)
alle redelike stappe deur hom gedoen is om die verrigting van ’n handeling van die betrokke aard te verhoed; en

(iii)
dit nie binne die bestek van die bevoegdheid of in die loop van die diens van die persoon in beheer, of die direkteur, bestuurder, werknemer of verteenwoordiger, was om enige handeling van die betrokke aard te verrig nie.

(b)  Die feit dat ’n lisensiehouer opdrag gegee het waarby enige handeling bedoel in subartikel (1) verbied word, word nie op sigself aanvaar as voldoende bewys dat hy alle stappe in paragraaf (a) (ii) bedoel, gedoen het nie.

(c)  Wanneer ’n lisensiehouer uit hoofde van die bepalings van paragraaf (a) aanspreeklik is vir enigiets wat deur enige ander persoon gedoen is, is daardie ander persoon ook aanspreeklik asof hy die lisensiehouer is.

(3)  By ’n vervolging weens enige misdryf bedoel in subartikel (1), word ’n bewering in die betrokke aanklag dat—

(a)
enige goedere waarmee besigheid gedryf is of wat in verband met ’n besigheid gebruik is, van ’n bepaalde soort, klas, tipe of beskrywing was of dit nie was nie;


(b)
enige plek in ’n bepaalde gebied geleë is;

(c)
enige persoon in beheer van ’n besigheid was of ’n direkteur, bestuurder, werknemer of verteenwoordiger van ’n lisensiehouer was, vermoed juis te wees, tensy die teendeel bewys word.

(4)  ’n Boete opgelê of borggeld verbeur ten opsigte van ’n misdryf ingevolge subartikel (1), val toe—

(a)
waar die misdryf binne die regsgebied van ’n plaaslike owerheid gepleeg is, aan daardie plaaslike owerheid;

(b)
in enige ander geval, aan die betrokke Administrateur.

(Datum van inwerkingtreding van a. 5 in die Kaapprovinsie: 1 Januarie 1992; Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

6.   Regulasies.—

(1)  ’n Administrateur kan regulasies vir sy provinsie uitvaardig betreffende—

(a)
die verwesenliking van die oogmerke van artikels 2 en 3, met inbegrip, sonder afbreuk aan die algemeenheid van die voorgaande, van—

(i)
die samestelling van enige liggaam was as lisensie-owerheid aangestel word;

(ii)
die bevoegdhede, pligte en werksaamhede van lisensie-owerhede;

(iii)
aansoeke wat vir die doeleindes van gemelde artikels gedoen kan of moet word;

(iv)
die uitreiking, wysiging, opskorting, intrekking en oordrag van lisensies;


(v)
die uitreiking van duplikate van lisensies;

(vi)
appèlle ingevolge artikel 3, met inbegrip van die verwysing van appèlle na appèlkomitees, en die samestelling, werksaamhede en prosedures, en die regskrag van bevindings, van sodanige komitees;

(vii)
die aanspreeklikheid van enige persoon vir redelike uitgawes ten opsigte van inspeksies of die verrigting van enige ander handeling met betrekking tot ’n aangeleentheid in hierdie paragraaf vermeld;

(viii)
die aanstelling van inspekteurs, en hul bevoegdhede, pligte en werksaamhede;

(ix)
die voorsiening van administratiewe dienste aan lisensie-owerhede;

(x)
die delegering of opdrag deur ’n lisensie-owerheid van sy bevoegdhede of pligte;

(xi)
enige aangeleentheid wat ingevolge hierdie Wet by regulasie voorgeskryf moet of kan word;

(b)
(i)
die beskikking oor enige goedere, houer, voertuig of beweegbare struktuur verwyder en geskut soos beoog in artikel 6A (2) (d) (ii);

(ii)
die aanspreeklikheid van enige persoon vir enige redelike uitgawes aangegaan in verband met sodanige verwydering, skut en beskikking;

[Par. (b) vervang deur a. 3 (1) (a) van Wet No. 186 van 1993.]

Bewoording van Artikels


(c)
in verband met enige aangeleentheid beoog in paragraaf (a), die bevoegdhede, pligte en werksaamhede van plaaslike owerhede met betrekking tot enige sodanige aangeleentheid, met inbegrip van die bevoegdheid om verordeninge ten opsigte daarvan uit te vaardig en aldus, behoudens die bepalings van hierdie Wet, die straf-, differensiële en vrystellingsbepalings wat nodig geag word, te verorden.

[Par. (c) vervang deur a. 3 (1) (b) van Wet No. 186 van 1993.]

Bewoording van Artikels

(2)  Verskillende regulasies kan ten opsigte van verskillende besighede, gebiede of plaaslike owerhede uitgevaardig word.

(3)  ’n Regulasie kan vir ’n oortreding van of ’n versuim om te voldoen aan die bepalings daarvan strawwe voorskryf wat ’n boete van R1 000 of gevangenisstraf vir ’n tydperk van drie maande nie te bowe gaan nie.

(4)  (a)  Die Administrateur laat minstens een maand voordat ’n regulasie kragtens subartikel (1) afgekondig word, ’n ontwerp van die regulasie in die Offisiële Koerant publiseer, tesame met ’n kennisgewing wat sy voorneme te kenne gee om so ’n regulasie uit te vaardig en wat belanghebbende persone uitnooi om kommentaar daarop of vertoë in verband daarmee aan hom te verstrek.

(b)  Indien die Administrateur besluit op ’n verandering van ’n ontwerpregulasie wat aldus gepubliseer is, as gevolg van kommentaar of vertoë wat ten opsigte daarvan aan hom verstrek is, is dit nie nodig om die veranderinge ingevolge hierdie subartikel te publiseer voordat die gewysigde ontwerp as ’n regulasie afgekondig word nie.

[Sub-a. (4) vervang deur a. 3 (1) (c) van Wet No. 186 van 1993.]

Bewoording van Artikels

(5)  Die bepalings van enige wet wat die beslaglegging van voorwerpe magtig, met inbegrip van Hoofstuk 2 van die Strafproseswet, 1977 (Wet No. 51 van 1977), is nie van toepassing nie ten opsigte van die beslaglegging op enigiets—

(a)
wat betrokke is by of vermoed word betrokke te wees by die pleging van ’n misdryf—

(i)
ingevolge hierdie Wet of ingevolge ’n verordening beoog in artikel 6A (1); en

[Subpar. (i) vervang deur a. 3 (1) (d) van Wet No. 186 van 1993.]

Bewoording van Artikels

(ii)
wat betrekking het op die dryf van die besigheid van straathandelaar, venter of smous;

(b)
wat tot bewys kan strek van die pleging of vermeende pleging van so ’n misdryf; of

(c)
wat bestem is of vermoed word bestem te wees om by die pleging van so ’n misdryf gebruik te word.

(Datum van inwerkingtreding van sub-a. (5) geproklameer te word, behalwe in Natal: 1 Julie 1992; die Oranje-Vrystaat: 1 Januarie 1993; en Transvaal: 25 April 1994.)

(6)  ’n Regulasie het in die betrokke provinsie regskrag asof dit ’n proklamasie is wat die Administrateur kragtens artikel 14 (2) (a) van die Wet op Provinsiale Regering, 1986 (Wet No. 69 van 1986), uitgereik het.

6A.   Bevoegdhede van plaaslike owerheid.—(1)  (a)  ’n Plaaslike owerheid kan, met die goedkeuring van die Administrateur, verordeninge maak betreffende—

(i)
die toesig en beheer oor die dryf van die besigheid van straathandelaar, venter of smous;

(ii)
die beperking op die dryf van sodanige besigheid—


(aa)
in ’n tuin of park waartoe die publiek ’n reg van toegang het;


(bb)
op ’n soom soos omskryf in artikel 1 van die Padverkeerswet, 1989 (Wet No. 29 van 1989), aangrensend aan—

(A)
’n gebou wat behoort aan, of geokkupeer word slegs deur, die Staat of die betrokke plaaslike owerheid;


(B)
’n kerk of ander plek van aanbidding;

(C)
’n gebou wat kragtens die Wet op Nasionale Gedenkwaardighede, 1969 (Wet No. 28 van 1969), tot ’n nasionale gedenkwaardigheid verklaar is;

(cc)
in ’n gebied wat kragtens subartikel (2) (a) verklaar is of verklaar staan te word;


(iii)
die verbod op die dryf van so ’n besigheid—


(aa)
in ’n tuin of ’n park soos beoog in subparagraaf (ii) (aa);


(bb)
op ’n soom aldus omskryf soos beoog in subparagraaf (ii) (bb);

(cc)
in ’n gebied wat kragtens subartikel (2) (a) verklaar is of verklaar staan te word;


(dd)
op ’n plek waar—

(A)
dit ’n versperring veroorsaak voor ’n brandkraan of ’n in- of uitgang van ’n gebou;


(B)
dit ’n versperring veroorsaak vir voertuigverkeer; of

(C)
dit voetgangers wesenlik belemmer in die gebruik van ’n sypaadjie soos omskryf in artikel 1 van die Padverkeerswet, 1989;

(ee)
op ’n soom aldus omskryf aangrensend aan ’n gebou waarin besigheid gedryf word deur ’n persoon wat goedere verkoop wat van dieselfde of ’n soortgelyke aard is as goedere wat deur die betrokke straathandelaar, venter of smous verkoop word, sonder die toestemming van daardie persoon;

( ff )
op daardie helfte van ’n openbare pad aangrensend aan ’n gebou wat vir residensiële doeleindes gebruik word, indien die eienaar of persoon in beheer of enige bewoner van die gebou daarteen beswaar maak.

(b)  ’n Verordening kragtens hierdie subartikel uitgevaardig, behalwe ’n verordening beoog in paragraaf (a) (ii)—

(i)
beperk nie die dryf van die besigheid van straathandelaar, venter of smous tot—


(aa)
bepaalde ure of plekke nie; of


(bb)
bepaalde goedere of dienste nie;

(ii)
lê nie ’n beperking of vereiste met betrekking tot ’n straathandelaar, venter of smous op wat nie ingevolge enige ander verordening of regulasie deur die betrokke plaaslike owerheid met betrekking tot ’n persoon wat met dieselfde goedere en dienste besigheid doen in ’n vaste sakeperseel opgelê is nie: Met dien verstande dat hierdie subparagraaf nie die uitvaardiging van ’n verordening belet wat genoodsaak word vanweë die dryf van die betrokke besigheid op ’n ander plek as in ’n vaste sakeperseel nie.

(c)  Geen verordening kragtens hierdie subartikel uitgevaardig—

(i)
vereis dat ’n straathandelaar, venter of smous ’n lisensie, permit, magtiging, sertifikaat of goedkeuring ten aansien van sodanige besigheid besit nie: Met dien verstande dat ’n verordening ’n persoon kan verbied om sodanige besigheid op ’n staanplek of in ’n gebied beoog in subartikel (3) (b) te dryf indien hy nie in besit is van bewys dat hy sodanige staanplek of gebied van die betrokke plaaslike owerheid huur of dat dit andersins aan hom toegewys is nie;


(ii)
verbied die dryf van sodanige besigheid—

(aa)
binne ’n bepaalde afstand vanaf enige bepaalde plek of punt nie;


(bb)
op enige plek vir langer as ’n bepaalde tydperk nie;

(cc)
indien die betrokke besigheid nie periodiek van plek tot plek verskuif word nie;

(iii)
beskerm niemand teen handelsmededinging nie, behalwe in die mate beoog in paragraaf (a) (iii) (ee).

(d)  ’n Verordening kragtens hierdie subartikel uitgevaardig—

(i)
kan ten opsigte van enige oortreding daarvan of versuim om daaraan te voldoen, ’n straf voorskryf van ’n boete of van gevangenisstraf van hoogstens drie maande;

(ii)
kan voorsiening maak vir die verwydering en skut deur ’n beampte van enige goedere, houer, voertuig of beweegbare struktuur—

(aa)
wat hy redelikerwys vermoed gebruik word of bestem is om gebruik te word of gebruik is by of in verband met die dryf van die besigheid van straathandelaar, venter of smous; en

(bb)
wat hy vind op ’n plek waar die dryf van sodanige besigheid ingevolge ’n verordening kragtens subartikel (1) (a) (iii) verbied of beperk is en, wat na sy oordeel, ’n oortreding van sodanige verordening uitmaak,

ongeag of sodanige goedere, houer, voertuig of beweegbare struktuur in die besit of onder die beheer is van enige persoon ten tyde van sodanige verwydering en skutting.

(2)  (a)  ’n Plaaslike owerheid kan, behoudens die bepalings van paragrawe (b) tot en met (k), by besluit enige plek binne sy regsgebied verklaar tot ’n gebied waarin die dryf van die besigheid van straathandelaar, venter of smous beperk of verbied kan word.

(b)  ’n Mosie dat stappe gedoen word om ’n gebied kragtens hierdie subartikel te verklaar, word op ’n vergadering van die plaaslike owerheid afgehandel.

(c)  Voordat so ’n mosie aangeneem word, neem die plaaslike owerheid die uitwerking van die teenwoordigheid van ’n groot getal straathandelaars, venters of smouse in daardie gebied in ag en oorweeg die plaaslike owerheid of—

(i)
meer effektiewe toesig of beheer in daardie gebied, met inbegrip van onderhandelinge met enige persoon wat in daardie gebied die besigheid van straathandelaar, venter of smous dryf of hulle verteenwoordigers, sodanige verklaring onnodig sal maak; en

(ii)
die beoogde beperking of verbod ’n wesenlike aantal straathandelaars, venters of smouse hul besigheid sal ontneem.

(d)  Indien so ’n mosie aanvaar word, laat die plaaslike owerheid ’n plan opstel wat die ligging van die betrokke gebied aandui.

(e)  By voltooiing van genoemde plan laat die plaaslike owerheid in ’n nuusblad in omloop in die regsgebied van daardie plaaslike owerheid, ’n kennisgewing publiseer wat sy bedoeling om die betrokke beperking of verbod in te stel, asook sy redes daarvoor, uiteensit, wat vermeld dat genoemde plan oop is vir inspeksie by ’n plek en gedurende tye in sodanige kennisgewing vermeld en waarby enige persoon wat ’n beswaar teen die beoogde beperking of verbod het, uitgenooi word om binne ’n in die kennisgewing genoemde tydperk wat volg op die dag waarop die kennisgewing in die nuusblad verskyn het, welke tydperk nie korter as 21 dae mag wees nie, sodanige beswaar of besware skriftelik aan die plaaslike owerheid voor te lê.

( f )  Die plaaslike owerheid laat ten minste 21 dae voor die laaste dag waarop besware ingevolge sodanige kennisgewing ingedien kan word, ’n afskrif van die betrokke kennisgewing op ’n geskikte plek in of naby die betrokke gebied vertoon.

(g)  Die plaaslike owerheid oorweeg elke beswaar voorgelê ingevolge paragraaf (e) of ( f ) en kan daarna ’n besluit oor die verklaring van die betrokke gebied neem.

(h)  Die plaaslike owerheid laat die verklaring in die Offisiële Koerant publiseer, en sodanige verklaring tree in werking op die datum van sodanige publikasie.

(i)  Die plaaslike owerheid voorsien na die publikasie bedoel in paragraaf (h) die Administrateur onverwyld van ’n afskrif van die plan van die gebied, die kennisgewing ingevolge paragraaf (e) in die koerant gepubliseer, die kennisgewing ingevolge paragraaf (h) in die Offisiële Koerant gepubliseer en alle besware ontvang, tesame met sy kommentaar daarop.

( j)  Die Administrateur kan binne ’n tydperk van 60 dae na sodanige voorlegging en na oorlegpleging met die betrokke plaaslike owerheid, by kennisgewing in die Offisiële Koerant die betrokke verklaring wysig of herroep.

(k)  Ondanks die bepalings van artikel 17C (2) van die Wet op die Bevordering van Plaaslike Owerheidsaangeleenthede, 1983 (Wet No. 91 van 1983), mag ’n plaaslike owerheid nie ’n komitee van, of ’n beampte of werknemer in die diens van, die plaaslike owerheid magtig om enige plig by of kragtens paragraaf (b), (c) of (g) aan die plaaslike owerheid opgedra, te verrig nie.

(3)  Ondanks die bepalings van enige ander wet kan ’n plaaslike owerheid—

(a)
by besluit, nadat mutatis mutandis voldoen is aan die bepalings van subartikel (2) (b) tot en met (h), enige soom soos omskryf in artikel 1 van die Padverkeerswet, 1989, of enige gedeelte daarvan, aan die eienaar of okkupeerder van die aangrensende grond verhuur op die voorwaarde dat sodanige eienaar of okkupeerder ’n bepaalde getal straathandelaars, venters of smouse toelaat op staanplekke of plekke op sodanige soom aangewys deur sodanige eienaar of okkupeerder;

(b)
(i)
by besluit staanplekke of gebiede opsysit en afbaken vir die doeleindes van die dryf van die besigheid van straathandelaar, venter of smous op enige openbare pad waarvan die eiendomsreg of bestuur in die plaaslike owerheid berus of op enige ander eiendom wat deur die plaaslike owerheid geokkupeer en beheer word; en

(ii)
op ’n soortgelyke wyse enige sodanige staanplek of gebied uitbrei, verklein of ophef;

(c)
by ooreenkoms enige staanplek of gebied afgebaken kragtens paragraaf (b) (i) of andersins vir sodanige doeleindes ingestel, verhuur of andersins toewys.

(4)  (a)  ’n Administrateur kan, ten opsigte van enige gebied buite die regsgebied van ’n plaaslike owerheid—

(i)
regulasies uitvaardig betreffende toesig oor en beheer van die dryf van die besigheid van ’n straathandelaar, venter of smous, die beperking op die dryf van sodanige besigheid soos bedoel in subartikel (1) (a) (ii) en die verbod op die dryf van sodanige besigheid soos bedoel in subartikel (1) (a) (iii), en die bepalings van subartikel (1) (b), (c) en (d) is mutatis mutandis van toepassing op sodanige regulasies;

(ii)
behoudens die bepalings van paragrawe (c) en (d) enige plek in sodanige gebied as ’n gebied verklaar waarin die dryf van sodanige besigheid beperk of verbied kan word;

(iii)
enige soom in sodanige gebied soos bedoel in subartikel (3) (a), of gedeelte daarvan, aan die eienaar of okkupeerder van die aangrensende grond verhuur op die voorwaardes soos aldus bedoel;

(iv)
staanplekke en gebiede opsysit en afbaken vir die doeleindes van die dryf van die besigheid van straathandelaar, venter of smous op enige openbare pad waarvan die eiendomsreg of bestuur in die Administrateur of die betrokke Provinsiale Administrasie gevestig is of op enige ander eiendom wat deur die Administrateur of sodanige Provinsiale Administrasie geokkupeer en beheer word en op ’n soortgelyke wyse enige staanplek of gebied aldus opsygesit of afgebaken, uitbrei, verklein of ophef;

(v)
by ooreenkoms enige staanplek of gebied afgebaken kragtens subparagraaf (iv) of andersins vir sodanige doeleindes ingestel, verhuur of andersins toewys.

(b)  Verskillende regulasies kan kragtens paragraaf (a) (i) ten opsigte van verskillende gebiede uitgevaardig word.

(c)  Voordat die Administrateur ’n verklaring maak soos beoog in paragraaf (a) (ii)—

(i)
neem hy die uitwerking bedoel in subartikel (2) (c) in ag en oorweeg hy die faktore beoog in subartikel (2) (c) (i) en (ii);

(ii)
laat hy ’n plan opstel soos bedoel in subartikel (2) (d);

(iii)
laat hy ’n kennisgewing publiseer soos bedoel in subartikel (2) (e);

(iv)
laat hy ’n kennisgewing vertoon soos bedoel in subartikel (2) ( f ); en

(v)
oorweeg hy elke beswaar voorgelê ingevolge paragrawe (iii) en (iv).

(d)  Nadat die Administrateur sodanige verklaring gemaak het, laat hy dit in die Offisiële Koerant publiseer, en sodanige verklaring tree in werking op die datum van sodanige publikasie.

[A. 6A ingevoeg deur a. 4 van Wet No. 186 van 1993.]

7.   Herroeping en wysiging van wette.—

(1)  Behoudens die bepalings van subartikels (2), (3), (4) en (5)—

(a)
word die bepalings van enige ordonnansie van ’n provinsie in verband met ’n instelling of liggaam bedoel in artikel 84 (1) ( f ) van die Wet op Provinsiale Bestuur, 1961 (Wet No. 32 van 1961), hierby herroep vir sover dit ’n bevoegdheid verleen om verordeninge of regulasies uit te vaardig wat die dryf van enige besigheid verbied tensy ’n lisensie, permit, magtiging, sertifikaat of goedkeuring ten opsigte van die betrokke besigheid uitgereik of toegestaan is;

(b)
word die wette in Bylae 3 genoem hierby herroep of gewysig in die mate in die derde kolom van daardie Bylae aangedui.

(2)  Die herroeping of wysiging by subartikel (1) van ’n bepaalde wet word in ’n provinsie van krag op ’n datum wat die Administrateur by proklamasie in die Offisiële Koerant bepaal.

(3)  Verskillende datums kan kragtens subartikel (2) aldus bepaal word ten opsigte van verskillende wette, verskillende bepalings van sodanige wette, verskillende regsgebiede van verskillende plaaslike owerhede, of verskillende omskrewe gebiede.

(4)  ’n Administrateur kan in so ’n proklamasie die oorgangsbepalings en voorbehoude verorden wat hy in verband met enige bepaalde wet of bepaling daarvan, of enige regulasie of verordening daarkragtens uitvaardig, nodig ag.

(5)  Die wysiging van ’n bepaling van ’n ordonnansie van ’n provinsie by subartikel (1) raak nie die bevoegdheid nie wat by artikel 14 (2) (a) van die Wet op Provinsiale Regering, 1986 (Wet No. 69 1986), aan die Administrateur verleen word met betrekking tot die wysiging, herroeping of vervanging van daardie of enige ander bepaling van daardie ordonnansie.

8.   Kort titel en inwerkingtreding.—

(1)  Hierdie Wet heet die Wet op Besighede, 1991.

(2)  Subartikels (3) tot en met (11) van artikel 2, en artikels 3, 5 en 6 (5), tree in ’n provinsie in werking op ’n datum wat die Staatspresident na oorlegpleging met die Administrateur by proklamasie in die Staatskoerant bepaal.

(3)  Verskillende datums kan kragtens subartikel (2) bepaal word ten opsigte van verskillende bepalings van hierdie Wet, verskillende regsgebiede van verskillende plaaslike owerhede, of verskillende omskrewe gebiede.

Bylae 1

BESIGHEDE TEN OPSIGTE WAARVAN ’N LISENSIE VEREIS WORD

[Bylae 1 gewysig deur a. 5 van Wet No. 186 van 1993 en deur a. 34 van Wet No. 65 van 1996.]

Bewoording van Artikels

(Artikel 2)

Item 1: Verkoop of verskaffing van maaltye of bederfbare voedingsmiddels

(1)  Die dryf van besigheid deur die verkoop of verskaffing aan verbruikers van—

(a)
enige voedingsmiddel in die vorm van maaltye vir verbruik op of weg van die besigheidsperseel; of

(b)
enige bederfbare voedingsmiddel.

(2)  By die toepassing van subitem (1) beteken ,,bederfbare voedingsmiddel” enige voedingsmiddel of kategorie voedingsmiddels wat deur ’n Administrateur by kennisgewing in die Offisiële Koerant tot ’n bederfbare voedingsmiddel in die betrokke provinsie vir die doeleindes van hierdie item verklaar is.

Item 2: Voorsiening van sekere tipes gesondheidsfasiliteite of vermaaklikheid

Die dryf van besigheid deur—

(a)
turkse baddens, saunas of ander gesondheidsbaddens te verskaf;

(b)
masseer- of infrarooi-behandeling te verskaf;

(c)
die dienste van ’n metgesel, hetsy manlik of vroulik, aan iemand anders beskikbaar te stel;

(d)
die hou van drie of meer meganiese, elektroniese of elektriese toestelle, instrumente, apparate of toebehore wat bestem is of gebruik word vir die doel om enige spel daarmee te speel of vir die doeleindes van ontspanning of vermaak, en waarvan die bewerking die betaling van enige waardevolle teenprestasie behels, hetsy deur die inplasing van ’n muntstuk, tekenmuntstuk of skyf daarin of in ’n toebehoorsel wat daaraan bevestig is of op enige ander wyse;

(e)
die hou van drie of meer snoeker- of biljarttafels;

( f )
’n nagklub of diskoteek te hou of te dryf;

(g)
’n bioskoop of teater te hou of te dryf;

(h)
die dryf van ’n volwasse perseel vermeld in artikel 24 van die Wet op Films en Publikasies, 1996.

Item 3: Smous met maaltye of bederfbare voedingsmiddels

(1)  Die dryf van besigheid, hetsy as prinsipaal, werknemer of agent, deur enige voedingsmiddel in die vorm van maaltye of enige bederfbare voedingsmiddel te verkoop—

(a)
wat van plek tot plek vervoer word, hetsy per voertuig of andersins;

(b)
op ’n openbare pad of op enige ander plek wat vir die publiek toeganklik is; of

(c)
in, op of vanaf ’n beweegbare struktuur of stilstaande voertuig,

tensy die besigheid gedek word deur ’n lisensie vir ’n besigheid bedoel in item 1 van hierdie Bylae.

(2)  By die toepassing van subitem (1) beteken ,,bederfbare voedingsmiddel” enige voedingsmiddel of kategorie voedingsmiddels wat kragtens item 1 (2) van hierdie Bylae tot ’n bederfbare voedingsmiddel verklaar is.

Bylae 2

BESIGHEDE UITGESONDER VAN BESIGHEDE IN BYLAE 1 BEDOEL

1.   ’n Besigheid wat gedryf word deur die Staat of ’n plaaslike owerheid.

2.   ’n Besigheid wat gedryf word deur ’n liefdadigheids-, godsdienstige, opvoedkundige, kulturele of landbouvereniging, -organisasie of -instelling van ’n openbare aard, indien alle winste uit die besigheid verkry geheel en al vir die doeleindes van daardie of enige ander sodanige vereniging, organisasie of instelling aangewend word.

3.   In die geval van ’n besigheid bedoel in item 1 (1) van Bylae 1, so ’n besigheid wat gedryf word—

(a)
deur ’n sosiale, sport- of ontspanningsklub wat ’n nie-eiendomsklub is en die besigheid beperk tot die verkoop of verskaffing aan sy lede en hul gaste van voedingsmiddels vir verbruik op die besigheidsperseel;

(b)
deur of namens ’n werkgewer vir ’n werknemer as sodanig van die werkgewer.

4.   ’n Besigheid bedoel in item 1 (1) (a) van Bylae 1, indien die betrokke maaltye in ’n privaatwoning voorberei en verkoop word.

5.   In die geval van ’n besigheid bedoel in item 1 (1) (b) van Bylae 1, die verkoop van ’n bederfbare voedingsmiddel bedoel in daardie item deur ’n persoon wat behoort tot ’n kategorie persone wat die Minister in die betrokke kennisgewing kragtens item 1 (2) van daardie Bylae met betrekking tot die betrokke bederfbare voedingsmiddel vrygestel het van die bepalings van artikel 2 (3) van hierdie Wet, saamgelees met genoemde item 1 (1) (b).

Bylae 3

WETTE HERROEP OF GEWYSIG (ARTIKEL 7)

No. en jaar
Titel
Omvang van herroeping of wysiging


Kaap Die Goeie Hoop




Ordonnansie No. 16 van 1976
Winkelure-ordonnansie, 1976
   

1.  Die wysiging van artikel 1—


(a)
deur die omskrywing van ,,Lisensieordonnansie” te skrap;


(b)
deur die omskrywing van ,,openbare feesdag” te skrap;

(c)
deur na die omskrywing van ,,raad” die volgende omskrywing in te voeg:

,,beteken ,smous’ enige persoon wat, hetsy as prinsipaal, werknemer of agent, besigheid dryf deur goedere te verkoop—


(a)
wat hy van plek tot plek vervoer, hetsy per voertuig of andersins;


(b)
op ’n openbare pad soos omskryf in artikel 1 van die Padverkeerswet, 1989 (Wet No. 29 van 1989), of op enige ander plek wat vir die publiek toeganklik is; of


(c)
in, op of vanaf ’n beweegbare struktuur of stilstaande voertuig;”;


(d)
deur die omskrywing van ,,weeksdag” te skrap; en

(e)
deur paragrawe (a) en (b) van die omskrywing van ,,winkel” deur onderskeidelik die volgende paragrawe te vervang:


“(a)
’n afslaer of ’n barbier of haarkapper handel dryf; en

(b)
’n persoon goedere wat deur homself vervaardig of geproduseer is, verkoop of verskaf;”.

   

2.  Die wysiging van artikel 4—

(a)
deur paragraaf (a) van subartikel (1) deur die volgende paragraaf te vervang:


,,(a)
op ’n Sondag of godsdienstige openbare vakansiedag;”;

(b)
deur paragrawe (b), (c), (d) en (e) van subartikel (1) te skrap; en

(c)
deur subartikel (2) deur die volgende subartikel te vervang:

,,Die bepalings van subartikel (1) is nie van toepassing nie op ’n smous: Met dien verstande dat geen smous en geen werknemer of agent van ’n smous in enige goedere uitgesonderd die goedere in Bylae 1 vermeld, mag handel dryf nie, hetsy in ’n winkel of andersins, op ’n Sondag of godsdienstige openbare vakansiedag.”.

   

3.  Die herroeping van artikels 5 en 6.

4.  Die vervanging van artikel 7 deur die volgende artikel:

,,Vrystelling van verbod op handel op sekere godsdienstige openbare feesdae

7.  (1)  ’n Raad kan op aansoek van enige wink- elier wat handel dryf in ’n winkel geleë op ’n plek wat na die mening van sodanige raad ’n openbare oord, rusoord, strandoord, woonwapark, vakansieplek, vakansiekamp of piekniekplek is, sodanige winkelier ten opsigte van enige jaar vrystel van die bepalings van artikel 4 (1) (a) met betrekking tot handel in sodanige winkel op godsdienstige openbare feesdae in sodanige jaar.

(2)  ’n Aansoeker om vrystelling kragtens subartikel (1) moet die raad voorsien van die gronde vir sy aansoek, volle besonderhede ten opsigte van die soort goedere waarin hy gewoonlik handel dryf en die nadere inligting wat die raad verlang.

(3)  Geen aansoek kragtens subartikel (1) word toegestaan nie tensy die raad daarvan oortuig is dat daar op die plek waar die winkel geleë is, ’n redelike behoefte bestaan aan die verskaffing aan die publiek op godsdienstige openbare feesdae, van goedere waarin die aansoeker gewoonlik handel dryf.

(4)  . . . . . .

(5)  . . . . . .

(6)  Indien ’n raad enige aansoek ingevolge subartikel (1) van die hand wys, kan die aansoeker op die wyse en binne die tydperk by regulasie voorgeskryf, by die Administrateur teen die raad se be- sluit appèl aanteken.”.

5.  Die herroeping van artikels 8, 9 en 10.

6.  Die wysiging van artikel 11—

(a)
deur in subartikel (1) die woorde wat paragraaf (a) voorafgaan deur die volgende woorde te vervang:

,,Die bepalings van artikel 4 (1) is nie van toepassing nie ten opsigte van handel- dryf—”;

(b)
deur paragraaf (b) van subartikel (1) deur die volgende paragraaf te vervang:

,,(b)
in ’n winkel deur ’n kafee- of restauranthouer met betrekking tot die verkoop of verskaffing van maaltye of verversings vir verbruik op of vanaf die besigheidsperseel;”;

(c)
deur na paragraaf (b) van subartikel (1) die volgende paragraaf in te voeg:


,,(bA)
deur ’n begrafnisondernemer;”;

(d)
deur paragraaf (eA) van subartikel (1) deur die volgende paragraaf te vervang:

“(eA)
deur ’n algemene handelaar in ’n winkel uitsluitend met betrekking tot bestellings geplaas deur, namens of vir die rekening van die eienaar van ’n seevaartuig vir aflewering aan sodanige vaartuig;”;

(e)
deur subartikel (3) te skrap; en

( f )
deur subartikel (5) te skrap.

7.  Die wysiging van artikel 13 deur in subartikel (2) die woorde wat paragraaf (a) voorafgaan deur die volgende woorde te vervang:

,,’n Raad kan op aansoek van enige persoon sodanige persoon vir die doeleindes van hierdie artikel registreer indien hy daarvan oortuig is dat die aansoeker—”.

 

8.  Die herroeping van artikel 14.

9.  Die wysiging van artikel 20 deur subartikels (2), (4) en (5) te skrap.


Ordonnansie No. 17 van 1981
Lisensieordonnansie, 1981
Die herroeping van die geheel.


Ordonnansie No. 12 van 1985
Lisensiewysigingsordonnansie, 1985
Die herroeping van die geheel.


Ordinance No. 19 of 1986
Lisensiewysigingsordonnansie, 1986
Die herroeping van die geheel.


Natal




Wet No. 24 van 1878
,,Law to provide for the better observance of the Lord’s Day, commonly called Sunday”
Die herroeping van die geheel.


Ordonnansie No. 11 van 1973
Ordonnansie op Lisensies en Besigheidsure, 1973
   

1.  Die wysiging van artikel 1 deur al die omskrywings te skrap behalwe die omskrywings van ,,Administrateur”, ,,besigheidsure”, ,,gesluit”, ,,toe ure en oop ure”, ,,goedere” en ,,winkel”.

2.  Die herroeping van Hoofstukke II tot en met V.

3.  Die wysiging van artikel 30—

(a)
deur die woorde wat paragraaf (a) voorafgaan deur die volgende woorde te vervang:

,,Die bepalings van hierdie Hoofstuk is nie van toepassing nie op—”; en


(b)
deur paragraaf (l) te skrap.

4.  Die wysiging van artikel 31 deur subartikel (1) deur die volgende subartikel te vervang:

,,(1)  Die Administrateur kan, indien hy dit in die openbare belang wenslik ag, by kennisgewing in die Offisiële Koerant enige winkel of enige kategorie winkels van enige van of al die bepalings van hierdie Hoofstuk vrystel, òf in die algemeen òf met betrekking tot die verkoop of verskaffing van dié goedere wat hy in die kennisgewing vermeld.”.

5.  Die herroeping van artikel 33.

6.  Die wysiging van artikel 34 deur subartikel (1) deur die volgende subartikel te vervang:

   ,,(1)  Behoudens enige bepaling ingevolge artikel 32, moet alle winkels gesluit wees op Kersdag, Goeie Vrydag, Paassondag, Hemelvaartdag en Geloftedag.”.

7.  Die herroeping van artikels 36, 37 en 38.

 

8.  Die wysiging van artikel 39—


(a)
deur subartikel (2) te skrap;

(b)
deur in subartikel (3) die woorde ,,of die opbrengs van die verkoop van enige goedere ooreenkomstig artikel 38 (2)” te skrap; en


(c)
deur subartikel (6) te skrap.

   

9.  Die herroeping van artikels 40 en 41.

10.  Die wysiging van artikel 42 deur subartikels (2), (3) en (4) te skrap.

11.  Die herroeping van artikels 43, 44 en 45.

12.  Die wysiging van artikel 46 deur subartikels (1) en (3) te skrap.

13.  Die wysiging van artikel 48 deur subartikels (1) en (2) te skrap.

14.  Die herroeping van artikels 49 en 50.

15.  Die wysiging van artikel 52 deur die woorde ,,Lisensies en” te skrap.

16.  Die herroeping van Bylae I.

17.  Die wysiging van die lang titel deur die woorde ,,Om voorsiening te maak vir ’n nuwe stelsel vir die lisensiëring van besighede en beroepe;” te skrap.


Ordonnansie No. 22 van 1985
Ordonnansie op Statutêre Liggame (Ampstermyne), 1985
Die herroeping van artikel 8.


Oranje-Vrystaat




Ordonnansie No. 19 van 1952
Ordonnansie op Winkelure, 1952
   1.  Die wysiging van artikel 1—

(a)
deur die omskrywing van ,,lisensie” te skrap;

(b)
deur die omskrywing van ,,normale handelstye” deur die volgende omskrywing te vervang:

,, ,normale handelstye’ enige tyd op ’n besig- heidsdag;”; en

(c)
deur die omskrywing van ,,smous” deur die volgende omskrywing te vervang:

,, ,smous’ iemand wat, hetsy as prinsipaal, werknemer of agent, sake doen deur goedere te verkoop—


(a)
wat hy van plek tot plek vervoer, hetsy per voertuig of andersins;


(b)
op ’n openbare pad soos omskryf in artikel 1 van die Padverkeerswet, 1989 (Wet No. 29 van 1989), of op enige ander plek wat vir die publiek toeganklik is; of


(c)
in, op of vanaf ’n beweegbare struktuur of stilstaande voertuig;”.

2.  Die herroeping van artikel 4.

3.  Die vervanging van die eerste bylae deur die bylae uiteengesit in die aanhangsel tot hierdie Bylae.


Ordonnansie No. 8 van 1972
Ordonnansie op Lisensies, 1972
Die herroeping van die geheel.


Ordonnansie No. 14 van 1974
Wysigingsordonnansie op Lisensies, 1974
Die herroeping van die geheel.


Ordonnansie No. 7 van 1977
Wysigingsordonnansie op Lisensies, 1977
Die herroeping van die geheel.


Ordonnansie No. 5 van 1981
Wysigingsordonnansie op Lisensies, 1981
Die herroeping van die geheel.


Ordonnansie No. 8 van 1984
Wysigingsordonnansie op Lisensies, 1984
Die herroeping van die geheel.


Ordonnansie No. 14 van 1986
Wysigingsordonnansie op Lisensies, 1986
Die herroeping van die geheel.


Transvaal




Ordonnansie No. 19 van 1974
Ordonnansie op Lisensies, 1974
Die herroeping van die geheel.


Ordonnansie No. 17 van 1979
Wysigingsordonnansie op Lisensies, 1979
Die herroeping van die geheel.


Ordonnansie No. 10 van 1980
Wysigingsordonnansie op Lisensies, 1980
Die herroeping van die geheel.


Ordonnansie No. 5 van 1982
Wysigingsordonnansie op Lisensies, 1982
Die herroeping van die geheel.


Ordonnansie No. 12 van 1985
Wysigingsordonnansie op Lisensies, 1985
Die herroeping van die geheel.


Ordonnansie No. 8 van 1986
Ordonnansie op Winkelure, 1986
   1.  Die wysiging van artikel 1—

(a)
deur die omskrywing van ,,afslaer” te skrap;

(b)
deur die omskrywing van ,,normale handelstye” deur die volgende omskrywing te vervang:

,, ,normale handelstye’ enige ander weeksdag en enige ander Saterdag as Goeie Vrydag, Hemelvaartdag, Geloftedag of Kersdag;”;

(c)
deur die omskrywing van ,,openbare feesdag” te skrap; en

(d)
deur die omskrywing van ,,smous” deur die volgende omskrywing te vervang:

,, ,smous’ iemand wat, hetsy as prinsipaal, werknemer of agent, besigheid dryf deur goedere te verkoop—


(a)
wat hy van plek tot plek vervoer, hetsy per voertuig of andersins;


(b)
op ’n openbare pad soos omskryf in artikel 1 van die Padverkeerswet, 1989 (Wet No. 29 van 1989), of op enige ander plek wat vir die publiek toeganklik is; of


(c)
in, op of vanaf ’n beweegbare struktuur of stilstaande voertuig,

en wanneer as ’n werkwoord gebruik, beteken dit om as ’n smous besigheid te dryf;”.

   2.  Die wysiging van artikel 6—


(a)
deur paragraaf (b) van subartikel (1) te skrap;


(b)
deur in subartikel (1) die woorde wat op paragraaf (b) volg deur die volgende woorde te vervang:

,,enige goedere genoem in Bylae III by hierdie Ordonnansie en enige ander goedere, uitgenome toiletbenodigdhede en ander fotografiese apparaat as films, waarin hy gewoonlik handel dryf verkoop of lewer.”;


(c)
deur in subartikel (2) die woorde wat paragraaf (a) voorafgaan, deur die volgende woorde te vervang:

,,’n Persoon wat in, op of vanaf ’n motorgarage besigheid dryf deur motorvoertuie of onderdele daarvan te herstel, op te knap, te versien of te demonteer, of enige werknemer van so ’n persoon, kan te eniger tyd—”;


(d)
deur paragraaf (b) van subartikel (2) te skrap; en


(e)
deur subartikel (4) te skrap.

  

 3.  Die wysiging van artikel 7 deur subartikels (2), (3) en (4) te skrap.

 4.  Die herroeping van artikel 8.

 5.  Die wysiging van artikel 9—

(a)
deur in subartikel (1) die woorde ,,of ingevolge artikel 7 (2) gemagtig is om na die sluitingsuur handel te dryf ” te skrap;

(b)
deur in subartikel (2) die woorde ,,of, waar van toepassing, buite die normale handelstye soos ingekort ingevolge artikel 8” te skrap; en

(c)
deur subartikel (3) te skrap.

   6.  Die wysiging van artikel 11—

(a)
deur paragraaf (c) van subartikel (1) deur die volgende paragraaf te vervang:

,,(c)
wat ’n winkel strydig met die voorbehoudsbepaling by artikel 7 (1) oophou of oopmaak;”; en

(b)
deur paragraaf (d) van subartikel (1) te skrap.

7.  Die wysiging van artikel 14 deur paragraaf (e) van subartikel (1) te skrap.

8.  Die wysiging van Bylae I deur in item 9 die volgende woorde te skrap:

,,hetsy ’n lisensie vir die verkoop daarvan ingevolge item 12 van Bylae I by die Ordonnansie op Lisensies, 1974, vereis word al dan nie”.

9.  Die wysiging van Bylae II deur in kolom 1 van item 3 die volgende woorde te skrap:

,,hetsy ’n lisensie vir die verkoop daarvan ingevolge item 12 van Bylae I by die Ordonnansie op Lisensies, 1974, vereis word al dan nie”.


Republiek




Wet No. 8 van 1917
Dag des Heren Wet (Natal) Wijzigingswet, 1917
Die herroeping van die geheel.


Wet No. 38 van 1927
Swart Administrasie Wet, 1927
Die wysiging van artikel 30 deur paragraaf (o) van subartikel (2) te skrap.


Wet No. 101 van 1965
Wet op die Beheer van Medisyne en Verwante Stowwe, 1965


1. Die wysiging van artikel 22A—

(a)
deur subartikel (1) deur die volgende subartikel te vervang:

,,(1)  Behoudens die bepalings van hierdie artikel, mag niemand ’n medisyne of gelyste stof verkoop nie behalwe ooreenkomstig die voorgeskrewe voorwaardes.”;

(b)
deur subartikel (2) te skrap; en

(c)
deur in subartikel (3) die woorde wat die voorbehoudsbepaling voorafgaan deur die volgende woorde te vervang:

,,’n Bylae 1-stof, behalwe so ’n stof wat vir die doeleindes van hierdie subartikel voorgeskryf word, mag nie deur iemand anders as ’n geneesheer, tandarts, apteker of veearts verkoop word nie:”.

   

2.  Die wysiging van artikel 35—


(a)
deur paragraaf (xiii) van subartikel (1) te skrap; en


(b)
deur paragraaf (xvi) van subartikel (1) deur die volgende paragraaf te vervang:

,,(xvi)
wat die voorwaardes waarop Bylae 1-stowwe of sekere bepaalde Bylae 1-stowwe kragtens artikel 22A (1) verkoop kan word, voorskryf;”.


Wet No. 65 van 1976
Wet op Finansiële Verhoudings, 1976
   

1.  Die herroeping van artikel 12.

2.  Die wysiging van Bylae 1 deur paragraaf 7 te skrap.

3.  Die wysiging van Bylae 2 deur paragraaf 8 deur die volgende paragraaf te vervang:

   ,,8.  Die reëling van die openings- en sluitingsure van winkels op ’n Sondag of op enige openbare feesdag vermeld in die Tweede Bylae van die Wet op Openbare Feesdae, 1952 (Wet No. 5 van 1952).”.


Wet No. 102 van 1982
Wet op Swart Plaaslike Owerhede, 1982
   

1.  Die wysiging van artikel 56 deur paragraaf (oA) van subartikel (1) te skrap.

2.  Die wysiging van die Bylae deur in item 14 die woorde ,,handeldryf en voorsiening van voedselware op straat en” te skrap.


Wet No. 9 van 1987
Wet op Landelike Gebiede (Raad van Verteenwoordigers), 1987
   

1.  Die wysiging van artikel 26 deur paragraaf (m) te skrap.


2.  Die wysiging van artikel 27—


(a)
deur in paragraaf (14) die woorde „om die verkoop, bereiding, vervaardiging, bewaring, opberging, hou, vervoer, hantering en uitstalling vir verkoop van voedsel te reël” te skrap;


(b)
deur paragrawe (15) en (16) te skrap;


(c)
deur paragraaf (26) deur die volgende paragraaf te vervang:


„(26)  vir die vasstelling en reëling van plekke wat vir die landing, skoonmaak, droogmaak en verpakking van vis gebruik moet word, en vir die reëling en die verwydering van vullis van sodanige plekke en van vismarkte;”; en


(d)
deur paragraaf (59) te skrap.


3.  Die herroeping van artikel 39.


Wet No. 29 van 1989
Padverkeerswet, 1989 
. . . . . .


[Herroep deur a. 93 (1) van Wet No. 93 van 1996.]


Proklamasie No. 208 van 1989
Opheffing van sekere lisensiërings- en winkelurebeperkings op ekonomiese bedrywighede
Die herroeping van die geheel.


AANHANGSEL

(Vervanging van eerste bylae by Ordonnansie 19 van 1952, OVS)

,,Eerste Bylae

Soort winkel
Sake wat gedoen en goedere wat verkoop mag word


Dae en ure


Aptekerswinkel.
Vir die verskaffing van medisyne, heelkundige benodigdhede en benodigdhede en voedsel vir kinders en siek persone en die verkoop van toiletbenodigdhede.
Ter eniger tyd op enige dag.


Bakkery.
Om die goedere te verkoop waarin die winkel gewoonlik handel dryf.
Op Sondae, Goeie Vrydag, Hemelvaartdag, Geloftedag en Kersdag: Van sesuur tot negeuur in die voormiddag.


Viswinkel.
Om vars vis te verkoop.
Op Sondae, Goeie Vrydag, Hemelvaartdag, Geloftedag en Kersdag: Van sesuur tot negeuur in die voormiddag.


Slaghuis
Om vars vleis (met inbegrip van vleis van pluimvee) te verkoop. Op Goeie Vrydag, Hemelvaartdag, Geloftedag en Kersdag: Van sesuur tot negeuur in die voormiddag.


Vrugte- en groente-winkel.
Om vars vrugte en groente, blomme en plante te verkoop.
Op enige dag behalwe ’n Sondag: Tot enige uur.


Kafee, restaurant of eethuis.
Om maaltye en ver- versings te verskaf en om die goedere te verkoop wat die Administrateur by kennisgewing in die Offisiële Koerant tot bevoorregte goedere verklaar het.  Te eniger tyd op enige dag.


Algemene handelaarswinkel.
Om petrol of olie wat dringend nodig is, te verkoop.
Te eniger tyd op enige dag.


Algemene handelaars- winkel wat beperk is om net die volgende goedere te verkoop naamlik, vrugte, neute, groente, blomme, plante, tabak, sigare, sigarette, vuurhoutjies, eiers, pluimvee, vars vis, heuning, brood, beskuit, koek, pasteigebak, banketware, lekkers of suiwelprodukte.
Om die goedere genoem in die eerste kolom te verkoop.
Op enige dag behalwe ’n Sondag: Tot enige uur.


Melkdepot, melkwinkel of winkel gebruik in verband met die besigheid van ’n melkplaas.
Om vars melk te verkoop.
Te eniger tyd op enige dag.”


WYSIGINGSWET OP BESIGHEDE

NO. 186 VAN 1993

[GOEDGEKEUR OP 14 DESEMBER 1993]

[DATUM VAN INVOERING: 29 DESEMBER 1993]

(Afrikaanse teks deur die Waarnemende Staatspresident geteken)

WET

Tot wysiging van die Wet op Besighede, 1991, ten einde ’n sekere omskrywing te wysig; verdere voorsiening te maak vir die gronde waarop aansoeke om sekere lisensies geweier mag word; die verpligting op ’n lisensie-owerheid om redes vir sekere besluite te verskaf, verder te reël; die bevoegdheid van ’n Administrateur om regulasies uit te vaardig, verder te reël; en ’n plaaslike owerheid te magtig om verordeninge uit te vaardig betreffende die dryf van die besigheid van straathandelaar, venter of smous; om sekere wette te wysig; en om voorsiening te maak vir aangeleenthede wat daarmee in verband staan.

1.   Wysig artikel 1 van die Wet op Besighede, No. 71 van 1991, deur die omskrywing van ,,regulasie” te vervang.

2.   Wysig artikel 2 van die Wet op Besighede, No. 71 van 1991, as volg:—paragraaf (a) voeg subartikel (4) (aA) in; paragraaf (b) vervang subartikel (6); paragraaf (c) vervang subartikel (9) (d) (ii); en paragraaf (d) vervang subartikel (10).

3.   (1)  Wysig artikel 6 van die Wet op Besighede, No. 71 van 1991, as volg:—paragraaf (a) vervang subartikel (1) (b); paragraaf (b) vervang subartikel (1) (c); paragraaf (c) vervang subartikel (4); en paragraaf (d) vervang subartikel (5) (a) (i).

(2)  Die regulasies uitgevaardig deur die Administrateur van die Kaap die Goeie Hoop kragtens artikel 6 (1) (b) van die Wet op Besighede, 1991 (Wet No. 71 van 1991), soos dit bestaan het onmiddellik voor die inwerkingtreding van hierdie artikel, met uitsondering van die regulasies uitgevaardig kragtens artikel 6 (1) (b) (ii) en (iii) van genoemde Wet, soos dit aldus bestaan het, word, in soverre dit van toepassing is—

(i)
binne die gebied van die plaaslike owerheid, geag uitgevaardig te gewees het ingevolge artikel 6A (1) van genoemde Wet;

(ii)
buite so ’n gebied, geag uitgevaardig te gewees het ingevolge artikel 6 (A) (4) (a) (i) van genoemde Wet,

en bly van krag totdat dit gewysig of herroep word deur die betrokke plaaslike owerheid of Administrateur kragtens genoemde subartikel 6A (1) of (4) (a) (i), na gelang van die geval.

4.   Voeg artikel 6A in die Wet op Besighede, No. 71 van 1991.

5.   Wysig item 1 van Bylae 1 by die Wet op Besighede, No. 71 van 1991, deur subitem (2) te vervang.

6.   Herroeping of wysiging van sekere wette, en voorbehoude.—(1)  Die wette in die Bylae uiteengesit, word hierby herroep of gewysig in die mate in die derde kolom daarvan aangedui.

(2)  Verordeninge of regulasies gemaak kragtens ’n bepaling van ’n wet herroep deur, of geskrap uit hoofde van ’n wysiging ingevolge, subartikel (1) bly, ondanks sodanige herroeping of skrapping, van krag—

(a)
tot die datum waarop sodanige verordeninge of regulasies herroep of gewysig word deur verordeninge of regulasies gemaak deur die betrokke plaaslike owerheid of Administrateur kragtens artikel 6A van die Wet op Besighede, 1991 (Wet No. 71 van 1991); of

(b)
tot ’n datum ses maande na die inwerkingtreding van hierdie Wet,


welke datum ook al die vroegste is.

7.   Kort titel.—Hierdie Wet heet die Wysigingswet op Besighede, 1993.

Bylae

WETTE HERROEP OF GEWYSIG

(Artikel 6)

No. en jaar
Titel
Omvang van herroeping

of wysiging


Natal




Ordonnansie No. 11 van 1973
Ordonnansie op Lisensies en Besigheidsure, 1973
Die wysiging van artikel 45 deur paragraaf ( f ) van subartikel (1) te skrap.


Ordonnansie No. 25 van 1974
Ordonnansie op Plaaslike Owerhede, 1974 Die wysiging van artikel 266 deur in subartikel (1) subparagraaf (viii) van paragraaf (u) te skrap.


Oranje-Vrystaat




Ordonnansie No. 8 van 1962
Ordonnansie op Plaaslike Bestuur, 1962
Die wysiging van artikel 146 deur subartikel (19) te skrap.


Ordonnansie No. 8 van 1972
Ordonnansie op Lisensies, 1972
Die wysiging van artikel 38 deur paragrawe (n) en (o) van subartikel (1) te skrap.


Transvaal




Ordonnansie No. 17 van 1939
Ordonnansie op Plaaslike Bestuur, 1939 1.  Die herroeping van artikel 65.

2.  Die wysiging van artikel 79 deur paragraaf (g) van subartikel (14) te skrap.

3.  Die wysiging van artikel 80 deur subartikel (73) te skrap.


Ordonnansie No. 19 van 1974
Ordonnansie op Lisensies, 1974 1.  Die wysiging van artikel 61 deur paragraaf (k) van subartikel (1) te skrap.

2.  Die wysiging van artikel 63 deur paragraaf (b) van subartikel (1) te skrap.


17. WET OP BEVORDERING VAN TOEGANG TOT INLIGTING NO. 2 VAN 2000

[GOEDGEKEUR OP 2 FEBRUARIE 2000]

[DATUM VAN INVOERING: 9 MAART 2001]

(Tensy anders vermeld)

(Engelse teks deur die President geteken)

soos gewysig deur

Wysigingswet op Geregtelike Aangeleenthede, Wet No. 42 van 2001

[met ingang van 7 Desember 2001, tensy anders vermeld]

Wet op die Finansiële Intelligensiesentrum, No. 38 van 2001

[met ingang van 3 Februarie 2003]

Wysigingswet op Bevordering van Toegang tot Inligting, No. 54 van 2002

WET

Om gevolg te gee aan die grondwetlike reg op toegang tot enige inligting wat deur die Staat gehou word en enige inligting wat deur ’n ander persoon gehou word en wat vir die uitoefening of beskerming van enige regte benodig word; en om voorsiening te maak vir aangeleenthede wat daarmee in verband staan.

Aanhef.—GESIEN DAT—


*
die regeringstelsel in Suid-Afrika voor 27 April 1994, onder andere, tot ’n geheimsinnige en terughoudende kultuur in openbare en privaatliggame aanleiding gegee het wat dikwels tot misbruik van mag en menseregteskendings gelei het;


*
artikel 8 van die Grondwet voorsiening maak vir die horisontale toepassing van die regte in die Handves van Regte op regspersone in die mate vereis deur die aard van die regte en die aard van daardie regspersone;


*
artikel 32 (1) (a) van die Grondwet bepaal dat elkeen die reg het op toegang tot inligting wat deur die Staat gehou word;


*
artikel 32 (1) (b) van die Grondwet voorsiening maak vir die horisontale toepassing van die reg op toegang tot inligting wat deur ’n ander persoon gehou word op andere wanneer daardie regte vir die uitoefening of beskerming van enige regte benodig word;


*
en nasionale wetgewing verorden moet word om aan hierdie reg in artikel 32 van die Grondwet gevolg te gee;

EN GEDAGTIG DAARAAN DAT—


*
die Staat ten minste al die regte in die Handves van Regte wat die hoeksteen van demokrasie in Suid-Afrika is, moet eerbiedig, beskerm, bevorder en verwesenlik;


*
die reg op toegang tot enige inligting wat deur ’n openbare of privaatliggaam gehou word, beperk kan word in die mate waarin die beperkings redelik en regverdigbaar is in ’n oop en demokratiese samelewing gebaseer op menswaardigheid, gelykheid en vryheid soos beoog in artikel 36 van die Grondwet;


*
redelike wetgewende maatreëls, ingevolge artikel 32 (2) van die Grondwet, voorsiening maak om die administratiewe en finansiële las op die Staat te verlig ten einde gevolg te gee aan die verpligting om verwesenliking van die reg op toegang tot inligting te bevorder en te verwesentlik;

EN TEN EINDE—


*
’n kultuur van deursigtigheid en verantwoordingspligtigheid in openbare en privaatliggame te koester deur gevolg te gee aan die reg op toegang tot inligting;


*
’n samelewing aktief te bevorder waarin die mense van Suid-Afrika effektiewe toegang tot inligting het om hulle in staat te stel om al hul regte meer volkome uit te oefen en te beskerm.

WORD DAAR DERHALWE BEPAAL deur die Parlement van die Republiek van Suid-Afrika, soos volg:—

INHOUD VAN WET

DEEL 1

INLEIDENDE BEPALINGS

HOOFSTUK 1

WOORDOMSKRYWING EN UITLEG

1.
Woordomskrywing


2.
Uitleg van Wet


HOOFSTUK 2

ALGEMENE TOEPASSINGSBEPALINGS

3.
Wet van toepassing op rekord wanneer dit ontstaan het


4.
Rekord gehou deur beampte of onafhanklike kontrakteur van openbare liggaam of privaatliggaam


5.
Toepassing van ander wetgewing wat openbaarmaking verbied of beperk


6.
Toepassing van ander wetgewing wat vir toegang voorsiening maak


7.
Wet nie van toepassing op rekords nie wat na aanvang van verrigtinge vir straf- of siviele verrigtinge versoek word


[Item 7 vervang deur a. 20 van Wet No. 42 van 2001.]

8.
Deel van toepassing by verrigting van funksies as openbare of privaatliggaam


HOOFSTUK 3

ALGEMENE INLEIDENDE BEPALINGS

9.
Oogmerke van Wet


10.
Gids oor hoe om Wet te gebruik


DEEL 2

TOEGANG TOT REKORDS VAN OPENBARE LIGGAME

HOOFSTUK 1

REG VAN TOEGANG, EN BEPAALDE TOEPASSiNGSBEPALINGS

11.
Reg van toegang tot rekords van openbare liggame


12.
Wet nie van toepassing nie op sekere openbare liggame of beamptes daarvan


13.
Liggaam as deel van ander openbare liggaam bepaal


HOOFSTUK 2

PUBLIKASIE EN BESKIKBAARHEID VAN SEKERE REKORDS

14.
Handleiding oor werksaamhede van, en register van rekords gehou deur, openbare liggaam


15.
Vrywillige openbaarmaking en outomatiese beskikbaarheid van sekere rekords


16.
Inligting in telefoongids


HOOFSTUK 3

WYSE VAN TOEGANG

17.
Aanwysing van adjunk-inligtingsbeamptes, en delegering


18.
Vorm van versoeke


19.
Plig om versoekers by te staan


20.
Oorplaas van versoeke


21.
Bewaring van rekords tot finale beslissing oor versoek


22.
Gelde


23.
Rekords wat nie gevind kan word of nie bestaan nie


24.
Uitstel van toegang


25.
Besluit oor versoek en kennisgewing daarvan


26.
Verlenging van tydperk om met versoek te handel


27.
Versoek wat geweier geag word


28.
Skeibaarheid


29.
Toegang en vorme van toegang


30.
Toegang tot gesondheids- of ander rekords


31.
Taal van toegang


32.
Verslae aan Menseregtekommissie


HOOFSTUK 4

GRONDE VIR WEIERING VAN TOEGANG TOT REKORDS

33.
Uitleg


34.
Verpligte beskerming van privaatheid van derde party wat natuurlike persoon is


35.
Verpligte beskerming van sekere rekords van Suid-Afrikaanse Inkomstediens


36.
Verpligte beskerming van kommersiële inligting van derde party


37.
Verpligte beskerming van sekere vertroulike inligting, en beskerming van sekere ander vertroulike inligting, van derde party


38.
Verpligte beskerming van veiligheid van individue, en beskerming van eiendom


39.
Verpligte beskerming van polisiedossiere in borgverrigtinge, en beskerming van regstoepassing en regsverrigtinge


40.
Verpligte beskerming van rekords geprivilegieerd van voorlegging in geregtelike verrigtinge


41.
Verdediging, sekuriteit en internasionale verhoudinge van Republiek


42.
Ekonomiese belange en finansiële welsyn van Republiek en kommersiële aktiwiteite van openbare liggame


43.
Verpligte beskerming van navorsingsinligting van derde party, en beskerming van navorsingsinligting van openbare liggaam


44.
Werking van openbare liggame


45.
Klaarblyklike beuselagtige of kwelsugtige versoeke, of wesenlike en onredelike wegkering van hulpmiddele


46.
Verpligte openbaarmaking in openbare belang


HOOFSTUK 5

DERDEPARTYKENNISGEWING EN -INGRYPING

47.
Kennisgewing aan derde partye


48.
Vertoë en toestemming deur derde partye


49.
Besluit oor vertoë vir weiering en kennisgewing daarvan


DEEL 3

TOEGANG TOT REKORDS VAN PRIVAATLIGGAME

HOOFSTUK 1

REG VAN TOEGANG

50.
Reg van toegang tot rekords van privaatliggame


HOOFSTUK 2

PUBLIKASIE EN BESKIKBAARHEID VAN SEKERE REKORDS

51.
Handleiding


52.
Vrywillige openbaarmaking en outomatiese beskikbaarheid van sekere rekords


HOOFSTUK 3

WYSE VAN TOEGANG

53.
Vorm van versoeke


54.
Gelde


55.
Rekords wat nie gevind kan word of nie bestaan nie


56.
Besluit oor versoek en kennisgewing daarvan


57.
Verlenging van tydperk om met versoek te handel


58.
Versoek wat geweier geag word


59.
Skeibaarheid


60.
Vorm van toegang


61.
Toegang tot gesondheids- of ander rekords


HOOFSTUK 4

GRONDE VIR WEIERING VAN TOEGANG TOT REKORDS

62.
Uitleg


63.
Verpligte beskerming van privaatheid van derde party wat natuurlike persoon is


64.
Verpligte beskerming van kommersiële inligting aan derde party


65.
Verpligte beskerming van sekere vertroulike inligting


66.
Verpligte beskerming van veiligheid van individue, en beskerming van eiendom


67.
Verpligte beskerming van rekords geprivilegieerd van voorlegging in geregtelike verrigtinge


68.
Kommersiële aktiwiteite van privaatliggame


69.
Verpligte beskerming van navorsingsinligting van derde party, en beskerming van navorsingsinligting van privaatliggaam


70.
Verpligte openbaarmaking in openbare belang


HOOFSTUK 5

DERDEPARTYKENNISGEWING EN -INGRYPING

71.
Kennisgewing aan derde partye


72.
Vertoë en toestemming deur derde partye


73.
Besluit oor vertoë vir weiering en kennisgewing daarvan


DEEL 4

APPÈLLE TEEN BESLUITE

HOOFSTUK 1

INTERNE APPÈLLE TEEN BESLUITE VAN INLIGTINGSBEAMPTES VAN SEKERE OPENBARE LIGGAME

74.
Reg op interne appèl na tersaaklike owerheid 


75.
Wyse van interne appèl, en appèlgelde


76.
Kennisgewing aan en vertoë deur ander belanghebbende persone


77.
Besluit oor interne appèl en kennisgewing daarvan


HOOFSTUK 2

AANSOEKE BY HOF

78.
Aansoeke betreffende besluite van inligtingsbeamptes of tersaaklike owerhede van openbare liggame of van hoofde van privaatliggame


79.
Prosedure


80.
Openbaarmaking van rekords aan, en nie-openbaarmaking deur, hof


81.
Verrigtinge is siviel


82.
Beslissing oor aansoek


DEEL 5

MENSEREGTEKOMMISSIE

83.
Bykomende funksies van Menseregtekommissie


84.
Verslag aan Nasionale Vergadering deur Menseregtekommissie


85.
Uitgawes van Menseregtekommissie ingevolge Wet


DEEL 6

OORGANGSBEPALINGS

86.
Toepassing van ander wetgewing wat vir toegang voorsiening maak


87.
Verlengde tydperke om met versoeke te handel binne eerste twee jaar


88.
Regstelling van persoonlike inligting


DEEL 7

ALGEMENE BEPALINGS

89.
Aanspreeklikheid


90.
Misdrywe


91.
Wysiging van Wet op Openbare Beskermer 23 van 1994


91A.
Aanwysing en opleiding van voorsittende beamptes


92.
Regulasies


93.
Kort titel en inwerkingtreding


Bylae



DEEL 1

INLEIDENDE BEPALINGS

HOOFSTUK 1

WOORDOMSKRYWING EN INTERPRETASIE

1.   Woordomskrywing.—In hierdie Wet, tensy uit die samehang anders blyk, beteken—

„aansoek” ’n aansoek by ’n hof ingevolge artikel 78;

„beampte”, met betrekking tot ’n openbare of privaatliggaam 

(a)
enige persoon (permanent of tydelik en voltyds of deeltyds) in diens van die openbare of privaatliggaam, na gelang van die geval, insluitende die hoof van die liggaam, in sy of haar hoedanigheid as sodanig; of

(b)
’n lid van die openbare of privaatliggaam, in sy of haar hoedanigheid as sodanig;

„derde party”, met betrekking tot ’n versoek om toegang tot—

(a)
’n rekord van ’n openbare liggaam, enige ander persoon (insluitende, maar nie beperk nie tot, die regering van ’n vreemde staat, ’n internasionale organisasie of ’n orgaan van daardie regering of organisasie) as—


(i)
die betrokke versoeker; en 


(ii)
’n openbare liggaam; of


(b)
’n rekord van ’n privaatliggaam, enige ander persoon (insluitende, maar nie beperk nie tot, ’n openbare liggaam) as die versoeker, maar, vir die doeleindes van artikels 34 en 64, moet die verwysing na „persoon” in paragrawe (a) en (b) as ’n verwysing na „natuurlike persoon” uitgelê word;

„evalueringsgegewens” ’n evaluering of mening opgestel met die doel om—

(a)
die geskiktheid, benoembaarheid of kwalifikasies van die persoon met wie of waarmee die evaluering of mening verband hou, te bepaal—


(i)
vir indiensneming of vir aanstelling in ’n amp;

(ii)
vir bevordering in diens of in ’n amp of vir voortsetting van diens of ’n amp;


(iii)
vir ontslag uit diens of amp; of

(iv)
vir die toeken van ’n studiebeurs, toekenning, beurs, eerbewys of soortgelyke voordeel; of

(b)
te bepaal of ’n studiebeurs, toekenning, beurs, eerbewys of soortgelyke voordeel voortgesit, gewysig, gekanselleer of hernu moet word;

„gesondheidspraktisyn” ’n individu wat ’n beroep beoefen, en ingevolge wetgewing geregistreer is om dit te beoefen, wat die verskaffing van sorg of behandeling vir die fisiese of geestelike gesondheid of die welsyn van individue behels;

„Grondwet” die Grondwet van die Republiek van Suid-Afrika, 1996 (Wet No. 108 van 1996);

„hierdie Wet” ook enige regulasie uitgevaardig en van krag ingevolge artikel 92;

„hof”—

(a)
die Konstitusionele Hof handelende ingevolge artikel 167 (6) (a) van die Grondwet; of


(b)
(i)
’n Hoë Hof of ander hof van soortgelyke status; of

(ii)
’n Landdroshof, hetsy in die algemeen of ten opsigte van ’n spesifieke klas van besluite ingevolge hierdie Wet, wat deur die Minister by kennisgewing in die Staatskoerant aangewys is, waarin ’n landdros of ’n addisionele landdros ingevolge artikel 91A aangewys, voorsit, in wie se regsgebied—

(aa)
die besluit van die inligtingsbeampte of tersaaklike owerheid van ’n openbare liggaam of die hoof van ’n privaatliggaam geneem is;

(bb)
die betrokke openbare liggaam of privaatliggaam sy hoofplek van administrasie of besigheid het; of

(cc)
die betrokke versoeker of derde party gedomisilieerd of gewoonlik woonagtig is;

[Omskrywing van „hof” vervang deur a. 1 van Wet No. 54 van 2002.]

„hoof” van, of met betrekking tot, ’n privaatliggaam—

(a)
in die geval van ’n natuurlike persoon, daardie natuurlike persoon of enige persoon wat behoorlik deur daardie natuurlike persoon gemagtig is;

(b)
in die geval van ’n vennootskap, enige vennoot van die vennootskap of enige persoon wat behoorlik deur die vennootskap gemagtig is;


(c)
in die geval van ’n regspersoon—

(i)
die hoof- uitvoerende beampte of ranggelyke beampte van die regspersoon of enige persoon wat behoorlik deur daardie beampte gemagtig is; of

(ii)
die persoon wat as sodanig optree of enige persoon wat behoorlik deur sodanige waarnemende persoon gemagtig is;

„individu se naasbestaande”—

(a)
’n individu met wie die individu getroud was onmiddellik voor die individu se dood;

(b)
’n individu met wie die individu saamgeleef het asof hulle getroud was onmiddellik voor die individu se dood;


(c)
’n ouer, kind, broer of suster van die individu; of


(d)
indien—

(i)
daar geen naasbestaandes bedoel in paragrawe (a), (b) en (c) is nie; of

(ii)
die betrokke versoeker alle redelike stappe gedoen het om sodanige naasbestaande op te spoor, maar onsuksesvol was, 

’n individu wat aan die individu verwant is in die tweede graad van aan- of bloedverwantskap;

„inligtingsbeampte” van, of met betrekking tot, ’n openbare liggaam—

(a)
in die geval van ’n nasionale departement, provinsiale administrasie of organisasiekomponent—

(i)
vermeld in die eerste kolom van Bylae 1 of 3 van die Staatsdienswet, 1994 (Proklamasie No. 103 van 1994), die beampte wat die bekleër van die pos is met die benaming vermeld in Kolom 2 van gemelde Bylae 1 of 3 teenoor die naam van die tersaaklike nasionale departement, provinsiale administrasie of organisasiekomponent of die beampte wat as sodanig optree; of

(ii)
nie aldus vermeld nie, onderskeidelik die Direkteur-generaal, hoof, uitvoerende beampte of ranggelyke beampte, van daardie nasionale departement, provinsiale administrasie of organisasiekomponent of die beampte wat as sodanig optree;

[Sub-par. (ii) vervang deur a. 21 van Wet No. 42 van 2001.]

Bewoording van Artikels

(b)
in die geval van ’n munisipaliteit, die munisipale bestuurder wat ingevolge artikel 82 van die Wet op Plaaslike Regering: Munisipale Strukture, 1998 (Wet No. 117 van 1998), aangestel is, of die persoon wat as sodanig optree;

(c)
in die geval van enige ander openbare liggaam, die hoof- uitvoerende beampte, of ranggelyke beampte, van daardie openbare liggaam of die persoon wat as sodanig optree;

„internasionale organisasie” ’n internasionale organisasie—


(a)
van state; of


(b)
ingestel deur die regerings van state;

„interne appèl” ’n interne appèl na die tersaaklike owerheid ingevolge artikel 74;

„kennisgewing” skriftelike kennisgewing, en het „kennis gee”, „kennis gegee”, „in kennis stel” en „in kennis gestel” ooreenstemmende betekenisse;

„Menseregtekommissie” die Suid-Afrikaanse Menseregtekommissie bedoel in artikel 181 (1) (b) van die Grondwet;

„Minister” die Kabinetslid wat vir regspleging verantwoordelik is;

„ondermynende of vyandelike aktiwiteite”—


(a)
aggressie teen die Republiek;

(b)
sabotasie of terrorisme gerig teen die mense van die Republiek of ’n strategiese bate van die Republiek, hetsy binne of buite die Republiek;

(c)
’n aktiwiteit gerig op verandering van die grondwetlike orde van die Republiek deur die gebruik van dwang of geweld; of


(d)
’n buitelandse of vyandelike intelligensie-operasie;

„oogmerke van hierdie Wet” die oogmerke van hierdie Wet bedoel in artikel 9;

„oorplaas”, met betrekking tot ’n rekord, om ingevolge artikel 20 (1) of (2) oor te plaas, en het „oorgeplaas” ’n ooreenstemmende betekenis;

„openbare liggaam”

(a)
enige staatsdepartement of administrasie in die nasionale of provinsiale regeringsfeer of enige munisipaliteit in die plaaslike regeringsfeer; of


(b)
enige ander funksionaris of instelling wanneer ingevolge—

(i)
die Grondwet of ’n provinsiale grondwet ’n bevoegdheid uitgeoefen of ’n plig verrig word; of

(ii)
wetgewing ’n openbare bevoegdheid uitgeoefen of ’n openbare plig verrig word;

„persoon” ’n natuurlike persoon of ’n regspersoon;

„persoonlike inligting” inligting oor ’n identifiseerbare individu, insluitende, maar nie beperk nie tot—

(a)
inligting met betrekking tot die ras, geslagtelikheid, geslag, swangerskap, huwelikstaat, nasionale, etniese of sosiale herkoms, kleur, seksuele georiënteerdheid, ouderdom, fisiese of geestelike gesondheid, welsyn, gestremdheid, godsdiens, gewete, oortuiging, kultuur, taal en geboorte van die individu;

(b)
inligting met betrekking tot die opvoeding of die mediese, kriminele of werksgeskiedenis van die individu of inligting met betrekking. tot finansiële transaksies waarby die individu betrokke was;

(c)
enige identifiserende nommer, simbool of ander besonderheid wat aan die individu toegewys is;

(d)
die adres, vingerafdrukke of bloedsoort van die individu;

(e)
die persoonlike menings, sienings of voorkeure van die individu, behalwe waar hulle oor ’n ander individu handel of oor ’n voorstel vir die gee van ’n bewilliging, ’n toekenning of ’n prys aan ’n ander individu;

( f )
korrespondensie gestuur deur die individu wat vanselfsprekend of uitdruklik van ’n private of vertroulike aard is of verdere korrespondensie wat die inhoud van die oorspronklike korrespondensie aan die lig sal bring;

(g)
die sienings of menings van ’n ander individu oor die individu;

(h)
die sienings of menings van ’n ander individu oor ’n voorstel vir die gee van ’n bewilliging, ’n toekenning of ’n prys aan die individu, maar uitgesonderd die naam van die ander individu waar dit verskyn met die sienings of menings van die ander individu; en

(i)
die naam van die individu waar dit verskyn met ander persoonlike inligting met betrekking tot die individu of waar die openbaarmaking van die naam self inligting oor die individu aan die lig sal bring, 

maar sluit inligting uit oor ’n individu wat meer as 20 jaar dood is; 

„persoonlike versoeker” ’n versoeker wat toegang verlang tot ’n rekord wat persoonlike inligting oor die versoeker bevat;

„privaatliggaam”—

(a)
’n natuurlike persoon wat ’n bedryf, beroep of professie beoefen of beoefen het, maar slegs in sodanige hoedanigheid;

(b)
’n vennootskap wat ’n bedryf, beroep of professie beoefen of beoefen het; of

(c)
enige voormalige of bestaande regspersoon, maar uitgesonderd ’n openbare liggaam;

„rekord” van, of met betrekking tot, ’n openbare of privaatliggaam, enige opgetekende inligting—


(a)
ongeag vorm of medium;

(b)
in die besit van of onder die beheer van daardie openbare of privaatliggaam, onderskeidelik; en

(c)
ongeag of dit onderskeidelik deur daardie openbare of privaatliggaam geskep is, al dan nie;

„risiko vir openbare veiligheid of die omgewing” skade of risiko aan of vir die omgewing of die publiek (insluitende individue in hulle werkplek) wat in verband staan met—


(a)
’n produk of diens wat aan die publiek beskikbaar is;

(b)
’n stof wat in die omgewing, insluitende, maar nie beperk nie tot, die werkplek, vrygelaat word;


(c)
’n stof wat vir menslike of dierlike verbruik bedoel is;


(d)
’n openbare vervoermiddel; of

(e)
’n installasie of vervaardigingsproses, of stof wat in daardie installasie of proses gebruik word;

„tersaaklike owerheid”, met betrekking tot—

(a)
’n openbare liggaam bedoel in paragraaf (a) van die woordomskrywing van „openbare liggaam” in die nasionale regeringsfeer—

(i)
in die geval van die Kantoor van die Presidensie, die persoon skriftelik deur die President aangewys; of

(ii)
in enige ander geval, die Minister verantwoordelik vir daardie openbare liggaam of die persoon skriftelik deur daardie Minister aangewys;

(b)
’n openbare liggaam bedoel in paragraaf (a) van die woordomskrywing van „openbare liggaam” in die provinsiale regeringsfeer—

(i)
in die geval van die Kantoor van die Premier, die persoon skriftelik deur die Premier aangewys; of

(ii)
in enige ander geval, die lid van die Uitvoerende Raad verantwoordelik vir daardie openbare liggaam of die persoon skriftelik deur daardie lid aangewys; of


(c)
’n munisipaliteit—


(i)
die burgemeester; 


(ii)
die speaker; of 


(iii)
enige ander persoon, 

skriftelik deur die Munisipale Raad van daardie munisipaliteit aangewys;

„toegangsgelde” gelde voorgeskryf vir die doeleindes van artikel 22 (6) of 54 (6), na gelang van die geval;

„versoek om toegang”, met betrekking tot—

(a)
’n openbare liggaam, ’n versoek om toegang tot ’n rekord van ’n openbare liggaam ingevolge artikel 11; of

(b)
’n privaatliggaam, ’n versoek om toegang tot ’n rekord van ’n privaatliggaam ingevolge artikel 50;

„versoeker”, met betrekking tot—


(a)
’n openbare liggaam—

(i)
enige persoon (behalwe, ’n openbare liggaam beoog in paragraaf (a) of (b) (i) van die woordomskrywing van „openbare liggaam”, of ’n beampte daarvan) wat ’n versoek om toegang tot ’n rekord van daardie openbare liggaam rig; of

(ii)
’n persoon wat namens die persoon bedoel in subparagraaf (i) optree;


(b)
’n privaatliggaam—

(i)
enige persoon, insluitende, maar nie beperk nie tot, ’n openbare liggaam of ’n beampte daarvan, wat ’n versoek om toegang tot ’n rekord van daardie privaatliggaam rig; of

(ii)
’n persoon wat namens die persoon bedoel in subparagraaf (i) optree;

„voorgeskryf” voorgeskryf by regulasie ingevolge artikel 92;

„werkdae” enige ander dae as Saterdae, Sondae of openbare vakansiedae, soos omskryf in artikel 1 van die Wet op Openbare Vakansiedae, 1994 (Wet No. 36 van 1994).

2.   Uitleg van Wet.—(1)  By die uitleg van ’n bepaling van hierdie Wet moet elke geregshof voorkeur gee aan enige redelike uitleg van die bepaling wat met die oogmerke van hierdie Wet bestaanbaar is, bo enige ander uitleg wat met daardie oogmerke onbestaanbaar is.

(2)  Artikel 12 moet nie uitgelê word nie om—


(a)
die Kabinet en sy komitees; of

(b)
’n individuele lid van die Parlement of van ’n provinsiale wetgewer,

uit te sluit van die werking van die woordomskrywing van „versoeker” met betrekking tot ’n privaatliggaam in artikel 1, artikel 50 en al die ander bepalings van hierdie Wet wat daarop betrekking het.

[Sub-a. (2) vervang deur a. 22 van Wet No. 42 van 2001.]

(3)  Vir doeleindes van hierdie Wet is die Suid-Afrikaanse Inkomstediens wat by artikel 2 van die Wet op die Suid-Afrikaanse Inkomstediens, 1997 (Wet No. 34 van 1997), ingestel is en in artikel 35 (1) bedoel, ’n openbare liggaam.

HOOFSTUK 2

ALGEMENE TOEPASSINGSBEPALINGS

3.   Wet van toepassing op rekord wanneer dit ontstaan het.—Hierdie Wet is van toepassing op—


(a)
’n rekord van ’n openbare liggaam; en


(b)
’n rekord van ’n privaatliggaam, 

ongeag wanneer die rekord ontstaan het.

4.   Rekord gehou deur beampte of onafhanklike kontrakteur van openbare liggaam of privaatliggaam.—Vir doeleindes van hierdie Wet, maar behoudens artikel 12, word ’n rekord in die besit of onder die beheer van—

(a)
’n beampte van ’n openbare liggaam of privaatliggaam in sy of haar hoedanigheid as sodanig; of

(b)
’n onafhanklike kontrakteur in diens geneem deur ’n openbare liggaam of privaatliggaam in die hoedanigheid as sodanige kontrakteur,

beskou as synde ’n rekord van onderskeidelik daardie openbare liggaam of privaatliggaam te wees.

5.   Toepassing van ander wetgewing wat openbaarmaking verbied of beperk.—Hierdie Wet is van toepassing tot die uitsluiting van ’n bepaling van ander wetgewing wat—

(a)
die openbaarmaking van ’n rekord van ’n openbare liggaam of privaatliggaam verbied of beperk; en

(b)
wesenlik onbestaanbaar is met ’n doelstelling, of ’n besondere bepaling, van hierdie Wet.

6.   Toepassing van ander wetgewing wat vir toegang voorsiening maak.—Niks in hierdie Wet verhoed die verlening van toegang tot—

(a)
’n rekord van ’n openbare liggaam ingevolge enige wetgewing bedoel in Deel 1 van die Bylae nie; of

(b)
’n rekord van ’n privaatliggaam ingevolge enige wetgewing bedoel in Deel 2 van die Bylae nie.

7.   Wet nie van toepassing op rekords nie wat na aanvang van verrigtinge vir straf- of siviele verrigtinge versoek word.—(1)  Hierdie Wet is nie van toepassing nie op ’n rekord van ’n openbare liggaam of privaatliggaam indien—

(a)
daardie rekord vir doeleindes van straf- of siviele verrigtinge aangevra word;

(b)
dit aldus versoek word na die aanvang van daardie straf- of siviele verrigtinge, na gelang van die geval; en

(c)
die voorlegging van of toegang tot daardie rekord vir die doeleinde bedoel in paragraaf (a) in enige ander reg gereël word.

(2)  ’n Rekord verkry op ’n wyse wat in stryd is met subartikel (1), is nie as getuienis toelaatbaar in die straf- of siviele verrigtinge in daardie subartikel bedoel nie tensy die uitsluiting van daardie rekord deur die betrokke hof na sy mening nadelig vir die belange van geregtigheid sal wees.

[A. 7 gewysig deur a. 23 van Wet No. 42 van 2001.]

8.   Deel van toepassing by verrigting van funksies as openbare of privaatliggaam.—(1)  Vir doeleindes van hierdie Wet kan ’n openbare liggaam bedoel in paragraaf (b) (ii) van die woordomskrywing van „openbare liggaam” in artikel 1 of ’n privaatliggaam—

(a)
óf ’n openbare liggaam óf ’n privaatliggaam met betrekking tot ’n rekord van daardie liggaam wees; en

(b)
in een geval ’n openbare liggaam wees en in ’n ander geval ’n privaatliggaam wees afhangende daarvan of daardie rekord betrekking het op die uitoefening van ’n bevoegdheid of verrigting van ’n funksie as ’n openbare liggaam of as ’n privaatliggaam.

(2)  ’n Versoek om toegang tot ’n rekord wat vir die doeleinde van of met betrekking tot die uitoefening van ’n bevoegdheid of die verrigting van ’n funksie gehou word—

(a)
as ’n openbare liggaam, moet ingevolge artikel 11 gerig word;

(b)
as ’n privaatliggaam, moet ingevolge artikel 50 gerig word.

(3)  Die bepalings van Dele 1, 2, 4, 5, 6 en 7 is van toepassing op ’n versoek om toegang tot ’n rekord wat betrekking het op ’n bevoegdheid of funksie wat uitgeoefen of verrig word as ’n openbare liggaam.

(4)  Die bepalings van Dele 1, 3, 4, 5, 6 en 7 is van toepassing op ’n versoek om toegang tot ’n rekord wat betrekking het op ’n bevoegdheid of funksie wat uitgeoefen of verrig word as ’n privaatliggaam.

HOOFSTUK 3

ALGEMENE INLEIDENDE BEPALINGS

9.   Oogmerke van Wet.—Die oogmerke van hierdie Wet is—


(a)
om gevolg te gee aan die grondwetlike reg op toegang tot—


(i)
enige inligting wat deur die Staat gehou word; en

(ii)
enige inligting wat deur ’n ander persoon gehou word en wat vir die uitoefening of beskerming van enige regte benodig word;


(b)
om gevolg te gee aan daardie reg—

(i)
behoudens regverdigbare beperkings, insluitende, maar nie beperk nie tot, beperkings wat gemik is op die redelike beskerming van privaatheid, kommersiële vertroulikheid en doeltreffende, effektiewe en goeie bestuur; en

(ii)
op ’n wyse wat daardie reg en ander regte, met inbegrip van die regte in die Handves van Regte in Hoofstuk 2 van die Grondwet, teen mekaar opweeg;

(c)
om gevolg te gee aan die grondwetlike verpligtinge van die Staat om ’n kultuur van menseregte en maatskaplike geregtigheid te bevorder deur openbare liggame by die omskrywing van „versoeker” in te sluit wat hulle onder andere toelaat om toegang tot inligting van privaatliggame te verkry by voldoening aan die vier vereistes van hierdie Wet, met inbegrip van ’n bykomende verpligting op sekere openbare liggame om in sekere gevalle in die openbare belang op te tree;

(d)
om vrywillige en verpligte meganismes of prosedures daar te stel ten einde gevolg te gee aan daardie reg op ’n wyse wat persone in staat sal stel om toegang tot rekords van openbare liggame en privaatliggame so vinnig, goedkoop en moeitevry as wat redelikerwys moontlik is, te verkry; en

(e)
in die algemeen, om deursigtigheid, verantwoordingspligtigheid en doeltreffende bestuur van alle openbare en privaatliggame te bevorder deur, insluitende, maar nie beperk nie tot, elkeen te bemagtig en op te lei—

(i)
om hulle regte ingevolge hierdie Wet te verstaan ten einde hulle regte ten aansien van openbare liggame en privaatliggame af te dwing;

(ii)
om die funksies en werking van openbare liggame te verstaan; en

(iii)
om besluitneming deur openbare liggame wat hulle regte raak, doeltreffend na te gaan en daaraan deel te neem.

10.   Gids oor hoe om Wet te gebruik.—(1)  Die Menseregtekommissie moet, binne 18 maande na die inwerkingtreding van hierdie artikel, in elke amptelike taal ’n gids publiseer wat in ’n maklik verstaanbare vorm en wyse die inligting bevat wat redelikerwys benodig word deur ’n persoon wat enige reg in hierdie Wet beoog, wil uitoefen.

(2)  Die gids moet, sonder om die algemeenheid van subartikel (1) in te kort, ’n beskrywing insluit van—


(a)
die oogmerke van hierdie Wet;

(b)
die pos- en straatadres, telefoon- en faksnommer en, indien beskikbaar, elektroniese posadres van—


(i)
die inligtingsbeampte van elke openbare liggaam; en

(ii)
elke adjunk-inligtingsbeampte van elke openbare liggaam aangewys ingevolge artikel 17 (1);

[Sub-par. (ii) vervang deur a. 24 van Wet No. 42 van 2001.]

(c)
die besonderhede van elke privaatliggaam wat doenlik is;


(d)
die wyse waarop en vorm waarin ’n versoek om—

(i)
toegang tot ’n rekord van ’n openbare liggaam beoog in artikel 11 gerig moet word;

(ii)
toegang tot ’n rekord van ’n privaatliggaam beoog in artikel 50 gerig moet word;

(e)
die bystand beskikbaar vanaf die inligtingsbeampte van ’n openbare liggaam ingevolge hierdie Wet;

( f )
die bystand beskikbaar van die Menseregtekommissie ingevolge hierdie Wet;

(g)
alle regsmiddele beskikbaar betreffende ’n handeling of versuim om te handel ten opsigte van ’n reg verleen of plig opgelê by hierdie Wet, insluitende die wyse waarop—


(i)
’n interne appèl aangeteken moet word; en

(ii)
’n aansoek by ’n geregshof ingedien moet word teen ’n besluit van die inligtingsbeampte van ’n openbare liggaam, ’n besluit op interne appèl en ’n besluit van die hoof van ’n privaatliggaam;

(h)
die bepalings van artikels 14 en 51 wat onderskeidelik van ’n openbare liggaam en privaatliggaam vereis om ’n handleiding saam te stel, en hoe om toegang tot die handleiding te verkry;

(i)
die bepalings van artikels 15 en 52 wat vir vrywillige openbaarmaking van kategorieë rekords van onderskeidelik ’n openbare liggaam en ’n privaatliggaam voorsiening maak;

( j)
die kennisgewings wat ingevolge artikels 22 en 54 uitgevaardig is betreffende gelde wat met betrekking tot versoeke om toegang betaal moet word; en


(k)
die regulasies ingevolge artikel 92 uitgevaardig.

(3)  Die Menseregtekommissie moet, indien nodig, met tussenposes van hoogstens twee jaar die gids bywerk en publiseer.

(4)  Die gids moet soos voorgeskryf beskikbaar gestel word.

(Datum van inwerkingtreding van a. 10: 15 Februarie 2002.)

DEEL 2

TOEGANG TOT REKORDS VAN OPENBARE LIGGAME

HOOFSTUK 1

REG VAN TOEGANG, EN BEPAALDE TOEPASSINGSBEPALINGS

11.   Reg van toegang tot rekords van openbare liggame.—(1)  ’n Versoeker moet toegang tot ’n rekord van ’n openbare liggaam toegestaan word indien—

(a)
daardie versoeker aan al die prosedurele vereistes van hierdie Wet voldoen wat betrekking op ’n versoek vir daardie rekord het; en

(b)
toegang tot daardie rekord nie geweier is nie ingevolge enige grond vir weiering wat in Hoofstuk 4 van hierdie Deel beoog word.

(2)  ’n Versoek in subartikel (1) beoog, sluit ’n versoek in om toegang tot ’n rekord wat persoonlike inligting van die versoeker bevat.

(3)  ’n Versoeker se reg tot toegang in subartikel (1) beoog, word behoudens hierdie Wet nie geraak nie deur—

(a)
enige redes wat die versoeker gee vir die versoek om toegang; of

(b)
die inligtingsbeampte se mening wat die versoeker se redes vir die versoek om toegang is.

12.   Wet nie van toepassing nie op sekere openbare liggame of beamptes daarvan.—Hierdie Wet is nie van toepassing nie op ’n rekord—

(a)
van die Kabinet en sy komitees;

(b)
met betrekking tot die regterlike funksies van—


(i)
’n hof in artikel 166 van die Grondwet bedoel;

(ii)
’n Spesiale Tribunaal ingestel ingevolge artikel 2 van die Wet op Spesiale Ondersoekeenhede en Spesiale Tribunale, 1996 (Wet No. 74 van 1996); of

(iii)
’n regterlike amptenaar van sodanige hof of Spesiale Tribunaal; of

(c)
van ’n individuele lid van die Parlement of van ’n provinsiale wetgewer in daardie hoedanigheid.

[A. 12 vervang deur a. 25 van Wet No. 42 van 2001.]

13.   Liggaam as deel van ander openbare liggaam bepaal.—Vir doeleindes van hierdie Wet kan die Minister, uit eie beweging of op versoek van die tersaaklike openbare liggaam of liggame of ’n liggaam in paragraaf (c) bedoel, by kennisgewing in die Staatskoerant—

(a)
bepaal dat ’n openbare liggaam as deel van ’n ander openbare liggaam geag moet word;

(b)
bepaal dat ’n kategorie openbare liggame as een openbare liggaam geag moet word met die inligtingsbeampte wat die Minister aanwys; en

(c)
indien daar twyfel is of ’n liggaam ’n afsonderlike openbare liggaam is of deel vorm van ’n openbare liggaam, bepaal dat die liggaam—


(i)
’n afsonderlike liggaam is; of


(ii)
deel vorm van ’n openbare liggaam.

[A. 13 gewysig deur a. 26 van Wet No. 42 van 2001.]

HOOFSTUK 2

PUBLIKASIE EN BESKIKBAARHEID VAN SEKERE REKORDS

14.   Handleiding oor werksaamhede van, en register van rekords gehou deur, openbare liggaam.—(1)  Binne ses maande na die inwerkingtreding van hierdie artikel of die totstandkoming van ’n openbare liggaam moet die inligtingsbeampte van die betrokke openbare liggaam in minstens drie amptelike tale ’n handleiding opstel wat—


(a)
’n beskrywing van sy struktuur en werksaamhede bevat;

(b)
die pos- en straatadres, telefoon- en faksnommer en, indien beskikbaar, elektroniese posadres van die inligtingsbeampte van die liggaam en van elke adjunk-inligtingsbeampte van die liggaam ingevolge artikel 17 (1) aangewys, bevat;

[Par. (b) vervang deur a. 27 van Wet No. 42 van 2001.]

(c)
’n beskrywing van die gids in artikel 10 bedoel, indien beskikbaar, en hoe om toegang daartoe te verkry, bevat;

(d)
voldoende besonderhede bevat om ’n versoek om toegang tot ’n rekord van die liggaam te vergemaklik, ’n beskrywing van die onderwerpe waaroor die liggaam rekords hou en die kategorieë rekords gehou oor elke onderwerp bevat;

(e)
die jongste kennisgewing ingevolge artikel 15 (2) bevat, indien enige, betreffende die kategorieë rekords van die liggaam wat beskikbaar is sonder dat ’n persoon ’n versoek om toegang ingevolge hierdie Wet hoef te rig;

( f )
’n beskrywing van die liggaam se dienste wat vir lede van die publiek beskikbaar is en hoe om toegang tot daardie dienste te verkry, bevat;

(g)
’n beskrywing bevat van enige reëling of voorsiening vir ’n persoon (uitgesonderd ’n openbare liggaam bedoel in paragraaf (a) of (b) (i) van die woordomskrywing van „openbare liggaam” in artikel 1) om deur middel van oorlegpleging, die rig van vertoë of andersins, deel te neem aan of invloed uit te oefen op—


(i)
die formulering van beleid; of


(ii)
die uitoefening van bevoegdhede of die verrigting van pligte,



deur die liggaam;

(h)
’n beskrywing van alle regsmiddele beskikbaar ten opsigte van ’n handeling of ’n versuim om te handel deur die liggaam bevat; en


(i)
die ander inligting bevat wat voorgeskryf mag word.

(2)  ’n Openbare liggaam moet, indien nodig, sy handleiding bedoel in subartikel (1) met tussenposes van hoogstens een jaar bywerk en publiseer.

(3)  Elke handleiding moet soos voorgeskryf beskikbaar gestel word.

(4)  (a)  Indien die werksaamhede van twee of meer openbare liggame nou verband hou, kan die Minister op versoek of uit eie beweging bepaal dat die twee of meer liggame slegs een handleiding publiseer.

(b)  Die koste van daardie publikasie moet tussen die tersaaklike liggame soos deur die Minister bepaal, gedeel word.

(5)  Die Minister kan weens sekuriteitsredes, administratiewe of finansiële redes, op versoek of uit eie beweging, by kennisgewing in die Staatskoerant enige openbare liggaam of kategorie openbare liggame van enige bepaling van hierdie artikel vir die tydperk wat die Minister goed ag, vrystel.

(Datum van inwerkingtreding van a. 14: 15 Februarie 2002.)

[Algemene Kennisgewing: Vrystellings gepubliseer onder Goewermentskennisgewing No. R.1094 in Staatskoerant 23765 van 21 Augustus 2002 (slegs in Engels), onder Goewermentskennisgewing No. R.493 in Staatskoerant 24697 van 11 April 2003 (slegs in Engels) en onder Goewermentskennisgewing No. R.494 in Staatskoerant 24706 van 11 April 2003 (slegs in Engels).]

15.   Vrywillige openbaarmaking en outomatiese beskikbaarheid van sekere rekords.—(1)  Die inligtingsbeampte van ’n openbare liggaam bedoel in paragraaf (a) of (b) (i) van die woordomskrywing van „openbare liggaam” in artikel 1 moet, op ’n periodieke grondslag van minstens een maal elke jaar, by die Minister ’n beskrywing indien van—

(a)
die kategorieë rekords van die openbare liggaam wat outomaties beskikbaar is sonder dat ’n persoon ’n versoek om toegang ingevolge hierdie Wet hoef te rig, met inbegrip van die kategorieë—

(i)
wat beskikbaar is vir inspeksie ingevolge ander wetgewing as hierdie Wet;

(ii)
wat by die liggaam beskikbaar is vir koop of die maak van afskrifte; en


(iii)
wat gratis by die liggaam beskikbaar is; en


(b)
hoe toegang tot dié rekords verkry kan word.

(2)  Die Minister moet by kennisgewing in die Staatskoerant op ’n periodieke grondslag van minstens een maal elke jaar en op die koste van die tersaaklike openbare liggaam—

(a)
elke beskrywing wat ingevolge subartikel (1) ingedien word, publiseer; of


(b)
elke beskrywing aldus gepubliseer opdateer, 

na gelang van die geval.

(3)  Die enigste geld (indien enige) betaalbaar vir toegang tot ’n rekord ingesluit in ’n kennisgewing ingevolge subartikel (2), is voorgeskrewe gelde vir reproduksie.

(4)  Die inligtingsbeampte van ’n openbare liggaam kan enige gedeelte van ’n rekord in subartikel (1) (a) beoog, skrap wat, op versoek om toegang ingevolge Hoofstuk 4 van hierdie Deel, geweier kan of moet word.

(5)  Artikel 11 en enige ander bepalings van hierdie Wet wat betrekking het op daardie artikel, is nie van toepassing op enige kategorie rekords wat by ’n kennisgewing ingevolge subartikel (2) ingesluit is nie.

16.   Inligting in telefoongids.—Die Direkteur-generaal van die nasionale departement verantwoordelik vir regeringskommunikasie en inligtingsdienste moet op daardie departement se koste die publikasie van die pos- en straatadres, telefoon- en faksnommer en, indien beskikbaar, elektroniese posadres van die inligtingsbeampte van elke openbare liggaam in elke telefoongids wat vir algemene gebruik deur die publiek uitgegee word, verseker.

(Datum van inwerkingtreding: 15 Februarie 2002.)

HOOFSTUK 3

WYSE VAN TOEGANG

17.   Aanwysing van adjunk-inligtingsbeamptes, en delegering.—(1)  By die toepassing van hierdie Wet moet elke openbare liggaam, behoudens wetgewing wat die indiensneming van personeel van die betrokke openbare liggaam reël, die getal persone as die adjunk-inligtingsbeamptes aanwys wat nodig is om die openbare liggaam so toeganklik moontlik te maak vir versoekers van sy rekords.

(2)  Die inligtingsbeampte van ’n openbare liggaam het bevel en beheer oor elke adjunk-inligtingsbeampte van daardie liggaam.

(3)  Die inligtingsbeampte van ’n openbare liggaam kan ’n bevoegdheid of plig by hierdie Wet aan daardie inligtingsbeampte verleen of opgelê, delegeer aan ’n adjunk-inligtingsbeampte van daardie openbare liggaam.

(4)  Wanneer die inligtingsbeampte besluit of ’n bevoegdheid of plig ingevolge subartikel (3) gedelegeer moet word, moet die inligtingsbeampte behoorlike oorweging skenk aan die behoefte om die openbare liggaam so toeganklik moontlik te maak vir versoekers van sy rekords.

(5)  Enige bevoegdheid of plig wat ingevolge subartikel (3) gedelegeer is, moet uitgeoefen of verrig word onderhewig aan die voorwaardes wat die persoon wat die delegering gedoen het, nodig ag.

(6)  Enige delegering ingevolge subartikel (3)—


(a)
moet skriftelik wees;

(b)
verhoed nie die persoon wat die delegering gedoen het om die betrokke bevoegdheid self uit te oefen of die plig self te verrig nie; en

(c)
 kan te eniger tyd skriftelik deur daardie persoon ingetrek of gewysig word.

(7)  Enige reg of voorreg verkry, of enige verpligting of aanspreeklikheid opgedoen, as gevolg van ’n besluit ingevolge ’n delegering ingevolge subartikel (3) word nie geraak deur ’n daaropvolgende intrekking of wysiging van daardie besluit nie.

18.   Vorm van versoeke.—(1)  ’n Versoek om toegang moet in die voorgeskrewe vorm aan die inligtingsbeampte van die betrokke openbare liggaam by sy of haar adres of faksnommer of elektroniese posadres gerig word.

(2)  Die vorm vir ’n versoek om toegang voorgeskryf vir doeleindes van subartikel (1), moet van die betrokke versoeker minstens vereis—

(a)
om voldoende besonderhede te verskaf om ’n beampte van die betrokke openbare liggaam in staat te stel om—


(i)
die rekord of rekords wat versoek is, te identifiseer;


(ii)
die versoeker te identifiseer;

(b)
om aan te dui watter toepaslike vorm van toegang bedoel in artikel 29 (2) verlang word;

(c)
om te meld of die betrokke rekord in ’n spesifieke taal verkies word;

(d)
om ’n posadres of faksnommer van die versoeker in die Republiek te vermeld;

(e)
om, indien die versoeker, benewens ’n skriftelike antwoord, op enige ander wyse oor die besluit oor die versoek ingelig wil word, daardie wyse en die nodige besonderhede om aldus ingelig te word, te meld;

( f )
om, indien die versoek namens ’n persoon gerig word, tot die redelike tevredenheid van die inligtingsbeampte bewys te lewer van die hoedanigheid waarin die versoeker die versoek rig.

(3)  (a)  ’n Individu wat vanweë ongeletterdheid of ’n gebrek nie in staat is om ’n versoek om toegang tot ’n rekord van ’n openbare liggaam ooreenkomstig subartikel (1) te rig nie, kan daardie versoek mondeling rig.

(b)  Die inligtingsbeampte van daardie liggaam moet daardie mondelinge versoek in die voorgeskrewe vorm in skrif omskep en ’n afskrif daarvan aan die versoeker verskaf.

19.   Plig om versoekers by te staan.—(1)  Indien ’n versoeker die inligtingsbeampte van—

(a)
’n openbare liggaam inlig dat hy of sy ’n versoek om toegang tot ’n rekord van daardie liggaam wil rig; of

(b)
’n openbare liggaam (behalwe ’n openbare liggaam bedoel in paragraaf (a) of (b) (i) van die woordomskrywing van „openbare liggaam” in artikel 1) inlig dat hy of sy ’n versoek om toegang tot ’n rekord van ’n ander openbare liggaam wil rig,

moet die inligtingsbeampte die redelike bystand wat nodig is om die versoeker in staat te stel om aan artikel 18 (1) te voldoen, gratis verleen.

(2)  Indien ’n versoeker ’n versoek om toegang gerig het wat nie aan artikel 18 (1) voldoen nie, mag die betrokke inligtingsbeampte nie die versoek vanweë daardie nie-nakoming weier nie, tensy die inligtingsbeampte—

(a)
daardie versoeker in kennis gestel het van ’n voorneme om die versoek te weier en in die kennisgewing gemeld het—


(i)
die redes vir die beoogde weiering; en

(ii)
dat die inligtingsbeampte of ’n ander beampte geïdentifiseer deur die inligtingsbeampte bystand aan daardie versoeker sal verleen ten einde die versoek te rig in ’n vorm wat die gronde vir weiering sal ophef;

(b)
aan die versoeker ’n redelike geleentheid gegee het om om sodanige bystand te vra;

(c)
so ver as wat redelikerwys moontlik is, die versoeker voorsien het van enige inligting (insluitende inligting oor die rekords, behalwe inligting op grond waarvan ’n versoek om toegang ingevolge hierdie Wet geweier kan of moet word ingevolge ’n bepaling van Hoofstuk 4 van hierdie Deel, gehou deur die liggaam wat ter sake is vir die versoek) wat van hulp sal wees om die versoek in daardie vorm te rig; en

(d)
aan die versoeker ’n redelike geleentheid gegee het om die versoek te bevestig of dit te wysig ten einde aan artikel 18 (1) te voldoen.

(3)  By die berekening van enige tydperk bedoel in artikel 25 (1), moet die tydperk wat begin op die datum waarop kennis gegee word ingevolge subartikel (2) en eindig op die datum waarop die persoon die betrokke versoek om toegang bevestig of wysig, buite rekening gelaat word.

(4)  Indien dit by ontvangs van ’n versoek om toegang duidelik is dat dit aan ’n ander openbare liggaam gerig moes gewees het, moet die inligtingsbeampte van die betrokke openbare liggaam—

(a)
die bystand verleen wat nodig is om die persoon in staat te stel om die versoek aan die inligtingsbeampte van die toepaslike openbare liggaam te rig; of

(b)
die versoek ooreenkomstig artikel 20 na laasgenoemde inligtingsbeampte oorplaas, na gelang van watter een daartoe sal lei dat die versoek vroeër gehanteer word.

20.   Oorplaas van versoeke.—(1)  Indien ’n versoek om toegang gerig word aan die inligtingsbeampte van ’n openbare liggaam ten opsigte waarvan—

(a)
die rekord nie in besit of onder beheer van daardie liggaam is nie maar in besit van ’n ander openbare liggaam;

(b)
die rekord se onderwerp nouer verband hou met die funksies van ’n ander openbare liggaam as dié van die openbare liggaam van die inligtingsbeampte aan wie die versoek gerig word; of

(c)
die rekord kommersiële inligting beoog in artikel 42 bevat waarin ’n ander openbare liggaam ’n groter kommersiële belang het, moet die inligtingsbeampte aan wie die versoek gerig word, so gou as wat redelikerwys moontlik is, maar in elk geval binne 14 dae nadat die versoek ontvang is—

(i)
die versoek na die inligtingsbeampte van die ander openbare liggaam oorplaas of, indien daar in die geval van paragraaf (c) meer as een ander openbare liggaam is wat ’n kommersiële belang het, die ander openbare liggaam wat die grootste kommersiële belang het; en

(ii)
indien die openbare liggaam van die inligtingsbeampte aan wie die versoek gerig word, in besit is van die rekord en dit van hulp ag om dit te doen ten einde die inligtingsbeampte van die ander openbare liggaam in staat te stel om met die versoek te handel, die rekord of ’n afskrif van die rekord aan daardie inligtingsbeampte stuur.

(2)  Indien ’n versoek om toegang aan die inligtingsbeampte van ’n openbare liggaam gerig word ten opsigte waarvan—

(a)
die rekord nie in besit of onder beheer van die openbare liggaam van daardie inligtingsbeampte is nie en die inligtingsbeampte nie weet in watter openbare liggaam se besit of onder watter openbare liggaam se beheer die rekord is nie;

(b)
die onderwerp van die rekord nie nóú verband hou met die funksies van die openbare liggaam van daardie inligtingsbeampte nie en die inligtingsbeampte nie weet of die rekord nouer verband hou nie met die werksaamhede van ’n ander openbare liggaam as dié van die openbare liggaam van die inligtingsbeampte aan wie die versoek gerig word; en

(c)
die rekord—


(i)
deur of vir ’n ander openbare liggaam geskep is; of 

(ii)
nie aldus deur of vir ’n openbare liggaam geskep is nie maar eerste deur ’n ander openbare liggaam ontvang is, moet die inligtingsbeampte aan wie die versoek gerig word, so gou as wat redelikerwys moontlik is, maar in elk geval binne 14 dae nadat die versoek ontvang is, die versoek oorplaas na die inligtingsbeampte van die openbare liggaam deur of vir wie die rekord geskep is of wat dit eerste ontvang het, na gelang van die geval.

(3)  Behoudens subartikel (4) moet die inligtingsbeampte na wie ’n versoek om toegang oorgeplaas word, voorkeur verleen aan daardie versoek in verhouding tot ander versoeke asof dit deur hom of haar ontvang is op die datum waarop dit deur die inligtingsbeampte wat die versoek oorgeplaas het, ontvang is.

(4)  Indien ’n versoek om toegang oorgeplaas word, moet enige tydperk bedoel in artikel 25 (1) bereken word vanaf die datum waarop die versoek deur die inligtingsbeampte na wie die versoek oorgeplaas word, ontvang word.

(5)  By die oorplasing van ’n versoek om toegang moet die inligtingsbeampte wat die oorplasing doen, onmiddellik die versoeker in kennis stel van—


(a)
die oorplasing;


(b)
die redes vir die oorplasing; en


(c)
die tydperk waarbinne die versoek mee gehandel moet word.

21.   Bewaring van rekords tot finale beslissing oor versoek.—Indien die inligtingsbeampte van ’n openbare liggaam ’n versoek om toegang tot ’n rekord van die liggaam ontvang het, moet daardie inligtingsbeampte die stappe doen wat redelikerwys nodig is om die rekord te bewaar, sonder uitwissing van enige inligting daarin vervat, totdat die inligtingsbeampte die betrokke versoeker in kennis gestel het van sy of haar besluit ingevolge artikel 25 en—

(a)
die tydperke vir die aanteken van ’n interne appèl, ’n aansoek by ’n hof of ’n appèl teen ’n beslissing van daardie hof verstryk het; of

(b)
daardie interne appèl, aansoek of appèl teen ’n beslissing van daardie hof of ander geregtelike verrigtinge in verband met die versoek finaal beslis is, na gelang van watter een die laatste is.

22.   Gelde.—(1)  Die inligtingsbeampte van ’n openbare liggaam aan wie ’n versoek om toegang gerig word, moet by kennisgewing van die versoeker, behalwe ’n persoonlike versoeker, vereis om die voorgeskrewe versoekgelde (indien enige) te betaal voordat die versoek verder geprosesseer word.

(2)  Indien—

(a)
die soektog na ’n rekord van ’n openbare liggaam ten opsigte waarvan ’n versoek om toegang deur ’n versoeker, behalwe ’n persoonlike versoeker, gedoen is; en

(b)
die voorbereiding van die rekord vir openbaarmaking (insluitende enige reëlings beoog in artikel 29 (2) (a) en (b) (i) en (ii) (aa)),

na die oordeel van die inligtingsbeampte van die liggaam meer as die ure sou neem wat vir hierdie doel vir versoekers voorgeskryf is, moet die inligtingsbeampte by kennisgewing van die versoeker, behalwe ’n persoonlike versoeker, vereis om die voorgeskrewe gedeelte (synde hoogstens een derde) van die toegangsgelde wat betaalbaar sou wees indien die versoek toegestaan word as ’n deposito te betaal.

(3)  Die kennisgewing bedoel in subartikel (1) of (2) moet—

(a)
die bedrag van die deposito vermeld wat ingevolge subartikel (2) betaalbaar is, indien van toepassing;

(b)
vermeld dat die versoeker ’n interne appèl kan aanteken of ’n aansoek by ’n hof kan indien, na gelang van die geval, teen die aanbied of betaling van die versoekgeld ingevolge subartikel (1), of die aanbied of betaling van ’n deposito ingevolge subartikel (2), na gelang van die geval; en

(c)
die prosedure (insluitende die tydperk) vir die aanteken van die interne appèl of indien van ’n aansoek, na gelang van die geval, vermeld.

(4)  Indien ’n deposito betaal is ten opsigte van ’n versoek om toegang wat geweier word, moet die betrokke inligtingsbeampte die deposito aan die versoeker terugbetaal.

(5)  Die inligtingsbeampte van ’n openbare liggaam moet ’n rekord terughou totdat die betrokke versoeker die toepaslike gelde (indien enige) betaal het.

(6)  ’n Versoeker wie se versoek om toegang tot ’n rekord van ’n openbare liggaam toegestaan is, moet toegangsgelde betaal vir reproduksie, en vir soek en voorbereiding beoog in onderskeidelik subartikel (7) (a) en (b) vir enige tyd wat redelikerwys meer as die voorgeskrewe ure vereis word om die rekord vir openbaarmaking te soek en voor te berei (insluitende die tref van reëlings beoog in artikel 29 (2) (a) en (b) (i) en (ii) (aa)).

(7)  Toegangsgelde voorgeskryf vir doeleindes van subartikel (6) moet voorsiening maak vir redelike toegangsgelde vir—

(a)
die koste van die maak van ’n afskrif van ’n rekord, of vir ’n transkripsie van die inhoud van ’n rekord, soos beoog in artikel 29 (2) (a) en (b) (i), (ii) (bb), (iii) en (v) en, indien toepaslik, die posgeld; en

(b)
die tyd wat redelikerwys benodig word om na die rekord te soek en die rekord voor te berei (insluitende die tref van enige reëlings beoog in artikel 29 (2) (a) en (b) (i) en (ii) (aa)) vir openbaarmaking aan die versoeker.

(8)  Die Minister kan by kennisgewing in die Staatskoerant—

(a)
’n persoon of kategorie persone vrystel van die betaling van enige gelde bedoel in hierdie artikel;

(b)
bepaal dat enige gelde bedoel in hierdie artikel nie ’n bepaalde maksimumbedrag moet oorskry nie;

(c)
die wyse bepaal waarop enige gelde bedoel in hierdie artikel bereken moet word;

(d)
bepaal dat enige gelde bedoel in hierdie artikel nie van toepassing is op ’n kategorie rekords nie;

(e)
enige persoon of rekord of kategorie persone of rekords vir ’n vasgestelde tydperk vrystel van enige gelde bedoel in subartikel (6); en

( f )
bepaal dat wanneer die koste van insameling van enige gelde bedoel in hierdie artikel die gevraagde bedrag oorskry, sodanige geld nie van toepassing is nie.

23.   Rekords wat nie gevind kan word of nie bestaan nie.—(1)  Indien—

(a)
alle redelike stappe gedoen is om ’n gevraagde rekord op te spoor; en

(b)
daar redelike gronde is om te vermoed dat die rekord—

(i)
in die openbare liggaam se besit is, maar nie opgespoor kan word nie; of

(ii)
nie bestaan nie, moet die inligtingsbeampte van ’n openbare liggaam die versoeker by wyse van ’n beëdigde verklaring of ’n bevestiging in kennis stel dat dit nie moontlik is om toegang tot daardie rekord te verleen nie.

(2)  Die beëdigde verklaring of bevestiging bedoel in subartikel (1) moet volle rekenskap gee van alle stappe wat gedoen is om die betrokke rekord op te spoor of om te bepaal of die rekord bestaan, na gelang van die geval, insluitende alle mededelings aan en van elke persoon wat die soektog namens die inligtingsbeampte uitgevoer het.

(3)  Vir doeleindes van hierdie Wet moet die kennisgewing ingevolge subartikel (1) beskou word as ’n besluit om ’n versoek om toegang tot die rekord te weier.

(4)  Indien die betrokke rekord gevind word nadat kennis ingevolge subartikel (1) gegee is, moet die betrokke versoeker toegang tot die rekord verleen word tensy toegang geweier word op ’n grond vir weiering beoog in Hoofstuk 4 van hierdie Deel.

24.   Uitstel van toegang.—(1)  Indien die inligtingsbeampte van ’n openbare liggaam besluit om toegang tot ’n rekord te verleen, maar—

(a)
daardie rekord moet binne 90 dae na die ontvangs of oorplasing van die versoek of die verdere tydperk wat redelikerwys nodig is om die rekord vir publisering daarvan te druk en te vertaal;

(b)
daar word regtens geverg dat daardie rekord gepubliseer word, maar moet nog gepubliseer word; of

(c)
daardie rekord voorberei is vir voorlegging aan ’n wetgewer of ’n bepaalde persoon, maar moet nog voorgelê word,

kan die inligtingsbeampte verlening van toegang tot die rekord vir ’n redelike tydperk uitstel.

(2)  Indien toegang tot ’n rekord ingevolge subartikel (1) uitgestel word, moet die inligtingsbeampte die betrokke versoeker in kennis stel—

(a)
dat die versoeker binne 30 dae nadat daardie kennisgewing gegee word vertoë tot die inligtingsbeampte kan rig waarom die rekord voor sodanige publisering of voorlegging benodig word; en

(b)
van die waarskynlike tydperk waarvoor toegang uitgestel sal word.

(3)  Indien ’n versoeker vertoë ingevolge subartikel (2) (a) rig, moet die inligtingsbeampte na behoorlike oorweging van daardie vertoë die versoek om toegang toestaan slegs indien daar redelike gronde is om te glo dat die versoeker wesenlike benadeling sal ly indien toegang tot die rekord uitgestel word vir die waarskynlike tydperk bedoel in subartikel (2) (b).

25.   Besluit oor versoek en kennisgewing daarvan.—(1)  Tensy die bepalings met betrekking tot derde party kennisgewing en vertoë beoog in Hoofstuk 5 van hierdie Deel van toepassing is, moet die inligtingsbeampte aan wie die versoek gerig of oorgeplaas word, so gou as wat redelikerwys moontlik is, maar in elk geval binne 30 dae, nadat die versoek ontvang is—

(a)
ooreenkomstig hierdie Wet besluit of die versoek toegestaan moet word; en 

(b)
die versoeker van die besluit in kennis stel en, indien die versoeker gemeld het dat hy of sy soos beoog in artikel 18 (2) (e) op ’n ander wyse oor die besluit ingelig wil word, hom of haar op daardie wyse inlig indien dit redelikerwys moontlik is.

[Sub-a. (1) gewysig deur a. 28 van Wet No. 42 van 2001.]

Bewoording van Artikels

(2)  Indien die versoek om toegang toegestaan word, moet die kennisgewing ingevolge subartikel (1) (b)—

(a)
die toegangsgelde (indien daar is) wat by toegang betaalbaar is, meld;


(b)
die vorm waarin toegang verleen sal word, meld; en

(c)
meld dat die versoeker ’n interne appèl kan aanteken of ’n aansoek by ’n hof kan indien, na gelang van die geval, teen die toegangsgelde wat betaal moet word of die vorm van toegang wat toegestaan is, en die prosedure (insluitende die tydperk) vir die aanteken van die interne appèl of indien van die aansoek, na gelang van die geval.

(3)  Indien die versoek om toegang geweier word, moet die kennisgewing ingevolge subartikel (1) (b)—

(a)
voldoende redes vir die weiering, insluitende die bepalings van hierdie Wet waarop gesteun word, vermeld;

(b)
enige verwysing na die inhoud van die rekord van sodanige redes uitsluit; en

(c)
meld dat die versoeker ’n interne appèl kan aanteken of ’n aansoek by ’n hof kan indien, na gelang van die geval, teen die weiering van die versoek, en die prosedure (insluitende die tydperk) vir die aanteken van die interne appèl of indien van die aansoek, na die gelang van die geval.

26.   Verlenging van tydperk om met versoek te handel.—(1)  Die inligtingsbeampte aan wie ’n versoek om toegang gerig is of na wie dit oorgeplaas is, kan die tydperk van 30 dae bedoel in artikel 25 (1) (in hierdie artikel die „oorspronklike tydperk” genoem) een maal verleng vir ’n verdere tydperk van hoogstens 30 dae, indien—

(a)
die versoek om ’n groot aantal rekords is of die soek deur ’n groot aantal rekords verg, en nakoming van die oorspronklike tydperk onredelik met die aktiwiteite van die betrokke openbare liggaam sou inmeng;

(b)
die versoek ’n soek verg na rekords in, of die afhaal daarvan by, ’n kantoor van die openbare liggaam wat nie in dieselfde dorp of stad as die kantoor van die inligtingsbeampte geleë is nie, wat nie redelikerwys binne die oorspronklike tydperk afgehandel kan word nie;

(c)
oorlegpleging tussen afdelings van die openbare liggaam of met ’n ander openbare liggaam nodig of wenslik is ten einde te besluit oor die versoek wat nie redelikerwys binne die oorspronklike tydperk afgehandel kan word nie;

(d)
meer as een van die omstandighede beoog in paragrawe (a), (b) en (c) ten opsigte van die versoek bestaan, wat dit redelikerwys onmoontlik maak om die oorspronklike tydperk na te kom; of

(e)
die versoeker skriftelik tot sodanige verlenging inwillig.

(2)  Indien ’n tydperk ingevolge subartikel (1) verleng word, moet die inligtingsbeampte so gou as wat redelikerwys moontlik is, maar in elk geval binne 30 dae, nadat die versoek ontvang of oorgeplaas is, die versoeker van daardie verlenging in kennis stel.

(3)  Die kennisgewing ingevolge subartikel (2) moet—


(a)
die tydperk van die verlenging meld;

(b)
voldoende redes vir die verlenging, insluitende die bepalings van hierdie Wet waarop gesteun word, vermeld; en

(c)
meld dat die versoeker ’n interne appèl kan aanteken of ’n aansoek by ’n hof kan indien, na gelang van die geval, teen die verlenging, en die prosedure (insluitende die tydperk) vir die aanteken van die interne appèl of indien van die aansoek, na gelang van die geval.

27.   Versoek wat geweier geag word.—Indien ’n inligtingsbeampte versuim om die besluit oor ’n versoek om toegang binne die tydperk beoog in artikel 25 (1) aan die versoeker te gee, word die inligtingsbeampte, vir doeleindes van hierdie Wet, geag die versoek te geweier het.

28.   Skeibaarheid.—(1)  Indien ’n versoek om toegang tot ’n rekord aan ’n openbare liggaam gerig word wat inligting bevat wat ingevolge enige bepaling van Hoofstuk 4 van hierdie Deel geweier kan of moet word, moet elke deel van die rekord wat—


(a)
geen sodanige inligting bevat nie; en

(b)
redelikerwys geskei kan word van enige deel wat sodanige inligting bevat,

ondanks enige ander bepaling van hierdie Wet, openbaar gemaak word.

(2)  Indien ’n versoek om toegang tot—


(a)
’n gedeelte van ’n rekord toegestaan word; en


(b)
die ander gedeelte van die rekord geweier word,

soos beoog in subartikel (1), is die bepalings van artikel 25 (2) op paragraaf (a) van hierdie subartikel van toepassiag en die bepalings van artikel 25 (3) op paragraaf (b) van hierdie subartikel van toepassiag.

[Sub-a. (2) vervang deur a. 29 van Wet No. 42 van 2001.]

29.   Toegang en vorme van toegang.—(1)  Indien ’n versoeker ingevolge artikel 25 (1) kennis gegee is dat sy of haar versoek om toegang toegestaan is, moet daardie versoeker, behoudens subartikels (3) en (9) en artikel 31—

(a)
indien toegangsgelde betaalbaar is, by betaling van daardie gelde; of 

(b)
indien geen toegangsgelde betaalbaar is nie, onmiddellik,

toegang verleen word in die toepaslike vorme bedoel in subartikel (2) soos wat die versoeker in die versoek aangedui het, en in die taal beoog in artikel 31.

(2)  Die vorme van toegang tot ’n rekord ten opsigte waarvan ’n versoek van toegang toegestaan is, is die volgende:

(a)
Indien die rekord in skriftelike of gedrukte vorm is, deur die verskaffing van ’n afskrif van die rekord of deur die tref van reëlings vir insae in die rekord;

(b)
indien die rekord nie in skriftelike of gedrukte vorm is nie—

(i)
in die geval van ’n rekord waarvan visuele afbeeldings of gedrukte transkripsies van daardie afbeeldings gereproduseer kan word deur middel van toerusting wat normaalweg vir die betrokke openbare liggaam beskikbaar is, deur die tref van reëlings om daardie afbeeldings te besigtig of om van afskrifte of transkripsies daarvan voorsien te word;

(ii)
in die geval van ’n rekord waarin woorde of inligting op ’n wyse opgeneem is wat in die vorm van klank gereproduseer kan word deur toerusting wat normaalweg vir die betrokke openbare liggaam beskikbaar is—


(aa)
deur die tref van reëlings om daardie klanke te hoor; of 

(bb)
indien die openbare liggaam in staat is om ’n skriftelike of gedrukte transkripsie van daardie klanke te produseer deur die gebruik van toerusting wat normaalweg vir hom beskikbaar is, deur die verskaffing van so ’n transkripsie;

(iii)
in die geval van ’n rekord wat op rekenaar gehou word, of in elektroniese of masjienleesbare vorm, en waarvan die betrokke openbare liggaam in staat is om ’n gedrukte afskrif van—


(aa)
die rekord, of ’n gedeelte daarvan; of


(bb)
inligting uit die rekord afgelei, 

te produseer deur van rekenaartoerusting en vakkundigheid gebruik te maak wat normaalweg vir die openbare liggaam beskikbaar is, deur die verskaffing van so ’n afskrif;

(iv)
in die geval van ’n rekord wat in rekenaarleesbare vorm beskikbaar is of gestel kan word, deur die verskaffing van ’n afskrif in daardie vorm;

(v)
in enige ander geval, deur die verskaffing van ’n afskrif van die rekord.

(3)  Indien ’n versoeker toegang in ’n bepaalde vorm versoek het, moet toegang, behoudens artikel 28, in daardie vorm gegee word, tensy, indien dit gedoen word, dit—

(a)
onredelik met die doeltreffende administrasie van die betrokke openbare liggaam sal inmeng;


(b)
nadelig vir die bewaring van die rekord sal wees; of

(c)
sal neerkom op ’n skending van outeursreg wat nie aan die Staat of aan die betrokke openbare liggaam behoort nie.

(4)  Indien ’n versoeker toegang in ’n bepaalde vorm versoek het en om ’n rede bedoel in subartikel (3) toegang in daardie vorm geweier word maar toegang in ’n ander vorm toegestaan word, mag die gelde gehef nie die gelde te bowe gaan nie wat gehef sou gewees het indien daardie versoeker toegang toegestaan was in die vorm wat versoek is.

(5)  Indien ’n versoeker met ’n gestremdheid deur daardie gestremdheid verhinder word om die betrokke rekord te lees, te besigtig of daarna te luister in die vorm waarin dit deur die betrokke openbare liggaam gehou word, moet die inligtingsbeampte van daardie liggaam, indien daardie versoeker aldus versoek, redelike stappe doen om die rekord beskikbaar te stel in ’n vorm waarin dit deur die versoeker gelees, besigtig of gehoor kan word.

(6)  Indien ’n rekord beskikbaar gestel word ooreenkomstig subartikel (5), mag daar nie van die versoeker verlang word om toegangsgelde te betaal wat meer is as die gelde wat hy of sy sou moes betaal het as dit nie vir die gestremdheid was nie.

(7)  Indien ’n rekord ingevolge hierdie artikel aan ’n versoeker beskikbaar gestel word vir insae, besigtiging of aanhoring, kan die versoeker afskrifte maak of die rekord transkribeer deur die versoeker se toerusting te gebruik, tensy, indien dit gedoen word, dit—

(a)
onredelik met die doeltreffende administrasie van die betrokke openbare liggaam sal inmeng;

(b)
nadelig vir die bewaring van die rekord sal wees; of

(c)
sal neerkom op ’n skending van outeursreg wat nie aan die Staat of die betrokke openbare liggaam behoort nie.

(8)  Indien die verskaffing aan ’n versoeker van ’n afskrif van ’n rekord deur hierdie artikel vereis word, moet die afskrif, indien aldus versoek, verskaf word deur dit aan die versoeker te pos.

(9)  Indien ’n interne appèl aangeteken word of ’n aansoek by ’n hof ingedien word, na gelang van die geval, teen die toestaan van ’n versoek om toegang tot ’n rekord, kan toegang tot die rekord verleen word slegs wanneer die besluit om die versoek toe te staan, finaal bevestig is.

30.   Toegang tot gesondheids- of ander rekords.—(1)  Indien die inligtingsbeampte wat ingevolge artikel 11 ’n versoek toestaan om toegang tot ’n rekord wat deur ’n gesondheidspraktisyn in sy of haar hoedanigheid as sodanig verskaf is rakende die fisiese of geestesgesondheid, of welsyn—


(a)
van die versoeker; of

(b)
indien die versoek namens die persoon gerig is op wie die rekord betrekking het, van daardie persoon,

(in hierdie artikel word na die versoeker en persoon bedoel in, onderskeidelik, paragrawe (a) en (b) verwys as die „tersaaklike persoon”), van oordeel is dat die openbaarmaking van die rekord aan die tersaaklike persoon ernstige skade aan sy of haar fisiese of geestesgesondheid, of welsyn mag aandoen, kan die inligtingsbeampte, voordat toegang ingevolge artikel 29 verleen word, ’n gesondheidspraktisyn raadpleeg wat, behoudens subartikel (2), deur die tersaaklike persoon benoem is.

(2)  Indien die tersaaklike persoon—

(a)
onder die ouderdom van 16 jaar is, moet ’n persoon wat ouerlike verantwoordelikheid vir die tersaaklike persoon het die benoeming beoog in subartikel (1) doen; of

(b)
nie in staat is om sy of haar sake te bestuur nie, moet ’n persoon wat deur die hof aangewys is om daardie sake te bestuur daardie benoeming doen.

(3)  (a)  Indien, nadat toegang verleen is tot die betrokke rekord, die gesondheidspraktisyn met wie ingevolge subartikel (1) oorleg gepleeg is van mening is dat die openbaarmaking van die rekord aan die tersaaklike persoon waarskynlik ernstige skade aan sy of haar fisiese of geestesgesondheid of welsyn sou aandoen, mag die inligtingsbeampte slegs toegang tot die rekord verleen indien die versoeker tot bevrediging van die inligtingsbeampte toon dat voldoende voorsiening gemaak is vir die beraadslaging of reëlings wat redelikerwys uitvoerbaar is voor, gedurende of na openbaarmaking van die rekord om sodanige skade aan die tersaaklike persoon te beperk, te verlig of te vermy.

(b)  Voordat toegang tot die rekord aldus aan die versoeker verleen word, moet die persoon wat vir sodanige beraadslaging of reëlings verantwoordelik is, toegang tot die rekord verleen word.

31.   Taal van toegang.—’n Versoeker wie se versoek om toegang tot ’n rekord van ’n openbare liggaam toegestaan is, moet, indien daardie rekord—

(a)
in die taal bestaan wat die versoeker verkies, in daardie taal toegang verleen word; of

(b)
nie in die taal aldus verkies bestaan nie of die versoeker geen voorkeur het nie of nie ’n voorkeur aangedui het nie, in enige taal waarin die rekord bestaan, toegang verleen word.

32.   Verslae aan Menseregtekommissie.—Die hoof van elke openbare liggaam moet jaarliks aan die Menseregtekommissie ’n verslag voorlê wat met betrekking tot die openbare liggaam meld—


(a)
die getal versoeke om toegang wat, ontvang is;


(b)
die getal versoeke, om toegang ten volle toegestaan;


(c)
die getal versoeke om toegang toegestaan ingevolge artikel 46;

(d)
die getal versoeke om toegang ten volle geweier en gedeeltelik geweier en die getal kere dat elke bepaling van hierdie Wet waarop gesteun is om toegang te weier, gebruik is om weiering ten volle of gedeeltelike weiering te regverdig;

(e)
die getal gevalle waarin die tydperke gestipuleer in artikel 25 (1) verleng is ingevolge artikel 26 (1);

( f )
die getal interne appèlle aangeteken by die tersaaklike owerheid en die aantal gevalle waarin, as gevolg van ’n interne appèl, toegang verleen is tot ’n rekord;

(g)
die getal interne appèlle wat aangeteken is op grond daarvan dat ’n versoek om toegang geag geweier te gewees het ingevolge artikel 27;

(h)
die getal aansoeke by ’n hof wat ingedien is op grond daarvan dat ’n interne appèl geag afgewys te gewees het ingevolge artikel 77 (7); en


(i)
sodanige ander aangeleenthede as wat voorgeskryf word.

[A. 32 gewysig deur a. 30 van Wet No. 42 van 2001.]

HOOFSTUK 4

GRONDE VIR WEIERING VAN TOEGANG TOT REKORDS

33.   Interpretasie.—(1)  Die inligtingsbeampte van ’n openbare liggaam—

(a)
moet ’n versoek om toegang tot ’n rekord beoog in artikel 34 (1), 35 (1), 36 (1), 37 (1) (a), 38 (a), 39 (1) (a), 40 of 43 (1) weier; of

(b)
kan ’n versoek om toegang tot ’n rekord beoog in artikel 37 (1) (b), 38 (b), 39 (1) (b), 41 (1) (a) of (b), 42 (1) of (3), 43 (2), 44 (1) of (2) of 45, weier,

tensy die bepalings van artikel 46 van toepassing is.

(2)  ’n Bepaling van hierdie Hoofstuk ingevolge waarvan ’n versoek om toegang tot ’n rekord geweier moet of kan word of nie geweier kan word nie, moet nie uitgelê word nie as synde—

(a)
beperk in die toepassing daarvan op enige wyse deur enige ander bepaling van hierdie Hoofstuk ingevolge waarvan ’n versoek om toegang geweier moet of kan word of nie geweier kan word nie; en

(b)
nie van toepassing nie op ’n bepaalde rekord omrede ’n ander bepaling van hierdie Hoofstuk ingevolge waarvan ’n versoek om toegang geweier moet of kan word of nie geweier kan word nie, ook op daardie rekord van toepassing is.

34.   Verpligte beskerming van privaatheid van derde party wat natuurlike persoon is.—(1)  Behoudens subartikel (2) moet die inligtingsbeampte van ’n openbare liggaam ’n versoek om toegang tot ’n rekord van die liggaam weier indien die openbaarmaking daarvan die onredelike openbaarmaking van persoonlike inligting oor ’n derde party, insluitende ’n oorlede individu, sal meebring.

(2)  ’n Rekord kan nie ingevolge subartikel (1) geweier word nie vir sover dit bestaan uit inligting—

(a)
oor ’n individu wat ingevolge artikel 48 of andersins skriftelik tot die openbaarmaking daarvan aan die betrokke versoeker toegestem het;

(b)
wat aan die openbare liggaam gegee is deur die individu op wie dit betrekking het en die individu deur of namens die openbare liggaam ingelig is, alvorens dit gegee is, dat die inligting behoort tot ’n klas inligting wat aan die publiek beskikbaar gestel sal of sou kan word;

(c)
reeds in die openbaar beskikbaar;

(d)
oor die fisiese of geestelike gesondheid, of welsyn, van ’n individu wat onder die sorg van die versoeker is en wat—


(i)
onder die ouderdom van 18 jaar is; of


(ii)
nie in staat is om die aard van die versoek te verstaan nie,

en indien die verlening van toegang in die individu se beste belang sal wees;

(e)
oor ’n individu wat oorlede is en die versoeker—


(i)
die individu se naasbestaande is; of

(ii)
die versoek met skriftelike toestemming van die individu se naasbestaande rig; of

( f )
oor ’n individu wat ’n beampte van ’n openbare liggaam is of was en wat verband hou met die posisie of funksies van die individu, insluitende, maar nie beperk nie tot—

(i)
die feit dat die individu ’n beampte van daardie openbare liggaam is of was;

(ii)
die titel, werkadres en werktelefoonnommer van die individu en ander soortgelyke besonderhede van die individu;

(iii)
die klassifikasie, salarisskaal, besoldiging en verantwoordelikhede van die posisie beklee of dienste verrig deur die individu; en

[Sub-par. (iii) vervang deur a. 31 van Wet No. 42 van 2001.]

(iv)
die naam van die individu op ’n rekord opgestel deur die individu in die loop van sy of haar diens.

35.   Verpligte beskerming van sekere rekords van Suid-Afrikaanse Inkomstediens.—(1)  Behoudens subartikel (2) moet die inligtingsbeampte van die Suid-Afrikaanse Inkomstediens, bedoel in artikel 2 (3), ’n versoek om toegang tot ’n rekord van daardie Diens weier indien dit inligting bevat wat verkry is of gehou word deur daardie Diens vir doeleindes van die afdwinging van wetgewing betreffende die invordering van belastinginkomste soos omskryf in artikel 1 van die Wet op die Suid-Afrikaanse Inkomstediens, 1997 (Wet No. 34 van 1997).

(2)  ’n Rekord mag nie ingevolge subartikel (1) geweier word nie vir sover dit bestaan uit inligting oor die versoeker of die persoon namens wie die versoek gerig is.

36.   Verpligte beskerming van kommersiële inligting van derde party.—(1)  Behoudens subartikel (2) moet die inligtingsbeampte van ’n openbare liggaam ’n versoek om toegang tot ’n rekord van die liggaam weier indien die rekord—


(a)
handelsgeheime van ’n derde party bevat;

(b)
finansiële, kommersiële, wetenskaplike of tegniese inligting, behalwe handelsgeheime, van ’n derde party bevat, waarvan die openbaarmaking waarskynlik skade aan die kommersiële of finansiële belange van daardie derde party sal veroorsaak; of

(c)
inligting bevat wat deur ’n derde party op ’n vertroulikheidsgrondslag verskaf is, waarvan daar redelikerwys verwag kan word dat die openbaarmaking daarvan daardie derde party—


(i)
in kontraktuele of ander onderhandelinge sal benadeel; of 


(ii)
in kommersiële mededinging sal benadeel.

(2)  ’n Rekord kan nie ingevolge subartikel (1) geweier word nie vir sover dit bestaan uit inligting—


(a)
reeds in die openbaar beskikbaar;

(b)
oor ’n derde party wat ingevolge artikel 48 of andersins skriftelik tot die openbaarmaking daarvan aan die betrokke versoeker toegestem het; of

(c)
oor die resultate van enige toets of ondersoek oor ’n produk of die omgewing wat verskaf is deur ’n derde party of die resultaat van enige sodanige toets of ondersoek wat verrig is deur of namens ’n derde party en die openbaarmaking daarvan ’n ernstige risiko vir openbare veiligheid of die omgewing aan die lig sal bring.

[Par. (c) vervang deur a. 32 van Wet No. 42 van 2001.]

(3)  Vir doeleindes van subartikel (2) (c) sluit die resultate van enige toets of ander ondersoek oor ’n produk of die omgewing nie die resultate in nie van enige voorlopige toets of ander ondersoek wat vir die doel van die ontwikkeling van metodes van toets of ander ondersoek uitgevoer is.

37.   Verpligte beskerming van sekere vertroulik inligting, en beskerming van sekere ander vertroulike inligting, van derde party.—(1)  Behoudens subartikel (2)—

(a)
moet die inligtingsbeampte van ’n openbare liggaam ’n versoek om toegang tot ’n rekord van die liggaam weier indien die openbaarmaking van die rekord ’n aksie vir ’n skending van ’n vertrouensplig wat aan ’n derde party verskuldig is, sal daarstel; of

(b)
kan die inligtingsbeampte, van ’n openbare liggaam ’n versoek om toegang tot ’n rekord van die liggaam weier indien die rekord inligting bevat wat deur ’n derde party op ’n vertroulikheidsgrondslag verskaf is—

(i)
waarvan daar redelikerwys verwag kan word dat die openbaarmaking daarvan die toekomstige verskaffing van soortgelyke rekords, of rekords uit dieselfde bron, sal benadeel; en

(ii)
indien dit in openbare belang is dat daar voortgegaan sal word om die verskaffing van soortgelyke inligting, of inligting uit dieselfde bron, te verskaf.

(2)  ’n Rekord kan nie ingevolge subartikel (1) geweier word nie vir sover dit bestaan uit inligting—


(a)
reeds in die openbaar beskikbaar is; of

(b)
oor die betrokke derde party wat ingevolge artikel 48 of andersins skriftelik tot die openbaarmaking daarvan aan die betrokke versoeker toegestem het.

38.   Verpligte beskerming van veiligheid van individue, en beskerming van eiendom.—Die inligtingsbeampte van ’n openbare liggaam—

(a)
moet ’n versoek om toegang tot ’n rekord van die liggaam weier indien daar redelikerwys verwag kan word dat die openbaarmaking daarvan die lewe of fisiese veiligheid van ’n individu in gevaar sal stel; of

(b)
kan ’n versoek om toegang tot ’n rekord van die liggaam weier indien die openbaarmaking daarvan waarskynlik—


(i)
die sekuriteit van—

(aa)
’n gebou, struktuur of stelsel, insluitende, maar nie beperk nie tot, ’n rekenaar- of kommunikasiestelsel;


(bb)
’n vervoermiddel; of 


(cc)
 enige ander eiendom; of

(ii)
metodes, stelsels, planne of prosedures vir die beskerming van—


(aa)
’n individu ooreenkomstig ’n getuiebeskermingskema;


(bb)
die veiligheid van die publiek, of enige deel van die publiek; of

(cc)
die sekuriteit van eiendom beoog in subparagraaf (i) (aa), (bb) of (cc),




sal benadeel of verswak.

39.   Verpligte beskerming van polisiedossiere in borgverrigtinge, en beskerming van regstoepassing en regsverrigtinge.—(1)  Die inligtingsbeampte van ’n openbare liggaam—

(a)
moet ’n versoek om toegang tot ’n rekord van die liggaam weier indien toegang tot daardie rekord ingevolge artikel 60 (14) van die Strafproseswet, 1977 (Wet No. 51 van 1977), verbied word; of

(b)
kan ’n versoek om toegang tot ’n rekord van die liggaam weier indien—

(i)
die rekord metodes, tegnieke, prosedures of riglyne bevat vir—

(aa)
die voorkoming, opsporing, beperking of ondersoek van ’n oortreding of moontlike oortreding van die reg; of


(bb)
die vervolging van vermeende oortreders,

en waarvan daar redelikerwys verwag kan word dat die openbaarmaking van daardie metodes, tegnieke, prosedures of riglyne die doeltreffendheid van daardie metodes, tegnieke, prosedures of riglyne sal benadeel of tot die vermyding van die reg sal lei of die pleeg van ’n misdryf sal vergemaklik;

(ii)
die vervolging van ’n vermeende oortreder dan voorberei word of ’n aanvang staan te neem of hangende is en waarvan daar redelikerwys verwag kan word dat die openbaarmaking van die rekord—


(aa)
daardie vervolging sal belemmer; of

(bb)
daartoe sal lei dat geregtigheid nie tydens daardie vervolging geskied nie; of

(iii)
daar redelikerwys verwag kan word dat die openbaarmaking van die rekord—

(aa)
die ondersoek sal benadeel na ’n oortreding van die reg of moontlike oortreding van die reg wat ’n aanvang gaan neem of aan die gang is of, indien dit opgeskort of beëindig is, waarskynlik hervat gaan word;

(bb)
die identiteit, van ’n vertroulike bron van inligting met betrekking tot die afdwinging of administrasie van die reg aan die lig sal bring of ’n persoon in staat sa stel om dit vas te stel;

(cc)
sal lei tot intimidering van of dwang op ’n getuie, of ’n persoon wat moontlik ’n getuie mag wees of as getuie opgeroep is, in strafregtelike of ander verrigtinge vir regsafdwinging;

(dd)
die pleeg van ’n oortreding van die reg, insluitende, maar nie beperk nie tot, behoudens subartikel (2), ontvlugting uit regmatige aanhouding sal vergemaklik; of

(ee)
die regverdigheid van ’n verhoor of die onpartydigheid van ’n beregting sal benadeel of verswak.

(2)  ’n Rekord kan nie ingevolge subartikel (1) (b) (iii) (dd) geweier word nie vir sover dit bestaan uit inligting oor die algemene toestande van aanhouding van persone in bewaring.

(3)  (a)  Indien ’n versoek om toegang tot ’n rekord van ’n openbare liggaam geweier moet of kan word ingevolge subartikel (1) (a) of (b), of indien dit bestaan het, aldus geweier kon word, en die openbaarmaking van die bestaan of nie-bestaan van die rekord waarskynlik die skade beoog in subartikel (1) (a) of (b) sal veroorsaak, kan die betrokke inligtingsbeampte weier om die bestaan of nie-bestaan van die rekord te bevestig of te ontken.

(b)  Indien die inligtingsbeampte aldus weier om die bestaan of nie-bestaan van die rekord te bevestig of te ontken, moet die kennisgewing bedoel in artikel 25 (3)—


(i)
daardie feit meld;

(ii)
die bepaling van subartikel (1) (a) of (b) identifiseer ingevolge waarvan toegang geweier sou gewees het indien die rekord bestaan het;

(iii)
voldoende redes vir die weiering meld, soos vereis deur artikel 25 (3), vir sover dit verstrek kan word sonder om die skade beoog subartikel (1) (a) of (b) te veroorsaak; en

[Sub-par. (iii) vervang deur a. 33 van Wet No. 42 van 2001.]

(iv)
meld dat die betrokke versoeker ’n interne appèl of ’n aansoek by ’n hof, na gelang van ,die geval, teen die weiering kan aanteken of indien, soos deur artikel 25 (3) vereis.

40.   Verpligte beskerming van rekords geprivilegieerd van voorlegging in geregtelike verrigtinge.—Die inligtingsbeampte van ’n openbare liggaam kan ’n versoek om toegang tot ’n rekord van die liggaam weier indien die rekord van voorlegging in geregtelike verrigtinge geprivilegieerd is, tensy die persoon wat op die privilegie geregtig is, daarvan afstand gedoen het.

41.   Verdediging, sekuriteit en internasionale verhoudinge van Republiek.—(1)  Die inligtingsbeampte van ’n openbare liggaam kan ’n versoek om toegang tot ’n rekord van die liggaam weier indien—

(a)
daar redelikerwys verwag kan word dat die openbaarmaking daarvan—


(i)
die verdediging van die Republiek;


(ii)
die sekuriteit van die Republiek; of

(iii)
behoudens subartikel (3), die internasionale verhoudinge van die Republiek,



sal benadeel; of


(b)
die openbaarmaking daarvan inligting aan die lig sal bring wat—

(i)
op ’n vertroulikheidsgrondslag deur of namens ’n ander staat of internasionale organisasie verskaf is;

(ii)
deur of namens die Republiek verskaf is aan ’n ander staat of internasionale organisasie ingevolge ’n reëling of internasionale ooreenkoms, beoog in artikel 231 van die Grondwet, met daardie staat of internasionale organisasie wat vereis dat die inligting vertroulik gehou word; of

(iii)
deur ’n internasionale ooreenkoms of internasionale gewoontereg beoog in onderskeidelik artikel 231 of 232 van die Grondwet vereis word vertroulik gehou te word.

(2)  ’n Rekord beoog in subartikel (1), sonder om die algemeenheid van daardie subartikel in te kort, sluit in inligting—

(a)
met betrekking tot militêre taktiek of strategie of militêre oefeninge of operasies wat onderneem word ter voorbereiding van vyandighede of in verband met die opsporing, voorkoming, onderdrukking of beperking van ondermynende of vyandelike aktiwiteite;

(b)
met betrekking tot die hoeveelheid, eienskappe, vermoëns, kwesbaarhede of ontplooiing van—

(i)
wapens of ander toerusting wat gebruik word vir die opsporing, voorkoming, onderdrukking of beperking van ondermynende of vyandelike aktiwiteite; of

(ii)
enigiets wat ontwerp, ontwikkel, vervaardig of oorweeg word vir gebruik as wapens of sodanige ander toerusting;

(c)
met betrekking tot die eienskappe, vermoëns, kwesbaarhede, vertoning, potensiaal, ontplooiing of funksies van—


(i)
enige militêre mag, eenheid of personeel; of

(ii)
enige liggaam of persoon wat vir die opsporing, voorkoming, onderdrukking of beperking van ondermynende of vyandelike aktiwiteite verantwoordelik is;


(d)
wat vir intelligensie-doeleindes gehou word met betrekking tot—


(i)
die verdediging van die Republiek;

(ii)
die opsporing, voorkoming, onderdrukking of beperking van ondermynende of vyandelike aktiwiteite; of

(iii)
’n ander staat of ’n internasionale organisasie wat deur of namens die Republiek in die proses van beraadslaging en oorlegpleging in die voer van internasionale verhoudinge gebruik word;

(e)
oor metodes van, en wetenskaplike of tegniese toerusting vir, die inwin, evaluering of hantering van inligting bedoel in paragraaf (d);

( f )
oor die identiteit van ’n vertroulike bron en enige ander bron van Inligting bedoel in paragraaf (d);

(g)
oor die posisies ingeneem of ingeneem te word deur die Republiek, ’n ander staat of ’n internasionale organisasie vir die doel van huidige of toekomstige internasionale onderhandelinge; of

(h)
wat diplomatieke korrespondensie, wat met ’n ander staat of ’n internasionale organisasie gewissel is, of amptelike korrespondensie, wat met diplomatieke missies of konsulêre standplase van die Republiek gewissel is, daarstel.

(3)  ’n Rekord kan nie ingevolge subartikel (1) (a) (iii) geweier word nie indien dit meer as 20 jaar voor die versoek ontstaan het.

(4)  (a)  Indien ’n versoek om toegang tot ’n rekord van ’n openbare liggaam geweier kan word ingevolge subartikel (1), of, indien dit bestaan het, aldus geweier sou kon word, en die openbaarmaking van die bestaan of nie-bestaan van die rekord waarskynlik tot die skade beoog in subartikel (1) sal lei, kan die betrokke inligtingsbeampte weier om die bestaan of nie-bestaan van die rekord te bevestig of te ontken.

[Par. (a) vervang deur a. 34 van Wet No. 42 van 2001.]

Bewoording van Artikels

(b)  Indien die inligtingsbeampte aldus weier om die bestaan of nie-bestaan van die rekord te bevestig of te ontken, moet die kennisgewing bedoel in artikel 25 (3)—


(i)
daardie feit meld;

(ii)
die bepaling van subartikel (1) identifiseer ingevolge waarvan toegang geweier sou gewees het indien die rekord bestaan het;

(iii)
voldoende redes vir die weiering meld, soos vereis deur artikel 25 (3), vir sover dit gegee kan word sonder om die skade beoog in subartikel (1) te veroorsaak; en

(iv)
meld dat die betrokke versoeker ’n interne appèl of ’n aansoek by ’n hof, na gelang van die geval, teen die weiering kan aanteken of indien, soos deur artikel 25 (3) vereis.

42.   Ekonomiese belange en finansiële welsyn van Republiek en kommersiële aktiwiteite van openbare liggame.—(1)  Die inligtingsbeampte van ’n openbare liggaam kan ’n versoek om toegang tot ’n rekord van die liggaam weier indien die openbaarmaking daarvan waarskynlik die ekonomiese belange of finansiële welsyn van die Republiek of die vermoë van die regering om die ekonomie van die Republiek doeltreffend in die beste belang van die Republiek te bestuur, materieel in gevaar sal stel.

(2)  Die inligting bedoel in subartikel (1), sonder om die algemeenheid van daardie subartikel in te kort, sluit in inligting in oor—

(a)
’n beoogde verandering in, of handhawing van, ’n beleid wat die valuta, muntstelsel, wettige betaalmiddele, wisselkoerse of buitelandse belegging wesenlik raak;

(b)
’n beoogde verandering in, of ’n besluit oor nie-verandering van—

(i)
krediet- of rentekoerse;

(ii)
doeane- of aksynsregte, belastings of enige ander bron van inkomste;


(iii)
die regulering van of toesig oor finansiële instellings;


(iv)
die aangaan van lenings deur die regering; of

(v)
die regulering van pryse van goedere of dienste, huurgelde of lone, salarisse of ander inkomste; of


(c)
’n beoogde—


(i)
verkoping of verkryging van onroerende of roerende eiendom; of


(ii)
internasionale handelsooreenkoms.

(3)  Behoudens subartikel (5) kan die inligtingsbeampte van ’n openbare liggaam ’n versoek om toegang tot ’n rekord van die liggaam weier indien die rekord—


(a)
handelsgeheime van die Staat of ’n openbare liggaam bevat;

(b)
finansiële, kommersiële, wetenskaplike of tegniese inligting, behalwe handelsgeheime, bevat, waarvan die openbaarmaking waarskynlik skade aan die kommersiële of finansiële belange van die Staat of ’n openbare liggaam sal veroorsaak; of

(c)
inligting bevat waarvan daar redelikerwys verwag kan word dat die openbaarmaking daarvan ’n openbare liggaam—


(i)
in kontraktuele of nader onderhandelinge sal benadeel; of


(ii)
in kommersiële mededinging sal benadeel; of

(d)
’n rekenaarprogram, soos omskryf in artikel 1 (1) van die Wet op Outeursreg, 1978 (Wet No. 98 van 1978), bevat, wat aan die Staat of ’n openbare liggaam behoort, behalwe vir sover dit benodig word om toegang te gee tot ’n rekord waartoe toegang ingevolge hierdie Wet verleen word.

(4)  Die inligting bedoel in subartikel (2) (c) (i), sonder om die algemeenheid van daardie subartikel in te kort, sluit inligting in oor ’n ooreenkoms, of beoogde ooreenkoms, om enige belang in of reg op aandele in die kapitaal van ’n openbare liggaam oor te dra aan ’n persoon wat nie ’n openbare liggaam bedoel in paragraaf (a) of (b) (i) van die woordomskrywing van „openbare liggaam” in artikel 1 is nie.

[Sub-a. (4) vervang deur a. 35 (a) van Wet No. 42 van 2001.]

Bewoording van Artikels

(5)  ’n Rekord kan nie ingevolge subartikel (3) geweier word nie vir sover dit bestaan uit inligting—


(a)
reeds in die openbaar beskikbaar;

(b)
oor of wat behoort aan ’n ander openbare liggaam as die openbare liggaam aan wie die versoek gerig is, wat skriftelik tot die openbaarmaking daarvan aan die betrokke versoeker toegestem het; of

(c)
oor die resultate van enige toets of ondersoek oor ’n produk of die omgewing wat verskaf is deur ’n openbare liggaam of die resultate van enige sodanige toets of ondersoek wat verrig is deur of namens ’n openbare liggaam, en die openbaarmaking daarvan ’n ernstige risiko vir openbare veiligheid of die omgewing aan die lig sal bring.

[Par. (c) vervang deur a. 35 (b) van Wet No. 42 van 2001.]

Bewoording van Artikels

(6)  Vir doeleindes van subartikel (5) (c) sluit die resultate van enige toets of ander ondersoek oor ’n produk of die omgewing nie die resultate in nie van enige voorlopige toets of ander ondersoek wat vir die doel van die ontwikkeling van metodes van toets of ander ondersoek uitgevoer is.

(7)  Indien ’n versoek om toegang tot ’n rekord beoog in subartikel (5) (c) toegestaan word en die toets of ander ondersoek deur of namens die openbare liggaam van wie die rekord versoek word, uitgevoer is, moet die inligtingsbeampte terselfdertyd as wat toegang tot die rekord verleen word, die versoeker voorsien van ’n skriftelike verduideliking van die metodes wat by die uitvoering van die toets of ander ondersoek gebruik is.

43.   Verpligte beskerming van navorsingsinligting van derde party, en beskerming van navorsingsinligting van openbare liggaam.—(1)  Die inligtingsbeampte van ’n openbare liggaam moet ’n versoek om toegang van ’n rekord van die liggaam weier indien die rekord inligting bevat oor navorsing wat uitgevoer word of uitgevoer gaan word deur of namens ’n derde party, waarvan die openbaarmaking waarskynlik—

(a)
die derde party;

(b)
’n persoon wat namens die derde party die navorsing doen of gaan doen; of

(c)
die onderwerp van die navorsing, aan ernstige benadeling sal blootstel.

(2)  Die inligtingsbeampte van ’n openbare liggaam kan ’n versoek om toegang van ’n rekord van die liggaam weier indien die rekord inligting bevat oor navorsing wat uitgevoer word of uitgevoer gaan word deur of namens ’n openbare liggaam, waarvan die openbaarmaking waarskynlik—

(a)
die openbare liggaam; of

(b)
’n persoon wat namens die openbare liggaam die navorsing doen of gaan doen; of

(c)
die onderwerp van die navorsing, aan ernstige benadeling sal blootstel.

44.   Werking van openbare liggame.—(1)  Behoudens subartikels (3) en (4) kan die inligtingsbeampte van ’n openbare liggaam ’n versoek om toegang tot ’n rekord van die liggaam weier—

(a)
indien die rekord—

(i)
’n mening, advies, verslag of aanbeveling bevat wat verkry of opgestel is; of

(ii)
’n weergawe van oorlegpleging, bespreking of beraadslaging wat plaasgevind het, insluitende, maar nie beperk nie tot, ’n notule van ’n vergadering, bevat, 

met die doel om as hulp te dien by die formulering van ’n beleid of die neem van ’n besluit by die uitoefening van ’n bevoegdheid of verrigting van ’n plig regtens verleen of opgelê; of


(b)
indien—

(i)
daar redelikerwys verwag kan word dat die wete dat die openbaarmaking van die rekord moontlik sou wees, die proses van beraadslaging in ’n openbare liggaam of tussen openbare liggame sal verydel deur inhibering van die openhartige—


(aa)
kommunikasie van ’n mening, advies, verslag of aanbeveling; of


(bb)
voer van ’n oorlegpleging, bespreking of beraadslaging; of

(ii)
daar redelikerwys verwag kan word dat, deur voortydige openbaarmaking van ’n beleid of beoogde beleid, die openbaarmaking van die rekord die sukses van daardie beleid sal verydel.

(2)  Behoudens subartikel (4) kan die inligtingsbeampte van ’n openbare liggaam ’n versoek om toegang tot ’n rekord van die liggaam weier indien—

(a)
daar redelikerwys verwag kan word dat die openbaarmaking van die rekord die doeltreffendheid van ’n toets-, ondersoek- of ouditeringsprosedure of -metode wat deur ’n openbare liggaam gebruik word, in gevaar sal stel;

(b)
die rekord evalueringsgegewens bevat, ongeag of die persoon wat dit verskaf het in die rekord geïdentifiseer word al dan nie, en die openbaarmaking van die gegewens ’n skending sou wees van ’n uitdruklike of geïmpliseerde belofte wat—


(i)
gemaak is aan die persoon wat die gegewens verskaf het; en

(ii)
tot inhoud gehad het dat die gegewens of die identiteit van die persoon wat dit verskaf het, of albei, vertroulik gehou sou word; of

(c)
die rekord ’n voorlopige, werk- of ander konsep van ’n beampte van ’n openbare liggaam bevat.

(3)  ’n Rekord kan nie ingevolge subartikel (1) geweier word nie indien die rekord meer as 20 jaar voor die betrokke versoek ontstaan het.

(4)  ’n Rekord kan nie ingevolge subartikel (1) of (2) geweier word nie vir sover dit bestaan uit ’n verslag of ’n opgaaf van redes wat vereis gegee te word ooreenkomstig artikel 5 van die „Promotion of Administrative Justice Act, 2000 (Act No. 3 of 2000)”.

[Sub-a. (4) vervang deur a. 36 van Wet No. 42 van 2001.]

Bewoording van Artikels

45.   Klaarblyklike beuselagtige of kwelsugtige versoeke, of wesenlike en onredelike wegkering van hulpmiddele.—Die inligtingsbeampte van ’n openbare liggaam kan ’n versoek om toegang tot ’n rekord van die liggaam weier indien—


(a)
die versoek klaarblyklik beuselagtig of kwelsugtig is; of

(b)
die werk wat betrokke is by die verwerking van die versoek waarskynlik die hulpmiddel van die openbare liggaam wesenlik en onredelikerwys sal wegkeer.

46.   Verpligte openbaarmaking in openbare belang.—Ondanks enige ander bepaling van hierdie Hoofstuk, moet die inligtingsbeampte van ’n openbare liggaam ’n versoek om toegang tot ’n rekord beoog in artikel 34 (1), 36 (1), 37 (1) (a) of (b), 38 (a) of (b), 39 (1) (a) of (b), 40, 41 (1) (a) of (b), 42 (1) of (3), 43 (1) of (2), 44 (1) of (2) of 45 toestaan indien—

(a)
openbaarmaking van die rekord bewys aan die lig sal bring van—

(i)
’n wesenlike oortreding van, of ’n versuim om te voldoen aan, die reg; of

(ii)
’n naderende en ernstige risiko vir die openbare veiligheid of die omgewing; en

(b)
die openbare belang by die openbaarmaking van die rekord duidelik swaarder weeg as die skade beoog in die betrokke bepaling.

HOOFSTUK 5

DERDEPARTYKENNISGEWING EN -INGRYPING

47.   Kennisgewing aan derde partye.—(1)  Die inligtingsbeampte van ’n openbare liggaam wat ’n versoek om toegang tot ’n rekord oorweeg wat dalk ’n rekord beoog in artikel 34 (1), 35 (1), 36 (1) 37 (1) of 43 (1) is, moet alle redelike stappe doen om ’n derde party op wie of waarop die rekord verband hou omtrent die versoek in te lig.

(2)  Die inligtingsbeampte moet ’n derde party ingevolge subartikel (1) inlig—

(a)
so gou as wat redelikerwys moontlik is, maar in elk geval binne 21 dae nadat daardie versoek ontvang of oorgeplaas is; en

(b)
op die vinnigste metode wat redelikerwys moontlik is.

(3)  Wanneer ’n derde party ingevolge subartikel (1) ingelig word, moet die inligtingsbeampte—

(a)
meld dat hy of sy ’n versoek om toegang tot ’n rekord oorweeg wat dalk ’n rekord beoog in artikel 34 (1), 35 (1), 36 (1), 37 (1) of 43 (1), na gelang van die geval, is en die inhoud van die rekord beskryf;

(b)
die naam van die versoeker verskaf;

(c)
die bepalings van artikel 34 (1), 35 (1), 36 (1), 37 (1) of 43 (1), na gelang van die geval, beskryf;

(d)
in enige geval waar die inligtingsbeampte meen dat die bepalings van artikel 46 dalk van toepassing kan wees, daardie bepalings beskryf, meld watter van die omstandighede bedoel in artikel 46 (a) na die mening van die inligtingsbeampte dalk van toepassing kan wees en die redes meld waarom hy of sy van mening is dat artikel 46 dalk van toepassing kan wees; en

(e)
meld dat die derde party binne 21 dae nadat die derde party ingelig is—

(i)
skriftelike of mondelinge vertoë tot die inligtingsbeampte kan rig waarom die versoek om toegang geweier behoort te word; of

(ii)
skriftelike toestemming vir die openbaarmaking van die rekord aan die versoeker kan gee.

(4)  Indien ’n derde party nie mondeling oor ’n versoek om toegang ingevolge subartikel (1) ingelig word nie, moet die inligtingsbeampte ’n skriftelike kennisgewing wat die aangeleenthede bedoel in subartikel (3) meld aan die derde party gee.

48.   Vertoë en toestemming deur derde partye.—(1)  ’n Derde party wat ingevolge artikel 47 (1) omtrent ’n versoek om toegang ingelig word, kan binne 21 dae nadat die derde party ingelig is—

(a)
skriftelike of mondelinge vertoë tot die betrokke inligtingsbeampte rig waarom die versoek geweier behoort te word; of

(b)
skriftelike toestemming vir die openbaarmaking van die rekord aan die betrokke versoeker gee.

(2)  ’n Derde party wat, anders as ingevolge artikel 47 (1), van ’n versoek om toegang te wete kom, kan—

(a)
skriftelike of mondelinge vertoë tot die betrokke inligtingsbeampte rig waarom die versoek geweier behoort te word; of

(b)
skriftelike toestemming vir die openbaarmaking van die rekord aan die betrokke versoeker gee.

49.   Besluit oor vertoë vir weiering en kennisgewing daarvan.—(1)  Die inligtingsbeampte van ’n openbare liggaam moet so gou as wat redelikerwys moontlik is, maar in elk geval binne 30 dae, nadat elke derde party ingelig is soos vereis deur artikel 47—

(a)
na behoorlike oorweging van enige vertoë deur ’n derde party gerig ingevolge artikel 48, besluit om die versoek om toegang toe te staan, al dan nie;

(b)
die derde party aldus ingelig en ’n derde party wat nie ingevolge artikel 47 (1) ingelig is nie, maar wat vertoë ingevolge artikel 48 gerig het of gevind word voordat die besluit geneem word, omtrent die besluit in kennis stel; en

(c)
die versoeker van die besluit in kennis stel en, indien die versoeker aangedui het, soos beoog in artikel 18 (2) (e), dat hy of sy oor die besluit op enige ander wyse ingelig wil word, hom of haar op daardie wyse inlig indien dit redelikerwys moontlik is, en indien die versoek—

(i)
toegestaan word, die versoeker in ooreenstemming met artikel 25 (2) in kennis stel; of

(ii)
geweier word, die versoeker in ooreenstemming met artikel 25 (3) in kennis stel.

[Sub-a. (1) vervang deur a. 37 van Wet No. 42 van 2001.]

Bewoording van Artikels

(2)  Indien, nadat alle redelike stappe gedoen is soos vereis deur artikel 47 (1), ’n derde party nie oor die betrokke versoek ingelig word nie en die derde party nie enige vertoë ingevolge artikel 48 gerig het nie, moet enige besluit oor die vraag of die versoek om toegang toegestaan moet word al dan nie, geneem word met behoorlike inagneming van die feit dat die derde party nie die geleentheid gehad het nie om ingevolge artikel 48 vertoë te rig waarom die versoek geweier behoort te word.

(3)  Indien die versoek om toegang toegestaan word, moet die kennisgewing ingevolge subartikel (1) (b)—

(a)
voldoende redes vir die toestaan van die versoek, insluitende die bepalings van hierdie Wet waarop gesteun is, meld; en

(b)
meld dat die derde party ’n interne appèl teen die besluit kan aanteken of aansoek kan indien, na gelang van die geval, binne 30 dae nadat kennis gegee is, en die prosedure vir die aanteken van die interne appèl of indien van ’n aansoek, na gelang van die geval; en

(c)
meld dat die versoeker toegang tot die rekord verleen sal word na verstryking van die toepaslike tydperk beoog in paragraaf (b), tensy so ’n interne appèl binne daardie tydperk aangeteken of aansoek by ’n hof ingedien word.

(4)  Indien die inligtingsbeampte van ’n openbare liggaam ingevolge subartikel (1) besluit om die betrokke versoek om toegang toe te staan, moet hy of sy na verstryking van 30 dae nadat daar ingevolge subartikel (1) (b) kennis gegee is, toegang tot die rekord aan die versoeker verleen, tensy ’n interne appèl binne daardie tydperk aangeteken of aansoek by ’n hof ingedien is, na gelang van die geval.

DEEL 3

TOEGANG TOT REKORDS VAN PRIVAATLIGGAME

HOOFSTUK 1

REG VAN TOEGANG

50.   Reg van toegang tot rekords van privaatliggame.—(1)  ’n Versoeker moet toegang tot ’n rekord van ’n privaatliggaam verleen word indien—

(a)
daardie rekord vir die uitoefening of beskerming van enige regte benodig word;

(b)
daardie versoeker aan al die prosedurele vereistes van hierdie Wet voldoen wat betrekking op ’n versoek vir daardie rekord het; en

(c)
toegang tot daardie rekord nie geweier is nie ingevolge enige grond vir weiering wat in Hoofstuk 4 van hierdie Deel beoog word.

(2)  Bykomend tot die vereistes bedoel in subartikel (1), wanneer ’n openbare liggaam, bedoel in paragraaf (a) of (b) (i) van die woordomskrywing van „openbare liggaam” in artikel 1, toegang tot ’n rekord van ’n privaatliggaam vir die uitoefening of beskerming van enige ander regte as sy regte versoek, moet hy in die openbare belang optree.

(3)  ’n Versoek in subartikel (1) beoog, sluit ’n versoek in om toegang tot ’n rekord wat persoonlike inligting van die versoeker bevat.

HOOFSTUK 2

PUBLIKASIE EN BESKIKBAARHEID VAN SEKERE REKORDS

51.   Handleiding.—(1)  Binne ses maande na die inwerkingtreding van hierdie artikel of die totstandkoming van ’n privaatliggaam moet die hoof van die betrokke privaatliggaam ’n handleiding opstel wat—

(a)
die pos- en straatadres, telefoon- en faksnommer en, indien beskikbaar, elektroniese posadres van die hoof van die liggaam bevat;

(b)
’n beskrywing van die gids in artikel 10 bedoel, indien beskikbaar, en hoe om toegang daartoe te verkry, bevat;

(c)
die jongste kennisgewing ingevolge artikel 52 (2) bevat, indien enige, betreffende die kategorieë rekords van die liggaam wat beskikbaar is sonder dat ’n persoon ’n versoek om toegang ingevolge hierdie Wet hoef terig;

(d)
’n beskrywing van die rekords van die liggaam wat ingevolge ander wetgewing beskikbaar is, bevat; en

(e)
voldoende besonderhede bevat om ’n versoek om toegang tot ’n rekord van die liggaam te vergemaklik, ’n beskrywing van die onderwerpe waaroor die liggaam rekords hou en die kategorieë rekords gehou oor elke onderwerp bevat;

( f )
die ander inligting bevat wat voorgeskryf mag word.

(2)  Die hoof van ’n privaatliggaam moet op ’n gereelde grondslag die handleiding bedoel in subartikel (1) bywerk.

(3)  Elke handleiding moet soos voorgeskryf beskikbaar gestel word.

(4)  Die Minister kan weens sekuriteitsredes, administratiewe of finansiële redes, op versoek of uit eie beweging, by kennisgewing in die Staatskoerant enige privaatliggaam of kategorie privaatliggame van enige bepaling van hierdie artikel vir die tydperk wat die Minister goed ag, vrystel.

(Datum van inwerkingtreding van a. 51: 15 Februarie 2002.)

[Algemene Nota: Vrystelling gepubliseer onder Goewermentskennisgewing No. R.1094 in Staatskoerant 23765 van 21 Augustus 2002 (slegs in Engels).]

52.   Vrywillige openbaarmaking en outomatiese beskikbaarheid van sekere rekords.—(1)  Die hoof van ’n privaatliggaam moet op ’n vrywillige en periodieke grondslag by die Minister ’n beskrywing indien van—

(a)
die kategorieë rekords van die privaatliggaam wat outomaties beskikbaar is sonder dat ’n persoon ’n versoek om toegang ingevolge hierdie Wet hoef te rig, met inbegrip van die kategorieë—

(i)
wat beskikbaar is vir inspeksie ingevolge ander wetgewing as hierdie Wet;

(ii)
wat by die privaatliggaam beskikbaar is vir koop of die maak van afskrifte; en

[Sub-par. (ii) vervang deur a. 38 (a) van Wet No. 42 van 2001.]

Bewoording van Artikels


(iii)
wat gratis by die privaatliggaam beskikbaar is; en

(b)
hoe toegang tot dié rekords verkry kan word.

(2)  Indien toepaslik, moet die Minister op ’n periodieke grondslag en by kennisgewing in die Staatskoerant—


(a)
elke beskrywing aldus ingedien, publiseer; of


(b)
elke beskrywing aldus gepubliseer, opdateer.

(3)  Die enigste geld (indien enige) betaalbaar vir toegang tot ’n rekord, wat in ’n kennisgewing ingevolge subartikel (2) ingesluit is, is voorgeskrewe gelde vir reproduksie.

[Sub-a. (3) vervang deur a. 38 (b) van Wet No. 42 van 2001.]

Bewoording van Artikels

(4)  Die hoof van ’n privaatliggaam kan enige gedeelte van ’n rekord in subartikel (1) (a) beoog, skrap wat, op ’n versoek om toegang ingevolge Hoofstuk 4 van hierdie Deel, geweier kan of moet word.

(5)  Artikel 50 en enige ander bepalings van hierdie Wet wat betrekking het op daardie artikel, is nie van toepassing op enige kategorie rekords wat by ’n kennisgewing ingevolge subartikel (2) ingesluit is nie.

HOOFSTUK 3

WYSE VAN TOEGANG

53.   Vorm van versoeke.—(1)  ’n Versoek om toegang tot ’n rekord van ’n privaatliggaam moet in die voorgeskrewe vorm aan die betrokke privaatliggaam by sy adres of faksnommer of elektroniese posadres gerig word.

(2)  Die vorm vir ’n versoek om toegang voorgeskryf vir doeleindes van subartikel (1), moet van die betrokke versoeker minstens vereis—

(a)
om voldoende besonderhede te verskaf om die hoof van die betrokke privaatliggaam in staat te stel om—


(i)
die rekord of rekords wat versoek is, te identifiseer;


(ii)
die versoeker te identifiseer;

(b)
om aan te dui watter toepaslike vorm van toegang verlang word;

(c)
om ’n posadres of faksnommer van die versoeker in die Republiek te vermeld;

(d)
om die reg wat die versoeker poog om af te dwing of te beskerm, te identifiseer en ’n verduideliking te gee waarom die gevraagde rekord vir die uitoefening of beskerming van daardie reg benodig word;

(e)
om, indien die versoeker, benewens ’n skriftelike antwoord, op enige ander wyse oor die besluit oor die versoek ingelig wil word, daardie wyse en die nodige besonderhede om aldus ingelig te word, te meld; en

( f )
om, indien die versoek namens ’n persoon gerig word, tot die redelike tevredenheid van die hoof bewys te lewer van die hoedanigheid waarin die versoeker die versoek rig.

54.   Gelde.—(1)  Die hoof van ’n privaatliggaam aan wie ’n versoek om toegang gerig word, moet by kennisgewing van die versoeker, behalwe ’n persoonlike versoeker, vereis om die voorgeskrewe versoekgelde (indien enige) te betaal voordat die versoek verder geprosesseer word.

(2)  Indien—

(a)
die soektog na ’n rekord van ’n privaatliggaam ten opsigte waarvan ’n versoek om toegang deur ’n versoeker, behalwe ’n persoonlike versoeker, gedoen is; en

(b)
die voorbereiding van die rekord vir openbaarmaking (insluitende enige reëlings beoog in artikel 29 (2) (a) en (b) (i) en (ii) (aa)),

na die oordeel van die hoof van die betrokke privaatliggaam meer as die ure sou neem wat vir hierdie doel vir versoekers voorgeskryf is, moet die hoof by kennisgewing van die versoeker, behalwe ’n persoonlike versoeker, vereis om die voorgeskrewe gedeelte (synde hoogstens een derde) van die toegangsgelde wat betaalbaar sou wees indien die versoek toegestaan word as ’n deposito te betaal.

(3)  Die kennisgewing bedoel in subartikel (1) of (2) moet—

(a)
die bedrag van die deposito vermeld wat ingevolge subartikel (2) betaalbaar is, indien van toepassing;

(b)
vermeld dat die versoeker ’n aansoek by ’n hof kan indien teen die aanbied of betaling van die versoekgeld ingevolge subartikel (1), of die aanbied of betaling van ’n deposito ingevolge subartikel (2), na gelang van die geval; en

(c)
die prosedure (insluitende die tydperk) vir die indien van ’n aansoek vermeld.

(4)  Indien ’n deposito betaal is ten opsigte van ’n versoek om toegang wat geweier word, moet die hoof van die betrokke privaatliggaam die deposito aan die versoeker terugbetaal.

(5)  Die hoof van ’n privaatliggaam moet ’n rekord terughou totdat die betrokke versoeker die toepaslike gelde (indien enige) betaal het.

(6)  ’n Versoeker wie se versoek om toegang tot ’n rekord van ’n privaatliggaam toegestaan is, moet toegangsgelde betaal vir reproduksie en vir soek en voorbereiding beoog in onderskeidelik subartikel (7) (a) en (b) vir enige tyd wat redelikerwys meer as die voorgeskrewe ure vereis word om die rekord vir openbaarmaking te soek en voor te berei (insluitende die tref van reëlings beoog in artikel 29 (2) (a) en (b) (i) en (ii) (aa)).

(7)  Toegangsgelde voorgeskryf vir doeleindes van subartikel (6) moet voorsiening maak vir redelike toegangsgelde vir—

(a)
die koste van die maak van ’n afskrif van ’n rekord, of vir ’n transkripsie van die inhoud van ’n rekord, soos beoog in artikel 29 (2) (a) en (b) (i), (ii) (bb), (iii) en (v) en, indien toepaslik, die posgeld; en

(b)
die tyd wat redelikerwys benodig word om na die rekord te soek en die rekord voor te berei (insluitende die tref van enige reëlings beoog in artikel 29 (2) (a) en (b) (i) en (ii) (aa)) vir openbaarmaking aan die versoeker.

(8)  Die Minister kan by kennisgewing in die Staatskoerant—

(a)
’n persoon of kategorie persone vrystel van die betaling van enige gelde bedoel in hierdie artikel;

(b)
bepaal dat enige gelde bedoel in hierdie artikel nie ’n bepaalde maksimumbedrag moet oorskry nie;

(c)
die wyse bepaal waarop enige gelde bedoel in hierdie artikel bereken moet word;

(d)
bepaal dat enige gelde bedoel in hierdie artikel nie van toepassing is op ’n kategorie rekords nie;

(e)
enige persoon of rekord of kategorie persone of rekords vir ’n vasgestelde tydperk vrystel van enige geld bedoel in subartikel (6); en

( f )
bepaal dat wanneer die koste van insameling van enige gelde bedoel in hierdie artikel die gevraagde bedrag oorskry, sodanige gelde nie van toepassing is nie.

55.   Rekords wat nie gevind kan word of nie bestaan nie.—(1)  Indien—

(a)
alle redelike stappe gedoen is om ’n gevraagde rekord op te spoor; en

(b)
daar redelike gronde is om te vermoed dat die rekord—

(i)
in die privaatliggaam se besit is, maar nie opgespoor kan word nie; of


(ii)
nie bestaan nie,

moet die hoof van ’n privaatliggaam die versoeker by wyse van ’n beëdigde verklaring of ’n bevestiging in kennis stel dat dit nie moontlik is om toegang tot daardie rekord te verleen me.

(2)  Die beëdigde verklaring of bevestiging bedoel in subartikel (1) moet volle rekenskap gee van alle stappe wat gedoen is om die betrokke rekord op te spoor of om te bepaal of die rekord bestaan, na gelang van die geval, insluitende alle mededelings aan en van elke persoon wat die soektog namens die hoof uitgevoer het.

(3)  Vir doeleindes van hierdie Wet moet die kennisgewing ingevolge subartikel (1) beskou word as ’n besluit om ’n versoek om toegang tot die betrokke rekord te weier.

(4)  Indien die betrokke rekord gevind word nadat kennis ingevolge subartikel (1) gegee is, moet die betrokke versoeker toegang tot die rekord verleen word tensy toegang geweier word op ’n grond vir weiering beoog in Hoofstuk 4 van hierdie Deel.

56.   Besluit oor versoek en kennisgewing daarvan.—(1)  Tensy die bepalings met betrekking tot derde party kennisgewing en vertoë beoog in Hoofstuk 5 van hierdie Deel van toepassing is, moet die hoof aan wie ’n versoek om toegang gerig word, so gou as wat redelikerwys moontlik is, maar in elk geval binne 30 dae, nadat die versoek ontvang is of nadat die besonderhede ingevolge artikel 53 (2) vereis, ontvang is—

(a)
ooreenkomstig hierdie Wet besluit of die versoek toegestaan moet word; en

(b)
die versoeker van die besluit in kennis stel en, indien die versoeker gemeld het dat hy of sy soos beoog in artikel 53 (2) (e) op ’n ander wyse oor die besluit ingelig wil word, hom of haar op daardie wyse inlig indien dit redelikerwys moontlik is.

[Sub-a. (1) gewysig deur a. 39 (a) van Wet No. 42 van 2001.]

Bewoording van Artikels

(2)  Indien die versoek om toegang toegestaan word, moet die kennisgewing ingevolge subartikel (1) (b)—

(a)
die toegangsgelde (indien daar is) wat by toegang betaalbaar is, meld;

(b)
die vorm waarin toegang verleen sal word, meld; en

(c)
meld dat die versoeker ’n aansoek by ’n hof kan indien, teen die toegangsgelde wat betaal moet word of die vorm wat toegestaan is, en die prosedure, met inbegrip van die tydperk wat toegelaat word, vir die indien van die aansoek.

[Par. (c) vervang deur a. 39 (b) van Wet No. 42 van 2001.]

Bewoording van Artikels

(3)  Indien die versoek om toegang geweier word, moet die kennisgewing ingevolge subartikel (1) (b)—

(a)
voldoende redes vir die weiering, insluitende die bepalings van hierdie Wet waarop gesteun word, vermeld;

(b)
enige verwysing na die inhoud van die rekord van sodanige redes uitsluit; en

(c)
meld dat die versoeker ’n aansoek by ’n hof kan indien, teen die weiering van die versoek, en die prosedure (insluitende die tydperk) vir die indien van die aansoek.

57.   Verlenging van tydperk om met versoek te handel.—(1)  Die hoof van ’n privaatliggaam aan wie ’n versoek om toegang gerig is, kan die tydperk van 30 dae bedoel in artikel 56 (1) (in hierdie artikel die „oorspronklike tydperk” genoem) een maal verleng vir ’n verdere tyd perk van hoogstens 30 dae, indien—

(a)
die versoek om ’n groot aantal rekords is of die soek deur ’n groot aantal rekords verg, en nakoming van die oorspronklike tydperk onredelik met die aktiwiteite van die betrokke privaatliggaam sou inmeng;

(b)
die versoek ’n soek verg na rekords in, of die afhaal daarvan by, ’n kantoor van die privaatliggaam wat nie in dieselfde dorp of stad as die kantoor van die hoof geleë is nie, welke versoek nie redelikerwys binne die oorspronklike tydperk afgehandel kan word nie;

(c)
oorlegpleging tussen afdelings van die privaatliggaam of met ’n ander privaatliggaam nodig of wenslik is ten einde te besluit oor die versoek wat nie redelikerwys binne die oorspronklike tydperk afgehandel kan word nie;

(d)
meer as een van die omstandighede beoog in paragrawe (a), (b) en (c) ten opsigte van die versoek bestaan, wat dit redelikerwys onmoontlik maak om die oorspronklike tydperk na te kom; of

(e)
die versoeker skriftelik tot sodanige verlenging inwillig.

(2)  Indien ’n tydperk ingevolge subartikel (1) verleng word, moet die hoof van die privaatliggaam so gou as wat redelikerwys moontlik is, maar in elk geval binne 30 dae, nadat die versoek ontvang is, die versoeker van daardie verlenging in kennis stel.

(3)  Die kennisgewing ingevolge subartikel (2) moet—


(a)
die tydperk van die verlenging meld;

(b)
voldoende redes vir die verlenging, insluitende die bepalings van hierdie Wet waarop gesteun word, vermeld; en

(c)
meld dat die versoeker ’n aansoek by ’n hof kan indien, teen die verlenging, en die prosedure (insluitende die tydperk) vir die indien van die aansoek.

58.   Versoek wat geweier geag word.—Indien die hoof van ’n privaatliggaam versuim om die besluit oor ’n versoek om toegang binne die tydperk beoog in artikel 56 (1) aan die versoeker te gee, word die hoof van die privaatliggaam, vir doeleindes van hierdie Wet, geag die versoek te geweier het.

59.   Skeibaarheid.—(1)  Indien ’n versoek om toegang tot ’n rekord van ’n privaatliggaam gerig word wat inligting bevat wat ingevolge enige bepaling van Hoofstuk 4 van hierdie Deel geweier kan of moet word, moet elke deel van die rekord wat—


(a)
geen sodanige inligting bevat nie; en

(b)
redelikerwys geskei kan word van enige deel wat sodanige inligting bevat,

ondanks enige ander bepaling van hierdie Wet, openbaar gemaak word.

(2)  Indien ’n versoek om toegang tot—


(a)
’n gedeelte van ’n rekord toegestaan word; en


(b)
die ander gedeelte van die rekord geweier word,

soos beoog in subartikel (1), is die bepalings van artikel 56 (2) op paragraaf (a) van hierdie subartikel van toepassing en die bepalings van artikel 56 (3) op paragraaf (b) van hierdie subartikel van toepassing.

[Sub-a. (2) vervang deur a. 40 van Wet No. 42 van 2001.]

Bewoording van Artikels

60.   Vorme van toegang.—Indien toegang tot ’n rekord van ’n privaatliggaam verleen is, moet die hoof van daardie liggaam so gou as moontlik na kennisgewing ingevolge artikel 56, maar behoudens artikel 57, toegang gee in—


(a)
die vorm wat die versoeker redelikerwys benodig; of

(b)
indien geen spesifieke vorm van toegang benodig word nie, die vorm wat die hoof redelikerwys vasstel.

61.   Toegang tot gesondheids- of ander rekords.—(1)  Indien die hoof van ’n privaatliggaam wat ingevolge artikel 50 ’n versoek toestaan om toegang tot ’n rekord wat deur ’n gesondheidspraktisyn in sy of haar hoedanigheid as sodanig verskaf is rakende die fisiese of geestesgesondheid, of welsyn—


(a)
van die versoeker; of

(b)
indien die versoek namens die persoon gerig is op wie die rekord betrekking het, van daardie persoon,

(in hierdie artikel word na die versoeker en persoon bedoel in, onderskeidelik, paragrawe (a) en (b) verwys as die „tersaaklike persoon”), van oordeel is dat die openbaarmaking van die rekord aan die tersaaklike persoon ernstige skade aan sy of haar fisiese of geestesgesondheid, of welsyn mag aandoen, kan die hoof, voordat toegang ingevolge artikel 60 verleen word, ’n gesondheidspraktisyn raadpleeg wat, behoudens subartikel (2), deur die tersaaklike persoon benoem is.

(2)  Indien die tersaaklike persoon—

(a)
onder die ouderdom van 16 jaar is, moet ’n persoon wat ouerlike verantwoordelikheid vir die tersaaklike persoon het die benoeming beoog in subartikel (1) doen; of

(b)
nie in staat is om sy of haar sake te bestuur nie, moet ’n persoon wat deur die hof aangewys is om daardie sake te bestuur daardie benoeming doen.

(3)  (a)  Indien, nadat toegang verleen is tot die betrokke rekord, die gesondheidspraktisyn met wie ingevolge subartikel (1) oorleg gepleeg is van mening is dat die openbaarmaking van die rekord aan die tersaaklike persoon waarskynlik ernstige skade aan sy of haar fisiese of geestesgesondheid, of welsyn sou aandoen, kan die hoof slegs toegang tot die rekord verleen indien die versoeker tot bevrediging van die hoof toon dat voldoende voorsiening gemaak is vir die beraadslaging of reëlings wat redelikerwys uitvoerbaar is voor, gedurende of na openbaarmaking van die rekord om sodanige skade aan die tersaaklike persoon te beperk, te verlig of te vermy.

(b)  Voordat toegang tot die rekord aldus aan die versoeker verleen word, moet die persoon wat vir sodanige beraadslaging of reëlings verantwoordelik is, toegang tot die rekord verleen word.

HOOFSTUK 4

GRONDE VIR WEIERING VAN TOEGANG TOT REKORDS

62.   Interpretasie.—’n Bepaling van hierdie Hoofstuk ingevolge waarvan versoek om toegang tot ’n rekord geweier moet of kan word of nie geweier kan word nie, moet nie uitgelê nie word as—

(a)
beperk in die toepassing daarvan op enige wyse deur enige ander bepaling van hierdie Hoofstuk ingevolge waarvan ’n versoek om toegang geweier moet of kan word of nie geweier kan word nie; en

(b)
nie van toepassing nie op ’n bepaalde rekord omrede ’n ander bepaling van hierdie Hoofstuk ingevolge waarvan ’n versoek om toegang geweier moet of kan word of nie geweier kan word nie, ook op daardie rekord van toepassing is.

63.   Verpligte beskerming van privaatheid van derde party wat natuurlike persoon is.—(1)  Behoudens subartikel (2) moet die hoof van ’n privaatliggaam ’n versoek om toegang tot ’n rekord van die liggaam weier indien die openbaarmaking daarvan die onredelike openbaarmaking van persoonlike inligting oor ’n derde party, insluitende ’n oorlede individu, sal meebring.

(2)  ’n Rekord kan nie ingevolge subartikel (1) geweier word nie vir sover dit bestaan uit inligting—

(a)
oor ’n individu wat ingevolge artikel 72 of andersins skriftelik tot die openbaarmaking daarvan aan die betrokke versoeker toegestem het;

(b)
reeds in die openbaar beskikbaar;

(c)
wat aan die privaatliggaam gegee is deur die individu op wie dit betrekking het en die individu deur of namens die privaatliggaam ingelig is, voor dit gegee is, dat die inligting behoort aan ’n klas inligting wat aan die publiek beskikbaar gestel sal of sou kan word;

(d)
oor die fisiese of geestelike gesondheid, of welsyn, van ’n individu wat onder die sorg van die versoeker is en wat—

(i)
onder die ouderdom van 18 jaar is; en


(ii)
nie in staat is om die aard van die versoek te verstaan nie,

en indien die verlening van toegang in die individu se beste belang sal wees;

(e)
oor ’n individu wat oorlede is en die versoeker—


(i)
die individu se naasbestaande is; of

(ii)
met skriftelike toestemming van die individu se naasbestaande die versoek rig; of

( f )
oor ’n individu wat ’n beampte van ’n privaatliggaam is of was en wat verband hou met die posisie of funksies van die individu, insluitende, maar nie beperk nie tot—

(i)
die feit dat die individu ’n beampte van daardie privaatliggaam is of was;

(ii)
die titel, werkadres en werktelefoonnommer van die individu en ander soortgelyke besonderhede van die individu;

(iii)
die klassifikasie, salarisskaal of besoldiging en verantwoordelikhede van die posisie beklee of dienste verrig deur die individu; en

(iv)
die naam van die individu op ’n rekord opgestel deur die individu in die loop van sy of haar diens.

64.   Verpligte beskerming van kommersiële inligting van derde party.—(1)  Behoudens subartikel (2) moet die hoof van ’n privaatliggaam ’n versoek om toegang tot ’n rekord van die liggaam weier indien die rekord—


(a)
handelsgeheime van ’n derde party bevat;

(b)
finansiële, kommersiële, wetenskaplike of tegniese inligting, behalwe handelsgeheime, van ’n derde party bevat, waarvan die openbaarmaking waarskynlik skade aan die kommersiële of finansiële belange van daardie derde party sal veroorsaak; of

(c)
inligting bevat wat deur ’n derde party op ’n vertroulikheidsgrondslag verskaf is waarvan daar redelikerwys verwag kan word dat die openbaarmaking daarvan daardie derde party—


(i)
in kontraktuele of ander onderhandelinge sal benadeel; of 


(ii)
in kommersiële mededinging sal benadeel.

(2)  ’n Rekord kan nie ingevolge subartikel (1) geweier word nie vir sover dit bestaan uit inligting—

(a)
oor ’n derde party wat ingevolge artikel 72 of andersins skriftelik tot die openbaarmaking daarvan aan die betrokke versoeker toegestem het; of

(b)
oor die resultate van enige toets of ondersoek oor ’n produk of die omgewing wat verskaf is deur ’n derde party of die resultate van sodanige toets of ondersoek wat verrig is deur of namens ’n derde party en die openbaarmaking daarvan ’n ernstige risiko vir openbare veiligheid of die omgewing aan die lig sal bring.

[Par. (b) vervang deur a. 42 van Wet No. 42 van 2001.]

Bewoording van Artikels

(3)  Vir doeleindes van subartikel (2) (b) sluit die resultate van enige toets of ander ondersoek oor ’n produk of die omgewing nie die resultate in nie van enige voorlopige toets of ander ondersoek wat vir die doel van die ontwikkeling van metodes van toets of ander ondersoek uitgevoer is.

65.   Verpligte beskerming van sekere vertroulike inligting.—Die hoof van ’n privaatliggaam moet ’n versoek om toegang tot ’n rekord van die liggaam weier indien die openbaarmaking van die rekord ’n aksie vir ’n skending van ’n vertrouensplig wat aan ’n derde party verskuldig is, sal daarstel.

66.   Verpligte beskerming van veiligheid van individue, en beskerming van eiendom.—Die hoof van ’n privaatliggaam—

(a)
moet ’n versoek om toegang tot ’n rekord van die liggaam weier indien daar redelikerwys verwag kan word dat die openbaarmaking daarvan die lewe of fisiese veiligheid van ’n individu in gevaar sal stel; of

(b)
kan ’n versoek om toegang tot ’n rekord van die liggaam weier indien die openbaarmaking daarvan waarskynlik—


(i)
die sekuriteit van—

(aa)
’n gebou, struktuur of stelsel, insluitende, maar nie beperk nie tot, ’n rekenaar- of kommunikasiestelsel; 


(bb)
’n vervoermiddel; of 


(cc)
 enige ander eiendom; of

(ii)
metodes, stelsels, planne of prosedures vir die beskerming van—


(aa)
’n individa ooreenkomstig ’n getuiebeskermingskema;


(bb)
 die veiligheid van die publiek, of enige deel van die publiek; of

(cc)
die sekuriteit van eiendom beoog in subparagraaf (i) (aa), (bb) of (cc),



sal benadeel of verswak.

67.   Verpligte beskerming van rekords geprivilegieerd van voorlegging in geregtelike verrigtinge.—Die hoof van ’n privaatliggaam moet ’n versoek om toegang tot ’n rekord van die liggaam weier indien die rekord van voorlegging in geregtelike verrigtinge geprivilegieerd is, tensy die persoon wat op die privilegie geregtig is, daarvan afstand gedoen het.

68.   Kommersiële aktiwiteite van privaatliggame.—(1)  Behoudens subartikel (2) kan die hoof van ’n privaatliggaam ’n versoek om toegang tot ’n rekord van die liggaam weier indien die rekord—


(a)
handelsgeheime van die privaatliggaam bevat;

(b)
finansiële, kommersiële, wetenskaplike of tegniese inligting, behalwe handelsgeheime, van die privaatliggaam bevat, waarvan die openbaarmaking waarskynlik skade aan die kommersiële of finansiële belange van die privaatliggaam sal veroorsaak; of

(c)
inligting bevat waarvan redelikerwys verwag kan word dat die openbaarmaking daarvan die privaatliggaam—


(i)
in kontraktuele of ander onderhandelinge sal benadeel; of


(ii)
in kommersiële mededinging sal benadeel; of

(d)
’n rekenaarprogram, soos omskryf in artikel 1 (1) van die Wet op Outeursreg, 1978 (Wet No. 98 van 1978), bevat, wat aan die privaatliggaam behoort, behalwe vir sover dit benodig word om toegang te verleen tot ’n rekord waartoe toegang ingevolge hierdie Wet verleen word.

(2)  ’n Rekord kan nie ingevolge subartikel (1) geweier word nie vir sover dit bestaan uit inligting oor die resultate van enige toets of ondersoek oor ’n produk of die omgewing wat verskaf is deur die privaatliggaam of die resultate van enige sodanige toets of ondersoek wat verrig is deur of namens ’n privaatliggaam, en die openbaarmaking daarvan ’n ernstige risiko vir openbare veiligheid of die omgewing aan die lig sal bring.

[Sub-a. (2) vervang deur a. 43 van Wet No. 42 van 2001.]

Bewoording van Artikels

(3)  Vir doeleindes van subartikel (2) sluit die resultate van enige toets of ander ondersoek oor ’n produk of die omgewing nie die resultate in nie van enige voorlopige toets of ander ondersoek wat vir die doel van die ontwikkeling van metodes van toets of ander ondersoek uitgevoer is.

69.   Verpligte beskerming van navorsingsinligting van derde party, en beskerming van navorsingsinligting van privaatliggaam.—(1)  Die hoof van ’n privaatliggaam moet ’n versoek om toegang tot ’n rekord van die liggaam weier indien die rekord inligting bevat oor navorsing wat uitgevoer of uitgevoer gaan word deur of namens ’n derde party, die openbaarmaking waarvan waarskynlik—


(a)
die derde party;


(b)
’n persoon wat namens die derde party die navorsing doen of gaan doen; of


(c)
die onderwerp van die navorsing,

aan ernstige nadeel sal blootstel.

(2)   Die hoof van ’n privaatliggaam kan ’n versoek om toegang van ’n rekord van die liggaam weier indien die rekord inligting bevat oor navorsing wat uitgevoer word of uitgevoer gaan word deur of namens die privaatliggaam, die openbaarmaking waarvan waarskynlik—


(a)
die privaatliggaam;


(b)
’n persoon wat namens die privaatliggaam die navorsing doen of gaan doen; of


(c)
die onderwerp van die navorsing,

aan ernstige benadeling sal blootstel.

70.   Verpligte openbaarmaking in openbare belang.—Ondanks enige ander bepaling van hierdie Hoofstuk, moet die hoof van ’n privaatliggaam ’n versoek om toegang tot ’n rekord beoog in artikel 63 (1), 64 (1), 65, 66 (a) of (b), 67, 68 (1) of 69 (1) of (2) toestaan indien—


(a)
openbaarmaking van die rekord bewys aan die lig sal bring van—


(i)
’n wesenlike oortreding van, of ’n versuim om te voldoen aan, die reg; of


(ii)
’n naderende en ernstige risiko vir die openbare veiligheid of die omgewing; en


(b)
die openbare belang by die openbaarmaking van die rekord duidelik swaarder weeg as die skade beoog in die betrokke bepaling.

HOOFSTUK 5

DERDEPARTYKENNISGEWING EN -INGRYPING

71.   Kennisgewing aan derde partye.—(1)  Die hoof van ’n privaatliggaam wat ’n versoek om toegang tot ’n rekord oorweeg wat dalk ’n rekord beoog in artikel 63 (1), 64 (1), 65 of 69 (1) is, moet alle redelike stappe doen om ’n derde party op wie of waarop die rekord verband hou omtrent die versoek in te lig.

(2)  Die hoof moet ’n derde party ingevolge subartikel (1) inlig—


(a)
so gou as wat redelikerwys moontlik is, maar in elk geval binne 21 dae nadat daardie versoek ontvang is; en


(b)
op die vinnigste metode wat redelikerwys moontlik is.

(3)  Wanneer ’n derde party ingevolge subartikel (1) ingelig word, moet die hoof—


(a)
meld dat hy of sy ’n versoek om toegang tot ’n rekord oorweeg wat dalk ’n rekord beoog in artikel 63 (1), 64 (1), 65 of 69 (1), na gelang van die geval, is en die inhoud van die rekord beskryf;


(b)
die naam van die versoeker verskaf;


(c)
die bepalings van artikel 63 (1), 64 (1), 65 of 69 (1), na gelang van die geval, beskryf;


(d)
in enige geval waar die hoof meen dat die bepalings van artikel 70 dalk van toepassing kan wees, daardie bepalings beskryf, meld watter van die omstandighede bedoel in artikel 70 (a) na die mening van die hoof dalk van toepassing kan wees en die redes meld waarom hy of sy van mening is dat artikel 70 dalk van toepassing kan wees; en


(e)
meld dat die derde party binne 21 dae nadat die derde party ingelig is—


(i)
skriftelike of mondelinge vertoë tot die hoof kan rig waarom die versoek om toegang geweier behoort te word; of


(ii)
skriftelike toestemming vir die openbaarmaking van die rekord aan die versoeker kan gee.

(4)  Indien ’n derde party nie mondeling oor ’n versoek om toegang ingevolge subartikel (1) ingelig word nie, moet die hoof ’n skriftelike kennisgewing wat die aangeleenthede bedoel in subartikel (3) meld aan die derde party gee.

72.   Vertoë en toestemming deur derde partye.—(1)  ’n Derde party wat ingevolge artikel 71 (1) omtrent ’n versoek om toegang ingelig word, kan binne 21 dae nadat die derde party aldus ingelig is—


(a)
skriftelike of mondelinge vertoë tot die betrokke hoof rig waarom die versoek geweier behoort te word; of


(b)
skriftelike toestemming vir die openbaarmaking van die rekord aan die betrokke versoeker gee.

(2)  ’n Derde party wat, anders as ingevolge artikel 71 (1), van ’n versoek om toegang te wete kom, kan—


(a)
skriftelike of mondelinge vertoë tot die betrokke hoof rig waarom die versoek geweier behoort te word; of


(b)
skriftelike toestemming vir die openbaarmaking van die rekord aan die betrokke versoeker gee.

73.   Besluit oor vertoë vir weiering en kennisgewing daarvan.—(1)  Die hoof van ’n privaatliggaam moet so gou as wat redelikerwys moontlik is, maar in elk geval binne 30 dae, nadat elke derde party ingelig is soos vereis deur artikel 71—


(a)
na behoorlike oorweging van enige vertoë deur ’n derde party gerig ingevolge artikel 72, besluit om die versoek om toegang toe te staan, al dan nie;


(b)
die derde party aldus ingelig en ’n derde party wat nie ingevolge artikel 71 (1) ingelig is nie, maar wat vertoë ingevolge artikel 72 gerig het of gevind word voordat die besluit geneem word, omtrent die besluit in kennis stel; en


(c)
die versoeker van die besluit in kennis stel en, indien die versoeker aangedui het, soos beoog in artikel 53 (2) (e), dat hy of sy van die besluit op enige ander wyse in kennis gestel wil word, hom of haar op daardie wyse in kennis stel indien dit redelikerwys moontlik is, en indien die versoek—


(i)
toegestaan word, die versoeker in ooreenstemming met artikel 56 (2) in kennis stel; of


(ii)
geweier word, die versoeker in ooreenstemming met artikel 56 (3) in kennis stel.

[Sub-a. (1) vervang deur a. 44 van Wet No. 42 van 2001.]

Bewoording van Artikels

(2)  Indien, nadat alle redelike stappe gedoen is soos vereis deur artikel 71, ’n derde party nie van die betrokke versoek ingelig word nie, moet enige besluit oor die vraag of die versoek om toegang toegestaan moet word al dan nie, geneem word met behoorlike inagneming van die feit dat die derde party nie die geleentheid gehad het nie om ingevolge artikel 72 vertoë te rig waarom die versoek geweier behoort te word.

(3)  Indien die versoek om toegang toegestaan word, moet die kennisgewing ingevolge subartikel (1) (b)—


(a)
voldoende redes vir die toestaan van die versoek (insluitende die bepalings van hierdie Wet waarop gesteun is) meld;


(b)
meld dat die derde party ’n aansoek by ’n hof teen die besluit kan indien, binne 30 dae nadat kennis gegee is, en die prosedure vir indiening van die aansoek; en


(c)
meld dat die versoeker toegang tot die rekord verleen sal word na verstryking van die toepaslike tydperk beoog in paragraaf (b), tensy ’n aansoek binne daardie tydperk by ’n hof ingedien word.

(4)  Indien die hoof van ’n privaatliggaam ingevolge subartikel (1) besluit om die betrokke versoek om toegang toe te staan, moet hy of sy na verstryking van 30 dae nadat daar ingevolge subartikel (1) (b) kennis gegee is, toegang tot die rekord aan die versoeker verleen, tensy ’n aansoek binne daardie tydperk by ’n hof ingedien is.

DEEL 4

APPÈLLE TEEN BESLUITE

HOOFSTUK 1

INTERNE APPÈLLE TEEN BESLUITE VAN INLIGTINGSBEAMPTES VAN SEKERE OPENBARE LIGGAME

74.   Reg op interne appèl na tersaaklike owerheid.—(1)  ’n Versoeker kan ’n interne appèl teen ’n besluit van die inligtingsbeampte van ’n openbare liggaam bedoel in paragraaf (a) van die woordomskrywing van „openbare liggaam” in artikel 1—


(a)
om ’n versoek om toegang te weier; of


(b)
geneem ingevolge artikel 22, 26 (1) of 29 (3),

in verband met daardie versoeker by die tersaaklike owerheid aanteken.

(2)  ’n Derde party kan ’n interne appèl teen ’n besluit van die inligtingsbeampte van ’n openbare liggaam bedoel in paragraaf (a) van die woordomskrywing van „openbare liggaam” in artikel 1 om ’n versoek om toegang toe te staan, aanteken.

75.   Wyse van interne appèl, en appèlgelde.—(1)  ’n Interne appèl—


(a)
moet in die voorgeskrewe vorm aangeteken word—


(i)
binne 60 dae;


(ii)
indien kennisgewing aan ’n derde party vereis word deur artikel 49 (1) (b), binne 30 dae nadat daar aan die appellant kennis gegee is van die besluit waarteen geappelleer word of, indien kennisgewing aan die appellant nie vereis word nie, nadat die besluit geneem is;


(b)
moet afgelewer word of gestuur word aan die inligtingsbeampte van die betrokke openbare liggaam by sy of haar adres, faksnommer of elektroniese posadres;


(c)
moet die onderwerp van die interne appèl identifiseer en die redes vir die interne appèl meld en kan enige ander tersaaklike inligting wat aan die appellant bekend is, insluit;


(d)
moet, indien die appellant, benewens ’n skriftelike antwoord, op enige ander wyse oor die besluit oor die interne appèl ingelig wil word, daardie wyse meld en die nodige besonderhede verskaf om aldus ingelig te word;


(e)
moet, indien van toepassing, vergesel gaan van die voorgeskrewe appèlgelde bedoel in subartikel (3); en 


( f )
moet ’n posadres of faksnommer meld.

(2)  (a)  Indien ’n interne appèl na die verstryking van die tydperk bedoel in subartikel (1) (a) aangeteken word, moet die tersaaklike owerheid, by aanvoering van goeie gronde, die laat aanteken van die interne appèl toelaat.

(b)  Indien daardie tersaaklike owerheid besluit om nie die laat aanteken van die interne appèl toe te laat nie, moet hy of sy die persoon wat die interne appèl aangeteken het, van daardie besluit in kennis stel.

(3)  (a) ’n Versoeker wat ’n interne appèl teen die weiering van sy of haar versoek om toegang aanteken, moet die voorgeskrewe appèlgelde betaal (indien enige).

(b)  Indien die voorgeskrewe appèlgelde betaalbaar is ten opsigte van ’n interne appèl, kan die besluit oor die interne appèl uitgestel word totdat die gelde betaal is.

(4)  So gou as wat redelikerwys moontlik is, maar in elk geval binne 10 werkdae na ontvangs van ’n interne appèl ooreenkomstig subartikel (1), moet die inligtingsbeampte van die betrokke openbare liggaam aan die tersaaklike owerheid—


(a)
die interne appèl tesame met sy of haar redes vir die betrokke besluit; en


(b)
indien die interne appèl teen die weiering of toestaan van ’n versoek om toegang is, die naam, posadres, telefoon- en faksnommer en elektroniese posadres, wat ook al beskikbaar is, van enige derde party wat ingevolge artikel 47 (1) van die versoek in kennis gestel moet word, voorlê.

76.   Kennisgewing aan en vertoë deur ander belanghebbende persone.—(1)  Indien ’n tersaaklike owerheid ’n interne appèl teen die weiering van ’n versoek om toegang tot ’n rekord beoog in artikel 34 (1), 35 (1), 36 (1), 37 (1) of 43 (1) oorweeg, moet die owerheid die derde party met wie of waarmee die rekord in verband staan oor die interne appèl inlig, tensy die nodige stappe om die derde party op te spoor, onsuksesvol was.

(2)  Die tersaaklike owerheid moet ’n derde party ingevolge subartikel (1) inlig—


(a)
so gou as wat redelikerwys moontlik is, maar in elk geval binne 30 dae, na ontvangs van die interne appèl; en


(b)
op die vinnigste wyse wat redelikerwys moontlik is.

(3)  Wanneer ’n derde party ingevolge subartikel (1) ingelig word, moet die betrokke tersaaklike owerheid—


(a)
meld dat hy of sy ’n interne appèl teen die weiering van ’n versoek om toegang tot ’n rekord beoog in artikel 34 (1), 35 (1), 36 (1), 37 (1) of 43 (1), na gelang van die geval, oorweeg en die inhoud van die rekord en die bepalings van artikel 34 (1), 35 (1), 36 (1), 37 (1) of 43 (1), na gelang van die geval, beskryf;


(b)
die naam van die appellant verskaf;


(c)
in enige geval waar daardie owerheid meen dat die bepalings van artikel 46 van toepassing kan wees, daardie bepalings beskryf, meld watter van die omstandighede bedoel in artikel 46 (a) na die mening van die hoof van toepassing kan wees en die redes meld waarom hy of sy van mening is dat artikel 46 van toepassing kan wees; en


(d)
meld dat die derde party binne 21 dae nadat die derde party ingelig is, skriftelike vertoë aan daardie owerheid kan rig waarom die versoek om toegang nie toegestaan moet word nie.

(4)  Indien ’n derde party mondeling oor ’n interne appèl ingevolge subartikel (1) ingelig word, moet die tersaaklike owerheid, op versoek, ’n skriftelike kennisgewing wat die aangeleenthede bedoel in subartikel (3) meld, aan die derde party gee.

(5)  ’n Derde party wat ingevolge subartikel (1) oor ’n interne appèl ingelig word, kan binne 21 dae nadat die derde party ingelig is, skriftelike vertoë aan die tersaaklike owerheid rig waarom die versoek om toegang nie toegestaan moet word nie.

(6)  ’n Derde party wat kennis neem van ’n interne appèl, anders as ingevolge subartikel (1), kan—


(a)
skriftelike of mondelinge vertoë tot die tersaaklike owerheid rig waarom die versoek om toegang geweier moet word; of


(b)
skriftelike toestemming vir die openbaarmaking van die rekord aan die betrokke versoeker verleen.

(7)  Indien die tersaaklike owerheid ’n interne appèl teen die toestaan van ’n versoek om toegang oorweeg, moet die owerheid die betrokke versoeker kennis gee van die interne appel.

(8)  Die tersaaklike owerheid moet—


(a)
die betrokke versoeker ingevolge subartikel (7) kennis gee so gou as wat redelikerwys moontlik is, maar in elk geval binne 30 dae, na ontvangs van die interne appèl; en


(b)
in daardie kennisgewing meld dat die derde party binne 21 dae nadat daardie kennis gegee is, skriftelike vertoë waarom daardie versoek toegestaan moet word, tot daardie owerheid kan rig.

(9)  ’n Versoeker aan wie ingevolge subartikel (7) kennis gegee word, kan binne 21 dae nadat daardie kennis gegee is, skriftelike vertoë waarom die versoek om toegang toegestaan moet word, tot die tersaaklike owerheid rig.

77.   Besluit oor interne appèl en kennisgewing daarvan.—(1)  Die besluit oor ’n interne appèl moet geneem word met behoorlike inagneming van—


(a)
die besonderhede in die interne appèl ingevolge artikel 75 (1) (c) gemeld;


(b)
enige redes voorgelê deur die inligtingsbeampte ingevolge artikel 75 (4) (a);


(c)
enige vertoë gerig ingevolge artikel 76 (5), (6) of (9); en


(d)
indien ’n derde party nie opgespoor kan word nie soos beoog in artikel 76 (1), die feit dat die derde party nie die geleentheid gehad het om ingevolge artikel 76 (5) vertoë te rig waarom die interne appèl van die hand gewys moet word nie.

(2)  Wanneer oor die interne appèl besluit word, kan die tersaaklike owerheid die besluit waarteen geappelleer word, bevestig of dit deur ’n nuwe besluit vervang.

(3)  Die tersaaklike owerheid moet—


(a)
so gou as wat redelikerwys moontlik is, maar in elk geval binne 30 dae nadat die interne appèl deur die inligtingsbeampte van die liggaam ontvang is;


(b)
indien ’n derde party ingelig is ingevolge artikel 76 (1), 50 gou as wat redelikerwys moontlik is, maar in elk geval binne 30 dae; of


(c)
indien kennis gegee is ingevolge artikel 76 (7)—


(i)
binne vyf werkdae nadat die betrokke versoeker skriftelike vertoë ingevolge artikel 76 (9) gerig het; of


(ii)
in enige ander geval, binne 30 dae nadat kennis aldus gegee is,

oor die interne appèl besluit.

(4)  Die tersaaklike owerheid moet, onmiddellik na die besluit oor ’n interne appèl—


(a)
kennis gee van die besluit aan—


(i)
die appellant;


(ii)
elke derde party wat ingelig is soos vereis deur artikel 76 (1); en


(iii)
die versoeker wat in kennis gestel is soos vereis deur artikel 76 (7); en 


(b)
indien redelikerwys moontlik, die appellant oor die besluit inlig op enige ander wyse gemeld ingevolge artikel 75 (1) (d).

(5)  Die kennisgewing ingevolge subartikel (4) (a) moet—


(a)
voldoende redes vir die besluit, insluitende die bepalings van hierdie Wet waarop gesteun is, meld;


(b)
enige verwysing na die inhoud van die rekord van sodanige redes uitsluit;


(c)
meld dat die appellant, derde party of versoeker, na gelang van die geval, ’n aansoek teen die besluit op interne appèl by ’n hof kan indien—


(i)
binne 60 dae; of


(ii)
indien kennisgewing aan ’n derde party deur subartikel (4) (a) (ii) vereis word, binne 30 dae,



nadat kennis gegee is, en moet die prosedure vir die indien van die aansoek meld; en


(d)
indien die tersaaklike owerheid op interne appèl besluit om ’n versoek om toegang toe te staan en kennisgewing aan ’n derde party—


(i)
nie deur subartikel (4) (a) (ii) vereis word nie, meld dat daardie toegang tot die rekord onverwyld verleen sal word; of


(ii)
aldus vereis word, meld dat daardie toegang tot die rekord verleen sal word na verstryking van die toepaslike tydperk vir die indien van ’n aansoek by ’n hof teen die besluit op interne appèl bedoel in paragraaf (c), tensy daardie aansoek voor die einde van daardie toepaslike tydperk ingedien word.

(6)  Indien die tersaaklike owerheid op interne appèl besluit om ’n versoek om toegang toe te staan en kennisgewing aan ’n derde party—


(a)
nie deur subartikel (4) (a) (ii) vereis word nie, moet die inligtingsbeampte van die liggaam onverwyld aan die betrokke versoeker toegang tot die betrokke rekord verleen; of


(b)
aldus vereis word, moet die inligtingsbeampte, na verstryking van 30 dae nadat aan elke betrokke derde party kennis gegee is, aan die versoeker toegang tot die betrokke rekord verleen, tensy ’n aansoek teen die besluit op interne appèl by ’n hof ingedien word voor die einde van die tydperk beoog in subartikel (5) (c) (ii) vir die indien van daardie aansoek.

(7)  Indien die tersaaklike owerheid versuim om binne die tydperk beoog in subartikel (3) kennis te gee van die interne appèl, word daardie owerheid vir die doeleindes van hierdie Wet, geag die interne appèl van die hand te gewys het.

HOOFSTUK 2

AANSOEKE BY HOF

78.   Aansoeke betreffende besluite van inligtingsbeamptes of tersaaklike owerhede van openbare liggame of van hoofde van privaatliggame.—(1)  ’n Versoeker of derde party bedoel in artikel 74 kan slegs ’n aansoek om ’n gepaste bevel ingevolge artikel 82 by ’n hof bring nadat die versoeker of derde party die interne appèl prosedure teen ’n besluit van die inligtingsbeampte van ’n openbare liggaam ingevolge artikel 74 uitgeput het.

(2)  ’n Versoeker wat—


(a)
onsuksesvol was met ’n interne appèl na die tersaaklike owerheid van ’n openbare liggaam;


(b)
veronreg voel deur ’n besluit van die tersaaklike owerheid van ’n openbare liggaam om nie die laat aanteken van ’n interne appèl ingevolge artikel 75 (2) toe te laat nie;


(c)
veronreg voel deur ’n besluit van die inligtingsbeampte van ’n openbare liggaam bedoel in paragraaf (b) van die woordomskrywing van „openbare liggaam” in artikel 1—


(i)
om ’n versoek tot toegang te weier; of


(ii)
geneem ingevolge artikel 22, 26 (1) of 29 (3); of


(d)
veronreg voel deur ’n besluit van die hoof van ’n privaatliggaam—


(i)
om ’n versoek tot toegang te weier; of


(ii)
geneem ingevolge artikel 54, 57 (1) of 60, kan, by wyse van ’n

aansoek, binne 30 dae by ’n hof vir ’n gepaste bevel ingevolge artikel 82 aansoek doen.

(3)  ’n Derde party wat—


(a)
onsuksesvol was in ’n interne appèl na die tersaaklike owerheid van ’n openbare liggaam;


(b)
veronreg voel deur ’n besluit van die inligtingsbeampte van ’n openbare liggaam bedoel in paragraaf (b) van die woordomskrywing van „openbare liggaam” in artikel 1 om ’n versoek tot toegang toe te staan; of


(c)
veronreg voel deur ’n besluit van die hoof van ’n privaatliggaam in verband met ’n versoek tot toegang tot ’n rekord van daardie liggaam,

kan, by wyse van ’n aansoek, binne 30 dae by ’n hof vir ’n gepaste bevel ingevolge artikel 82 aansoek doen.

79.   Prosedure.—(1)  Die Reëlsraad vir Geregshowe, ingestel by artikel 2 van die Wet op die Reëlsraad vir Geregshowe, 1985 (Wet No. 107 van 1985), moet, binne 12 maande na die inwerkingtreding van hierdie artikel, reëls van prosedure vir—


(a)
’n hof in geval van aansoeke ingevolge artikel 78; en


(b)
’n hof om vertoë ex parte ingevolge artikel 80 (3) (a) aan te hoor,

maak en implementeer.

(2)  Alvorens die reëls van prosedure ingevolge subartikel (1) (a) geïmplementeer word, kan ’n aansoek ingevolge artikel 78 slegs by die Hoë Hof of ’n ander hof met soortgelyke status ingedien word.

(3)  ’n Reël uitgevaardig ingevolge subartikel (1) moet, voor publikasie daarvan in die Staatskoerant, deur die Parlement goedgekeur word.

80.   Openbaarmaking van rekords aan, en nie-openbaarmaking deur, hof.—(1)  Ondanks hierdie Wet en enige ander wet kan enige hof wat ’n aansoek of ’n appèl teen ’n beslissing oor daardie aansoek aanhoor, enige rekord van ’n openbare of privaatliggaam waarop hierdie Wet van toepassing is, ondersoek, en geen sodanige rekord mag op enige gronde van daardie hof weerhou word nie.

(2)  ’n Hof bedoel in subartikel (1) mag aan geen persoon, insluitende die partye by die betrokke verrigtinge, anders as die openbare of privaatliggaam bedoel in subartikel (1)—


(a)
enige rekord van ’n openbare of privaatliggaam wat op versoek ingevolge hierdie Wet van openbaarmaking weerhou kan of moet word; of


(b)
indien die inligtingsbeampte van ’n openbare liggaam; of die tersaaklike owerheid van daardie liggaam op interne appèl, by weiering om toegang tot ’n rekord te verleen ingevolge artikel 39 (3) of 41 (4), weier om die bestaan of nie-bestaan van die rekord te bevestig of te ntken, enige inligting oor die bestaan al dan nie van die rekord,

openbaar maak nie.

(3)  ’n Hof beoog in subartikel (1) mag—


(a)
ex parte vertoë aanhoor;


(b)
verrigtinge in camera hou; en


(c)
die publikasie van sodanige inligting in verband met die verrigtinge, insluitende inligting in verband met die partye tot die verrigtinge en die inhoud van die bevele deur die hof gemaak in die verrigtinge, wat die hof bepaal, verbied.

81.   Verrigtinge is siviel.—(1)  Vir doeleindes van hierdie Hoofstuk is verrigtinge op aansoek ingevolge artikel 78 siviele verrigtinge.

(2)  Die bewysreëls van toepassing in siviele verrigtinge is van toepassing op verrigtinge op aansoek ingevolge artikel 78.

(3)  Die las om aan te toon dat—


(a)
die weiering van ’n versoek om toegang; of


(b)
enige besluit geneem ingevolge artikel 22, 26 (1), 29 (3), 54, 57 (1) of 60, aan die bepalings van hierdie Wet voldoen, is op die party wat daarop aanspraak maak dat dit daaraan voldoen.

82.   Beslissing oor aansoek.—(1)  Die hof wat ’n aansoek aanhoor, kan ’n bevel verleen wat billik en regverdig is, insluitende bevele—


(a)
wat die besluit wat die onderwerp van die betrokke aansoek is, bevestig, wysig of tersyde stel;


(b)
wat van die inligtingsbeampte of tersaaklike owerheid van ’n openbare liggaam of hoof van ’n privaatliggaam vereis om binne ’n tydperk vermeld in die bevel sodanige stappe te doen of daarvan weerhou om sodanige stappe te doen wat die hof nodig ag;


(c)
wat ’n interdik, tussentydse of bepaalde bystand, ’n verklarende bevel of vergoeding toestaan, of


(d)
betreffende koste.

DEEL 5

MENSEREGTEKOMMISSIE

83.   Bykomende funksies van Menseregtekommissie.—(1)  Die Menseregtekommissie moet—


(a)
’n gids aangaande die gebruik van hierdie Wet soos beoog in artikel 10 saamstel en beskikbaar stel; en


(b)
verslae aan die Nasionale Vergadering voorlê soos beoog in artikel 84.

(2)  Die Menseregtekommissie moet, in die mate wat finansiële en ander hulpbronne beskikbaar is—


(a)
opvoedkundige programme ontwikkel en aanbied ter bevordering van die begrip van die publiek, veral benadeelde gemeenskappe, van hierdie Wet en van die wyse waarop die regte beoog in hierdie Wet uitgeoefen kan word;


(b)
openbare en privaatliggame aanmoedig om aan die ontwikkeling en aanbieding van programme bedoeling paragraaf (a) deel te neem en om self sulke programme te onderneem; en


(c)
tydige en doeltreffende verspreiding van akkurate inligting deur openbare liggame oor hulle aktiwiteite bevorder.

(3)  Die Menseregtekommissie kan—


(a)
aanbevelings doen betreffende—


(i)
die ontwikkeling, verbetering, modernisering, hervorming of wysiging van hierdie Wet of ander wetgewing of die gemenereg wat betrekking het op toegang tot inligting wat onderskeidelik deur openbare en privaatliggame gehou word; en


(ii)
prosedures waarvolgens openbare- en privaatliggame inligting elektronies beskikbaar stel;


(b)
die implementering van hierdie Wet moniteer;


(c)
indien redelikerwys moontlik, op versoek, enige persoon bystaan wat ’n reg beoog in hierdie Wet wil uitoefen;


(d)
by ’n openbare of privaatliggaam aanbeveel dat die liggaam die veranderinge aan die wyse waarop hy hierdie Wet administreer, aanbring wat die Kommissie raadsaam ag;


(e)
inligtingsbeamptes en adjunk-inligtingsbeamptes van openbare liggame oplei;

[Par. (e) vervang deur a. 45 van Wet No. 42 van 2001.]

Bewoording van Artikels


( f )
met openbare en privaatliggame oorleg pleeg en verslae van hulle ontvang oor die probleme teëgekom in die nakoming van hierdie Wet;


(g)
advies inwin van, oorleg pleeg met, of voorstelle of aanbevelings ontvang en oorweeg van, enige openbare of privaatliggaam, beampte van so ’n liggaam of lid van die publiek in verband met die Kommissie se funksies ingevolge hierdie Wet;


(h)
vir die doeleindes van artikel 84 (b) (x), die Openbare Beskermer versoek om aan die Kommissie inligting voor te lê ten opsigte van—


(i)
die getal klagtes by die Openbare Beskermer ingedien met betrekking tot ’n reg verleen of plig opgelê by hierdie Wet;


(ii)
die aard en resultaat van daardie klagtes; en


(i)
in die algemeen, ondersoek in stel na enige aangeleentheid, insluitende wetgewing, die gemenereg en enige praktyk en prosedure, wat met die oogmerke van hierdie Wet verband hou.

(4)  Vir doeleindes van die jaarlikse verslag bedoel in artikel 84 en indien so versoek deur die Menseregtekommissie, kan die hoof van ’n privaatliggaam inligting verskaf aan daardie Kommissie aangaande versoeke om toegang tot rekords van die liggaam.

(5)  Indien van pas, en indien finansiële en ander hulpbronne beskikbaar is, moet ’n beampte van ’n openbare liggaam redelike bystand aan die Menseregtekommissie verleen vir die doeltreffende verrigting van sy funksies ingevolge hierdie Wet.

84.   Verslag aan Nasionale Vergadering deur Menseregtekommissie.—Die Menseregtekommissie moet in sy jaarlikse verslag aan die Nasionale Vergadering bedoel in artikel 181 (5) van die Grondwet—


(a)
enige aanbeveling ingevolge artikel 83 (3) (a) insluit;


(b)
met betrekking tot elke openbare liggaam, besonderhede insluit oor—


(i)
die getal versoeke om toegang wat ontvang is;


(ii)
die getal versoeke om toegang ten volle toegestaan;


(iii)
die getal versoeke om toegang toegestaan ingevolge artikel 46;


(iv)
die getal versoeke om toegang ten volle geweier en gedeeltelik geweier en die getal kere wat elke bepaling van hierdie Wet gebruik is om weiering ten volle en gedeeltelike weiering te regverdig;


(v)
die getal gevalle waarin die tydperke aangedui in artikel 25 (1) ingevolge artikel 26 (1) verleng is;


(vi)
die getal interne appèlle aangeteken by die tersaaklike owerheid en die getal gevalle waarin daar, as gevolg van ’n interne appèl, toegang verleen is tot ’n rekord of ’n gedeelte daarvan;


(vii)
die getal interne appèlle wat aangeteken is op grond daarvan dat ’n versoek om toegang geag is geweier te gewees het ingevolge artikel 27;


(viii)
die getal aansoeke ingedien by elke hof en die resultaat daarvan en die getal beslissings van elke hof waarteen geappelleer is en die resultaat daarvan;


(ix)
die getal aansoeke by elke hof wat ingedien is op grond daarvan dat ’n interne appèl geag is afgewys te gewees het ingevolge artikel 77 (7);


(x)
die getal klagtes ingedien by die Openbare Beskermer ten opsigte van ’n reg verleen of plig opgelê by hierdie Wet en die aard en resultaat daarvan; en


(xi)
die ander aangeleenthede wat voorgeskryf word.

85.   Uitgawes van Menseregtekommissie ingevolge Wet.—Enige uitgawes in verband met die verrigting van die Menseregtekommissie se funksies ingevolge hierdie Wet moet bestry word uit fondse wat deur die Parlement aan daardie Kommissie vir daardie doel bewillig word.

DEEL 6

OORGANGSBEPALINGS

86.   Toepassing van ander wetgewing wat vir toegang voorsiening maak.—(1)  Die Minister moet, binne 12 maande na die inwerkingtreding van artikel 6, ’n wetsontwerp in die Parlement ter tafel lê tot wysiging van—


(a)
Deel 1 van die Bylae om die bepalings van wetgewing wat voorsiening maak vir of toegang bevorder tot ’n rekord van ’n openbare liggaam; en


(b)
Deel 2 van die Bylae om die bepalings van wetgewing wat voorsiening maak vir of toegang tot ’n rekord van ’n privaatliggaam bevorder.

(2)  Tot tyd en wyl die wysiging van hierdie Wet soos beoog in subartikel (1) van krag word, is enige ander wetgewing nie in die Bylae vermeld nie wat vir toegang tot ’n rekord voorsiening maak van ’n openbare of privaatliggaam op ’n wyse wat, insluitend, maar nie beperk nie tot, die betaling van fooie, nie feitelik meer beswarend nie as die wyse waarop toegang ingevolge onderskeidelik Deel 2 of 3 van hierdie Wet verkry kan word.

87.   Verlengde tydperke om met versoeke te handel binne eerste twee jaar.—(1)  Vir—


(a)
12 maande vanaf die datum waarop Deel 2 in werking tree ten opsigte van ’n openbare liggaam, moet die verwysing na—


(i)
30 dae in artikel 25 (1) en enige ander verwysing na daardie tydperk in ander bepalings van hierdie Wet;


(ii)
30 dae in artikel 49 (1) en enige ander verwysing na daardie tydperk in ander bepalings van hierdie Wet,



as ’n verwysing na 90 dae in geval van daardie openbare liggaam uitgelê word; en


(b)
12 maande wat volg op die 12 maande bedoel in paragraaf (a), moet die verwysing na—


(i)
30 dae in artikel 25 (1) en enige ander verwysing na daardie tydperk in ander bepalings van hierdie Wet;


(ii)
30 die in artikel 49 (1) en enige ander verwysing na daardie tydperk in ander bepalings van hierdie Wet;



as ’n verwysing na 60 dae in geval van die betrokke openbare liggaam uitgelê word.

(2)  Die 90-dae- en 60-dae-tydperke bedoel in onderskeidelik subartikel (1) (a) en (b), mag nie ingevolge artikel 26 verleng word nie.

(3)  Die Parlement moet, na afloop van ’n tydperk van 12 maande, maar binne ’n tydperk van 18 maande, na die inwerkingtreding van hierdie artikel die werking van hierdie artikel hersien.

88.   Regstelling van persoonlike inligting.—Indien geen bepaling vir die regstelling van persoonlike inligting in ’n rekord van ’n openbare of privaatliggaam bestaan nie, moet daardie openbare of privaatliggaam redelike stappe doen om voldoende en genoegsame interne maatreëls daar te stel om vir sodanige regstelling voorsiening te maak totdat wetgewing wat vir sodanige regstelling voorsiening maak in werking tree.

DEEL 7

ALGEMENE BEPALINGS

89.   Aanspreeklikheid.—Geen persoon is straf- of sivielregtelik aanspreeklik vir enige handeling in goeie trou in die uitoefening of verrigting of beweerde uitoefening of verrigting van enige bevoegdheid of plig ingevolge hierdie Wet nie.

90.   Misdrywe.—’n Persoon wat met die opset om ’n reg tot toegang ingevolge hierdie Wet te ontsê—


(a)
’n rekord vernietig, beskadig of wysig;


(b)
’n rekord verberg; of


(c)
’n rekord vervals of ’n vals rekord skep,

is skuldig aan ’n misdryf en by skuldigbevinding strafbaar met ’n boete of met gevangenisstraf vir ’n tydperk van hoogstens twee jaar.

91.   Wysig artikel 6 (4) van die Wet op die Openbare Beskermer, No. 23 van 1994, as volg:—paragraaf (a) vervang die uitdrukking „gesag” deur die uitdrukking „gesag; en” in paragraaf (c); en paragraaf (b) voeg paragraaf (d) by.

91A.   Aanwysing en opleiding van voorsittende beamptes.—(1)  (a)  Die hoof van ’n administratiewe streek soos omskryf in artikel 1 van die Wet op Landdroshowe, 1944 (Wet No. 32 van 1944), moet, behoudens subartikel (2), enige landdros of addisionele landdros skriftelik aanwys as ’n voorsittende beampte van ’n Landdroshof wat deur die Minister ingevolge artikel 1 van hierdie Wet aangewys is.

(b)  ’n Voorsittende beampte moet die werksaamhede en verpligtinge verrig en die bevoegdhede uitoefen wat kragtens hierdie Wet of enige ander wet aan hom of haar toegewys is of opgedra word.

(2)  Slegs ’n landdros of ’n addisionele landdros wat ’n opleidingskursus voltooi het—


(a)
voor die datum van inwerkingtreding van hierdie artikel; of


(b)
soos beoog in subartikel (5),

en wie se naam op die lys soos beoog in subartikel (4) (a) ingesluit is, kan ingevolge subartikel (1) aangewys word.

(3)  Die hoofde van administratiewe streke moet—


(a)
alle redelike stappe binne die beskikbare bronne doen ten einde ten minste een voorsittende beampte aan te wys vir elke landdroshof binne sy of haar regsgebied wat deur die Minister ingevolge artikel 1 aangewys is; en


(b)
sonder versuim, die Direkteur-generaal: Justisie en Staatkundige Ontwikkeling in kennis stel van enige landdros of addisionele landdros wat ’n opleidingskursus soos beoog in subartikels (5) en (6) voltooi het of wat ingevolge subartikel (1) aangewys is.

(4)  Die Direkteur-generaal: Justisie en Staatkundige Ontwikkeling moet ’n lys opstel en hou van elke landdros of addisionele landdros wat—


(a)
’n opleidingskursus soos beoog in subartikels (5) en (6) voltooi het; of


(b)
as ’n voorsittende beampte van ’n landdroshof soos beoog in subartikel (1) aangewys is.

(5)  Die Hoofregter moet, in oorleg met die Regterlike Dienskommissie en die Landdrostekommissie, die inhoud van opleidingskursusse ontwikkel met die oog daarop om ’n toegewyde en ervare poel van opgeleide en gespesialiseerde voorsittende beamptes op te bou ten einde by hofverrigtinge in hierdie Wet beoog, voor te sit.

(6)  Die Hoofregter moet, in oorleg met die Regterlike Dienskommissie, die Landdrostekommissie en die Minister, die opleidingskursusse bedoel in subartikel (5) implementeer.

(7)  Die Minister moet, soos voorgeskryf, ’n verslag in die Parlement ter tafel lê wat verband hou met die inhoud en implementering van die opleidingskursusse bedoel in subartikels (5) en (6).

[A. 91A ingevoeg deur a. 2 van Wet No. 54 van 2002.]

92.   Regulasies.—(1)  Die Minister kan by kennisgewing in die Staatskoerant regulasies uitvaardig betreffende—


(a)
enige aangel mag eentheid wat deur hierdie Wet voorgeskryf moet of kan word;


(b)
enige aangeleentheid rakende die gelde soos beoog in artikels 22 en 54;


(c)
enige kennisgewing wat deur hierdie Wet vereis word;


(d)
eenvormige maatstawwe wat deur die inligtingsbeampte van ’n openbare liggaam toegepas moet word ten einde te besluit welke kategorie rekords ingevolge artikel 15 vrygestel word; en


(e)
enige administratiewe of prosedure-aangeleentheid wat nodig is om aan die bepalings van hierdie Wet gevolg te gee.

(2)  Enige regulasie ingevolge subartikel (1) moet, voor publikasie in die Staatskoerant, by die Parlement ingedien word.

(3)  Enige regulasie ingevolge subartikel (1) wat—


(a)
betrekking het op gelde; of


(b)
’n finansiële uitgawe vir die Staat tot gevolg kan hê,

moet deur die Minister in oorleg met die Minister van Finansies uitgevaardig word.

93.   Kort titel en inwerkingtreding.—(1)  Hierdie Wet heet die Wet op Bevordering van Toegang tot Inligting, 2000, en tree in werking op ’n datum wat die President by proklamasie in die Staatskoerant bepaal.

(2)  Verskillende datums kan aldus bepaal word ten opsigte van—


(a)
verskillende bepalings van hierdie Wet;


(b)
verskillende kategorieë openbare liggame, insluitend, maar nie beperk tot, verskillende openbare liggame beoog in—


(i)
paragraaf (a);


(ii)
paragraaf (b) (i); en


(iii)
paragraaf (b) (ii),



van die woordomskrywing van „openbare liggaam” in artikel 1; en


(c)
verskillende kategorieë privaatliggame.

Bylae

DEEL 1

[Deel 1 gewysig deur a. 79 van Wet No. 38 van 2001.]

(Artikel 6 (a))

Nommer en jaar

van wet
Kort titel
Artikel


Wet 107 van 1998
Wet op Nasionale Omgewingsbestuur, 1998
Artikel 31 (1)


Wet 38 van 2001
Wet op die Finansiële Intelligensiesentrum, 2001
Artikel 36


DEEL 2

(Artikel 6 (b))

Nommer en jaar

van wet
Kort titel
Artikel


Wet 107 van 1998
Wet op Nasionale Omgewingsbestuur, 1998
Artikel 31 (2)


18. WET OP BRANDWEERDIENSTE NO. 99 VAN 1987

[GOEDGEKEUR OP 15 OKTOBER 1987]

[DATUM VAN INVOERING: 23 OKTOBER 1987]

(Engelse teks deur die Staatspresident geteken)

soos gewysig deur

Wysigingswet op Brandweerdienste, No. 83 van 1990

Wysigingswet op Provinsiale en Plaaslike Owerheidsaangeleenthede, No. 134 van 1992

Grondwet van die Republiek van Suid-Afrika, No. 200 van 1993

[met ingang van 31 Oktober 1994—sien Proklamasie No. R.153 van 1994]

Wysigingswet op Brandweerdienste, No. 14 van 2000

WET

Om voorsiening te maak vir die instelling, instandhouding, aanwending, koördinering en standaardisering van brandweerdienste; en vir aangeleenthede wat daarmee in verband staan.

INDELING VAN ARTIKELS

1.
Woordomskrywing


2.
Brandweerraad


3.
Dienste van plaaslike owerhede


4.
Aangewese dienste


5.
Brandweerhoof


6.
Lede van diens


6A.
Brandweerreserwemag


6B.
Dekorasies, medaljes en sertifikate


7.
Opleidingsinrigtings


8.
Bevoegdhede van lede van diens


9.
Berging van roerende eiendom


10.
Gelde


11.
Hulptoelaes


12.
Ooreenkomste


13.
Minister kan persone magtig


14.
Dringende gevalle


15.
Regulasies


16.
Verordeninge en regulasies


17.
Versuim om aan vereistes te voldoen


18.
Afdwinging van bepalings


19.
Delegering


20.
Vrywaring


21.
Misdrywe


22.
Herroeping van wette en voorbehoude


23.
Kort titel


Bylae



1.   Woordomskrywing.—

(1)  In hierdie Wet, tensy uit die samehang anders blyk, beteken—

,,aangewese diens” ’n diens wat kragtens artikel 4 deur die Minister erken is;

,,Administrateur” die bevoegde gesag binne die regering van ’n provinsie aan wie die uitvoering van hierdie Wet in daardie provinsie opgedra is kragtens artikel 235 (8) van die Grondwet van die Republiek van Suid-Afrika, 1993 (Wet No. 200 van 1993);

[Omskrywing van ,,Administrateur” vervang deur Proklamasie No. R.153 van 1994.]

,,beherende gesag” die plaaslike owerheid in beheer van ’n diens of die persoon in beheer van ’n aangewese diens;

[Omskrywing van ,,beherende gesag” vervang deur a. 18 (a) van Wet No. 134 van 1992.]

,,brandweerhof” die persoon in bevel van ’n diens soos beoog in artikel 5;

,,diens” ’n brandweerdiens wat bedoel is om aangewend te word vir—


(a)
die voorkoming van die uitbreek of verspreiding van ’n brand;


(b)
die bestryding of blus van ’n brand;

(c)
die beskerming van lewe of eiendom teen brand of ander dreigende gevaar;


(d)
die red van lewe of eiendom van ’n brand of ander gevaar;

(e)
behoudens die bepalings van die Wet op Gesondheid, 1977 (Wet No. 63 van 1977), die lewering van ’n ambulansdiens as ’n integrerende deel van die brandweerdiens; of

( f )
die verrigting van enige ander funksie wat in verband staan met enige van die aangeleenthede in paragrawe (a) tot (e) bedoel;

,,gebied”—

(a)
met betrekking tot ’n diens van ’n plaaslike owerheid, die regsgebied van daardie plaaslike owerheid, uitgesonderd ’n afgebakende gebied beoog in artikel 4 (4); en

(b)
met betrekking tot ’n aangewese diens, die afgebakende gebied beoog in artikel 4 (4) van daardie aangewese diens;

,,materiaal” water of enige ander stof wat deur ’n diens by die verrigting van sy werksaamhede verbruik word;

[Omskrywing van ,,materiaal” vervang deur a. 1 (a) van Wet No. 83 van 1990.]

,,Minister”—

(a)
behalwe in paragraaf ( f ) van die omskrywing van ,,plaaslike owerheid”, en artikels 2, 15 en 17, die bevoegde gesag binne die regering van ’n provinsie aan wie die uitvoering van hierdie Wet in daardie provinsie opgedra is kragtens artikel 235 (8) van genoemde Grondwet; en

(b)
in paragraaf ( f ) van die omskrywing van ,,plaaslike owerheid” en artikels 2, 15 en 17, die nasionale Minister verantwoordelik vir provinsiale en plaaslike regering;

[Omskrywing van ,,Minister” vervang deur a. 1 (b) van Wet No. 83 van 1990 en deur Proklamasie No. R.153 van 1994 en gewysig deur a. 1 van Wet No. 14 van 2000.]

,,plaaslike owerheid” ’n instelling of liggaam beoog in artikel 84 (1) ( f ) van die Wet op Provinsiale Bestuur, 1961 (Wet No. 32 van 1961), en ook—

(a)
’n bestuursraad of raad soos omskryf in artikel 1 van die Wet op Landelike Gebiede (Raad van Verteenwoordigers), 1987 (Wet No. 9 van 1987);

(b)
’n streeksdiensteraad ingestel kragtens artikel 3 van die Wet op Streeksdiensterade, 1985 (Wet No. 109 van 1985);

(c)
’n plaaslike owerheid soos omskryf in artikel 1 van die Wet op Swart Plaaslike Owerhede, 1982 (Wet No. 102 van 1982);

[Par. (c) vervang deur a. 1 (c) van Wet No. 83 van 1990.]

(d)
’n plaaslike bestuursliggaam ingestel uit hoofde van die bepalings van artikel 30 (2) (a) van die Swart Administrasie Wet, 1927 (Wet No. 38 van 1927);

[Par. (d) vervang deur a. 1 (c) van Wet No. 83 van 1990.]

(e)
’n plaaslike raad ingestel kragtens artikel 2 van die Wet op Plaaslike Rade (Volksraad), 1987 (Wet No. 94 van 1987);

[Par. (e) bygevoeg deur a. 1 (c) van Wet No. 83 van 1990.]

( f )
’n instelling of liggaam deur die Minister by kennisgewing in die Staatskoerant tot ’n plaaslike owerheid vir die doeleindes van hierdie Wet verklaar: Met dien verstande dat die Minister slegs ’n instelling of liggaam tot ’n plaaslike owerheid kan verklaar indien sodanige instelling of liggaam by ’n Wet van die Parlement ingestel is en indien dit, ingevolge of uit hoofde van daardie Wet, bevoegdhede uitoefen en pligte verrig wat, na die oordeel van die Minister, uitgeoefen of verrig kan word deur ’n instelling, liggaam of raad beoog in artikel 84 (1) ( f ) van die Wet op Provinsiale Bestuur, 1961, of in paragrawe (a) tot (e) van hierdie omskrywing;

[Par. ( f ) bygevoeg deur a. 1 (c) van Wet No. 83 van 1990.]

(g)
enige soortgelyke instelling of liggaam wat bestaan of ingestel word in ’n gebied ten opsigte waarvan die bepalings van hierdie Wet nie van toepassing was voor die invoeging van artikel 1 (2) in hierdie Wet nie;

[Par. (g) bygevoeg deur Proklamasie No. R.153 van 1994.]

,,provinsie” ’n provinsie ingestel ingevolge artikel 124 van genoemde Grondwet;

[Omskrywing van ,,provinsie” ingevoeg deur Proklamasie No. R.153 van 1994.]

,,Raad” die Brandweerraad ingestel by artikel 2;

,,selfregerende gebied” . . . . . .

[Omskrywing van ,,selfregerende gebied” ingevoeg deur a. 1 (d) van Wet No. 83 van 1990 en geskrap deur Proklamasie No. R.153 van 1994.]

,,toerusting” ’n voertuig, of enige ander apparaat, wat bedoel is om gebruik te word deur ’n diens by die verrigting van sy werksaamhede;

,,voorskryf”, ,,voorgeskryf” of ,,voorgeskrewe” by regulasie kragtens artikel 15 of, behalwe by die toepassing van artikel 11, by riglyn deur die Raad aanbeveel en deur die Minister goedgekeur, voorskryf, voorgeskryf of voorgeskrewe.

[Omskrywing van ,,voorskryf”, ,,voorgeskryf” of ,,voorgeskrewe” vervang deur a. 18 (b) van Wet No. 134 van 1992.]

(2)  Hierdie Wet is van toepassing in die nasionale grondgebied bedoel in artikel 1 van die genoemde Grondwet.

[Sub-a. (2) bygevoeg deur Proklamasie No. R.153 van 1994.]

2.   Brandweerraad.—

(1)  Hierby word ’n raad wat die Brandweerraad heet, ingestel om die werksaamhede te verrig wat ingevolge hierdie Wet of die regulasies beoog in artikel 15 aan hom opgedra word.

[Sub-a. (1) vervang deur a. 19 van Wet No. 134 van 1990.]

Bewoording van Artikels

(2)  Die Raad bestaan uit—


(a)
een persoon deur die Minister aangewys, wat die voorsitter is;


(b)
een persoon deur elkeen van die Administrateurs aangewys;

(c)
twee persone deur die Suid-Afrikaanse Plaaslike Regeringsvereniging aangewys;


(d)
een persoon deur die Minister van Finasies aangewys;

(e)
een persoon deur die South African Emergency Services Institute aangewys; en

( f )
hoogstens drie persone deur die Minster aangewys, van wie een die georganiseerde sakegemeenskap en een die georganiseerde arbeid verteenwoordig.

[Sub-a. (2) vervang deur a. 2 (a) van Wet No. 14 van 2000.]

(2A)  Die Raad bestaan uit beide vrouens en mans.

[Sub-a. (2A) ingevoeg deur a. 2 (b) van Wet No. 14 van 2000.]

(3)  Die kworum vir, en die prosedure by, ’n vergadering van die Raad word deur die Raad bepaal.

(4)  Die administratiewe werk wat voortspruit uit die verrigting van die werksaamhede van die Raad word verrig deur beamptes of werknemers van die nasionale departement verantwoordelik vir provinsiale en plaaslike regering.

[Sub-a. (4) vervang deur a. 2 (a) van Wet No. 83 van 1990 en gewysig deur a. 2 (c) van Wet No. 14 van 2000.]

(5)  
(a)  Die Raad kan ’n komitee aanstel om die werksaamhede te verrig wat die Raad aan hom opdra.

(b)  Die Raad wys ’n lid van ’n komitee wat aldus aangestel is, as voorsitter van daardie komitee aan.

(5A)  Die Raad kan op versoek van die regering van ’n ander staat, die betrokke regering, of verteenwoordigers van die betrokke regering, van advies dien aangaande enige aangeleentheid wat binne die werksaamhede van die Raad val.

[Sub-a. (5A) ingevoeg by a. 2 (b) van Wet No. 83 van 1990 en gewysig deur a. 2 (d) van Wet No. 14 van 2000.]

(6)  Die Raad kan ’n lid van ’n komitee kragtens subartikel (5) aangestel wat nie ’n lid van die Raad is nie toelaat om ’n vergadering van die Raad waarop ’n aangeleentheid behandel word wat betrekking het op ’n werksaamheid wat aan daardie komitee opgedra is, by te woon en kan so ’n lid toelaat om aan die verrigtinge van daardie vergadering deel te neem.

(7)  ’n Lid van die Raad, of van ’n komitee bedoel in subartikel (5), wat nie in die heeltydse diens van die Staat is nie kan uit geld wat die Parlement vir die doel bewillig ten opsigte van sy dienste as lid van die Raad of komitee, na gelang van die geval, die besoldiging en toelaes betaal word wat die Minister, met die instemming van die Minister van Finansies, bepaal.

(8)  Die Minister wys ’n beampte in die staatsdiens aan om as sekretaris van die Raad op te tree.

[Sub-a. (8) bygevoeg by a. 2 (c) van Wet No. 83 van 1990.]

3.   Dienste van plaaslike owerhede.—

(1)  ’n Plaaslike owerheid kan ’n diens ooreenkomstig die voorgeskrewe vereistes instel en in stand hou.

(2)  Die Administrateur kan, na oorleg met die Raad en die betrokke plaaslike owerheid, ’n plaaslike owerheid gelas—


(a)
om ’n diens wat hy ingestel het, in stand te hou; of


(b)
om ’n diens in te stel en in stand te hou,

ooreenkomstig die voorgeskrewe vereistes.

(3)  ’n Diens beoog in hierdie artikel word binne die gebied van die betrokke plaaslike owerheid aangewend, tensy sodanige plaaslike owerheid versoek word, of ingevolge ’n ooreenkoms beoog in artikel 12 verplig is, om die diens buite die gebied aan te wend.

[Sub-a. (3) vervang by a. 3 van Wet No. 83 van 1990.]

4.   Aangewese dienste.—

(1)  ’n Diens wat nie onder die beheer van ’n plaaslike owerheid val nie kan op die voorgeskrewe wyse by die Minister aansoek doen om as ’n aangewese diens erken te word.

(2)  Indien die Minister na oorleg met die Raad oortuig is dat ’n diens bedoel in subartikel (1) aan die voorgeskrewe vereistes voldoen, kan hy die diens as ’n aangewese diens erken onderworpe aan die voorwaardes wat hy bepaal.

(3)  (a)  Indien die Minister na oorleg met die Raad van oordeel is dat daar op ’n plek omstandighede bestaan wat vereis dat daar ’n diens moet wees wat aan die voorgeskrewe vereistes voldoen, kan die Minister die persoon (met inbegrip van ’n Staatsdepartement) wat na die oordeel van die Minister vir daardie omstandighede verantwoordelik is, gelas—


(i)
om ’n diens wat hy ingestel het, in stand te hou; of


(ii)
om ’n diens in te stel en in stand te hou,

ooreenkomstig die voorgeskrewe vereistes, en so ’n diens kan kragtens subartikel (2) as ’n aangewese diens erken word.

(b)  
(i)  ’n Staatsdepartement word nie ingevolge paragraaf (a) gelas sonder die instemming van die Minister verantwoordelik vir daardie Staatsdepartement nie.

(ii)  ’n Ander persoon word nie ingevolge paragraaf (a) gelas nie tensy die Raad met die betrokke persoon oorleg gepleeg het.

(4)  ’n Aangewese diens word binne die gebied of gebiede, hetsy aangrensend of nie, wat vir hom deur die Minister na oorleg met die Raad afgebaken is, aangewend, tensy die betrokke beherende gesag versoek word, of ingevolge ’n ooreenkoms beoog in artikel 12 verplig is, om die diens buite daardie gebied of gebiede, na gelang van die geval, aan te wend.

[Sub-a. (4) vervang by a. 4 van Wet No. 83 van 1990.]

(5)  Die Minister kan, na oorleg met die Raad wat met die betrokke beherende gesag oorleg gepleeg het ’n erkenning beoog in subartikel (2) intrek.

5.   Brandweerhoof.—

(1)  ’n Beherende gesag moet ’n persoon wat oor die voorgeskrewe kwalifikasies en ondervinding beskik, as brandweerhoof aanstel om in bevel van sy diens te wees.

(2)  ’n Persoon wat onmiddellik voor die inwerkingtreding van hierdie Wet as ’n brandweerhoof in diens van ’n plaaslike owerheid was ingevolge ’n wet wat deur hierdie Wet herroep word, word geag ingevolge subartikel (1) aangestel te wees.

(3)  Wanneer ’n brandweerhoof om die een of ander rede nie sy ampspligte kan verrig nie, stel die beherende gesag ’n lid van die diens as waarnemende brandweerhoof aan om die pligte en werksaamhede van die brandweerhoof te verrig.

[Sub-a. (3) bygevoeg by a. 5 van Wet No. 83 van 1990.]

6.   Lede van diens.—

(1)  ’n Beherende gesag kan ’n persoon wat oor die voorgeskrewe kwalifikasies en ondervinding beskik, as ’n lid van sy diens aanstel om die werksaamhede te verrig wat die brandweerhoof aan hom opdra: Met dien verstande dat ’n beherende gesag, na behoorlike oorweging van die eiesoortige omstandighede van ’n bepaalde geval, ’n persoon wat nie oor die voorgeskrewe kwalifikasies en onderviding beskik nie as ’n lid van sy diens kan aanstel onderworpe aan die algemene voorwaardes wat die Raad bepaal.

(2)  ’n Persoon wat onmiddellik voor die inwerkingtreding van hierdie Wet, ingevolge ’n wet wat deur hierdie Wet herroep word as ’n lid van ’n diens van ’n plaaslike owerheid in diens was, word geag ingevolge subartikel (1) aangestel te wees.

6A.   Brandweerreserwemag.—

(1)  ’n Beherende gesag kan ’n brandweerreserwemag vir sy regsgebied instel.

(2)  ’n Brandweerhoof kan, op die voorgeskrewe voorwaardes, ’n persoon wat daarom aansoek doen, as ’n lid van ’n brandweerreserwemag aanstel.

(3)  ’n Lid van ’n brandweerreserwemag is ’n tydelike lid van die diens en verrig die werksaamhede wat die brandweerhoof, of ’n lid van die diens wat namens die brandweerhoof optree, aan hom opdra: Met dien verstande dat ’n lid van ’n brandweerreserwemag sover moontlik, slegs aangewend kan word vir die verrigting van daardie werksaamhede waarvoor hy, na oordeel van die brandweerhoof, voldoende opleiding ontvang het.

(4)  ’n Brandweerhoof kan te eniger tyd ’n lid van ’n brandweerreserwemag ontslaan.

(5)  ’n Lid van ’n brandweerreserwemag beskik oor dieselfde bevoegdhede as ’n lid van die diens en word, by die verrigting van sy werksaamhede, as ’n lid van die diens beskou.

[A. 6A ingevoeg deur a. 6 van Wet No. 83 van 1990.]

6B.   Dekorasies, medaljes en sertifikate.—

(1)  Die Staatspresident kan onderworpe aan die vereistes wat hy dienstig ag dekorasies en medaljes en, ten opsigte van sodanige dekorasies en medaljes, balke, gespes en linte instel, wat deur die Minister of iemand deur die Minister aangewys, toegeken kan word aan ’n lid van ’n diens, met inbegrip van ’n brandweerhoof, ten opsigte van sy diens as sodanige lid of brandweerhoof, na gelang van die geval, of aan iemand anders ten opsigte van uitsonderlike diens ingevolge hierdie Wet gelewer.

(2)  Die Minister kan onderworpe aan die vereistes wat hy dienstig ag dienssertifikate instel, wat deur die Administrateur of iemand deur die Administrateur aangewys, toegeken kan word aan ’n lid van ’n diens, met inbegrip van ’n brandweerhoof, ten opsigte van sy diens as sodanige lid of brandweerhoof, na gelang van die geval, of aan iemand anders ten opsigte van uitsonderlike diens ingevolge hierdie Wet gelewer.

[A. 6B ingevoeg deur a. 6 van Wet No. 83 van 1990.]

7.   Opleidingsinrigtings.—

(1)  Die Minister kan, na oorleg met die Opleidingsraad ingestel by artikel 2 van die Wet op Plaaslike Owerheidsopleiding, 1985 (Wet No. 41 van 1985), en die Raad wat met die betrokke diens of ander instelling oorleg gepleeg het—

(a)
op die voorwaardes wat hy bepaal by kennisgewing in die Staatskoerant so ’n diens of ander inrigting tot ’n opleidingsinrigting verklaar waarby die vaardigheidsopleiding, of ’n deel daarvan, vereis vir of verbonde aan die voorgeskrewe kwalifikasies van ’n brandweerhoof of ’n lid van ’n diens aangebied kan word;

[Par. (a) vervang deur a. 20 van Wet No. 134 van 1992.]

(b)
die stappe doen of laat doen way hy nodig of dienstig ag vir die behoorlike beheer, bestuur en ontwikkeling van, of vir die uitbreiding van die opleidingsfasiliteite by, so ’n opleidingsinrigting.

(2)  Wanneer ’n lid van ’n diens met die goedkeuring van sy werkgewer ’n kursus by so ’n opleidingsinrigting bywoon, moet daardie werkgewer aan die opleidingsinrigting die koste vir sodanige bywoning betaal ooreenkomstig ’n tarief wat die betrokke opleidings- inrigting bepaal.

8.   Bevoegdhede van lede van diens.—

(1)  ’n Lid van ’n diens van ’n beherende gesag met inbegrip van ’n brandweerhoof, kan, wanneer hy dit nodig of dienstig ag ten einde sy werksaamhede te verrig, enige behandeling verrig, en kan ook—

(a)
enige pad of straat sluit;

[Par. (a) vervang by a. 7 van Wet No. 83 van 1990.]

(b)
enige perseel binnegaan of oopbreek en binnegaan;

(c)
enige eiendom beskadig, vernietig of sloop;

(d)
enige persoon wat in gevaar verkeer, of wat daardie lid by die uitvoering van sy pligte belemmer, met geweld van die toneel verwyder of laat verwyder; en

(e)
materiaal of enige voorwerp van enige persoon neem: Met dien verstande dat die eienaar van die materiaal of voorwerp wat aldus geneem is deur die betrokke beherende gesag daarvoor vergoed moet word met ’n bedrag waaromtrent daar tussen die beherende gesag en die eienaar ooreengekom word, of by ontstentenis van sodanige ooreenkoms, ’n bedrag wat deur arbitrasie ooreenkomstig die bepalings van die Wet op Arbitrasie, 1965 (Wet No. 42 van 1965), bepaal word.

(2)  ’n Lid van ’n diens van ’n beherende gesag, met inbegrip van ’n brand

weerhoof, kan, wanneer hy dit nodig ag ten einde sy werksaamhede te verrig, enige inwoner van die Republiek wat nie jonger as 16 jaar en nie ouer as 60 jaar is nie beveel om hom behulpsaam te wees met die verrigting van sy werksaamhede by ’n bepaalde geleentheid.

9.   Berging van roerende eiendom.—

(1)  ’n Brandweerhoof kan by die verrigting van sy werksaamhede enige roerende goed wat na sy oordeel in gevaar verkeer, berg of verwyder en in veilige bewaring plaas.

(2)  Enige koste wat deur of op versoek van ’n brandweerhoof vir die doeleindes beoog in subartikel (1) aangegaan is, kan op die eienaar of besitter van die betrokke goed verhaal word, en die betrokke beherende gesag het ’n retensiereg op daardie goed vir die betaling van daardie koste.

(3)  Indien die koste bedoel in subartikel (2) nie betaal word nie binne 30 dae, of die langer tydperk deur die betrokke beherende gesag bepaal, nadat daardie gesag—

(a)
’n skriftelike versoek om betaling daarvan aan die betrokke eienaar of besitter beteken het; of

(b)
indien daardie eienaar of besitter nie opgespoor kan word nie, sodanige versoek per aangetekende pos aan sy laaste adres bekend gestuur het of sodanige versoek in albei amptelike tale in ’n nuusblad wat in die betrokke gebied versprei word, gepubliseer het, kan die beherende gesag die betrokke goed op ’n openbare veiling verkoop en moet hy die opbrengs daarvan aanwend ter delging van daardie koste, terwyl enige balans op aansoek aan die betrokke eienaar of besitter terugbetaal moet word.

(4)  Indien geen aansoek om terugbetaling van die balans binne een jaar na die veiling bedoel in subartikel (3) gedoen word nie, word daardie balans aan die betrokke beherende gesag verbeur.

(5)  ’n Sertifikaat wat heet onderteken te wees deur ’n brandweerhoof en waarin gesertifiseer word dat die daarin vermelde koste vir die doeleindes beoog in subartikel (1) aangegaan is, is by oorlegging daarvan in ’n geregshof prima facie-bewys van die koste bedoel in subartikel (2).

(6)  Indien die eienaar of besitter van enige roerende goed wat ingevolge subartikel (1) geberg of verwyder is, nie binne 30 dae nadat ’n beherende gesag in albei amptelike tale in ’n nuusblad wat in die betrokke gebied versprei word, bekendgemaak het dat sodanige goed in veilige bewaring geplaas is, sodanige goed opeis nie, kan daardie beherende gesag die betrokke goed op ’n openbare veiling verkoop en die opbrengs daarvan aanwend ter delging van enige koste aangegaan, terwyl enige balans deur die beherende gesag aangewend moet word vir die instandhouding van sy diens.

10.   Gelde.—

(1)  ’n Beherende gesag kan, behoudens enige voorwaarde beoog in artikel 11 (2) (a), die gelde bepaal wat deur ’n persoon ten behoewe van wie die diens van die beherende gesag aangewend word, betaalbaar is—

(a)
vir die bywoning van die diens;

(b)
vir die gebruik van die diens en toerusting; of

(c)
vir enige materiaal wat verbruik word.

(2)  ’n Persoon ten behoewe van wie ’n diens van ’n beherende gesag na die oordeel van die betrokke brandweerhoof aangewend is, kan skriftelik deur daardie brandweerhoof vir die betaling van die gelde bedoel in subartikel (1) of ’n gedeelte daarvan aangeslaan word.

(3)  ’n Persoon wat hom veronreg ag deur ’n aanslag beoog in subartikel (2) kan binne 14 dae na ontvangs van daardie aanslag skriftelik by die betrokke beherende gesag beswaar aanteken teen daardie aanslag as sodanig of die bedrag daarvan.

(4)  Sodra ’n beswaar beoog in subartikel (3) ontvang word, moet die hoofuitvoerende beampte van die betrokke beherende gesag onverwyld skriftelike kommentaar daarop van die brandweerhoof verkry en dit tesame met die beswaar voorle aan die beherende gesag, wat die aanslag kan bekragtig, wysig of intrek.

(5)  ’n Sertifikaat wat heet deur ’n brandweerhoof onderteken te wees en waarin gesertifiseer word dat die daarin vermelde aanslag kragtens subartikel (2) gedoen is, is by oorlegging daarvan in ’n geregshof prima facie-bewys van die bedrag wat deur die daarin vermelde Dersoon betaalbaar is.

11.   Hulptoelaes.—

(1)  Behoudens subartikels (2) en (3) kan die Administrateur, na oorleg met die Raad, uit geld wat die Parlement vir die doel bewillig ’n hulptoelae wat op die voorgeskrewe grondslag bereken word, betaal aan ’n beherende gesag ten opsigte van die instelling of instandhouding van sy diens.

(2)  ’n Hulptoelae beoog in subartikel (1)—

(a)
word betaal onderworpe aan die voorgeskrewe voorwaardes en die verdere voorwaardes wat die Administrateur na oorleg met die Raad in ’n bepaalde geval bepaal; en

(b)
word nie betaal nie tensy ’n plaaslike owerheid aan die Administrateur bewys lewer dat die plaaslike owerheid nie in sy diens tussen sy werknemers op die grondslag van geslag, ras, kleur of godsdiens diskrimineer nie.

(3)  ’n Beherende gesag wat ’n hulptoelae ingevolge hierdie artikel ontvang, moet jaarliks aan die Direkteurgeneraal van die provinsie van wie die hulptoelae ontvang word—

(a)
in die vorm en op die wyse en voor of op ’n datum wat bedoelde Direkteur-generaal bepaal, ’n begroting van uitgawes ten opsigte van sy diens vir die daaropvolgende boekjaar voorle vir goedkeuring deur die Administrateur; en

[Par. (a) gewysig by a. 8 van Wet No. 83 van 1990.]

Bewoording van Artikels

(b)
voor of op 30 September of die latere datum wat die Direkteur-generaal bepaal, ’n skriftelike verklaring wat deur die tesourier van die beherende gesag gesertifiseer is, voorle waarin uiteengesit word—

(i)
die werklike uitgawes ten opsigte van sy diens gedurende die onmiddellik vooraafgaande boekjaar aangegaan;

(ii)
die werklike inkomste ten opsigte van sy diens gedurende die boekjaar in subparagraaf (i) bedoel, ontvang; en


(iii)
die verdere inligting wat die Direkteur-generaal verlang.

[Sub-a. (3) gewysig deur a. 8 van Wet No. 83 van 1990. Par. (b) gewysig deur a. 8 van Wet No. 83 van 1990. Sub-par. (iii) gewysig deur a. 8 van Wet No. 83 van 1990.]

12.   Ooreenkomste.—

(1)  Behoudens enige voorwaarde beoog in artikel 11 (2) (a) kan ’n beherende gesag met die oog op die meer doeltreffende aanwending van sy diens ’n skriftelike ooreenkoms aangaan—

(a)
met ’n ander beherende gesag waarvolgens die partye onderneem om op die voorwaardes waaromtrent ooreengekom word, saam te werk; of

(b)
met enige ander persoon waarvolgens die beherende gesag onderneem om sy diens aan daardie persoon beskikbaar te stel, of waarvolgens daardie persoon onderneem om sy materiaal of toerusting aan die beherende gesag beskikbaar te stel.

(2)  ’n Beherende gesag kan kragtens subartikel (1) onderneem om sy diens binne of buite sy gebied of binne of buite die provinsie waarin sy gebied geleë is, aan te wend.

(3)  ’n Beherende gesag kan, met die instemming van die Administrateur en die Minister van Buitelandse Sake, ’n ooreenkoms aangaan waarvolgens—

(a)
die beherende gesag onderneem om sy diens op die voorwaardes waarop ooreengekom word aan ’n persoon, instelling of liggaam in ’n ander staat beskikbaar te stel; of

(b)
’n persoon, instelling of liggaam in ’n ander staat onderneem om ’n diens op die voorwaardes waarop ooreengekom word aan die beherende gesag beskikbaar te stel.

[Sub-a. (3) bygevoeg deur a. 21 van Wet No. 134 van 1992.]

13.   Minister kan persone magtig.—

Die Minister kan, na oorleg met die Raad, by kennisgewing in die Staatskoerant verklaar dat ’n kategorie van persone in diens van die Staat of ’n beherende gesag vir die doel deur die Administrateur aangewys die voorgeskrewe werksaamhede kan verrig ten einde te verseker dat die oogmerke van hierdie Wet bereik word.

[A. 13 vervang deur a. 9 van Wet No. 83 van 1990.]

Bewoording van Artikels

14.   Dringende gevalle.—

(1)  Ondanks andersluidende bepalings van die een of ander wet kan die Minister of iemand deur hom aangewys, in enige geval waar dringende optrede na sy mening in die openbare belang nodig is—

(a)
enige persoon, met inbegrip van ’n beherende gesag, beveel om sy diens, of toerusting of materiaal onder sy beheer, aan ’n bepaalde diens beskikbaar te stel of om dit op ’n bepaalde wyse aan te wend; of

(b)
enige persoon wat toerusting of materiaal vervaardig, beveel om bepaalde toerusting of materiaal binne ’n bepaalde tydperk te vervaardig.

[Sub-a. (1) gewysig deur a. 10 (a) van Wet No. 83 van 1990.]

Bewoording van Artikels

(2)  ’n Persoon wat ingevolge ’n bevel bedoel in subartikel (1) opgetree het, moet daarvoor vergoed word deur die Minister met ’n bedrag waaromtrent daar tussen die Minister en die betrokke persoon ooreengekom word, of by ontstentenis van sodanige ooreenkoms, ’n bedrag wat deur arbitrasie ooreenkomstig die bepalings van die Wet op Arbitrasie, 1965 (Wet No. 42 van 1965), bepaal is.

(3)  Waar bystand ingevolge hierdie artikel aan ’n beherende gesag of  ’n ander persoon verleen is, of waar optrede ingevolge hierdie artikel deur ’n beherende gesag of ’n ander persoon, genoodsaak is, kan die Minister enige bedrag wat ingevolge subartikel (2) uitbestee is, op sodanige beherende gesag of persoon verhaal.

[Sub-a. (3) bygevoeg deur a. 10 (b) van Wet No. 83 van 1990.]

15.   Regulasies.—

(1)  Die Minister kan, na oorleg met die Raad, regulasies wat nie met hierdie Wet of enige ander wet strydig is nie uitvaardig—

(a)
betreffende enige aangeleentheid wat ingevolge hierdie Wet voorgeskryf kan of moet word;

(b)
betreffende die organisasie en prosedure vir die aanwending van ’n diens van ’n beherende gesag;

(c)
betreffende die uniforms, rangtekens en identifikasie van lede van ’n diens van ’n beherende gesag;

(d)
betreffende die veiligheidsvereistes wat op ’n perseel nagekom moet word ten einde die risiko van ’n brand of ander gevaar te verminder, of ontruiming van die perseel in die geval van sodanige gevaar te vergemaklik;

(e)
betreffende die gebruik, vervaardiging, opberging of vervoer van plofstowwe, vuurwerke, petroleum of enige ander vlambare of brandbare stof, gas of enige ander gevaarlike stof;

[Par. (e) vervang deur a. 11 (a) van Wet No. 83 van 1990.]

( f )
betreffende die spesifikasies en standaarde waaraan die toerusting en materiaal van ’n diens moet voldoen; en

( fA)
betreffende die beheer oor en registrasie van die brandweerhoof en lede van ’n diens;

[Par. ( fA) ingevoeg deur a. 11 (b) van Wet No. 83 van 1990.]

(g)
betreffende enige aangeleentheid wat hy nodig of dienstig ag ten einde die oogmerke van hierdie Wet te bereik.

(2)  ’n Regulasie betreffende die kwalifikasies en ondervinding van ’n brandweerhoof, en van ’n lid van ’n diens, van ’n beherende gesag wat ’n Staatsdepartement is, word nie uitgevaardig sonder oorleg met die Minister verantwoordelik vir die betrokke Staatsdepartement nie.

(2A)  Verskillende regulasies kan kragtens subartikel (1) ten opsigte van verskillende gebiede of verskillende kategorieë persone, dienste of toeerusting gemaak word.

[Sub-a. (2A) ingevoeg deur a. 11 (c) van Wet No. 83 van 1990 en vervang deur a. 22 van Wet No. 134 van 1992.]

(3)  Die Minister kan na oorleg met die Raad ’n gebruikskode uitgereik kragtens artikel 18 van die Wet op Standaarde, 1982 (Wet No. 30 van 1982), of enige gedeelte van daardie kode, by wyse van ’n blote verwysing na besonderhede waardeur dit geïdentifiseer kan word, by die regulasies inlyf, en daarna word die gebruikskode of die betrokke gedeelte daarvan, vir sover dit nie met hierdie Wet strydig is nie geag deel van die regulasies te wees.

[Sub-a. (3) vervang deur a. 11 (d) van Wet No. 83 van 1990.]

Bewoording van Artikels

(4)  (a)  ’n Regulasie beoog in hierdie artikel word nie uitgevaardig nie alvorens die voorgestelde regulasie in die Staatskoerant gepubliseer is tesame met ’n kennisgewing waarby belanghebbendes versoek word om binne die daarin vermelde tydperk enige kommentaar, vertoë of besware wat hulle daarteen mag hê skriftelik by die sekretaris bedoel in artikel 2 (8) in te dien en daardie tydperk verstryk het.

[Par. (a) vervang deur a. 11 (e) van Wet No. 83 van 1990.]

Bewoording van Artikels

(b)  Die bepalings van paragraaf (a) is nie van toepassing op enige wysiging wat deur die Minister met die instemming van die Raad van die voorgestelde regulasies aangebring word as gevolg van besware wat ingevolge daardie paragraaf ontvang is nie.

(5)  ’n Regulasie kragtens hierdie artikel uitgevaardig, kan ten opsigte van ’n oortreding daarvan of ’n versuim om daaraan te voldoen ’n straf bepaal van ’n boete van hoogstens R10 000 of van gevangenisstraf vir ’n tydperk van hoogstens 12 maande.

16.   Verordeninge en regulasies.—

(1)  ’n Plaaslike owerheid kan, na oorleg met die Raad, en behoudens enige wetsbepalings wat op die plaaslike owerheid van toepassing is met betrekking tot die afkondiging van verordeninge of regulasies, na gelang van die geval, verordeninge of regulasies, na gelang van die geval, wat nie met die een of ander wet strydig is nie vir sy regsgebied uitvaardig betreffende enige aangeleentheid wat hy nodig of dienstig ag ten einde sy diens effektief aan te wend.

(2)  Die Administrateur kan na oorleg met die Raad verordeninge of regulasies, na gelang van die geval, wat nie met die een of ander wet strydig is nie uitvaardig betreffende enige aangeleentheid bedoel in subartikel (1), en sodanige verordeninge of regulasies is van toepassing in die regsgebied van elke plaaslike owerheid in die betrokke provinsie vir sover dit toepaslik is en nie met die verordeninge of regulasies, na gelang van die geval, van die betrokke plaaslike owerheid onbestaanbaar is nie.

(3)  ’n Verordening of regulasie beoog in subartikel (1) of (2) kan ten opsigte van ’n oortreding daarvan of versuim om daaraan te voldoen ’n straf bepaal van ’n boete van hoogstens R5 000 of van gevangenisstraf vir ’n tydperk van hoogstens ses maande.

[A. 16 vervang by a. 12 van Wet No. 83 van 1990.]

17.   Versuim om aan vereistes te voldoen.—

(1)  Indien ’n persoon, met inbegrip van ’n plaaslike owerheid en ’n Staatsdepartement, versuim om ’n vereiste, standaard of lasgewing na te kom wat by of kragtens hierdie Wet of die regulasies beoog in artikel 15 bepaal of uitgereik is, kan die Administrateur by skriftelike kennisgewing ’n plaaslike owerheid gelas, en kan die Minister by skriftelike kennisgewing ’n ander persoon gelas, om binne die daarin vermelde tydperk die vereiste, standaard of lasgewing na te kom.

(2)  Indien so ’n persoon versuim om aan so ’n kennisgewing gevolg te gee, kan die Administrateur of Minister, na gelang van die geval, stappe laat doen om die vereiste, standaard of lasgewing ten behoewe van die betrokke persoon na te kom en om die koste in verband daarmee op daardie persoon te verhaal.

(3)  ’n Lasgewing in subartikel (1) bedoel, word nie uitgereik nie voor oorleg met die betrokke plaaslike owerheid of persoon, na gelang van die geval.

18.   Afdwinging van bepalings.—

(1)  ’n Brandweerhoof kan te eniger redelike tyd enige perseel in die gebied van die betrokke beherende gesag binnegaan ten einde te bepaal of die bepalings beoog in artikels 15 (1) (a), (d), (e) en (g) en 16 nagekom word.

(2)  Indien die brandweerhoof bevind dat sodanige bepalings nie nagekom word nie, kan hy aan die eienaar van daardie perseel, of sy gevolmagtigde, ’n skriftelike opdrag uitreik om binne die daarin vermelde tydperk aan die betrokke bepalings te voldoen.

[Sub-a. (2) vervang by a. 13 van Wet No. 83 van 1990.]

(3)  Indien ’n opdrag beoog in subartikel (2) nie binne die daarin vermelde tydperk uitgevoer word nie kan die betrokke beherende gesag die nodige stappe laat doen om ten behoewe van die betrokke eienaar aan die betrokke bepalings te voldoen en om die koste in verband daarmee op die eienaar te verhaal.

(4)  By die toepassing van hierdie artikel beteken ,,eienaar” die geregistreerde eienaar van die perseel, of met betrekking tot ’n deeltitelskema, die regspersoon ingestel ingevolge die Wet op Deeltitels, 1986 (Wet No. 95 van 1986).

19.   Delegering.—

(1)  ’n Brandweerhoof kan—

(a)
enige bevoegdheid aan hom verleen by of kragtens hierdie Wet, die regulasies beoog in artikel 15 of die verordeninge of regulasies beoog in artikel 16, uitgesonderd die bevoegdheid bedoel in hierdie artikel, aan ’n lid van die betrokke diens delegeer; en

[Par. (a) vervang by a. 14 van Wet No. 83 van 1990.]

(b)
magtiging verleen dat ’n plig wat aldus aan hom opgedra word, deur so ’n lid verrig word.

(2)  ’n Bevoegdheid wat aldus gedelegeer is en ’n plig wat aldus gemagtig is, moet uitgeoefen of verrig word onderworpe aan die voorskrifte van die brandweerhoof, wat te eniger tyd sodanige delegering of magtiging kan intrek.

(3)  ’n Delegering kragtens subartikel (1) (a) belet nie die brandweerhoof om self die betrokke bevoegdheid uit te oefen nie.

20.   Vrywaring.—

Behoudens die voorbehoudsbepaling by paragraaf (e) van artikel 8 (1) is ’n beherende gesag, brandweerhoof of lid van ’n diens van ’n beherende gesag of ’n inwoner bedoel in artikel 8 (2) nie aanspreeklik nie vir enige skade of verlies as gevolg van liggaamlike besering, lewensverlies of verlies van of skade aan eiendom wat veroorsaak word deur of ontstaan uit of in verband met enigiets wat bona fide gedoen of verrig word in die uitoefening of verrigting van ’n bevoegdheid, werksaamheid of plig verleen of opgele ingevolge hierdie Wet, die regulasies beoog in artikel 15 of die verordeninge beoog in artikel 16.

21.   Misdrywe.—

Iemand wat—

(a)
’n lid van ’n diens, met inbegrip van ’n brandweerhoof, by die uitoefening van sy bevoegdhede bedoel in artikel 8 (1) opsetlik weerstaan of belemmer;

(b)
weier of versuim om ’n bevel beoog in artikel 14 (1) na te kom;

(c)
weier of versuim om ’n opdrag beoog in artikel 18 (2) binne die daarin vermelde tydperk na te kom; of

(d)
’n diens ontbied terwyl hy weet dat daar geen rede bestaan om dit te doen nie, is skuldig aan ’n misdryf, en by skuldigbevinding strafbaar met ’n boete van hoogstens R10 000 of met gevangenisstraf vir ’n tydperk van hoogstens 12 maande.

22.   Herroeping van wette en voorbehoude.—

(1)  Die wette in die Bylae vermeld, word hierby herroep vir sover in die derde kolom van die Bylae aangedui.

(2)  ’n Regulasie of verordening uitgevaardig kragtens ’n wet wat by subartikel (1) herroep word, en wat handel oor ’n aangeleentheid bedoel in artikel 15 (1) of 16 (1) van hierdie Wet word geag kragtens die betrokke artikel van hierdie Wet uitgevaardig te wees.

23.   Kort titel.—

Hierdie Wet heet die Wet op Brandweerdienste, 1987.]

Bylae

No. en jaar van wet


Titel


In hoeverre herroep


Ordonnansie No. 18 van 1977, van die Transvaal

Ordonnansie op Brandweerdienste
Die geheel


Ordonnansie No. 2 van 1978, van die Oranje-Vrystaat

Ordonnansie op Brandweerdienste
Die geheel


Ordonnansie No. 14 van 1978, van die Kaap die Goeie Hoop
Ordonnansie op Brandweerdienste
Die geheel


Ordonnansie No. 31 van 1978, van Natal



Ordonnansie op Brandweerdienste
Die geheel


Ordonnansie No. 9 van 1979, van die Oranje-Vrystaat
Wysigingsordonnansie op Brandweerdienste
Die geheel


Ordonnansie No. 14 van 1979, van die Transvaal
Wysigingsordonnansie op Brandweerdienste
Die geheel


Ordonnansie No. 8 van 1980, van die Kaap die Goeie Hoop Wysigingsordonnansie op Brandweerdienste
Die geheel


Ordonnansie No. 12 van 1980, van Natal



Wysigingsordonnansie op Brandweerdienste
Die geheel


Ordonnansie No. 14 van 1981, van die Kaap die Goeie Hoop Wysigingsordonnansie op Brandweerdienste
Die geheel


Ordonnansie No. 22 van 1982, van Natal



Wysigingsordonnansie op Brandweerdienste
Die geheel


Ordonnansie No. 15 van 1983, van die Transvaal


Wysigingsordonnansie op Brandweerdienste
Die geheel


Ordonnansie No. 12 van 1984, van die Oranje-Vrystaat

Wysigingsordonnansie op Brandweerdienste
Die geheel


Wet No. 102 van 1982

Wet op Swart Plaaslike Owerhede Item 30 (c) van Bylae


WYSIGINGSWET OP BRANDWEERDIENSTE

NO. 83 VAN 1990

[GOEDGEKEUR OP 21 JUNE 1990]

[DATUM VAN INVOERING: 4 JULIE 1990]

(Tensy anders vermeld)

(Afrikaanse teks deur die Staatspresident geteken)

WET

Tot wysiging van die Wet op Brandweerdienste, 1987, ten einde sekere omskrywings in te voeg, te wysig of te vervang; die werksaamhede van die Brandweerraad verder te reël; die instelling, instandhouding en aanwending van dienste van plaaslike owerhede verder te reël; die aanwending van aangewese dienste verder te reël; voorsiening te maak vir die aanstelling van ’n waarnemende brandweerhoof; voorsiening te maak vir die instelling van ’n brandweerreserwemag; voorsiening te maak vir die instelling en toekenning van dekorasies, medaljes en dienssertifikate; die Administrateur te magtig om ’n sekere kategorie van persone aan te wys; die Minister in staat te stel om ’n bedrag uitbestee in die hantering van dringende gevalle te verhaal; die uitvaardiging van regulasies verder te reël; en ’n brandweerhoof te magtig om nie slegs aan die eienaar nie maar ook aan die gevolmagtigde van ’n eienaar ’n skriftelike opdrag uit te reik; en om vir bykomstige aangeleenthede voorsiening te maak.

1.   Wysig artikel 1 van die Wet op Brandweerdienste, No. 99 van 1987, as volg:—paragraaf (a) vervang die omskrywing van ,,materiaal”; paragraaf (b) vervang die omskrywing van ,,Minister”; paragraaf (c) vervang paragrawe (c) en (d) van die omskrywing van ,,plaaslike owerheid” deur paragrawe (c), (d), (e) en ( f ); en paragraaf (d) voeg die omskrywing van ,,selfregerende gebied” in.

2.   Wysig artikel 2 van die Wet op Brandweerdienste, No. 99 van 1987, as volg:—paragraaf (a) vervang subartikel (4); paragraaf (b) voeg subartikel (5A) in; en paragraf (c) voeg subartikel (8) by.

3.   Wysig artikel 3 van die Wet op Brandweerdienste, No. 99 van 1987, deur subartikel (3) te vervang.

4.   Wysig artikel 4 van die Wet op Brandweerdienste, No. 99 van 1987, deur subartikel (4) te vervang.

5.   Wysig artikel 5 van die Wet op Brandweerdienste, No. 99 van 1987, deur subartikel (3) by te voeg.

6.   Voeg artikels 6A en 6B in die Wet op Brandweerdienste, No. 99 van 1987.

7.   Wysig artikel 8 (1) van die Wet op Brandweerdienste, No. 99 van 1987, deur paragraaf (a) te vervang.

8.   Wysig artikel (11 (3) van die Wet op Brandweerdienste, No. 99 van 1987, deur die uitdrukking ,,Provinsiale Sekretaris”, waar dit ook al voorkom, deur die uitdrukking ,,Direkteur-generaal” te vervang.

9.   Vervang artikel 13 van die Wet op Brandweerdienste, No. 99 van 1987 (datum van inwerkingtreding 30 Junie 1989).

10.   Wysig artikel 14 van die Wet op Brandweerdienste, No. 99 van 1987, as volg:—paragraaf (a) vervang in subartikel (1) die woorde wat paragraaf (a) voorafgaan; en paragraaf (b) voeg subartikel (3) by.

11.   Wysig artikel 15 van die Wet op Brandweerdienste, No. 99 van 1987, as volg:—paragraaf (a) vervang subartikel (1) (e); paragraaf (b) voeg subartikel (1) ( fA) in; paragraaf (c) voeg subartikel (2A) in; paragraaf (d) vervang subartikel (3); en paragraaf (e) vervang subartikel (4) (a).

12.   Vervang artikel 16 van die Wet op Brandweerdienste, No. 99 van 1987.

13.   Wysig artikel 18 van die Wet op Brandweerdienste, No. 99 van 1987, deur subartikel (2) te vervang.

14.   Wysig artikel 19 (1) van die Wet op Brandweerdienste, No. 99 van 1987, deur paragraaf (a) te vervang.

15.   Kort titel en inwerkingtreding.—(1)  Hierdie Wet heet die Wysigingswet op Brandweerdienste, 1990.

(2)  Artikel 9 van hierdie Wet word geag op 30 Junie 1989 in werking te getree het.

WYSIGINGSWET OP BRANDWEERDIENSTE

NO. 14 VAN 2000

[GOEDGEKEUR OP 12 MEI 2000]

[DATUM VAN INVOERING: 17 MEI 2000]

(Engelse teks deur die President geteken)

WET

Tot wysiging van die Wet op Brandweerdienste, 1987, ten einde die omskrywing van „Minister” te wysig; die samestelling van die Brandweerraad te hersien; wysigings van ’n tegniese aard aan te bring; en voorsiening te maak vir aangeleenthede wat daarmee in verband staan.

1.   Wysig artikel 1 van die Wet op Brandweerdienste, No. 99 van 1987, deur paragraaf (b) van die omskrywing van „Minister” te vervang.

2.   Wysig artikel 2 van die Wet op Brandweerdienste, No. 99 van 1987, as volg:—paragraaf (a) vervang subartikel (2); paragraaf (b) voeg subartikel (2A) in; paragraaf (c) vervang die woorde „Departement van Beplanning en Provinsiale Sake” deur die woorde „nasionale departement verantwoordelik vir provinsiale en plaaslike regering”in subartikel (4); en paragraaf (d) skrap die woorde „of die regering van ’n selfregerende gebied” in subartikel (5A).

3. Kort titel.—Hierdie Wet heet die Wysigingswet op Brandweerdienste, 2000.

19. WET OP DIE ONAFHANKLIKE KOMMUNIKASIE-OWERHEID VAN SUID-AFRIKA NO. 13 VAN 2000

[GOEDGEKEUR OP 4 MEI 2000]

[DATUM VAN INVOERING: 11 MEI 2000]

(Tensy anders vermeld)

(Engelse teks deur die President geteken)

soos gewysig deur

Uitsaaiwysigingswet, No. 64 van 2002

WET

Om voorsiening te maak vir die instelling van die Onafhanklike Kommunikasie-owerheid van Suid-Afrika; om voorsiening te maak vir die ontbinding van die Onafhanklike Uitsaai-owerheid en die Suid-Afrikaanse Telekommunikasiereguleringsowerheid; om die werksaamhede van laasgenoemde owerhede oor te dra op die Onafhanklike Kommunikasie-owerheid van Suid-Afrika; om die Wet op die Onafhanklike Uitsaai-owerheid, 1993, die Wet op Telekommunikasie, 1996, en die Uitsaaiwet, 1999, te wysig; en om voorsiening te maak vir aangeleenthede wat daarmee in verband staan.

Aanhef.—GESIEN dat tegnologiese en ander ontwikkelings op die terreine van die uitsaai- en telekommunikasiewese die snelle samevloei van hierdie terreine veroorsaak;

IN DIE BESEF dat die instelling van ’n onafhanklike liggaam om die uitsaai- en telekommunikasiewese te reguleer, vereis word.

DAAR WORD BEPAAL deur die Parlement van die Republiek van Suid-Afrika, soos volg:—

INDELING VAN ARTIKELS

HOOFSTUK I

INLEIDENDE BEPALINGS

1.
Woordomskrywing


2.
Oogmerk van Wet


HOOFSTUK II

ONAFHANKLIKE KOMMUNIKASIE-OWERHEID VAN SUID-AFRIKA

3.
Instelling van Onafhanklike Kommunikasie-owerheid van Suid-Afrika


4.
Werksaamhede van Owerheid


5.

HOOFSTUK I

INLEIDENDE BEPALINGS

1.   Woordomskrywing.—

In hierdie Wet, tensy uit die samehang anders blyk, het enige woord of uitdrukking wat in die Uitsaaiwet, die OUO-wet of die Telekommunikasiewet omskryf word, die betekenis in die betrokke Wet toegeken, en beteken—

„gesinslid”, met betrekking tot enige persoon, sy of haar ouer, kind of gade, en ook ’n persoon wat met daardie persoon saamleef asof hulle met mekaar getroud is;

„hierdie Wet” ook enige regulasie uitgevaardig kragtens die onderliggende wette;

„instellingsdatum” die datum wat as sodanig deur die Minister by kennisgewing in die Staatskoerant bepaal word;

[Algemene Kennisgewing: Datum bepaal: 1 Julie 2000 soos gepubliseer onder Goewermentskennisgewing No. 2446 in Staatskoerant 21343 van 30 Junie 2000.]

„Minister” die Minister van Kommunikasie;

„Nasionale Inkomstefonds” die Fonds bedoel in artikel 213 van die Grondwet;

„onderliggende wette” die Uitsaaiwet, OUO-wet en Telekommunikasiewet;

„OUO” die Onafhanklike Uitsaai-owerheid ingestel by artikel 3 van die OUO-wet; 

„OUO-wet” die Wet op die Onafhanklike Uitsaai-owerheid, 1993 (Wet No. 153 van 1993); 

„Owerheid” die Onafhanklike Kommunikasie-owerheid van Suid-Afrika ingestel by artikel 3; 

„President” die President van die Republiek; 

„Raad” die Raad bedoel in artikel 5; 

„Satro” die Suid-Afrikaanse Telekommunikasiereguleringsowerheid ingestel by artikel 5 van die Telekommunikasiewet;

„Telekommunikasiewet” die Wet op Telekommunikasie, 1996 (Wet No. 103 van 1996);

„Uitsaaiwet” die Uitsaaiwet, 1999 (Wet No. 4 van 1999);

„voormalige owerhede” die OUO, Satro of albei, na gelang van die geval;

„voorskryf” by regulasie voorskryf.

2.   Oogmerk van Wet.—

Die oogmerk van hierdie Wet is om ’n onafhanklike owerheid in te stel—

(a)
om die uitsaaiwese in die openbare belang te reguleer en om toe te sien dat regverdigheid geskied en ’n verskeidenheid van sienswyses aangebied word wat in die breë verteenwoordigend van die Suid-Afrikaanse samelewing is, soos vereis by artikel 192 van die Grondwet;

(b)
die telekommunikasiewese in die openbare belang te reguleer; en

(c)
om die oogmerke in die onderliggende wette beoog, te bereik.

HOOFSTUK II

ONAFHANKLIKE KOMMUNIKASIE-OWERHEID VAN SUID-AFRIKA

3.   Instelling van Onafhanklike Kommunikasie-owerheid van Suid-Afrika.—

(1)  Hierby word ’n regspersoon ingestel wat bekend staan as die Onafhanklike Kommunikasie-owerheid van Suid-Afrika.

(2)  Die Owerheid tree deur middel van die Raad beoog in artikel 5 op.

(3)  Die Owerheid is onafhanklik, en slegs aan die Grondwet en die reg onderworpe, en moet onpartydig wees en sy werksaamhede vreesloos en sonder begunstiging of vooroordeel verrig.

(4)  Die Owerheid moet sonder enige politieke of kommersiële inmenging funksioneer.

4.   Werksaamhede van Owerheid.—

(1)  Die Owerheid—

(a)
moet die pligte uitvoer wat by of kragtens die onderliggende wette aan die voormalige owerhede opgelê is;

(b)
kan die bevoegdhede uitoefen wat by of kragtens die onderliggende wette aan die voormalige owerhede verleen is;

(c)
moet, behoudens artikel 231 van die Grondwet, optree op ’n wyse wat in ooreenstemming is met die verpligtinge van die Republiek kragtens enige toepaslike internasionale ooreenkoms.

(2)  Die Owerheid is onderworpe aan die Wet op Openbare Finansiële Bestuur, 1999 (Wet No. 1 van 1999).

5.   Samestelling van en aanstelling van raadslede in Raad

(1)  Die Raad bestaan uit sewe raadslede deur die President aangestel op aanbeveling van die Nasionale Vergadering ooreenkomstig die volgende beginsels, te wete—

(a)
deelname deur die publiek in die nominasieproses; 

(b)
deursigtigheid en openheid; en

(c)
die publisering van ’n kortlys van kandidate vir aanstelling met behoorlike inagneming van subartikel (3) en artikel 6.

(2)  (a)  Die President moet een van die raadslede as voorsitter van die Raad aanstel.

(b)  In die afwesigheid van die voorsitter moet die oorblywende raadslede ’n waarnemende voorsitter uit eie geledere verkies wat, terwyl hy of sy aldus waarneem, al die werksaamhede van die voorsitter mag verrig.

(3)  Persone in die Raad aangestel, moet persone wees wat—

(a)
verbind is tot billikheid, vryheid van uitdrukking, openheid en verantwoordingspligtigheid aan die kant van diegene aan wie die bestuur van ’n openbare diens toevertrou is; en

(b)
wanneer gesamentlik gesien—

(i)
’n breë deursnit van die bevolking van die Republiek verteenwoordig; en

(ii)
oor gepaste kwalifikasies, kundigheid en ervaring op die terreine van onder andere die uitsaai- en kommunikasiebeleid, ingenieurswese, tegnologie, frekwensiebandbeplanning, die reg, bemarking, joernalisme, vermaak, opvoeding, ekonomie, sakepraktyk en finansies of enige ander verwante kundigheid of kwalifikasies beskik.

(4)  Voordat ’n raadslid wat kragtens hierdie artikel aangestel is met die verrigting van sy of haar werksaamhede begin, moet die raadslid ’n eed aflê of bevestig dat hy of sy—

(a)
verbind is tot billikheid, vryheid van uitdrukking, openheid en verantwoordingspligtigheid; en

(b)
die Grondwet en wette van die Republiek sal onderhou en beskerm, met inbegrip van hierdie Wet en die onderliggende wette.

6.   Diskwalifikasie.—

(1)  ’n Persoon mag nie as ’n raadslid aangestel word nie indien hy of sy—

(a)
nie ’n burger van die Republiek is nie;

(b)
nie permanent in die Republiek woonagtig is nie;

(c)
’n staatsamptenaar of die bekleër van enige ander besoldigde amp onder die Staat is;

(d)
’n lid is van die Parlement, enige provinsiale wetgewer of enige munisipale raad;

(e)
’n ampsdraer of werknemer van enige party, beweging of organisasie van ’n partypolitieke aard is;

( f )
of sy of haar gesinslid ’n beherende belang of enige wesenlike finansiële belang in die telekommunikasie- of uitsaaibedryf het;

(g)
of sy of haar sakevennoot of -medewerker ’n amp beklee in of by of in diens is by enige persoon of liggaam, hetsy ingelyf of oningelyf, wat ’n belang het, beoog in paragraaf ( f );

(h)
’n ongerehabiliteerde insolvent is;

(i)
deur ’n hof geestesongesteld is of -versteurd verklaar is;

( j)
te eniger tyd skuldig bevind is, hetsy in die Republiek of elders, aan—

(i)
diefstal, bedrog, vervalsing of uitgifte van ’n vervalste dokument, meineed, ’n misdryf ingevolge die Wet op Korrupsie, 1992 (Wet No. 94 van 1992), of enige ander misdryf waarvan oneerlikheid ’n element is;


(ii)
’n misdryf ingevolge hierdie Wet of die onderliggende wette;

(k)
na die inwerkingtreding van die Grondwet van die Republiek van SuidAfrika, 1993 (Wet No. 200 van 1993), vir ’n tydperk van ten minste een jaar gevangenisstraf sonder die keuse van ’n boete gevonnis is; of

(l)
te eniger tyd weens wangedrag uit ’n vertrouensamp onthef is.

(2)  ’n Persoon wat onderworpe is aan ’n diskwalifikasie beoog in subartikel (1) (b) tot (i) kan vir aanstelling as ’n raadslid benoem word, maar kan slegs as ’n raadslid aangestel word indien hy of sy ten tyde van sodanige aanstelling nie meer aan daardie diskwalifikasie onderworpe is nie.

7.   Ampstermyne.—

(1)  Die voorsitter beklee die amp vir ’n tydperk van een jaar vanaf die datum van sy of haar aanstelling.

(2)  
(a)  
Behoudens paragraaf (b) beklee die ander raadslede die amp vir ’n tydperk van vier jaar vanaf die datum van hul aanstelling.

(b)  
Die drie van die ander raadslede, aangestel in die eerste Raad saamgestel nadat hierdie Wet in werking tree, wat deur lotsbeslissing ooreenkomstig Bylae 2 bepaal word, moet hulle ampte by die verstryking van ’n tydperk van twee jaar vanaf die datum van hulle aanstelling ontruim.

(3)  ’n Raadslid kan te eniger tyd met minstens drie maande skriftelike kennisgewing aan die President uit die amp bedank.

(4)  Ondanks subartikels (1) en (2) bly die raadslede na die verstryking van hul ampstermyn in die amp aan tot met die aanvang van die ampstermyn van hul opvolgers, maar die verlengde ampstermyn mag nie 45 dae te bowe gaan nie.

(5)  ’n Raadslid kan aan die einde van sy of haar ampstermyn ingevolge artikel 5 heraangestel word vir ’n enkele bykomende termyn.

(6)  Elke raadslid dien in ’n heeltydse hoedanigheid ter uitsluiting van enige ander besoldigde werk, beroep of amp wat waarskynlik—

(a)
met die uitoefening deur so ’n raadslid van sy of haar werksaamhede ingevolge hierdie Wet of die onderliggende wette sal inmeng; of

(b)
’n botsing van belange tussen sodanige werk, beroep of amp en sy of haar amp as raadslid teweeg sal bring.

8.   Verwydering uit amp.—

(1)  Behoudens subartikel (2) kan ’n raadslid uit die amp ontslaan word weens—

(a)
wangedrag;

(b)
onvermoë om die pligte van sy of haar amp doeltreffend uit te voer;

(c)
afwesigheid by drie agtereenvolgende vergaderings van die Raad sonder die voorafverkreë toestemming van die Raad, behalwe as ’n goeie rede aangevoer kan word;

(d)
’n oortreding van artikel 7 (6);

(e)
versuim om ’n belang ingevolge artikel 12 (2) (a) bekend te maak of stemming in of bywoning van of deelname aan die verrigtinge van die Raad terwyl hy of sy ’n belang het beoog in artikel 12 (1); of

( f )
indien hy of sy gediskwalifiseerd raak soos beoog in artikel 6 (1).

(2)  ’n Raadslid kan van die amp verwyder word slegs na—

(a)
’n bevinding te dien effekte deur die Nasionale Vergadering; en

(b)
die aanvaarding deur die Nasionale Vergadering van ’n besluit waarin gevra word dat daardie raadslid van die amp onthef word.

(3)  Die President—

(a)
kan te eniger tyd na die aanvang van die verrigtinge van die Nasionale Vergadering vir die ontheffing van ’n raadslid daardie raadslid in die amp skors;

(b)
moet die raadslid van die amp onthef by aanname deur die Nasionale Vergadering van die besluit waarin gevra word vir daardie raadslid se ontheffing.

9.   Vakatures.—

(1)  ’n Vakature in die Raad ontstaan indien ’n raadslid—


(a)
onderworpe raak aan ’n diskwalifikasie bedoel in artikel 6;

(b)
sy of haar bedanking indien soos beoog in artikel 7 (3) en die bedanking in werking tree;


(c)
uit die amp verwyder word ingevolge artikel 8;


(d)
sterf; of


(e)
permanent onbevoeg raak om sy of haar werk te doen.

(2)  (a)  Waar ’n vakature ontstaan het soos beoog in subartikel (1), is die prosedure beoog in artikel 5 van toepassing.

(b)  Enige raadslid wat kragtens hierdie subartikel aangestel is, beklee die amp vir die res van die tydperk van die voorganger se ampstermyn, tensy die Nasionale Vergadering gelas dat sodanige raadslid die amp vir ’n langer tydperk beklee, welke tydperk nie vier jaar te bowe mag gaan nie.

10.   Besoldiging.—

Die voorsitter en ander raadslede moet die besoldiging en toelaes betaal word en is geregtig op die voordele wat die Minister met die instemming van die Minister van Finansies, behoudens enige toepaslike nasionale wetgewing soos beoog deur artikel 219 (5) van die Grondwet, bepaal.

11.   Vergaderings van die Raad.—

(1)  
(a)  Vergaderings van die Raad word gehou op die tye en plekke wat die Raad bepaal.

(b)  Die eerste vergadering word egter op die tyd en plek gehou wat die voorsitter bepaal.

(2)  
(a)  Die voorsitter kan te eniger tyd ’n spesiale vergadering van die Raad belê wat op die tyd en plek gehou moet word wat die voorsitter bepaal.

(b)  Indien minstens twee raadslede ’n spesiale vergadering skriftelik versoek, moet die voorsitter so ’n vergadering binne sewe dae na ontvangs van die versoek belê.

(c)  Indien die voorsitter versuim om ’n spesiale vergadering binne sewe dae na ontvangs van so ’n versoek te belê, kan die betrokke raadslede ’n spesiale vergadering belê.

(3)  
Die kworum vir enige vergadering van die Raad is ’n meerderheid van die raadslede wat op daardie tydstip die amp beklee.

(4)  (a)  Behoudens subartikel (3) word ’n besluit van die Raad geneem by wyse van ’n resolusie waartoe die meerderheid raadslede by enige vergadering van die Raad instem.

(b)  In die geval van ’n staking van stemme ten opsigte van enige aangeleentheid, het die voorsitter ’n beslissende stem benewens sy of haar beraadslagende stem.

12.   Botsende belange.—

(1)  ’n Raadslid mag nie by enige vergadering of verhoor van die Raad stem of dit bywoon of op enige ander wyse daaraan deelneem nie, en ook nie aanwesig wees op die plek waar die vergadering gehou word nie indien—

(a)
ten opsigte van ’n aansoek met betrekking tot ’n lisensie, hy of sy of sy of haar gesinslid ’n direkteur, lid of sakevennoot of medewerker is van of ’n belang het by die besigheid van die aansoeker of dié van enige persoon wat vertoë in verband met die aansoek gerig het; of

(b)
in verband met enige aangeleentheid voor die Raad, hy of sy enige belang het wat hom of haar kan verhinder om sy of haar werksaamhede as ’n raadslid op ’n regverdige, onpartydige en behoorlike wyse te verrig.

(2)  (a)  Indien daar gedurende die loop van enige verrigtinge voor die Raad rede is om te glo dat ’n raadslid enige belang het in subartikel (1) beoog, moet daardie raadslid onmiddellik die aard van sy of haar belang volledig bekend maak en die betrokke vergadering of verhoor verlaat ten einde die oorblywende raadslede in staat te stel om die saak te bespreek en te bepaal of die raadslid toegelaat moet word om aan sodanige verrigtinge deel te neem.

(b)  Die bekendmaking en die besluit wat deur die oorblywende raadslede geneem word, moet in die notule van die betrokke verrigtinge aangeteken word.

(3)  Indien ’n raadslid versuim om enige belang te openbaar soos vereis deur subartikel (2), of, behoudens daardie subartikel, indien hy of sy teenwoordig is by die plek waar ’n vergadering van die Raad gehou word of op enige wyse deelneem aan die verrigtinge van die Raad, is die betrokke verrigtinge van die Raad nietig.

(4)  ’n Raadslid is skuldig aan ’n misdryf en by skuldigbevinding strafbaar met ’n boete van hoogstens R250 000 of met gevangenisstraf vir ’n tydperk van hoogstens vyf jaar, of met beide sodanige boete en gevangenisstraf, indien hy of sy—

(a)
sub
artikel (1) oortree; of

(b)
versuim om enige belang te openbaar of versuim om die vergadering of verhoor vereis deur subartikel (2) te verlaat.

13.   Geldigheid van verrigtinge.—

Behoudens artikel 12, is ’n besluit geneem deur die Raad of ’n handeling verrig op gesag van sodanige besluit nie ongeldig nie bloot vanweë—

(a)
enige onreëlmatigheid in die aanstelling van ’n raadslid;

(b)
’n vakature in die Raad; of

(c)
die feit dat ’n persoon wat nie geregtig is om as ’n raadslid op te tree nie, as sodanig opgetree het op die tydstip waarop sodanige besluit geneem is, 

mits sodanige besluit geneem is deur ’n meerderheid van die raadslede wat op dié tydstip teenwoordig was en geregtig was om aldus op te tree, en daardie raadslede op dié tydstip ’n kworum was.

14.   Personeel.—

(1)  Die Raad stel sy eie administrasie in om die Owerheid by te staan in die verrigting van sy werksaamhede en vir hierdie doel moet die Raad—

(a)
’n paslik gekwalifiseerde en ervare persoon aanstel as hoof- uitvoerende beampte van die Raad vir die doel om die Owerheid by te staan, onderworpe aan die Raad se opdrag en beheer, in die uitvoering van alle finansiële, administratiewe en klerklike werksaamhede, wat spruit uit die administrasie van hierdie Wet; en

(b)
die ander personeel aanstel wat die Raad nodig ag om die Owerheid by te staan met al die werk wat spruit uit die verrigting van sy werksaamhede.

(2)  Die Owerheid moet by die aanstelling van sy personeel—

(a)
voorsiening maak vir die vordering van persone wat benadeel is deur onbillike diskriminasie, met die oogmerk dat sy personeel, wanneer dit gesamentlik gesien word, ’n breë deursnit van die bevolking van die Republiek verteenwoordig;

(b)
behoudens paragraaf (a) indiensnemingspraktyke gerig op gelykberegtiging toepas.

(3)  Die Owerheid kan aan die persone in sy diens die besoldiging en toelaes betaal en hulle van die pensioen- en ander werknemersvoordele voorsien wat in ooreenstemming is met dit wat in die openbare sektor betaal word.

15.   Finansiering van en boekhou deur Owerheid.—

(1)  Die Owerheid word gefinansier uit geld wat deur die Parlement bewillig word.

(2)  Die hoof- uitvoerende beampte beoog in artikel 14 (1) (a) is in ooreenstemming met artikel 36 van die Wet op Openbare Finansiële Bestuur, 1999 (Wet No. 1 van 1999), die rekenpligtige beampte van die Owerheid en het as opdrag die verantwoordelikhede in daardie Wet bedoel, wat onder andere verantwoordelikhede insluit betreffende oudit, finansiële beheer, begrotingsbeheer en verslagdoening.

(3)  Alle inkomste wat deur die Owerheid ontvang word op ’n ander wyse as ooreenkomstig subartikel (1), moet binne 30 dae na ontvangs daarvan op die Nasionale Inkomstefonds inbetaal word.

(4)  Tjeks getrek deur die owerheid word geag behoorlik namens hom uitgereik en onderteken te wees indien dit onder die gesamentlike handtekeninge van die rekenpligtige beampte en ’n ander lid van die personeel van die Owerheid wat deur die Raad aangewys is, uitgereik is.

16.   Jaarverslag.—

(1)  Die Raad moet—

(a)
die Minister van die inligting en besonderhede voorsien wat hy of sy skriftelik vereis met betrekking tot die aktiwiteite van die Owerheid; en

(b)
sodra dit na die einde van elke boekjaar redelik doenlik is, maar in elk geval binne drie maande na die einde van die boekjaar, die Minister voorsien van ’n afskrif van—


(i)
die jaarverslag van die Owerheid;

(ii)
die finansiële state van die Owerheid bedoel in artikel 40 (1) (e) van die Wet op Openbare Finansiële Bestuur, 1999 (Wet No. 1 van 1999); en


(iii)
die Ouditeur-generaal se verslag oor daardie state.

(2)  By die toepassing van hierdie artikel moet die jaarverslag in subartikel (1) (b) (i) bedoel onder andere—

(a)
inligting insluit aangaande lisensies wat toegestaan, hernu, gewysig, oorgedra, opgeskort of herroep is; en

(b)
die ander inligting insluit wat die Minister skriftelik vereis.

(3)  Die Minister moet ’n afskrif van die jaarverslag binne 30 dae nadat dit deur hom of haar ontvang is in die Parlement ter tafel lê indien die Parlement dan in sitting is en, indien die Parlement nie in sitting is nie, binne 14 dae na die daaropvolgende sitting van die Parlement.

HOOFSTUK III

KOMITEES 

17.   Staande en spesiale komitees.—

(1)  Die Raad kan staande komitees of spesiale komitees instel vir die doeleindes wat die Raad nodig ag ten einde hom behulpsaam te wees met die doeltreffende uitoefening en verrigting van sy bevoegdhede en pligte.

(2)  Elke komitee ingestel ingevolge hierdie artikel bestaan uit—

(a)
een of meer raadslede wat deur die Raad aangewys is; en

(b)
die bykomende lede wat die Raad bepaal.

(3)  Die bykomende lede bedoel in subartikel (2) (b), moet persone wees—

(a)
wat nie onderworpe is aan enige diskwalifikasie beoog in artikel 6 (1) (d) tot (l) nie; en

(b)
wat op grond van hulle kundigheid, kwalifikasies en ondervinding geskik is om in die tersaaklike komitee te dien.

(4)  Die Raad moet die voorsitter van elke komitee aanstel uit die geledere van die raadslede wat ingevolge subartikel (2) (a) aangewys is.

(5)  ’n Komitee moet die werksaamhede verrig wat aan hom gedelegeer of toegewys is.

(6)  Die vergaderings van ’n komitee (met inbegrip van enige spesiale vergaderings) moet deur die voorsitter belê word, wat die prosedure by die vergadering bepaal.

(7)  Artikel 11 is met die nodige veranderinge ten opsigte van die vergaderings van ’n komitee van toepassing.

(8)  Die lede van enige komitee, met inbegrip van die Uitsaaimoniterings- en -klagteskomitee bedoel in artikel 21 van die OUO-wet, wat nie raadslede of lede van die personeel van die Owerheid is nie, moet sodanige besoldiging en toelaes betaal word wat die Raad bepaal.

[Sub-a. (8) vervang deur a. 30 van Wet No. 64 van 2002.]

Bewoording van Artikels

(9)  By die toepassing van subartikel (8) kan die Raad ’n onderskeid tref tussen verskillende komitees en verskillende lede daarvan.

HOOFSTUK IV

OORGANGSBEPALINGS 

18.   Ontbinding van QUO en Satro, en eerste vergadering van Raad.—

(1)  Die OUO en Satro word hierby ontbind met ingang van die instellingsdatum.

(2)  (a)  Die raadslede van die Raad bedoel in artikel 3 (2) van die OUO-wet en die raadslede van die Raad bedoel in artikel 6 van die Telekommunikasiewet bly in die amp aan tot onmiddellik voor die aanvang van die eerste vergadering van die Raad. 

(b)  Indien ’n raadslid in paragraaf (a) bedoel nie ingevolge artikel 5 aangestel word nie moet daar met die beëindiging van daardie persoon se ampstermyn gehandel word ooreenkomstig enige bedinge en voorwaardes betreffende sodanige beëindiging in die ooreenkoms wat sy of haar aanstelling as raadslid reël.

(c)  Indien die ooreenkoms nie enige sodanige bedinge en voorwaardes bevat nie, moet daardie persoon se posisie oorweeg word deur die Minister met die instemming van die Minister van Finansies in die lig van alle tersaaklike omstandighede, met inbegrip van—


(i)
die regmatige verwagtinge van die raadslid;


(ii)
enige finansiële beperkinge op die uitgawes van die Owerheid;

(iii)
die vooruitsigte van verdere indiensneming van daardie persoon.

(d)  Indien die raadslid nie met ’n aanbod wat deur die Minister gemaak word, tevrede is nie moet die aangeleentheid ingevolge die Wet op Arbitrasie, 1965 (Wet No. 42 van 1965), vir arbitrasie verwys word.

(Datum van inwerkingtreding van sub-a. (2): 30 Maart 2000.)

(3)  Die eerste vergadering van die Raad saamgestel ingevolge artikel 5 moet binne drie maande na die instellingsdatum gehou word.

19.   Oorplasing van personeel.—

(1)  (a)  Elke persoon wat kragtens artikel 14 van die OUO-wet aangestel is en elke persoon wat ingevolge artikel 17 van die Telekommunikasiewet aangestel of oorgeplaas is, en wat onmiddellik voor die instellingsdatum in diens van die OUO of Satro is, word hierby, soos vanaf daardie datum, oorgeplaas na die diens van die Owerheid.

(b)  Elke persoon aldus oorgeplaas, moet beskou word as aangestel te wees ingevolge artikel 14.

(2)  Die besoldiging en ander bedinge en voorwaardes van diens van enige persoon oorgeplaas soos beoog in subartikel (1) mag nie minder gunstig wees as die vergoeding, bedinge en voorwaardes van toepassing op daardie persoon onmiddellik voor die instellingsdatum nie en hy of sy bly geregtig op alle regte, voordele en voorregte waarop hy of sy onmiddellik voor daardie datum geregtig was, met inbegrip van, waar van toepassing—


(a)
lidmaatskap van ’n pensioenfonds;


(b)
lidmaatskap van ’n mediese hulpskema;

(c)
werkgewersbydraes met betrekking tot die lidmaatskap beoog in paragrawe (a) en (b);


(d)
opgelope pensioengewende diens;


(e)
opgelope verlofvoordele; en 


( f )
aftrede op ’n bepaalde ouderdom.

(3)  Enige persoon wat na die diens van die Owerheid oorgeplaas is soos beoog in subartikel (1) en wat onmiddellik voor sodanige oorplasing ’n lid was van ’n pensioenfonds van enige voormalige owerheid bly, ondanks enige andersluidende bepaling in enige wet of in die reëls van daardie pensioenfonds, ’n lid van daardie pensioenfonds by sodanige oorplasing en die Owerheid dra in dieselfde mate ten opsigte van daardie persoon tot die pensioenfonds by as wat ’n werkgewer ingevolge die wette en reëls wat daardie pensioenfonds reguleer, moet bydra ten opsigte van ’n werkgewer wat ’n lid van daardie fonds is.

(4)  By die toepassing van die Inkomstebelastingwet, 1962 (Wet No. 58 van 1962), word daar geag dat geen verandering van werkgewer plaasgevind het wanneer iemand na die diens van die Owerheid soos beoog in subartikel (1) oorgeplaas word nie en die posisie van daardie persone ten opsigte van die infasering van belasting gehef op voordele of gewin verkry vanweë diens of die bekleding van ’n amp soos beoog in Bylae 7 by die Inkomstebelastingwet, 1962, word geag onveranderd te bly.

20.   Oordra van bates en laste op Owerheid.—

(1)  Alle bates, regte, laste en verpligtinge wat onmiddellik voor die instellingsdatum by die voormalige owerhede berus het, word op daardie datum op die Owerheid oorgedra.

(2)  Die registrateur van aktes moet die nodige inskrywings of endossemente aanbring vir die oordrag van enige eiendom ingevolge subartikel (1), en geen oordraggelde, kantoorgelde of ander heffing is betaalbaar ten opsigte van daardie inskrywing of endossement nie.

(3)  Alle lisensies uitgereik, regte toegeken en ondernemings gegee deur die voormalige owerhede by of kragtens die onderliggende wette word geag deur die Owerheid uitgereik, toegeken of gegee te gewees het.

21.   Onafgehandelde sake.—

(1)  Enige aansoek, verrigtinge of soortgelyke aangeleentheid hangende voor die voormalige owerhede op die instellingsdatum moet kragtens die tersaaklike onderliggende wet deur die Owerheid gehanteer word.

(2)  Enige bevel, beslissing of opdrag deur die voormalige owerhede onmiddellik voor die instellingsdatum gemaak of gegee, moet beskou word as gemaak of gegee te gewees het deur die Owerheid.

22.   Voorbehoude.—

(1)  Enigiets wat voor die inwerkingtreding van hierdie Wet kragtens of ingevolge ’n bepaling wat deur hierdie Wet herroep of gewysig word, gedoen is, word tensy duidelik onvanpas geag kragtens of ingevolge die ooreenstemmende bepaling van hierdie Wet gedoen te gewees het.

(2)  ’n Verwysing na enige van die voormalige owerhede in ’n wet word tensy duidelik onvanpas geag ’n verwysing na die Owerheid te wees.

(3)  Die Owerheid is die regsopvolger van die voormalige owerhede.

HOOFSTUK V

ALGEMEEN

23.   Herroeping en wysiging van wette.—Die wette vermeld in die tweede kolom van Bylae 1 word hierby herroep of gewysig in die mate aangedui in die derde kolom daarvan.

24.   Toepassing van Wet.—In die geval van enige strydigheid tussen die bepalings van hierdie Wet en enige ander vroeëre wet betreffende die regulering van die uitsaai- en telekommunikasiewese, gee die bepalings van hierdie Wet deurslag.

25.   Kort titel en inwerkingtreding.—Hierdie Wet heet die Wet op die Onafhanklike Kommunikasie-owerheid van Suid-Afrika, 2000, en tree in werking op ’n datum deur die President by proklamasie in die Staatskoerant bepaal, behalwe artikel 18 (2) wat geag moet word op 30 Maart 2000 in werking te getree het.

Bylae 1

WETTE GEWYSIG OF HERROEP

WET OP DIE ONAFHANKLIKE UITSAAI-OWERHEID, NO. 153 VAN 1993

Wysig artikel 1 van die Wet op die Onafhanklike Uitsaai-owerheid, No. 153 van 1993, deur die omskrywings „Owerheid”, „Raad”, „raadslid” en „voorsitter” te vervang.

Wysig artikel 2 van die Wet op die Onafhanklike Uitsaai-owerheid, No. 153 van 1993, deur paragraaf (gA) in te voeg.

Herroep artikels 3 tot en met 12 van die Wet op die Onafhanklike Uitsaai-owerheid, No. 153 van 1993.

Wysig artikel 13 van die Wet op die Onafhanklike Uitsaai-owerheid, No. 153 van 1993, deur subartikel (2) te skrap.

Wysig artikel 13A van die Wet op die Onafhanklike Uitsaai-owerheid, No. 153 van 1993, deur subartikel (9) te skrap.

Herroep artikels 14 en 15 van die Wet op die Onafhanklike Uitsaai-owerheid, No. 153 van 1993.

Wysig artikel 17 van die Wet op die Onafhanklike Uitsaai-owerheid, No. 153 van 1993, deur subartikel (2) te herroep.

Herroep artikels 18 tot en met 20 van die Wet op die Onafhanklike Uitsaai-owerheid, No. 153 van 1993.

Wysig artikel 21 van die Wet op die Onafhanklike Uitsaai-owerheid, No. 153 van 1993, deur subartikel (2) te skrap.

Wysig artikel 22 van die Wet op die Onafhanklike Uitsaai-owerheid, No. 153 van 1993, deur subartikels (1), (2), en (3) (b) te skrap.

Herroep artikels 23 tot en met 26 van die Wet op die Onafhanklike Uitsaai-owerheid, No. 153 van 1993.

Wysig artikel 29 (4) van die Wet op die Onafhanklike Uitsaai-owerheid, No. 153 van 1993, deur paragrawe (a) en (b) te skrap.

Wysig artikel 67 van die Wet op die Onafhanklike Uitsaai-owerheid, No. 153 van 1993, deur subartikel (1) te skrap.

WET OP TELEKOMMUNIKASIE, NO. 103 VAN 1996

Wysig artikel 1 van die Wet op Telekommunikasie, No. 103 van 1996, as volg:—paragraaf (a) vervang die omskrywings van „Owerheid”, „Raad” en „raadslid”; paragraaf (b) voeg die omskrywing van „voorsitter” in; en paragraaf (c) skrap die omskrywing van „gesinslid”.

Wysig artikel 5 van die Wet op Telekommunikasie, No. 103 van 1996, deur subartikels (1), (2) en (3) te skrap.

Herroep artikels 6 tot en met 25 van die Wet op Telekommunikasie, No. 103 van 1996.

Wysig artikel 28 van die Wet op Telekommunikasie, No. 103 van 1996, deur subartikel (3) te skrap.

Wysig artikel 94 van die Wet op Telekommunikasie, No. 103 van 1996, deur die woorde „Owerheid en” te skrap in die opskrif en waar dit in subartikels (1), (2) en (3) voorkom.

UITSAAIWET, NO. 4 VAN 1999

Wysig artikel 1 van die Uitsaaiwet, No. 4 van 1999, deur die omskrywing van „Owerheid” te vervang.

Bylae 2

BEPALING DEUR LOTSBESLISSING VIR DOELEINDES VAN ARTIKEL 7 (2) (b)

1.   Nadat die ses ander raadslede ingevolge artikel 5 van hierdie Wet aangestel is, gaan die Nasionale Vergadering onverwyld daartoe oor om op openlike en deursigtige wyse, deur middel van lotsbeslissing soos in artikel 7 (2) (c) van hierdie Wet vereis, te bepaal welke drie van die ses ander raadslede hulle ampte na verloop van twee jaar na aanstelling ontruim, vir welke doel die Nasionale Vergadering uit eie geledere iemand aanwys om die lot te werp (hieronder die aangewese persoon genoem).

2.   Die aangewese persoon moet daarop seker maak dat die naam van elkeen van die ses ander raadslede op ’n afsonderlike stuk papier van gelyke grootte en identiese fatsoen en kleur geskryf word.

3.   Die aangewese persoon vertoon daarna die ses stukke papier in item 2 beoog aan elke persoon wat teenwoordig is by die plek waar die lot gewerp word en wat sodanige stuk papier wil ondersoek.

4.   Die aangewese persoon vou daarna elke sodanige stuk papier op so ’n wyse dat die naam daarop nie sigbaar is nie, en plaas al sodanige stukke papier in ’n leë houer.

5.   Die aangewese persoon stel daarop ’n onpartydige persoon aan (hieronder die trekker genoem) om drie stukke papier uit bedoelde houer te trek.

6.   Die aangewese persoon skud daarna die houer op so ’n wyse dat die stukke papier daarin deeglik deurmekaar geskommel word, en hou die houer in so ’n posisie dat die trekker nie die stukkie papier daarbinne kan sien nie.

7.   Die trekker trek daarna drie stukke papier uit sodanige houer en oorhandig hulle aan die aangewese persoon sonder om enige van hulle oop te vou.

8.   Die aangewese persoon vou dan elk van die drie stukke papier oop wat, soos in item 7 beoog, aan hom of haar oorhandig is, lees die name wat daarop geskryf is uit, en vertoon elke sodanige stuk papier aan elkeen wat teenwoordig is by die plek waar die lot gewerp word en wat dit wil ondersoek.

9.   Die drie persone wie se name aldus getrek is, ontruim hulle ampte as raadslede twee jaar nadat hulle as sodanig aangestel is.

20. WET OP DIE VEILIGHEID VAN VLEIS NO. 40 VAN 2000

[GOEDGEKEUR OP 27 OKTOBER 2000]

[DATUM VAN INVOERING: 1 NOVEMBER 2000]

(Engelse teks deur die President geteken)

WET

Om voorsiening te maak vir maatreëls om die veiligheid van vleis en die veiligheid van dierlike produkte te bevorder; om noodsaaklike nasionale standaarde ten opsigte van abattoirs in te stel en te handhaaf; om die invoer en uitvoer van vleis te reël; om vleisveiligheidskemas in te stel; en om voorsiening te maak vir aangeleenthede wat daarmee in verband staan.

INDELING VAN ARTIKELS

1.
Woordomskrywing


2.
Nasionale uitvoerende beampte


3.
Delegasie en opdra van bevoegdhede en pligte deur nasionale uitvoerende beampte


4.
Aanwysing van gevolmagtigdes


5.
Opdra van sekere werksaamhede van provinsiale uitvoerende rade


6.
Opskorting van opdrag


7.
Verbod op slag van diere op ander plekke as abattoirs, en vrystellings


8.
Goedkeuring van slagfasiliteit


9.
Intrekking of verval van registrasiesertifikaat


10.
Lasgewings met betrekking tot bedryf van abattoir


11.
Noodsaaklike nasionale standaarde


12.
Vleisveiligheidskemas


13.
Beperking op invoer van vleis


14.
Beperking op uitvoer van vleis


15.
Roetine-inspeksies


16.
Betreding en deursoek van persele


17.
Vertroulikheid


18.
Appèlle


19.
Misdrywe en strawwe


20.
Verbeurdverklaring


21.
Vermoedens en bewys


22.
Regulasies


23.
Delegering


24.
Vormgebreke


25.
Herroeping van wette, en voorbehoude


26.
Kort titel


Bylae 1
Diere waarop hierdie wet van toepassing is


Bylae 2
Wette herroep of gewysig


1.   Woordomskrywing.—

(1)  In hierdie Wet, tensy uit die samehang anders blyk, beteken—

„abattoir” ’n slagfasiliteit ten opsigte waarvan ’n registrasiesertifikaat ingevolge artikel 8 (1) uitgereik en ten opsigte waarvan ’n gradering ingevolge artikel 8 (2) bepaal is;

„beampte” ’n beampte soos omskryf in artikel 1 (1) van die Staatsdienswet, 1994 (Proklamasie No. 103 van 1994);

„Departement” die Departement van Landbou in die nasionale regering;

„dier” ’n dier in Bylae 1 bedoel;

„dierlike produk” ’n neweproduk verkry van die karkas van ’n dier, uitgesonderd die vleis daarvan;

„eienaar”, met betrekking tot ’n slagfasiliteit, ook die persoon by wie die beheer van die slagfasiliteit berus;

„gemagtigde persoon” ’n persoon in artikel 3 (1) (a) (ii) beoog;

„gevolmagtigde” ’n persoon, onderneming, liggaam, instelling of vereniging aangewys kragtens artikel 4;

„hierdie Wet” ook ’n regulasie, noodsaaklike nasionale standaard en skema;

„invoerpermit” ’n permit in artikel 13 (1) (a) beoog;

„LUR” die lid van die Uitvoerende Raad van die betrokke provinsie wat vir abattoirs verantwoordelik is;

„Minister” die nasionale Minister wat vir landbou verantwoordelik is;

„nasionale uitvoerende beampte” die beampte as sodanig ingevolge artikel 2 (1) aangewys;

„noodsaaklike nasionale standaarde” die standaarde in artikel 11 beoog;

„onveilig vir menslike en dierlike verbruik” onveilig vir menslike en dierlike verbruik as gevolg van ’n siekte, abnormale toestand, verrotting, ontbinding, besoedeling of residue, of deur blootstelling aan of kontak met ’n siekte of verrotte, ontbinde of besoedelde materiaal;

„perseel”, ook enige gebou, struktuur, omheinde area, grond, pad, hawe, pier, kaai of vasmeerplek;

„provinsiale uitvoerende beampte” die beampte van die betrokke provinsie as sodanig aangewys ingevolge artikel 5 (2) (a);

„regulasie” ’n regulasie uitgevaardig kragtens artikel 22;

„skema” ’n skema kragtens artikel 12 ingestel;

„slag” die doodmaak van ’n dier en die uitvoer van die gebruiklike gepaardgaande handelinge in verband daarmee ten einde vleis en dierlike produkte daarvan te verkry;

„slagfasiliteit” enige fasiliteit, hetsy stilstaande of mobiel, waar of waarop diere geslag word of beoog word om geslag te word, en ook areas in of aangrensend tot sodanige fasiliteite waar—


(a)
karkasse verkoel word;


(b)
vleis of dierlike produkte gehanteer word;

„uitvoerabattoir” ’n abattoir in artikel 14 (1) (a) beoog;

„veearts” ’n veearts soos omskryf in artikel 1 van die Wet op Veterinêre en Para-veterinêre Beroepe, 1982 (Wet No. 19 van 1982);

„verkoop” ook ’n ooreenkoms om te verkoop, en enige aanbod, advertensie, uitstalling, oordrag van eiendomsreg, vervoer of lewering vir verkoop, ruil of beskikking op enige wyse, hetsy teen ’n vergoeding of andersins en het „verkoop”, as werkwoord gebruik, ’n ooreenstemmende betekenis;

„vleis” daardie gedeeltes van ’n geslagte dier wat normaalweg vir menslike en dierlike verbruik bestem is en wat geen prosessering ondergaan het nie anders as die ontbening, opsny, maal, verkoeling of bevriesing daarvan, met inbegrip van vleis wat—

(a)
behandel is met ’n stof wat nie die oorspronklike eienskappe daarvan wesenlik verander nie; en

(b)
die oorspronklike eienskappe daarvan aanneem nadat ’n stof in paragraaf (a) bedoel, fisies daarvan verwyder is;

„voorgeskryf” by regulasie voorgeskryf.

(2)  Die Minister kan by kennisgewing in die Staatskoerant—


(a)
enige soort of kategorie dier tot Bylae 1 byvoeg;

(b)
bepaal dat bepaalde artikels van hierdie Wet nie op sekere soorte en kategorieë diere in Bylae 1 vermeld, van toepassing is nie.

2.   Nasionale uitvoerende beampte.—

(1)  (a)  Die Minister moet ’n beampte van die Departement wat ’n veearts is, as nasionale uitvoerende beampte aanwys.

(b)  Die nasionale uitvoerende beampte oefen die bevoegdhede uit en verrig die pligte by of kragtens hierdie Wet aan hom of haar verleen of opgedra behoudens die beheer en voorskrifte van die Minister.

(2)  Wanneer die nasionale uitvoerende beampte ’n aansoek of ’n versoek ingevolge hierdie Wet oorweeg, kan hy of sy—

(a)
die applikant versoek om die bykomende inligting wat nodig geag word, binne ’n bepaalde tydperk te voorsien;

(b)
’n ondersoek of navraag doen wat nodig is in verband met die aansoek of versoek; en

(c)
die aansoek of versoek weier, uitstel of toestaan behoudens die nodige voorwaardes.

(3)  (a)  Die nasionale uitvoerende beampte kan op aansoek skriftelik uitstel verleen van die tydperk in subartikel (2) (a) beoog.

(b)  ’n Aansoek om uitstel moet skriftelik wees en moet die redes vir die aansoek uiteensit.

(4)  Die nasionale uitvoerende beampte moet die applikant skriftelik in kennis stel van enige besluit wat geneem is en, indien ’n aansoek of versoek geweier word, van die redes vir weiering.

(5)  (a)  Indien, nadat ’n aansoek of versoek goedgekeur of toegestaan is, die nasionale uitvoerende beampte bewus word van omstandighede wat, indien dit aan hom of haar bekend was of bestaan het toe hy of sy die aansoek of versoek oorweeg het, die weiering van die aansoek of versoek of die oplê van voorwaardes of bykomende voorwaardes tot gevolg gehad het, kan hy of sy by skriftelike kennisgewing aan die aansoeker sodanige goedkeuring of toestaan intrek of dit wysig deur voorwaardes of bykomende voorwaardes op te lê na gelang van die geval.

(b)  Die nasionale uitvoerende beampte moet redes verskaf vir enige sodanige intrekking of wysiging.

3.   Delegasie en opdra van bevoegdhede en pligte deur nasionale uitvoerende beampte.—

(1)  (a)  Die nasionale uitvoerende beampte kan enige bevoegdheid aan hom of haar verleen, of enige plig aan hom of haar opgelê, by of kragtens hierdie Wet, delegeer of opdra—


(i)
aan enige beampte onder sy of haar beheer;


(ii)
aan ’n persoon wat nie ’n beampte is nie; en

(iii)
met die goedkeuring van die LUR, aan ’n provinsiale uitvoerende beampte.

(b)  ’n Delegasie of opdrag kragtens paragraaf (a) (ii) kan slegs gedoen word met die goedkeuring van die Minister.

(c)  ’n Bevoegdheid of plig gedelegeer of opgedra aan ’n provinsiale uitvoerende beampte kan verder deur sodanige provinsiale uitvoerende beampte gedelegeer of opgedra word aan enige beampte onder sy of haar beheer of aan ’n gemagtigde persoon.

(2)  (a)  Die nasionale uitvoerende beampte moet die beamptes, gemagtigde persone en provinsiale uitvoerende beamptes beoog in subartikel (1) van ’n skriftelike magtiging voorsien waarin dit verklaar word dat die persoon daarin vermeld, gemagtig word om die bevoegdhede uit te oefen en die pligte te verrig wat daarin vermeld word.

(b)  Die magtiging in paragraaf (a) beoog, kan—


(i)
in algemene terme geskryf word;


(ii)
na gevalle van ’n besondere aard verwys;


(iii)
na ’n bepaalde abattoir verwys; of


(iv)
na ’n bepaalde gebied verwys.

(3)  Wanneer ’n bevoegdheid of plig kragtens hierdie artikel gedelegeer of opgedra, uitgeoefen of verrig word, moet die beampte, gemagtigde persoon of provinsiale uitvoerende beampte die magtiging beoog in subartikel (2) (a) op versoek van enigiemand verskaf.

(4)  Die nasionale uitvoerende beampte word nie ontdoen van enige bevoegdheid of plig gedelegeer of opgedra nie en kan enige beslissing gemaak of opdrag gegee deur ’n beampte, gemagtigde persoon of provinsiale uitvoerende beampte uit hoofde van sodanige delegasie of opdrag gegee, wysig of terugtrek, tensy die beslissing oorgedra is aan die persoon ten opsigte van wie dit van toepassing is, in welke geval die beslissing alleenlik gewysig of teruggetrek kan word indien die wysiging of terugtrekking tot die voordeel van daardie persoon is of indien daardie persoon toestem tot die terugtrekking of wysiging.

4.   Aanwysing van gevolmagtigdes.—

(1)  Die Minister kan die toepassing van hierdie Wet of sekere bepalings daarvan regdeur die Republiek of in ’n bepaalde gebied opdra aan enige persoon met ’n belang in of besondere kennis van vleis en die veiligheid van vleis.

(2)  ’n Opdrag in subartikel (1) beoog, moet die bevoegdhede en pligte van die gevolmagtigde uiteensit, wat die bevoegdhede moet uitvoer en die pligte moet verrig behoudens die lasgewings van die nasionale uitvoerende beampte.

(3)  Tensy die Minister in ’n bepaalde geval anders bepaal, het die gevolmagtigde geen verhaalsreg teen die Staat nie ten opsigte van enige uitgawes aangegaan in verband met die uitoefening van die betrokke bevoegdhede of die verrigting van die betrokke pligte.

(4)  Die hoof- uitvoerende beampte, voorsitter of enige ander persoon in beheer van ’n gevolmagtigde wat nie ’n natuurlike persoon is nie—

(a)
moet namens daardie gevolmagtigde in die uitoefening van die betrokke bevoegdhede en die verrigting van die betrokke pligte optree; en

(b)
kan ’n bevoegdheid wat die gevolmagtigde kan uitoefen of ’n plig wat die gevolmagtigde moet verrig ingevolge hierdie Wet, skriftelik aan ’n werknemer van daardie gevolmagtigde delegeer of opdra, of kan sodanige werknemer skriftelik magtig of gelas om sodanige bevoegdheid uit te oefen of sodanige plig te verrig.

(5)  (a)  ’n Bevoegdheid uitgeoefen of plig verrig deur ’n werknemer in subartikel (4) beoog, word geag deur die hoof- uitvoerende beampte, voorsitter of ander persoon in beheer uitgeoefen of verrig te wees, na gelang van die geval.

(b)  Die hoof- uitvoerende beampte, voorsitter of ander persoon in beheer kan te eniger tyd ’n besluit geneem of ’n opdrag gegee deur sodanige werknemer wysig of intrek, tensy die besluit oorgedra is aan die persoon ten opsigte van wie die besluit van toepassing is, in welke geval die besluit alleenlik gewysig of teruggetrek kan word indien die wysiging of terugtrekking tot die voordeel van daardie persoon is of indien daardie persoon tot die wysiging of terugtrekking toestem.

(6)  Behoudens subartikel (3) kan ’n gevolmagtigde in oorleg met die nasionale uitvoerende beampte ’n bedrag bepaal betaalbaar deur die eienaar van ’n abattoir vir die uitoefenings van bevoegdhede of die verrigting van pligte deur die gevolmagtigde ingevolge hierdie Wet.

(7)  Indien ’n gevolmagtigde nie aan ’n bepaling van hierdie Wet of ’n lasgewing deur die nasionale uitvoerende beampte voldoen nie, kan die nasionale uitvoerende beampte die opdrag beëindig of opskort.

5.   Opdra van sekere werksaamhede van provinsiale uitvoerende rade.—

(1)  Behoudens subartikels (2), (3) en (4) en artikel 6 word die werksaamhede uiteengesit in artikels 7, 8, 9, 10, 15 en 16 hierby opgedra aan die provinsiale uitvoerende raad van elke provinsie.

(2)  (a)  Elke LUR moet ’n beampte van die betrokke provinsie wat ’n veearts is as provinsiale uitvoerende beampte aanwys.

(b)  ’n Provinsiale uitvoerende beampte moet die bevoegdhede uitoefen en die pligte verrig wat by subartikel (1) aan die provinsiale uitvoerende gesag van sy of haar provinsie opgedra is.

(3)  ’n Provinsiale uitvoerende beampte—

(a)
kan enige bevoegdheid of plig in subartikel (2) (b) beoog aan ’n beampte onder sy of haar beheer, delegeer of opdra; en

(b)
moet die nasionale uitvoerende beampte van die verslae aangaande die toepassing van die bepalings in subartikel (1) bedoel, voorsien, wat die nasionale uitvoerende beampte verlang.

(4)  (a)  Die nasionale uitvoerende beampte moet die verrigting van die werksaamhede opgedra by hierdie artikel in elke provinsie moniteer ten einde te bevestig dat noodsaaklike nasionale standaarde regdeur die Republiek toegepas word.

(b)  Die nasionale uitvoerende beampte moet met voorgeskrewe tussenposes verslae saamstel van die werksaamhede gemoniteer soos in paragraaf (a) beoog en ’n afskrif daarvan aan die betrokke provinsiale uitvoerende beampte voorsien.

(5)  Die nasionale uitvoerende beampte kan die provinsiale uitvoerende beampte of enige ander persoon in besit van inligting wat deur die nasionale uitvoerende beampte benodig word vir doeleindes van monitering van die verrigting van die werksaamhede opgedra by hierdie artikel, by skriftelike kennisgewing versoek om sodanige inligting aan die nasionale uitvoerende beampte te verstrek binne die tydperk wat in die kennisgewing vermeld word.

(6)  Indien die nasionale uitvoerende beampte, in ’n bepaalde geval, van mening is dat ’n handeling of versuim deur ’n bepaalde provinsiale uitvoerende beampte ’n wesenlike afwyking verteenwoordig van die noodsaaklike nasionale standaarde, moet hy of sy die betrokke provinsiale uitvoerende beampte van die afwyking verwittig en die provinsiale uitvoerende beampte versoek om die stappe in verband daarmee te doen wat nodig is.

6.   Opskorting van opdrag.—

(1)  Die Minister kan ’n opdrag in artikel 5 beoog by kennisgewing in die Staatskoerant, in die algemeen of in ’n bepaalde geval, opskort in die geval van—

(a)
’n oortreding van ’n bepaling van hierdie Wet of ’n versuim om daaraan te voldoen, of die plaasvind, in ’n provinsie of in ’n land aangrensend tot ’n provinsie, van ’n gebeurtenis van so ’n aard en omvang dat dit die veiligheid van vleis in ’n provinsie of in die Republiek as geheel nadelig kan beïnvloed; of

(b)
’n skriftelike versoek daartoe deur ’n LUR.

(2)  Die opskorting kan wees—

(a)
ten opsigte van een of meer vermelde provinsies of vermelde dele daarvan of die Republiek as ’n geheel;

(b)
in die algemeen of met betrekking tot ’n bepaalde aangeleentheid; en

(c)
vir die tydperk of behoudens die voorwaardes wat die Minister bepaal.

(3)  In die geval van ’n opskorting moet die nasionale uitvoerende beampte die nodige noodsaaklike nasionale standaarde en sodanige ander bepalings van hierdie Wet in die betrokke gebied implementeer vir die tydperk wat nodig is om uitvoering aan hierdie artikel te gee.

(4)  Vir die doeleindes van subartikel (3) moet die provinsiale uitvoerende beampte van die betrokke provinsie met die nasionale uitvoerende beampte saamwerk en enige fasiliteite in die provinsie gebruik ten opsigte van veiligheid van vleis, tot die beskikking van die nasionale uitvoerende beampte stel.

(5)  Indien die uitgawes aangegaan gedurende ’n bepaalde jaar deur of ten behoewe van ’n bepaalde provinsie vir die doeleindes beoog in hierdie artikel, die toewysing vir daardie doel deur die betrokke provinsiale wetgewer oorskry, moet die tekort bestry word uit fondse deur die Parlement vir daardie doel bewillig.

(6)  Wanneer die rede vir die opskorting ophou om te bestaan, moet die Minister die opskorting ophef.

7.   Verbod op slag van diere op ander plekke as abattoirs, en vrystellings.—

(1)  Niemand mag—


(a)
’n dier op enige ander plek as ’n abattoir slag nie;

(b)
toelaat dat ’n dier op enige plek onder sy of haar beheer geslag word nie, tensy die plek ’n abattoir is; of

(c)
vleis vir menslike en dierlike gebruik verkoop of voorsien nie tensy dit by ’n abattoir geslag is.

(2)  (a)  Subartikel (1) is nie van toepassing nie op slag vir eie verbruik of vir kulturele of godsdienstige doeleindes.

(b)  Geen vleis of dierlike produk wat verkry is van ’n dier wat geslag is soos in paragraaf (a) beoog, mag aan enigiemand verkoop word nie.

8.   Goedkeuring van slagfasiliteit.—

(1)  (a)  ’n Aansoek om registrasie van ’n slagfasiliteit moet op die voorgeskrewe wyse aan die nasionale uitvoerende beampte voorgelê word en vergesel gaan van die voorgeskrewe geld.

(b)  Indien die slagfasiliteit in paragraaf (a) beoog aan hierdie Wet voldoen, moet die nasionale uitvoerende beampte, behoudens die voorwaardes wat nodig is, ’n registrasiesertifikaat as ’n abattoir aan die applikant uitreik.

(c)  ’n Registrasiesertifikaat is geldig vir die tydperk wat deur die nasionale uitvoerende beampte bepaal en in die sertifikaat vermeld word, welke tydperk nie vyf jaar mag oorskry nie.

(d)  ’n Voorwaarde kragtens paragraaf (b) opgelê, kan betrekking hê op—


(i)
noodsaaklike nasionale standaarde;


(ii)
ander voorgeskrewe aangeleenthede; of

(iii)
enige ander aangeleentheid nodig ten einde te verseker dat die abattoir vleis en vleisprodukte produseer wat veilig is vir menslike en dierlike verbruik.

(2)  Wanneer ’n registrasiesertifikaat ten opsigte van ’n abattoir uitgereik word, moet die nasionale uitvoerende beampte ’n gradering in ooreenstemming met die noodsaaklike nasionale standaarde bepaal en sodanige gradering op die betrokke sertifikaat aandui.

(3)  ’n Sertifikaat van goedkeuring ten opsigte van ’n abattoir uitgereik of geag uitgereik te wees ingevolge artikel 5 van die Wet op Abattoirhigiëne, 1992 (Wet No. 121 van 1992), en wat van krag was onmiddellik voor die inwerkingtreding van hierdie artikel, word geag ’n registrasiesertifikaat ingevolge subartikel (1) uitgereik te wees.

9.   Intrekking of verval van registrasiesertifikaat.—

(1)  Behoudens subartikel (2) kan die nasionale uitvoerende beampte ’n registrasiesertifikaat ten opsigte van ’n abattoir intrek indien die betrokke abattoir—

(a)
nie meer voldoen nie aan enige voorwaarde onderhewig waaraan die registrasiesertifikaat uitgereik is;

(b)
nie ooreenkomstig die noodsaaklike nasionale standaarde bedryf word nie; of


(c)
nie meer as sodanig aangewend word nie.

(2)  Die nasionale uitvoerende beampte mag nie ’n registrasiesertifikaat intrek nie tensy hy of sy—

(a)
die eienaar van die betrokke abattoir verwittig het van die voorgenome intrekking en van die gronde waarop dit gebaseer is; en

(b)
die eienaar ’n redelike geleentheid gegun het om sy of haar saak te stel of om enige tekortkominge met betrekking tot sodanige abattoir reg te stel binne die tydperk deur die nasionale uitvoerende beampte vermeld.

(3)  ’n Registrasiesertifikaat uitgereik ten opsigte van ’n abattoir verval wanneer die persoon aan wie sodanige sertifikaat uitgereik is, ophou om die eienaar van daardie abattoir te wees.

10.   Lasgewings met betrekking tot bedryf van abattoir.—

(1)  Die nasionale uitvoerende beampte kan die eienaar van ’n abattoir gelas om—


(a)
aan ’n noodsaaklike nasionale standaard te voldoen;

(b)
te voldoen aan ’n voorwaarde onderhewig waaraan die registrasiesertifikaat uitgereik is:

(c)
’n handeling in die lasgewing vermeld, te verrig of te staak indien sodanige verrigting of staking nodig is vir die uitvoering of bevordering van die oogmerke van hierdie Wet; en

(d)
werksaamhede by die abattoir op te skort totdat die bepalings van hierdie Wet of voorwaardes ingevolge waarvan die registrasiesertifikaat uitgereik is, nagekom is.

(2)  ’n Lasgewing in subartikel (1) beoog—

(a)
kan voorsiening maak dat enige vereiste opgelê, nagekom moet word op die wyse en binne die tydperk in die lasgewing vermeld;

(b)
moet skriftelik wees en op die eienaar van die abattoir bedien word op die voorgeskrewe wyse; en

(c)
is bindend op die eienaar van die abattoir, ongeag daarvan of sodanige eienaar die eienaar was op die tydstip toe die lasgewing gedien is.

(3)  (a)  ’n Lasgewing kan gewysig of teruggetrek word indien die nasionale uitvoerende beampte, na die inspeksies en ondersoeke wat nodig is, oortuig is dat daar na behore of gedeeltelik aan die bepalings van daardie lasgewing voldoen is.

(b)  ’n Wysiging of terugtrekking in paragraaf (a) beoog, vrywaar nie die eienaar van ’n abattoir van voldoening aan enige bepaling van hierdie Wet wat op hom of haar of die abattoir waarvan hy of sy die eienaar is, van toepassing is nie.

(c)  ’n Wysiging of terugtrekking in paragraaf (a) beoog, moet op die wyse in subartikel (2) (b) uiteengesit, bekend gemaak word.

(4)  ’n Lasgewing uitgereik ingevolge artikel 17 van die Wet op Abattoirhigiëne, 1992 (Wet No. 121 van 1992), en wat onmiddellik voor die inwerkingtreding van hierdie artikel van krag was, word geag ’n lasgewing ingevolge hierdie artikel te wees.

11.   Noodsaaklike nasionale standaarde.—

(1)  Die volgende noodsaaklike nasionale standaarde is van toepassing op alle abattoirs:

(a)
’n Slagfasiliteit kan alleenlik as ’n abattoir geregistreer word indien dit voldoen aan die voorgeskrewe vereistes betreffende deurset, strukturele vereistes, higiënebestuurspraktyke en verwante aangeleenthede;

(b)
die eienaar van ’n abattoir moet ’n vleisinspeksiediens vir daardie abattoir verkry;

(c)
vleisinspeksiedienste kan slegs deur die nasionale uitvoerende beampte, ’n provinsiale uitvoerende beampte, ’n gemagtigde persoon of ’n gevolmagtigde verrig word, wat die werksaamheid onafhanklik van die abattoir moet verrig;

(d)
’n persoon beoog in paragraaf (c) moet ’n veearts, vleisinspekteur, vleisondersoeker, dieregesondheidstegnikus of sodanige ander paslik gekwalifiseerde persoon soos voorgeskryf wees;

(e)
’n abattoir moet bestuur word ooreenkomstig ’n voorgeskrewe higiënebestuur- en evalueringstelsel;

( f )
’n persoon wat ’n abattoir betree, moet die voorgeskrewe higiënevereistes nakom;

(g)
water wat in ’n abattoir gebruik word, moet aan die voorgeskrewe standaard voldoen;

(h)
’n dier aangebied vir slag by ’n abattoir moet menslik gehanteer word gedurende laai, vervoer, aflaai, herberg, immobilisering en doodmaak soos voorgeskryf ooreenkomstig die bepalings van die Dierebeskermingswet, 1962 (Wet No. 71 van 1962);

(i)
geen dooie dier of dier wat aan ’n toestand ly wat die vleis daarvan onveilig kan maak vir menslike en dierlike verbruik mag by ’n abattoir vir slag aangebied word nie;

( j)
’n dier aangebied vir slag moet deur ’n persoon beoog in paragraaf (c) ondersoek word voor slagting en moet vergesel gaan van inligting aangaande sy eienaarskap;

(k)
’n dier wat vir slag aangebied word ingevolge ’n dieregesondheidskema ingevolge die Wet op Dieresiektes, 1984 (Wet No. 35 van 1984), kan alleenlik vir slag aanvaar word indien die dier geïdentifiseer word ooreenkomstig die bepalings van die betrokke skema;

(l)
iemand wat vermoed dat ’n dier besmet is met ’n beheerde dieresiekte soos voorgeskryf by of kragtens die Wet op Dieresiektes, 1984 (Wet No. 35 van 1984), moet daardie vermoede onverwyld aan ’n veearts in diens van die Departement of ’n provinsie oordra;

(m)
vleis en dierlike produkte moet deur ’n persoon beoog in paragraaf (c) ondersoek, gemerk en gehanteer word ooreenkomstig die voorgeskrewe metodes;

(n)
vleis kan slegs van ’n abattoir verwyder word indien dit behoorlik gemerk is en die metode van verwydering daarvan geen risiko inhou vir die veiligheid van die vleis vir menslike en dierlike verbruik nie;

(o)
die eienaar van ’n abattoir moet die voorgeskrewe rekords hou rakende die getal diere geslag, die oorsprong van geslagte diere, besonderhede van ondersoeke uitgevoer terwyl die diere lewendig was en ondersoeke uitgevoer nadat die diere geslag is en die bestemming van vleis en dierlike produkte, en moet op versoek van ’n persoon in paragraaf (c) beoog, sodanige inligting aan daardie persoon voorlê;

(p)
die eienaar van ’n abattoir met voorgeskrewe laboratoriumfasiliteite moet toegang tot die laboratorium deur die nasionale uitvoerende beampte, ’n provinsiale uitvoerende beampte, ’n gemagtigde persoon of ’n gevolmagtigde verseker;

(q)
die gebruik, aanwending en voorkoms van vermelde bestanddele en residue in vleis en dierlike produkte moet vasgestel en gemoniteer word ooreenkomstig die voorgeskrewe metodes;

(r)
die behandeling, verwydering of beskikking van afgekeurde materiaal, afvloeisel, afval en uitlatings moet ooreenkomstig die voorgeskrewe prosedures uitgevoer word; en

(s)
diere mag nie vir navorsingsdoeleindes geslag word nie tensy ’n navorsingprotokol voorgelê en deur die nasionale uitvoerende beampte goedgekeur is.

(2)  Die nasionale uitvoerende beampte kan enige werksaamheid verrig wat redelikerwys nodig is vir en bykomstig is tot die doeltreffende toepassing van die noodsaaklike nasionale standaarde.

(3)  Die Minister kan, behoudens die voorwaardes deur hom of haar vermeld na oorlegpleging met die LUR van ’n provinsie wat geraak word, vrystelling verleen van ’n noodsaaklike nasionale standaard met betrekking tot ’n bepaalde—


(a)
gebied;


(b)
graad abattoir;


(c)
eienaar of kategorie of groep eienaars;


(d)
persoon of kategorie of groep persone; en


(e)
soort dier.

12.   Vleisveiligheidskemas.—

(1)  Die Minister kan by kennisgewing in die Staatskoerant ’n skema instel vir die verbetering van die veiligheid van vleis en veiligheid van dierlike produkte.

(2)  (a)  Die Minister kan kragtens subartikel (1) verskillende skemas ten opsigte van verskillende diersoorte en kategorieë persone instel.

(b)  Die Minister kan ’n skema van toepassing maak op die Republiek as geheel of op verskillende gebiede van die Republiek, of op ’n bepaalde provinsie of ’n vermelde gedeelte daarvan.

(3)  ’n Skema kan ingestel word vir—


(a)
die bevordering van vleisveiligheidspraktyke;


(b)
die hou van ondersoeke;

(c)
opleiding in aspekte van veiligheid van vleis en veiligheid van dierlike produkte;


(d)
ondersoeke na siektes oorgedra deur voedsel;


(e)
die bevordering van higiënepraktyke;


( f )
die vasstelling van die oorsprong van vleis en dierlike produkte;


(g)
die monitering van residue op vleis en dierlike produkte;


(h)
die beskikbaarheid van en toegang tot vleishigiënedienste;


(i)
higiëne beoordelingsdienste; of

( j)
enige ander aangeleentheid wat nodig of dienstig is om die oogmerke van hierdie Wet te bereik of te bevorder.

(4)  ’n Kennisgewing in subartikel (1) beoog moet—


(a)
die oogmerke van die skema aandui;

(b)
die soorte diere en klasse persone waarop, en die areas waar, die skema van toepassing is, uiteensit;

(c)
die toetse bepaal waaraan diere en die vleis en dierlike produkte daarvan verkry onderwerp moet word ten einde die omvang van voldoening aan die oogmerke van die skema te bepaal;

(d)
die wyse beskryf waarop die toetse in paragraaf (c) bedoel, vertolk moet word;

(e)
die wyse beskryf waarop die diere behandel, gehou en versorg moet word en die wyse waarop oor vleis en dierlike produkte beskik kan word;


( f )
die vereistes vir deelname aan ’n skema bepaal;

(g)
die wyse beskryf waarop ’n persoon wat voornemens is om aan ’n skema deel te neem, aansoek om deelname moet doen, die besonderhede wat in ’n aansoek voorsien moet word en die omstandighede waaronder ’n aansoek geweier kan word;

(h)
die wyse bepaal waarop ’n persoon aan ’n skema kan deelneem;

(i)
die soorte diere, tipes vleis en die tipes dierlike produkte waarop ’n skema van toepassing is, bepaal;

( j)
die omstandighede bepaal waaronder die deelname verval of gekanselleer kan word;

(k)
die besonderhede vermeld wat deur persone by ’n skema ingeskryf, aangeteken moet word;

(l)
die fasiliteite bepaal wat deur ’n persoon wat aan ’n skema deelneem, voorsien moet word vir die doeleindes van die uitvoering van die vereiste toetse, of vir enige ander handeling wat nodig is om die oogmerke van ’n skema te bevorder;

(m)
die merke vermeld waarmee diere, vleis en dierlike produkte waarop ’n skema van toepassing is, gemerk moet word;

(n)
die wyse bepaal waarop diere, karkasse, vleis en dierlike produkte wat aan die vereistes van ’n skema voldoen, gesertifiseer moet word, beperkings op die gebruik van sodanige sertifikaat en die omstandighede waaronder sodanige sertifikaat verval;

(o)
die omstandighede bepaal waaronder ’n skema op ’n bepaalde kategorie persone, in ’n bepaalde gebied of op ’n bepaalde abattoir van toepassing is, en die vereistes vermeld waaraan voldoen moet word;

(p)
bepaal welke van die voorskrifte van ’n skema ’n persoon bind wat ingeskryf is vir deelname daaraan;

(q)
die tariewe vermeld vir dienste wat ingevolge ’n skema gelewer word;

(r)
ander werksaamhede bepaal wat deur die onderskeie persone of beamptes ingevolge ’n skema verrig moet word; en

(s)
voorsiening maak vir enige ander aangeleentheid wat nodig of wenslik mag wees om die oogmerke van die skema te bevorder.

(5)  Die Minister kan, na oorleg met die LUR van ’n provinsie, by kennisgewing in die Staatskoerant verklaar dat deelname aan ’n bepaalde skema verpligtend is in die betrokke provinsie, of in ’n vermelde gedeelte daarvan.

(6)  ’n Skema ingevolge waarvan enige vorm van finansiële bystand deur die nasionale regering aan deelnemers verleen kan word, kan slegs ingestel word met die goedkeuring van die Minister van Finansies.

13.   Beperking op invoer van vleis.—

(1)  (a)  Niemand mag enige vleis in die Republiek invoer nie, behalwe op gesag van ’n permit uitgereik deur die nasionale uitvoerende beampte.

(b)  Paragraaf (a) is nie van toepassing nie op die invoer van vleis vir ’n voorgeskrewe doel of om aan ’n voorgeskrewe gewig te voldoen.

(2)  ’n Aansoek om ’n invoerpermit moet op die voorgeskrewe wyse gedoen word en vergesel gaan van die voorgeskrewe geld.

(3)  ’n Invoerpermit kan uitgereik word behoudens die voorwaardes wat die nasionale uitvoerende beampte bepaal en in die betrokke permit uiteensit.

(4)  Die nasionale uitvoerende beampte kan, in die openbare belang, enige permit opskort of intrek, of nuwe of bykomende voorwaardes oplê in ’n permit wat ingevolge subartikel (1) (a) uitgereik is. 

(5)  ’n Invoerpermit—

(a)
kan slegs uitgereik word ten opsigte van vleis ingevoer vanaf ’n plek deur die nasionale uitvoerende beampte goedgekeur by kennisgewing in die Staatskoerant;

(b)
moet deur ’n invoerder bekom word voor ’n besending vleis in die Republiek aanland; en

(c)
is slegs geldig vir een besending, tensy dit uitdruklik andersins bepaal.

(6)  Vleis ten opsigte waarvan ’n invoerpermit uitgereik is—

(a)
mag slegs in die Republiek ingebring word deur die poort van binnekoms in die permit vermeld;


(b)
moet binne die tydperk in die permit vermeld, ingebring word;

(c)
kan slegs by die poort van binnekoms afgelaai word indien al die voorwaardes in die permit vermeld, nagekom is;

(d)
moet op die voorgeskrewe wyse by ’n fasiliteit deur die nasionale uitvoerende beampte goedgekeur, geberg word totdat die voorgeskrewe veterinêre prosedures of ander handelinge in die permit vermeld, uitgevoer is; en

(e)
moet beskikbaar wees vir inspeksie, die neem van monsters en toetsing deur die nasionale uitvoerende beampte.

(7)  Indien die nasionale uitvoerende beampte kennis dra van vleis wat in stryd met die bepalings van hierdie Wet of ’n invoerpermit in die Republiek ingebring word, kan hy of sy gelas dat die vleis of enige gedeelte daarvan nie afgelaai mag word nie sonder sy of haar skriftelike toestemming of dat dit slegs afgelaai mag word behoudens die voorwaardes wat nodig is.

(8)  Niemand mag enige vleis wat in ’n fasiliteit in subartikel (6) (d) beoog, geberg word, vanaf daardie fasiliteit verwyder nie, tensy die nasionale uitvoerende beampte die verwydering daarvan gemagtig het.

(9)  ’n Invoerpermit uitgereik ingevolge artikel 14 (1) (a) van die Wet op Abattoirhigiëne, 1992 (Wet No. 121 van 1992), en wat van krag was onmiddellik voor die inwerkingtreding van hierdie artikel word geag ’n invoerpermit te wees wat ingevolge subartikel (1) (a) uitgereik is.

14.   Beperking op uitvoer van vleis.—

(1)  Behoudens subartikel (6) mag niemand enige vleis uit die Republiek uitvoer nie, tensy—

(a)
die dier waarvan die vleis verkry is, geslag is by ’n abattoir deur die nasionale uitvoerende beampte goedgekeur as ’n uitvoerabattoir;

(b)
die vleis geïnspekteer, monsters daarvan geneem en dit getoets is;

(c)
die voorgeskrewe geld betaal is;

(d)
die noodsaaklike nasionale standaarde met betrekking tot die slag van diere en die hantering van die vleis, en die bykomende vereistes wat deur die nasionale uitvoerende beampte bepaal is, nagekom is;

(e)
die nasionale uitvoerende beampte die sertifikaat wat vereis word deur die toepaslike owerheid in die invoerland, uitgereik het; en

( f )
die koelhouer waarin die vleis uitgevoer staan te word ten tyde van die laai daarvan op die voorgeskrewe wyse deur die nasionale uitvoerende beampte verseël is, en die nommer van die seël op die sertifikaat in paragraaf (e) beoog, aangeteken is.

(2)  Artikels 8 en 9 is, met die nodige veranderinge, van toepassing op enige aansoek om goedkeuring in subartikel (1) (a) beoog.

(3)  Die nasionale uitvoerende beampte kan die opsny-, ontbenings-, herkonstruerings-, bedryfs- of prosesseringsaanlegte van ’n uitvoerabattoir inspekteer.

(4)  ’n Aansoek om ’n sertifikaat in subartikel (1) (e) beoog, moet by die nasionale uitvoerende beampte ingedien word voordat die betrokke vleis uit die Republiek vervoer word, of, indien die toepaslike owerheid in die invoerland ’n ondersoek van die lewendige diere waarvan die vleis verkry is, vereis, voordat die diere geslag word.

(5)  Indien die toepaslike owerheid in subartikel (1) (e) beoog ’n sertifikaat van nakoming van sy vereistes verlang, moet die aansoek om ’n sertifikaat in daardie subartikel beoog, vergesel gaan van ’n dokument wat die invoer van vleis na daardie land magtig.

(6)  Subartikel (1) (a), (b), (c), (e) en ( f ) is nie van toepassing nie op uitvoer van vleis na ’n land wat nie beperkings het op die invoer van vleis nie.

(7)  Die nasionale uitvoerende beampte kan die uitvoer van enige vleis verbied indien—

(a)
die betrokke vleis op redelike gronde vermoed word onveilig te wees vir menslike verbruik;

(b)
die uitvoer daarvan nadelig kan wees vir diere in die land waarheen dit bedoel word om uitgevoer te word; of

(c)
indien dit nie moontlik is nie om te sertifiseer dat die vereistes in subartikel (5) beoog, nagekom is.

15.   Roetine-inspeksies.—

(1)  Die nasionale uitvoerende beampte kan gedurende werksure enige abattoir betree ten einde—

(a)
enige aktiwiteit of proses by die abattoir uitgevoer, te inspekteer;

(b)
van die eienaar te vereis om enige opgawe, boek of ander dokument wat betrekking het op die abattoir vir inspeksie voor te lê of vir die doel om afskrifte daarvan of uittreksels daaruit te bekom; en

(c)
enige dier, vleis of dierlike produk te ondersoek, monsters daarvan te neem en dit te toets.

(2)  Die nasionale uitvoerende beampte of sy of haar gedelegeerde of gevolmagtigde, na gelang van die geval, moet, wanneer daartoe versoek deur die eienaar van die betrokke abattoir, bewys lewer van sy of haar identiteit en magtiging.

16.   Betreding en deursoek van persele.—(1)  Die nasionale uitvoerende beampte kan, op die gesag van ’n lasbrief uitgereik ingevolge subartikel (2)—

(a)
ten einde getuienis te verkry, enige perseel betree waar hy of sy rede het om te glo dat enige skema, verbod, kontrole of opdrag in hierdie Wet beoog, oortree is of oortree word;

(b)
die eienaar of ’n persoon in diens by die perseel, gelas om—

(i)
enige boek, opgawe of ander dokument wat betrekking het op die ondersoek en wat in die besit of onder die beheer is van die eienaar of daardie persoon, te oorhandig;

(ii)
die inligting waaroor hy of sy beskik ten aansien van die aangeleentheid wat ondersoek word, te verskaf; en

(iii)
die bystand te verleen wat die nasionale uitvoerende beampte verlang ten einde hom of haar in staat te stel om sy of haar werksaamhede kragtens hierdie Wet te verrig;

(c)
enige boek, opgawe of ander dokument inspekteer en afskrifte daarvan of uittreksels daaruit maak;

(d)
enige dier, vleis, dierlike produk, stof of materiaal op die perseel gevind, ondersoek;

(e)
monsters neem van enige dier, vleis, dierlike produk of enige stof of materiaal in gebruik of beoog vir gebruik in die behandeling van vleis, en sodanige monsters toets, ondersoek, analiseer, gradeer of klassifiseer;

( f )
beslag lê op enige dier, vleis, dierlike produk, stof, materiaal, boek, opgawe of ander dokument wat betrekking mag hê op ’n vervolging kragtens hierdie Wet en in sy of haar bewaring neem; en

(g)
enigiets waarop beslag gelê is van die perseel waar dit in beslag geneem is, verwyder of dit by die perseel laat en, indien hy of sy dit nodig ag, ’n identifikasiemerk of seël daarop aanbring, of op die houer daarvan, maar die persoon uit wie se besit of beheer enige boek, opgawe of dokument verwyder is, kan, op sy of haar eie onkoste en onder toesig van die nasionale uitvoerende beampte, afskrifte daarvan of uittreksels daaruit maak.

(2)  ’n Lasbrief in subartikel (1) bedoel, moet uitgereik word deur ’n regter van die Hoë Hof of deur ’n landdros wat jurisdiksie het in die gebied waar die betrokke perseel geleë is, en kan slegs uitgereik word indien dit uit inligting onder eed of by plegtige verklaring blyk dat daar redelike gronde is om te glo dat ’n artikel of saak in subartikel (1) bedoel op of in die perseel is, en moet spesifiseer watter stappe vermeld in daardie subartikel deur die persoon aan wie dit uitgereik word, daaronder uitgevoer kan word.

(3)  Die nasionale uitvoerende beampte wat ’n lasbrief ingevolge hierdie artikel uitvoer, moet onmiddellik voordat met die uitvoering begin word homself of haarself identifiseer aan die persoon in beheer van die perseel, indien sodanige persoon teenwoordig is, en aan sodanige persoon ’n afskrif van die lasbrief oorhandig of, indien sodanige persoon nie teenwoordig is nie, daardie afskrif op ’n opvallende plek op die perseel aanbring.

(4)  (a)  Die nasionale uitvoerende beampte mag nie enige perseel betree of deursoek nie totdat hy of sy hoorbaar toegang tot die perseel vereis het en die doel van sy of haar betreding bekend gemaak het, tensy hy of sy op redelike gronde van mening is dat enige artikel of saak vernietig mag word indien toegang eers versoek word en sodanige doel eers bekend gemaak word.

(b)  Indien die nasionale uitvoerende beampte, op gesag van ’n lasbrief uitgereik ingevolge subartikel (2), enige perseel betree of deursoek, kan hy of sy die geweld gebruik wat redelikerwys nodig is om weerstand teen sodanige betreding of deursoeking te oorkom.

(c)  Enige betreding en deursoeking ingevolge hierdie artikel kan slegs gedurende die dag uitgevoer word, tensy die uitvoering daarvan tydens die nag regverdigbaar en noodsaaklik is.

(5)  ’n Lasbrief in hierdie artikel beoog, kan uitgereik word op enige dag en bly van krag totdat—


(a)
dit uitgevoer is;

(b)
dit gekanselleer word deur die persoon wat dit uitgereik het of, indien sodanige persoon nie beskikbaar is nie, deur enige persoon met soortgelyke bevoegdhede;


(c)
een maand vanaf die datum van uitreiking verstryk het; of


(d)
die doel waarvoor die lasbrief uitgereik is, nie meer bestaan nie,

wat ook al eerste gebeur.

(6)  Die nasionale uitvoerende beampte kan sonder ’n lasbrief enige perseel, buiten ’n privaatwoning, betree, en na ’n artikel of saak in subartikel (1) bedoel, soek, daarop beslag lê of dit verwyder, indien—

(a)
die persoon wat bevoeg is om dit te doen, instem tot sodanige betreding, deursoeking, beslaglegging en verwydering; of

(b)
daar redelike gronde is om te glo dat ’n lasbrief ingevolge subartikel (2) uitgereik sal word en die vertraging om sodanige lasbrief te bekom die oogmerk van die lasbrief sal verydel.

(7)  Indien, tydens die uitvoering van ’n lasbrief of tydens ’n deursoeking ingevolge hierdie artikel, ’n persoon beweer dat ’n artikel of dokument wat op die betrokke perseel gevind is, gepriviligieerde inligting bevat en die inspeksie van sodanige artikel of dokument weier, kan die nasionale uitvoerende beampte die Registrateur van die Hoë Hof wat jurisdiksie het of daardie Registrateur se gedelegeerde, versoek om beslag te lê op en daardie artikel of dokument te verwyder vir veilige bewaring totdat ’n bevoegde hof ’n beslissing geneem het oor die vraag of die betrokke inligting gepriviligieerd is al dan nie.

(8)  (a)  Behoudens subartikel (9) moet die nasionale uitvoerende beampte alles waarop ingevolge subartikels (1) en (6) beslag gelê is, sonder versuim aan ’n polisiebeampte in artikel 30 van die Strafproseswet, 1977 (Wet No. 51 van 1977), beoog, oorhandig, wat daarmee handel en beskik oor die item waarop beslag geld is, soos in Hoofstuk 2 van daardie Wet voorsien word.

(b)  Wanneer ’n polisiebeampte ingevolge artikel 30 (a) of (b) van die Strafproseswet, 1977 (Wet No. 51 van 1977), handel ten opsigte van ’n item beoog in paragraaf (a), moet hy of sy optree na oorlegpleging met die nasionale uitvoerende beampte.

(9)  (a)  Die nasionale uitvoerende beampte behou beheer oor en besit van enige vleis wat op redelike gronde vermoed word nie vir menslike en dierlike verbruik goedgekeur te wees nie, en enige dierlike produk wat nie as sodanig goedgekeur is nie of wat op redelike gronde vermoed word nie as sodanig goedgekeur te wees nie.

(b)  Die nasionale uitvoerende beampte kan oor enige vleis of dierlike produk in paragraaf (a) bedoel, beskik.

(c)  Voordat oor enige vleis of dierlike produk beskik word ingevolge paragraaf (b), moet die nasionale uitvoerende beampte dit tot die beskikking van ’n polisiebeampte stel vir die ondersoek wat die polisiebeampte nodig ag.

17.   Vertroulikheid.—

Niemand mag enige inligting in verband met enige persoon wat deur hom of haar verkry is by die verrigting van sy of haar werksaamhede ingevolge hierdie Wet, openbaar nie, behalwe—


(a)
vir sover dit vir die toepassing van hierdie Wet nodig mag wees;


(b)
vir die doeleindes van enige regsproses kragtens hierdie Wet;


(c)
wanneer dit deur ’n bevoegde hof vereis word;

(d)
indien die Minister die openbaarmaking daarvan in die openbare belang magtig; of

(e)
in die mate waarin dit nodig mag wees ten einde te voldoen aan ’n wet wat handel oor toegang tot inligting.

18.   Appèlle.—

(1)  Iemand wat beswaard voel oor ’n besluit van die nasionale uitvoerende beampte, ’n gevolmagtigde, ’n provinsiale uitvoerende beampte of ’n gemagtigde persoon, kan teen daardie besluit appelleer na die Minister of die LUR van die betrokke provinsie, na gelang van die geval.

(2)  ’n Appèl in subartikel (1) bedoel, moet op die voorgeskrewe wyse binne die voorgeskrewe tydperk ingedien word, en die voorgeskrewe geld moet betaal word.

(3)  (a)  Die Minister of die LUR, na gelang van die geval, kan een of meer onafhanklike senior beamptes aanwys om die gronde vir appèl te ondersoek en daaroor verslag te doen.

(b)  Die nasionale uitvoerende beampte, gevolmagtigde, provinsiale uitvoerende beampte of gemagtigde persoon wat die besluit geneem het en die appellant kan teenwoordig wees of versoek word om by ’n ondersoek in paragraaf (a) bedoel teenwoordig te wees ten einde aangehoor of ondervra te word, en is geregtig op regsverteenwoordiging.

(4)  (a)  Die Minister of die LUR, na gelang van die geval, kan, na oorweging van die verslag en ander dokumente met betrekking tot die appèl, die besluit bekragtig, tersyde stel of wysig, of die bevel in verband daarmee uitreik wat dienstig geag word.

(b)  Indien die Minister of die LUR, na gelang van die geval, ’n beslissing wat die onderwerp is van ’n appèl ter syde stel, of dit ten gunste van die appellant wysig, moet die bedrag in subartikel (2) bedoel aan die betrokke appellant terugbetaal word.

19.   Misdrywe en strawwe.—

(1)  Iemand begaan ’n misdryf as hy of sy—

(a)
artikel 7, 13 (1) (a), 13 (5), 13 (6), 13 (8), 14 (1), 14 (7) of 17 oortree of versuim om daaraan te voldoen;

(b)
’n lasgewing opgelê ingevolge artikel 8 (1) (b), 13 (3) of 13 (7) oortree of versuim om daaraan te voldoen;

(c)
weier of versuim om te voldoen aan ’n lasgewing kragtens artikel 10 (1) uitgereik;

(d)
enige tersaaklike noodsaaklike nasionale standaard oortree of versuim om daaraan te voldoen;

(e)
die nasionale uitvoerende beampte, ’n provinsiale uitvoerende, ’n beampte in artikel 3 (1) (a) (i) beoog of ’n gemagtigde persoon in die uitoefening van ’n bevoegdheid of die verrigting van ’n plig kragtens hierdie Wet dwarsboom of verhinder, of weier of versuim om aan ’n lasgewing in artikel 16 (1) (b) bedoel, te voldoen;

( f )
tydens deelname aan ’n skema, ’n voorskrif van daardie skema oortree of versuim om daaraan te voldoen;

(g)
’n monster ingevolge artikel 16 (1) (e) geneem, beskadig, vernietig of andersins daarmee peuter;

(h)
weier of versuim om inligting ingevolge artikel 16 (1) (b) (ii) versoek, te verstrek, of inligting verstrek wat vals of misleidend is, wetende dat dit vals of misleidend is;

(i)
’n permit, sertifikaat, goedkeuring of magtiging in hierdie Wet beoog, verander of vervals;

( j)
ten einde ’n bepaling van hierdie Wet te ontduik, ’n dokument gebruik wat verander of vervals is;

(k)
enige dier, vleis, dierlike produk, materiaal, stof, boek, opgawe of ander dokument waarop ingevolge artikel 16 beslag gelê is, verkoop, verwyder of daaraan peuter, of peuter met ’n identifikasiemerk of seël wat daaraan of aan ’n houer daarvan geheg is ingevolge daardie artikel;

(l)
homself of haarself valslik as die nasionale uitvoerende beampte, ’n provinsiale uitvoerende beampte, ’n gemagtigde persoon of ’n gevolmagtigde voordoen; of

(m)
’n dokument maak of laat maak wat voorgee ’n permit, sertifikaat, toestemming, magtiging of ander dokument ingevolge hierdie Wet uitgereik, te wees, maar dit in werklikheid nie is nie.

(2)  Iemand wat aan ’n misdryf ingevolge hierdie Wet skuldig bevind word, is—

(a)
in die geval van ’n eerste skuldigbevinding, strafbaar met ’n boete of met gevangenisstraf vir ’n tydperk van hoogstens twee jaar of met ’n boete sowel as daardie gevangenisstraf; en

(b)
in die geval van ’n tweede of daaropvolgende skuldigbevinding, hetsy aan dieselfde of aan enige ander misdryf in subartikel (1) bedoel, strafbaar met ’n boete of met gevangenisstraf vir ’n tydperk van hoogstens vier jaar of met ’n boete sowel as daardie gevangenisstraf.

(3)  Ondanks enige andersluidende bepalings in enige ander wet vervat, is ’n landdroshof bevoeg om enige straf in hierdie Wet voorsien, op te lê.

20.   Verbeurdverklaring.—

’n Hof wat ’n persoon skuldig bevind aan ’n misdryf kragtens hierdie Wet kan, wanneer deur die openbare aanklaer daartoe versoek, bykomend tot enige ander straf opgelê met betrekking tot daardie oortreding, gelas dat die vleis, dier, dierlike produk, voorwerp, boek of ander dokument wat die onderwerp van die aanklag teen daardie persoon uitmaak, aan die Staat verbeurd verklaar word.

21.   Vermoedens en bewys.—

By enige vervolging kragtens hierdie Wet—

(a)
word daar geag, tensy getuienis tot die teendeel aangevoer word, dat enige vleis, dierlike produk, stof of materiaal waarvan ’n monster geneem is ooreenkomstig die bepalings van hierdie Wet, dieselfde eienskappe bevat as daardie monster; en

(b)
is ’n dokument wat voorgee deur die nasionale uitvoerende beampte, ’n gevolmagtigde, ’n provinsiale uitvoerende beampte of ’n gemagtigde persoon gesertifiseer te wees te dien effekte dat dit ’n ware afskrif is van die dokument waarop die verrigtinge betrekking het, toelaatbaar as getuienis in enige hof.

22.   Regulasies.—(1)  Die Minister kan regulasies uitvaardig betreffende—

(a)
enige aangeleentheid wat ingevolge hierdie Wet voorgeskryf moet of kan word;

(b)
die vereistes waaraan slagfasiliteite moet voldoen vir registrasie ingevolge hierdie Wet;

(c)
die slag van diere vir eie verbruik en vir godsdienstige en kulturele doeleindes;

(d)
die gelde betaalbaar indien ’n dier, vleis of ’n dierlike produk deur ’n beampte ondersoek word ingevolge hierdie Wet;

(e)
die hou van opgawes en die voorsiening van verslae in verband met enige aangeleentheid met betrekking tot abattoirs, diere wat na sodanige abattoirs gebring word en die vleis en dierlike produkte van sodanige diere verkry;

( f )
die neem van monsters vir die doeleindes van hierdie Wet, en die toets, ondersoek en ontleding van sodanige monsters;

(g)
die wyse waarop en die tydperke waarbinne vermelde aansoeke voorgelê moet word, die dokumente wat sodanige aansoeke moet vergesel en die gelde wat met betrekking tot sodanige aansoeke betaalbaar is;

(h)
aangeleenthede met betrekking tot die invoer en uitvoer van vleis; en

(i)
in die algemeen met betrekking tot enige ander aangeleentheid wat nodig of wenslik is om voor te skryf ten einde die oogmerke van hierdie Wet te bereik of te bevorder.

(2)  Die Minister kan by regulasies vrystelling verleen van die toepassing van ’n bepaling van hierdie Wet ten opsigte van ’n bepaalde gebied in die Republiek, ’n bepaalde klas slagfasiliteit of abattoir of graad abattoir, ’n bepaalde kategorie of groep persone of ’n bepaalde kategorie of groep eienaars of ’n bepaalde soort of klas dier.

(3)  ’n Regulasie kan vir ’n oortreding daarvan of versuim om daaraan te voldoen, ’n boete of ’n gevangenisstraf voorskryf—

(a)
in die geval van ’n eerste skuldigbevinding, vir ’n tydperk van hoogstens een jaar; en

(b)
in die geval van ’n tweede of daaropvolgende skuldigbevinding, vir ’n tydperk van hoogstens twee jaar.

23.   Delegering.—

(1)  Die Minister kan, behoudens die voorwaardes wat hy of sy oplê enige bevoegdheid of plig wat by of kragtens hierdie Wet aan die Minister verleen of opgedra is, behalwe die bevoegdheid om regulasies kragtens artikel 22 uit te vaardig, aan die nasionale uitvoerende beampte, ’n beampte van die Departement of gemagtigde persoon delegeer of opdra.

(2)  Die LUR kan, behoudens die voorwaardes wat hy of sy oplê enige bevoegdheid of plig wat by of kragtens hierdie Wet aan die LUR verleen of opgedra is, aan ’n beampte in die betrokke provinsiale departement delegeer of opdra.

(3)  Die Minister of LUR word nie ontneem van enige bevoegdheid of vrygestel van enige plig wat soos in subartikel (1) of (2) beoog, gedelegeer of opgedra is nie, en kan enige besluit wysig of tersyde stel wat geneem is in die uitoefening van ’n bevoegdheid of die verrigting van ’n plig aldus gedelegeer of opgedra.

24.   Vormgebreke.—

’n Vormgebrek in ’n dokument wat ingevolge enige wet vereis word om op ’n bepaalde wyse verly te word, of in ’n dokument ingevolge hierdie Wet uitgereik, maak nie ’n administratiewe handeling ingevolge hierdie Wet verrig, onwettig nie ten opsigte van die aangeleentheid waarop sodanige dokument betrekking het, en is nie ’n grond vir eksepsie teen enige regsproses wat ten opsigte van sodanige aangeleentheid ingestel mag word nie, indien die dokument wesenlik voldoen aan die toepaslike wetlike vereistes.

25.   Herroeping van wette, en voorbehoude.—

(1)  Behoudens subartikel (2) word die wette in Bylae 2 vermeld hierby gewysig of herroep in die mate in die derde kolom van daardie Bylae aangedui.

(2)  ’n Regulasie uitgevaardig of geag uitgevaardig te wees kragtens artikel 24 van die Wet op Abattoirhigiëne, 1992 (Wet No. 121 van 1992), en wat onmiddellik voor die inwerkingtreding van hierdie artikel van krag was, moet geag word kragtens hierdie Wet gemaak te wees, in soverre dit kragtens ’n ooreenstemmende bepaling van hierdie Wet uitgevaardig kon word.

26.   Kort titel.—
Hierdie Wet heet die Wet op die Veiligheid van Vleis, 2000.

Bylae 1

DIERE WAAROP HIERDIE WET VAN TOEPASSING IS

(Artikel 1 (2))

Mak Diere

Beesagtige diere (met inbegrip van die spesie bubalus bubalis en bison bison)

Bok

Donkie

Duif

Eend

Fisant

Gans

Kalkoen

Kangaroe

Konyn

Kwartel

Muil

Patrys

Perd

Pluimvee

Skaap

Takbokke waarmee geboer word

Tarentaal

Vark

Volstruis en ander aanverwante ratite-spesies

Wild

Bergrietbok (Redunca fulvorufula)

Blesbok (Damaliscus dorcas philipsi)

Blouwildebees (Connochaetes taurinus)

Buffel (Syncerus caffer)

Burchell’s zebra (Equus burchelli)

Eland (Taurotragus oryx)

Gemsbok (Oryx gazela)

Grys Ribbok (Pelea capreolus)

Koedoe (Tragelaphus stepsiceros)

Krokodil (Crocodylus niloticus)

Olifant (Loxodonta africana)

Rooibok (Aepyceros melampus)

Seekoei (Hippopotamus amphibius)

Springbok (Antidorcas marsupialis)

Zebra (Diplodus trijasciatus)

Bylae 2

WETTE HERROEP OF GEWYSIG

(Artikel 25)

No en jaar van wet
Kort titel
Omvang van herroeping of wysiging


Wet No. 121 van 1992
Wet op Abattoirhigiëne, 1992
Herroeping van die geheel, uitgesonderd artikel 23


Wet No. 129 van 1993
Derde Algemene Regswysigingswet, 1993
Artikels 77 en 78


21. WET OP GESONDHEID NO. 63 VAN 1977

[GOEDGEKEUR OP 17 MEI 1977]

[DATUM VAN INVOERING: 1 SEPTEMBER 1977]

behalwe aa. 1, 15, 17 tot 25, 27 tot 29, 31 op 2 Desember 1977, a. 30 op 21 April 1978, aa. 14, 16 (a), ( f ), (g) en (h) op 7 Desember 1979, a. 16 (b) op 1 Oktober 1981, a. 26 op 1 April 1984, a. 16 (c) op 20 September 1985 en a. 16 (d) en (e) geproklameer te word.

(Afrikaanse teks deur die Staatspresident geteken)

soos gewysig deur

Wysigingswet op Gesondheid, No. 18 van 1979

Wysigingswet op Gesondheid, No. 33 van 1981

Wysigingswet op Gesondheid, No. 37 van 1982

Wysigingswet op Gesondheid, No. 21 van 1983

Wet op Menslike Weefsel, No. 65 van 1983

[met ingang van 12 Julie 1985]

Wysigingswet op Gesondheid, No. 2 van 1984

Wysigingswet op Gesondheid, No. 70 van 1985

Wet op die Regsopvolging van die Suid-Afrikaanse Vervoerdienste, No. 9 van 1989

[met ingang van 6 Oktober 1989]

Wet op die Nasionale Beleid vir Gesondheid, No. 116 van 1990

Wet op Abattoirhigiëne, No. 121 van 1992

[met ingang van 10 Julie 1992]

Wysigingswet op Gesondheids- en Welsynsaangeleenthede, No. 118 van 1993

Grondwet van die Republiek van Suid-Afrika, No. 200 van 1993

[met ingang van 31 Oktober 1994—sien Proklamasie No. R.152 van 1994]

Wet op Afskaffing van Beperkings op Howe se Jurisdiksie, No. 88 van 1996

[met ingang van 22 November 1996]

ALGEMENE OPMERKING

1.   Kragtens a. 23 (1) en behoudens die bepalings van aa. 2 en 23 (2) van die Gemeenskapswelsynswet (Raad van Verteenwoordigers), No. 104 van 1987, hou die bepaling van Wet No. 63 van 1977, wat aan die Minister van Gesondheid en Welsyn bevoegdhede, pligte en werksaamhede toegewys het en wat met ingang van 17 September 1984 kragtens a. 26 van Wet No. 110 van 1983 aan die Minister van Gesondheidsdienste en Welsyn: Raad van Verteenwoordigers opgedra is, op 1 September 1989 op om van toepassing te wees vir sover Wet No. 104 van 1987 toepassing vind.

2.   Die opdrag van die toepassing van Wet No. 63 van 1977 is onder Proklamasie No. R.21 van 26 Maart 1993 behandel.

WET

Om voorsiening te maak vir maatreëls ter bevordering van die gesondheid van die inwoners van die Republiek; om te dien einde voorsiening te maak vir die lewering van gesondheidsdienste; om die pligte, bevoegdhede en verantwoordelikhede van sekere owerhede wat gesondheidsdienste in die Republiek lewer, te omskryf; om voorsiening te maak vir die koördinasie van sodanige gesondheidsdienste; om die ,,Volks-gezondheidswet, 1919”, te herroep; en om vir bykomstige aangeleenthede voorsiening te maak.

INDELING VAN WET

1.
Woordomskrywing


HOOFSTUK I

ADVISERENDE KOMITEE VIR GESONDHEIDSAKE EN NASIONALE GESONDHEIDSBELEIDSRAAD

2.
. . . . . .


3.
. . . . . .


4.
. . . . . .


5.
. . . . . .


6.
. . . . . .


7.
. . . . . .


8.
. . . . . .


9.
. . . . . .


10.
. . . . . .


11.
. . . . . .


12.
. . . . . .


13.
. . . . . .


HOOFSTUK II

DEPARTEMENT VAN GESONDHEID

14.
Werksaamhede van die Departement van Gesondheid


15.
Bevoegdhede van die Direkteur-generaal in geval van versuim deur plaaslike bestuur


HOOFSTUK III

PROVINSIALE ADMINISTRASIES

16.
Werksaamhede van provinsiale administrasies


17.
Samewerking tussen provinsiale administrasies


18.
Bevoegdhede van provinsiale administrasies in geval van versuim deur plaaslike bestuur


19.
Voorsiening van buitepasiëntdienste deur provinsiale administrasies


HOOFSTUK IV

PLAASLIKE BESTURE

20.
Pligte en bevoegdhede van plaaslike besture


21.
Bevoegdhede van plaaslike bestuur buite sy distrik


22.
Aanstelling deur plaaslike besture van mediese gesondheidsbeamptes en streeksmediese gesondheidsbeamptes


23.
Pligte van mediese gesondheidsbeamptes en streeks- mediese gesondheidsbeamptes


24.
Aanstelling van gesondheidsinspekteurs en ander gekwalifiseerde persone deur plaaslike bestuur


25.
Minister kan mediese gesondheidsbeampte, streeks- mediese gesondheidsbeampte, gesondheidsinspekteur of ander persoon aanstel


26.
Geldelike hulp aan plaaslike besture


27.
Prosedure met betrekking tot toestande wat onmiddellike regstelling vereis


28.
Plaaslike besture moet opgawes van aanmeldings aanstuur


29.
Minister kan plaaslike bestuur aansê om verslae en opgawes te verstrek


30.
Direkteur-generaal is plaaslike bestuur in gebiede waar daar geen plaaslike bestuur is nie


31.
Delegering of oordrag van bevoegdhede en pligte van plaaslike bestuur


HOOFSTUK V

REGULASIES

32.
Regulasies met betrekking tot aanmeldbare mediese toestande


33.
Regulasies met betrekking tot oordraagbare siektes


34.
Regulasies met betrekking tot toestande wat ’n gevaar vir die gesondheid inhou


35.
Regulasies met betrekking tot voedsel en melk


36.
Regulasies met betrekking tot weekdierboerdery, visboerdery en intensiewe diervoerstelsels


36A.
Regulasies met betrekking tot eetbare produkte afkomstig van besoedelde water


37.
Regulasies met betrekking tot water wat bestem is vir menslike gebruik en voedselverwerking


38.
Regulasies met betrekking tot vullis, nagvuil, rioolvuil of ander afval en herwonne produkte


39.
Regulasies met betrekking tot oorlaste


40.
Formaliteite in verband met, en inhoud en toepassing van regulasies


41.
Regulasies met betrekking tot samewerking tussen en terugbetalings aan plaaslike besture


42.
Regulasies met betrekking tot sekere terapeutiese of diagnostiese stowwe, en tot instrumente en toestelle


43.
. . . . . .


44.
Regulasies met betrekking tot private hospitale, verpleeginrigtings, kraaminrigtings en plekke waar chirurgiese of ander geneeskundige bedrywighede verrig word


HOOFSTUK VI

ALGEMEEN

45.
Aanmeldbare mediese toestande


46.
Nadoodse ondersoek van liggaam van persoon wat na vermoede gesterf het aan oordraagbare siekte of ander mediese toestand


47.
Aanmelding by plaaslike bestuur van sterfgeval weens oordraagbare siekte


48.
Verwydering en begrawing van lyk


49.
Bydraes tot sekere laboratoriums en aan sekere openbare instansies of verenigings


50.
Delegering of oordrag van bevoegdhede en pligte


51.
Gebrek in vorm van kennisgewing of bevel ingevolge hierdie Wet


52.
Bestelling van kennisgewing, bevel of ander dokument


53.
Bevoegdhede van beamptes, inspekteurs en gemagtigde persone


54.
Toepassing van Wet op grond of perseel deur Staat besit of geokkupeer


55.
Toepassing van ander wette


56.
Strawwe ten opsigte van bedrieglike optrede in verband met sertifikate ingevolge hierdie Wet
57.
Misdrywe en strawwe


58.
Beperking op regsgedinge


59.



60.



61.



62.



63.
Herroeping van wette, en voorbehoude


64.
Kort titel en inwerkingtreding


Bylae 1.
Wette herroep deur artikel 63 (1) (a)


Bylae 2.
Wette herroep deur artikel 63 (1) (b)


[Lang titel vervang deur a. 20 (1) van Wet No. 116 van 1990.]

1.   Woordomskrywing.—

In hierdie Wet, tensy uit die samehang anders blyk, beteken—

,,aanmeldbare mediese toestand” ’n mediese toestand wat deur die Minister ingevolge die bepalings van artikel 45 ’n aanmeldbare mediese toestand verklaar is;

,,aanvullende gesondheidsdiensberoep” ’n beroep ten opsigte waarvan iemand wat aan die betrokke vereistes van die Wet op Geneeshere, Tandartse en Aanvullende Gesondheidsdiensberoepe, 1974 (Wet No. 56 van 1974), voldoen, kragtens artikel 32 van daardie Wet op registrasie geregtig is;

,,Administrateur” . . . . . .

[Omskrywing van ,,Administrateur” geskrap deur Proklamasie No. R.152 van 1994.]

,,Direkteur-generaal” —


(a)
vir sover die uitvoering van ’n bepaling van hierdie Wet kragtens artikel 235 (8) van die Grondwet aan ’n bevoegde gesag binne ’n provinsiale regering opgedra is en die bepaling in of met betrekking tot die betrokke provinsie toegepas word, die Direkteur-generaal van die provinsiale administrasie van daardie provinsie; of


(b)
vir sover die uitvoering van ’n bepaling van hierdie Wet nie aldus opgedra is nie, die Direkteur-generaal van Gesondheid;

[Omskrywing van ,,Direkteur-generaal” ingevoeg deur a. 1 (a) van Wet No. 33 van 1981 en vervang deur a. 1 (a) van Wet No. 2 van 1984 en deur Proklamasie No. R.152 van 1994.]

,,distrik”, met betrekking tot ’n plaaslike bestuur, die gebied wat onder die jurisdiksie van daardie plaaslike bestuur val;

,,eienaar”, met betrekking tot ’n perseel—

(a)
die persoon in wie se naam die titelsertifikaat ten opsigte van daardie perseel geregistreer is en ook die houer van ’n standplaaslisensie; of

(b)
indien so ’n persoon of houer dood, insolvent, geestesongesteld, ’n minderjarige of handelingsonbevoeg is, die persoon belas met die administrasie van eersgenoemde persoon of so ’n houer se boedel, hetsy as eksekuteur, voog of in enige ander hoedanigheid; of

(c)
indien die perseel verhuur word en registrasie in ’n registrasiekantoor van aktes ’n vereiste is vir die geldigheid van so ’n huurkontrak, die huurder; of

(d)
waar die titel van daardie perseel in die naam van ’n regspersoon geregistreer is, die sekretaris of bestuurder, of ’n direkteur of lid, of die bestuursliggaam of -komitee van so ’n regspersoon;

,,geneesheer” iemand wat as sodanig kragtens die Wet op Geneeshere, Tandartse en Aanvullende Gesondheidsdiensberoepe, 1974, geregistreer is;

,,gesondheidsbeampte” ’n mediese gesondheidsbeampte, ’n streeks-mediese gesondheidsbeampte, ’n gesondheidsinspekteur aangestel kragtens artikel 24, ’n leerlinggesondheidsinspekteur op die diensstaat van ’n plaaslike bestuur, iemand wat kragtens die Wet op Verpleging, 1957 (Wet No. 69 van 1957), geregistreer is en kragtens artikel 24 aangestel is en enige ander persoon wat die kwalifikasies besit wat die Minister by kennisgewing in die Staatskoerant bepaal en wat kragtens artikel 24 aangestel is;

,,gesondheidsinspekteur” iemand wat as sodanig kragtens artikel 32 van die Wet op Geneeshere, Tandartse en Aanvullende Gesondheidsdiensberoepe, 1974, geregistreer is;

,,hierdie Wet” ook ’n regulasie daarkragtens uitgevaardig;

,,intensiewe diervoerstelsel” enige boerderystelsel wat ten doel het die teel van diere of die produksie van vleis, melk, eiers, pelse of enige ander produk van dierlike oorsprong en waar die betrokke dier in ’n beperkte ruimte aangehou word ten einde intensiewe voeding of maksimum beheer van of maksimum voedselomsetting by die dier te bewerkstellig;

,,komitee”  . . . . . .

[Omskrywing van ,,komitee” geskrap deur a. 20 (1) van Wet No. 116 van 1990.]

,,leerlinggesondheidsinspekteur” iemand wat studeer vir ’n diploma of sertifikaat, die besitter waarvan geregtig is op registrasie as ’n gesondheidsinspekteur kragtens artikel 32 van die Wet op Geneeshere, Tandartse en Aanvullende Gesondheidsdiensberoepe, 1974;

,,mediese gesondheidsbeampte” iemand wat as sodanig aangestel is kragtens artikel 22 of 25, en ook iemand wat kragtens artikel 22 (4) (b) aangestel is om as mediese gesondheidsbeampte waar te neem;

,,mediese toestand” ’n fisiese of psigiese toestand waarin iemand verkeer en wat van so ’n aard is dat dit mediese aandag vereis;

,,melk” melk afkomstig van koeie, bokooie, skaapooie, perdemerries of donkiemerries, en ook afgeroomde melk, karringmelk en room, maar nie ook poeiermelk of gekondenseerde melk wat in hermetiese verseëlde houers bevat word nie;

,,melkboer” iemand wat ’n melkery besit of okkupeer waarin ’n bedrywigheid wat by ’n melkery tuishoort, voortgesit word;

,,melkery” ’n plek waar melk verkoop of verskaf word of waarin melk gehou word vir verkoop of aflewering;

,,melkhouer” enige houer, werktuig, maat, toestel of ander voorwerp wat gebruik word vir die versameling, hou, opberging, voorbereiding, vervoer, afmeet, aflewering of verspreiding van melk, en ook enige deksel, bedekking, prop of ander los voorwerp wat waarskynlik in aanraking sal kom met die inhoud van so ’n houer, werktuig, maat, toestel of voorwerp;

,,melkleweransier” iemand wat ’n melkwinkel besit of okkupeer, en ook iemand wat melk verkoop of aflewer, of melk vir verkoop aanbied of uitstal, hetsy op ’n perseel of in ’n straat of openbare plek;

,,melkstal” enige perseel of deel of aanhangsel daarvan waarin of waarop diere aangehou of gemelk word vir die doeleindes van die produksie van melk vir menslike verbruik;

,,melkwinkel” enige perseel of deel of aanhangsel daarvan waarin of waarop melk verkoop of verskaf word, of vir verkoop of aflewering gehou of uitgestal word;

,,Minister” —

(a)
vir sover die uitvoering van ’n bepaling van hierdie Wet kragtens artikel 235 (8) van die Grondwet aan ’n bevoegde gesag binne ’n provinsiale regering opgedra is en die bepaling in of met betrekking tot die betrokke provinsie toegepas word, die bevoegde gesag aan wie die uitvoering van sodanige bepaling in die provinsie opgedra is; of

(b)
vir sover die uitvoering van ’n bepaling van hierdie Wet nie aldus opgedra is nie, die Minister van Gesondheid in die nasionale regering;

[Omskrywing van ,,Minister” vervang deur a. 1 (b) van Wet No. 33 van 1981, deur a. 1 (b) van Wet No. 2 van 1984 en deur Proklamasie No. R.152 van 1994.]

,,Minister van Finansies” of ,,Minister van Staatsbesteding”—

(a)
vir sover die uitvoering van ’n bepaling van hierdie Wet kragtens artikel 235 (8) van die Grondwet aan ’n bevoegde gesag binne ’n provinsiale regering opgedra is en die bepaling in of met betrekking tot die betrokke provinsie toegepas word, die lid van die Uitvoerende Raad van daardie provinsie verantwoordelik vir die begroting in die provinsie; of

(b)
vir sover die uitvoering van ’n bepaling van hierdie Wet nie aldus opgedra is nie, die Minister van Finansies in die nasionale regering;

[Omskrywing van ,,Minister van Finansies” of ,,Minister van Staatsbesteding” ingevoeg deur Proklamasie No. R.152 van 1994.]

,,nie-persoonlike gesondheidsdiens” ’n ander gesondheidsdiens as ’n persoonlike gesondheidsdiens;

,,okkupeerder”, met betrekking tot ’n perseel—


(a)
iemand wat die perseel daadwerklik okkupeer; of


(b)
iemand wat daarop geregtig is om die perseel te okkupeer; of

(c)
iemand wat die perseel beheer of bestuur, en ook die verteenwoordiger van so iemand indien hy uit die Republiek afwesig is of dit onbekend is waar hy hom bevind;

,,oordraagbare siekte” ’n siekte wat regstreeks of onregstreeks vanaf enige dier of deur middel van enige agens aan enigiemand, of vanaf iemand wat daaraan ly of wat ’n draer daarvan is aan iemand anders, oorgedra kan word;

,,oorlas”—

(a)
’n waterstroom, waterpoel, vlei, sloot, watervoor, waterloop, waterbak, spoellatrine, grondlatrine, urinaal, slykpoel, vuilput, afvoersloot, straatriool, miskuil, vuilwatertenk, ashoop of mishoop wat so vuil of in so ’n toestand of so geleë of saamgestel is dat dit aanstootlik is of vir die gesondheid nadelig of gevaarlik is;

(b)
’n stal, kraal, afdak, hok of perseel wat vir die aanhou van diere of voëls gebruik word en wat so gebou of geleë is of wat so gebruik of in so ’n toestand gehou word dat dit aanstootlik is of vir die gesondheid nadelig of gevaarlik is;

(c)
’n ophoping van vullis, afval, mis of ander stowwe wat aanstootlik is of vir die gesondheid nadelig of gevaarlik is;

(d)
’n openbare gebou wat so geleë of gebou is of wat so gebruik of in so ’n toestand gehou word dat dit onveilig of vir die gesondheid nadelig of gevaarlik is;

(e)
’n geokkupeerde woning waarvoor daar nie ’n behoorlike en voldoende voorraad suiwer water binne ’n redelike afstand beskikbaar is nie;

( f )
’n fabriek of nywerheids- of sakeperseel wat nie skoon en vry van aanstootlike reuke afkomstig van enige afvoersloot, spoellatrine, grondlatrine, urinaal of enige ander bron gehou word nie, of wat nie sodanig belug is dat enige gasse, dampe, stof of ander onsuiwerhede wat veroorsaak word, vernietig of sover doenlik onskadelik en onaanstootlik gemaak word nie, of wat so oorbewoon of so swak verlig of belug is dat dit nadelig of gevaarlik is vir die gesondheid van diegene wat daarin of daarop werksaam is;

(g)
’n fabriek of nywerheids- of sakeperseel wat reuke of uitdampings wat aanstootlik of vir die gesondheid nadelig of gevaarlik is, veroorsaak of daartoe aanleiding gee;

(h)
’n stuk grond wat in so ’n toestand gehou of gelaat word dat dit aanstootlik is;

(i)
enige ander bedrywigheid, toestand of saak wat ingevolge die bepalings van artikel 39 (2) deur die Minister tot ’n oorlas verklaar is;

,,perseel” ’n stuk grond en enige gebou of ander bouwerk tesame met die grond waarop dit geleë is, en ook enige voertuig, vervoermiddel, skip, boot of ander vaartuig of ’n lugvaartuig;

,,persoonlike gesondheidsdiens” ’n gesondheidsdiens wat gerig is op die ondersoek en behandeling van ’n mediese toestand;

,,plaaslike bestuur”—

(a)
’n in artikel 84 (1) ( f ) van die Grondwet van die Republiek van Suid-Afrika, 1961 (Wet No. 32 van 1961), beoogde instelling of liggaam; of

(b)
’n bestuursraad soos omskryf in artikel 1 van die Wet op Landelike Kleurlinggebiede, 1979 (Wet 1 van 1979), van die Verteenwoordigende Kleurlingraad van die Republiek van Suid-Afrika; of

(c)
’n plaaslike bestuur soos omskryf in artikel 1 van die Wet op Swart Plaaslike Besture, 1982 (Wet No. 102 van 1982); of

(d)
enige persoon wat ingevolge die bepalings van artikel 30 (2) deur die Minister tot ’n plaaslike bestuur verklaar is;

[Omskrywing van ,,plaaslike bestuur” vervang deur a. 1 (c) van Wet No. 2 van 1984.]

,,provinsiale administrasie” die provinsiale administrasie ingestel vir ’n provinsie by Bylae 1 van die Staatsdienswet, 1994 (Proklamasie No. 103 van 1994);

[Omskrywing van ,,provinsiale administrasie” ingevoeg deur Proklamasie No. R.152 van 1994.]

,,provinsie” ’n provinsie ingestel ingevolge artikel 124 van die Grondwet;

[Omskrywing van ,,provinsie” ingevoeg deur Proklamasie No. R.152 van 1994.]

,,raad”  . . . . . .

[Omskrywing van ,,raad” geskrap deur a. 20 (1) van Wet No. 116 van 1990.]

,,regulasie” ’n regulasie wat kragtens hierdie Wet uitgevaardig is;

,,Sekretaris” . . . . . .

[Omskrywing van ,,Sekretaris” geskrap deur a. 1 (c) van Wet No. 33 van 1981.]

,,streeks- mediese gesondheidsbeampte” iemand wat as sodanig aangestel is kragtens artikel 22 of 25;

,,suiwelprodukte” melk en enige vir menslike verbruik bestemde produkte wat van melk verkry of daaruit vervaardig is;

,,tandarts” iemand wat as sodanig kragtens die Wet op Geneeshere, Tandartse en Aanvullende Gesondheidsdiensberoepe, 1974, geregistreer is;

,,tandwerktuigkundige” iemand wat as sodanig kragtens die Wet op Tand-werktuigkundiges, 1945 (Wet No. 30 van 1945), geregistreer is;

,,veearts” iemand wat as sodanig kragtens die Veeartswet, 1933 (Wet No. 16 van 1933), geregistreer is;

,,verkoop” ook—

(a)
vir verkoop aanbied, adverteer, hou, uitstal, versend, vervoer of aflewer;


(b)
’n verkoop magtig, gelas of toelaat;


(c)
vir verkoop voorberei of besit; of


(d)
verruil of op enige wyse teen ’n teenprestasie van die hand sit;

en het ,,verkoop”, wanneer dit as ’n naamwoord gebruik word, ’n ooreenstemmende betekenis;

,,verpleegster” iemand wat as sodanig kragtens die Wet op Verpleging, 1957, geregistreer is;

,,voorskryf” of ,,voorgeskryf” by regulasie voorskryf of voorgeskryf;

,,weekdier” ’n lid van die phylum Mollusca;

,,woning” enige plek, met inbegrip van enige voertuig, vaartuig of boot, wat as ’n woonplek vir mense geokkupeer word.

HOOFSTUK I

ADVISERENDE KOMITEE VIR GESONDHEIDSAKE EN NASIONALE GESONDHEIDSBELEIDSRAAD

2.   . . . . . .

[A. 2 herroep deur a. 20 (1) van Wet No. 116 van 1990.]

Bewoording van Artikels

3.   . . . . . .

[A. 3 herroep deur a. 20 (1) van Wet No. 116 van 1990.]

Bewoording van Artikels

4.   . . . . . .

[A. 4 gewysig deur a. 2 van Wet No. 33 van 1981, deur a. 2 van Wet No. 2 van 1984 en deur a. 1 van Wet No. 70 van 1985 en herroep deur a. 20 (1) van Wet No. 116 van 1990.]

Bewoording van Artikels

5.   . . . . . .

[A. 5 herroep deur a. 20 (1) van Wet No. 116 van 1990.]

Bewoording van Artikels

6.   . . . . . .

[A. 6 herroep deur a. 20 (1) van Wet No. 116 van 1990.]

Bewoording van Artikels

7.   . . . . . .

[A. 7 herroep deur a. 20 (1) van Wet No. 116 van 1990.]

Bewoording van Artikels

8.   . . . . . .

[A. 8 herroep deur a. 20 (1) van Wet No. 116 van 1990.]

Bewoording van Artikels

9.   . . . . . .

[A. 9 herroep deur a. 20 (1) van Wet No. 116 van 1990.]

Bewoording van Artikels

10.   . . . . . .

[A. 10 herroep deur a. 20 (1) van Wet No. 116 van 1990.]

Bewoording van Artikels

11.   . . . . . .

[A. 11 gewysig deur a. 2 van Wet No. 70 van 1985 en herroep deur a. 20 (1) van Wet No. 116 van 1990.]

Bewoording van Artikels

12.   . . . . . .

[A. 12 herroep deur a. 20 (1) van Wet No. 116 van 1990.]

Bewoording van Artikels

13.   . . . . . .

[A. 13 herroep deur a. 20 (1) van Wet No. 116 van 1990.]

Bewoording van Artikels

HOOFSTUK II

DEPARTEMENT VAN GESONDHEID

14.   Werksaamhede van die Departement van Gesondheid.—

(1)  Benewens die werksaamhede wat deur enige ander wet aan die Departement van Gesondheid opgedra word, is die werksaamhede van bedoelde Departement, behoudens die bepalings van hierdie Wet—

(a)
om met inagneming van gesondheidsdienste wat deur provinsiale administrasies en plaaslike besture gelewer word, gesondheidsdienste wat deur bedoelde Departement gelewer word, te koördineer en om die bykomende dienste te verskaf wat nodig is om ’n omvattende gesondheidsdiens vir die bevolking van die Republiek van Suid-Afrika tot stand te bring;

(b)
om stappe te doen om ’n nasionale gesondheidslaboratoriumdiens tot stand te bring;

(c)
om stappe te doen ter bevordering van ’n veilige en gesonde omgewing;

(d)
om gesinsbeplanning te bevorder;

(e)
om, met inagneming van die bepalings van die Wet op die Suid-Afrikaanse Mediese Navorsingsraad, 1969 (Wet No. 19 van 1969), geriewe te voorsien vir navorsing, en navorsing te onderneem, in verband met enige aangeleentheid wat binne die bestek van bedoelde Departement se werksaamhede ingevolge hierdie Wet val;

( f )
om dienste te verskaf in verband met die insameling of evaluasie van getuienis van ’n geneeskundige aard met die oog op regsgedinge; en

(g)
om die ander werksaamhede te verrig wat deur die Minister aan hom toegewys word.

[Sub-a. (1) gewysig deur Proklamasie No. R.152 van 1994.]

Bewoording van Artikels

(2)  . . . . . .

[Sub-a. (2) geskrap deur Proklamasie No. R.152 van 1994.]

Bewoording van Artikels

15.   Bevoegdhede van die Direkteur-generaal in geval van versuim deur plaaslike bestuur.—

(1)  Wanneer die Minister van oordeel is dat die gesondheid van ’n persoon binne of buite die distrik van ’n plaaslike bestuur in gevaar gestel word deur ’n toedrag van sake teweeggebring deur die versuim of weiering van daardie plaaslike bestuur om ’n bevoegdheid uit te oefen of ’n plig te verrig wat deur of kragtens die een of ander wet aan hom verleen of opgelê is, kan die Minister, van die betrokke provinsie, die betrokke plaaslike bestuur by skriftelike kennisgewing aansê om onverwyld sodanige bevoegdheid uit te oefen of sodanige plig te verrig, en indien die plaaslike bestuur versuim om aan so ’n kennisgewing gehoor te gee, kan die Direkteur-generaal sodanige bevoegdheid uitoefen, of, na gelang van die geval, sodanige plig verrig en kan hy enige persoon magtig om alle nodige stappe vir daardie doel te doen asof hy die plaaslike bestuur is.

[Sub-a. (1) gewysig deur Proklamasie No. R.152 van 1994.]

Bewoording van Artikels

(2)  Die Direkteur-generaal het, vir enige van die in hierdie artikel bedoelde doeleindes, al die regte en bevoegdhede van die plaaslike bestuur wat aldus versuim het om aan die kennisgewing bedoel in subartikel (1) gehoor te gee.

(3)  Enige uitgawe deur die Direkteur-generaal aangegaan by die uitoefening van ’n bevoegdheid of die verrigting van ’n plig uit hoofde van die bepalings van subartikel (1), kan deur die Staat verhaal word—

(a)
deur ’n regsgeding in ’n bevoegde hof teen die betrokke plaaslike bestuur;

(b)
deur aftrekking van ’n subsidie, terugbetaling, toekenning of ander gelde wat uit die Provinsiale Inkomstefonds aan die betrokke plaaslike bestuur betaalbaar is,

[Par. (b) gewysig deur Proklamasie No. R.152 van 1994.]

Bewoording van Artikels

en ’n sertifikaat deur die Direkteur-generaal betreffende die bedrag wat deur ’n plaaslike bestuur kragtens hierdie artikel verskuldig is, is getuienis van daardie bedrag.

(4)  Waar ’n bedrag wat kragtens hierdie artikel deur ’n plaaslike bestuur verskuldig is, kragtens subartikel (3) (b) gevorder word, kan die plaaslike bestuur teen die vordering na die Minister appelleer.

[Sub-a. (4) vervang deur a. 70 van Wet No. 88 van 1996.]

Bewoording van Artikels

HOOFSTUK III

PROVINSIALE ADMINISTRASIES

16.   Werksaamhede van provinsiale administrasies.—

(1)  Bykomend tot die werksaamhede wat aan ’n provinsiale administrasie toegewys word by enige ander wet, is die werksaamhede van ’n provinsiale administrasie met betrekking tot gesondheidsdienste in sy provinsie, behoudens die bepalings van hierdie Wet—


(a)
om hospitaalfasiliteite en -dienste te verskaf;

(b)
om ambulansdienste binne sy provinsie te verskaf en om, met inagneming van soortgelyke dienste wat deur provinsiale administrasies in aangrensende provinsies verskaf word, sodanige dienste te koördineer;

(c)
om fasiliteite vir die behandeling van pasiënte wat aan akute geestesongesteldheid ly, te verskaf;

(d)
om fasiliteite te verskaf vir die behandeling van buite-pasiënte in hospitale of in ander plekke waar pasiënte vir ’n tydperk van minder as vier-en-twintig uur behandel word;


(e)
om kraaminrigtings en -dienste te voorsien en in stand te hou;

( f )
om óf sy eie óf in samewerking met enige plaaslike owerheid, persoonlike gesondheidsdienste te lewer;

[Par. ( f ) vervang deur Proklamasie No. R.152 van 1994.]

Bewoording van Artikels

(g)
om die dienste bedoel in paragrawe (a) tot en met ( f ), met inagneming van soortgelyke dienste wat deur die Departement van Gesondheid en Welsyn, ander provinsiale administrasies en deur plaaslike besture gelewer word, te koördineer met die oog op die daarstelling van ’n omvattende gesondheidsdiens in sy provinsie; en


(h)
om gesinsbeplanning in die betrokke provinsie te bevorder;

[Par. (h) vervang deur Proklamasie No. R.152 van 1994.]

Bewoording van Artikels

(i)
om enige ander werksaamheid te verrig wat die Minister aan hom opdra.

[Sub-a. (1) gewysig deur Proklamasie No. R.152 van 1994. Par. (i) bygevoeg deur Proklamasie No. R.152 van 1994.]

Bewoording van Artikels

(2)  Die Minister kan met die instemming van die Minister van Staatsbesteding en vir sover hy nie reeds deur die een of ander wet daartoe gemagtig word nie—

(a)
ten opsigte van enige werksaamheid wat ’n provinsiale administrasie ingevolge hierdie Wet gemagtig word of verplig is om te verrig—

(i)
die gelde wat betaalbaar is vir ’n diens wat voortspruit uit sodanige werksaamheid;

(ii)
die omstandighede waarin en die voorwaardes waaronder sodanige gelde betaalbaar is;


(iii)
die grondslag waarop sodanige gelde bereken moet word; en

(b)
die grondslag waarop en die voorwaardes waaronder iemand in die geheel of gedeeltelik van die betaling van die gelde bedoel in paragraaf (a) (i) vrygestel kan word,

by regulasie in die Offisiële Koerant van die betrokke provinsie voorskryf.

[Sub-a. (2) bygevoeg deur a. 1 van Wet No. 118 van 1993 en gewysig deur Proklamasie No. R.152 van 1994.]

Bewoording van Artikels

17.   Samewerking tussen provinsiale administrasies.—

(1)  ’n Provinsiale administrasie kan, in samewerking met die provinsiale administrasie van ’n provinsie aangrensend aan sy provinsie, op of naby die grense van sy provinsie fasiliteite voorsien en in stand hou vir die mediese behandeling van pasiënte wat in sy provinsie woonagtig is, sowel as van pasiënte wat in daardie aangrensende provinsie woonagtig is, en die koste van die voorsiening, instandhouding en bestuur van sodanige fasiliteite word deur die betrokke twee provinsiale administrasies gedra op ’n grondslag waartoe hulle onderling ooreengekom het.

(2)  (a)  ’n Provinsiale administrasie kan ambulansdienste in ’n provinsie aangrensend aan sy eie provinsie verskaf.

(b)  Waar ’n provinsiale administrasie, by die vervoer van ’n pasiënt kragtens die bepalings van paragraaf (a), koste aangaan wat deur die provinsiale administrasie van die betrokke aangrensende provinsie gedra sou gewees het indien sodanige vervoer deur hom onderneem is, moet laasgenoemde provinsiale administrasie bedoelde koste aan eersgenoemde provinsiale administrasie terugbetaal op ’n grondslag wat die Minister bepaal na oorweging van die aanbeveling van die komitee met betrekking daartoe.

(3)  Waar persoonlike gesondheidsdienste deur ’n plaaslike bestuur ten behoewe van ’n provinsiale administrasie gelewer word uit hoofde van die bepalings van artikel 16 ( f ), moet daardie plaaslike bestuur deur die betrokke provinsiale administrasie vergoed word vir uitgawes deur bedoelde plaaslike bestuur aangegaan in verband met die lewering van sodanige dienste, op ’n grondslag waartoe hulle onderling ooreengekom het.

18.   Bevoegdhede van provinsiale administrasies in geval van versuim deur plaaslike bestuur.—

(1)  Wanneer die Minister van oordeel is dat die gesondheid van die inwoners van die distrik van ’n plaaslike bestuur in gevaar gestel word deur die versuim of weiering van daardie plaaslike bestuur om enige nie-persoonlike gesondheidsdiens te verskaf, kan die Minister die betrokke plaaslike bestuur by skriftelike kennisgewing aansê om onverwyld sodanige diens te verskaf, en indien die plaaslike bestuur versuim om aan so ’n kennisgewing gehoor te gee, kan die Minister sodanige diens verskaf en kan hy enige persoon magtig om alle nodige stappe vir daardie doel te doen asof hy die plaaslike bestuur is.

[Sub-a. (1) gewysig deur Proklamasie No. R.152 van 1994.]

Bewoording van Artikels

(2)  Die Minister het, vir die in die subartikel (1) bedoelde doeleinde, al die regte en bevoegdhede van die plaaslike bestuur wat aldus versuim het om aan ’n kennisgewing bedoel in daardie subartikel gehoor te gee.

[Sub-a. (2) gewysig deur Proklamasie No. R.152 van 1994.]

Bewoording van Artikels

(3)  Enige uitgawe deur ’n Minister aangegaan by die verskaffing van ’n diens uit hoofde van die bepalings van subartikel (1), kan deur daardie Minister verhaal word—

(a)
deur ’n regsgeding in ’n bevoegde hof teen die betrokke plaaslike bestuur;

(b)
deur aftrekking van ’n subsidie, terugbetaling, toekenning of ander gelde wat uit die provinsiale inkomstefonds van die betrokke provinsie aan die betrokke plaaslike bestuur betaalbaar is;

[Par. (b) gewysig deur Proklamasie No. R.152 van 1994.]

Bewoording van Artikels

(c)
deur die heffing van ’n spesiale belasting op alle belasbare eiendomme in die distrik van die betrokke plaaslike bestuur.

[Sub-a. (3) gewysig deur Proklamasie No. R.152 van 1994.]

Bewoording van Artikels

(4)  ’n Sertifikaat deur die betrokke Direkteur-generaal betreffende die bedrag wat deur ’n plaaslike bestuur kragtens hierdie artikel verskuldig is, is getuienis van daardie bedrag.

[Sub-a. (4) gewysig deur Proklamasie No. R.152 van 1994.]

Bewoording van Artikels

(5)  Waar ’n bedrag wat kragtens hierdie artikel deur ’n plaaslike bestuur verskuldig is, kragtens subartikel (3) (b) gevorder word, kan die plaaslike bestuur teen die vordering na die Minister appelleer.

[Sub-a. (5) vervang deur a. 71 van Wet No. 88 van 1996.]

Bewoording van Artikels

19.   Voorsiening van buitepasiëntdienste deur provinsiale administrasies.—

(1)  ’n Provinsiale administrasie moet, indien die Minister hom aldus versoek, by of in verband met ’n losstaande buitepasiëntdepartement wat in verband met of onafhanklik van ’n hospitaal onder beheer van daardie Minister in stand gehou word, buitepasiëntdienste instel wat voorsiening maak vir hoogstens twaalf beddens vir die akkommodasie en behandeling van kraamgevalle, noodgevalle en gevalle wat op oorplasing na ’n hospitaal wag, behoudens enige regulasies wat die Minister hierby gemagtig word om uit te vaardig met betrekking tot die dienste wat gelewer moet word of die uitgawes wat aangegaan mag word, en moet daardie dienste in stand hou solank as die Minister oortuig is van die noodsaaklikheid daarvoor en dat dit die mees ekonomiese reëling is wat doenlik is.

[Sub-a. (1) gewysig deur Proklamasie No. R.152 van 1994.]

Bewoording van Artikels

(2)  Die uitgawes aangegaan in verband met bedoelde buitepasiëntdienste maak ’n las teen die provinsiale inkomstefonds van die betrokke provinsie uit.

(3)  By die toepassing van hierdie artikel beteken die uitdrukking ,,losstaande buitepasiëntdepartement” ’n afsonderlike inrigting waar slegs buitepasiëntdienste gelewer word.

(4)  Die bepalings van hierdie artikel word nie so uitgelê nie dat dit ’n provinsiale administrasie belet om buitepasiëntdienste in te stel en te onderhou in die uitoefening van bevoegdhede aan hom verleen by of kragtens die een of ander wet wat in sy provinsie van krag is.

[Sub-a. (4) gewysig deur Proklamasie No. R.152 van 1994.]

Bewoording van Artikels

HOOFSTUK IV

PLAASLIKE BESTURE

20.   Pligte en bevoegdhede van plaaslike besture.—

(1)  Elke plaaslike bestuur moet alle wettige, noodsaaklike en redelik uitvoerbare maatreëls tref—

(a)
om sy distrik te alle tye in ’n higiëniese en skoon toestand te hou;

(b)
om die ontstaan binne sy distrik te voorkom van—


(i)
enige oorlas;


(ii)
enige onhigiëniese toestand;


(iii)
enige aanstootlike toestand; of

(iv)
enige ander toestand wat vir die gesondheid van enigiemand binne sy distrik of die distrik van ’n ander plaaslike bestuur skadelik of gevaarlik sal of kan wees,

of, waar ’n oorlas of toestand bedoel in subparagrawe (i) tot en met (iv) aldus ontstaan het, om daardie oorlas uit die weg te ruim of uit die weg te laat ruim of daardie toestand reg te stel of te laat regstel, na gelang van die geval;

(c)
om die besoedeling te voorkom van water wat bestem is vir die gebruik van die inwoners van sy distrik, ongeag of sodanige water verkry word van bronne binne of buite sy distrik, of om sodanige water wat aldus besoedel geraak het, te suiwer;

(d)
om, behoudens die bepalings van hierdie Wet of enige ander wet, in sy distrik deur die Minister goedgekeurde primêre gesondheidsorgdienste te lewer, met inbegrip van dienste vir—


(i)
die voorkoming van oordraagbare siektes;


(ii)
die bevordering van die gesondheid van persone;

(iii)
die rehabilitasie in die gemeenskap van persone wat van ’n mediese toestand genees is;

(iv)
die behandeling van siektes en beserings wat normaalweg deur ’n algemene praktisyn behandel word; en

[Subpar. (iv) bygevoeg deur a. 2 (b) van Wet No. 118 van 1993.]


(v)
die voorsiening van noodsaaklike geneesmiddels,

[Subpar. (v) bygevoeg deur a. 2 (b) van Wet No. 118 van 1993.]

en om sodanige dienste te koördineer met inagneming van soortgelyke dienste wat gelewer word deur die Departement van Gesondheid of die provinsiale administrasie van die provinsie waarin sy distrik geleë is.

[Par. (d) gewysig deur a. 2 (a) van Wet No. 118 van 1993 en deur Proklamasie No. R.152 van 1994.]

Bewoording van Artikels

(1A)  Vir sover ’n plaaslike bestuur nie reeds deur die een of ander wet daartoe gemagtig word nie, kan daardie plaaslike bestuur—

(a)
(i)
die gelde wat betaalbaar is vir ’n diens wat voortspruit uit ’n werksaamheid ingevolge hierdie Wet, bepaal;

(ii)
die omstandighede waarin en die voorwaardes waaronder sodanige gelde betaalbaar is, bepaal; en

(iii)
die grondslag waarop sodanige gelde bereken moet word, bepaal;

(b)
op aansoek van ’n persoon sodanige persoon skriftelik vrystel van die betaling van sodanige gelde.

[Sub-a. (1A) ingevoeg deur a. 2 (c) van Wet No. 118 van 1993.]

(2)  Indien die Minister, na oorleg met ’n plaaslike bestuur, oortuig is dat daardie plaaslike bestuur in staat is om ’n in artikel 14 bedoelde werksaamheid van die Departement van Gesondheid te verrig, kan die Minister by kennisgewing in die Staatskoerant daardie plaaslike bestuur aansê om bedoelde werksaamheid te verrig.

[Sub-a. (2) gewysig deur Proklamasie No. R.152 van 1994.]

Bewoording van Artikels

(3)  Die Minister kan, indien deur ’n plaaslike bestuur daartoe versoek, enige van die in artikel 14 bedoelde werksaamhede van die Departement van Gesondheid uitgesonderd ’n werksaamheid bedoel in artikel 14 (1) (a), aan so ’n plaaslike bestuur delegeer, behoudens enige regulasies wat hy hierby gemagtig word om uit te vaardig met betrekking tot die prosedure wat gevolg moet word, die voorwaardes waaraan voldoen moet word of enige ander aangeleentheid, ten einde die behoorlike uitvoering van ’n aldus gedelegeerde werksaamheid te verseker.

[Sub-a. (3) gewysig deur Proklamasie No. R.152 van 1994.]

Bewoording van Artikels

(4)  Die Minister moet, ten opsigte van uitgawes deur ’n plaaslike bestuur aangegaan by die verrigting, uit hoofde van die bepalings van subartikel (2) of (3), van ’n werksaamheid van die Departement van Gesondheid, aan daardie plaaslike bestuur die bedrag terugbetaal wat die Minister in oorleg met die Minister van Finansies bepaal.

[Sub-a. (4) gewysig deur Proklamasie No. R.152 van 1994.]

Bewoording van Artikels

(5)  (a)  Wanneer ’n plaaslike bestuur na die oordeel van die Minister weens ’n gebrek aan middele nie in staat is om enige van sy bevoegdhede of enige van sy pligte kragtens hierdie artikel uit te oefen of te verrig nie, kan die Minister, by skriftelike kennisgewing aan daardie plaaslike bestuur, hom gedurende ’n tydperk vermeld in die kennisgewing onthef van die uitoefening van die bevoegdheid of die verrigting van die plig wat hy in die kennisgewing vermeld, waarop die Direkteur-generaal gedurende bedoelde tydperk die bevoegdheid kan uitoefen of die plig kan verrig waarvan die plaaslike bestuur aldus onthef is en enige persoon kan magtig om alle nodige stappe vir daardie doel te doen asof hy die plaaslike bestuur is.

[Par. (a) gewysig deur Proklamasie No. R.152 van 1994.]

Bewoording van Artikels

(b)  Die Minister kan die Direkteur-generaal magtig om van ’n plaaslike bestuur, ten opsigte van uitgawes deur die Direkteur-generaal aangegaan by die uitoefening van ’n bevoegdheid of die verrigting van ’n plig waarvan daardie plaaslike bestuur ingevolge paragraaf (a) onthef is, daardie deel van die koste (maar wat drie-en-dertig en ’n derde persent daarvan nie te bowe mag gaan nie) te verhaal wat deur bedoelde plaaslike bestuur gedra sou gewees het indien daardie bevoegdheid deur hom uitgeoefen of daardie plig deur hom verrig is, wat die Minister ag redelikerwys tot sodanige uitgawes deur bedoelde plaaslike bestuur bygedra behoort te word.

(c)  ’n Bedrag wat kragtens paragraaf (b) van ’n plaaslike bestuur verhaalbaar is, kan verhaal word op die wyse beoog in paragrawe (a) en (b) van artikel 15 (3), en die Minister se magtiging om so ’n bedrag te verhaal, is afdoende bewys dat dit verskuldig is.

(6)  (a)  Twee of meer plaaslike besture kan, met die goedkeuring van die Minister, saamwerk by die uitoefening van enige van hul bevoegdhede of die verrigting van enige van hulle pligte bedoel in subartikel (1).

(b)  Indien die Minister van oordeel is dat dit in die belang van die inwoners van hul onderskeie distrikte is vir twee of meer plaaslike besture om saam te werk by die uitoefening van enige van hul bevoegdhede of die verrigting van enige van hul pligte bedoel in subartikel (1), kan die Minister, na oorleg met daardie plaaslike besture, by skriftelike kennisgewing bedoelde plaaslike besture aansê om saam te werk by die uitoefening van die bevoegdhede of die verrigting van die pligte wat die Minister in die kennisgewing vermeld, en, wanneer hulle aldus aangesê word, moet die betrokke plaaslike besture behoudens die voorwaardes waartoe hulle onderling ooreenkom en wat deur die Minister goedgekeur word, ooreenkomstig die vereistes van die kennisgewing saamwerk.

[Par. (b) gewysig deur Proklamasie No. R.152 van 1994.]

Bewoording van Artikels

(c)  Waar ’n geskil ontstaan tussen plaaslike besture met betrekking tot die uitoefening van hul bevoegdhede of die verrigting van hul pligte ingevolge die bepalings van paragraaf (a) of (b), moet die saak na die Minister verwys word.

[Par. (c) vervang deur a. 72 van Wet No. 88 van 1996.]

Bewoording van Artikels

(7)  ’n Plaaslike bestuur kan deur enige van sy beamptes wat kragtens hierdie Wet aangestel is, of deur iemand wat skriftelik in die algemeen of spesiaal daartoe gemagtig is deur sy hoof-administratiewe beampte, ten opsigte van ’n oortreding van of versuim om te voldoen aan enige bepaling van hierdie Wet, vervolg, indien die misdryf na bewering binne die distrik van daardie plaaslike bestuur gepleeg is of na bewering daardie distrik raak.

(8)  ’n Boete wat verhaal of borgtog wat verbeur word in verband met ’n misdryf bedoel in subartikel (7), word aan die betrokke plaaslike bestuur betaal.

(9)  Die Minister kan by kennisgewing in die Provinsiale Koerant ’n verordening met betrekking tot ’n aangeleentheid bedoel in subartikel (1) wat deur ’n plaaslike bestuur aangeneem is, wysig.

[Sub-a. (9) vervang deur Proklamasie No. R.152 van 1994.]

Bewoording van Artikels

21.   Bevoegdhede van plaaslike bestuur buite sy distrik.—

Geen wetsbepaling wat ’n plaaslike bestuur beheer, word so uitgelê nie dat dit so ’n plaaslike bestuur belet om ’n bevoegdheid of ’n plig kragtens hierdie Wet uit te oefen of te verrig slegs uit hoofde daarvan dat hy by die uitoefening van daardie bevoegdheid of die verrigting van daardie plig, buite sy distrik ’n handeling of iets moet verrig of uitgawes moet aangaan.

22.   Aanstelling deur plaaslike besture van mediese gesondheidsbeamptes en streeksmediese gesondheidsbeamptes.—

(1)  ’n Plaaslike bestuur kan, en wanneer deur die Minister daartoe aangesê, moet, ’n geneesheer as mediese gesondheidsbeampte vir sy distrik aanstel en kan, indien omstandighede dit vereis, ’n geneesheer aanstel om so ’n mediese gesondheidsbeampte by die uitvoering van sy pligte behulpsaam te wees.

(2)  Twee of meer plaaslike besture kan, en wanneer deur die Minister daartoe aangesê, moet, ’n geneesheer aanstel om heeltydse streeks- mediese gesondheidsbeampte te wees vir die gebied wat hul distrikte uitmaak.

(3)  ’n Aanstelling kragtens subartikel (1) of (2) is onderworpe aan die goedkeuring van die Direkteur-generaal en by die maak van so ’n aanstelling word daar, behoudens die besondere omstandighede van ’n bepaalde geval, voorkeur verleen aan ’n geneesheer wat ’n graad of diploma op die gebied van gemeenskapsgesondheid besit wat kragtens artikel 35 (2) van die Wet op Geneeshere, Tandartse en Aanvullende Gesondheidsdiensberoepe, 1974 (Wet No. 56 van 1974), registreerbaar is.

(4)  (a)  Indien ’n plaaslike bestuur nie kragtens hierdie artikel ’n mediese gesondheidsbeampte aanstel of aangesê word om een aan te stel nie, is die distriksgeneesheer of die ander geneesheer wat die Minister aanstel, vir die doeleindes van hierdie Wet die mediese gesondheidsbeampte vir die distrik van daardie plaaslike bestuur, en so ’n distriksgeneesheer of so ’n ander geneesheer is verantwoordelik aan, en word vergoed deur, die plaaslike bestuur ooreenkomstig regulasies wat deur die Minister in daardie verband uitgevaardig word.

(b)  Indien die amp van mediese gesondheidsbeampte of streeks- mediese gesondheidsbeampte vakant raak en die betrokke plaaslike bestuur nie in staat is om ’n geskikte aanstelling te doen om die vakature te vul nie, kan daardie plaaslike bestuur—

(i)
die mediese gesondheidsbeampte in diens van die plaaslike bestuur van ’n distrik aangrensend aan sy eie;


(ii)
die distriksgeneesheer; of


(iii)
enige ander geneesheer,

aanstel om as mediese gesondheidsbeampte vir sy distrik waar te neem tot tyd en wyl die vakature gevul word.

(5)  (a)  Behoudens die bepalings van die Nywerheidsversoeningswet, 1956 (Wet No. 28 van 1956), en enige wetsbepaling wat handel oor uittrede op grond van swak gesondheid of by bereiking van ’n voorgeskrewe ouderdom, word geen mediese gesondheidsbeampte, streeks- mediese gesondheidsbeampte of geneesheer wat ingevolge subartikel (1) aangestel is om ’n mediese gesondheidsbeampte by die verrigting van sy pligte behulpsaam te wees, hetsy voor of na die inwerkingtreding van hierdie Wet aangestel, sonder sy instemming uit sy amp ontslaan of word sy salaris of toelae verminder nie, tensy die Minister dit goedgekeur het: Met dien verstande dat ’n plaaslike bestuur so ’n mediese gesondheidsbeampte, streeks- mediese gesondheidsbeampte of geneesheer op grond van ernstige onbevoegdheid, nalatigheid of wangedrag in sy amp kan skors en betaling van sy salaris en toelae kan opskort in afwagting van die Minister se goedkeuring van sy ontslag, en indien sodanige goedkeuring verleen word, word die betrokke mediese gesondheidsbeampte, streeks-mediese gesondheidsbeampte of geneesheer geag met ingang van die datum van sy skorsing uit sy amp ontslaan te gewees het.

(b)  Alvorens ’n besluit te neem met betrekking tot die ontslag uit sy amp of die vermindering van die salaris of toelae van ’n mediese gesondheidsbeampte, streeks- mediese gesondheidsbeampte of geneesheer bedoel in paragraaf (a), moet die Minister aan die betrokke mediese gesondheidsbeampte, streeks- mediese gesondheidsbeampte of geneesheer ’n geleentheid bied om die vertoë, indien enige, met betrekking tot die ontslag of vermindering tot hom te rig wat die mediese gesondheidsbeampte, streeks- mediese gesondheidsbeampte of geneesheer wens om te rig.

(6)  Indien ’n geskil ontstaan tussen plaaslike besture met betrekking tot die aanstelling, pligte of vergoeding van ’n streeks- mediese gesondheidsbeampte of met betrekking tot enige ander aangeleentheid betreffende hom of haar, moet die saak na die Minister verwys word.

[Sub-a. (6) vervang deur a. 73 van Wet No. 88 van 1996.]

Bewoording van Artikels

23.   Pligte van mediese gesondheidsbeamptes en streeks- mediese gesondheidsbeamptes.—

’n Mediese gesondheidsbeampte of ’n streeks- mediese gesondheidsbeampte wat kragtens artikel 22 of 25 aangestel is, moet—

(a)
hom te alle tye behoorlik op die hoogte hou van die gesondheid van die inwoners van die distrik waarvoor hy aangestel is en van die gesondheidstoestande in daardie distrik, en die ondersoeke en navrae doen wat vir dié doel nodig is en aan die betrokke plaaslike bestuur verslag doen oor enige aangeleentheid wat daarop betrekking het en wat, na sy oordeel, die oorweging van daardie plaaslike bestuur verdien;

(b)
aan die Direkteur-generaal kwartaallikse verslae en ’n jaarverslag verstrek oor die gesondheid van die inwoners van die distrik waarvoor hy aangestel is en oor gesondheidstoestande daarin, en afskrifte van bedoelde verslae aan die betrokke plaaslike bestuur verstrek;

(c)
die spesiale verslae oor enige aangeleentheid betreffende die gesondheid van die inwoners van die betrokke distrik en oor gesondheidstoestande daarin verstrek, en die pligte in verband daarmee ooreenkomstig die voorwaardes van sy aanstelling verrig, wat die plaaslike bestuur van tyd tot tyd verlang; en

(d)
ondersoek instel na, en aan die Minister van die provinsie waarin die distrik van die betrokke plaaslike bestuur geleë is, verslag doen oor, die voorgenome aanwending van ’n gebied binne daardie distrik vir woon- of nywerheidsdoeleindes of die voorgenome uitbreiding van so ’n gebied wat aldus aangewend word, vir sover sodanige aanwending of uitbreiding die gesondheid van die inwoners van so ’n gebied of ’n gebied aangrensend daaraan, kan affekteer.

[Par. (d) gewysig deur Proklamasie No. R.152 van 1994.]

Bewoording van Artikels

24.   Aanstelling van gesondheidsinspekteurs en ander gekwalifiseerde persone deur plaaslike bestuur.—

(1)  ’n Plaaslike bestuur kan, en wanneer deur die Minister daartoe aangesê, moet, een of meer gesondheidsinspekteurs, een of meer persone wat kragtens die Wet op Verpleging, 1957 (Wet No.69 van 1957), geregistreer is een of meer ander persone wat die kwalifikasies besit wat die Minister by kennisgewing indie Provinsiale Koerant bepaal, aanstel om behulpsaam te wees met die beveiliging van die gesondheid van die inwoners van sy distrik en met die uitvoering daarin van die bepalings van hierdie Wet.

[Sub-a. (1) gewysig deur Proklamasie No. R.152 van 1994.]

Bewoording van Artikels

(2)  Die bepalings van subartikel (5) van artikel 22 is mutatis mutandis van toepassing ten opsigte van ’n gesondheidsinspekteur of ander persoon wat kragtens subartikel (1) deur ’n plaaslike bestuur aangestel is.

(3)  Die mediese gesondheidsbeampte of, na gelang van die geval, die streeks- mediese gesondheidsbeampte in diens van ’n plaaslike bestuur, moet toesig hou oor die werksaamhede van ’n gesondheidsinspekteur of ander persoon wat kragtens subartikel (1) deur daardie plaaslike bestuur aangestel is.

25.   Minister kan mediese gesondheidsbeampte, streeks- mediese gesondheidsbeampte, gesondheidsinspekteur of ander persoon aanstel.—

(1)  Indien ’n plaaslike bestuur versuim om ’n mediese gesondheidsbeampte of ’n streeks- mediese gesondheidsbeampte of ’n gesondheidsinspekteur of ’n persoon geregistreer kragtens die Wet op Verpleging, 1957, of ’n persoon wat die kwalifikasies besit wat die Minister by kennisgewing in die Provinsiale Koerant bepaal, na gelang van die geval, binne drie maande nadat hy deur die Minister daartoe aangesê is, aan te stel, kan die Minister—

(a)
so ’n beampte, inspekteur of persoon aanstel om binne die distrik van daardie plaaslike bestuur op te tree; en

(b)
die pligte van so ’n beampte, inspekteur of persoon en die vergoeding wat deur die betrokke plaaslike bestuur aan hom betaal moet word, bepaal:

Met dien verstande dat so ’n aanstelling verval wanneer ’n mediese gesondheidsbeampte of ’n streeks- mediese gesondheidsbeampte of ’n gesondheidsinspekteur of ’n persoon geregistreer kragtens die Wet op Verpleging, 1957, of ’n persoon wat die kwalifikasies besit wat die Minister by kennisgewing in die Provinsiale Koerant bepaal, na gelang van die geval, deur die betrokke plaaslike bestuur aangestel word.

[Sub-a. (1) gewysig deur Proklamasie No. R.152 van 1994.]

Bewoording van Artikels

(2)  Indien die plaaslike bestuur versuim om die vergoeding van ’n kragtens subartikel (1) aangestelde beampte, inspekteur of persoon, te betaal, word die vergoeding uit die Provinsiale Inkomstefonds betaal, waarna die bepalings van artikel 15 (3) mutatis mutandis van toepassing is met betrekking tot die verhaling van sodanige vergoeding.

[Sub-a. (2) gewysig deur Proklamasie No. R.152 van 1994.]

Bewoording van Artikels

26.   Geldelike hulp aan plaaslike besture.—

(1)  Die Minister kan met die instemming van die Minister van Finansies subsidies aan plaaslike besture betaal uit gelde wat vir dié doel deur die provinsiale wetgewer bewillig is.

[Sub-a. (1) gewysig deur Proklamasie No. R.152 van 1994.]

Bewoording van Artikels

(2)  ’n Subsidie kragtens sub-artikel (1) betaal, is onderworpe aan die voorgeskrewe voorwaardes en die verdere voorwaardes deur die Minister in die geval van die betrokke subsidie bepaal.

[A. 26 vervang deur a. 3 van Wet No. 33 van 1981.]

Bewoording van Artikels

27.   Prosedure met betrekking tot toestande wat onmiddellike regstelling vereis.—
(1)  Waar ’n toestand na die oordeel van ’n plaaslike bestuur in sy distrik ontstaan het wat van so ’n aard is dat dit aanstootlik of ’n bedreiging vir die gesondheid is tensy dit onmiddellik reggestel word en waarop die bepalings van die Wet op Voorkoming van Lugbesoedeling, 1965 (Wet No. 45 van 1965), nie van toepassing is nie, kan hy ’n skriftelike kennisgewing beteken aan die persoon wat vir die ontstaan van so ’n toestand verantwoordelik is of aan die bewoner of eienaar van die woning waarin of perseel waarop so ’n toestand bestaan, wat hom aansê om die toestand binne die in die kennisgewing vermelde tydperk reg te stel.

(2)  Iemand wat versuim om aan so ’n kennisgewing te voldoen, is aan ’n misdryf skuldig.

(3)  Indien iemand aan wie ’n kennisgewing ingevolge subartikel (1) beteken is, versuim om daaraan te voldoen, kan die plaaslike bestuur die betrokke woning of perseel betree en al die stappe doen wat nodig is om die toestand reg te stel, en die koste om dit te doen op die persoon verhaal aan wie die kennisgewing beteken is of op die eienaar of bewoner van die betrokke woning of perseel.

(4)  Waar so ’n kennisgewing aan die eienaar beteken is, vorm bedoelde koste, tesame met rente daarop, bereken teen ’n koers deur die Minister van Finansies bepaal, met ingang van die datum waarop sodanige koste opgeloop het, ondanks ’n andersluidende wetsbepaling, ’n voorkeureis teen die grond waarop bedoelde woning of perseel geleë is en het dit voorkeur bo alle skulde van watter aard ook al, uitgesonderd die in artikel 89 van die Insolvensiewet, 1936 (Wet No. 24 van 1936), bedoelde koste.

28.   Plaaslike besture moet opgawes van aanmeldings aanstuur.—

Elke plaaslike bestuur moet, aan die einde van elke week, op die voorgeskrewe wyse aan die Direkteur-generaal besonderhede stuur van al die gevalle van aanmeldbare mediese toestande wat gedurende die week by hom aangemeld is en al die inligting waaroor hy beskik in verband met die uitbreek of voorkoms of afwesigheid van enige oordraagbare siekte binne sy distrik, en moet die Direkteur-generaal voorsien van die verdere inligting in verband met ’n aanmeldbare mediese toestand ten opsigte waarvan besonderhede ingevolge hierdie artikel aangestuur is, wat die Direkteur-generaal verlang.

29.   Minister kan plaaslike bestuur aansê om verslae en opgawes te verstrek.—

(1)  (a)  Die Minister kan—

(i)
’n plaaslike bestuur aansê om hom te eniger tyd of met bepaalde tussenpose te voorsien van ’n verslag of ’n statistiese opgawe betreffende die gesondheid van die inwoners van sy distrik of enige deel daarvan, of betreffende higiënetoestande daarin of op enige perseel wat daarin geleë is;

(ii)
die vorm van so ’n verslag of opgawe voorskryf;

(iii)
’n plaaslike bestuur ten eniger tyd aansê om ’n verslag aan hom te verstrek wat deur iemand aan daardie plaaslike bestuur voorgelê is betreffende enige aangeleentheid met betrekking tot die gesondheid van die inwoners van sy distrik of enige deel daarvan of van enige perseel wat daarin geleë is, of om hom van besonderhede of ’n afskrif van so ’n verslag te voorsien.

(b)  ’n Plaaslike bestuur moet die Minister voorsien van ’n afskrif van ’n in paragraaf (a) (iii) bedoelde verslag wat betrekking het op die gesondheid van persone buite sy distrik, of op enige aangeleentheid wat die gesondheid van die inwoners van die Republiek of enige deel daarvan raak of waarskynlik kan raak, of op enige oordraagbare siekte.

(2)  Die Minister kan enige inligting wat ingevolge subartikel (1) aan hom verstrek is, oordra aan enige staatsdepartement, met inbegrip van ’n provinsiale administrasie, of aan ’n openbare liggaam of aan ’n beampte van so ’n departement, waar, na die oordeel van die Minister, sodanige inligting redelikerwys vir so ’n departement, liggaam of beampte vir die doeltreffende verrigting van enige werksaamheid nodig is.

[Sub-a. (2) gewysig deur Proklamasie No. R.152 van 1994.]

Bewoording van Artikels

30.   Direkteur-generaal is plaaslike bestuur in gebiede waar daar geen plaaslike bestuur is nie.—

(1)  Die Direkteur-generaal is ten opsigte van ’n gebied waar daar geen plaaslike bestuur is nie, die plaaslike bestuur by die toepassing van hierdie Wet totdat ’n plaaslike bestuur vir daardie gebied ingestel word: Met dien verstande dat die Direkteur-generaal nie verplig is om ’n vullisverwyderings-, nagvuilverwyderings- of rioleringsdiens of ’n diens vir die voorsiening van suiwer water in of ten opsigte van so ’n gebied te verskaf of om werke vir die suiwering of verwerking van of die beskikking oor vullis, nagvuil, rioolvuil of ander vaste of vloeibare afval of werke vir die suiwering van water in of ten opsigte van so ’n gebied aan te lê nie.

(2)  Ondanks die bepalings van subartikel (1) kan die Minister, op aanbeveling van die Direkteur-generaal en in oorleg met—

(a)
enige persoon, by kennisgewing in die Staatskoerant verklaar dat daardie persoon by die toepassing van die bepalings van hierdie Wet (uitgesonderd dié bepaling of bepalings in die kennisgewing vermeld) die plaaslike bestuur is ten opsigte van ’n gebied in subartikel (1) bedoel en in die kennisgewing vermeld;

(b)
die Minister van Mineraal- en Energiesake, by kennisgewing in die Staatskoerant verklaar dat ’n mynkommissaris by die toepassing van die bepalings van hierdie Wet (uitgesonderd die bepaling of bepalings in die kennisgewing vermeld) die plaaslike bestuur is ten opsigte van ’n gebied in subartikel (1) bedoel wat kragtens die Wet op Edelgesteentes, 1964 (Wet No. 73 van 1964), tot ’n alluviale delwery vir edelgesteentes geproklameer is en in die kennisgewing vermeld word.

(3)  Enige uitgawe deur ’n mynkommissaris in sy hoedanigheid van ’n plaaslike bestuur ingevolge hierdie Wet aangegaan, word bestry uit gelde wat die Parlement vir dié doel bewillig het: Met dien verstande dat ’n mynkommissaris ten opsigte van ’n gesondheidsdiens deur hom ingevolge hierdie Wet gelewer die gelde wat die Minister van Mineraalen Energiesake bepaal op die persone aan wie of in wie se belang die diens gelewer word, ten bate van die Staatsinkomstefonds kan verhaal.

(4)  ’n Kennisgewing kragtens subartikel (2) kan te eniger tyd deur die Minister by kennisgewing in die Staatskoerant ingetrek of gewysig word.

[A. 30 vervang deur a. 1 van Wet No. 37 van 1982.]

Bewoording van Artikels

31.   Delegering of oordrag van bevoegdhede en pligte van plaaslike bestuur.—

(1)  Waar ’n plaaslike bestuur dit nodig ag vir die behoorlike verrigting van ’n werksaamheid ingevolge hierdie Wet, kan hy ’n komitee van sy lede of sy mediese gesondheidsbeampte of een van sy ander beamptes skriftelik magtig om so ’n werksaamheid namens hom te verrig.

(2)  (a)  Wanneer die Minister oortuig is dat ’n bevoegdheid of ’n plig wat aan ’n plaaslike bestuur by hierdie Wet verleen of opgelê is, aan ’n ander plaaslike bestuur oorgedra behoort te word, kan hy, na oorleg met die betrokke plaaslike besture, by kennisgewing in die Provinsiale Koerant en in ’n koerant wat in die betrokke distrikte sirkuleer, bedoelde bevoegdheid of bedoelde plig aan daardie ander plaaslike bestuur oordra, en die Minister kan so ’n kennisgewing op dieselfde manier herroep of wysig.

[Par. (a) gewysig deur Proklamasie No. R.152 van 1994.]

Bewoording van Artikels

(b)  Indien ’n ander plaaslike bestuur na die datum van so ’n oordrag in die plek ingestel word van die plaaslike bestuur wat deur so ’n oordrag van ’n bevoegdheid of plig onthef is (hetsy so ’n eersbedoelde plaaslike bestuur ten opsigte van dieselfde gebied ingestel word of nie), of die distrik van so ’n laasbedoelde plaaslike bestuur verander word, word bedoelde oordrag geag ’n oordrag te wees vanaf so ’n eersbedoelde plaaslike bestuur of, na gelang van die geval, ten opsigte van so ’n veranderde distrik.

(3)  ’n Plaaslike bestuur wat ingevolge subartikel (2) van ’n bevoegdheid of plig onthef is, betaal aan die plaaslike bestuur aan wie daardie bevoegdheid of plig oorgedra is, die persentasie van die jaarlikse uitgawe wat by die uitoefening van daardie bevoegdheid of die uitvoering van daardie plig aangegaan word, waarop die betrokke plaaslike besture ooreenkom, of wat, by ontstentenis van ’n ooreenkoms binne ’n in die omstandighede redelike tydperk, deur die Minister bepaal word.

[Sub-a. (3) gewysig deur Proklamasie No. R.152 van 1994.]

Bewoording van Artikels

HOOFSTUK V

REGULASIES

32.   Regulasies met betrekking tot aanmeldbare mediese toestande.—

Die Minister kan regulasies uitvaardig met betrekking tot die aanmelding deur geneeshere of ander kategorieë persone van gevalle van aanmeldbare mediese toestande, met inbegrip van die omstandighede waarin en die wyse waarop en die persoon of gesag by wie sodanige aanmeldings gedoen moet word, die aantekeninge wat deur plaaslike besture van sodanige aanmeldings gehou moet word en die aanstuur deur plaaslike besture van sodanige aanmeldings aan die Direkteur-generaal.

33.   Regulasies met betrekking tot oordraagbare siektes.—

(1)  Die Minister kan regulasies uitvaardig met betrekking tot—

(a)
die sluiting van enige onderwysinrigting of openbare vermaaklikheidsplek ten einde die verspreiding van ’n oordraagbare siekte te voorkom, en die reëling of beperking van die bywoning deur enige persoon by enige onderwysinrigting;

(b)
die pligte van ouers of voogde van skoliere en studente wat aan ’n oordraagbare siekte ly of daaraan gely het of aan infeksie daarmee blootgestel was, en van persone in beheer van onderwysinrigtings, ten opsigte van sodanige skoliere of studente;

(c)
die oplegging en afdwinging van kwarantyn ten opsigte van, of die onderwerping aan mediese waarneming, ondersoek of toesig van, persone wat wel of na vermoede aan ’n oordraagbare siekte ly, waar sodanige persone nie na ’n hospitaal of plek van afsondering verwyder word nie, die persele waarop sodanige persone gehuisves word, die persone wat oor eersgenoemde persone toesig hou of hulle oppas, en ander persone wat op sodanige perseel woon of daar besoek aflê of wat op ’n ander wyse aan infeksie met daardie siekte blootgestel is;

(d)
die vervoer per trein of op ’n ander wyse van persone wat aan ’n oordraagbare siekte ly of van die lyke van persone wat daaraan oorlede is;

(e)
die maatreëls wat by binnelandse grense, hawens of lughawens getref moet word ten einde te voorkom dat oordraagbare siektes die Republiek binnegebring word of dat enige stof of ding uit die Republiek uitgevoer word wat waarskynlik ’n oordraagbare siekte in ’n gebied buite die Republiek sal inbring;

( f )
die voorkoming van die oordrag van ’n oordraagbare siekte vanaf enige gewerwelde of ongewerwelde dier, dierekarkas, dierlike produk, dierlike parasiet, plant of plantparasiet na mense;

(g)
die voorkoming van die verspreiding van en die uitwissing van malaria, die uitroeiing van muskiete en die uitdiewegruiming of regstelling van toestande wat die voorkoms of vermeerdering van muskiete moontlik maak of begunstig;

(h)
die voorkoming van die oordrag van ’n oordraagbare siekte deur vlieë of ander insekte, die uitroeiing van vlieë of ander insekte en die uitdiewegruiming of regstelling van toestande wat die voorkoms of vermeerdering van vlieë of ander insekte moontlik maak of begunstig;

(i)
die uitroeiing van knaagdiere en ander ongedierte en die uitdiewegruiming of regstelling van toestande wat die voorkoms of vermeerdering daarvan moontlik maak of begunstig, en die verwydering van die karkasse van knaagdiere of ander diere wat na vermoede aan ’n oordraagbare siekte gevrek het;

( j)
die verpligte immunisering van persone teen oordraagbare siektes en enige aangeleentheid wat in verband staan met sodanige immunisering;

(k)
die voorkoming van die ontstaan van ’n oordraagbare siekte by enige gewerwelde of ongewerwelde dier, dierlike produk, dierlike parasiet, plant of plantparasiet;

(l)
die voorkoming van die ontstaan en verspreiding van enige oordraagbare siekte as gevolg van die voortsetting van enige saak, bedryf of beroep;

(m)
die voorkoming van die oordrag van ’n oordraagbare siekte deur persone wat, ofskoon hulle nie aan sodanige siekte ly nie, draers daarvan is en waarskynlik die verspreiding van infeksie daarmee sal veroorsaak, die hou van mediese toesig oor en die beperking van die bewegings van sodanige persone;

(n)
die beskikking oor enige vullis, afvalstowwe of ander stof of ding wat in so ’n toestand is dat dit waarskynlik die ontstaan van ’n oordraagbare siekte sal veroorsaak;

(o)
die voorsiening van toerusting vir die ontsmetting, en die ontsmetting, van enige perseel of ding wat wel of na vermoede in so ’n toestand is dat dit die ontstaan van ’n oordraagbare siekte sal veroorsaak en, waar ontsmetting van so ’n ding onmoontlik is, die vernietiging daarvan;

(p)
die inspeksie van persele of voorwerpe ten einde die aanwesigheid al dan nie te bepaal van ongesonde of ander toestande wat waarskynlik die verspreiding sal begunstig, of die uitwissing sal bemoeilik, van ’n oordraagbare siekte en, waar sodanige toestande bestaan, die regstelling daarvan;

(q)
die ontruiming, sluiting, verandering, sloping of vernietiging van enige perseel, die bewoning of gebruik waarvan geag word dat dit waarskynlik die verspreiding sal begunstig, of die uitwissing sal bemoeilik, van ’n oordraagbare siekte, die omstandighede waaronder vergoeding betaal kan word ten opsigte van ’n perseel wat aldus gesloop of vernietig is en die wyse waarop sodanige vergoeding bepaal word;

(r)
die verpligte mediese ondersoek van persone wat wel of na vermoede aan ’n in die regulasies vermelde oordraagbare siekte ly en die verpligte hospitalisering en behandeling van sodanige persone;

(s)
die verpligte verwydering, reiniging en ontsmetting van persone wat met vlooie, luise of ander soortgelyke uitwendige parasiete besmet is;

(t)
die beheer, beperking of verbied van die gebruik van enige perseel vir die saak van ’n begrafnisondernemer en die maatreëls wat by die dryf van so ’n saak getref moet word om die verspreiding van oordraagbare siektes te voorkom;

(u)
die beheer of die sluit van enige plek wat gebruik word vir openbare onthale, ontspanning of vermaaklikhede en die reëling, beperking of verbied van die hou of bywoning van ’n vergadering, onthaal of ander openbare byeenkoms, ten einde die verspreiding van ’n oordraagbare siekte te voorkom of sodanige siekte te beheer of te beperk,

en, oor die algemeen, met betrekking tot die maatreëls wat getref moet word ten einde die voorkoms of die verspreiding van oordraagbare siektes te voorkom, of sodanige siektes te beheer of te beperk.

(2)  Die Minister kan, op versoek van ’n plaaslike bestuur, regulasies uitvaardig met betrekking tot die verpligte aanmelding van geboortes by daardie plaaslike bestuur.

[Sub-a. (2) bygevoeg deur a. 1 van Wet No. 21 van 1983.]

34.   Regulasies met betrekking tot toestande wat ’n gevaar vir die gesondheid inhou.—

Die Minister kan regulasies uitvaardig met betrekking tot—

(a)
die reëling, beperking of verbied van enige bedryf of beroep wat ’n besondere gevaar vir die gesondheid meebring, en tot die maatreëls wat getref moet word ten einde so ’n gevaar te voorkom of te beperk;

(b)
die vervaardiging van vodvlok, die handel in vodde, bene en in tweedehandse klere, beddegoed of enige soortgelyke tweedehandse artikel, en die ontsmetting van enige sodanige artikel voor die invoer, verwydering, verkoop of uitstal vir verkoop daarvan of die gebruik daarvan in enige vervaardigingsproses;

(c)
die hou, gebruik, vervoer, invoer in of uitvoer uit die Republiek van kulture of preparate van mikro-organismes of ander materiaal wat siekte by die mens kan veroorsaak;

(d)
die voorkoming en regstelling van oorbewoonde, vuil, ongesonde of met insekte besmette toestande in ’n woonhuis of ander gebou;

(e)
die reëling, beperking of verbied van die vervoer van handelsware of enige ander voorwerp na, uit of binne enige in die regulasies vermelde of omskrewe gebied;

( f )
die standaarde en vereistes waaraan begraafplase of grafte in begraafplase moet voldoen en die reëling, beheer of verbied van die aanlê van begraafplase in die nabyheid van ander beplande of bestaande persele of van natuurlike hulpbronne;

[Par. ( f ) vervang deur a. 4 (a) van Wet No. 33 van 1981.]

(g)
die opberging, verwydering, vervoer of begrawing van lyke;

[Par. (g) vervang deur a. 4 (b) van Wet No. 33 van 1981.]

Bewoording van Artikels

(h)
die beheer, beperking of verbied van die oprigting van nuwe geboue, en tot die voorsiening van riool- en dreineringstelsels vir geboue, die plasing, konstruksie en herstel van geboue en die voorsiening van water, was- en sanitêre geriewe, beligting en belugting in geboue;

(i)
die beheer, beperking of verbied van die aanlê en bedryf van karavaanparke, kampeerterreine en vakansie-oorde, en tot die voorsiening van riool- en dreineringstelsels vir, water, was- en sanitêre geriewe by, en die voorkoming van oorbewoning van, sodanige karavaanparke, kampeerterreine en vakansie oorde;

( j)
die goedkeuring, reëling, beperking of verbied van die gebruik van enige plek vir openbare byeenkomste, en tot die standaarde waaraan voldoen moet word met betrekking tot die voorsiening van water en was- en sanitêre geriewe en die bediening van voedsel en beskikking oor afval by, en die voorsiening van riool- en dreineringstelsels vir, so ’n plek, en die ander maatreëls wat nodig is ten einde die ontstaan by so ’n plek te voorkom van toestande wat vir die gesondheid gevaarlik of nadelig is;

(k)
die beheer, beperking of verbied van die bou van swembaddens vir openbare gebruik en tot die registrasie van sodanige swembaddens, die standaarde waaraan voldoen moet word ten opsigte van die voorsiening by sodanige swembaddens van was- en sanitêre geriewe, die suiwering van swembadwater, die suiweringsmiddels wat by swembadwater gevoeg mag word, en die ander maatreëls wat nodig is ten einde die ontstaan by sodanige swembaddens te voorkom van toestande wat vir die gesondheid gevaarlik of nadelig is;

(l)
die periodieke reiniging van persele, die verwydering vanaf persele van vullis, afval of stortsel, die ontruiming van enige perseel waarop ’n toestand aanwesig is wat ’n gevaar vir die gesondheid inhou, die verbied van toegang tot so ’n perseel en die regstelling van so ’n toestand;

(m)
die inspeksie van geboue, karavaanparke, kampeerterreine, vakansie-oorde, plekke wat gebruik word vir openbare byeenkomste, swembaddens en persele ten einde die aanwesigheid al dan nie te bepaal van toestande wat waarskynlik vir die gesondheid gevaarlik of nadelig sal wees en die stappe wat deur inspekteurs gedoen kan word ten einde te verseker dat sodanige geboue, karavaanparke, kampeerterreine, vakansie-oorde, plekke, swembaddens of persele skoon en vry van sodanige toestande gehou word,

en, oor die algemeen, met betrekking tot die maatreëls wat getref moet word ten einde die voorkoms van ’n toestand te voorkom wat waarskynlik ’n gevaar vir die gesondheid sal uitmaak, of tot die regstelling of verwydering van so ’n toestand.

35.   Regulasies met betrekking tot voedsel en melk.—

(1)  Die Minister kan regulasies uitvaardig met betrekking tot—

(a)
die beheer, beperking of verbied van die gebruik van ’n perseel vir doeleindes wat verband hou met die hantering, verwerking, produksie, vervaardiging, verpakking, opberging, voorbereiding, uitstalling, verkoop of bediening van voedsel, en tot die voorsiening van ’n riool- en dreineringstelsel vir, en water, was- en sanitêre geriewe, beligting en belugting by, so ’n perseel;

(b)
die strukturele vereistes waaraan ’n gebou op so ’n perseel moet voldoen en die materiaal wat by die konstruksie daarvan gebruik moet word;

(c)
die standaarde en vereistes waaraan apparate, toerusting, bergruimtes en werkoppervlaktes en -plekke wat in verband met die hantering van voedsel gebruik word, en die reiniging van voormelde fasiliteite, die wyse van vervoer van verskillende voedselsoorte, die houers waarin voedsel geberg, verwerk, uitgestal of vervoer word en die klere wat gedra word deur persone wat voedsel hanteer, moet voldoen;

(d)
die reëling, beheer, beperking of verbied van voedselverkoopoutomate, en tot die vereistes waaraan die plek moet voldoen waar voedsel bestem vir verkoop in sodanige outomate berei word, die wyse van identifisering deur datering van sodanige voedsel, die wyse van vervoer van voedsel na sodanige outomate, die aanvulling van voedsel in sodanige outomate, die materiaal wat gebruik moet word by die verpakking van voedsel bestem vir verkoop in sodanige outomate, die wyse waarop aldus verpakte voedsel geberg word, die beskerming teen besoedeling en bederf van voedsel in sodanige outomate en die plasing van sodanige outomate;

(e)
die ondersoek van, en die beheer van en toesig oor die vervaardiging, bereiding, berging, bewaring en versending van, enige voedingsmiddel bestem vir verkoop in of uitvoer uit die Republiek, en die verbied van die vervaardiging, bereiding, berging, bewaring, versending of verkoop in of uitvoer uit die Republiek van enige voedingsmiddel wat besmet of bederf of ongeskik vir menslike gebruik is of wat ’n bestanddeel bevat wat aldus besmet, bederf of ongeskik is, of wat blootgestel was aan infeksie of besmetting;

( f )
die voorwaardes onderworpe waaraan ’n voedingsmiddel bedoel in subartikel (4) verkoop mag word;

(g)
die verbied van die invoer in die Republiek van enige voedingsmiddel wat nie skoon, gesond en vry van bederf of infeksie of besmetting is nie, en die beslaglegging op, en beskikking deur vernietiging of andersins oor, enige sodanige voedingsmiddel wat aldus ingevoer is;

(h)
die bereiding, vervaardiging, invoer, berging of verkoop van of handel in voedingsmiddels wat in lugdigte houers verpak of andersins gepreserveer is, en die merk van so ’n voedingsmiddel met die datum van vervaardiging of bereiding daarvan;

(i)
die neem en ondersoek of ontleding van monsters van melk, suiwelprodukte, vleis of ander voedingsmiddels en die verwydering of aanhouding, hangende ondersoek of ontleding, van diere of voedingsmiddels wat na vermoede siek of bederf of ongesond of ongeskik vir menslike verbruik is, en die beslaglegging op, vernietiging of behandeling van of beskikking oor enige sodanige voedingsmiddel wat bevind word ongesond, bederf, geïnfekteerd of besmet te wees, en van siek diere wat vir menslike gebruik verkoop of bestem is of daarvoor aangebied of uitgestal word;

( j)
die vasstelling van standaarde van suiwerheid van melk en die waarskuwing wat gegee moet word aan ’n melkboer of melkleweransier dat enige melk deur hom verkoop, aangehou, versend of vir verkoop uitgestal, benede enige sodanige standaard bevind is, en die uitreiking van bevele wat die verkoop of aanhou of uitstal vir verkoop van melk afkomstig van ’n bepaalde koei verbied, of wat die sluiting gelas van enige melkery, melkstal of melkwinkel, die melk waarvan na ontleding en amptelike waarskuwing benede sodanige standaard bevind word;

(k)
die vervoer en verspreiding van melk en die etikettering of merk van houers wat vir die vervoer van melk gebruik word;

(l)
die veeartsenykundige inspeksie van melkvee, die neem van monsters en die bakteriologiese ondersoek van melk en suiwelprodukte en die voorkoming van die verkoop, aanhou, versending of uitstal vir verkoop van teringagtige melk of teringagtige suiwelprodukte, of van die melk, of suiwelprodukte gemaak van die melk, van ’n koei wat teringagtige melk gegee het, of wat ly of oënskynlik ly aan tuberkulose, of aan verharde uier of ’n kroniese siekte van die uier;

(m)
die pligte van melkboere en melkleweransiers in verband met die voorkoms van ’n oordraagbare siekte onder persone wat woon of in diens is by hul persele en die verstrekking deur hulle van die name en adresse van hul klante, en van beeswagters in verband met die aanmelding van die voorkoms by diere op die perseel of enige melkvee, van oordraagbare siektes of van enige siekte van die uier;

(n)
die inspeksie van melkvee, diere wat vir menslike verbruik bestem is, melkerye, melkstalle, melkwinkels en melkhouers, en van fabrieke, pakhuise, winkels en ander plekke waar ’n voedingsmiddel hanteer, verwerk, vervaardig, voorberei, gehou, verpak, uitgestal, verkoop of bedien word;

(o)
die mediese ondersoek van persone wat voedsel, melk of suiwelprodukte hanteer ten einde sodanige persone te identifiseer wat draers is van siektes of wat ly aan ’n oordraagbare siekte wat in die regulasies vermeld word, en die beperking of verbied van die hantering van voedsel, melk of suiwelprodukte deur persone wat aldus geïdentifiseer is as draers van siekte of as lyers aan so ’n oordraagbare siekte; en

(p)
die gelde wat gehef kan word ten opsigte van enige inspeksie of mediese ondersoek gedoen ingevolge die bepalings van ’n regulasie wat kragtens hierdie subartikel uitgevaardig is.

(2)  Verskillende regulasies kan kragtens subartikel (1) uitgevaardig word ten opsigte van verskillende klasse persele, toerusting en voertuie wat by die vervoer van voedsel, melk of suiwelprodukte gebruik word en ten opsigte van verskillende kategorieë persone wat voedsel, melk of suiwelprodukte hanteer.

(3)  Regulasies uitgevaardig kragtens paragraaf (i) van subartikel (1) kan ’n mediese gesondheidsbeampte, gesondheidsinspekteur, geneesheer of veearts magtig om beslag te lê op enige besmette, bedorwe of ongesonde voedingsmiddel of siek dier of om dit aan te hou of te vernietig, maar mag nie aan enige ander persoon ’n groter bevoegdheid verleen nie as om so ’n voedingsmiddel of dier aan te hou vir die doeleindes van ondersoek deur ’n mediese gesondheidsbeampte, gesondheidsinspekteur, geneesheer of veearts.

(4)  Regulasies uitgevaardig kragtens subartikel (1) is ook van toepassing, vir sover hulle toegepas kan word, ten opsigte van die kwaliteit, bestanddele, voorbereiding, vervaardiging, verpakking, vervoer en opberging van enige voedingsmiddel wat in ’n privaat- woning voorberei of vervaardig is vir die doeleindes van verkoop aan die publiek.

36.   Regulasies met betrekking tot weekdierboerdery, visboerdery en intensiewe diervoerstelsels.

Die Minister kan, na oorleg met die Minister van Landbou en Visserye en die Minister van Waterwese, Bosbou en Omgewingsbewaring regulasies uitvaardig met betrekking tot—

(a)
die reëling, beheer, beperking, of verbied van die verskaffing vir menslike verbruik van weekdiere of vis afkomstig van weekdierkwekerye, visteelstasies of visboerderye;

(b)
die suiwerheid, chemiese samestelling en bron van, en die byvoeging van stowwe by, water wat gebruik word by die kweek of teel van weekdiere of vis wat bestem is vir menslike verbruik, en die ligging van weekdierkwekerye of visteelstasies of visboerderye;

(c)
die reëling, beheer, beperking of verbied van die kweek, teel, opberging of vervoer van weekdiere of vis gekweek of geteel vir die doeleindes van menslike verbruik; en

(d)
die reëling, beheer, beperking of verbied van intensiewe diervoerstelsels, en tot die registrasie van sodanige stelsels, die vereistes in verband met die wyse van aansoek om sodanige registrasie, die voorlegging van terrein-, bou- en liggingsplanne vir sodanige stelsels, die materiaal wat gebruik moet word by die konstruksie van sodanige stelsels, die konstruksie en belugting van sodanige stelsels, die voorsiening van riool- en dreineringstelsels vir, en water en was- en sanitêre geriewe vir werkers by, sodanige stelsels, die voorkoming van oorbewoning van sodanige stelsels, of enige ander aangeleentheid wat nodig geag word, waaraan so ’n voerstelsel moet voldoen vir die doeleindes van registrasie, en die omstandighede waarin enige sodanige registrasie ingetrek of opgeskort kan word.

[A. 36 gewysig deur a. 5 van Wet No. 33 van 1981.]

36A.   Regulasies met betrekking tot eetbare produkte afkomstig van besoedelde water.—

Die Minister kan regulasies uitvaardig met betrekking tot die reëling, beheer, beperking of verbied van die vang of insameling vir menslike verbruik van vis, weekdiere, skaaldiere, plante of ander produkte in of op ’n deel van die see of die strand of ’n ander natuurlike waterbron of ’n opgaardam wat weens besoedeling of die gevaar van besoedeling ’n gevaar vir die gesondheid meebring of kan meebring en wat in die regulasies vermeld word, en die verskaffing vir menslike verbruik van vis, weekdiere, skaaldiere, plante of ander produkte afkomstig van so ’n deel van die see of die strand of so ’n waterbron of opgaardam.

[A. 36A ingevoeg deur a. 6 van Wet No. 33 van 1981 en vervang deur a. 2 van Wet No. 21 van 1983.]

37.   Regulasies met betrekking tot water wat bestem is vir menslike gebruik en voedselverwerking.—

Die Minister kan, na oorleg met die Minister van Waterwese, Bosbou, en Omgewingsbewaring en, in die geval van paragraaf (m), ook in oorleg met die Minister van Finansies, ten opsigte van water wat bestem is vir menslik gebruike of voedselverwerking, regulasies uitvaardig met betrekking tot—

(a)
die reëling, beheer, beperking of verbied van die voorsiening van sodanige water afkomstig van ’n bron wat in die regulasies vermeld word of van die vermenging van sodanige water afkomstig van verskillende bronne wat in die regulasies vermeld word;

(b)
die beskerming van die opvanggebiede van riviere, waterlope, damme, mere en ander bogrondse bronne van sodanige water, en van die voedingsgebiede van ondergrondse bronne van sodanige water, teen besoedeling wat ’n gevaar vir die gesondheid inhou, en die reëling, beheer, beperking of verbied van die toevoer van water vanaf enige ander bron na sodanige bogrondse bronne of van die inpomp in of toevoer na sodanige ondergrondse bronne van enige water;

(c)
die goedkeuring, beheer, reëling, beperking of verbied van die oprigting van watersuiweringswerke, die toepassing van prosesse en metodes vir die suiwering of behandeling van water, en die byvoeging van enige stowwe by sodanige water vir die suiwering daarvan of met die oog op die bevordering van die gesondheid, en tot die verstrekking van inligting met betrekking tot sodanige stowwe;

[Par. (c) vervang by a. 7 (b) van Wet No. 33 van 1981.]

(d)
die getal, pligte, opleiding en opvoedkundige kwalifikasies van persone wat by watersuiweringswerke in diens geneem moet word;

[Par. (d) vervang by a. 7 (c) van Wet No. 33 van 1981.]

(e)
die registrasie van watersuiweringswerke en van persone wat by sodanige werke in diens is;

( f )
die reëling, beheer, goedkeuring, beperking of verbied van metodes van beskikking oor slyk of ander afvalprodukte van watersuiwering of -behandeling;

(g)
die vereistes waaraan die materiaal moet voldoen wat gebruik word by die bou en toerusting van reservoirs en waterverspreidingsnetwerke, die maatreëls wat getref moet word ter beskerming van die gesondheid van die gebruikers van sodanige water wanneer waterverspreiding onderbreek of die waterverspreidingsnetwerk herstel word en die maatreëls wat getref moet word om insypeling van onsuiwer water in waterverspreidingsnetwerke of kruiskoppelings te voorkom;

(h)
die vereistes ten opsigte van suiwerheid, chemiese samestelling en gehalte waaraan sodanige water moet voldoen en die reëling en beheer van die voorsiening van sodanige water;

(i)
die neem van monsters van water of slyk, die ontleding van monsters wat aldus geneem is en die gelde betaalbaar ten opsigte van sodanige ontleding;

( j)
die aanmelding van die besoedeling of vermeende besoedeling van sodanige water;

(k)
die hou van aantekeninge in verband met watervoorsiening, watersuiwering, die verwerking van en beskikking oor slyk en in verband met waterbesoedeling, die beskikbaarstelling van sodanige aantekeninge vir inspeksie en die verstrekking van inligting vervat in sodanige aantekeninge;

(l)
die inspeksie en ondersoek van persele, stelsels of prosesse wat aangewend word in verband met die voorsiening van sodanige water, en die bevoegdhede van, en verslae wat ingedien moet word deur, inspekteurs;

(m)
die terugbetaling aan ’n plaaslike bestuur uit die Staatsinkomstefonds van ’n bedrag ten opsigte van enige salaris of toelae wat deur so ’n plaaslike bestuur aan iemand betaal is wat hy in diens het by werke vir die voorsiening of suiwering van water of die verwerking van slyk,

en, oor die algemeen, met betrekking tot die maatreëls wat getref moet word ten einde die besoedeling te voorkom van water wat bestem is vir menslike verbruik vir drink- of huishoudelike doeleindes of vir voedselverwerking, of sodanige water wat aldus besoedel geraak het, te suiwer.

[A. 37 gewysig by a. 7 (a) van Wet No. 33 van 1981.]

38.   Regulasies met betrekking tot vullis, nagvuil, rioolvuil of ander afval en herwonne produkte.—

(1)  Die Minister kan, in oorleg met die Minister van Waterwese, Bosbou en Omgewingsbewaring en, in die geval van paragraaf (l), ook in oorleg met die Minister van Finansies, regulasies uitvaardig met betrekking tot die reëling, beheer, beperking of verbied van, of wat voorsiening maak vir, enige van of al die volgende aangeleenthede, of enige ander aangeleentheid wat nodig geag word, ten opsigte van vullis, nagvuil, rioolvuil of ander afval afkomstig van woon-, nywerheids- of handelspersele of enige ander perseel, naamlik—

(a)
nagvuilverwydering, vullisverwydering, riolering, rioolvuil-suiweringswerke, die verwerking of suiwering van of beskikking oor nagvuil, vullis, rioolvuil of ander vaste of vloeibare afval, die stelsels, metodes of prosesse wat toegepas word by sodanige verwerking, suiwering of beskikking, die herwinning van enige produk uit nagvuil, vullis, rioolvuil of ander vaste of vloeibare afval en die aanwending van sodanige produk;

(b)
die persoon wat enige van die bedrywighede bedoel in paragraaf (a) moet of kan onderneem;

(c)
die plasing van werke waar ’n bedrywigheid bedoel in paragraaf (a) verrig word en die gebruik van enige perseel vir doeleindes van of in verband met sodanige werke;

(d)
die getal, pligte, opleiding, kwalifikasies en verpligte periodieke mediese ondersoek van persone wat in diens geneem moet word by werke bedoel in paragraaf (c);

(e)
die registrasie van werke bedoel in paragraaf (c) en van persone in diens by sodanige werke;

( f )
die neem van monsters van enige afval of produk bedoel in paragraaf (a) en die ontleding van ’n monster wat aldus geneem is;

(g)
die vereistes ten opsigte van gehalte waaraan verwerkte of gesuiwerde afval, enige produk herwin uit afval of die uitvloeisels, slyk of ander neweprodukte wat die resultaat is van enige proses van verwerking of suiwering van afval, moet voldoen voor die beskikking daaroor of aanwending daarvan;

(h)
die maatreëls wat getref moet word ten einde die besoedeling van water of van grondoppervlaktes met enige afval bedoel in paragraaf (a) of die veroorsaking deur middel van sodanige afval van ’n oorlas of ’n toestand wat vir die gesondheid gevaarlik of nadelig kan wees, te voorkom, en ten einde sodanige besoedeling of oorlas te verwyder of toestand reg te stel waar dit reeds aanwesig is, en die aanmelding van sodanige besoedeling, oorlas of toestand;

(i)
die hou van aantekeninge in verband met enige van die werksaamhede bedoel in paragraaf (a), die beskikbaarstelling van sodanige aantekeninge vir inspeksie en die verstrekking van inligting vervat in sodanige aantekeninge;

( j)
die inspeksie van die bedrywighede bedoel in paragraaf (a) en van enige afval of produk bedoel in daardie paragraaf voor of na die verwerking, suiwering of aanwending daarvan of beskikking daaroor, die hou van aantekeninge in verband met sodanige inspeksies en die bevoegdhede van, en verslae wat ingedien moet word deur, inspekteurs;

(k)
die maatreëls wat getref moet word ten einde ’n oorlas veroorsaak deur enige van die bedrywighede bedoel in paragraaf (a), te verwyder; en

(l)
die terugbetaling aan ’n plaaslike bestuur uit die Staatsinkomstefonds van ’n bedrag ten opsigte van enige salaris of toelae wat deur so ’n plaaslike bestuur aan iemand betaal is wat hy in diens het vir die doeleindes van die verrigting van enige van die bedrywighede bedoel in paragraaf (a).

[Sub-a. (1) gewysig by a. 8 van Wet No. 33 van 1981.]

Bewoording van Artikels

(2)  Regulasies uitgevaardig kragtens subartikel (1) is nie van toepassing nie ten opsigte van—


(a)
die beskikking oor slyk, afval en uitskot;

(b)
die benutting van grond vir die doeleindes van sodanige beskikking; of

(c)
die verlening van oppervlakteregte op grond vir die doeleindes van sodanige beskikking of die intrekking van sodanige regte,

ingevolge die bepalings van die Wet op Myne en Bedrywe, 1956 (Wet No. 27 van 1956), die Wet op Edelgesteentes, 1964 (Wet No. 73 van 1964), of die Wet op Mynregte, 1967 (Wet No. 20 van 1967).

39.   Regulasies met betrekking tot oorlaste.—

(1)  Die Minister kan regulasies uitvaardig wat ’n bedrywigheid, toestand of saak wat ’n oorlas uitmaak ingevolge hierdie Wet, reël, beheer, beperk of verbied.

(2)  Die Minister kan by kennisgewing in die Staatskoerant enige bedrywigheid, toestand of saak in die kennisgewing vermeld tot ’n oorlas verklaar vir die doeleindes van hierdie Wet.

40.   Formaliteite in verband met, en inhoud en toepassing van regulasies.—

(1)  Sonder om afbreuk te doen aan die algemeenheid van die bepalings van artikels 32, 33, 34, 35, 36, 36A, 37, 38 of 39, kan regulasies uitgevaardig kragtens enige van daardie artikels—


(a)
van toepassing verklaar word—

(i)
oor die hele Republiek of binne ’n vermelde of omskrewe deel daarvan;

(ii)
op ’n bepaalde persoon, liggaam of organisasie, of op ’n vermelde klas of kategorie persoon, liggaam of organisasie;

(iii)
op ’n vermelde siekte of mediese toestand of op ’n vermelde klas of kategorie siekte of mediese toestand;

(iv)
op enige dier, insek, ongewerwelde dier of ding of op ’n vermelde klas of kategorie dier, insek, ongewerwelde dier of ding;

(b)
bevoegdhede verleen of pligte, verantwoordelikhede of verpligtinge plaas op enige persoon, liggaam of organisasie of op enige vermelde klas of kategorie persoon, liggaam of organisasie;

(c)
die verrigting van ’n vermelde handeling of die voortsetting van ’n vermelde bedrywigheid deur ’n vermelde persoon, liggaam of organisasie of deur ’n vermelde klas of kategorie persoon, liggaam of organisasie verbied of beperk of vereis;

(d)
betrekking hê op die vorm waarin inligting wat ingevolge die regulasies verstrek of gehou moet word, aangeteken moet word;


(e)
voorsiening maak vir vrystellings daarvan.

[Sub-a. (1) gewysig by a. 2 van Wet No. 37 van 1982.]

Bewoording van Artikels

(2)  Die Minister moet minstens drie maande voordat ’n regulasie uitgevaardig word kragtens enige van die artikels bedoel in subartikel (1), die inhoud van so ’n regulasie in die Staatskoerant afkondig, tesame met ’n kennisgewing wat sy voorneme te kenne gee om daardie regulasie uit te vaardig en wat belanghebbende persone versoek om hom te voorsien van kommentaar daarop of vertoë wat hulle met betrekking daartoe wil rig.

(3)  Die bepalings van subartikel (2) is nie van toepassing nie ten opsigte van—

(a)
’n regulasie deur die Minister uitgevaardig wat, nadat die bepalings van daardie subartikel nagekom is, deur die Minister gewysig is ten gevolge van kommentaar of vertoë deur hom ontvang na aanleiding van ’n kennisgewing wat daarkragtens uitgereik is; of

(b)
’n regulasie ten opsigte waarvan die Minister van oordeel is dat die openbare belang vereis dat dit sonder versuim uitgevaardig word.

(4)  Geen regulasie wat kragtens paragraaf (e) van artikel 33 uitgevaardig is en met enige bepaling van die Wet op die Internasionale Gesondheidsregulasies, 1974 (Wet No. 28 van 1974), in stryd is, is van krag nie vir sover dit aldus in stryd is.

41.   Regulasies met betrekking tot samewerking tussen en terugbetalings aan plaaslike besture.—

Die Minister kan regulasies uitvaardig—

(a)
wat die prosedure voorskryf wat gevolg moet word deur twee of meer plaaslike besture wanneer hulle saamwerk by die uitoefening van enige van hul bevoegdhede of die verrigting van enige van hul pligte ingevolge hierdie Wet, of deur ’n plaaslike bestuur by die uitoefening van die bevoegdhede of verrigting van die pligte van ’n ander plaaslike bestuur waar sodanige bevoegdhede of pligte aan so ’n eersbedoelde plaaslike bestuur oorgedra is ingevolge die bepalings van hierdie Wet;

(b)
. . . . . .

[Par. (b) geskrap by a. 9 (b) van Wet No. 33 van 1981.]

Bewoording van Artikels

42.   Regulasies met betrekking tot sekere terapeutiese of diagnostiese stowwe, en tot instrumente en toestelle.—

Die Minister kan regulasies uitvaardig—

(a)
wat nie in stryd is nie met die bepalings van die Wet op die Beheer van Medisyne en Verwante Stowwe, 1965 (Wet No. 101 van 1965), of enige regulasies daarkragtens uitgevaardig, met betrekking tot entstof, sera, toksines, teengifte, ander antigens, en enige ander terapeutiese of diagnostiese stowwe in die regulasies vermeld of omskrywe, waarvan die suiwerheid of sterkte nie behoorlik deur chemiese metodes getoets kan word nie, in die Republiek ingevoer, vervaardig, verkoop of gelewer en wat gebruik word of bestem is om gebruik te word vir die behandeling, voorkoming of diagnose van mensesiektes, hetsy vervaardig, ingevoer of verkoop onder die erkende wetenskaplike benaming daarvan of as patente medisyne of as ’n bestanddeel van sodanige medisyne—

(i)
wat voorsiening maak vir verlening van lisensies aan persone of inrigtings vir die vervaardiging van so ’n stof wat bestem is om in die Republiek ingevoer, verkoop, gelewer of gebruik te word, die voorwaardes waaronder sodanige lisensies verleen mag word en waarin die invoer, aanhou, verkoop, lewering of gebruik in die Republiek van so ’n stof, vervaardig deur iemand of in ’n inrigting wat nie aldus gelisensieer is nie, belet word;

(ii)
wat standaarde vasstel vir die samestelling, suiwerheid, veiligheid, steriliteit, doeltreffendheid of aktiwiteit van sodanige stowwe;

(iii)
wat voorskryf hoe die houers gemerk of van etikette voorsien moet word en watter besonderhede daarop moet voorkom;

(iv)
wat standaardiseringseenhede voorskryf en voorsiening maak vir inspeksie, neem van monsters, ondersoek of toetsing, en wat die gelde wat betaalbaar is en die sertifikate wat uitgereik moet word ten opsigte van sodanige inspeksie, monsterneming, ondersoek of toetsing voorskryf;

(v)
wat die sertifikate van ondersoek of toetsing voorskryf wat erken kan word in plaas van ondersoek of toetsing kragtens die regulasies;

(vi)
betreffende berging en verkoop, en wat invoer of verkoop behalwe deur geneeshere, tandartse, aptekers, veeartse of spesiaal gemagtigde persone, belet;

(vii)
wat die tydperk na vervaardiging en toetsing voorskryf waarbinne so ’n stof as geneesmiddel in die Republiek ingevoer of verkoop of gebruik mag word en wat die invoer, verkoop of gebruik as geneesmiddel verbied, en voorsiening maak vir die beslaglegging op en vernietiging van so ’n stof, na die verstryking van daardie tydperk;

(viii)
wat die invoer, vervaardiging, verkoop of gebruik in die Republiek verbied, en wat voorsiening maak vir die beslaglegging op en vernietiging van, of die heruitvoer uit die Republiek vereis van, so ’n stof wat nie aan die voorgeskrewe standaard voldoen nie of ten opsigte waarvan ’n voorskrif van die regulasies nie nagekom is nie;

(b)
met betrekking tot instrumente, toerusting of toestelle wat gebruik word of bestem is vir gebruik in verband met die diagnose, behandeling, voorkoming of leniging van fisiese gebreke of siekte by die mens—

(i)
wat standaarde van juistheid of doeltreffendheid of ander eienskappe ten opsigte van sodanige instrumente, toerusting of toestelle voorskryf;

(ii)
wat voorsiening maak vir inspeksie, die neem van monsters, ondersoek of toetsing;

(iii)
wat die gelde wat betaalbaar is, die sertifikate wat uitgereik moet word en die metodes van merk of etikettering ten opsigte van sodanige ondersoek of toetsing, voorskryf;

(iv)
wat die sertifikate van toetsing en juistheid voorskryf wat erken kan word in plaas van ondersoek of toetsing kragtens die regulasies;

(v)
wat die invoer, vervaardiging, verkoop of gebruik in die Republiek verbied, en wat voorsiening maak vir die beslaglegging op en vernietiging van, of die heruitvoer uit die Republiek vereis van, sodanige instrument, toerusting of toestel—


(aa)
wat nie voldoen aan die voorgeskrewe standaard nie;

(bb)
ten opsigte waarvan daar nie aan ’n voorskrif van die regulasies voldoen is nie; of

(cc)
waarvan die invoer, vervaardiging, verkoop of gebruik in die Republiek na die oordeel van die Minister nie in die openbare belang is nie met inagneming slegs van die veiligheid, juistheid, doeltreffendheid, gehalte of enige ander eienskap daarvan met betrekking tot die diagnose, behandeling, voorkoming of leniging van fisiese gebreke of siekte by die mens;

(c)
wat die wyse voorskryf waarop ’n stof of die houer van ’n stof waarvan die benaming in die jongste Britse Pharmacopoeia vermeld word, wat nie voldoen aan die maatstaf in daardie Pharmacopoeia vir daardie stof bepaal, gemerk of van ’n etiket voorsien moet wees.

43.   . . . . . .

[A. 43 herroep deur a. 40 (1) van Wet No. 65 van 1983.]

Bewoording van Artikels

44.   Regulasies met betrekking tot private hospitale, verpleeginrigtings, kraaminrigtings en plekke waar chirurgiese of ander geneeskundige bedrywighede verrig word.—

(1)  Die Minister kan regulasies uitvaardig—

(a)
ten opsigte van private hospitale, verpleeginrigtings, kraaminrigtings of ander soortgelyke inrigtings waar verpleging beoefen word ten bate van pasiënte wat daarin gehuisves word en waar gelde deur die eienaar of huurder van sodanige hospitaal of inrigting gehef word ten opsigte van verplegingsdienste wat aan sodanige pasiënte gelewer word of waar sodanige pasiënte bydra tot die koste van sodanige dienste—

(i)
wat die oprigting of bedryf van sodanige hospitale of inrigtings reël, beperk of verbied;

(ii)
wat die minimum standaarde voorskryf waaraan sodanige hospitale of inrigtings moet voldoen;

(iii)
met betrekking tot die registrasie en inspeksie van sodanige hospitale of inrigtings;


(iv)
met betrekking tot pasiënte wat daarin gehuisves mag word;

(v)
met betrekking tot die registrasie van persone in beheer van sodanige hospitale of inrigtings, en die verstrekking van opgawes of besonderhede van pasiënte wat daartoe toegelaat en persone wat daarin in diens is;

(vi)
wat voorsiening maak vir die weiering van registrasie, of die skrapping uit die toepaslike register, van enige sodanige hospitaal of inrigting wat die Minister of enige vermelde persoon of klas van persoon op vermelde gronde onbevredigend ag;

(b)
ten opsigte van enige plek, uitgesonderd ’n hospitaal of ’n in paragraaf (a) bedoelde private hospitaal, verpleeginrigting, kraaminrigting of ander inrigting, waar chirurgiese of ander geneeskundige bedrywighede verrig word ten opsigte waarvan spesiale toerusting of fasiliteite nodig is—

(i)
wat die chirurgiese of ander geneeskundige bedrywighede voorskryf wat by so ’n plek verrig mag word;

(ii)
wat die standaarde ten opsigte van ruimte waaraan voldoen moet word, die toerusting en ander fasiliteite wat by so ’n plek verskaf moet word, die aantekeninge wat van sodanige bedrywighede gehou moet word en die kwalifikasies en getal van verpleegsters wat in verband daarmee in diens geneem moet word, voorskryf;

(iii)
wat voorsiening maak vir die registrasie van sodanige plekke en die inspeksie van sodanige plekke, toerusting en fasiliteite;

(iv)
wat die gelde betaalbaar, die registers wat gehou moet word, die sertifikate wat uitgereik moet word en enige ander vereistes waaraan voldoen moet word in verband met die registrasie van sodanige plekke, voorskryf; en

(v)
wat voorsiening maak vir die weiering van registrasie, of die skrapping uit die toepaslike register, van enige sodanige plek wat die Minister of enige vemelde persoon of klas van persoon op vermelde gronde onbevredigend ag.

[Sub-a. (1) gewysig deur Proklamasie No. R.152 van 1994.]

Bewoording van Artikels

(2)  Regulasies kragtens paragraaf (b) (ii) van subartikel (1) uitgevaardig kan verskillende standaarde ten opsigte van verskillende kategorieë plekke daarin vermeld, voorskryf.

HOOFSTUK VI

ALGEMEEN

45.   Aanmeldbare mediese toestande.—

Die Minister kan, na oorleg met die Minister van Mannekragbenutting en die Minister van Mineraal- en Energiesake, by kennisgewing in die Staatskoerant—

(a)
verklaar dat ’n mediese toestand wat in die kennisgewing vermeld word, ’n aanmeldbare mediese toestand ingevolge hierdie Wet is;

(b)
verklaar dat slegs daardie bepalings van hierdie Wet wat in die kennisgewing vermeld word, met betrekking tot enige aanmeldbare mediese toestand van toepassing is;

(c)
die bepalings van hierdie Wet met betrekking tot die aanmelding van ’n mediese toestand, beperk tot die distrik van ’n plaaslike bestuur of tot ’n ander in die kennisgewing omskrewe gebied;

(d)
op aansoek van ’n plaaslike bestuur, verklaar dat ’n mediese toestand, uitgesonderd ’n mediese toestand wat kragtens paragraaf (a) ’n aanmeldbare mediese toestand verklaar is, ’n aanmeldbare mediese toestand is binne die distrik van daardie plaaslike bestuur vir ’n tydperk wat in die kennisgewing vermeld word of totdat die kennisgewing ingetrek word.

[A. 45 gewysig deur a. 10 van Wet No. 33 van 1981.]

46.   Nadoodse ondersoek van liggaam van persoon wat na vermoede gesterf het aan oordraagbare siekte of ander mediese toestand.—

Wanneer vermoed word dat iemand gesterf het aan ’n oordraagbare siekte of ander mediese toestand en nadere inligting betreffende die feite van so ’n siekte of toestand nodig is ten einde te kan bepaal watter maatreëls, indien enige, nodig is om te voorkom dat bedoelde siekte versprei of dat bedoelde toestand weer voorkom, en sodanige inligting nie verkry kan word nie behalwe by wyse van ’n nadoodse ondersoek van die liggaam van die oorlede persoon, kan die Direkteur-generaal of ’n landdros vir die distrik waarin daardie liggaam is, gelas dat ’n nadoodse ondersoek van daardie liggaam deur ’n geneesheer gedoen word en dat die liggaam, indien begrawe, vir die doeleindes van so ’n ondersoek opgegrawe word.

47.   Aanmelding by plaaslike bestuur van sterfgeval weens oordraagbare siekte.—
(1)  (a)  Wanneer ’n aanmeldbare mediese toestand binne die distrik van ’n plaaslike bestuur heers, moet enigiemand wat rede het om te vermoed dat iemand anders binne daardie distrik gesterf het, so spoedig doenlik dienooreenkomstig verslag doen by die betrokke plaaslike bestuur, tensy hy rede het om te vermoed dat iemand anders aldus verslag gedoen het of gaan doen of dat die oorledene deur ’n geneesheer behandel is gedurende die siekte wat sy dood onmiddellik voorafgegaan het.

(b)  In iedere geval van dood weens ’n aanmeldbare mediese toestand moet die geneesheer wat die oorledene onmiddellik voor sy dood behandel het, die betrokke plaaslike bestuur onverwyld van die sterfgeval en die oorsaak daarvan in kennis stel, en moet hy die mees praktiese reëlings tref, hangende die verwydering van die liggaam, om die verspreiding van daardie toestand te voorkom.

(2)  Iemand wat ’n lyk hou in ’n vertrek waarin iemand woon, slaap of werk of waarin voedsel gehou, voorberei of geëet word, of wat, behalwe met die skriftelike magtiging van die betrokke plaaslike bestuur, die liggaam van ’n persoon wat na die kennis van eersgenoemde persoon aan ’n oordraagbare siekte gesterf het, vir langer as vier-en-twintig uur hou in ’n ander plek as ’n dodehuis of ander plek wat vir die bewaring van lyke afgesonder is, is skuldig aan ’n misdryf.

(3)  Waar iemand in ’n hospitaal of plek van afsondering sterf aan ’n aanmeldbare mediese toestand, is iemand wat die liggaam van die oorledene uit so ’n hospitaal of plek verwyder behalwe vir die doel van onmiddellike begrawing of verassing, skuldig aan ’n misdryf en iemand wat so ’n liggaam aldus verwyder vir die doel van begrawing of verassing, moet dit direk na die plek waar dit begrawe of veras moet word, neem tensy die Direkteur-generaal of die betrokke mediese gesondheidsbeampte ’n ander optrede goedgekeur het.

(4)  Die bepalings van hierdie artikel verbied nie die verwydering deur ’n bevoegde gesag van ’n lyk uit ’n hospitaal of ’n plek van afsondering na ’n dodehuis nie.

48.   Verwydering en begrawing van lyk.—

(1)  Wanneer—

(a)
die liggaam van iemand wat aan ’n oordraagbare siekte gesterf het, of na vermoede daaraan gesterf het, in ’n vertrek gehou word waarin iemand woon, slaap of werk, of waarin voedsel gehou, voorberei of geëet word;

(b)
die liggaam van iemand wat aan ’n oordraagbare siekte gesterf het, sonder die magtiging van die betrokke plaaslike bestuur vir langer as vier-en-twintig uur gehou word in ’n ander plek as ’n dodehuis of ander plek wat vir die bewaring van lyke afgesonder is;

(c)
’n lyk in ’n woning of enige ander plek gehou word in omstandighede wat na die oordeel van die betrokke plaaslike bestuur of sy mediese gesondheidsbeampte waarskynlik ’n oorlas sal veroorsaak of die gesondheid in gevaar sal stel; of

(d)
’n lyk nie opgeëis word nie of geen bevoegde persoon onderneem om dit te begrawe nie, kan ’n landdros, vrederegter, mediese gesondheidsbeampte of ’n lid van die Suid-Afrikaanse Polisie met of bo die rang van sersant, behoudens die bepalings van die Anatomiewet, 1959 (Wet No. 20 van 1959), die Wet op Geregtelike Doodsondersoeke, 1959 (Wet No. 58 van 1959), die Wet op die Registrasie van Geboortes, Huwelike en Sterfgevalle, 1963 (Wet No. 81 van 1963), die Wet op Anatomiese Skenkings en Nadoodse Ondersoeke, 1970 (Wet No. 24 van 1970), en die Wet op Bedryfsiektes in Myne en Bedrywe, 1973 (Wet No. 78 van 1973), gelas—

(i)
dat die liggaam verwyder word na ’n dodehuis, indien een geredelik beskikbaar is, en dat dit binne ’n vermelde tyd begrawe word; of

(ii)
indien geen dodehuis geredelik beskikbaar is nie of indien dit die liggaam is van iemand wat volgens die sertifikaat van ’n geneesheer aan ’n oordraagbare siekte gesterf het, dat die liggaam onmiddellik of binne ’n vermelde tyd begrawe word.

(2)  Behoudens die bepalings van genoemde Wet op Geregtelike Doodsondersoeke, 1959, en genoemde Wet op die Registrasie van Geboortes, Huwelike en Sterfgevalle, 1963, en hetsy ’n lasgewing kragtens subartikel (1) uitgereik is of nie, berus die verantwoordelikheid vir die verwydering en begrawing van die liggaam van ’n behoeftige persoon of van ’n lyk wat nie opgeëis word nie of wat geen bevoegde persoon onderneem om te begrawe en wel begrawe nie, en vir die betaling van al die uitgawes daardeur meegebring, by die plaaslike bestuur van die distrik waarin die lyk is op die tydstip wanneer die noodsaaklikheid van verwydering daarvan die eerste maal ontstaan, behalwe in die geval van iemand wat in ’n hospitaal of ander inrigting gesterf het, in welke geval bedoelde verantwoordelikheid berus by die verantwoordelike gesag van so ’n hospitaal of inrigting: Met dien verstande dat—

(i)
die plaaslike bestuur aldus verantwoordelik bly in die geval van ’n persoon wat tot so ’n hospitaal of inrigting toegelaat is of daarin gehou is op las of ten behoewe van die plaaslike bestuur, of in die geval van iemand wat nie ’n veroordeelde of ’n gearresteerde persoon is nie, wat in ’n gevangenis gesterf het;

(ii)
die plaaslike bestuur of die hospitaal of die inrigting, na gelang van die geval, bedoelde uitgawes kan vorder van die persoon wat tydens die leeftyd van die oorledene regtens vir sy onderhoud aanspreeklik was.

(2A)  (a)  Die plaaslike bestuur of die verantwoordelike gesag van ’n hospitaal of inrigting wat ingevolge hierdie artikel verantwoordelik is vir die begrawing van ’n liggaam kan die liggaam veras in plaas van dit te begrawe.

(b)  In die geval van die verassing van ’n liggaam kragtens paragraaf (a) van hierdie subartikel, word ’n verwysing in subartikel (2) na die uitgawes deur die begrawing van ’n liggaam meegebring, uitgelê as ’n verwysing na die uitgawes deur die verassing meegebring.

[Sub-a. (2A) ingevoeg deur a. 11 van Wet No. 33 van 1981.]

(3)  Iemand wat die uitvoering dwarsboom van ’n bevel of lasgewing kragtens hierdie artikel uitgereik, is aan ’n misdryf skuldig.

(4)  By die toepassing van hierdie artikel beteken ,,plaaslike bestuur” ook ’n Administrasieraad ingestel kragtens die Wet op die Administrasie van Swart Sake, 1971 (Wet No. 45 van 1971), en ’n gemeenskapsraad ingestel kragtens die Wet op Gemeenskapsrade, 1977 (Wet No. 125 van 1977): Met dien verstande dat ’n Administrasieraad sy bevoegdhede en pligte ingevolge hierdie artikel slegs uitoefen of verrig ten opsigte van ’n terrein in sy administrasiegebied wat ingevolge artikel 2 (1) (a) van die Swartes (Stadsgebiede) Konsolidasiewet, 1945 (Wet No. 25 van 1945), bepaal, afgesonder of aangelê is en ten opsigte waarvan ’n gemeenskapsraad of ’n Swart plaaslike bestuur ingestel kragtens die Wet op Swart Plaaslike Besture, 1982 (Wet No. 102 van 1982), nie die bevoegdhede en pligte ingevolge hierdie artikel uitoefen of verrig nie.

[Sub-a. (4) vervang deur a. 3 van Wet No. 37 van 1982, deur a. 3 van Wet No. 21 van 1983 en deur a. 3 van Wet No. 2 van 1984.]

49.   Bydraes tot sekere laboratoriums en aan sekere openbare instansies of verenigings.—

Die Minister kan, in oorleg met die Minister van Finansies, uit fondse wat spesiaal deur die Parlement bewillig is, en behoudens die voorwaardes wat hy in elke geval bepaal—

(a)
bydra tot die koste van die oprigting, toerusting of instandhouding van laboratoriums of ander inrigtings wat besig is met navorsing of ondersoek in verband met mensesiektes of nie-persoonlike gesondheidsdienste of toestande, of tot die koste van sodanige navorsing of ondersoek;

(b)
bydra tot die koste wat aangegaan word deur ’n provinsiale administrasie, plaaslike bestuur, opvoedkundige inrigting of ’n openbare genootskap of vereniging in verband met kraamsorg, kindergesondheid, die opleiding van gesondheidsinspekteurs of openbare gesondheidsverpleegsters, onderrig in noodhulp of tuisverpleging of ’n ander aangeleentheid betreffende gesondheid.

50.   Delegering of oordrag van bevoegdhede en pligte.—

(1)  Waar die Minister dit nodig ag vir die behoorlike uitoefening van ’n bevoegdheid of die verrigting van ’n plig ingevolge hierdie Wet, kan hy die Direkteur-generaal of enige ander beampte van die Departement van Gesondheid of die provinsiale administrasie, na gelang van die geval, skriftelik magtig om so ’n bevoegdheid uit te oefen of so ’n plig te verrig, behalwe die bevoegdheid bedoel in artikels 31 (2) en die bevoegdheid om regulasies uit te vaardig.

[Sub-a. (1) vervang deur Proklamasie No. R.152 van 1994.]

(2)  Die Direkteur-generaal kan ’n beampte van die Departement van Gesondheid of provinsiale administrasie, na gelang van die geval, skriftelik magtig om oor die algemeen of in ’n bepaalde geval of in gevalle van ’n bepaalde aard, ’n bevoegdheid of plig uit te oefen of te verrig wat by of ingevolge hierdie Wet aan die Direkteur-generaal verleen of opgedra is.

[Sub-a. (2) gewysig deur Proklamasie No. R.152 van 1994.]

51.   Gebrek in vorm van kennisgewing of bevel ingevolge hierdie Wet.—

Geen gebrek in die vorm van ’n kennisgewing of bevel ingevolge hierdie Wet maak enige stappe gedoen uit hoofde van so ’n kennisgewing of bevel ongeldig nie, of dien as grond vir ’n eksepsie teen enige regsgeding wat op so ’n kennisgewing of bevel volg nie, indien so ’n kennisgewing of bevel die vereistes daarvan wesenlik uiteensit.

52.   Bestelling van kennisgewing, bevel of ander dokument.—

(1)  Wanneer daar ingevolge hierdie Wet vereis word dat enige kennisgewing, bevel of ander dokument bestel word—

(a)
aan iemand, word dit geag behoorlik en voldoende bestel te wees indien dit per aangetekende pos aan daardie persoon gestuur word by sy laas bekende adres, of indien dit daar by hom persoonlik of by ’n volwasse inwoner daarvan gelaat word;

(b)
aan die eienaar of okkupeerder van enige grond of perseel en die adres van so ’n eienaar of okkupeerder nie bekend is nie, word dit geag behoorlik en voldoende bestel te wees indien dit by ’n opvallende plek op sodanige grond of perseel aangebring word.

(2)  Dit is nie nodig om ’n eienaar of okkupeerder van grond of ’n perseel in ’n kennisgewing, bevel of ander dokument ingevolge hierdie Wet by naam te noem nie, indien die kennisgewing, bevel of dokument hom as die eienaar of okkupeerder van die betrokke grond of perseel beskryf.

53.   Bevoegdhede van beamptes, inspekteurs en gemagtigde persone.—

(1)  ’n Beampte van die Departement van Gesondheid of provinsiale administrasie, na gelang van die geval, of ’n landdros of polisiebeampte of enige ander persoon wat die Minister in die algemeen of spesiaal gemagtig het, of ’n mediese gesondheidsbeampte of gesondheidsinspekteur of enige ander persoon wat ’n plaaslike bestuur in die algemeen of spesiaal gemagtig het, kan, te eniger tyd wat redelik is vir die verrigting van die plig, enige grond of perseel betree, uitgesonderd grond of ’n perseel wat deur die Suid-Afrikaanse Weermag geokkupeer of gebruik word, ten einde—

(a)
die inspeksie te doen of ondersoek in te stel wat hy nodig ag om vas te stel of daar aan die bepalings van hierdie Wet voldoen word;

(b)
’n plig te verrig of enigiets te doen wat hy kragtens hierdie Wet moet verrig of kan doen; of

(c)
in die geval van ’n beampte van ’n provinsiale administrasie, die ondersoek in te stel wat hy nodig ag om die Minister te adviseer met betrekking tot die aanwesigheid of afwesigheid of aard van ’n toedrag van sake in artikel 15 (1) beoog.

[Sub-a. (1) vervang deur a. 12 van Wet No. 33 van 1981 en deur a. 4 (a) van Wet No. 2 van 1984 en gewysig deur Proklamasie No. R.152 van 1994. Par. (c) gewysig deur Proklamasie No. R.152 van 1994.]

(2)  Iemand wat versuim of weier om toegang te verleen aan ’n beampte, inspekteur of persoon bedoel in of gemagtig kragtens subartikel (1) indien hy toegang tot grond of ’n perseel versoek, of wat hom dwarsboom of hinder by die uitvoering van sy pligte kragtens hierdie Wet, of wat versuim of weier om inligting te verstrek wat wettiglik van hom vereis kan word om aan so ’n beampte, inspekteur of persoon te verstrek, of wat aan so ’n beampte, inspekteur of persoon vals of misleidende inligting verstrek wel wetende dat dit vals of misleidend is, of wat die eienaar van grond of ’n perseel of enige van sy bediendes of werkers verhinder om sodanige grond of perseel te betree ten einde te voldoen aan ’n vereiste van hierdie Wet, is aan ’n misdryf skuldig.

(3)  Aan iedere beampte, inspekteur of persoon bedoel in subartikel (1), uitgesonderd ’n landdros of polisiebeampte, moet ’n dokument uitgereik word, onderteken (in die geval van ’n beampte van die Departement van Gesondheid of provinsiale administrasie, na gelang van die geval, of ’n persoon gemagtig deur die Minister) deur die Direkteurgeneraal of ’n ander beampte vir dié doel deur hom aangewys, of (in die geval van ’n mediese gesondheidsbeampte, gesondheidsinspekteur of persoon gemagtig deur ’n plaaslike bestuur) deur die hoof- administratiewe beampte van die betrokke plaaslike bestuur of ’n ander vir dié doel deur die hoof- administratiewe beampte aangewese beampte in die diens van so ’n plaaslike bestuur, en wat die naam van die betrokke beampte, inspekteur of persoon bevat sowel as ’n verklaring te dien effekte dat daardie beampte, inspekteur of persoon gemagtig is om enige inspeksie te doen of plig of handeling te verrig ingevolge hierdie artikel.

[Sub-a. 3 gewysig deur Proklamasie No. R.152 van 1994.]

(4)  Wanneer ’n beampte, inspekteur of persoon bedoel in subartikel (3) ’n inspeksie doen of ’n ondersoek instel of ’n plig of handeling verrig soos beoog in hierdie artikel—

(a)
moet hy op versoek van enigiemand wat daardeur geraak word die dokument wat ingevolge subartikel (3) aan hom uitgereik is aan daardie persoon toon; en

(b)
kan hy ’n tolk of ander assistent met hom saamneem en sodanige tolk of ander assistent het, vir sover hy kragtens die opdrag van daardie beampte, inspekteur of persoon handel, by die toepassing van hierdie artikel dieselfde bevoegdheid as daardie beampte, inspekteur of persoon, na gelang van die geval.

[Sub-a. (4) vervang deur a. 4 (b) van Wet No. 2 van 1984.]

54.   Toepassing van Wet op grond of perseel deur Staat besit of geokkupeer.—

(1)  ’n Bepaling van hierdie Wet wat ’n plaaslike bestuur of iemand in die diens van ’n plaaslike bestuur ’n bevoegdheid verleen of ’n plig oplê, is van toepassing ten opsigte van—

(a)
enige grond of perseel binne die distrik van ’n plaaslike bestuur wat die eiendom is van die Staat maar geokkupeer of gebruik word deur ’n ander persoon as die Staat deur middel van enige van sy departemente (met inbegrip van ’n provinsiale administrasie);

(b)
enige persoon of ding op sodanige grond of perseel;

(c)
enige aangeleentheid betreffende sodanige grond, perseel, persoon of ding,

asof sodanige grond of perseel, na gelang van die geval, deur ’n private persoon besit en geokkupeer word: Met dien verstande dat so ’n bevoegdheid of plig nie strek tot ’n aangeleentheid betreffende die vorm of konstruksie of strukturele toestand van so ’n perseel of van ’n gebou, werke of ding, deur die Staat in stand gehou of opgerig, op sodanige grond en wat deel daarvan uitmaak nie.

(2)  Behoudens die bepalings van subartikel (1), berus geen bevoegdheid of plig ingevolge hierdie Wet by of gaan dit oor op ’n plaaslike bestuur of iemand in die diens van ’n plaaslike bestuur nie, met betrekking tot—

(a)
enige ongeokkupeeerde grond of perseel wat aan die Staat behoort;

(b)
enige grond of perseel, hetsy dit die eiendom van die Staat of van ’n ander persoon is, waarvan ’n staatsdepartement (met inbegrip van ’n provinsiale administrasie) okkupasie of uitsluitlike gebruik het;

(c)
enige persoon of ding op sodanige grond of perseel; en

(d)
enige aangeleentheid betreffende sodanige grond, perseel, persoon of ding.

(3)  By die toepassing van hierdie artikel word ’n woning wat bewoon word deur ’n beampte of lid van ’n staatsdepartement (met inbegrip van ’n provinsiale administrasie) as ampswoning of -kwartiere ooreenkomstig die voorwaardes van sy indiensneming, geag deur die Staat geokkupeer te wees.

(4)  Die Minister moet, met betrekking tot ’n aangeleentheid wat binne die bepalings van hierdie Wet val en binne die distrik van ’n plaaslike bestuur ontstaan en wat, uit hoofde van die bepalings van subartikel (1) of (2), nie aan die gesag van so ’n plaaslike bestuur of iemand in die diens van so ’n plaaslike bestuur onderworpe is nie, die bevoegdhede uitoefen en die pligte verrig wat ’n plaaslike bestuur of iemand in die diens van ’n plaaslike bestuur by hierdie Wet verleen of opgelê word: Met dien verstande dat die Minister nie sodanige bevoegdhede mag uitoefen of sodanige pligte mag verrig ten opsigte van grond of ’n perseel wat deur die Suid-Afrikaanse Weermag geokkupeer of gebruik word nie.

[Sub-a. (4) gewysig deur a. 13 van Wet No. 33 van 1981.]

(5)  Die hoof van’n staatsdepartement (met inbegrip van ’n provinsiale administrasie) wat, met uitsluiting van enige ander persoon, die okkupasie of gebruik van enige grond of perseel het, word, by die toepassing van hierdie Wet, geag die eienaar en okkupeerder daarvan te wees, en wanneer ’n werkgewer ’n bevoegdheid of ’n plig ingevolge hierdie Wet verleen of opgelê word, word die hoof van die betrokke departement, by die toepassing van hierdie Wet, geag die werkgewer te wees van die persone in die diens van daardie departement.

(6)  Die Poskantoorfonds, die Staatsinkomstefonds en die provinsiale inkomstefonds van die betrokke provinsie, word hierby onderskeidelik belas met die betaling van die bedrae geld wat van tyd tot tyd nodig mag wees om die Minister in staat te stel om ingevolge hierdie artikel ’n bevoegdheid uit te oefen of ’n plig te verrig ten opsigte van enige grond of perseel wat die Staat in eiendom besit of okkupeer of gebruik deur middel van sy Departement van Pos- en Telekommunikasiewese, enige ander staatsdepartement, of, na gelang van die geval, die betrokke provinsiale administrasie.

[Sub-a. (6) gewysig deur a. 36 (6) van Wet No. 9 van 1989.]

55.   Toepassing van ander wette.—
(1)  Die bepalings van hierdie Wet is nie van toepassing nie ten opsigte van enige aangeleentheid waarop die bepalings van die Wet op Fabrieke, Masjinerie en Bouwerke, 1941 (Wet No. 22 van 1941), die Wet op Myne en Bedrywe, 1956 (Wet No. 27 van 1956), en die Wet op Winkels en Kantore, 1964 (Wet No. 75 van 1964), van toepassing is.

(2)  (a)  Die bepalings van hierdie Wet geld benewens en nie ter vervanging nie van enige bepalings van die Wet op Dieresiektes, 1984 (Wet No. 35 van 1984), die Waterwet, 1956 (Wet No. 54 van 1956), en die Wet op Abattoirhigiëne, 1992, wat nie in stryd of onbestaanbaar met die bepalings van hierdie Wet is nie.

[Par. (a) vervang deur a. 29 (1) van Wet No. 121 van 1992.]

(b)  Indien ’n bepaling van ’n wet genoem in paragraaf (a) in stryd of onbestaanbaar is met ’n bepaling van hierdie Wet, geld die betrokke bepaling van daardie wet.

(3)  Die bepalings van hierdie Wet doen nie afbreuk aan enige regte of werksaamhede toegewys aan ’n liggaam wat by of kragtens wet ingestel is vir die doeleindes van die verskaffing van water nie.

56.   Strawwe ten opsigte van bedrieglike optrede in verband met sertifikate ingevolge hierdie Wet.—
Iemand wat—

(a)
ten einde ’n sertifikaat ingevolge hierdie Wet te verkry, ’n valse verklaring maak of deel het aan enige valse voorstelling of optrede, wetende dat dit vals is; of

(b)
’n sertifikaat ingevolge hierdie Wet namaak of vervals of so ’n nagemaakte of vervalste sertifikaat uitgee wetende dat dit nagemaak of vervals is; of

(c)
’n dokument as ’n sertifikaat kragtens hierdie Wet gebruik of poog te gebruik, wetende dat dit ’n nagemaakte of vervalste dokument of sertifikaat is,

is aan ’n misdryf skuldig en by skuldigbevinding strafbaar met die strawwe wat by wet vir die misdaad van bedrog voorgeskryf is.

57.   Misdrywe en strawwe.—
Iemand wat ’n bepaling van hierdie Wet oortree of versuim om daaraan te voldoen, is aan ’n misdryf skuldig en, tensy hierdie Wet uitdruklik ’n ander straf vir so ’n misdryf voorskryf, strafbaar—

(a)
by ’n eerste skuldigbevinding, met ’n boete van hoogstens vyfhonderd rand of met gevangenisstraf vir ’n tydperk van hoogstens ses maande of met daardie boete sowel as daardie gevangenisstraf;

(b)
by ’n tweede skuldigbevinding aan ’n soortgelyke misdryf, met ’n boete van hoogstens duisend rand of met gevangenisstraf vir ’n tydperk van hoogstens een jaar of met daardie boete sowel as daardie gevangenisstraf; en

(c)
by ’n derde of daaropvolgende skuldigbevinding aan ’n soortgelyke misdryf, met ’n boete van hoogstens duisend vyfhonderd rand of met gevangenisstraf vir ’n tydperk van hoogstens twee jaar of met daardie boete sowel as daardie gevangenisstraf.

58.   Beperking op regsgedinge.—

Die Staat, die Minister, iemand in die diens van die Staat, ’n provinsiale administrasie, iemand in die diens van ’n provinsiale administrasie, ’n plaaslike bestuur, iemand in die diens van ’n plaaslike bestuur of enigiemand wat oor die algemeen of spesiaal deur die Staat, ’n provinsiale administrasie of ’n plaaslike bestuur gemagtig is om ’n werksaamheid ingevolge hierdie Wet te verrig, is nie aanspreeklik nie weens enigiets wat te goeder trou kragtens hierdie Wet gedoen is.

[A. 58 vervang deur a. 74 van Wet No. 88 van 1996.]

59.   Vervang artikel 7 van die Strandwet, No. 21 van 1935.

60.   Wysig artikel 84 (1) ( f ) van die Grondwet van die Republiek van Suid-Afrika, No. 32 van 1961, deur subparagraaf (ii) te vervang.

61.   Wysig artikel 20 van die Wet op Higiëne by Diereslag, Vleis en Dierlike Produkte, No. 87 van 1967, as volg:—paragraaf (a) vervang subartikel (1); en paragraaf (b) skrap subartikel (3).

62.   Voeg artikel 20A in die Wet op Finansiële Verhoudings, No. 65 van 1976.

63.   Herroeping van wette, en voorbehoude.—
(1)  Behoudens die bepalings van subartikels (2) en (4)—

(a)
word die wette vermeld in Bylae 1 hierby herroep in die mate uiteengesit in die derde kolom van daardie Bylae;

(b)
word die wette vermeld in Bylae 2, met ingang van die datum van inwerkingtreding van artikel 26, hierby herroep in die mate uiteengesit in die derde kolom van daardie Bylae.

[Sub-a. (1) gewysig by a. 1 (1) (a) van Wet No. 18 van 1979.]

(2)  ’n Proklamasie, regulasie, reël, bevel, kennisgewing, goedkeuring, magtiging, relaas, sertifikaat, lasgewing of aanstelling en enige ander handeling kragtens ’n bepaling van ’n by hierdie Wet herroepe wet verrig, uitgevaardig, gegee, verstrek, verleen of gedoen, word geag ingevolge die ooreenstemmende bepaling van hierdie Wet verrig, uitgevaardig, gegee, verstrek, verleen of gedoen te gewees het.

(3)  Enige liggaam van persone wat kragtens artikel 7 (4) van die ,,Volksgezondheidswet, 1919” (Wet No. 36 van 1919), saamgestel is as en verklaar is tot ’n landelike plaaslike bestuur, word geag ’n plaaslike bestuur verklaar te gewees het kragtens artikel 30 (2).

(4)  (a)  Ondanks die herroeping van die ,,Public Health Extension Act, 1884” (Wet No. 10 van 1884—Kaap), deur subartikel (1), bly die ,,Kimberley Health Board” wat by genoemde Wet ingestel is (in hierdie subartikel die raad genoem), voortbestaan, en gaan hy voort met die verrigting van sy werksaamhede, tot ’n datum wat die Minister by kennisgewing in die Staatskoerant bepaal, wat ’n datum voor die datum van daardie kennisgewing kan wees.

(b)  Vanaf die datum ingevolge paragraaf (a) deur die Minister bepaal, gaan alle bates, regte, laste en verpligtinge van die raad oor op die Stadsraad van Kimberley, en die betrokke registrateur van aktes moet, so gou doenlik na bedoelde datum, die inskrywings of aantekeninge wat hy nodig ag ten einde aan die bepalings van hierdie paragraaf gevolg te gee, in of op enige betrokke register, titelbewys of ander stuk in sy kantoor of aan hom voorgelê, maak, en geen hereregte, seëlregte, kantoorgelde of ander gelde is ten opsigte van ’n oorgang ingevolge hierdie paragraaf of ten opsigte van so ’n inskrywing of aantekening betaalbaar nie.

(c)  Die Stadsraad van Kimberley moet, behoudens die bepalings van paragraaf (d), die bates en regte wat ingevolge paragraaf (b) op hom oorgegaan het, aanwend vir die doeleindes van die verskaffing, ingevolge ’n besluit om saam te werk soos beoog in artikel 20 (6), van gesondheidsdienste binne die distrikte van daardie plaaslike besture waarvan die distrikte binne die regsgebied van die raad val (in hierdie subartikel die betrokke plaaslike besture genoem), en wat partye is by so ’n besluit om saam te werk.

(d)  Die Stadsraad van Kimberley moet, uit die bates bedoel in paragraaf (c), ’n bedrag waartoe die betrokke plaaslike besture onderling ooreengekom het, betaal aan sodanige van die betrokke plaaslike besture wat nie partye is by ’n besluit bedoel in paragraaf (c) nie, en kan, indien nodig vir die doeleindes van so ’n betaling, enige deel van daardie bates te gelde maak.

(e)  ’n Bedrag ingevolge paragraaf (d) betaal, moet deur die plaaslike bestuur wat dit ontvang het, aangewend word vir die verskaffing van gesondheidsdienste binne sy distrik.

( f )  Indien ’n ooreenkoms beoog in paragraaf (d) nie bereik kan word nie, moet die saak na die Minister verwys word.

[Par. ( f ) vervang deur a. 75 van Wet No. 88 van 1996.]

(g)  Vanaf ’n datum waartoe die raad en die Stadsraad van Kimberley onderling ooreengekom het, wat ’n datum voor die datum bedoel in paragraaf (b) moet wees, eindig die diens, by die raad, van elke persoon wat op daardie datum in die diens van die raad is, en word hy ’n werknemer van die Stadsraad van Kimberley.

(h)  Behalwe ingevolge tugmaatreëls deur die Stadsraad van Kimberley toegepas, word ’n persoon wat aldus ’n werknemer van die Stadsraad van Kimberley word, se salaris of skaal van salaris nie sonder sy toestemming verminder nie.

(i)  Enige verlof wat ten gunste van so ’n persoon opgeloop het voordat hy aldus ’n werknemer van die Stadsraad van Kimberley geword het, word geag uit hoofde van diens by die Stadsraad van Kimberley ten gunste van hom op te geloop het.

( j)  Behoudens die bepalings van paragrawe (h) en (i) kan die Stadsraad van Kimberley die besoldiging, verskaffing van voordele en ander diensvoorwaardes van persone wat ingevolge paragraaf (g) werknemers van die Stadsraad van Kimberley word, na goeddunke bepaal.

[Sub-a. (4) bygevoeg by a. 1 (1) (b) van Wet No. 18 van 1979.]

64.   Kort titel en inwerkingtreding.—
(1)  Hierdie Wet heet die Wet op Gesondheid, 1977, en die bepalings daarvan tree in werking op ’n datum wat die Staatspresident by proklamasie in die Staatskoerant bepaal.

(2)  Verskillende datums kan ingevolge subartikel (1) ten opsigte van verskillende bepalings van hierdie Wet bepaal word.

Bylae 1

WETTE HERROEP DEUR ARTIKEL 63 (1) (a)

No. en jaar van wet
Titel
In hoeverre herroep


KAAP



Wet No. 8 van 1884
,,Leprosy Repression Act, 1884”

Die geheel


Wet No. 10 van 1884
,,Public Health Extension Act, 1884”

Die geheel


Wet No. 31 van 1894
,,Leprosy Repression Act Amendment Act, 1894” Die geheel


NATAL



Wet No. 16 van 1890
,,Leprosy Law, 1890”

Die geheel


Wet No. 15 van 1894
,,Leprosy Law Amendment Act, 1894”
Die geheel


Wet No. 24 van 1895
,,Leprosy Law Amendment Act, 1895”
Die geheel


Wet No. 7 van 1901
,,Leprosy Law Amendment Act, 1901”
Die geheel


TRANSVAAL



Ordonnansie No. 23 van 1904
,,Leprosy Ordinance, 1904”

Die geheel


Wet No. 5 van 1907
,,Leprosy Law Amendment Act, 1907”
Die geheel


Wet No. 2 van 1908
,,Leprosy Law Further Amendment Act, 1908”

Die geheel


Wet No. 4 van 1908
,,Asylums Board Act, 1908”

Die geheel


ORANJE-VRYSTAAT



Wet No. 26 van 1909
Wet op Melaatsheid, 1909

Die geheel


REPUBLIEK



Wet No. 14 van 1914
,,Wetten op Krankzinnigheid en Melaatsheid Wijzigings Wet, 1914”
Die geheel


Wet No. 36 van 1919
,,Volksgezondheidswet, 1919”

Die geheel, uitsesonderd artikels 16, 48, 50 (1) (d) en 66 (d)


Wet No. 36 van 1927
Volksgesondheidswet, 1919, Wysigingswet, 1927

Die geheel


Wet No. 13 van 1928
Wet op Geneeshere, Tandartse en Aptekers, 1928

Artikels 83 en 83bis


Wet No. 15 van 1928
Volksgesondheids Wysigingswet, 1928

Die geheel


Wet No. 57 van 1935
Volksgesondheids Wysigingswet, 1935

Die geheel, uitgesonderd artikel 14bis


Wet No. 14 van 1938
Wysigingswet op Volksgesondheid, 1938

Die geheel


Wet No. 14 van 1940
Wysigingswet op Volksgesondheid, 1940
Die geheel


Wet No. 14 van 1942
Volksgesondheidswette-wysigingswet, 1942

Die geheel


Wet No. 51 van 1946
Wysigingswet op Volksgesondheid, 1946

Die geheel, uitgesonderd artikel 17 (2), (3) en (4)


Wet No. 47 van 1949
Finansiewet, 1949

Artikel 12


Wet No. 44 van 1952
Wysigingswet op Volksgesondheid, 1952

Die geheel, uitgesonderd artikel 32


Wet No. 60 van 1956
Wysigingswet op Volksgesondheid, 1956

Die geheel


Wet No. 71 van 1959
Wysigingswet op Volksgesondheid, 1959

Die geheel


Wet No. 33 van 1961
Wysigingswet op Volksgesondheid, 1961

Die geheel


Wet No. 79 van 1963
Wysigingswet op Volksgesondheid, 1963

Die geheel


Wet No. 38 van 1965
Wysigingswet op Volksgesondheid, 1965

Die geheel


Wet No. 13 van 1969
Wysigingswet op Volksgesondheid, 1969

Die geheel


Wet No. 30 van 1970
Wysigingswet op Volksgesondheid, 1970

Die geheel


Wet No. 42 van 1971
Wysigingswet op Volksgesondheid, 1971

Die geheel


Wet No. 80 van 1971
Algemene Regswysigingswet, 1971

Artikels 3 tot en met 7


Wet No. 62 van 1973
Algemene Regswysigingswet, 1973

Artikels 1 en 2


Wet No. 45 van 1976
Wysigingswet op Volksgesondheid, 1976?

Die geheel


Wet No. 11 van 1977
Konsolidasiewet op Finansie- en Finansiële Reëlingswette, 1977

Artikel 14


Bylae 2

WETTE HERROEP DEUR ARTIKEL 63 (1) (b)

No. en jaar van wet
Titel
In hoeverre herroep


Wet No. 36 van 1919
,,Volksgezondheidswet, 1919”

Artikels 16, 48, 50 (1) (d) en 66 (d)


Wet No. 25 van 1932
Finansiële Reëlingswet, 1932

Artikel 6

Wet No. 29 van 1933
Finansiële Reëlingswet, 1933

Artikel 3

Wet No. 57 van 1935
Volksgesondheids-Wysigingswet, 1935
Artikel 14bis


Wet No. 37 van 1943
Finansiewet, 1943



Artikel 15

Wet No. 51 van 1946
Wysigingswet op Volksgesondheid, 1946








Artikel 17 (2), (3) en (4)

Wet No. 36 van 1950
Finansiewet, 1950

Artikel 19


Wet No. 44 van 1952
Wysigingswet op Volksgesondheid, 1952

Artikel 32


WET OP NASIONALE BOUREGULASIES EN BOUSTANDAARDE NO. 103 VAN 1977

[Sien Regulasie]

[GOEDGEKEUR OP 22 JUNIE 1977]

[DATUM VAN INVOERING: 1 SEPTEMBER 1985]

(Engelse teks deur die Staatspresident geteken)

soos gewysig deur

Wet op Standaarde, No. 30 van 1982

[met ingang van 1 Mei 1982]

Wysigingswet op Nasionale Bouregulasies en Boustandaarde, No. 36 van 1984

Wysigingswet op Nasionale Bouregulasies en Boustandaarde, No. 62 van 1989

Wysigingswet op Nasionale Bouregulasies en Boustandaarde, No. 49 van 1995

Wet op Gesondheid en Veiligheid in Myne, No. 29 van 1996

[met ingang van 15 Januarie 1996—sien titel MYNWESE EN MINERALE]

ALGEMENE OPMERKING

Kragtens artikel 99 van Wet No. 29 van 1996, is die uitdrukking „Staatsmyningenieur”, waar dit ook al voorkom, vervang deur die uitdrukking „Hoofinspekteur soos beoog in die Wet op Gesondheid en Veiligheid in Myne, 1996”.

WET

Om voorsiening te maak vir die bevordering van eenvormigheid in die wetsbepalings betreffende die oprigting van geboue binne die regsgebiede van plaaslike besture; vir die voorskryf van boustandaarde; en vir aangeleenthede wat daarmee in verband staan.

INDELING VAN WET

1.
Woordomskrywings


2.
Toepassing van Wet


3. Pligte van opstellers van planne, spesifikasies, stukke en diagramme

4.
Goedkeuring van aansoeke deur plaaslike besture ten opsigte van oprigting van geboue


5.
Aanstelling van boubeheerbeampte deur plaaslike bestuur


6.
Werksaamhede van boubeheerbeamptes


7.
Goedkeuring deur plaaslike besture ten opsigte van oprigting van geboue


8.
Bevoegdheid van hof ten opsigte van goedkeuring deur plaaslike besture


9.
Appèl teen beslissing van plaaslike bestuur


10.
Oprigting van geboue in sekere omstandighede onderworpe aan verbod of voorwaardes


11.
Oprigting van geboue onderworpe aan tydsbeperking


12.
Sloping of verandering van sekere geboue


13.
Vrystelling van geboue van nasionale bouregulasies en magtiging vir oprigting daarvan


14.
Okkupasiesertifikate ten opsigte van geboue


15.
Betreding deur boubeheerbeampte en sekere ander persone van sekere geboue en grond


16.
Verslag aangaande toereikendheid van sekere maatreëls en aangaande sekere bouprojekte


17.
Nasionale bouregulasies en voorskrifte


18.
Afwyking en vrystelling van nasionale bouregulasies


19.
Verbod op gebruik van sekere metodes en materiale


20.
Regulasies


21.
Bevel ten opsigte van oprigting en sloping van geboue


22.
Bevoegdheid van plaaslike besture met betrekking tot belastings, vorderings en ander gelde


23.
Vrystelling van aanspreeklikheid


24.
Algemene strafbepaling


25.
Vermoede


26.
Oorbetaling van sekere gelde aan plaaslike besture


27.
Bevoegdhede van Minister ten opsigte van sekere plaaslike besture


28.
Delegering van bevoegdhede


29.
Herroeping van wette


30.
. . . . . .


31.
Herroeping van artikel 14bis van Wet 33 van 1962, soos ingevoeg deur artikel 4 van Wet 72 van 1964


32.
. . . . . .


33.
. . . . . .


34.
Kort titel en inwerkingtreding


1.   Woordomskrywings.—

In hierdie Wet, tensy uit die samehang anders blyk, beteken—

,,aansoek” ’n aansoek bedoel in artikel 4 (2);

,,argitek” ’n argitek soos omskryf in artikel 1 van die Wet op Argitekte, 1970 (Wet No. 35 van 1970);

,,argitektoniese oppervlakte” die totaal van die oppervlaktes van die onderskeie verdiepings van ’n gebou, met inbegrip van kelderverdiepings, tussenverdiepings en -vloervlakke en dakwonings van kophoogte, gemeet vanaf die buitenste vlakke van die buitemure;

[Omskrywing van ,,argitektoniese oppervlakte” ingevoeg deur a. 1 (a) van Wet No. 62 van 1989.]

,,boubeheerbeampte” iemand wat ingevolge artikel 5 deur ’n plaaslike bestuur as boubeheerbeampte aangestel is of geag word aangestel te wees;

,,buro” die buro soos omskryf in artikel 1 van die Wet op Standaarde;

,,eienaar”, met betrekking tot ’n gebou of grond, die persoon in wie se naam die grond waarop daardie gebou opgerig is of word of daardie grond, na gelang van die geval, in die betrokke akteskantoor geregistreer is: Met dien verstande dat indien—

(a)
daardie persoon, in die geval van ’n natuurlike persoon, dood is of deur ’n hof onbekwaam om sy eie sake te beheer of tot ’n verkwister verklaar is of ’n pasiënt is soos omskryf in artikel 1 van die Wet op Geestesgesondheid, 1973 (Wet No. 18 van 1973), of indien sy boedel gesekwestreer is, die betrokke eksekuteur of kurator, na gelang van die geval;

(b)
daardie persoon, in die geval van ’n regspersoon, gelikwideer of onder geregtelike bestuur geplaas is, die betrokke likwidateur of geregtelike bestuurder, na gelang van die geval;

(c)
daardie persoon uit die Republiek afwesig is of indien dit onbekend is waar hy hom bevind, iemand wat as agent of andersins die bestuur, instandhouding of invordering van huurgelde of ander gelde ten opsigte van daardie gebou of grond onderneem of daarvoor verantwoordelik is;

[Par. (c) vervang deur a. 1 (a) van Wet No. 36 van 1984.]

Bewoording van Artikels

(d)
die betrokke plaaslike bestuur nie kan vasstel wie daardie persoon is nie, iemand wat op die voordeel van die gebruik van daardie gebou of grond geregtig is of sodanige voordeel geniet,

geag word die eienaar van daardie gebou of grond te wees;

,,Gebied”  . . . . . .

[Omskrywing van ,,Gebied” geskrap deur a. 1 (b) van Wet No. 36 van 1984.]

,,gebou” ook—

(a)
enige ander struktuur, hetsy tydelik of permanent van aard en ongeag die materiale wat by die oprigting daarvan gebruik is, wat opgerig is of gebruik word vir of in verband met—


(i)
die huisvesting of gerief van mense of diere;

(ii)
die vervaardiging, verwerking, opberging, uitstalling of verkoop van enige goed; 

[Subpar. (ii) vervang deur a. 1 (b) van Wet No. 62 van 1989.]

Bewoording van Artikels


(iii)
die lewering van enige diens;


(iv)
die vernietiging of behandeling van vullis of afvalstowwe;


(v)
die kweek van enige plant of gewas;

(b)
’n muur, swembad, swempoel, reservoir of brug of ’n ander struktuur wat daarmee in verband staan;

(c)
’n brandstofpomp of ’n tenk wat in verband daarmee gebruik word;

(d)
enige gedeelte van ’n gebou, met inbegrip van ’n gebou soos omskryf in paragraaf (a), (b) of (c);

(e)
enige fasiliteite of stelsel, of gedeelte of deel daarvan, binne of buite maar gepaardgaande met ’n gebou, vir die verskaffing van ’n watervoorsienings-, dreinerings-, riool-, stormwaterafvoer-, elektrisiteitsvoorsienings- of ander soortgelyke diens ten opsigte van die gebou;

[Par. (e) bygevoeg deur a. 1 (c) van Wet No. 62 van 1989.]

,,gebruikskode” ’n gebruikskode soos omskryf in artikel 1 van die Wet op Standaarde;

[Omskrywing van ,,gebruikskode” ingevoeg deur a. 1 (c) van Wet No. 36 van 1984.]

„geregistreerde persoon” ’n persoon omskryf in artikel 1 van die Wet op die Ingenieurs- weseprofessie van Suid-Afrika, 1990 (Wet No. 114 van 1990), as ’n gediplomeerde ingenieur, ingenieurs-tegnikus, professionele ingenieur of professionele tegnoloog (ingenieurswese);

[Omskrywing van „geregistreerde persoon” ingevoeg deur a. 1 (b) van Wet No. 49 van 1995.]

,,hersieningsraad” die hersieningsraad bedoel in artikel 9;

,,hierdie Wet” ook die nasionale bouregulasies en voorskrifte wat ingevolge daarvan uitgevaardig of uitgereik is;

,,landmeter” ’n landmeter soos omskryf in artikel 49 van die Opmetingswet, 1927 (Wet No. 9 van 1927);

,,Minister” die Minister van Ekonomiese Sake en Tegnologie;

[Omskrywing van ,,Minister” vervang deur a. 1 (d) van Wet No. 36 van 1984 en deur a. 1 (d) van Wet No. 62 van 1989.]

,,nasionale bouregulasies” die nasionale bouregulasies wat ingevolge artikel 17 uitgevaardig is;

,,oprigting”, met betrekking tot ’n gebou, ook die verandering, omskepping, uitbreiding, herbou, heroprigting, onderverdeling van of aanbou aan, of herstel van enige deel van die strukturele stelsel van, ’n gebou; en het ,,oprig” ’n ooreenstemmende betekenis;

[Omskrywing van ,,oprigting” vervang deur a. 1 (e) van Wet No. 62 van 1989.]

,,plaaslike bestuur”—

(a)
enige instelling, raad of liggaam beoog in artikel 84 (1) ( f ) van die Wet op Provinsiale Bestuur, 1961 (Wet No. 32 van 1961);


(b)
. . . . . .

(c)
enige statutêre liggaam wat deur die Minister, na oorleg met die Administrateur van die betrokke provinsie, vir die doeleindes van hierdie Wet of enige bepaling daarvan by kennisgewing in die Staatskoerant as plaaslike bestuur aangewys is;

[Omskrywing van ,,plaaslike bestuur” vervang deur a. 1 ( f ) van Wet No. 62 van 1989.]

,,praktykreëls”  . . . . . .

[Omskrywing van ,,praktykreëls” geskrap deur a. 1 (e) van Wet No. 36 van 1984.]

,,professionele ingenieur” . . . . . .

[Omskrywing van „professionele ingenieur” geskrap deur a. 1 (a) van Wet No. 49 van 1995.]

,,raad” die raad soos omskryf in artikel 1 van die Wet op Standaarde;

,,regulasies” die regulasies wat ingevolge artikel 20 uitgevaardig is;

,,spesifikasie” ’n spesifikasie soos omskryf in artikel 1 van die Wet op Standaarde;

[Omskrywing van ,,spesifikasie” ingevoeg deur a. 1 ( f ) van Wet No. 36 van 1984.]

,,standaardmetode” ’n standaardmetode soos omskryf in artikel 1 van die Wet op Standaarde;

[Omskrywing van ,,standaardmetode” ingevoeg deur a. 1 ( f ) van Wet No. 36 van 1984.]

,,standaardspesifikasie” ’n standaardspesifikasie soos omskryf in artikel 1 van die Wet op Standaarde;

,,statutêre liggaam” enige raad, fonds, instelling, maatskappy, korporasie of ander organisasie wat by of kragtens ’n wet gestig of saamgestel is;

,,strukturele stelsel”, met betrekking tot ’n gebou, die stelsel van konstruksie- elemente en -komponente van die gebou wat voorsien is om die laste wat daarop inwerk, te weerstaan en om sodanige laste oor te dra na die grond waarop die fondamente van die gebou rus;

[Omskrywing van ,,strukturele stelsel” ingevoeg deur a. 1 (g) van Wet No. 62 van 1989.]

,,verpligtige standaardspesifikasie” . . . . . .

[Omskrywing van ,,verpligte standaardspesifikasie” geskrap deur a. 1 (g) van Wet No. 36 van 1984.]

,,voorskrif” ’n voorskrif wat ingevolge artikel 17 (4) uitgereik is;

,,Wet op Standaarde” die Wet op Standaarde, 1982 (Wet No. 30 van 1982).

[Omskrywing van ,,Wet op Standaarde” vervang deur a. 1 (h) van Wet No. 36 van 1984.]

2.   Toepassing van Wet.—

(1)  Behoudens die bepalings van ’n kennisgewing wat ingevolge subartikel (2) gepubliseer is, is die bepalings van hierdie Wet van toepassing in die regsgebied van ’n plaaslike bestuur.

(2)  (a)  Die Minister kan, op die voorwaardes wat hy goedvind en na oorleg met die raad en die Administrateur van die betrokke provinsie, uit eie beweging of op versoek van ’n plaaslike bestuur of enige ander persoon die regsgebied, of ’n gedeelte daarvan, van ’n plaaslike bestuur by kennisgewing in die Staatskoerant uitsluit van die toepassing van hierdie Wet, of van enige bepaling of bepalings daarvan wat in die kennisgewing vermeld word.

[Par. (a) vervang deur a. 2 (a) van Wet No. 36 van 1984 en deur a. 2 (a) van Wet No. 62 van 1989.]

(b)  Verskillende kennisgewings kan ingevolge paragraaf (a) ten opsigte van verskillende plaaslike besture of verskillende kategorieë plaaslike besture uitgevaardig word.

(3)  Behoudens die bepalings van subartikel (4) bind hierdie Wet nie die Staat nie.

(4)  Ten opsigte van ’n gebou wat deur of ten behoewe van die Staat opgerig gaan word, moet, voordat met sodanige oprigting begin word, die planne, spesifikasies en sertifikaat wat by nasionale bouregulasie voorgeskryf word, by die betrokke plaaslike bestuur vir sy inligting en kommentaar ingedien word: Met dien verstande dat die Minister—

(a)
indien hy, met die instemming van die Minister van Verdediging, die Minister van Wet en Orde en die Minister van Justisie, van oordeel is dat die oprigting of voorgestelde oprigting van ’n gebou of klas geboue deur of ten behoewe van die Staat in belang is van of verband hou met die veiligheid van die Republiek, die Staat, met betrekking tot so ’n gebou of klas geboue;

[Par. (a) vervang deur a. 2 (b) van Wet No. 36 van 1984 en deur a. 2 (b) van Wet No. 62 van 1989.]

(b)
op grond van ekonomiese oorwegings, noodsaaklikheid of doelmatigheid, die Staat, hetsy in die algemeen of in ’n besondere geval, na skriftelike kennisgewing aan die betrokke plaaslike bestuur, van die bepalings van hierdie subartikel kan vrystel.

(5)  Behoudens die bepalings van subartikels (7) en (8) kan die Minister, op die voorwaardes wat hy dienstig ag en met die instemming van die Minister van Verdediging, die eienaar van—

(a)
enige plek, soos omskryf in artikel 1 van die Wet op Nasionale Sleutelpunte, 1980 (Wet No. 102 van 1980)—

(i)
wat kragtens artikel 2 van vermelde Wet tot Nasionale Sleutelpunt verklaar is; of

(ii)
ten opsigte waarvan die Minister van Verdediging gesertifiseer het dat dit kragtens vermelde artikel 2 van daardie Wet tot Nasionale Sleutelpunt verklaar sal word; of

(b)
enige verbode plek soos omskryf in artikel 1 (1) van die Wet op Beveiliging van Inligting, 1982 (Wet No. 84 van 1982),

na skriftelike kennisgewing aan die betrokke plaaslike bestuur van die bepalings van hierdie Wet vrystel.

[Sub-a. (5) bygevoeg deur a. 2 (c) van Wet No. 62 van 1989.]

(6)  Behoudens die bepalings van subartikel (7) is die eienaar van ’n gebou wat opgerig is of opgerig staan te word op myngrond en wat uitsluitlik gebruik word of staan te word vir die werking van ’n myn of ’n bedryf of masjinerie, soos omskryf in die Wet op Myne en Bedrywe, 1956 (Wet No. 27 van 1956), en wat kragtens artikel 2 van daardie Wet aan die toesig van die Hoofinspekteur soos beoog in die Wet op Gesondheid en Veiligheid in Myne, 1996 onderworpe is, van die bepalings van hierdie Wet vrygestel.

[Sub-a. (6) bygevoeg deur a. 2 (c) van Wet No. 62 van 1989.]

(7)  ’n Eienaar moet ten opsigte van die oprigting of voorgestelde oprigting van ’n gebou ten aansien waarvan ’n vrystelling beoog in subartikel (4), (5) of (6) van toepassing is, en in verband met—

(a)
aansluitings aan elektrisiteitsvoorsienings-, watervoorsienings-, riool- en stormwaterafvoerstelsels;

(b)
voorsiening op die betrokke terrein vir die parkering van meer as 100 voertuie;

(c)
diens deur die plaaslike bestuur se brandweer in die plek van of ter aanvulling van enige brandbeskermingsdiens deur die eienaar verskaf, die betrokke plaaslike bestuur van voldoende besonderhede voorsien ten einde sodanige plaaslike bestuur in staat te stel om—

(i)
enige aansluiting, padverkeersbeheer- en brandweerdiens te lewer wat nodig mag wees; of

(ii)
sodanige eienaar in kennis te stel dat hy nie tot lewering van so ’n diens in staat is nie.

[Sub-a. (7) bygevoeg deur a. 2 (c) van Wet No. 62 van 1989.]

(8)  Die eienaar van ’n Nasionale Sleutelpunt ten opsigte waarvan ’n vrystelling beoog in subartikel (5) van toepassing is, moet, indien die bepalings van die Wet op Nasionale Sleutelpunte, 1980 (Wet No. 102 van 1980), ophou om ten opsigte van hom van toepassing te wees, onverwyld die planne, spesifikasies en sertifikate wat deur die nasionale bouregulasies voorgeskryf word aan die betrokke plaaslike bestuur voorlê, en moet voldoen aan vereistes van hierdie Wet waaraan na die oordeel van daardie plaaslike bestuur voldoen moet word om die veiligheid en gesondheid van die okkupeerders van enige betrokke gebou te verseker.

[Sub-a. (8) bygevoeg deur a. 2 (c) van Wet No. 62 van 1989.]

3.   Pligte van opstellers van planne, spesifikasies, stukke en diagramme.—

Iemand wat ’n plan, spesifikasie, stuk of diagram voorberei het wat ingevolge hierdie Wet voorgelê word, moet sy naam en adres en, in die geval van ’n argitek, landmeter of geregistreerde persoon ook sy beroep en registrasienommer, as daar een is, op sodanige plan, spesifikasie, stuk of diagram aanbring.

[A. 3 vervang deur a. 2 van Wet No. 49 van 1995.]

4.   Goedkeuring van aansoeke deur plaaslike besture ten opsigte van oprigting van geboue.—

(1)  Niemand mag ’n gebou ten opsigte waarvan planne en spesifikasies ingevolge hierdie Wet opgestel en voorgelê moet word sonder die voorafgaande skriftelike goedkeuring van die betrokke plaaslike bestuur oprig nie.

(2)  ’n Aansoek om goedkeuring bedoel in subartikel (1) word skriftelik gedoen op ’n vorm wat vir daardie doel deur die betrokke plaaslike bestuur beskikbaar gestel word.

(3)  ’n Aansoek bedoel in subartikel (2)—

(a)
moet die naam en adres van die aansoeker en, indien die aansoeker nie die eienaar is van die grond waarop die betrokke gebou opgerig gaan word nie, van die eienaar van daardie grond bevat;

(b)
word vergesel van die planne, spesifikasies, stukke en inligting wat by of kragtens hierdie Wet vereis word, en van die besonderhede wat die betrokke plaaslike bestuur vir die uitvoering van die oogmerke en doelstellings van hierdie Wet nodig het.

(4)  Iemand wat ’n gebou in stryd met die bepalings van subartikel (1) oprig, is aan ’n misdryf skuldig en by skuldigbevinding strafbaar met ’n boete van hoogstens R100 vir elke dag waarop hy besig was om daardie gebou aldus op te rig.

5.   Aanstelling van boubeheerbeampte deur plaaslike bestuur.—

(1)  Behoudens die bepalings van subartikel (3) moet ’n plaaslike bestuur iemand as boubeheerbeampte aanstel ten einde die bevoegdhede, pligte of werksaamhede uit te oefen, na te kom of te verrig wat by of kragtens hierdie Wet aan ’n boubeheerbeampte verleen of opgedra word.

(2)  Iemand wat nie die kwalifikasies het wat by nasionale bouregulasie ten opsigte van ’n boubeheerbeampte voorgeskryf is nie, word nie sonder die skriftelike goedkeuring van die Minister as boubeheerbeampte ingevolge subartikel (1) aangestel nie.

(3)  Subartikel (1) word ook so uitgelê dat—

(a)
twee of meer as twee plaaslike besture, op die voorwaardes waaroor hulle ooreenkom, een persoon as boubeheerbeampte vir al daardie plaaslike besture kan aanstel;

(b)
’n plaaslike bestuur van tyd tot tyd iemand tydelik as boubeheerbeampte kan aanstel;èl36]vervolg op bladsy 588

(c)
’n plaaslike bestuur, met die skriftelike goedkeuring van ’n ander plaaslike bestuur en op die voorwaardes waaroor hulle ooreenkom, van die dienste gebruik kan maak van iemand wat deur daardie ander plaaslike bestuur as boubeheerbeampte aangestel is.

(4)  Iemand wat—

(a)
onmiddellik voor die datum van inwerkingtreding van hierdie Wet in diens was van ’n plaaslike bestuur ten einde as beherende beampte werksaamhede te verrig wat wesentlik dieselfde is as die werksaamhede bedoel in artikel 6 (1); en

(b)
op daardie datum steeds aldus in diens is,

word geag ingevolge hierdie artikel as boubeheerbeampte deur daardie plaaslike bestuur aangestel te wees. 

6.   Werksaamhede van boubeheerbeamptes.—

(1)  ’n Boubeheerbeampte moet—

(a)
aan die betrokke plaaslike bestuur aanbevelings doen aangaande enige planne, spesifikasies, stukke en inligting wat ooreenkomstig artikel 4 (3) aan daardie plaaslike bestuur voorgelê is;

(b)
verseker dat ’n opdrag uitgevoer word wat deur die betrokke plaaslike bestuur ingevolge hierdie Wet gegee word;

(c)
die oprigting van ’n gebou, en enige werksaamhede of aangeleenthede wat daarmee in verband staan, inspekteer ten opsigte waarvan goedkeuring bedoel in artikel 4 (1) verleen is;

(d)
aan die betrokke plaaslike bestuur verslag doen aangaande enige nie-nakoming van enige voorwaarde waarop goedkeuring bedoel in artikel 4 (1) verleen is.

(2)  Wanneer ’n brandbeskermingsplan ingevolge hierdie Wet deur ’n plaaslike bestuur vereis word, moet die betrokke boubeheerbeampte ’n verslag van die persoon wat deur daardie plaaslike bestuur as hoofbrandweerbeampte aangewys is, of van enige ander persoon aan wie die hoofbrandweerbeampte hierdie plig opgedra het, in sy aanbevelings bedoel in subartikel (1) (a) opneem, en indien daardie boubeheerbeampte ook as die betrokke hoofbrandweerbeampte aangewys is, moet hy self in daardie aanbevelings aldus verslag doen.

[Sub-a. (2) vervang deur a. 3 (a) van Wet No. 62 van 1989.]

(3)  . . . . . .

[Sub-a. (3) geskrap deur a. 3 (b) van Wet No. 62 van 1989.]

Bewoording van Artikels

(4)  Hierdie artikel word nie so uitgelê dat ’n plaaslike bestuur verbied word om enige bevoegdhede, pligte of werksaamhede wat nie met hierdie Wet verband hou nie, aan ’n boubeheerbeampte te verleen of op te dra nie of dat ’n boubeheerbeampte verbied word om, met die goedkeuring van ’n plaaslike bestuur, enige bevoegdheid, plig of werksaamheid wat ingevolge hierdie Wet aan boubeheerbeamptes verleen of opgedra is, aan ’n beampte onder sy beheer te delegeer nie.

7.   Goedkeuring deur plaaslike besture ten opsigte van oprigting van geboue.—
(1)  Indien ’n plaaslike bestuur na oorweging van ’n aanbeveling bedoel in artikel 6 (1) (a)—

(a)
oortuig is dat die betrokke aansoek aan die vereistes van hierdie Wet en enige ander toepaslike wet voldoen, moet hy sy goedkeuring ten opsigte daarvan verleen;

[Par. (a) vervang deur a. 4 (a) van Wet No. 62 van 1989.]

(b)
(i)
nie aldus oortuig is nie; of

(ii)
oortuig is dat die gebou waarop die betrokke aansoek betrekking het—

(aa)
op so ’n wyse opgerig sal word of van so ’n aard of voorkoms sal wees dat—

(aaa)
die omgewing waarin dit opgerig gaan word waarskynlik of inderdaad daardeur ontsier sal word;


(bbb)
dit waarskynlik of inderdaad onooglik of aanstootlik sal wees;

(ccc)
dit waarskynlik of inderdaad afbreuk sal doen aan die waarde van aangrensende of naburige eiendomme;

(bb)
waarskynlik of inderdaad gevaarlik vir lewe of eiendom sal wees,

moet daardie plaaslike bestuur weier om sy goedkeuring ten opsigte daarvan te verleen en skriftelike redes vir sodanige weiering verstrek:

[Par. (b) gewysig deur a. 4 (b) van Wet No. 62 van 1989.]

Met dien verstande dat die plaaslike bestuur sy goedkeuring ten opsigte van enige aansoek moet verleen of weier, na gelang van die geval, waar die argitektoniese oppervlakte van die gebou waarop die aansoek betrekking het, minder as 500 m2 is, binne ’n tydperk van 30 dae na ontvangs van die aansoek en, waar die argitektoniese oppervlakte van so ’n gebou 500 m2 of groter is, binne ’n tydperk van 60 dae na ontvangs van die aansoek.

[Sub-a. (1) gewysig deur a. 4 (c) van Wet No. 62 van 1989.]

(2)  . . . . . .

[Sub-a. (2) geskrap deur a. 4 (d) van Wet No. 62 van 1989.]

(3)  Wanneer ’n plaaslike bestuur sy goedkeuring ooreenkomstig subartikel (1) (a) ten opsigte van ’n aansoek verleen het, word daardie goedkeuring aangebring op minstens een van die afskrifte van die betrokke planne, spesifikasies en ander stukke wat aan die aansoeker terugbesorg word.

(4)  Goedkeuring wat deur ’n plaaslike bestuur ooreenkomstig subartikel (1) (a) ten opsigte van ’n aansoek verleen is, verval na verloop van ’n tydperk van 12 maande vanaf die datum waarop dit verleen is tensy daar binne daardie tydperk met die oprigting van die betrokke gebou begin of voortgegaan word of tensy daardie plaaslike bestuur daardie tydperk op skriftelike versoek van die betrokke aansoeker verleng het.

(5)  ’n Aansoek ten opsigte waarvan ’n plaaslike bestuur ooreenkomstig subartikel (1) (b) geweier het om sy goedkeuring te verleen, kan, ondanks die bepalings van artikel 22, sonder bykomende koste en behoudens die bepalings van subartikel (1), binne ’n tydperk van hoogstens een jaar vanaf die datum van die weiering—

(a)
(i)
indien die betrokke planne, spesifikasies en ander stukke gewysig is ten opsigte van enige aspek daarvan wat tot die weiering aanleiding gegee het; en


(ii)
indien die planne, spesifikasies en ander stukke in hul aldus gewysigde vorm nie wesenlik verskil van die planne, spesifikasies en ander stukke wat aanvanklik voorgelê is nie; of

(b)
waar ’n aansoek kragtens artikel 18 voorgelê word, opnuut aan die plaaslike bestuur vir oorweging voorgelê word.

[Sub-a. (5) vervang deur a. 4 (e) van Wet No. 62 van 1989.]

(6)  Die bepalings van hierdie artikel word nie so uitgelê nie dat ’n plaaslike bestuur verbied word om, voordat hy sy goedkeuring ooreenkomstig subartikel (1) ten opsigte van ’n aansoek verleen of weier, op die skriftelike versoek van die aansoeker en op die voorwaardes wat die plaaslike bestuur goedvind voorlopige magtiging aan ’n aansoeker te verleen om te begin of voort te gaan met die oprigting van ’n gebou waarop daardie aansoek betrekking het.

[Sub-a. (6) vervang deur a. 4 ( f ) van Wet No. 62 van 1989.]

(7)  (a)  ’n Aansoek wat wesentlik dieselfde is as ’n aansoek soos bedoel in hierdie Wet en wat voor die datum van inwerkingtreding van hierdie Wet vir oorweging by ’n plaaslike bestuur ingedien is en ten opsigte waarvan daardie plaaslike bestuur op daardie datum nog nie sy goedkeuring verleen of geweier het nie, word deur daardie plaaslike bestuur oorweeg asof hierdie Wet nie aangeneem is nie.

(b)  Goedkeuring wat deur ’n plaaslike bestuur voor die datum van inwerking- treding van hierdie Wet verleen is ten opsigte van ’n aansoek wat wesentlik dieselfde is as ’n aansoek bedoel in hierdie Wet, word geag ingevolge hierdie artikel verleen te gewees het indien daar nie voor bedoelde datum met die oprigting van die betrokke gebou begin is nie.

8.   Bevoegdheid van hof ten opsigte van goedkeuring deur plaaslike besture.—
(1)  Indien ’n plaaslike bestuur versuim om betyds sy goedkeuring ooreenkomstig artikel 7 ten opsigte van ’n aansoek te verleen of te weier, kan ’n hof op aansoek van die betrokke aansoeker ’n bevel uitreik waarby daardie plaaslike bestuur gelas word om binne die tydperk wat in daardie bevel vermeld word sy pligte en bevoegdhede ooreenkomstig daardie artikel na te kom en uit te oefen, of enige ander bevel uitreik wat hy billik ag.

(2)  Ondanks andersluidende wetsbepalings met betrekking tot landdroshowe het ’n landdros die regsbevoegdheid om ’n bevel bedoel in subartikel (1) uit te reik.

9.   Appèl teen beslissing van plaaslike bestuur.—
(1)  Iemand wat—

(a)
veronreg voel deur die weiering van ’n plaaslike bestuur om goedkeuring bedoel in artikel 7 ten opsigte van die oprigting van ’n gebou te verleen;

(b)
veronreg voel deur enige verbodskennisgewing in artikel 10 vermeld; of

(c)
die vertolking of toepassing van enige nasionale bouregulasie of enige ander bouregulasie of -verordening deur ’n plaaslike bestuur betwis,

kan binne die tydperk, op die wyse en teen betaling van die gelde wat by regulasie voorgeskryf word by ’n hersieningsraad appèl aanteken.

[Sub-a. (1) vervang deur a. 5 van Wet No. 62 van 1989.]

(2)  Die hersieningsraad bedoel in subartikel (1) bestaan uit—

(a)
’n voorsitter wat deur die Minister aangewys word; en

(b)
twee persone wat vir die doeleindes van ’n bepaalde appèl deur bedoelde voorsitter aangewys word uit persone wie se name op ’n lys verskyn wat saamgestel is op die wyse wat by regulasie voorgeskryf word.

10.   Oprigting van geboue in sekere omstandighede onderworpe aan verbod of voorwaardes.—
(1)  Indien ’n gebou of grondwerk—

(a)
na die oordeel van die betrokke plaaslike bestuur op so ’n wyse opgerig word of gaan word dat dit—


(i)
nie bevorderlik vir goeie gesondheid of higiëne sal wees nie;


(ii)
onooglik of aanstootlik sal wees;

(iii)
waarskynlik of inderdaad ’n ergernis sal wees vir die bewoners van aangrensende of naburige eiendomme;

(iv)
waarskynlik of inderdaad afbreuk sal doen aan die waarde van aangrensende of naburige eiendomme;

(b)
opgerig word of gaan word op ’n terrein wat aan oorstroming onderworpe is of op ’n terrein wat of waarvan ’n gedeelte na die oordeel van die betrokke plaaslike bestuur nie behoorlik dreineer nie of wat opgevul of bedek is met vullis of materiaal wat deurtrek is met stowwe wat tot ontbinding geneig is,

kan daardie plaaslike bestuur die persoon wat daardie gebou of grondwerk oprig of laat oprig by skriftelike kennisgewing, deur die pos bestel of oorhandig, verbied om met die oprigting daarvan te begin of voort te gaan of om aldus te begin of voort te gaan behalwe op die voorwaardes wat daardie plaaslike bestuur van tyd tot tyd bepaal.

(2)  Iemand wat in gebreke bly om aan ’n bepaling van ’n kennisgewing of voorwaarde bedoel in subartikel (1) te voldoen, is aan ’n misdryf skuldig en by skuldigbevinding strafbaar met ’n boete van hoogstens R100 vir elke dag waarop hy aldus in gebreke gebly het.

11.   Oprigting van geboue onderworpe aan tydsbeperking.—
(1) Indien vir ’n tydperk van langer as 3 maande versuim word om met die oprigting van ’n gebou voort te gaan, kan die betrokke plaaslike bestuur die eienaar van daardie gebou by skriftelike kennisgewing, deur die pos bestel of oorhandig, gelas om binne die tydperke wat in daardie kennisgewing vermeld word, die oprigting van daardie gebou te hervat en te voltooi.

(2)  Indien die eienaar van ’n gebou aan wie ’n kennisgewing bedoel in subartikel (1) bestel of oorhandig is, versuim om binne die tydperke wat in daardie kennisgewing vermeld word, die oprigting van daardie gebou te hervat of te voltooi, kan die betrokke plaaslike bestuur daardie tydperke van tyd tot tyd verleng indien daardie eienaar hom oortuig dat bedoelde versuim te wyte is aan omstandighede buite sy beheer.

(3)  Indien die eienaar van ’n gebou aan wie ’n kennisgewing bedoel in subartikel (1) bestel of oorhandig is, versuim om binne die tydperke wat in daardie kennisgewing vermeld word of, wanneer van toepassing, binne daardie tydperke soos verleng ooreenkomstig subartikel (2), die oprigting van daardie gebou te hervat of te voltooi, en die betrokke plaaslike bestuur van oordeel is dat daardie geboue onooglik is of gevaarlik vir lewe of eiendom is of afbreuk doen aan die waarde van aangrensende of naburige eiendomme, kan daardie plaaslike bestuur daardie eienaar by skriftelike kennisgewing, deur die pos bestel of oorhandig, gelas om, binne die tydperk wat in laasbedoelde kennisgewing vermeld word, daardie gebou te sloop, die materiaal waaruit daardie gebou bestaan het en enige ander materiaal of rommel van die betrokke terrein te verwyder, en daardie terrein andersins op te ruim.

(4)  Indien die eienaar van ’n gebou versuim om te voldoen aan ’n kennisgewing wat ingevolge subartikel (3) ten opsigte van daardie gebou aan hom bestel of oorhandig is, kan die betrokke plaaslike bestuur daardie gebou sloop, die materiaal waaruit daardie gebou bestaan het en enige ander materiaal of rommel van die betrokke terrein verwyder en daardie terrein andersins opruim, en die koste daarvan op daardie eienaar verhaal: Met dien verstande dat daardie plaaslike bestuur sodanige materiaal kan verkoop en die opbrengs van sodanige verkoop kan aanwend om die koste van bedoelde sloping, verwydering of opruiming te bestry en die saldo, as daar is, van sodanige opbrengs aan daardie eienaar moet betaal.

(5)  Goedkeuring wat deur ’n plaaslike bestuur ooreenkomstig artikel 7 (1) (a) ten opsigte van ’n aansoek verieen is, verval sodra ’n kennisgewing ingevolge subartikel (3) aan die eienaar van die betrokke gebou ten opsigte van daardie gebou bestel of oorhandig word.

12.   Sloping of verandering van sekere geboue.—
(1) Indien die betrokke plaaslike bestuur van oordeel is dat—


(a)
’n gebou bouvallig of vervalle is of tekens daarvan toon;

(b)
’n gebou of die grond waarop ’n gebou opgerig is of opgerig word of gaan word of enige grondwerk, gevaarlik, of tekens toon dat dit gevaarlik, vir lewe of eiendom is,

kan hy die eienaar van daardie gebou, grond of grondwerk by skriftelike kennisgewing, deur die pos bestel of oorhandig, gelas om, binne die tydperk wat in daardie kennisgewing vermeld word, daardie gebou te sloop of sodanig te verander of te beveilig dat dit nie meer bouvallig of vervalle is of tekens daarvan toon nie of gevaarlik, of tekens toon dat dit gevaarlik, vir lewe of eiendom is nie of daardie grond of grondwerk sodanig te verander of te beveilig dat dit nie meer gevaarlik, of nie meer tekens toon dat dit gevaarlik, vir lewe of eiendom is nie: Met dien verstande dat indien daardie plaaslike bestuur van oordeel is dat die toestand van ’n gebou, grond of grondwerk sodanig is dat stappe onverwyld gedoen moet word ter beskerming van lewe of eiendom, hy daardie stappe kan doen sonder om bedoelde kennisgewing aan die eienaar van daardie gebou, grond of grondwerk te bestel of te oorhandig, en die koste van daardie stappe op daardie eienaar kan verhaal.

(2)  Indien die toestand van ’n gebou of die grond waarop ’n gebou opgerig is of opgerig word of gaan word of enige grondwerk sodanig is dat dit gevaarlik vir lewe of eiendom is, moet die eienaar van daardie gebou, grond of grondwerk die betrokke plaaslike bestuur onverwyld daarvan in kennis stel.

(3)  (a)  Indien die toestand van ’n gebou of grond waarop ’n gebou opgerig is of opgerig word of gaan word of enige grondwerk sodanig is dat dit gevaarlik is, of tekens toon dat dit gevaarlik begin word, vir lewe of eiendom kan die plaaslike bestuur, ongeag of hy ingevolge subartikel (2) in kennis gestel is, die eienaar van daardie gebou, grond of grondwerk by skriftelike kennisgewing, deur die pos bestel of oorhandig, gelas om ’n argitek of geregistreerde persoon opdrag te gee om op die koste van daardie eienaar ondersoek in te stel na sodanige toestand en verslag te doen aan daardie plaaslike bestuur oor die aard en omvang van die stappe wat na die oordeel van daardie argitek of geregistreerde persoon gedoen moet word om daardie gebou, grond of grondwerk veilig te maak.

(b)  Die betrokke plaaslike bestuur kan by skriftelike kennisgewing, deur die pos bestel of oorhandig, gelas dat enige werksaamhede gestaak word of verbied dat enige werksaamhede verrig word wat die gevaar kan laat toeneem of die argitek of geregistreerde persoon bedoel in paragraaf (a) kan hinder of dwarsboom om die ondersoek bedoel in daardie paragraaf behoorlik in te stel.

(c)  Indien dit onder die aandag van ’n plaaslike bestuur kom of blyk dat ’n geregistreerde persoon aan wie ingevolge paragraaf (a) opdrag gegee is om sekere pligte te verrig, om enige rede onbevoeg is om die betrokke pligte te verrig, kan die plaaslike bestuur vereis dat sodanige argitek of geregistreerde persoon bewyse van sy of haar bevoegdheid om die betrokke pligte te verrig, voorlê.

(d)  Indien die argitek of geregistreerde persoon beoog in paragraaf (c) nie die plaaslike bestuur van sy of haar bevoegdheid om die betrokke pligte te verrig, kan oortuig nie, kan die plaaslike bestuur die eienaar van die betrokke gebou, grond of grondwerk gelas om ’n ander argitek of geregistreerde persoon opdrag te gee om die pligte te verrig.

[Sub-a. (3) vervang deur a. 3 (a) van Wet No. 49 van 1995. Pare. (c) en (d) bygevoeg deur a. 3 (b) van Wet No. 49 van 1995.]

(4)  Indien die betrokke plaaslike bestuur dit vir die veiligheid van enigiemand nodig ag, kan hy by skriftelike kennisgewing, deur die pos bestel of oorhandig—

(a)
die eienaar van ’n gebou gelas om, binne die tydperk wat in daardie kennisgewing vermeld word, alle persone wat in daardie gebou woon of werk of vir enige ander doel daarin is, daaruit te verwyder en toe te sien dat niemand wat nie deur daardie plaaslike bestuur gemagtig is nie, toegang tot daardie gebou verkry nie;

(b)
iemand wat in ’n gebou woon of werk of vir enige ander doel daarin is, gelas om, onmiddellik of binne ’n tydperk wat in daardie kennisgewing vermeld word, daardie gebou te ontruim.

(5)  Niemand mag ’n gebou ten opsigte waarvan ’n kennisgewing ingevolge hierdie artikel bestel of oorhandig is of stappe deur die betrokke plaaslike bestuur ingevolge subartikel (1) gedoen is, bewoon of gebruik of toelaat dat dit bewoon of gebruik word nie tensy daardie plaaslike bestuur skriftelik toestemming verleen het dat daardie gebou weer bewoon of gebruik mag word.

(6)  Iemand wat ’n bepaling van hierdie artikel of ’n kennisgewing wat daarkragtens uitgereik is, oortree of in gebreke bly om daaraan te voldoen, is aan ’n misdryf skuldig en, in die geval van ’n oortreding van die bepalings van subartikel (5), by skuldigbevinding strafbaar met ’n boete van hoogstens R100 vir elke dag waarop hy aldus oortree het.

13.   Vrystelling van geboue van nasionale bouregulasies en magtiging vir oprigting daarvan.—

(1)  ’n Boubeheerbeampte kan ten opsigte van die oprigting van ’n gebou wat in die nasionale bouregulasies as ’n ondergeskikte bouwerk omskryf is, aan die eienaar van daardie gebou—

(a)
skriftelike vrystelling verleen van die verpligting om ’n plan ingevolge hierdie Wet aan die betrokke plaaslike bestuur vir goedkeuring voor te lê;

(b)
skriftelike magtiging verleen om daardie gebou op te rig ooreenkomstig die voorwaardes en aanwysings wat in daardie magtiging vermeld word.

(2)  ’n Magtiging wat ingevolge subartikel (1) (b) verleen is, verval indien daar na verloop van ’n tydperk van 6 maande nog nie met die oprigting van die gebou begin is nie, maar die boubeheerbeampte kan sodanige tydperk van tyd tot tyd op skriftelike versoek van die eienaar van die betrokke gebou, of iemand wat ’n belang daarby het, verleng indien daardie boubeheerbeampte oortuig is dat daar gegronde redes daarvoor is.

[Sub-a. (2) vervang deur a. 6 van Wet No. 62 van 1989.]

(3)  Indien ’n boubeheerbeampte geweier het om enige tydperk van 6 maande bedoel in subartikel (2) ingevolge daardie subartikel te verleng, kan iemand wat veronreg voel die betrokke plaaslike bestuur skriftelik versoek om sodanige weiering te oorweeg en daarop kan daardie plaaslike bestuur sodanige weiering bekragtig of bedoelde tydperk verleng op die voorwaardes wat hy goedvind.

14.   Okkupasiesertifikate ten opsigte van geboue.—

(1)  ’n Plaaslike bestuur moet binne 14 dae nadat die eienaar van ’n gebou waarvan die oprigting voltooi is of iemand anders wat ’n belang daarby het hom skriftelik versoek het om ’n okkupasiesertifikaat ten opsigte van daardie gebou uit te reik—

(a)
sodanige okkupasiesertifikaat uitreik indien hy van oordeel is dat daardie gebou opgerig is in ooreenstemming met die bepalings van hierdie Wet en die voorwaardes waarop goedkeuring ingevolge artikel 7 vir sodanige oprigting verleen is, en indien sertifikate ingevolge die bepalings van subartikel (2) en, waar toepaslik, subartikel (2A), ten opsigte van daardie gebou uitgereik aan hom voorgelê is;

[Par. (a) vervang deur a. 7 (a) van Wet No. 62 van 1989.]

(b)
daardie eienaar of so iemand skriftelik in kennis stel dat hy weier om sodanige okkupasiesertifikaat uit te reik indien hy nie aldus oortuig is nie of indien daar nie aldus ’n sertifikaat uitgereik en aan hom voorgelê is nie.

(1A)  Die plaaslike bestuur kan, op versoek van die eienaar van die gebou of enige ander persoon wat ’n belang daarby het, skriftelike toestemming verleen om die gebou voor die uitreiking van die okkupasiesertifikaat in subartikel (1) vermeld vir die tydperk en op die voorwaardes wat in die toestemming vermeld word, te gebruik, welke tydperk en voorwaardes deur die plaaslike bestuur op aansoek van die betrokke eienaar of ander persoon verleng of gewysig, na gelang van die geval, kan word.

[Sub-a. (1A) ingevoeg deur a. 7 (b) van Wet No. 62 van 1989.]

(2)  Iemand wat deur ’n plaaslike bestuur gelisensieer of gemagtig is om die installasie, verandering of herstel te doen van enige elektriese bedrading wat aangesluit is of waarvan aansluiting verlang word by die elektriese voorsienings- of distribusiewerke van daardie plaaslike bestuur of ’n statuterê liggaam, moet, op versoek van die eienaar van ’n gebou waarvan die oprigting voltooi is of iemand wat ’n belang by daardie gebou het of van die plaaslike bestuur, ’n sertifikaat uitreik indien hy oortuig is dat die elektriese bedrading en ander elektriese installasies in daardie gebou in ooreenstemming met die bepalings van alle toepaslike wette is.

[Sub-a. (2) vervang deur a. 4 (a) van Wet No. 49 van 1995.]

(2A)  Sodra die oprigting of installering van—


(a)
die strukturele stelsel; of


(b)
die brandbeskermingstelsel; of


(c)
die brandinstalleringstelsel,

van ’n gebou voltooi is, moet die persoon wat aangestel is om die stelsel te ontwerp en om die oprigting of installering daarvan te inspekteer ’n sertifikaat aan die plaaslike bestuur verstrek wat aandui dat sodanige stelsel in ooreenstemming met die aansoek ten opsigte waarvan goedkeuring ingevolge artikel 7 verleen is, ontwerp en opgerig of geïnstalleer is.

[Sub-a. (2A) ingevoeg deur a. 7 (c) van Wet No. 62 van 1989 en vervang deur a. 4 (b) van Wet No. 49 van 1995.]

(3)  Iemand wat vir die doeleindes van subartikel (1) ’n sertifikaat beoog in subartikel (2) of (2A)—

(a)
voorlê wat wesenlik vals of onjuis is, wel wetende dat dit vals of onjuis is;


(b)
op bedrieglike wyse uitreik of verkry,

is aan ’n misdryf skuldig.

[Sub-a. (3) vervang deur a. 4 (c) van Wet No. 49 van 1995.]

(4)  (a)  Die eienaar van ’n gebou, of iemand wat ’n belang daarby het, wat met die goedkeuring van ’n plaaslike bestuur opgerig is of word, wat daardie gebou bewoon of gebruik of toelaat dat daardie gebou bewoon of gebruik word—

(i)
tensy ’n okkupasiesertifikaat ingevolge subartikel (1) (a) ten opsigte van daardie gebou uitgereik is;

(ii)
behalwe vir sover dit vir die oprigting van daardie gebou noodsaaklik is;

(iii)
gedurende ’n ander tydperk as die tydperk ten opsigte waarvan daardie plaaslike bestuur skriftelik toestemming verleen het dat daardie gebou bewoon of gebruik mag word of strydig met ’n voorwaarde waarop sodanige toestemming verleen is; of

(iv)
behalwe in die omstandighede en op die voorwaardes wat by nasionale bou- regulasie voorgeskryf word,

is aan ’n misdryf skuldig.

(b)  . . . . . .

[Par. (b) geskrap deur a. 7 (d) van Wet No. 62 van 1989.]

(5)  Die Minister kan, op die voorwaardes en vir die tydperk wat hy goedvind, die toepassing van hierdie artikel in die regsgebied van enige plaaslike bestuur by kennisgewing in die Staatskoerant ophef.

15.   Betreding deur boubeheerbeampte en sekere ander persone van sekere geboue en grond.—

(1)  Enige boubeheerbeampte of ander persoon wat deur die plaaslike bestuur daartoe gemagtig is, kan enige gebou of grond op enige redelike tydstip betree met die oog op inspeksie in verband met die oorweging van enige aansoek wat ingevolge artikel 4 ingedien is, of om vas te stel of die eienaar van die gebou of grond voldoen aan enige bepaling van hierdie Wet of enige voorwaarde kragtens hierdie Wet deur die plaaslike bestuur opgelê.

[Sub-a. (1) vervang deur a. 8 van Wet No. 62 van 1989.]

(2)  Iemand wat ’n boubeheerbeampte of iemand wat deur die betrokke plaaslike bestuur gemagtig is, by die uitoefening van sy bevoegdhede ingevolge subartikel (1) hinder of dwarsboom, is aan ’n misdryf skuldig.

(3)  ’n Boubeheerbeampte moet op versoek van enige persoon wat geaffekteer word deur die uitoefening van sy bevoegdhede, pligte of werksaamhede ingevolge hierdie Wet sy aanstellingsertifikaat toon wat aan hom uitgereik is in die vorm wat by nasionale bouregulasie voorgeskryf is.

16.   Verslag aangaande toereikendheid van sekere maatreëls en aangaande sekere bouprojekte.—

(1)  Die Minister kan, na oorleg met die Administrateur van ’n provinsie waarin die regsgebied van ’n plaaslike bestuur geleë is, daardie plaaslike bestuur gelas om verslag aan hom te doen aangaande—

(a)
die toereikendheid van maatreëls in of in verband met geboue in sy regsgebied teen brand, oorstroming of ander rampe en om aanbevelings te doen ten einde enige ontoereikendheid in sodanige maatreëls uit die weg te ruim;

(b)
enige bepaalde bouprojek wat in sy regsgebied onderneem is of word.

[Sub-a. (1) gewysig deur a. 3 van Wet No. 36 van 1984.]

(2)  Indien die Minister oortuig is dat ’n plaaslike bestuur nie by magte is om verslag te doen soos beoog in subartikel (1) nie, kan hy die buro gelas om aldus verslag te doen.

(3)  By die toepassing van hierdie artikel het die betrokke plaaslike bestuur of die buro, na gelang van die geval, die bevoegdhede, pligte en werksaamhede wat by regulasie voorgeskryf word.

17.   Nasionale bouregulasies en voorskrifte.—
(1)  Die Minister kan na oorleg met die raad regulasies, bekend as nasionale bouregulasies, uitvaardig—

(a)
betreffende die voorbereiding, voorlegging en goedkeuring van planne en spesifikasies van geboue, met inbegrip van die goedkeuring van wysigings of veranderings van planne en spesifikasies van geboue gedurende die oprigting daarvan;

(b)
om voorsiening te maak vir inspeksies en toetse ten opsigte van geboue, hetsy voor of gedurende die oprigting of na die voltooiing van die oprigting daarvan, met inbegrip van die bevoegdhede van boubeheerbeamptes in daardie verband, en die stappe wat gedoen moet word ter voorkoming van enige oorlas wat voor, gedurende of na voltooiing daarvan mag voorkom;

(c)
betreffende die aard en voorbereiding van die terreine waarop geboue opgerig gaan word;

(d)
betreffende die sterkte en stabiliteit van geboue;

(e)
om voorsiening te maak vir die vereistes waaraan geboue moet voldoen wat betref voorsorgmaatreëls teen brande of ander noodtoestande, met inbegrip van die bestandheid van geboue teen die uitbreek en verspreiding van brande, die beskerming van bewoners of gebruikers van geboue of ander persone teen brande, die hulpmiddele of ander installasies wat in geboue moet wees vir die bestryding of voorkoming van brande en vir die ontruiming van daardie geboue in die geval van brande of ander noodtoestande;

( f )
betreffende die bestandheid van geboue teen oorstromings, vogtigheid, die geleiding van hitte, klank of ander nadelige faktore, en besmetting deur insekte, ongedierte of ander peste;

(g)
betreffende die duursaamheid en ander wenslike eienskappe van geboue;

(h)
betreffende die voorsiening van water en van riolerings- en dreineringsdienste ten opsigte van geboue, met inbegrip van die verpligte aansluiting by die betrokke voorsienings-, distribusie- of rioolafvoerwerke van plaaslike besture;

(i)
betreffende die ventilering en dagligvoorsiening ten opsigte van geboue, met inbegrip van die voorsiening van oop ruimtes in verband daarmee;

( j)
betreffende die verwarming en kunsmatige beligting van geboue;

(k)
betreffende die verskaffing en installering ten opsigte van geboue van gas- of elektriese toerusting, installasies of dienste, met inbegrip van die verskaffing en wyse van installering van gas- of elektriese toerusting vir kook- en verwarmingsdoeleindes of wat die uitlaat van rook of ander hinderlike gasse voorkom, beheer of beperk;

(l)
om die gebruik waarvoor ’n gebou of kategorie geboue aangewend kan word, te reël, te beperk of te verbied;

(m)
om toegang tot geboue, ongeag of die oprigting daarvan voltooi is, of die terreine waarop geboue opgerig is of word, te reël, te beperk of te verbied;

(n)
betreffende die voorkoming van gevaar of obstruksie ten tyde van of in verband met die oprigting van geboue, met inbegrip van die voorkoming van gevaar op aangrensende of naburige persele, sypaadjies, strate en ander openbare plekke;

(o)
om die oprigting van tydelike geboue en die bewoning of gebruik daarvan of toegang daartoe te reël, te beperk of te verbied;

(p)
betreffende die beskerming van eiendom, met inbegrip van openbare strate, plekke of oop ruimtes, van plaaslike besture of ander persone gedurende of in verband met die oprigting van geboue;

(q)
om die verrigting van sekere werksaamhede of kategorieë werksaamhede by of in verband met die oprigting van geboue deur of onder toesig van ander persone as persone wat bepaalde kwalifikasies, ondervinding of opleiding het, te reël, te beperk of te verbied;

(r)
behoudens die bepalings van die Behuisingswet, 1966 (Wet No. 4 van 1966), betreffende die sloping van geboue en aangeleenthede wat daarmee in verband staan;

(s)
betreffende die bevoegdhede, pligte en werksaamhede van plaaslike besture indien geboue opgerig of gebruik is of word strydig met die bepalings van hierdie Wet of ’n ander wet wat onmiddellik voor die datum van inwerkingtreding van hierdie Wet van toepassing was of met goedkeuring of magtiging wat ingevolge hierdie Wet of bedoelde ander wet verleen is of indien enige sodanige goedkeuring of magtiging nie vir die oprigting van daardie geboue verleen is nie;

(t)
betreffende die algemene veiligheid, gesondheid en gerief van die publiek vir sover dit verband hou met die oprigting van geboue;

(u)
betreffende die veiligheid, gesondheid en gerief van bewoners of gebruikers van geboue of van persone wat andersins in geboue aanwesig is of toegang daartoe het, en die verpligte installering of voorsiening van toerusting, installasies of dienste in verband daarmee;

(v)
betreffende enige ander aangeleentheid wat ingevolge hierdie Wet by nasionale bouregulasie voorgeskryf moet of kan word;

(w)
betreffende, in die algemeen, enige ander aangeleentheid wat deur die raad met die instemming van die Minister nodig of dienstig geag word ten einde die oogmerke van hierdie Wet te kan bereik.

(2)  Verskillende nasionale bouregulasies kan ingevolge subartikel (1) ten opsigte van verskillende geboue of kategorieë geboue, gebruike van geboue, gebiede of kategorieë gebiede, plaaslike besture of kategorieë plaaslike besture, of gedeeltes of kategorieë gedeeltes van die regsgebiede van plaaslike besture uitgevaardig word.

(3)  (a)  Wanneer ’n nasionale bouregulasie in die Staatskoerant gepubliseer word, moet die Minister tesame daarmee ’n kennisgewing publiseer waarby ’n beroep op alle belanghebbende persone gedoen word om alle besware wat hulle teen sodanige nasionale bouregulasie het, binne die tydperk wat in daardie kennisgewing bepaal word, skriftelik by die raad in te dien.

(b)  ’n Nasionale bouregulasie bedoel in paragraaf (a), tree in werking op ’n datum wat deur die Minister, met inagneming van die tydperk bedoel in daardie paragraaf, by kennisgewing in die Staatskoerant bepaal word: Met dien verstande dat die Minister, met die instemming van die raad, in sodanige kennisgewing daardie nasionale bouregulasie in ooreenstemming met enige beswaar wat ingevolge paragraaf (a) ten opsigte daarvan ingedien is, kan verander sonder om die bepalings van bedoelde paragraaf ten opsigte van die aldus veranderde nasionale bouregulasie na te kom.

(4)  Indien die Minister na oorleg met die raad oortuig is dat enige van of al die toepaslike nasionale bouregulasies ten opsigte van enige bepaalde gebou of geboue ontoe- reikend is of nie voorsiening maak nie en dat dit weens gegronde redes nie doenlik is om daardie nasionale bouregulasies te wysig of om verdere nasionale bouregulasies uit te vaardig nie, na gelang van die geval, kan die Minister, na skriftelike kennisgewing aan die betrokke plaaslike bestuur, die eienaar van die grond waarop enige sodanige gebou opgerig word of gaan word by kennisgewing in die Staatskoerant of by kennisgewing deur die pos bestel of oorhandig—

(a)
vrystel van die bepalings van daardie toepaslike nasionale bouregulasies; en

(b)
toelaat om daardie gebou of geboue op te rig of met die oprigting daarvan voort te gaan of die oprigting daarvan te voltooi ooreenkomstig die toepaslike nasionale bouregulasies waarvan hy nie aldus vrygestel is nie, indien daar is, en die voorskrifte wat in daardie kennisgewing uiteengesit word: Met dien verstande dat geen sodanige voorskrif betrekking mag hê op ’n aangeleentheid wat nie in subartikel (1) vermeld word nie.

(5)  (a)  Ondanks andersluidende wetsbepalings kan die Minister, indien hy van oordeel is dat dit vir die behoorlike nakoming of werking van enige van of al die nasionale bouregulasies of voorskrifte nodig of dienstig is dat ’n serwituut of beperkende voorwaarde of ander bepaling wat by of kragtens enige wet ten opsigte van grond van toepassing gemaak is of ingevolge die Registrasie van Aktes Wet, 1937 (Wet No. 47 van 1937), ten opsigte van grond geregistreer is of andersins ten opsigte van grond van toepassing is, opgehef of gewysig word, na oorleg met die Administrateur van die provinsie waarin daardie grond geleë is en nadat die prosedure nagekom is wat by regulasie voorgeskryf is, daardie serwituut, voorwaarde of bepaling by kennisgewing in die Staatskoerant ophef of, in die mate wat hy aandui, wysig.

[Par. (a) vervang deur a. 4 (a) van Wet No. 36 van 1984.]

(b)  By publikasie van ’n kennisgewing bedoel in paragraaf (a) moet die betrokke Registrateur van Aktes ten opsigte van die opheffing of wysiging van die betrokke serwituut, voorwaarde of bepaling gepaste inskrywings in die registers in sy kantoor doen en wanneer die titelbewys van enige grond waarop daardie kennisgewing betrekking het vir enige doel aan daardie Registrateur voorgelê word, moet hy daardie opheffing of wysiging op daardie titelbewys endosseer.

(6)  Enige bepaling wat voorkom in ’n spesifikasie, standaardspesifikasie, gebruiks- kode of standaardmetode kan deur blote verwysing in ’n voorskrif ingelyf word en die bepalings van artikel 33 van die Wet op Standaarde is mutatis mutandis ten opsigte van so ’n inlywing van toepassing asof dit ’n inlywing in ’n wet was.

[Sub-a. (6) vervang deur a. 4 (b) van Wet No. 36 van 1984.]

(7)  In die nasionale bouregulasies of ’n voorskrif kan, sonder om bepaalde materiale of oprigtingsmetodes nader te omskryf, bepaal word dat wat gehalte en standaarde betref, die gebruik of aanwending van enige vermelde materiaal of boumetode of die nakoming van ’n vermelde spesifikasie, standaardspesifikasie, gebruikskode of standaardmetode geag word te voldoen aan die gehalte en standaard wat deur daardie nasionale bouregulasies of voorskrif vereis word.

[Sub-a. (7) vervang deur a. 4 (c) van Wet No. 36 van 1984.]

(8)  In die nasionale bouregulasies kan bepalings opgeneem word wat die Minister dienstig ag om, ondanks die bepalings van enige ander toepaslike wet of die uitreiking kragtens artikel 14 van ’n okkupasiesertifikaat, die noodsaaklike instandhouding of herstel van ’n gebou of die doeltreffende werking van enige uitrusting of masjinerie wat daarin geïnstalleer is, te verseker.

[Sub-a. (8) bygevoeg deur a. 9 van Wet No. 62 van 1989.]

18.   Afwyking en vrystelling van nasionale bouregulasies.—
(1)  ’n Plaaslike bestuur kan, op die skriftelike versoek van die eienaar van ’n gebou of iemand wat ’n belang daarby het, ten opsigte van die oprigting van daardie gebou of die grond waarop dit opgerig word of gaan word, skriftelik ’n afwyking toelaat of vrystelling verleen van enige toepaslike nasionale bouregulasie behalwe ’n nasionale bouregulasie betreffende die sterkte en stabiliteit van geboue.

(2)  Die raad kan, op die skriftelike versoek van die eienaar van ’n gebou of iemand wat ’n belang daarby het en na oorleg met die betrokke plaaslike bestuur, ten opsigte van die oprigting van daardie gebou of die grond waarop dit opgerig word of gaan word, skriftelik ’n afwyking toelaat of vrystelling verleen van enige toepaslike nasionale bouregulasie betreffende die sterkte en stabiliteit van geboue.

19.   Verbod op gebruik van sekere metodes en materiale.—
(1)  Indien die Minister, na oorleg met die raad en ondanks andersluidende wetsbepalings, oortuig is dat enige metode of materiaal waarvan by die oprigting van ’n gebou gebruik gemaak word of gaan word, nie in die openbare belang is nie of gevaarlik vir lewe of eiendom is, kan die Minister, na skriftelike kennisgewing aan die betrokke plaaslike bestuur, die eienaar van die grond waarop daardie gebou opgerig word of gaan word by kennisgewing in die Staatskoerant of by kennisgewing deur die pos bestel of oorhandig, verbied om van sodanige metode of materiaal by sodanige oprigting gebruik te maak.

(2)  Iemand wat ’n bepaling van ’n kennisgewing bedoel in subartikel (1) oortree of in gebreke bly om daaraan te voldoen, is aan ’n misdryf skuldig en by skuldigbevinding strafbaar met ’n boete van hoogstens R100 vir elke dag waarop hy aldus oortree of in gebreke gebly het.

20.   Regulasies.—
(1)  Die Minister kan regulasies uitvaardig—

(a)
betreffende die prosedure wat gevolg moet word by die aanhoor van ’n appèl deur ’n hersieningsraad;

(b)
betreffende die bevoegdhede, pligte en werksaamhede van ’n hersieningsraad, met inbegrip van die bevoegdheid om getuies te dagvaar vir die doeleindes van die aanhoor van ’n appèl en om ’n getuie ’n eed op te lê of ’n bevestiging van hom aan te neem;

(c)
betreffende die koste in verband met ’n appèl na ’n hersieningsraad;

(d)
om die verdere aangeleenthede voor te skryf ten opsigte waarvan na ’n hersieningsraad geappelleer kan word;

(e)
ten einde, met die instemming van die Minister van Finansies, die besoldiging en reis- en verblyftoelaes voor te skryf wat aan lede, behalwe lede wat heeltyds in diens van die Staat of die buro is, van ’n hersieningsraad betaal moet word;

( f )
betreffende enige ander aangeleentheid wat ingevolge hierdie Wet by regulasie voorgeskryf moet of kan word.

(2)  ’n Regulasie wat kragtens hierdie artikel uitgevaardig is, kan voorskryf dat ie- mand wat daardie regulasie oortree of in gebreke bly om daaraan te voldoen, aan ’n misdryf skuldig is en by skuldigbevinding strafbaar is met ’n boete van hoogstens R200 of ge- vangenisstraf vir ’n tydperk van hoogstens 2 maande.

21.   Bevel ten opsigte van oprigting en sloping van geboue.—
Ondanks andersluidende wetsbepalings met betrekking tot landdroshowe het ’n landdros die regsbevoegdheid om op aansoek van ’n plaaslike bestuur of die Minister ’n bevel uit te reik waarby enigiemand verbied word om met die oprigting van ’n gebou te begin of voort te gaan of waarby daardie plaaslike bestuur gemagtig word om daardie gebou te sloop indien bedoelde landdros oortuig is dat sodanige oprigting in stryd is met of nie voldoen nie aan die bepalings van hierdie Wet of goedkeuring of magtiging daarkragtens verleen.

22.   Bevoegdheid van plaaslike besture met betrekking tot belastings, vorderings en ander gelde.—

Die bepalings van hierdie Wet doen nie afbreuk aan ’n bevoegdheid wat by of kragtens enige ander wet aan ’n plaaslike bestuur verleen is om ten opsigte van ’n gebou of grond enige belastings, vorderings of ander gelde te hef, te ontvang of in te vorder of om gelde te hef, te ontvang of in te vorder in verband met die ondersoek van planne, spesifikasies of inligting of die verrigting van enige ander werksaamhede ingevolge hierdie Wet nie.

23.   Vrystelling van aanspreeklikheid.—

Geen goedkeuring, toestemming, verslag, sertifikaat of handeling wat ingevolge hierdie Wet deur of namens ’n plaaslike bestuur of die raad in verband met ’n gebou of die ontwerp, oprigting, sloping of verandering daarvan verleen, uitgereik of verrig is, het die uitwerking dat—

(a)
daardie plaaslike bestuur of die raad teenoor enigiemand aanspreeklik is vir enige verlies, skade, besering of dood wat veroorsaak word deur of voortspruit uit of op enige wyse in verband staan met die wyse waarop daardie gebou ontwerp, opgerig, gesloop of verander is of die materiaal wat by die oprigting van daardie gebou gebruik is of die gehalte van die vakmanskap by die oprigting, sloping of verandering van daardie gebou nie;

(b)
die eienaar van daardie gebou vrygestel word van die verpligting om toe te sien en te verseker dat daardie gebou ooreenkomstig die bepalings van hierdie Wet en enige ander toepaslike wet ontwerp, opgerig, voltooi, bewoon en gebruik of gesloop of verander word nie;

(c)
iemand vrygestel word van die bepalings van enige ander wet wat in die regsgebied van daardie plaaslike bestuur van toepassing is nie.

[A. 23 vervang deur a. 10 van Wet No. 62 van 1989.]

24.   Algemene strafbepaling.—
Iemand wat skuldig bevind word weens ’n misdryf ingevolge hierdie Wet ten opsigte waarvan daar nie uitdruklik ’n boete of gevangenisstraf bepaal is nie, is strafbaar met ’n boete van hoogstens R4 000 of met gevangenisstraf vir ’n tydperk van hoogstens 12 maande.

[A. 24 vervang deur a. 11 van Wet No. 62 van 1989.]

25.   Vermoede.—
Indien dit by ’n vervolging weens ’n misdryf ingevolge hierdie Wet ter stawing van die aanklag teen die beskuldigde nodig is om te bewys dat hy in gebreke gebly het om aan die vereistes van hierdie Wet betreffende standaard of gehalte van materiale, ontwerp of vakmanskap te voldoen, is ’n bewering in die betrokke klagstaat dat daardie beskuldigde aldus in gebreke gebly het, voldoende bewys daarvan tensy die teendeel bewys word.

26.   Oorbetaling van sekere gelde aan plaaslike besture.—

Ondanks andersluidende wetsbepalings word alle gelde wat by wyse van boetes of verbeurde borg in verband met ’n misdryf ingevolge hierdie Wet ingevorder is, behalwe ’n misdryf bedoel in artikel 20 (2), aan die betrokke plaaslike bestuur oorbetaal.

27.   Bevoegdhede van Minister ten opsigte van sekere plaaslike besture.—
(1)  Indien die Minister, na oorleg met die raad en die Administrateur van die betrokke provinsie, oortuig is dat ’n plaaslike bestuur in gebreke bly om enige tersaaklike bepaling van hierdie Wet behoorlik in sy regsgebied toe te pas, kan die Minister daardie plaaslike bestuur by skriftelike kennisgewing, deur die pos bestel of oorhandig, gelas om sodanige bepaling onverwyld aldus toe te pas.

[Sub-a. (1) vervang deur a. 5 (a) van Wet No. 36 van 1984.]

Bewoording van Artikels

(2)  Indien ’n plaaslike bestuur sonder redelike oorsaak in gebreke bly om binne ’n redelike tyd te voldoen aan die bepalings van ’n kennisgewing wat ingevolge subartikel (1) aan hom bestel of oorhandig is, kan die Minister, na oorleg met die raad en die Administrateur van die betrokke provinsie, by kennisgewing in die Staatskoerant daardie plaaslike bestuur enige bevoegdheid ontneem of van enige plig vrystel wat by of ingevolge hierdie Wet aan hom verleen of opgedra word en daardie bevoegdheid verleen of plig opdra aan iemand, met inbegrip van daardie Administrateur, wat in daardie kennisgewing vermeld word, en daarop word so iemand vir die doeleindes van sodanige bevoegdheid of plig geag daardie plaaslike bestuur te wees.

[Sub-a. (2) vervang deur a. 5 (b) van Wet No. 36 van 1984.]

Bewoording van Artikels

(3)  ’n Kennisgewing wat ingevolge subartikel (2) in die Staatskoerant gepubliseer is, kan op dergelike wyse ingetrek word.

28.   Delegering van bevoegdhede.—

(1)  Die Minister kan ’n bevoegdheid wat by of ingevolge hierdie Wet aan hom verleen is, uitgesonderd ’n bevoegdheid bedoel in artikel 2 (2) of (4), 9 (2), 17, 19, 20, 27 of 29, op die voorwaardes wat hy goedvind skriftelik aan die direkteur-generaal van die buro delegeer, maar die delegering van enige sodanige bevoegdheid belet nie die uitoefening daarvan deur die Minister self nie.

[Sub-a. (1) vervang deur a. 12 van Wet No. 62 van 1989.]

Bewoording van Artikels

(2)  Die raad kan ’n bevoegdheid wat—

(a)
by of kragtens hierdie Wet aan hom verleen is, uitgesonderd ’n bevoegdheid bedoel in artikel 17 of 27, skriftelik aan die direkteur-generaal van die buro delegeer;

(b)
ingevolge artikel 18 (2) aan hom verleen is, op die voorwaardes wat hy in die algemeen of in ’n besondere geval goedvind, skriftelik aan ’n plaaslike bestuur of kategorie plaaslike besture delegeer,

maar die delegering van enige sodanige bevoegdheid belet nie die uitoefening daarvan deur die raad self nie.

(3)  Die direkteur-generaal van die buro kan ’n bevoegdheid wat ingevolge subartikel (1) of (2) aan hom gedelegeer is, skriftelik aan iemand in diens van die buro delegeer, maar die delegering van enige sodanige bevoegdheid belet nie die uitoefening daarvan deur die direkteur-generaal self nie.

(4)  ’n Plaaslike bestuur kan ’n bevoegdheid wat by of kragtens hierdie Wet aan hom verleen is, uitgesonderd ’n bevoegdheid bedoel in artikel 5, skriftelik aan ’n komitee wat deur hom aangestel is of aan iemand in sy diens delegeer, maar die delegering van enige sodanige bevoegdheid belet nie die uitoefening daarvan deur daardie plaaslike bestuur self nie.

29.   Herroeping van wette.—
(1)  Behoudens die bepalings van artikel 31 word die bepalings van enige wet wat op ’n plaaslike bestuur van toepassing is, hierby herroep vir sover dit ’n bevoegdheid verleen om bouregulasies of -verordeninge uit te vaardig betreffende enige aangeleentheid waarvoor hierdie Wet voorsiening maak: Met dien verstande dat sodanige bepalings geag nie herroep te wees nie ten opsigte van—

(a)
enige sodanige bouregulasie of -verordening wat nie vervang is deur of onbestaanbaar is met enige nasionale bouregulasie nie;

(b)
die regsgebied, of ’n gedeelte daarvan, van ’n plaaslike bestuur vir sover dit ingevolge artikel 2 (2) van die toepassing van ’n nasionale bouregulasie uitgesluit is, ongeag of sodanige regsgebied of gedeelte na die inwerkingtreding van daardie nasionale bouregulasie aldus uitgesluit is.

(2)  ’n Plaaslike bestuur moet enige bouregulasie of -verordening bedoel in paragraaf (a) van subartikel (1), en enige standaardbouregulasie bedoel in die voorbehoudsbepaling by artikel 31, wat deur die plaaslike bestuur toegepas word op grond daarvan dat geoordeel word dat die regulasie of verordening, of standaardbouregulasie, nie uit hoofde van subartikel (1) of artikel 31, na gelang van die geval, verval het nie, binne ses maande na die inwerkingtreding van die Wysigingswet op Nasionale Bouregulasies en Boustandaarde, 1989, in gekonsolideerde vorm in albei amptelike tekste aan die Minister voorlê.

[Sub-a. (2) bygevoeg deur a. 13 van Wet No. 62 van 1989.]

(3)  Die Minister moet ’n regulasie of verordening, of standaardbouregulasie, bedoel in subartikel (2), in oorleg met die raad en met inagneming van enige vertoë deur die betrokke plaaslike bestuur daaroor voorgelê, oorweeg ten einde te bepaal of dit na sy oordeel en die oordeel van die raad vervang is deur of onbestaanbaar is met enige nasionale bou- regulasie, en moet die besluit waartoe hy en die raad geraak onverwyld skriftelik aan die plaaslike bestuur bekend maak.

[Sub-a. (3) bygevoeg deur a. 13 van Wet No. 62 van 1989.]

(4)  Met ingang van die datum van ’n skriftelike bekendmaking beoog in subartikel (3) van ’n besluit dat ’n betrokke regulasie of verordening, of standaardbouregulasie, vervang is deur of onbestaanbaar is met ’n nasionale bouregulasie, word daar—

(a)
by die toepassing van subartikel (1) (a) geag dat die wet waarkragtens die betrokke bouregulasie of -verordening uitgevaardig is, ten opsigte van ’n regulasie of verordening waarop bedoelde besluit betrekking het, herroep is; en

(b)
by die toepassing van artikel 31 geag dat artikel 14bis van die Wet op Standaarde, 1962 (Wet No. 33 van 1962), waarkragtens die betrokke standaardbouregulasie opgestel en bekend gemaak is, ten opsigte van ’n standaardbouregulasie waarop bedoelde besluit betrekking het, herroep is.

[Sub-a. (4) bygevoeg deur a. 13 van Wet No. 62 van 1989.]

(5)  ’n Plaaslike bestuur moet in die geval van ’n bekendmaking ingevolge subartikel (3) aan hom van ’n besluit dat ’n betrokke regulasie of verordening, of standaardbou- regulasie, nie vervang is deur of onbestaanbaar is met enige nasionale bouregulasie nie, die beslissing binne ’n tydperk van drie maande vanaf die datum van die beslissing in ’n kennisgewing in die betrokke Offisiële Koerant bekend maak, met vermelding van die volle teks van die betrokke regulasie of verordening, of standaardbouregulasie, in gekonsolideerde vorm, en die wet waarkragtens dit uitgevaardig of opgestel is.

[Sub-a. (5) bygevoeg deur a. 13 van Wet No. 62 van 1989.]

(6)  Indien ’n plaaslike bestuur versuim om aan ’n bepaling—

(a)
van subartikel (2) binne die tydperk van ses maande daarin beoog; of

(b)
van subartikel (5) binne die tydperk van drie maande daarin beoog,

te voldoen, is die bepalings van paragraaf (a) of (b), na gelang van die geval, van subartikel (4), met ingang van die dag wat onmiddellik volg op die laaste dag van die betrokke tydperk van ses of drie maande vermeld in paragrawe (a) en (b), onderskeidelik, mutatis mutandis ten opsigte van die betrokke regulasie of verordening, of standaardbouregulasie, van toepassing.

[Sub-a. (6) bygevoeg deur a. 13 van Wet No. 62 van 1989.]

(7)  (a)  Die Minister kan te eniger tyd, na skriftelike kennisgewing aan die betrokke plaaslike bestuur, en mutatis mutandis ooreenkomstig die bepalings van subartikel (3), ’n besluit beoog in subartikel (5) hersien.

(b)  Die bepalings van subartikel (4) is mutatis mutandis van toepassing ten opsigte van ’n besluit op hersiening beoog in paragraaf (a) dat ’n betrokke regulasie of verordening, of standaardbouregulasie, vervang is deur of onbestaanbaar is met ’n nasionale bouregulasie.

[Sub-a. (7) bygevoeg deur a. 13 van Wet No. 62 van 1989.]

(8)  (a)  ’n Plaaslike bestuur wat voornemens is om ’n regulasie of verordening uit te vaardig wat betrekking het op die oprigting van ’n gebou moet voor die afkondiging daarvan ’n konsep van die regulasie of verordening skriftelik en per geregistreerde pos aan die Minister vir goedkeuring voorlê.

(b)  ’n Regulasie of verordening in paragraaf (a) bedoel wat uitgevaardig word sonder dat die Minister vooraf kragtens daardie paragraaf goedkeuring daaraan verleen het, is, ondanks die feit dat die uitvaardiging geskied ooreenkomstig alle ander wetsbepalings wat betrekking het op die maak en afkondiging van die regulasie of verordening, nietig.

[Sub-a. (8) bygevoeg deur a. 13 van Wet No. 62 van 1989.]

30.. . . . . .

[A. 30 herroep deur a. 40 (1) van Wet No. 30 van 1982.]

Bewoording van Artikels

31.   Herroeping van artikel 14bis van Wet 33 van 1962, soos ingevoeg deur artikel 4 van Wet 72 van 1964.—

Artikel 14bis van die Wet op Standaarde word hierby herroep: Met dien verstande dat daardie artikel geag word nie herroep te wees nie ten opsigte van enige standaardbouregulasie wat ingevolge daardie artikel opgestel en bekendgemaak is en wat nie vervang is deur of onbestaanbaar is met enige nasionale bouregulasie nie.

32.   . . . . . .

[A. 32 herroep deur a. 40 (1) van Wet No. 30 van 1982.]

Bewoording van Artikels

33.   . . . . . .

[A. 33 herroep deur a. 6 van Wet No. 36 van 1984.]

Bewoording van Artikels

34.   Kort titel en inwerkingtreding.—Hierdie Wet heet die Wet op Nasionale Bou- regulasies en Boustandaarde, 1977, en tree in werking op ’n datum wat deur die Staatspresident by proklamasie in die Staatskoerant bepaal word.

WYSIGINGSWET OP NASIONALE BOUREGULASIES EN BOUSTANDAARDE 

NO. 62 VAN 1989

[GOEDGEKEUR OP 17 MEI 1989]

[DATUM VAN INVOERING: 30 MEI 1989]

(Tensy anders vermeld)

(Afrikaanse teks deur die Staatspresident geteken)

WET

Tot wysiging van die Wet op Nasionale Bouregulasies en Boustandaarde, 1977, ten einde sekere nuwe omskrywings in te voeg en sekere bestaande omskrywings uit te brei; die toepassing van genoemde Wet verder te reël; voorsiening te maak vir die opdra van sekere pligte van hoofbrandweerbeamptes van plaaslike besture; goedkeurings deur plaaslike besture ten opsigte van die oprigting van geboue, appèlle na ’n hersieningsraad, sekere magtigings deur boubeheerbeamptes vir oprigting van geboue, die uitreiking van okkupasiesertifikate deur plaaslike besture ten opsigte van geboue, en betredingsregte van boubeheerbeamptes en sekere ander persone ten opsigte van geboue, verder te reël; die bevoegdheid van die Minister om nasionale bouregulasies uit te vaardig, uit te brei; sekere vrystellings van aanspreeklikheid vir handelinge verrig ingevolge genoemde Wet verder te reël en uit te brei; sekere strawwe te verhoog; en nuwe voorsiening te maak betreffende die verval van sekere regulasies en verordeninge, en standaardbouregulasies, wat beskou word onbestaanbaar te wees met nasionale bouregulasies; en om voorsiening te maak vir aangeleenthede wat daarmee in verband staan.

1.   Wysig artikel 1 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) voeg die omskrywing van ,,argitektoniese oppervlakte” in; paragraaf (b) vervang paragraaf (a) (ii) van die omskrywing van ,,gebou”; paragraaf (c) voeg paragraaf (e) by die omskrywing van ,,gebou”; paragraaf (d) vervang die omskrywing van ,,Minister”; paragraaf (e) vervang die omskrywing van ,,oprigting”; paragraaf ( f ) vervang die omskrywing van ,,plaaslike bestuur”; en paragraaf (g) voeg die inskrywing van ,,strukturele stelsel” in.

2.   Wysig artikel 2 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang subartikel (2) (a); paragraaf (b) vervang subartikel (4) (a); en paragraaf (c) voeg subartikels (5) (datum van inwerkingtreding 1 September 1985), (6), (7) en (8) by.

3.   Wysig artikel 6 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang subartikel (2); en paragraaf (b) skrap subartikel (3).

4.   Wysig artikel 7 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang subartikel (1) (a); paragraaf (b) vervang in subartikel (1) (b) die woorde wat op subparagraaf (bb) volg; paragraaf (c) vervang die voorbehoudsbepaling by subartikel (1); paragraaf (d) skrap subartikel (2); paragraaf (e) vervang subartikel (5); en paragraaf ( f ) vervang subartikel (6).

5.   Wysig artikel 9 van die Wet op Nasionale Bouregulasies en Boustandaarde, No. 103 van 1977, deur subartikel (1) te vervang.

6.   Wysig artikel 13 van die Wet op Nasionale Bouregulasies en Boustandaarde, No. 103 van 1977, deur subartikel (2) te vervang.

7.   Wysig artikel 14 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang subartikel (1) (a); paragraaf (b) voeg subartikel (1A) in; paragraaf (c) voeg subartikel (2A) in; en paragraaf (d) skrap subartikel (4) (b).

8.   Wysig artikel 15 van die Wet op Nasionale Bouregulasies en Boustandaarde, No. 103 van 1977, deur subartikel (1) te vervang.

9.   Wysig artikel 17 van die Wet op Nasionale Bouregulasies en Boustandaarde, No. 103 van 1977, deur subartikel (8) by te voeg.

10 en 11.   Vervang onderskeidelik artikels 23 en 24 van die Wet op Nasionale Bou- regulasies en Boustandaarde, No. 103 van 1977.


12.   Wysig artikel 28 van die Wet op Nasionale Bouregulasies en Boustandaarde, No. 103 van 1977, deur subartikel (1) te vervang.

13.   Wysig artikel 29 van die Wet op Nasionale Bouregulasies en Boustandaarde, No. 103 van 1977, deur subartikels (2), (3), (4), (5), (6), (7) en (8) by te voeg, terwyl die bestaande artikel subartikel (1) word.

14.   Kort titel en inwerkingtreding.—(a)  Hierdie Wet heet die Wysigingswet op Nasionale Bouregulasies en Boustandaarde, 1989.

(b)  Artikel 2 (c) van hierdie Wet, vir sover dit betrekking het op die invoeging van subartikel (5) van artikel 2 van die Hoofwet, word geag op 1 September 1985 in werking te getree het.

WYSIGINGSWET OP NASIONALE BOUREGULASIES EN BOUSTANDAARDE 

NO. 49 VAN 1995

[GOEDGEKEUR OP 28 SEPTEMBER 1995]

[DATUM VAN INVOERING: 4 OKTOBER 1995]

(Afrikaanse teks deur die President geteken)

WET

Tot wysiging van die Wet op Nasionale Bouregulasies en Boustandaarde, 1977, ten einde ’n woordomskrywing te skrap en een in te voeg; en om ’n plaaslike owerheid te magtig om die aanstelling van sekere persone wat ingevolge die Wet op die Ingenieursweseprofessie van Suid-Afrika, 1990, geregistreer is, vir die uitvoering van sekere werk te aanvaar; en om voorsiening te maak vir aangeleenthede wat daarmee in verband staan.

1.   Wysig artikel 1 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) skrap die omskrywing van „professionele ingenieur; en paragraaf (b) voeg die omskrywing van „geregistreerde persoon” in.

2.   Vervang artikel 3 van die Wet op Nasionale Bouregulasies en Boustandaarde, No. 103 van 1977.

3.   Wysig artikel 12 (3) van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang paragrawe (a) en (b); en paragraaf (b) voeg paragrawe (c) en (d) by.

4.   Wysig artikel 14 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang subartikel (2); paragraaf (b) vervang subartikel (2A); en paragraaf (c) vervang subartikel (3).

5.   Kort titel.—Hierdie Wet heet die Wysigingswet op Nasionale Bouregulasies en Boustandaarde, 1995.

WYSIGINGSWET OP NASIONALE BOUREGULASIES EN BOUSTANDAARDE 

NO. 36 VAN 1984

[GOEDGEKEUR OP 20 MAART 1984]

[DATUM VAN INVOERING: 4 APRIL 1984]
(Afrikaans teks deur die Staatspresident geteken)

WET

         Tot wysiging van die Wet op Nasionale Bouregulasies en Boustandaarde, 1977, ten einde die toepassing daarvan in die gebied Suidwes-Afrika te beëindig; en voorsiening te maak vir die inlywing deur verwysing van die bepalings van spesifikasies, standaardspesifikasies, gebruikskodes en standaardmetodes in voorskrifte bedoel in artikel 17 (4); en vir aangeleenthede wat daarmee in verband staan.

1.   Wysig artikel 1 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang paragraaf (c) van die omskrywing van ,,eienaar”; paragraaf (b) skrap die omskrywing van ,,Gebied”; paragraaf (c) voeg die omskrywing van ,,gebruikskode” in; paragraaf (d) vervang die omskrywing van ,,Minister”; paragraaf (e) skrap die omskrywing van ,,praktykreëls”; paragraaf ( f ) voeg die omskrywings van ,,spesifikasie” en ,,standaardmetode” in; paragraaf (g) skrap die omskrywing van ,,verpligte standaardspesifikase”; en paragraaf (h) vervang die omskrywing van ,,Wet op Standaarde”.

2.   Wysig artikel 2 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang subartikel (2) (a); en paragraaf (b) vervang subartikel (4) (a).

3.   Wysig artikel 16 (1) van die Wet op Nasionale Bouregulasies en Boustandaarde, No. 103 van 1977, deur die woorde wat paragraaf (a) voorafgaan te vervang.

4.   Wysig artikel 17 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang subartikel (5) (a); paragraaf (b) vervang subartikel (6); en paragraaf (c) vervang subartikel (7).

5.   Wysig artikel 27 van die Wet op Nasionale Bouregulasies en Boustandaarde, No. 103 van 1977, as volg:—paragraaf (a) vervang subartikel (1); en paragraaf (b) vervang subartikel (2).

6.   Herroep artikel 33 van die Wet op Nasionale Bouregulasies en Boustandaarde, No. 103 van 1977.

7.   Kort titel.—Hierdie Wet heet die Wysigingswet op Nasionale Bouregulasies en Boustandaarde, 1984.

22. WET OP VOEDINGSMIDDELS, SKOONHEIDSMIDDELS EN ONTSMETTINGSMIDDELS NO. 54 VAN 1972

[GOEDGEKEUR OP 19 MEI 1972]

[DATUM VAN INVOERING: 1 JANUARIE 1973]

(Engelse teks deur die Staatspresident geteken)

soos gewysig deur

           Wysigingswet op Voedingsmiddels, Skoonheidsmiddels en Ontsmettingsmiddels, No. 32 van 1981

   Wet op die Oordrag van Bevoegdhede en Pligte van die Staatspresident, No. 97 van 1986

[met ingang van 3 Oktober 1986]

WET

Om die verkoop, vervaardiging en invoer van voedingsmiddels, skoonheidsmiddels en ontsmettingsmiddels te beheer; en om vir bykomstige aangeleenthede voorsiening te maak.

INDELING VAN WET

1.
Woordomskrywing


2.
Verbod op die verkoop, vervaardiging of invoer van sekere artikels


3.
Verkoop van gemengde, saamgestelde of vermengde voedingsmiddel

4.
Gebruik of aanwending van verbode proses, metode, toestel, houer of voorwerp


5.
Vals beskrywing van artikels


6.
Spesiale verwere


7.
Waarborge


8.
Aanspreeklikheid van werkgewer of prinsipaal


9.
Aanspreeklikheid van invoerder, vervaardiger of verpakker


10.
Inspekteurs


11.
Bevoegdhede, pligte en werksaamhede van inspekteurs


12.
Ontleders


13.
Verdere ontleding of ondersoek van monster


14.
Ondersoek van en beheer en beskikking oor sekere ingevoerde artikels

15.
Regulasies


16.
Geheimhouding


17.
Misdrywe


18.
Strawwe


19.
Jurisdiksie


20.
Verbeurdverklaring


21.
Tydsbepalings en ander vereistes in verband met vervolging


22.
Bewys van feite, en vermoedens


23.
Uitvoering van Wet deur gemagtigde plaaslike bestuur


24.
Reg om te vervolg


25.
Delegering van bevoegdheid


26.
Vormgebrek maak nie ongeldig nie


27.
Beperking van aanspreeklikheid


28.
Toepassing van Wet op artikels in transito ingevoer


29.
Herroeping van Wet 13 van 1929


30.
Kort titel en inwerkingtreding


1.   Woordomskrywing.—

Tensy uit die samehang anders blyk, beteken in hierdie Wet—

,,advertensie”, met betrekking tot ’n voedingsmiddel, skoonheidsmiddel of ontsmettingsmiddel, enige skriftelike, geïllustreerde, visuele of ander beskrywende stof of mondelinge verklaring, mededeling, voorstelling of verwysing—


(a)
wat in ’n nuusblad of ander publikasie verskyn; of


(b)
wat onder lede van die publiek versprei word; of

(c)
wat op enigerlei wyse onder die aandag van lede van die publiek gebring word,

en wat bedoel is om die verkoop van bedoelde voedingsmiddel, skoonheidsmiddel of ontsmettingsmiddel te bevorder of die gebruik daarvan aan te moedig; en het ,,adverteer” ’n ooreenstemmende betekenis;

,,behandel” gekleur, bevlek, bepoeier, gepoleer, bestryk of gestoom, of met een of ander stof gemeng, gepreserveer, gegeur, verdun of verdik, of op ’n ander wyse behandel; en het ,,behandel” wanneer dit as werkwoord gebruik word, en ,,behandeling” ooreenstemmende betekenisse;

,,beskryf” ook adverteer of etiketteer;

,,Direkteur-generaal” die Direkteur-generaal: Gesondheid, Welsyn en Pensioene;

[Omskrywing van ,,Direkteur-generaal” ingevoeg deur a. 1 (a) van Wet No. 32 van 1981.]

,,etiket” ’n kenmerk of merk of skriftelike, geïllustreerde of ander beskrywende stof wat verskyn op of geheg is aan of verpak is met ’n voedingsmiddel, skoonheidsmiddel of ontsmettingsmiddel of die pakket daarvan en betrekking het op sodanige voedingsmiddel, skoonheidsmiddel of ontsmettingsmiddel; en ,,etiketteer” van ’n kenmerk of merk voorsien of skriftelike, geïllustreerde of ander beskrywende stof aanheg, of op ’n ander wyse voorsien van skriftelike, geïllustreerde of ander beskrywende stof;

,,hierdie Wet” ook ’n regulasie;

,,invoer” op enigerlei wyse in die Republiek invoer; en het ,,invoer” wanneer dit as ’n naamwoord gebruik word, ’n ooreenstemmende betekenis;

,,invoerder” ook iemand wat, hetsy as eienaar, afsender, geaddresseerde, agent of makelaar, in besit is van, of op enigerlei wyse geregtig is op die bewaring van of beheer oor, ’n voedingsmiddel, skoonheidsmiddel of ontsmettingsmiddel wat ingevoer is;

,,invoerhawe” . . . . . .

[Omskrywing van ,,invoerhawe” geskrap deur a. 1 (b) van Wet No. 32 van 1981.]

,,inspekteur” iemand wat by of kragtens artikel 10 as sodanig gemagtig is:

,,Minister” die Minister van Gesondheid, Welsyn en Pensioene;

[Omskrywing van ,,Minister” vervang by a. 1 (c) van Wet No. 32 van 1981.]

,,ontleder” iemand wat kragtens artikel 12 as sodanig gemagtig is;

,,ontsmettingsmiddel” ’n artikel of stof wat gebruik of aangewend word, of bedoel is om gebruik of aangewend te word, as ’n kiemdodende, bederfwerende of antiseptiese middel. of as ’n reukwerende of reinigingsmiddel wat nie ’n skoonheidsmiddel is nie;

,,pakket” enigiets waarmee of waarin ’n voedingsmiddel, skoonheidsmiddel of ontsmettingsmiddel omhul, bedek, bevat of verpak is;

,,perseel” grond of ’n gebou of ander bouwerk, en ook ’n trein, boot, skip, vliegtuig of ander voertuig:

,,plaaslike bestuur” ’n instelling of liggaam beoog in artikel 84 (1) ( f ) van die Grondwet van die Republiek van Suid-Afrika, 1961 (Wet No. 32 van 1961):

,,regulasie” ’n regulasie kragtens hierdie Wet uitgevaardig;

,,Sekretaris”  . . . . . .

[Omskrywing van ,,Sekretaris” geskrap by a. 1 (d) van Wet No. 32 van 1981.]

,,skoonheidsmiddel” ’n artikel of stof (behalwe medisyne soos in die Wet op die Beheer van Medisyne, 1965 (Wet No. 101 van 1965), omskryf) wat bedoel is om aan of op die menslike liggaam gesmeer, gegiet, gesprinkel of gespuit, of op ’n ander wyse daaraan toegedien te word met die doel om te reinig, te verfraai, aantreklikheid te bevorder of die voorkoms te verbeter of te verander, en ook ’n gedeelte of bestanddeel van so ’n artikel of stof;

,,toestel” die geheel of ’n gedeelte van ’n werktuig, masjien, instrument, apparaat of ander voorwerp wat gebruik word, of gebruik kan word, vir, by of in verband met die vervaardiging, behandeling, verpakking, etikettering, berging, vervoer, bereiding, bediening of toediening van ’n voedingsmiddel, skoonheidsmiddel of ontsmettingsmiddel;

,,verbode”, behalwe in die omskrywing van ,,verbode artikel”, ingevolge ’n regulasie verbode;

,,verbode artikel” ’n voedingsmiddel, skoonheidsmiddel of ontsmettingsmiddel wat ingevolge die bepalings van hierdie Wet nie verkoop of vir verkoop vervaardig of ingevoer mag word nie of wat nie in alle opsigte aan die bepalings van hierdie Wet voldoen nie;

,,verkoop” ook vir verkoop aanbied, adverteer, hou, uitstal, versend, stuur, vervoer of lewer, of verruil of op enigerlei wyse hetsy teen ’n teenprestasie of andersins aan iemand van die hand sit; en het ,,verkoop”, wanneer dit as ’n naamwoord gebruik word, ’n ooreenstemmende betekenis;

,,verseëlde pakkett” ’n pakket wat nie oopgemaak is nie en wat nie oopgemaak kan word sonder om bedoelde pakket of ’n seël, aangeplakte etiket of ander deel van of aanhegting aan bedoelde pakket te breek of te beskadig nie;

,,vervaardiging” ook produksie, of bereiding, verwerking, verduursaming of ander vervaardigingsproses; en het ,,vervaardig” ’n ooreenstemmende betekenis;

,,voedingsmiddel” ’n artikel of stof (behalwe medisyne soos in die Wet op die Beheer van Medisyne, 1965 (Wet No. 101 van 1965), omskryf) wat gewoonlik deur die mens geëet of gedrink word of wat vir menslike verbruik geskik heet te wees of vervaardig of verkoop word, en ook ’n gedeelte of bestanddeel van so ’n artikel of stof, of ’n stof wat gebruik word, of bedoel of bestem is om gebruik te word, as ’n gedeelte of bestanddeel van so ’n artikel of stof.

2.   Verbod op die verkoop, vervaardiging of invoer van sekere artikels.—
(1)  Behoudens die bepalings van subartikel (2) en artikel 6, is iemand aan ’n misdryf skuldig—

(a)
indien hy ’n voedingsmiddel, skoonheidsmiddel of ontsmettingsmiddel verkoop, of vir verkoop vervaardig of invoer—


(i)
wat ’n verbode stof bevat of daarmee behandel is; of

(ii)
wat ’n bepaalde stof in ’n groter mate bevat as dié wat by regulasie veroorloof is, of wat behandel is met ’n stof wat ’n bepaalde stof in ’n groter mate bevat as dié wat by regulasie veroorloof is; of

(iii)
wat nie aan ’n standaard van samestelling, sterkte, suiwerheid of gehalte wat daarvoor of ten opsigte daarvan by regulasie voorgeskryf is, of ’n standaard wat aldus vir of ten opsigte van ’n ander hoedanigheid daarvan voorgeskryf is, voldoen nie; of


(iv)
waarvan die verkoop by regulasie verbied is; of

(b)
Indien hy ’n voedingsmiddel of skoonheidsmiddel verkoop of vir verkoop vervaardig of invoer—

(i)
wat besmet, onsuiwer of bederf is of wat vir die menslike gesondheid skadelik of nadelig is of ingevolge ’n regulasie geag word te wees; of

(ii)
wat ’n besmette, onsuiwer of bederfde stof of ’n stof wat vir die menslike gesondheid skadelik of nadelig is of ingevolge ’n regulasie geag word te wees, bevat of daarmee behandel is; of

(c)
indien hy ’n voedingsmiddel verkoop of vir verkoop vervaardig of invoer—

(i)
wat ’n stof bevat, of behandel is met ’n stof, wat nie in so ’n voedingsmiddel voorkom as dit in ’n normale, suiwer en gawe toestand is nie: of

(ii)
waarby ’n stof gevoeg is om die massa of volume van bedoelde voedingsmiddel te vermeerder met die opset om te bedrieg; of

(iii)
waaruit ’n stof of bestanddeel geabstraheer, verwyder of weggelaat is met die gevolg dat die voedingswaarde of ander eienskappe daarvan, in vergelyking met dié van so ’n voedingsmiddel in ’n normale, suiwer, en gawe toestand, verminder of nadelig geraak word; of

(iv)
wat op so ’n wyse behandel is dat die beskadigde of ongawe toestand of minderwaardige gehalte daarvan hetsy algeheel of gedeeltelik verberg word.

(2)  Die bepalings van subartikel (1) (c) is nie van toepassing nie met betrekking tot die verkoop, vervaardiging of invoer van ’n voedingsmiddel—

(a)
wat ’n stof bevat, of behandel is met ’n stof, wat nie vir die menslike gesondheid skadelik of nadelig is nie en waarvan die byvoeging of aanwesigheid nodig is vir die vervaardiging van bedoelde voedingsmiddel as ’n handelsartikel in ’n geskikte toestand of vorm om verpak, geberg, vervoer, gebruik of verbruik te word, en nie bedoel is om ’n koper te bedrieg of te mislei deur die massa of volume van bedoelde voedingsmiddel te vermeerder of die gehalte daarvan te verberg of te verlaag nie; of

(b)
wat ’n vreemde stof bevat, maar nie in ’n groter mate as dié by regulasie (indien daar is) veroorloof nie, wat onvermydelik in bedoelde voedingsmiddel aanwesig is as gevolg van die proses van versameling of vervaardiging daarvan; of

(c)
waaruit ’n stof geabstraheer of verwyder is, indien die abstrahering of verwydering nodig is vir die vervaardiging van bedoelde voedingsmiddel as ’n handelsartikel in ’n geskikte toestand of vorm om verpak, geberg, vervoer, gebruik of verbruik te word, of volgens voorskrif van die regulasies gedoen is.

(3)  By die toepassing van subartikel (1) beteken ,,vervaardig” ook om ’n voedingsmiddel, skoonheidsmiddel of ontsmettingsmiddel te behandel op ’n wyse wat, of met ’n stof waarvan die aanwesigheid, die bedoelde voedingsmiddel, skoonheidsmiddel of ontsmettingsmiddel, ’n verbode artikel ingevolge daardie subartikel maak, en om ’n stof by te voeg by, of ’n stof of bestanddeel te abstraheer, te verwyder of weg te laat uit, ’n voedingsmiddel, skoonheidsmiddel of ontsmettingsmiddel met die gevolg dat bedoelde voedingsmiddel, skoonheidsmiddel of ontsmettingsmiddel ’n verbode artikel ingevolge daardie subartikel word.

3.   Verkoop van gemengde, saamgestelde of vermengde voedingsmiddel.—

(1)  Behoudens die bepalings van subartikel (2) en artikel 6, is iemand aan ’n misdryf skuldig indien hy ’n voedingsmiddel wat ’n mengsel of samestelling van verskillende voedingsmiddels is of ’n vermenging is wat uitsluitlik uit verskillende soorte of grade van dieselfde voedingsmiddel bestaan, anders verkoop as in ’n pakket wat voorsien is van ’n etiket wat aan die voorskrifte van die regulasies (indien daar is) voldoen en wat duidelik aantoon dat die voedingsmiddel wat verkoop word so ’n mengsel, samestelling of vermenging is, en die name of, na gelang van die geval, die soorte of grade van die bestanddele en die verhoudings of hoeveelhede waarin hulle aanwesig is, noem, tensy bedoelde voedingsmiddel regstreeks uit ’n massavoorraad wat, of die houer waarvan, van so ’n etiket voorsien is, geneem en aan die koper gelewer word.

(2)  Die bepalings van subartikel (1) is nie van toepassing nie met betrekking tot die verkoop van ’n voedingsmiddel—

(a)
wat die onderwerp van ’n patent kragtens die Wet op Patente, 1952 (Wet No. 37 van 1952), is en wat in ’n toestand wat aan die spesifikasies van die patent voldoen, verkoop word en van ’n etiket voorsien is wat die nommer aandui waaronder die patent ingevolge daardie Wet geregistreer is; of

(b)
wat by regulasie van daardie bepalings vrygestel is.

4.   Gebruik of aanwending van verbode proses, metode, toestel, houer of voorwerp.—

Behoudens die bepalings van artikel 6, is iemand aan ’n misdryf skuldig indien hy—

(a)
’n verbode proses of metode of ’n verbode toestel of houer of ’n ander verbode voorwerp by of in verband met die vervaardiging, behandeling, verpakking, etikettering, berging of vervoer van ’n voedingsmiddel, skoonheidsmiddel of ontsmettingsmiddel aanwend of gebruik; of

(b)
’n verbode toestel of houer of ander verbode voorwerp by of in verband met die bereiding, bediening of toediening van ’n voedingsmiddel of skoonheidsmiddel in die loop of as deel van ’n beroep of besigheid gebruik; of

(c)
’n voedingsmiddel, skoonheidsmiddel of ontsmettingsmiddel by of in verband met die vervaardiging, behandeling, verpakking, etikettering, berging of vervoer waarvan ’n verbode proses of metode of ’n verbode toestel of houer of ’n ander verbode voorwerp aangewend of gebruik is, verkoop of vir verkoop invoer.

5.   Vals beskrywing van artikels.—

(1)  Behoudens die bepalings van subartikel (2) en artikel 6 is iemand aan ’n misdryf skuldig indien hy—

(a)
’n vals of misleidende advertensie van ’n voedingsmiddel, skoonheidsmiddel of ontsmettingsmiddel publiseer; of

(b)
vir die doeleindes van verkoop, ’n voedingsmiddel, skoonheidsmiddel of ontsmettingsmiddel op ’n wyse beskryf wat vals of misleidend is ten opsigte van die oorsprong, aard, inhoud, samestelling, gehalte, sterkte, voedingswaarde of ander eienskappe daarvan of die tyd wanneer, die wyse waarop of die plek waar dit vervaardig is; of

(c)
’n voedingsmiddel, skoonheidsmiddel of ontsmettingsmiddel wat op die voormelde wyse beskryf is, verkoop of vir verkoop invoer.

(2)  Die bepalings van subartikel (1) word nie geag die beskrywing van ’n voedingsmiddel deur, of die verkoop of invoer daarvan onder, ’n geografiese naam wat algemeen aanvaar word as ’n soortnaam vir ’n bepaalde tipe of variëteit van bedoelde voedingsmiddel, te belet nie, mits die voedingsmiddel wat deur of onder die betrokke naam beskryf of verkoop of ingevoer word, van die tipe of variëteit is wat deur daardie naam aangedui word.

6.   Spesiale verwere.
Niemand word skuldig bevind nie—

(a)
op ’n aanklag weens die verkoop, vervaardiging of invoer van, of handeling op ’n ander wyse met, ’n voedingsmiddel of skoonheidsmiddel in stryd met ’n bepaling van hierdie Wet, indien hy bewys dat die voedingsmiddel of skoonheidsmiddel waarop die aanklag betrekking het, nie vir menslike verbruik of gebruik verkoop of, na gelang van die geval, vir verkoop vir menslike verbruik of gebruik vervaardig, ingevoer of andersins mee gehandel is nie;

(b)
op ’n aanklag weens die verkoop of invoer van ’n voedingsmiddel, skoonheidsmiddel of ontsmettingsmiddel in stryd met ’n bepaling van hierdie Wet, indien hy bewys—

(i)
dat hy of sy werkgewer of prinsipaal die betrokke artikel verkry of ingevoer het onder ’n skriftelike waarborg wat aan die bepalings van artikel 7 voldoen en aan hom of aan sy werkgewer of prinsipaal verstrek is; en

(ii)
dat hy op geen tersaaklike tyd rede gehad het om te vermoed dat die betrokke artikel ’n verbode artikel was nie; en

(iii)
in die geval van die verkoop van die betrokke artikel, dat hy dit ververkoop het in die toestand waarin hy dit verkry of ingevoer het of, indien dit deur sy werkgewer of prinsipaal verkry of ingevoer is, dat hy op geen tersaaklike tyd rede gehad het om te vermoed dat dit in ’n ander toestand was as dié waarin dit aldus verkry of ingevoer is nie;

(c)
op ’n aanklag weens publikasie van ’n vals of misleidende advertensie van ’n voedingsmiddel, skoonheidsmiddel of ontsmettingsmiddel indien hy bewys dat hy nie iemand is nie wat die voedingsmiddel, skoonheidsmiddel of ontsmettings-middel verkoop waarop die tersaaklike advertensie betrekking het, en dat hy nie geweet het nie, en daar nie redelikerwys van hom verwag kon word om te geweet het nie, dat die gemelde advertensie in enige opsig vals of misleidend was, tensy dit bewys word dat die beskuldigde versuim het om, op versoek van ’n inspekteur of ’n lid van die Suid-Afrikaanse Polisie, die naam en adres te verstrek van die persoon op wie se versoek daardie advertensie gepubliseer is.

7.   Waarborge.—

(1)  ’n Waarborg in artikel 6 bedoel—

(a)
is nie geldig nie tensy dit verstrek is deur iemand wat in die Republiek woonagtig is en, indien dit namens ’n derde persoon verstrek word, tensy die derde persoon woonagtig is of, in die geval van ’n maatskappy, ’n geregistreerde kantoor het in die Republiek;

(b)
moet die naam en adres van die persoon deur wie dit verstrek word en, indien dit namens ’n derde persoon verstrek word, die naam en adres (met inbegrip, in die geval van ’n maatskappy, die geregistreerde kantoor) van die derde persoon aandui;

(c)
moet waarborg dat ’n voedingsmiddel, skoonheidsmiddel of ontsmettingsmiddel waarop dit van toepassing is, nie ’n verbode artikel ingevolge hierdie Wet is nie en in alle opsigte aan die bepalings van hierdie Wet voldoen; en

(d)
moet besonderhede bevat waardeur ’n artikel waarop dit van toepassing is, geïdentifiseer kan word, met inbegrip van die massa en grootte van so ’n artikel of die houer daarvan en die getal sodanige artikels of houers.

(2)  Iemand wat ’n waarborg verstrek wat in die een of ander opsig vals of misleidend is, is aan ’n misdryf skuldig.

(3)  Enige hof in die regsgebied waarvan die plek geleë is waar ’n waarborg verstrek is (met inbegrip van ’n adres wat vir die doeleindes van subartikel (1) (b) op sodanige waarborg aangedui word) of waar ’n artikel verkoop word waarop sodanige waarborg van toepassing is, of waar ’n monster van bedoelde artikel ingevolge hierdie Wet verkry word, is met regsbevoegdheid beklee ten opsigte van ’n misdryf ingevolge subartikel (2) ten opsigte van sodanige waarborg gepleeg.

8.   Aanspreeklikheid van werkgewer of prinsipaal.—
(1)  ’n Handeling of versuim van ’n werknemer, bestuurder of agent, wat ’n misdryf ingevolge hierdie Wet uitmaak, word geag die handeling of versuim van sy werkgewer of prinsipaal te wees en genoemde werkgewer of prinsipaal kan ten opsigte daarvan skuldig bevind en gevonnis word tensy bewys—

(a)
dat hy bedoelde handeling of versuim nie veroorloof of oogluikend toegelaat het nie; en

(b)
dat hy alle redelike maatreëls getref het om ’n handeling of versuim van die betrokke aard te voorkom; of

(c)
dat ’n handeling of versuim, hetsy wettig of onwettig, van die betrokke aard onder geen voorwaarde of omstandighede in die loop van die diens of binne die bestek van die bevoegdheid van die betrokke werknemer bestuurder of agent geval het nie.

(2)  By die toepassing van subartikel (1) (b), word die feit dat ’n werkgewer of prinsipaal ’n handeling of versuim van die betrokke aard verbied het, nie op sigself as voldoende bewys beskou dat hy alle redelike maatreëls getref het om so ’n handeling of versuim te voorkom nie.

(3)  Die bepalings van subartikel (1) word nie geag die betrokke werknewer, bestuurder of agent te onthef van aanspreeklikheid om ten opsigte van die betrokke handeling of versuim skuldig bevind en gevonnis te word nie.

9.   Aanspreeklikheid van invoerder, vervaardiger of verpakker.—
(1)  Die persoon wat, volgens die etiket van ’n voedingsmiddel, skoonheidsmiddel of ontsmettingsmiddel wat in ’n verseëlde pakket verkoop word en wat nie aan die bepalings van hierdie Wet voldoen nie, die betrokke artikel ingevoer, vervaardig of verpak het, word vermoed bedoelde artikel in te gevoer, te vervaardig of te verpak het, na gelang van die geval, en kan dienooreenkomstig skuldig bevind en gevonnis word, tensy hy bewys—

(a)
dat hy bedoelde artikel nie ingevoer, vervaardig of verpak het nie, na gelang van die geval; of

(b)
dat die nie-voldoening van die bedoelde artikel aan die bepalings van hierdie Wet te wyte is aan bederf of ander verandering wat plaasgevind het sedert die artikel sy besit verlaat het en waaroor hy geen beheer gehad het nie.

(2)  Die bepalings van subartikel (1) word nie geag iemand van aanspreeklikheid te onthef wat hy ingevolge hierdie Wet ten opsigte van die verkoop van ’n artikel in daardie subartikel bedoel, opgeloop het nie.

10.   Inspekteurs.—
(1)  Die Direkteur-generaal kan die persone wat hy geskik ag, as inspekteurs magtig wat, onderworpe aan sy beheer, met die bevoegdhede, pligte en werksaamhede beklee is wat by hierdie Wet aan inspekteurs verleen of opgedra word.

(2)  Elke persoon kragtens subartikel (1) gemagtig, moet voorsien word van ’n magtigingsbrief deur of namens die Direkteur-generaal onderteken en wat verklaar dat bedoelde persoon as inspekteur ingevolge hierdie Wet gemagtig is.

(3)  Die bevoegdhede, pligte en werksaamhede van ’n inspekteur ingevolge hierdie Wet, kan uitgeoefen of verrig word—

(a)
ten opsigte van ’n voedingsmiddel, skoonheidsmiddel of ontsmettingsmiddel in artikel 14 (3) bedoel, deur ’n beampte van die Kantoor van die Kommissaris van Doeane en Aksyns wat skriftelik daartoe gemagtig is, òf in die algemeen òf in ’n bepaalde geval, deur die Kommissaris van Docane en Aksyns;

[Par. (a) vervang by a. 2 (a) van Wet No. 32 van 1981.]

(b)
vir die doeleindes van die uitvoering van ’n bepaling van hierdie Wet deur ’n plaaslike bestuur kragtens artikel 23, deur iemand wat by sodanige plaaslike bestuur as gesondheidsinspekteur in diens is en wat skriftelik deur die plaaslike bestuur daartoe gemagtig is;

(c)
deur ’n lid van die Suid-Afrikaanse Polisie van of bo die rang van sersant;

(d)
deur ’n lid van die Suid-Afrikaanse Polisie onder die rang van sersant, wat skriftelik deur ’n in paragraaf (c) bedoelde lid daartoe gemagtig is;

(e)
ten opsigte van ’n voedingsmiddel, deur ’n persoon wat kragtens artikel 18 van die Wet op Standaarde, 1962 (Wet No. 33 van 1962), as ’n inspekteur vir die doeleindes van daardie Wet aangestel is.

[Par. (e) bygevoeg by a. 2 (b) van Wet No. 32 van 1981.]

11.   Bevoegdhede, pligte en werksaamhede van inspekteurs.—

(1)  ’n Inspekteur kan te alle redelike tye ’n perseel betree waarop of waarin ’n voedingsmiddel, skoonheidsmiddel of ontsmettingsmiddel wel of vermoedelik vervaardig, behandel, gegradeer, verpak, gemerk, geëtiketteer, gehou, geberg, vervoer, verkoop, bedien of toegedien word, of waarop of waarin ’n ander werksaamheid of bedrywigheid met of in verband met ’n voedingsmiddel, skoonheidsmiddel of ontsmettingsmiddel wel of na vermoede uitgevoer word, en kan, behoudens die bepalings van hierdie Wet—

(a)
bedoelde perseel inspekteer of deursoek, of ’n voedingsmiddel, skoonheidsmiddel of ontsmettingsmiddel wat in of op die perseel gevind word of ’n toestel, produk, materiaal, voorwerp of stof wat aldus gevind word en wat wel of vermoedelik gebruik word, of bestem of bedoel is vir gebruik, vir, by of in verband met die vervaardiging, behandeling, gradering, verpakking, merk, etikettering, berging, vervoer, bediening of toediening van ’n voedingsmiddel, skoonheidsmiddel of ontsmettingsmiddel of vir, by of in verband met ’n ander werksaamheid of bedrywigheid met of in verband met ’n voedingsmiddel, skoonheidsmiddel of ontsmettingsmiddel, ondersoek of monsters daaruit abstraheer of daarvan neem en verwyder, of ’n pakket of houer van sodanige voedingsmiddel, skoonheidsmiddel, ontsmettingsmiddel, produk, materiaal, voorwerp of stof oopmaak;

(b)
inligting aangaande so ’n voedingsmiddel, skoonheidsmiddel, ontsmettingsmiddel, toestel, produk, materiaal, voorwerp of stof vereis van iemand in wie se besit of beheer dit is of van die eienaar of persoon in beheer van sodanige perseel;

(c)
so ’n voedingsmiddel, skoonheidsmiddel, ontsmettingsmiddel, toestel, produk, materiaal, voorwerp of stof of die pakket of houer daarvan weeg, tel, meet, merk of verseël, of ’n deur of opening wat toegang daartoe verleen, sluit, vasmaak, verseël of toemaak;

(d)
’n boek, staat of ander stuk wat in of op sodanige perseel gevind word en wat wel of vermoedelik betrekking het op sodanige voedingsmiddel, skoonheidsmiddel, ontsmettingsmiddel, toestel, produk, materiaal, voorwerp of stof, ondersoek of afskrifte daarvan of uittreksels daaruit maak;

(e)
van die eienaar of ’n persoon in beheer van sodanige perseel of van iemand in wie se besit of beheer bedoelde boek, staat of ander stuk is, ’n verklaring van ’n inskrywing daarin vereis;

( f )
’n werksaamheid of proses wat in of op sodanige perseel uitgevoer word in verband met ’n bedrywigheid in paragraaf (a) vermeld, inspekteer;

(g)
inligting aangaande sodanige werksaamheid of proses vereis van die eienaar of persoon in beheer van sodanige perseel, of van iemand wat sodanige werksaamheid of proses uitvoer of in beheer van die uitvoering daarvan is;

(h)
beslag lê op ’n voedingsmiddel, skoonheidsmiddel, ontsmettingsmiddel, toestel, produk, materiaal, voorwerp, stof, boek, staat of stuk wat bewys skyn te lewer van ’n oortreding van ’n bepaling van hierdie Wet.

(2)  ’n Inspekteur in artikel 10 (1) of (3) (a), (b) of (d) bedoel, moet die skriftelike magtiging uit hoofde waarvan hy as inspekteur gemagtig is, toon aan iemand wat geraak word deur die uitoefening of verrigting van ’n bevoegdheid, plig of werksaamheid van sodanige inspekteur kragtens hierdie Wet.

(3)  Die prosedure wat deur ’n inspekteur gevolg moet word by die verkryging, versending vir ontleding of ondersoek, of ander handeling met ’n monster, word by regulasie voorgeskryf.

12.   Ontleders.—
(1)  Die Direkteur-generaal kan die persone wat hy geskik ag, skriftelik magtig as ontleders om monsters van enige artikel of stof vir die doeleindes van hierdie Wet te ontleed of te ondersoek.

(2)  ’n Ontleder moet vir die ontleding of ondersoek van so ’n monster, of vir ’n verslag oor die resultaat, die metodes of vorms aanwend of gebruik, of die sertifikate of verslae voltooi, wat by regulasie voorgeskryf word, en is met die ander bevoegdhede, pligte of werksaamhede beklee wat aldus voorgeskryf word.

13.   Verdere ontleding of ondersoek van monster.—
(1)  Indien daar by ’n vervolging ingevolge hierdie Wet getuienis gelei word van ’n ontleding of ondersoek van ’n monster deur ’n ontleder, kan die hof, uit eie beweging of op versoek van die aanklaer of, behoudens die bepalings van subartikel (3), op versoek van die beskuldigde, ’n verdere ontleding of ondersoek gelas van die oorblywende deel van die monster wat vir die eerste ontleding of ondersoek gebruik is of, indien daar nie so ’n oorblywende deel is nie en die inspekteur wat die monster verkry het ’n gedeelte daarvan ooreenkomstig die regulasies behou het, van die gedeelte aldus deur hom behou.

(2)  Bedoelde verdere ontleding of ondersoek word uitgevoer deur ’n ontleder wat die hof aanwys of, indien ’n ontleder nie geredelik beskikbaar is nie, deur enige bevoegde persoon aldus aangewys.

(3)  (a)  ’n Versoek van die beskuldigde om so ’n verdere ontleding of ondersoek word slegs toegestaan op voorwaarde dat hy die bedrag van vyf-en-twintig rand deponeer.

(b)  Bedoelde deposito word aan die beskuldigde terugbetaal indien hy vrygespreek word op die aanklag waarop die getuienis betrekking het, maar indien hy skuldig bevind word, kan die hof die deposito of die deel daarvan wat die hof as voldoende beskou om die koste van die verdere ontleding of ondersoek te dek, aan die Staat verbeurd verklaar.

14.   Ondersoek van en beheer en beskikking oor sekere ingevoerde artikels.—
(1)  Indien ’n voedingsmiddel, skoonheidsmiddel of ontsmettingsmiddel ingevolge paragraaf (a) van artikel 107 (2) van die Doeane- en Aksynswet, 1964 (Wet No. 91 van 1964), onder die beheer van die Kommissaris van Doeane en Aksyns is omdat hy homself nog nie oortuig het dat daar ten opsigte daarvan aan die bepalings van hierdie Wet betreffende die invoer van voedingsmiddels, skoonheidsmiddels of ontsmettingsmiddels voldoen is nie, kan genoemde Kommissaris, ondanks die bepalings van daardie paragraaf maar behoudens die bepalings van subartikel (2) van hierdie artikel, met die instemming van die Direkteur-generaal toelaat dat bedoelde voedingsmiddel, skoonheidsmiddel of ontsmettingsmiddel en soortgelyke artikels in dieselfde besending uit sy beheer gaan op voorwaarde dat dit verwyder word na ’n plek deur die Direkteur-generaal goedgekeur en daar vir rekening, op risiko en onder die beheer van die invoerder aangehou word vir ondersoek of ontleding daarvan of van ’n monster daarvan kragtens die bepalings van hierdie Wet of totdat die uitslag van so ’n ondersoek of ontleding wat reeds begin of gedoen is, bekend is en, in die omstandighede in subartikel (3) beoog, totdat die Direkteur-generaal ’n bevel ten opsigte daarvan uitgereik het.

(2)  Die Kommissaris van Doeane en Aksyns laat nie voedingsmiddels, skoonheidsmiddels of ontsmettingsmiddels kragtens subartikel (1) uit sy beheer gaan nie tensy die invoerder ’n waarborg, tot bevrediging van die Direkteur-generaal, aan die Direkteur-generaal verstrek het dat hy ’n bedrag by ooreenkoms tussen hom en die Direkteur-generaal bepaal en in die waarborg genoem, aan die Direkteur-generaal ten bate van die Staatsinkomstefonds sal betaal indien hy na die oordeel van die Direkteur-generaal versuim om ’n in daardie subartikel bedoelde voorwaarde met betrekking tot daardie voedingsmiddels, skoonheidsmiddels of ontsmettingsmiddels na te kom.

(3)  Indien dit as gevolg van ’n ondersoek of ontleding van ’n voedingsmiddel, skoonheidsmiddel of ontsmettingsmiddel wat ingevolge die bepalings van die Doeane- en Aksynswet, 1964, onder die beheer van die Kommissaris van Doeane en Aksyns is of ingevolge subartikel (1) van hierdie artikel onder die beheer van ’n invoerder aangehou word, of van ’n monster daarvan, blyk dat dit ’n verbode artikel is, kan die Direkteur-generaal by skriftelike bevel na goeddunke gelas dat sodanige voedingsmiddel, skoonheidsmiddel of ontsmettingsmiddel en alle soortgelyke artikels in dieselfde besending—


(a)
gekonfiskeer en vernietig moet word; of

(b)
na die hawe van verskeping of plek van oorsprong teruggestuur moet word; of

(c)
ingevoer mag word by voldoening deur die invoerder aan die voorwaardes wat die Direkteur-generaal in die bevel noem, met inbegrip van ’n voorwaarde wat die vervanging van ’n bestaande etiket deur ’n etiket deur die Direkteur-generaal goedgekeur, voorskryf; of

(d)
op die ander wyse mee gehandel of weggedoen moet word wat die Direkteur-generaal in die bevel noem.

[A. 14 vervang by a. 3 van Wet No. 32 van 1981.]

Bewoording van Artikels

15.   Regulasies.—
(1)  Die Minister kan regulasies uitvaardig—

(a)
wat die aard en samestelling van ’n voedingsmiddel, skoonheidsmiddel of ontsmettingsmiddel, of standaarde vir die samestelling, sterkte, suiwerheid of gehalte of ’n ander hoedanigheid van ’n voedingsmiddel, skoonheidsmiddel of ontsmettingsmiddel of ’n bestanddeel of gedeelte van ’n voedingsmiddel, skoonheidsmiddel of ontsmettingsmiddel voorskryf;

(b)
wat—

(i)
die gebruik of aanwending van ’n stof, of ’n toestel, houer of ander voorwerp, of ’n proses of metode, vir, by of in verband met die vervaardiging, behandeling, verpakking, etikettering, berging, vervoer, bediening of toediening van ’n voedingsmiddel, skoonheidsmiddel of ontsmettingsmiddel; of

(ii)
die abstrahering of verwydering van die een of ander stof uit ’n voedingsmiddel,



voorskryf, verbied, beperk of andersins reël;

(c)
wat die omstandighede of die wyse voorskryf waaronder of waarop die feit dat ’n bepaalde stof, proses of metode vir, by of in verband met die vervaardiging of behandeling van ’n voedingsmiddel, skoonheidsmiddel of ontsmettingsmiddel gebruik of aangewend is, of die feit dat die een of ander stof uit ’n voedingsmiddel geabstraheer of verwyder is, aan ’n koper van die betrokke artikel geopenbaar moet word;

(d)
wat ’n vreemde stof, of die aard van vreemde stowwe, wat beskou kan word as onvermydelik aanwesig in ’n voedingsmiddel of skoonheidsmiddel as gevolg van die proses van versameling, vervaardiging of behandeling daarvan, of die grootste mate waarin sodanige stof of stowwe van sodanige aard in ’n voedingsmiddel of skoonhheidsmiddel aanwesig mag wees, voorskryf;

(e)
wat ’n voedingsmiddel, skoonheidsmiddel of stof voorskryf as ’n voedingsmiddel, skoonheidsmiddel of stof wat by die toepassing van hierdie Wet as skadelik of nadelig vir die menslike gesondheid geag moet word;

( f )
wat ’n voedingsmiddel as ’n bederfbare voedingsmiddel vir die doeleindes van hierdie Wet verklaar;

(g)
wat die verkoop van ’n bepaalde voedingsmiddel, skoonheidsmiddel of ontsmettingsmiddel, of ’n voedingsmiddel, skoonheidsmiddel of ontsmettingsmiddel van ’n bepaalde aard of klas, verbied;

(h)
wat die naam voorskryf waaronder ’n bepaalde voedingsmiddel, skoonheidsmiddel of ontsmettingsmiddel verkoop mag word, of wat die verkoop van ’n bepaalde voedingsmiddel, skoonheidsmiddel of ontsmettingsmiddel onder ’n ander naam as ’n aldus voorgeskrewe naam of onder ’n vermelde naam.

(i)
wat die vervaardiging, invoer, besit, verkoop of gebruik verbied, beperk of andersins reël van ’n toestel, houer of ander voorwerp—

(i)
wat gebruik word of kan word, of bedoel of bestem is om gebruik te word, by of in verband met die vervaardiging, behandeling, verpakking, etikettering, berging, vervoer, bediening of toediening van ’n voedingsmiddel of skoonheidsmiddel en wat in so ’n toestand is, of wat uit ’n stof bestaan of ’n stof bevat of met ’n stof behandel is wat van so ’n aard is, dat indien dit met ’n voedingsmiddel of skoonheidsmiddel in aanraking sou kom, die voedingsmiddel of skoonheidsmiddel daardeur vir die menslike gesondheid skadelik of nadelig sal word of waarskynlik sal word; of

(ii)
wat gebruik of aangewend word of kan word, of bedoel of bestem is om gebruik of aangewend te word, by of in verband met ’n verbode proses of metode van vervaardiging, behandeling, verpakking, etikettering, berging of vervoer van ’n voedingsmiddel, skoonheidsmiddel of ontsmettingsmiddel;

( j)
wat—

(i)
die verpakking van ’n voedingsmiddel, skoonheidsmiddel of ontsmettingsmiddel, of die verpakking van so ’n artikel op ’n vermelde wyse of op ’n ander wyse as ’n vermelde wyse; of

(ii)
die gebruik vir die verpakking van so ’n artikel van ’n pakket van ’n vermelde toestand, vorm of aard, of gemaak van of behandel met ’n vermelde materiaal of stof,



voorskryf, verbied, beperk of andersins reël;

(k)
wat die wyse waarop ’n voedingsmiddel, skoonheidsmiddel of ontsmettingsmiddel of die pakket daarvan, of die grootvoorraad waaruit dit vir verkoop geneem word, geëtiketteer moet word, die aard van die inligting wat op ’n etiket aangetoon moet word, die wyse waarop of vorm waarin sodanige inligting aldus aangetoon moet word of op die etiket gerangskik moet word, of die aard van inligting wat nie op ’n etiket aangetoon mag word nie, voorskryf;

(l)
wat ’n voedingsmiddel, skoonheidsmiddel of ontsmettingsmiddel wat vermeld word of van ’n vermelde aard is of tot ’n vermelde klas behoort, van die bepalings van hierdie Wet met betrekking tot etikettering vrystel, en wat die voorwaardes of vereistes (indien daar is) in verband met so ’n vrystelling, voorskryf;

(m)
wat bevoegdhede of pligte voorskryf wat deur ’n inspekteur uitgeoefen of verrig moet word, met inbegrip van bevoegdhede of pligte in verband met die verkryging of versending van monsters vir ontleding of ondersoek of die handeling met monsters op ’n ander wyse vir die doeleindes van hierdie Wet;

(n)
wat bevoegdhede of pligte wat deur ’n ontleder uitgeoefen of uitgevoer moet word, metodes van ontleding of ondersoek van monsters vir die doeleindes van hierdie Wet, die vorm van ’n sertifikaat of verslag wat in verband met sodanige ontleding of ondersoek verstrek moet word, of die aard of rangskikking van die besonderhede wat in so ’n sertifikaat of verslag aangetoon moet word, voorskryf;

(o)
met betrekking tot enige aangeleentheid wat ingevolge hierdie Wet by regulasie voorgeskryf of andersins mee gehandel kan word,

en, in die algemeen, met betrekking tot enige aangeleentheid wat die Minister nodig of dienstig ag om voor te skryf of te reël ten einde die oogmerke van hierdie Wet te bereik of te bevorder, en die algemeenheid van hierdie bepaling word nie deur die voorafgaande paragrawe van hierdie subartikel beperk nie.

(2)  Geen regulasie wat die uitwerking sal hê dat die verkoop verbied word van ’n voedingsmiddel, skoonheidsmiddel of ontsmettingsmiddel onder ’n handelswaremerk of handelsnaam waaronder dit verkoop word op die datum van die inwerkingtreding van hierdie Wet, word kragtens sub-artikel (1) (h) uitgevaardig nie, behalwe in die gevalle waar die Minister oortuig is dat die handelswaremerk of handelsnaam die voedingsmiddel, skoonheidsmiddel of ontsmettingsmiddel valslik of misleidend beskryf.

(2A)  Regulasies kragtens subartikel (1) (a) uitgevaardig, kan vir die samestelling, sterkte, suiwerheid of gehalte of ’n ander hoedanigheid van ’n voedingsmiddel, skoonheidsmiddel of ontsmettingsmiddel of ’n bestanddeel of gedeelte daarvan, ’n standaard voorskryf wat uiteengesit word in ’n publikasie wat na die oordeel van die Minister algemeen as gesaghebbend erken word.

[Sub-a. (2A) ingevoeg by a. 4 van Wet No. 32 van 1981.]

(3)  Regulasies kragtens subartikel (1) (n) uitgevaardig, kan vir die ontleding of ondersoek van ’n monster ’n metode voorskryf wat uiteengesit word in ’n publikasie wat na die oordeel van die Minister algemeen as gesaghebbend erken word.

(4)  ’n Regulasie kan bepaal dat dit slegs in ’n gebied wat daarin vermeld word, van toepassing is.

(5)  Die regulasies kan vir ’n oortreding daarvan of versuim om daaraan te voldoen, strawwe voorskryf wat nie die by artikel 18 voorgeskrewe strawwe oorskry nie.

(6)  Die Minister moet, minstens drie maande voordat hy ’n regulasie kragtens hierdie Wet uitvaardig, die teks van die voorgestelde regulasie in die Staatskoerant laat publiseer tesame met ’n kennisgewing waarby verklaar word dat hy voornemens is om so ’n regulasie uit te vaardig, en belanghebbende persone uitgenooi word om opmerkings oor, of vertoë wat hulle wil rig in verband met, die voorgestelde regulasie, aan hom te verstrek.

(7)  Die bepalings van subartikel (6) is nie van toepassing nie ten opsigte van—

(a)
’n regulasie wat, nadat daar aan die bepalings van daardie subartikel voldoen is, deur die Minister gewysig is as gevolg van opmerkings of vertoë deur hom ontvang na aanleiding van die kennisgewing ingevolge daardie subartikel gepubliseer;

(b)
’n regulasie ten opsigte waarvan die Minister van oordeel is dat dit in die openbare belang nodig is om dit sonder versuim uit te vaardig.

16.   Geheimhouding.—
(1)  Niemand mag, behalwe vir die doeleindes van die uitvoering van sy werksaamhede of die verrigting van sy pligte ingevolge hierdie Wet of vir die doeleindes van geregtelike verrigtinge ingevolge hierdie Wet of wanneer dit deur ’n hof of ingevolge ’n wetsbepaling van hom vereis word—

(a)
sonder die skriftelike magtiging van die Direkteur-generaal, die inhoud van ’n sertifikaat of verslag oor die ontleding of ondersoek van ’n monster ingevolge hierdie Wet, aan iemand anders openbaar nie; of

(b)
inligting wat deur hom by die uitvoering van sy werksaamhede of die verrigting van sy pligte ingevolge hierdie Wet verkry is en wat op die besigheid of sake van iemand anders betrekking het, aan ’n ander persoon openbaar nie.

(2)  Iemand wat die bepalings van subartikel (1) oortree, is aan ’n misdryf skuldig.

17.   Misdrywe.—
Iemand wat—

(a)
’n inspekteur by die verrigting van sy werksaamhede of pligte of die uitoefening van sy bevoegdhede ingevolge hierdie Wet, belemmer of hinder; of

(b)
wanneer ’n inspekteur van hom ’n verklaring of besonderhede of inligting vereis met betrekking tot ’n aangeleentheid waarvan hy kennis dra, weier of versuim om bedoelde verklaring, besonderhede of inligting te verstrek of ’n verklaring of inligting of besonderhede verstrek wat vals of misleidend is, wetende dat dit vals of misleidend is; of

(c)
anders as by die uitoefening of verrigting van ’n bevoegdheid, werksaamheid of plig ingevolge hierdie Wet, ’n merk, seël of hegstuk verwyder, uitwis, verander, beskadig, breek of oopmaak wat ’n inspekteur aangebring het op ’n voedingsmiddel, skoonheidsmiddel of ontsmettingsmiddel of die pakket of houer daarvan of aan of oor ’n deur of opening wat toegang daartoe verleen; of

(d)
homself valslik as ’n inspekteur voordoen; of

(e)
’n monster of ander artikel wat kragtens hierdie Wet verkry is of waarop daar kragtens hierdie Wet beslag gelê is, terugneem of die verkryging van of beslaglegging op sodanige monster of ander artikel verhinder of belemmer; of

( f )
valslik van ’n waarborg, sertifikaat, verslag, faktuur of ander stuk gebruik maak in verband met, of dit toepas op, ’n voedingsmiddel, skoonheidsmiddel of ontsmettingsmiddel; of

(g)
vir besigheids- of handelsdoeleindes gebruik maak van ’n verslag of sertifikaat wat ingevolge hierdie Wet deur ’n inspekteur of ontleder verstrek is,

is aan ’n misdryf skuldig.

18.   Strawwe.—
(1)  Iemand wat aan ’n misdryf ingevolge hierdie Wet skuldig bevind word, is, behoudens die bepalings van subartikel (2), strafbaar—

(a)
by ’n eerste skuldigbevinding, met ’n boete van hoogstens vierhonderd rand of met gevangenisstraf vir ’n tydperk van hoogstens ses maande of met sowel sodanige boete as sodanige gevangenisstraf;

(b)
by ’n tweede skuldigbevinding, met ’n boete van hoogstens agthonderd rand of met gevangenisstraf vir ’n tydperk van hoogstens twaalf maande of met sowel sodanige boete as sodanige gevangenisstraf;

(c)
by ’n derde of daaropvolgende skuldigbevinding, met ’n boete van hoogstens tweeduisend rand of met gevangenisstraf vir ’n tydperk van hoogstens vieren-twintig maande of met sowel sodanige boete as sodanige gevangenisstraf.

(2)  Waar ’n straf vir ’n oortreding van, of versuim om te voldoen aan, ’n regulasie, uitdruklik by regulasie voorgeskryf is, is iemand wat aan so ’n oortreding of versuim skuldig bevind word, strafbaar slegs met die aldus voorgeskrewe straf.

19.   Jurisdiksie.—
’n Landdroshof is bevoeg om enige straf op te lê waarvoor hierdie Wet voorsiening maak.

20.   Verbeurdverklaring.—
(1)  Die hof wat iemand aan ’n misdryf ingevolge hierdie Wet skuldig bevind, kan ’n voedingsmiddel, skoonheidsmiddel, ontsmettingsmiddel, toestel, produk, materiaal, stof of ander voorwerp ten opsigte waarvan die misdryf gepleeg is of wat vir, by of in verband met die pleeg van die misdryf gebruik is, aan die Staat verbeurd verklaar.

(2)  Enigiets wat kragtens subartikel (1) verbeur is, moet vernietig word of op ’n ander wyse mee gehandel word, na gelang die Direkteur-generaal gelas.

21.   Tydsbepalings en ander vereistes in verband met vervolging.—
(1)  In strafregtelike verrigtinge ingevolge hierdie Wet moet die tydperk tussen betekening van die dagvaarding en die aanvang van die verhoor minstens tien dae wees.

(2)  (a)  Behoudens die bepalings van paragraaf (b), word ’n vervolging weens ’n oortreding van ’n bepaling van hierdie Wet wat deur die ontleding of ondersoek van ’n monster geopenbaar is, nie ingestel nie na sestig dae of, in die geval van ’n monster van ’n voedingsmiddel wat by regulasie tot ’n bederfbare voedingsmiddel verklaar is, na dertig dae van die datum waarop die monster vir die doeleindes van sodanige ontleding of ondersoek verkry is.

(b)  Die bepalings van paragraaf (a) is nie op verrigtinge teen iemand van toepassing nie wat ’n waarborg verstrek het ten opsigte van die artikel waarvan die betrokke monster verkry is.

(3)  ’n Afskrif van ’n sertifikaat of verslag wat deur ’n ontleder verstrek is oor die ontleding of ondersoek van ’n monster en wat die vervolger voornemens is om by ’n vervolging ingevolge hierdie Wet as getuienis oor te lê, moet aan die beskuldigde beteken word saam met die dagvaarding.

(4)  Indien die beskuldigde binne drie dae nadat ’n afskrif van ’n sertifikaat of verslag soos voormeld aan hom beteken is, skriftelik vereis het dat die ontleder wat die sertifikaat of verslag verstrek het, by die verhoor as ’n getuie opgeroep moet word, en aan die vervolger ’n bedrag betaal of aangebied het wat voldoende is om die koste verbonde aan die oproep en bywoning van bedoelde ontleder as ’n getuie te dek, en indien die vervolger die sertifikaat of verslag by die verhoor as getuienis oorlê, moet die vervolger die gemelde ontleder as getuie by die verhoor oproep.

(5)  Die beskuldigde kan, in plaas van die oproeping van die gemelde ontleder as getuie te vereis, skriftelike vraagpunte deur die hof goedgekeur, aan hom voorlê en bedoelde vraagpunte en ’n antwoord daarop wat heet ’n antwoord van die gemelde ontleder te wees, is as getuienis in die verrigtinge toelaatbaar.

22.   Bewys van feite, en vermoedens.—In ’n vervolging kragtens hierdie Wet—

(a)
word ’n afskrif van of uittreksel uit ’n boek, staat of ander stuk, wat kragtens artikel 11 (1) (d) deur ’n inspekteur gemaak is en deur hom as juis en korrek gewaarmerk is, vermoed, tensy die teendeel bewys word, ’n juiste en korrekte afskrif van of uittreksel uit die betrokke boek, staat of ander stuk te wees, en is dit by oorlegging in die hof prima facie-bewys van ’n inskrywing waarop dit betrekking het;

(b)
word ’n sertifikaat of verslag oor die ontleding of ondersoek van ’n monster en wat heet deur ’n ontleder geteken te wees, by oorlegging daarvan in die hof prima facie-bewys van die feite daarin vermeld;

(c)
word ’n hoeveelheid van ’n voedingsmiddel, skoonheidsmiddel of ontsmettingsmiddel wat in of op ’n perseel is wanneer ’n monster daarvan vir die doeleindes van hierdie Wet deur ’n inspekteur verkry word, vermoed, tensy die teendeel bewys word, in dieselfde toestand te wees of dieselfde eienskappe te besit as sodanige monster;

(d)
word ’n monster van ’n voedingsmiddel, skoonheidsmiddel of ontsmettingsmiddel wat vir ontleding of ondersoek ingevolge hierdie Wet deur ’n inspekteur verkry is, vermoed aan hom verkoop te gewees het deur die persoon wat die voedingsmiddel, skoonheidsmiddel of ontsmettingsmiddel verkoop waarvan dit ’n monster is;

(e)
indien dit bewys word dat iemand ’n voedingsmiddel, skoonheidsmiddel of ontsmettingsmiddel vervaardig, behandel of ingevoer het, word dit vermoed, tensy die teendeel bewys word, dat hy die betrokke artikel vir die doeleindes van verkoop vervaardig, behandel of ingevoer het;

( f )
word ’n toestel, produk, materiaal, stof of ander voorwerp wat in of op ’n perseel gevind word waar ’n voedingsmiddel, skoonheidsmiddel of ontsmettingsmiddel vervaardig, behandel, verpak, geëtiketteer, geberg of vervoer word of waar ’n voedingsmiddel of skoonheidsmiddel bedien of toegedien word, vermoed, tensy die teendeel bewys word, gebruik te word vir, by of in verband met die vervaardiging, behandeling, verpakking, etikettering, berging of vervoer van sodanige voedingsmiddel, skoonheidsmiddel of ontsmettingsmiddel of die bediening of toediening van sodanige voedingsmiddel of skoonheidsmiddel, na gelang van die geval;

(g)
word iemand wat ’n voedingsmiddel, skoonheidsmiddel of ontsmettingsmiddel verkoop, vervaardig of invoer wat ’n ander voedingsmiddel, skoonheidsmiddel of ontsmettingsmiddel bevat of waarin of waarop ’n ander voedingsmiddel, skoonheidsmiddel of ontsmettingsmiddel aanwesig is, vermoed bedoelde ander voedingsmiddel, skoonheidsmiddel of ontsmettingsmiddel, na gelang van die geval, te verkoop, te vervaardig of in te voer.

23.   Uitvoering van Wet deur gemagtigde plaaslike bestuur.—
(1)  Die Minister kan ’n plaaslike bestuur by kennisgewing in die Staatskoerant magtig om binne sy regsgebied en deur middel van sy behoorlik gemagtigde beamptes, die bepalings van hierdie Wet uit te voer wat die Minister in die kennisgewing vermeld.

(2)  Die Minister kan bedoelde magtiging tot die artikels of klasse van artikels beperk wat hy in die kennisgewing vermeld, en kan die magtiging verleen onderworpe aan die verdere beperkings of die voorwaardes wat hy aldus vermeld.

(3)  Die Minister kan by kennisgewing in die Staatskoerant ’n kragtens subartikel (1) gepubliseerde kennisgewing intrek of wysig nadat hy minstens drie maande kennis van sy voorneme om dit te doen aan die betrokke plaaslike bestuur gegee het.

(4)  Die Direkteur-generaal kan ’n plaaslike bestuur wat gemagtig is soos in subartikel (1) beoog, skriftelike verlof verleen om die aantal monsters wat die Direkteur-generaal vermeld, aan ’n ontleder te stuur vir gratis ontleding of ondersoek, en kan sodanige verlof te eniger tyd wysig of intrek.

24.   Reg om te vervolg.—
(1)  ’n Plaaslike bestuur wat kragtens artikel 23 gemagtig is om ’n bepaling van hierdie Wet in sy regsgebied uit te voer, kan deur middel van iemand wat in die algemeen of spesiaal deur hom gemagtig is, vervolg ten opsigte van ’n oortreding van of versuim om te voldoen aan die betrokke bepaling, wat beweer word in die genoemde gebied plaas te gevind het.

(2)  Boetes wat ten gevolge van ’n vervolging kragtens subartikel (1) verhaal word, word aan die betrokke plaaslike bestuur betaal.

(3)  Die bepalings van subartikel (1) raak nie die magtiging van ’n prokureur-generaal om ten opsigte van die betrokke misdryf te vervolg nie.

25.   Delegering van bevoegdheid.—
Die Direkteur-generaal kan enige beampte in die Departement van Gesondheid, Welsyn en Pensioene skriftelik magtig om in die algemeen of in ’n bepaalde geval of in gevalle van ’n bepaalde aard ’n bevoegdheid, plig of werksaamheid uit te oefen of te verrig wat ingevolge hierdie Wet aan die Direkteur-generaal verleen of opgedra is.

[A. 25 gewysig deur a. 5 van Wet No. 32 van 1981.]

Bewoording van Artikels

26.   Vormgebrek maak nie ongeldig nie.—

’n Vormgebrek in ’n kennisgewing, bevel, sertifikaat, verslag of ander stuk wat ingevolge hierdie Wet uitgereik, gemaak of verstrek is, maak nie administratiewe verrigtinge waarop bedoelde kennisgewing, bevel, sertifikaat, verslag of ander stuk betrekking het, ongeldig nie en is in geregtelike verrigtinge nie ’n eksepsiegrond nie, mits daar wesentlik voldoen is aan die vereistes vir so ’n kennisgewing, bevel, sertifikaat, verslag of ander stuk en die betekenis daarvan duidelik is.

27.   Beperking van aanspreeklikheid.—

Niemand, met inbegrip van die Staat, is aanspreeklik ten opsigte van enigiets wat te goeder trou by die uitvoering of verrigting van ’n bevoegdheid of plig by of kragtens hierdie Wet verleen of opgedra, gedoen is nie.

28.   Toepassing van Wet op artikels in transito ingevoer.—

Die Minister kan, op versoek van die regering of administrasie van ’n staat of gebied wat nie deel van die Republiek uitmaak nie, by kennisgewing in die Staatskoerant enige bepaling van hierdie Wet toepas op voedingsmiddels, skoonheidsmiddels of ontsmettingsmiddels wat aankom by of ingevoer word deur ’n invoerhawe of ander plek in die Republiek en wat geadresseer is aan of bedoel is vir deursending na bedoelde gebied of staat, en kan so ’n kennisgewing te eniger tyd by kennisgewing in die Staatskoerant intrek of wysig.

[A. 28 gewysig by aa. 46 en 47 van Wet No. 97 van 1986.]

Bewoording van Artikels

29.   Herroeping van Wet 13 van 1929.—

(1)  Die Wet op Voedingsmiddels, Medisyne en Ontsmettingsmiddels, 1929, word hierby herroep.

(2)  ’n Proklamasie, regulasie, kennisgewing, magtiging of bevel wat ingevolge ’n bepaling van die genoemde Wet uitgereik, gemaak of verleen is of enigiets anders daar-kragtens gedoen, word, vir sover dit nie met die bepalings van hierdie Wet onbestaanbaar is nie, geag ingevolge die ooreenstemmende bepaling van hierdie Wet uitgereik, gemaak, verleen of gedoen te gewees het.

30.   Kort titel en inwerkingtreding.—
(1)  Hierdie Wet heet die Wet op Voedingsmiddels, Skoonheidsmiddels en Ontsmettingsmiddels, 1972, en die bepalings daarvan tree in werking op ’n datum wat die Staatspresident by proklamasie in die Staatskoerant bepaal.

(2)  Verskillende datums kan kragtens subartikel (1) bepaal word ten opsigte van verskillende bepalings van hierdie Wet of ten opsigte van bedoelde bepalings vir sover hulle betrekking het op voedingsmiddels of op skoonheidsmiddels of op ontsmettingsmiddels of op enige twee van die genoemde artikels.

WYSIGINGSWET OP VOEDINGSMIDDELS, SKOONHEIDSMIDDELS EN ONTSMETTINGSMIDDELS

NO. 32 VAN 1981

[GOEDGEKEUR OP 20 FEBRUARIE 1981]

[DATUM VAN INVOERING: 11 MAART 1981]

(Engelse teks deur die Staatspresident geteken)

WET

Tot wysiging van die Wet op Voedingsmiddels, Skoonheidsmiddels en Ontsmettingsmiddels, 1972, ten einde sekere benamings daarin te vervang; die bevoegdhede, pligte en weksaamhede van inspekteurs ten opsigte van voedingsmiddels ook aan sekere ander persone op te dra; die ondersoek van en beheer oor ingevoerde voedingsmiddels, skoonheidsmiddels en ontsmettingsmiddels onder sekere omstandighede, en die beskikking oor verbode artikels wat ingevoer is, opnuut te reël; en verdere voorsiening te maak vir die voorskryf van standaarde vir verskillende hoedanighede van voedingsmiddels, skoonheidsmiddels of ontsmettingsmiddels; en om vir bykomstige aangeleenthede voorsiening te maak.

1.   Wysig artikel 1 van die Wet op Voedingsmiddels, Skoonheidsmiddels en Ontsmettingsmiddels, No. 54 van 1972, as volg:—paragraaf (a) voeg die omskrywing van ,,Direkteur-generaal” in; paragraaf (b) skrap die omskrywing van ,,invoerhawe”; paragraaf (c) vervang die omskrywing van ,,Minister”; en paragraaf (d) skrap die omskrywing van ,,Sekretaris”.

2.   Wysig artikel 10 (3) van die Wet op Voedingsmiddels, Skoonheidsmiddels en Ontsmettingsmiddels, No. 54 van 1972, as volg:—paragraaf (a) vervang paragraaf (a); en paragraaf (b) voeg paragraaf (e) by.

3.   Vervang artikel 14 van die Wet op Voedingsmiddels, Skoonheidsmiddels en Ontsmettingsmiddels, No. 54 van 1972.

4.   Wysig artikel 15 van die Wet op Voedingsmiddels, Skoonheidsmiddels en Ontsmettingsmiddels, No. 54 van 1972, deur subartikel (2A) in te voeg.

5.   Wysig artikel 25 van die Wet op Voedingsmiddels, Skoonheidsmiddels en Ontsmettingsmiddels, No. 54 van 1972, deur die woord ,,Gesondheid” deur die woorde ,,Gesondheid, Welsyn en Pensioene” te vervang.

6.   Vervanging van ,,Sekretaris” deur ,,Direkteur-generaal” in Wet 54 van 1972.—Die Hoofwet word hierby gewysig deur die woord ,,Sekretaris” waar dit ook al voorkom deur die woord ,,Direkteur-generaal” te vervang.

7.   Kort titel.—Hierdie Wet heet die Wysigingswet op Voedingsmiddels, Skoonheidsmiddels en Ontsmettingsmiddels, 1981.

